
پێشكەشە بە هەموو

- ئەوزانستخوازانەی كە بەردەوام سەرقاڵی لێكۆڵینەوەی زانستین لە پێناو 
گەیشتن بە ئامانجی زانستی نوێ بۆ خزمەتكردنی مرۆڤایەتی.

- ئەوانەی كە بەڕاستی هەوڵ دەدەن لە پێناو چارەسەركردنی كێشەو گرفتە 
مرۆییە كۆمەڵایەتیە كان لە هەر كوێیەكی گۆی زەویدا بێت.

-ئەوانی داكۆكی دەكەن لەسەر مافە ڕەواكانی گەلەكەیان.
لەپێناو خۆش گوزەرانی  بوونی خۆیان لا هیچە  ماندو  ئەركو  ئەوانەی   -

كۆمەڵ دا.
- ئەوانەی كەڕاستی بۆتە دروشمیان وهەرگیز لێی لا نادەن وداكۆكی لێ 

دەكەن وهەوڵ دەدەن بۆ چەسپاندنی لە هەموو بوارەكانی ژیان دا.
- ئەوانەی ئەركو بەرپرسیارێتیان دەكەوێتە ئەستۆ و بە ڕاستی وبێ پێچ و 

پەنا بە راستگۆيی ئەنجامی دەدەن.
- ئەوانەی بە چاو وگوێی خۆیان دەبینن و دەبیستن و هەست و ویژدان 

وئەقڵی خۆیان دەیانجوڵێنێت دور لە ڕق وكینە وبەربەرەكانی تا پەسەند.

 م.عبدالرحمن حمە چاوش

ڕێزوستایش:

 جێی خۆیەتی وز ور بە پێویستی دەزانم كە لێرەدا ئەگەر بە وشەیەكیش 
بێت سوپاس وپێزانینی خۆم بۆ ئەو بەڕێزانە دەرببڕم كە هەوڵێكی زۆریان بۆ 
خستمە گەڕ لە پێناو بە ئەنجام گەیاندنی بەرهەمی هۆڕمۆن لە ژیانی مرۆڤ دا. 

هیوادارم لە نمونەیان زۆر بێت بۆ خزمەتكردنی زانست لە كوردستان 
 زۆر بەڕێز پڕۆفیسۆر ڕەزاحسن حسین / سەرۆكی زانكۆی سلیمانی دكتۆری 
بواری بایۆجی كە بەڵێنی دا ئەگەر لەسەر ئەركی خۆشی بێت بە چاپی بگەیەنێت، 
بەرهەرمەكەوهەڵسەنگاندنی  ناو  باسەكانی  چاوپێداخشانەوەی  دوای  ئەویش 

لەروی زانستی بایۆلۆژییەوە كە جێی ڕێزوستایش وپێزانینە 
 زۆربەڕێز دكتۆر محمد تایەر كریم / پسپۆری كیمیا لە زانكۆی سلیمانی 
كۆلێژی زانست كە بەڕستی زۆر هیلاك بوو تافرسەتی بۆ وەرگرتم كە بتوانم 
بەڕێز سەرۆكی زانكۆ ببینم و مەسەلەكەی بۆباس بكەم تاڕزامەندی بنوێنێت 

لەسەر چاپكردنی پەرتوكەكە.
زانكۆی  لە  بایۆلۆجی  احمد/ پسپۆری  بەڕێز دكتۆر محمود عسمان   زۆر 
سلیمانی كۆلێژی زانست كە ئەرك و ماندوبوونی پێدا چونەوەی بەرهەمەكەی 
هیچی  كە  كردوە  وكەوی  ئەوتۆ شەن  وبەشێوەیەكی  ئەستۆی خۆی  گرتۆتە 
تێدا نەهێشتۆتەوە بێ چاوپێدا خشاننەوەو ڕەچاو كردن، كەئەمە ئەرك و ماندو 

بونێكی یەكجار زۆری دەوێت كەشایەنی ڕێزوسوپاسە.

پاداشتی  پشتگیری  لیژنەی  سەرۆکی  الدین  نجم  عزالدین  د.  بەرێز  زۆر   
بە  لەپێناو  ب��وو  پ��ەرۆش  زۆر  كە  کتێب.  وەرگ��ێ��ڕان��ی  و  دان��ان  توێژینەوەو 
گەیاندنی  ب��ەچ��اپ  ب��ۆ  ئەستۆی  دەك��ەوێ��ت��ە  ئ��ەرك��ەی  ئ��ەو  ئەنجامگەیاندنی 
كارەكەیان  چی  ئەگەر  وبێكەموكوڕی  وپێك  ڕێك  بەشێوەیەكی  پەرتوكەكە 
هەستیارەوماندوبونێكی زۆری لە دوایە كە پێویستە ڕەچاو بكرێت، دەستخۆشی 
ئەو  ڕاپەڕاندنی  لە  هاوكارن  كە  دەك��ەم  كارمەندانەش  ئەو  گشت  و  لە خۆی 

كارانەی پێیان دەست پێردرێت.
 زۆر بەڕێز شیلان عبدالرحمن خوێندكاری ماستەر لەبواری كشوكاڵی دا 
كە ئەرك و ماندوبونێكی زۆری گرتەئەستۆ چ لە پێداچونەوەی پەرتوكەكەو 
لە  یەك خستنیان، و چ  ناو كۆمپیوتەر و  تۆماركراوی  لەگەڵ  بەراوردكردنی 
گەیاندنی تۆماركراوەكە بۆ زانكۆ و هێنانەوەیان بۆیە هیوادارم سەركەوتو بێت 

لە كارەكەیدا
كۆليژى  ك��وردي��ى  ب��ەش��ى  ل��ه  ظ��اه��ر سعيد،  ب��ەڕێ��ز پ.ى.د.س������ازان  زۆر 
ڕێزوسوپاسە،  جێی  ماندووبوونەكەى  و  ئ��ەرك  سليمانى،  زانكوى  زمانى 
لەپێداچوونەوەیدا بە بەرهەمی هۆرمۆن لەژیانی مرۆڤدا، وە چاوپێداخشانەوەی 

لەرووی زمانەوانیەوە.هیوادارم لە نموونەیان زۆر بێت.

م.عبدالرحمن حمە چاوش

پێشەكی
 خوێنەری بەڕێز وەك مامۆستایەكی بایۆلۆجی كە بۆ ماوەی چل و یەك 
بە  بوارە  ئەو  تایبەتمەندی  مامۆستایەتی و سەرپەرشتیاری  لە  تەمەنم  ساڵی 
هەموو توانامەوە هەوڵی پێشخستن و فراوانكردنی ئەو زانستەم داوە لە ڕێی 
گەیاندنییەوە بە زانستخوازەكانم، لە كاتێكدا كە مامۆستا بووم بە مامۆستاكانم 
ڕۆژێك  هەرگیز  ئەوەی  بێ  بووم  پسپۆڕی  كە سەرپەشتیاری  ماوەیەدا،  لەو 
زانستی  چونكە  ڕێگەیەدا،  ل��ەو  كردبێت  ماندوویەتی  بە  هەستم  ڕۆژان  لە 
ناویەوە،  بچیتە  و  بكۆڵیتەوە  لێی  زیاتر  تا  بەرفراوانە  زانستێكی  بایۆلۆجی، 
بەرپرسیارێتیی گەورەتر  بە  تێدەگەیت و هەست  لە ڕاستییەكانی ژیان  زیاتر 
دەكەیت، لەبەر ئەوە هەوڵمداوە ڕێگەكانی تریش بگرمە بەر بۆ بڵاوكردنەوەی 
ئەم زانستە پیرۆزە پڕ لە زانیاری شاراوەیە، كە هەموویان پێویستیان بە ڕوو 
لەسەر هەڵماڵین و ڕوونكردنەوە هەیە، بۆیە هەر لە ساڵانی هەشتاكاندا پەنام 
برد بۆ نوسین و بڵاوكردنەوەی لە گۆڤارەكاندا و پاشان دەركردنی پەرتووك 
 ،)Human Genetics( لە ژێر ناوی بۆماوەزانیی مرۆڤ  لە ساڵی 1998دا 
دا كە بە زۆری باسی لە نەخۆشییە بۆماوەییەكانی مرۆڤ دەكرد، كە تایبەتن 
بە  پەروەردەییم  پەرتووكێكی  ئەوە  دوای  مرۆڤەوە،  جینۆمی  تێكچوونی  بە 
ناوی پەروەردە لە سایەی فەلسەفەی پەروەردەیی و نیشتیمانیدا كە لە ساڵی 
بە  پەرتووكە  ئەم  دانانی  بۆ  دەستمبردووە  ئێستاش  چاپمگەیاند.  بە  2013دا 
هەرە  مەسەلە  لە  یەكێكە  ڕاستی  بە  كە  دا  ژیانی مرۆڤ(  لە  )هۆڕمۆن  ناوی 
گرنگەكان، كە پێویستە هەر تاكێك چەند ئاستی زانستی كەم بێت، یان بەرز بێت، 
هەوڵبدات شتێك تێبگات لێی دەربارەی هۆڕمۆنەكان و چۆنیەتیی جێبەجێكردنی 

فرمانەكانی لەش لەلایەك و نەخۆشییەكان، كە زۆربەیان بریتین لە تێكچوونی 
گشت  لە  داوام  بۆیە  لایەكیترەوە.  لە  لێیان  ئاگابوون  چۆنیەتی  و  هۆڕمۆنی 
زانستخوازان ئەوەیە، كە هەوڵبدەن پەنابەرن بۆ بایەخ و گرنگیدان بە زانست 
چ بە خوێندنەوەی بێت، یان بە بلاوكردنەوەی لە ڕێی ڕۆژنامە و گۆڤارەكانەوە 
یان لە ڕێی پەرتووكەوە لە پێناو بەرزكردنەوەی ئاستی زانستی و زۆركردنی 

نوسینە زانستییەكان لە پەرتووكخانەكاندا، كە ئەركی هەمووانە.
 هەر بەو بۆنەیەوە، لێرەدا دەمەوێت ڕێز و سوپاس و دەستخۆشیم بگەیەنم 
بە گشت ئەو زانست دۆستانەی، كە هاوكارییان كردووم لە بەئەنجام گەیاندنی 
ئەم بەرهەمەدا و ماندووبوون پێوەی هیوادارم نمونەیان زۆربێت، ئەو بەڕێز 

و خۆشەویستانە:
1-مامۆستا كوێستان احمد- ماستەر لە بواری مایكرۆبالۆجی - مامۆستای 

پەیمانگای تەكنیكیی سلێمانی.
2-ئەندازیار ژووان عبدالرحمن - شارەزای بواری كۆمپیوتەر.

سلێمانی  تەكنیكیی  پەیمانگای  دەرچ��ووی   - محمد صبیح  اكرم  3-ابراهیم 
-بەشی شیكاری نەخۆشییەكان.

4-ئەندازیار هیران هەڵوان- شارەزای بواری كۆمپیوتەر و ئینتەرنێت.
5-لالان هەڵوان- خوێندكاری قۆناغی چوارەمی كۆلێژی پزیشكیی زانكۆی 

سلێمانی.
ش��ارەزای  سلێمانی-  زانكۆی  ئامار-  بەشی  دەرچ���ووی  حسن-  6-لاڤ��ە 

كۆمپیوتەر.
7-ئاژان عبدالرحمن- ئەندازیاری كۆمپیوتەر.             

8-ئەندامانی خێزانەكەم، كە پێمەوە ماندووبوون. 

م.عبدالرحمن حمەچاوش           
 پسپۆڕی بایۆلۆجی 

تێبینی
 خوێنەری بەڕێز، دانانی هەر پەرتووكێك، بەتایبەتی پەرتووكێكی زانستی 
چەند  لەبەر  ئەویش  گرانە،  و  سەخت  یەكجار  كارێكی  ك��وردی،  زمانی  بە 
زمانی  بە  زانستییە  نەبوونی سەرچاوەی  یان  كەمیی  یەكێكیان  كە  هۆیەك، 
كوردی، لەبەرئەوە دانەر متمانە دەكاتە سەر سەرچاوەی بیانی وەك عەرەبی 
و ئینگلیزی، كەوابوو ئەو كەسە دانەرە پێشتر بیری لە وەرگێڕان كردووەتەوە، 
كە ئەمەش كارێكی ئاسان نییە، هۆی دووەمیشیان كەمی یان نەبوونی زاراوەی 
بە  دانەر  دەبێت  لێرەدا  داخە  كە جێی  كوردی،  زمانی  بە  پێویستە  زانستیی 
زۆری پەنابەرێت بۆ داتاشینی زاراوەكان، كە دوورنییە زۆرجار مەبەستەكە 
بە تەواوی وەكخۆی نەپێكێت، یان زاراوەكە دوور و درێژ و نامۆ بێت، لەگەڵ 
هەموو ئەمانە و زۆر كۆسپ و تەگەرەی تر، كە دێنە ڕێگەی دانەر بوێرانە 
دەستمبرد بۆ ئەم كارە زانستییە سەختە، بەهیوای ئەوەی بتوانم خزمەتێك 
پەتووكخانە هەژارەكانی  لە  بكەم  زانستی  پەرتووكی  و  بەڕێز  بە خوێنەری 

كوردستاندا. 
زانستییەدا  پەرتووكە  بەم  چاو  دەتەوێت  كاتێكدا  لە  بەڕێز،  خوێنەری   
كە  بگریت،  لەبەرچاو  تەگەرەكان  و  كۆسپ  هەموو  ه��ی��وادارم  بخشێنیت، 
ببوریت  هەبوون  ئەگەر  كەموكوڕییەكان  لە  بۆئەوەی  كردن  بۆ  ئاماژەمان 
و بە چاوی هاندان وپشتگیرییەوە نووسینەكە و وەرگێڕان و كۆكردنەوە و 
ڕێكخستنی وەربگریت و بڕیاری خۆتی لەبارەوە بدەیت، بۆیە هیوادارم ئەوەی 
من ئەنجاممداوە ببێتە ڕیخۆشكەرێك و هاندەرێك بۆ دانانی بەرهەمی باشتر 

و پێشكەوتوتر. بە هیوای سەركەوتن بۆ هەمووان. 

ڕوونكردنەوە

لە  دەبینیت  پەرتووكە،  ئ��ەم  نوسینی  شێوازی  لە  سەرنجبدەیت  ئەگەر   
و  ڕژێ��ن  كوێرە  ئەو  دەرب��ارەی  دەستپێكراوە  گشتی  باسێكی  بە  سەرەتاوە 
هۆڕمۆنانەی، كە زۆر باون و هەر لە زووەوە دۆزراونەتەوە و هەندێكیشیان 
هەر بە ناوی هۆكار )Factor( ماونەتەوە، لەبەر تەواو دڵنیا نەبوون لە كار و 
پێكهاتنەكەیان، بەڵام دوای ئەو بەشە، سەرلەنوێ هەریەك لەو كوێرەڕژێن و 
هۆڕمۆنانە بە وردی و بایەخی زیاترەوە لە گشت ڕوویەكەوە ڕوونكراونەتەوە، 
لەگەڵ بایەخدانی تەواو بە وێنە و هێڵكارییەكانیان لەگەڵ خشتەیەكی تێروتەسەل 
و  كاركردنیان  و  دەردان  شێوازی  و  هۆڕمۆنەكان  هێمای  و  ناو  دەرب��ارەی 
و  پەرتووكەكەدا  لەكۆتایی  هەروەها  لەش.  پێكهاتەكانی  لەسەر  كاریگەرییان 
دوای ئەم خشتەیە، وێنەی هەندێك لەو كەسانە خراونەتە ڕوو، كە تووشبوون 
بە دیاردەی جۆراوجۆر لە نائاسایی دەردانی هۆڕمۆن لەگەڵ كورتە باسێك لە 

هۆكاری تووشبوون و ڕوونكردنەوەی شێوازی نەخۆشییەكە.
 هەروەك لە تێبینییەكەدا ئاماژەی پێكراوە، لەبەر نەبوونی زاراوەی زانستیی 
تەواو، هەندێكجار پەنامبردووە بۆ دانانی زاراوەی داتاشراو، كە مانای زاراوە 
بیانییەكە بگەیەنێت، یان هەمان زاراوە بیانییەكەم بەكوردی كردووە و وەكخۆی 

دامناوەتەوە، لەوانە:
-پیتیوتەرە Pituitary: كە لە زمانی عەرەبیدا بە )نخامی( هاتووە و هەندێك 
سەرچاوەی كوردیش بە )نەخامی( و هەندێكی تر بە )ژێرمێشكە ڕژێن( ناویان 
لاتینییە  ناوە  كە  پیتیوتەرە،  بە  هێشتوومەتەوە  وەك خۆی  من  بەڵام  هێناوە، 

بنەڕەتییەكەیەتی.

وەرگێڕانی  عەرەبیدا  لە  زاراوەی��ە  ئەم   :Feed Back كاردانەوە  -پێچی 
پیتی بۆ كراوە بە )تغذیة راجعة( ناونراوە بەڵام لەبەكوردی كردنیدا پشتم بە 
شێوازی ئەنجامدانی كارەكە بەستووە، كە لە ڕۆشتن و گەڕانەوەیەكدا خۆی 
دەبینێتەوە، واتە ڕۆشتن و پێچكردنەوە، چونكە كارەكە بریتییە لە دەركردنی 
بە  پاشان  مەبەست،  شوێنێكی  بۆ  دیاریكراوەوە  سەرچاوەیەكی  لە  فرمانێك 
گەیشتنی ئەو فرمانە، شوێنە بەئامانجكراوەكە بە ناردنی وەڵامێك سەرچاوەكە 
ئاگادار دەكاتەوە تا هەڵوێست وەربگرێت جا بە ئەرینی، بێت یان نەرێنی كە لە 

زۆر شوێندا بە وردی ڕوونكراوەتەوە.
-بنكەی زیندەگۆڕان Basal Metabolism: لە عەرەبیدا بە )ایض القاعدی( 
ناوبراوە، بەڵام لە كوردیدا پشتم بە ڕووداوەكە خۆی بەستووە كە بریتییە لە 
نزمترین ئاست لە هۆڕمۆن لە ناو خوێندا، كە بتوانێت زیندە چالاكییەكانی لەش 
 )Metabolism( لە باری سروشتیدا ڕابگرێت، واتە بەردەوامبوونی زیندەگۆڕان

لە نزمترین ئاستدا، دەشتوانرێت بە بنكەی زیندەگی ناو ببرێت. 

پێڕستی بابەتەكان
بەشی یەكەم :
هۆڕمۆنەكان :

 پێناسەی هۆڕمۆنەكان ) باسێك دەربارەی هۆڕمۆن (

بەشی دووەم : 
كوێرە ڕژێنەكان 
ڕژێنەی پیتیوتەرە
پیتیوتەرەی دواوە

هۆڕمۆنی دژەمیز ) ڤاسۆپیرسن (
هۆڕمۆنی خێراكەری منداڵبوون - ئۆكسیتۆسین

بەشی سێیەم :
ڕژێنەی پیتیوتەرەی پێشەوە

هۆڕمۆنی گەشەی مرۆیی 
هۆڕمۆنە هاندەرەكانی سەر بە پیتیوتەرە

ثايرۆیدە ڕژێن
كەم چالاكیی ثايرۆیدەڕژێن
فرەچالاكیی ثايرۆیدەڕژێن

ژەهربوونی ثايرۆید
گۆتەی چاودەرپەڕین

ثايرۆكسین بۆ لاوازبوون
پێوانی چالاكیی ثايرۆید

بەشی چوارەم :
ڕژێنەكانی پاڵ ثايرۆیدەڕژێن

فرە چالاكیی ڕژێنەی پاڵ ثايرۆید
كەم چالاكیی ڕژێنەی پاڵ ثايرۆید

)D( ڤیتامین
كالسیتۆنین

بەشی پێنجەم :
ڕژێنەكانی سەر گورچیلە

كڕۆكی ئەدرینالین
توێكڵی ئەدرینالین

گرفتی كۆشنگ
گرفتی كوون

گرفتی ئەدیسۆنی
 گرفتی ڕژێنەی سەر گورچیلە و زاووزێ 
هۆڕمۆنی وریاكەرەوەی هەڵگری میلانین 

بەشی شەشەم : 
زۆربوون

هۆڕمۆنەكانی هێلكەدان
ڕێگرەكانی سكپڕبوون لەڕێی دەمەوە

گونە هۆڕمۆنەكان 
پیتێن

گەشەی هێلكەی پیتراو

كرداری پیتێن
فرە دووگیانی

وێڵاش و هۆڕمۆنەكان 
وێڵاش وەك كوێرە ڕژێن 

گۆڕانەكانی دایكی سكپڕ
لەدایكبوونی منداڵ

شیردان
منداڵی تازە لەدایك بوو

بەشی حەوتەم :
هۆڕمۆنەكان چۆن كاردەكەن؟

ئەو هۆیانەی كاریگەرییان هەیە لەسەر كاری هۆڕمۆن
دەزگای پێچی كاردانەوە 

ڕێكخستنی شەكری ناو خوێندا
ڕۆڵی هۆڕمۆن لە ڕێكخستنی شەكری ناو خوێن

ئەنسۆلین و نەخۆشیی شەكرە
ژێر ڕاخەر و پیتیوتەرەی پێشەوە لە پێچی كاردانەوەدا
سوڕی مانگانە جۆرێكە لە پێچی كاردانەوەی لەسەرخۆ

بەشی هەشتەم : 
ڕێكخستنی فرمانەكانی لەش

كۆمەڵەی دەمارە كاریگەر
كۆمەڵەی هۆڕمۆنە كاریگەر 

كوێرە ڕژێن چییە؟
میكانیزمی كاریگەریی هۆڕمۆن و پێكهێنانی نامەی دووەم

میكانیزمی كاری هۆڕمۆن
میكانیزمەكانی ڕێكخستنی دەردانی هۆڕمۆن

میكانیزمی پێچی كاردانەوە 
ڕێگەی كاری هۆڕمۆن

بەشی نۆیەم :
تەنی ژێر ڕاخەرە

ئەو هۆڕمۆنانەی تەنی ژێر ڕاخەرە دەریاندەدات 
دەماغ ناوەندی دەسەڵاتە

ڕاخەر )لانكە(
ژێر ڕاخەر

مێشك
خۆییە كۆئەندامی دەمار

بەشی دەیەم :
ڕژێنە جیاوازەكانی لەش
پۆلێنكردنی هۆڕمۆنەكان 

پۆلێن لەسەر بنەمای پێكهاتنی كیمیایی 
پۆلێن لەسەر بنەمای شوێنی بەرهەم و كاركردنی

پۆلێن بەپێی سەرچاوەی بنیادنان و دەردانیان

بەشی یانزەیەم :
میكانیزمی گوژمی دوابەدوای هۆڕمۆن

بەشی دوانزەیەم :
ڕژێنەی پیتیوتەرە

شوێنەكەی
پیتیوتەرەی ڕژێنی
پێكهاتنی خانەیی 
پیتیوتەرەی بنك

پیتیوتەرەی ناوەند
پیتیوتەرەی لولەیی

پیتیوتەرەی دەماریی
بەشی سیانزەیەم :

كاریگەریی هۆڕمۆنەكان لەسەر یەكتر
هۆڕمۆنی چالاككەر بۆ دەردانی هۆڕمۆنەكانی ثايرۆید

TSH بارە ناسروشتییەكانی هۆڕمۆنی
كورتهێنانی ثايرۆید

گرگنی
فرە ثايرۆید

بەشی چواردەیەم :
هۆڕمۆنی چالاككەر بۆ دەردانی هۆڕمۆنەكانی ڕژێنەی سەر گورچیلە

پێكهاتنی كیمیایی
ACTH فرمانی

بەشی پانزەیەم :
هۆڕمۆنی گەشە

هۆڕمۆنی پڕۆلاكتین 
هۆڕمۆنی چالاككەری گەشەی چیكڵدانە

هۆڕمۆنی هاندەری دروستبوونی زەردەتەن
هۆڕمۆنی هاندەری بۆیە خانەكان

هۆڕمۆنی بێتالیپۆپڕۆتین
هۆڕمۆنی بێتائیندۆرفین

بەشی شانزەیەم :
هۆڕمۆنی گەشە 
پێكهاتنی كیمیایی

فرمانەكەی
پەیوەندیی هۆڕمۆنی گەشە بە ئەنسۆلینەوە 

هۆڕمۆنی گەشە و كاریگەریی شەكرە
ڕۆڵی هۆڕمۆنی گەشە لە گەشەی ئێسك و كڕكڕاگەدا 

سۆماتۆمیدین
میكانیزمی كاری هۆڕمۆنی گەشە

میكانیزمی ڕێكخستنی دەردانی هۆڕمۆنی گەشە
فرە دەردان و كەم دەردانی هۆڕمۆنی گەشە

كورتە باڵایی
كەتەیی ) حوچ (

بەئێسكبوون و ئەستوربوونی پەلەكان
بەكارهێنانی هۆڕمۆنی گەشە لە زیندە تەكنیكدا

بەشی حەڤدەیەم :
ثايرۆیدەڕژێن

هۆڕمۆنی ثايرۆكسین
هۆڕمۆنی ثايرۆتینی سێ  یۆدی



هـۆڕمـۆن لەژیانی مرۆڤدا .......... عبدالرحمن حمە چاوش

18

دروستكردنی هۆڕمۆنەكانی ثايرۆید
فرمانی هۆڕمۆنەكانی ثايرۆید

میكانیزمی كاركردنی هۆڕمۆنەكانی ثايرۆید
میكانیزمی ڕێكخستنی دەردانی هۆڕمۆنەكانی ثايرۆید

میتاپۆلیزمی ثايرۆیدە هۆڕمۆنەكان

بەشی هەژدەیەم :
ڕژێنەی سەر گورچیلە 

پێكهاتنی توێكاری
بەشی توێكڵی ڕژێنەی سەر گورچیلە 

میكانیزمی كاری هۆڕمۆنە توێكڵییە شەكرییكان
میكانیزمی ڕێكخستنی دەردانی هۆڕمۆنەكانی توێكڵییە شەكرییكان

زیندە گۆڕانی هۆڕمۆنە توێكڵییە شەكرییكان 
میكانیزمی كاری ڕنین و ئەنگیۆتینسین
بەشی كڕۆكی ڕژێنەی سەر گورچیلە 

هۆڕمۆنەكانی كڕۆكی ڕژێنەی سەر گورچیلە 
زیندە بنیادنانی هۆڕمۆنەكانی كڕۆكی ڕژێنەی سەر گورچیلە 

میكانیزمی ڕێكخستنی دەردانی هۆڕمۆنەكانی كڕۆكی ڕژێنەی سەر گورچیلە
لەناوبردنی هۆڕمۆنەكانی كڕۆكی ڕژێنەی سەر گورچیلە

بەشی نۆزدەیەم :
ڕژێنەكانی زاوزێ 

هۆڕمۆنەكانی نێرینە
فرمانی ئیسترۆجین

هۆڕمۆنە مێینەكان ) ئیسترۆجین و پڕۆجسترۆن (

فرمانی پڕۆجیسترۆن
میكانیزمی كاركردنی ئیسترۆجین و پڕۆجسترۆن

میكانیزمی دەردانی هۆڕمۆنی ئیسترۆجین و پڕۆجسترۆن
سوڕی مانگانە لە مێینەی مرۆڤدا
توخمە سوڕ ) سوڕی توخمانە ( 

هۆڕمۆنە ناپیتیوتەرییەكان، كە پەیوەندییان بە توخمەوە هەیە
وێڵاشە هۆڕمۆن
پڕۆستاگلاندین

ریلاكسین
هۆڕمۆنی هێلكەكردن

بەشی بیستەم: 
پلی دواوەی پیتیوتەرە 

خەسڵەتە گشتی یەكانی هەردوو هۆڕمۆنی پلی دواوە
هۆڕمۆنی دژەمیز

هۆڕمۆنی ئۆكسیتۆسین 
هۆڕمۆنەكانی پیتیوتەرەی دواوە

پێكهاتنی كیمیایی هۆڕمۆنەكانی پیتیوتەرەی دواوە )دەماری(

بەشی بیست ویەكەم:
پەیوەندی ڕژێنەی پیتیوتەرە بە كۆئەندامی دەمارەوە

یەكەم: پەیوەندی فرمانی: 
دووەم : پەیوەندی ئەندامی:

كاریگەرییە زیندەگییەكانی هۆڕمۆنی دژەمیز )ڤاسۆپرسین(

بەشی بیست ودووەم :
ڕژێنەی پاڵ ثايرۆید

پێكهاتنی توێكاری
هۆڕمۆنی پاڵ ثايرۆید

گرنگترین فرمانەكانی هۆڕمۆن
میكانیزمی كاركردنی هۆڕمۆن 

میكانیزمی ڕێكخستنی دەردانی هۆڕمۆن
فرە دەردانی هۆڕمۆنی پاڵ ثايرۆید

كالیستۆنین
میكانیزمی كاركردنی 

میكانیزمی دەردانی
)D3( ڤیتامین

میكانیزمی كاركردنی ڤیتامین

بەشی بیست و سێیەم :
ڕژێنەی پەنكریاس
هۆڕمۆنی ئەنسۆلین

فرمانی ئەنسۆلین
نەخۆشی شەكرە

جێماوە نەرێنیەكانی شەكرە 
میكانیزمی كاركردنی هۆڕمۆن

میكانیزمی ڕێكخستنی دەردانی هۆڕمۆن 
گڵۆكاگۆن

پێكهاتنی كیمیایی
میكانیزمی كاركردنی هۆڕمۆن

میكانیزمی ڕێكخستنی دەردانی هۆڕمۆن

بەشی بیست و چوارەم :
كاژەڕژێن
میلاتۆنین

سیراتۆنین
میكانیزمی ڕێكخستنی هۆڕمۆنەكانی كاژەڕژێن

ڕژێنەی پایمەسی
هۆڕمۆنی تر – ئاوێتە هاوشێوەكانی هۆڕمۆن

گاسترین
ئینترۆ گاسترین 

سكریتین
پەنكریۆزایمین

مۆتیلین
ئیریپرۆ پایۆتین

ڕنین
لیپتین

بەشی یەكەم:
Hormones هۆڕمۆنەكان

ك��اری ڕێكخەرە  بۆ  زی��ن��دەوەران��دا  لە  ب��ەردەوام��ب��وون  ژی��ان و  بنچینەی   
كیمیاییەكان دەگەڕێتەوە، كە پێیان دەڵێن هۆڕمۆنەكان )Hormones(، تەنانەت 
تۆڕێكی  دەبینین  پێكهاتووە،  خانە  یەك  لە  لەشیان  كە  زیندەوەرانەشدا،  لەو 
بەرفراوانیان لە ڕژێمەكانی زاڵبوون و دەستبەسەرداگرتن هەیە، كە بە هۆیانەوە 
ئەم  ڕێكخستنی  فرەخانەكاندا  زیندەوەرە  لە  بەڵام  ڕێكدەخەن،  چالاكییەكانیان 
دابەشكردنی  هەیە.  بەرفراوانتر  و  ئاڵۆزتر  بە شێوازێكی  پێویستی  چالاكییانە 
كار لەنێوان خانەكانی ئەم فرەخانانەدا و ڕێكخستنیان، خۆی لە خۆیدا سوود 
گەیاندنە بەم زیندەوەرانە، كە لە ڕێی ڕژێمێكەوە دەبێت، بەخێرایی پێویستییەكان 
ئەو  جێبەجێكردنی  لە  خانانەی  ئەو  بەتایبەتی  مەبەست،  شوێنی  بگەیەنێتە 
هەبێت  جیاواز  پێویستەڕێگەی  كە  ل��ەوەی،  جگە  ئەمە  بەرپرسن.  پێویستیانە 
لەشوێنە  كە  پێویستییانەی  ئ��ەو  گەیاندنی  خێرا  لەپێناو  پێشبڕكێكردندا  لە 
هەروەها  و  پەیوەندییانە  ئەم  لەسەرە،  بەربەرەكانێیان  لەشدا  جیاوازەكانی 
بەكارهێنانی دەسەڵاتەكان پێویستە هەمیشە و بە بەردەوامی لە گۆڕانكاریدا بن 
لە بەردەم رووداوە دەرەكی و ناوەكییەكاندا، چونكە دوور نییە وەڵامدانەوەیەكی 
خۆیدا  بەدوای  كارەساتێك  چركەساتێكدا  لە  دیاریكراو  بارێكی  بۆ  نەگونجاو 
بەپێی  وەڵامدانەوەكە  بەڵام  گۆڕا،  كتوپڕ  بارودۆخەكە  هاتوو  ئەگەر  بهێنێت، 
سەرقاڵی  كە  وەربگرین،  گیانەوەرێك  نموونەی  ئەمە  بۆ  با  نەبوو.  پێویست 
خواردنە، لەم بارودۆخەدا جۆگەی هەرس لە پێشینەدایە، كە بۆرییە خوێنەكانی 
دەوروبەری هەموویان بە تەواوی فراواندەبن و لە ئامادەباشیدا دەبن، هەروەها 

خانەكانی جۆگەی هەرس ئۆكسجینی تەواویان بۆ دەچێت، بە تایبەتی ماسەلكە 
چالاكییەكانیان  بتوانن  ئاسانی  بە  تا  هەرس  جۆگەی  دەوروب��ەری  خانەكانی 
ئەنجامبدەن و خانەكانی جۆگەی هەرسیش بتوانن بە خێرایی هەرس و مژینی 
خۆیان بكەن، هەروەها خوێنیش لە ڕێی خۆیەوە بە باشی خواردنە مژراوەكان 
دەبینین  كارەدا  لەم  كۆكردنەوەیان،  یان  بەكارهێنان،  شوێنی  بۆ  بگوێزێتەوە 
ڕادەیەك  تا  ماسولكەكان،  پەیكەرە  و  دەماخ  بۆ  دەچن  كە  بۆرییە خوێنەكان، 
بە  سەرقاڵبوونیان  كاتی  لە  گیانەوەرەكان  دەبینین  بۆیە  بێباكن،  و  سست 
خواردن و هەرسكردنەوە خاو و خلیچك دەبن، بەڵام چی ڕوودەدات ئەگەر 
وا  ڕووداوە  ئەم  بەدیاركەوت؟  دڕندە  گیانەوەرێكی  كتوپڕ  كاتەدا  لەم  هاتوو 
دەخوازێت، كە چالاكییە كیمیاییەكان بەگشتی پێچەوانە ببنەوە بۆ دەربازكردنی 
گیانەوەرەكە لەم بارودۆخە نەخوازراوە، كە كتوپڕ ڕوویداوە دەبینین بۆرییە 
بە  هەرس  جۆگەی  و  چالاكدەبن  ماسولكەكان  پەیكەرە  و  دەماخ  خوێنەكانی 
گشتی خێرا بەرەو خاوبوونەوە دەچێت، ئەو خانانەی كە سەرقاڵی كۆكردنەوەی 
خۆراك بوون، ڕاستەوخۆ دەست بە تێكشكاندنی خۆراكە كۆكراوەكان دەكەن 
لە شێوەی شەكر و ترشی چەوریدا. بە  ناو خوێن  و سەرلەنوێ دەكرێنەوە 
پێچەوانەی ماسولكەكانی جۆگەی هەرس، كە دەچنە باری خاوبوونەوە دەبینین، 
ماسولكەكانی پەیكەر دەچنە باری چالاكییەكی توندەوە بۆ خۆ ئامادەكردن بۆ 
ڕاكردن بێت، یان بەرەوڕووبوونەوە و بەرگری كردن، بە نەمانی مەترسییەكە، 
دەبینین سەرلەنوێ ئەو وەڵامدانەوانە خاودەبنەوە و دووبارە هەرس دەبێتەوە 
دەسەڵاتانە  ئ��ەم  بەكارهێنانی  ل��ەش.  چالاكییەكانی  سەرەكیی  ت���ەوەرەی  بە 
ڕژێمی  و  دەزگا  دوو  بوونی  بۆ  دەگەڕێتەوە  پێویست  بەپێی  ڕێكخستنیان  و 
گرنگ لە لەشی هەر گیانەوەرێكی پەتكداردا، كە یەكێكیان كۆئەندامی دەمارە 
Nervous system ئەوی تریان بە كوێرە ڕژێنەكان، یان ڕژێنە ناوەكییەكان 
Endocrine gland ناسراوە، كە وەڵامی هاندەر و كاریگەرییەكانی ناوەوە 

و دەرەوەی لەشی پێدەدەنەوە. ئەوەی لێرەدا دەمانەوێت تیشكی بخەینە سەر 
و بە تێروتەسەل لەسەری بدوێین كوێرە ڕژێنەكانە، ئەگەرچی زۆربەی زۆری 
چالاكییەكان لەم دوو سیستەمەدا بە شێوەیەكی هاوئاهەنگ و بەیەكداچوون، 
كە بە ئاسانی ناتوانرێت لە یەكداببڕێنرێن، یان باس لە یەكێكیان بكرێت و ڕۆڵی 
ئەوی تریان پشتگوێبخرێت، بەڵام بۆ ئاسانكردنی لێكۆڵینەوەكەمان، هەریەكەیان 

ئەگەر بە كورتیش بێت، بە جیا باسیاندەكەین. 
 ئێستا لەوە تێگەیشتین، كە گشت چالاكییە جیاجیاكانی لەش لەژێر كاریگەری 
لەش  ڕژێنەكانی  كوێرە  یەكێكیان كۆی  كە  ڕێكدەخرێن،  گرنگدا  دەزگای  دوو 
دەگرێتەوە، كە ئەو جۆرە لە ماددەی كیمیایی دەردەدەن، كە بە هۆڕمۆنەكان 
)Hormones( ناسراون، كە لە شوێنی بەرهەمهێنیانەوە دەردەدرێنە ناو خوێن 
بە هۆی سوڕاندنەوەی خوێن لە لەشدا دەگوێزرێنەوە بۆ شوێنی مەبەست لە 
دوورترین ناوچەكانی لەشدا بۆ دەربڕینی كاریگەرییەكانیان و ئەنجامدانی ئەو 
هەندێك  كە  لەبیرچێت،  ئەوەمان  نابێت  ئەگەرچی  نێردراون،  بۆی  مەبەستەی 
ئەندام لە لەشدا هەن وەك دڵ، كە دەكەونە ژێر كاریگەری و دەسەڵاتی هەردوو 
دەزگای دەمار و هۆڕمۆنەوە، كە باشترین نمونەی هاوكاری ئەو دوو دەزگایە 
دڵ  كردنی  كار  دەبینن  وەك  لەش،  چالاكییەكانی  ڕێكخستنی  لە  دەردەخ��ات 
دەكەوێتە ژێر كاریگەریی ئەو شەپۆلە لە دەمارە ترپە كە بە دەماری دەیەمدا 
دێت بۆ دڵا بە ونبووە دەمار )Vagus Nerve( ناسراوە، ئەویش بە یەكێك 
 )Sympathetic Nerve( لە بەسۆزە دەمارەكان واتە دەماری سەمپەساوی
نۆر  و  ئەدرینالین  هۆڕمۆنەكانی  لەگەڵ  هاوكاریی  بە  و  دەكرێت  هەژمار 

ئەدرینالین، كە لە كڕۆكی ڕژێنەی سەر گورچیلە دەردەدرێن، ئەنجامدەدرێت.

HORMONE هۆڕمۆن
)Baylis( ئەم زاراوەی��ە لە ساڵی 1902 دا لەلایەن هەردوو زانا بایلیس 
چۆنیەتیی  ل��ە  ك��ە  لەكاتێكدا  ئ���اراوە  ه��ات��ە  ەوە   )Starling( ستارلینگ  و 
دەستبەسەرداگرتن و زاڵبوونی ئەو دەردراوانەیان دەكۆڵییەوە، كە دەڕژێنرێنە 
تێدایە  مادەیەكی  گەدە  ن��اوەوەی  پ��ەردەی  لینجە  كە  بۆیاندەركەوت،  گ��ەدەوە، 
ئەگەر بكرێتە ناو خوێنەوە، پاش كەمێك دەبێتە هۆی دەردانی ئاوگی پەنكریاس. 
م��اددەی��ە كاتێك دەردەدرێ��ت��ە  ئ��ەم  ه��ەروەه��ا ئەوەشیان بۆ ڕوون��ب��ووەوە كە 
ناونا  ماددەیەیان  ئەم  ڕیخۆڵەباریكە،  ناو  دەگاتە  خ��ۆراك  كە  خوێنەوە،  ناو 
سیكریتین )Secretin(. ئەمە گفتوگۆی زۆری بەدوای خۆیدا هێنا، لەبەرئەوە 
ڕێككەوتن  تێروپڕ  لێكۆڵینەوەیەكی  دوای  پێكەوە  كەمبردج  زاناكانی  لەگەڵ 
ناوێكی  )Hormone(ك��ە  هۆڕمۆن  ناوی  بە  مادانە  ئەمجۆرە  ناونانی  لەسەر 
لە شوێنی  كە  م��اددان��ەی،  ئەو  وات��ە  دێ��ت،  هاندەر  مانای  بە  و  كۆنە  یۆنانیی 
بۆ  خوێنەوە  س��وڕی  بەهۆی  و  خوێنەوە  ن��او  دەكرێنە  بەرهەمهێنانیانەوە 
ئەنجامدانی  بۆ  لەش  جیاجیاكانی  ناوچە  لە  دەگوێزرێنەوە  مەبەست  شوێنی 
كارەكانیان، كە هاندانە. ئەگەرچی ئەم زاراوەیە بەو ماددانە دەوترێت، كە كوێرە 
ڕژێنەكان دەریدەدەن، بەڵام لە هەمان كاتدا ئەو ماددانەی كە وەك هۆڕمۆن 
كاریگەرییان  كە  پەنكریۆزایمین-سكریتین(،  )گاسترین-  وەك  ك��اردەك��ەن 
هەموویان  و چوون  بێ چەن  و  بەدڵنیاییەوە  هەیە،  هەرس  ڕێ��ڕەوی  لەسەر 
هێند گرنگە، دەهێنێت هەڵوێستەی زۆری  ئەم دەزگایە  لە ڕاستیدا  هۆڕمۆنن. 
لەسەر بكرێت لە پێناوزیاتر ئاشنابوون بە خۆی و كاریگەرییەكانی، زۆربەی 
پێی  نزیكەوە  لە  هەندێكیشیان  و  بیستووە  هۆڕمۆنیان  ن��اوی  خەڵك  زۆری 
ئاشنا بوون. هۆڕمۆن )Hormone( ئەو ماددە كیمیاییەیە، كە لەگەڵ تەلیسم 
و ئەفسانەدا بەراورد دەكرێت، ئەویش لەڕووی كاركردن و چالاكییەكانیەوە، 
كە خاوەنی هێزێكی مەزن و درەوشاوەیە لە ڕێكخستنی كارەكانی لەشماندا. 

ناو  دەریدەدەنە  ڕژێنەكان  كوێرە  كە  كەمەوەیەتی،  ژەمە  ئەو  بەهۆی  ئەویش 
خوێنەوە بۆ ئەوەی ژیان لە لەشدا بە شێوەیەكی ڕێكوپێك و بێ گیروگرفت 
بەردەوام بێت.هەندێك لەشارەزایان بەهۆڕمۆنەكان دەڵێن نێردەرەكیمیاییەكان 
زانیارییەكان هەڵدەگرن و دەیگەیەننە  )Chemical Messengers( چونكە 
هەموو بەشەكانی لەش تا یارمەتییان بدەن لە دەستبەسەرداگرتن و ڕێكخستنی 
كارەكانیان. دەمانەوێت لێرەدا بەراوردێك بكەین لە نێوان هۆڕمۆن و ئامێری 
دەستگیراوە  بەشێوەیەك  )Guided Missileك��ە   ( كراو  ئاڕاستە  هاوێژەری 
بەسەر ئاڕاستەكردنیدا تا بتوانێت بە باشی ئامانجەكەی )Target( بپێكێت. لەم 
لەپێناو  ساڵانەی دواییدا دەوڵەتەكان چەندەها ملیۆن دۆلاریان خەرجكردووە 
گەشەكردنی وێستگەكانی توێژینەوەی ئەم ئامێرانە، هەروەها زاناكان بە هەموو 
هەروەها  ئامێرانە.  ئەم  وردەك��اری��ی  پەرەپێدانی  بۆ  ه��ەوڵ��دەدەن  توانایانەوە 
ئاڕاستەكردنی ئەو كەرەستانەی، كە هاوێژەرەكە لە فڕێدانیدا بەكاریان دەهێنێت 
بگونجێت  جیاوازەكاندا  باردۆخە  لەگەڵ  بێت،  شێوەیەك  بە  هاویشتنە  ئەو  تا 
واتە وەڵامدانەوەی هەبێت و بتوانێت خۆی بگۆڕێت بەپێی هێزی باو، هەروەها 
پێشبینی  جوڵەیەكی  ئەگەر  تەنانەت  زەوی،  خولانەوەی  وەك  تری  هێزەكانی 
نەكراویش ڕووبدات لە نیشانە بە ئامانجكراوەكەدا. بە هەمان شێوە هۆڕمۆنی 
شێوەیەكی  بە  لەش  كارەكانی  ڕیكخستنی  بۆ  كاردەكات  ڕژێنەكانمان  كوێرە 
ئەوتۆ، كە بتوانێت بەرەو ڕووی بارودۆخە گۆڕاوەكان ببێتەوە، وەك هاوین و 
زستان، هەروەها ژەمی ڕێكوپێك، یان ناڕێكوپێك، یان جیاوازیی داواكارییەكان 
لەسەری، كە بەگوێرەی ژیان و هەڵسوكەوت ئەگەر چالاك بێت، یان سست و 
لەسەرخۆ دەگۆڕێت. لە ئەنجامی هەڕەشەی ئەو مەترسییانەی، كە بەرەوڕوومان 
پێویست  كە  كاتانەدا،  لەو  ئا  پێدەگرن،  یەخەمان  كتوپڕ  و  ڕۆژانە  و  دەبنەوە 
و  مەترسییانە  ئەو  وەڵام��دان��ەوەی  بۆ  دەك��ات  خێرا  هەڵوێستی  وەرگرتنی  بە 
چۆنیەتی دەربازبوون لێیان و بە ئاگاهێنانەوەمان و هەستكردن بەو مەترسییە، 

لە بنەڕەتدا هەمووی بۆ كاری كوێرە ڕژێنەكانمان دەگەڕێتەوە كە بە هۆیەوە 
ناوچەی  دەكەونە  بەگشتی  ڕژێنەكان  لێیان.  ببێت  ڕزگ��اری  ژیان  دەتوانرێت 
نزیك لە لوولە خوێنە سەرەكییەكان و هەروەها سەرچاوەیەكی باشیشیان لە 
خوێن هەیە لە دەوروبەریان بۆئەوەی پێویستییەكانیان بەئاسانی پڕبكەنەوە تا 
پەكیان لە هیچ نەكەوێت بۆ هەڵسوڕاندنی كارەكانیان بە شێوەیەكی ڕێكوپێك، 
هەر ڕژێنێك لەو ڕژێنانە هۆڕمۆنی تایبەت بە خۆی دەردەدات، بەڵام لەگەڵ 
خۆی  بە  تایبەت  پێكهاتنی  و  قەبارە  و  شێوە  هەریەكەیان  دەبینین  ئەوەشدا 
كاریگەریی  دەری��دەدات،  هەریەكێكیان  كە  هۆڕمۆنەی،  ئەو  هەروەها  و  هەیە 
هەندێك  ڕژێنانەدا  ئەم  كاركردنی  لە  ڕێكوپێكی  بەڵام  هەیە،  بە خۆی  تایبەت 
كارناكات  پێویست  وەك  و  تێكدەچێت  نەخۆشییەوە  كاریگەریی  بەهۆی  جار 
و سست دەبێت، یان بە تەواوی لە كار دەوەستێت، یان بەپێچەوانەوە خێراتر 
لە پێویست كاردەكات، كە هەموو ئەمانە زیانی خۆیان هەیە. بۆ ئەم مەبەستە 
یەكێك لە كوێرە ڕژێنەكانی لەش لێدەكەینەوە تا بزانین چ كاریگەرییەك لەسەر 

لەش جێدەهێڵێت. 
لە  یەكێك  كەمیی  ه��ۆی  ب��ە  ك��ە  نەخۆشییەكە،  ج��ۆرە  شەكرین  میزی   
ه��ۆڕم��ۆن��ەك��ان��ەوە س��ەره��ەڵ��دەدات. م���اوەی س��ێ چ���وار ن���ەوە ل��ەم��ەوب��ەر بە 
هەر  بۆچوونە  ئ��ەو  ئێستاش  تا  دادەن���را  مەترسیدار  و  گ��ران  نەخۆشییەكی 
بەردەوامە، واتە نەخۆشییەكە چارەسەری نییە، یان گرانە، بەڵام ئەو منداڵانەی 
تووشی ئەم نەخۆشییە دێن، دەبینین ژیانێكی ئاسایی بەسەر دەبەن، با بزانین 
بۆ چارەسەری  ئاشنابووین  پێی  كە  ڕێگەیەی  ئەو  ئەم گۆڕانە چۆن ڕوویدا، 
میزی شەكرین، دەتوانین وەك نمونەیەك بەكاریبهێنین لە چۆنیەتیی ئاشنابوون 
بە فرمانی كوێرە رژێنەكان، كە زیاتر لە سەدەیەكە لێكۆڵینەوەیان لەسەركراوە 
ئەو  ئەوا  لێبكرێتەوە،  پەنكریاسی سەگێك  ئەگەر  كردووە  ئەوەیان  تێبینیی  و 
نیشانانەی لەسەر دەردەكەوێت، كە لە نەخۆشیی میزی شەكریندا لە مرۆڤدا 

بەدی دەكرێت. لەو كاتەدا سەگەكە زۆر میز دەكات و زۆریش ئاو دەخواتەوە، 
هەروەها  و  نیشانانە  ئ��ەم  شیرینە،  وات��ە  ش��ەك��ردارە،  میزەكەشی  ه��ەروەه��ا 
بارێكی ناسروشتی خوێنەكەشی ڕێژەیەكی بەرچاو شەكری تێدایە، خۆ ئەگەر 
دەچێتە  سەگەكە  ئەوا  بەرزبووەوە  زۆر  خوێنەكەیدا  لە  شەكرە  ئەو  ئاستی 
باری لەهۆش خۆچوون و مردنەوە. بەهۆی كەمیی تەكنیكەوە ماوەیەكی زۆر 
تێپەڕی پێش ئەوەی بزانرێت وەرگیراوی شانەی پەنكریاس دەتوانێت نەهێڵێت 
ماوەیەكی  دوای  بەڵام  دەربكەون،  نیشانەكانی  یان  ڕووبدات،  نەخۆشییە  ئەو 
كەم ئەو ماددە چالاكەی ناو وەرگیراوەی پەنكریاس جیاكرایەوە و پاشان بە 
تەواوی پاككرایەوە و تاووتوێ كرا و بە ماددەی ئەنسۆلین ناسرا. تا ماوەی 
چەند ساڵێكیش ماددەی ئەنسۆلین یەكەم ماددەی پڕۆتینی بوو، كە بە تەواوی 
زنجیرەی ترشە ئەمینییەكانی ناوی دیاریبكرێت و بەرهەمبهێنرێت تا ئێستاش 
تاقیگەدا  لە  كە  پڕۆتینیشە،  یەكەم  و  دەهێنرێت  بەرهەم  نوێ  شێوەیەكی  بە 
ت��ەواوی  بە  دروستكراو  ئەنسۆلینی  دروستبكرێت.  ئەمینییەكانی  ترشە  لە 
كاریگەریی خۆی لە نەهێشتنی نیشانەكانی نەخۆشیی شەكرەدا سەلماند، ئەمەش 
باشترین بەڵگەیە لەسەر ئەوەی، كە ئەنسۆلین لە پەنكریاسەوە دەردەدرێت و 
بەشداری دەكات لە ڕێكخستنی شەكری خوێندا. ئەم شیكارییە بە پێنج قۆناغدا 
تێدەپەڕێتز  ستەمدا  قۆناغی  پێنج  بە  ئەنسۆلین  دەرهێنانی  واتە  تێپەڕدەبێت، 
یەكەمیان لێكردنەوەی ڕژێنەكە و دەستنیشانكردنی ئەو نیشانانەیە، كە بەهۆی 
قەرەبووكردنەوەی  دووەمیان  دەردەك��ەون.  گیانەوەرەكە  لەسەر  نەمانییەوە 
وەرگیراوی ڕژێنەكەیە بۆ ئەوەی دەركەوێت، كە نیشانەكانی ئەو كەموكوڕییە 
بەرهەمی دەهێنا.  بوو، كە ڕژێنەكە  كیمیاییەوە  نەمانی ماددەیەكی  لەئەنجامی 
هەنگاوی سێیەمیان جیاكردنەوەی ئەو ماددە كیمیاییەیە )هۆڕمۆنەكە(. هەنگاوی 
چوارەم دیاریكردنی سیفەتەكانی ئەو ماددەیەیە)هۆڕمۆن(. هەنگاوی پێنجەمیش 
ببێتە  بۆئەوەی  جا  بكرێت،  دروس��ت  م��اددە  سادەترین  لە  تا  پێكهاتنەكەیەتی 



هـۆڕمـۆن لەژیانی مرۆڤدا .......... عبدالرحمن حمە چاوش

30

نموونەیەك و بخرێتە سەر لیستی هۆڕمۆنە دەستنیشانكراوەكانی تر، پێویستە 
هەر قۆناغێك یان هەر هەنگاوێك لەو پێنج هەنگاوە بە باشترین شێوە ئەنجام 
جێبەجێكردن  و  زانین  لە  نراوە  گەورە  هەنگاوی  هەندێك  هەرچەندە  بدرێت، 
پێش دەستنیشانكردنی كیمیایی هۆڕمۆنەكە، بۆ نمونە هەزاران كەس بە لێدانی 

ئەنسۆلین ڕزگاركراون، پێش ئەوەی پێكهاتنەكەی بە تەواوی بزانرێت.
شوێنگرتنەوە،  لابردنی  بە  واتە  لێكۆڵینەوانەدا،  ئەمجۆرە  دەرئەنجامی  لە   
ڕوون  بەشێوەیەكی  ڕژێ��ن��ەك��ان  ك��وێ��رە  وەك  ئەندامی  ل��ە  ب��اش  كۆمەڵێكی 
دەستنیشانكران بە تایبەتی لە لەشی بڕبڕدارەكاندا، هەندێكی كەش هەن گومان 
كوێرە  ئەم  شوێنی  گشتی  بە  ببینن.  فەرمان  ڕژێن  كوێرە  وەك  كە  دەكرێت 

ڕژێنانە لە لەشی مرۆڤدا دیاریكراون وەك لە وێنەكەدا هاتووە.

ئەوتۆ  گۆڕانێكی  ب��ڕب��ڕەدارەك��ان��دا  پەرەسەندنی  كاتی  لە  ل��ەب��ەرئ��ەوەی    
بەراورد  ئەندامە  دەبینین  بۆیە  ڕژێندا،  كوێرە  ئەندامەكانی  بەسەر  نەهاتووە 
كراوەكان لە گشت بڕبڕەدارەكاندا لە هەمان جێ و شوێندان و تاڕادەیەكیش 
نەگۆڕاون. بۆ زیاتر ڕوونكردنەوەش لیستێك بە ناوی هۆڕمۆنە سەرەكییەكان 
بە  پەیوەستن  كە  زانیارییانەی،  ئەو  لەگەڵ  دیاریكراوە  بڕبڕەدارەكاندا  لە 
واتە  ئامانجكراوەكانیان،  بە  ئەندامە  هەروەها  و  فرمان  و  بنەچە  و  سروشت 

بنكەی كاریگەرییەكانیان)وەك لەو لیستەی لە بەشەكانی دواوەدا هاتووە(.

بەشی دووەم:
Endocrine Gland كوێرە ڕژێنەكان - ڕژێنە ناوەكییەكان

 ڕژێنەكانی لەش بەپێی چۆنیەتیی گوێزانەوەی دەردراوەكانیان بۆ شوێنی 
ماددە  جۆگەیەوە  ئەو  بەهۆی  و  جۆگەدارن  ئەوانەی  جۆرن-  دوو  مەبەست 
یان  دارەك��ان،  جۆگە  پێیاندەڵێن  پێویست  شوێنی  دەگەیەننە  دەردراوەكانیان 
بەڵام  ڕژێن،  لیكە  و  ڕژێن  ئارەقە  وەك   )Exocrine(دەرەكییەكان دەردەرە 
پیێاندەڵێن  دەردراوەك��ان��ی��ان  گواستنەوەی  بۆ  نییە  جۆگەیان  ڕژێنانەی  ئەو 
بۆیە   ،)Endocrine(ناوەكییەكان ڕژێنەكان-یان  كوێرە  یان  جۆگەكان،  بێ 
ڕاستەوخۆ دەردراوەكانیان دەكەنە خوێنەوە تابەهۆی خوێنەوە ئەو دەردراوانە 
لەسەر  هەڵوێستەی  دەمانەوێت  لێرەدا  ئ��ەوەی  پێویست.  شوێنی  بگەیەنرێنە 
بكەین و زیاتر لەسەری بدوێین، ئەم جۆرەیانە لە ڕژێن كە پێیاندەڵێین كوێرە 

ڕژێنەكان كە ئەوانیش:-
-ڕژێنەی پیتیوتەرە-ژێرمێشكە ڕژێن

-ثايرۆیدە ڕژێن )دەرەقی(
-پاراثايرۆیدە ڕژێن-هاوسێی ثايرۆیدە ڕژێن

-ڕژێنەی سەر گورچیلە-ئەدرینالەڕژێن
-ڕژێنەی زاوزێی مێینە و نێرینە

-ڕژێنەی وێڵاش
-كوێرە ڕژێنەی پەنكریاس

ئەمانە و هەندێك جۆری تر، كە لەم دواییانەدا دۆزراونەتەوە لە بەشەكانی 
دواتردا بۆ جارێكی تر بەدوورودرێژی و تێروتەسەلی دێینەوە سەر باس و 

لێكۆڵینەوەیان.

ڕژێنەی پیتیوتەرە-ژێرمێشكە ڕژێن 
))Pituitary Gland)(Hypophysis))

 ڕژێنەی پیتیوتەرە، كە پێشی دەڵێن نەخامی. بەشای ڕژێنەكان دادەنرێت، 
چونكە هەندێك جۆر لە هۆڕمۆن دەردەدات كاریگەریی لەسەر ڕژێنەكانی تر 
هەیە، ئەم ڕژێنە زۆر بە وریاییەوە شوێنی لە ژێر مێشكدا بۆ تەرخان كراوە، 
 .)Pituitary Fossa( پیتیوتەرە  پێی دەڵێن چاڵی  ئێسكی  ناو بۆشاییەكی  لە 
 )Hypothalamus(كە لەوێدا بەهۆی قەدۆكەیەكەوە بە ڕاخەری ژێرمێشكەوە

بەستراوەتەوە.



  عبدالرحمن حمە چاوش .......... هـۆڕمـۆن لەژیانی مرۆڤدا

35

ڕژێنەی پیتیوتەرە لە دوو بەشی سەرەكی پێكدێت:-

دەماری  پیتیوتەرەی  یان   ،)Posterior Pituitary( دواوە  پیتیوتەرەی   
)Neuro Hypophysis(. بەشەكەی تریشیان  )ژێرمێشكە ڕژێنەی دەماری( 
ڕژێنی  ژێرمێشكە  ی��ان   )Anterior Pituitary( پێشەوە  پیتیوتەرەی  بە 
لە  لێكۆڵینەوەیە  ج��ۆرە  ئ��ەم  ن��اس��راوە.   )Adeno Hypophysis(پ��ێ��ش��ەوە
پیتیوتەرە و پێكهاتنەكەی ڕێگەیەكی كۆنی باوە، كە لەسەری دەڕۆین، بەڵام لە 
بەشەكانی دواتردا ئەو بەشانەی پیتیوتەرە بە تەواوی، واتە بەشی سێیەمیشی 

دەخەینەڕوو لەگەڵ گشت پەیوەندییەكانیدا.

)The posterior Pituitary Gland) ڕژێنەی پیتیوتەرەی دواوە
 ئەم بەشە لە پیتیوتەرە وەك درێژەوە بوویەكی ڕژێنەی ڕاخەری ژێرمێشكە 
یەكێكیان  ناو خوێنەوە،  دەكاتە  كە دوو جۆر هۆڕمۆن   ،)Hypothalamus(
ناسراوە بە هۆڕمۆنی دژەمیز )H. Antidiuretic( ئەوی تریشیان بە هۆڕمۆنی 
بەشێوەیەكی  ن��اس��راوە،   )Oxytocin Hormone( منداڵبوون  خێراكەری 
سەرەكی، ڕژێنەی پیتیوتەرەی دواوە لە دەمارە شانە پێكهاتووە و خانەكانی 
ئەم دەمارانە لە ناوكەكانی سەربینینەوە پەیدادەبن و دەمارە ڕیشاڵەكانیان بە 
قەدۆكەی پیتیوتەرەدا درێژ دەبنەوە تا دەگەنە ناو ڕژێنەی پیتیوتەرەی دواوە. 
 كەوابوو شوێنی دروستكردنی ئەم هۆڕمۆنانە لەناو پیتیوتەرە خۆیدا نییە، 
بەڵكو لەناو ئەو هێشووانە لە دەمارۆچكەكانی ڕژێنەی ڕاخەری ژێر مێشكەوە 
دروستدەكرێن و پاشان بەهۆی ئەو دەنكۆكانەوە، كە ئەو هۆڕمۆنانەی تێدایە، 
ناو  لە  دەمارەكان  كۆتایی  بۆ  دەنێردرێن  دروستكەرەكاندا  خانە  تەوەری  بە 
پیتیوتەرەدا، كە لە هەموو لایەكەوە بە موولوولەی خوێن دەوردراون. دەردانی 
نزیكەكانی  موولوولە خوێنە  ناو  بۆ  دەمارەكانەوە  كۆتایی  لە  هۆڕمۆنانە  ئەم 
لە ئەنجامی ئەو هاندانانەوە دەبێت، كە  بەڵكو  نابێت،  لە خۆوە  پیتیوتەرە  ناو 

لە  كە  خانانە،  ئەم جۆرە  دەیكەنە سەری.  ڕاخ��ەرەوە  ژێر  خانەكانی  لەلایەن 
لایەكەوە بەتایبەتی لەڕووی بنچینە و پێكهاتن و فرمانیانەوە لە دەمار دەچن، 
بەڵام دەردراوەكانیان دەكەنە ناو خوێنەوە بۆ ئەنجامدانی كاریگەرییەكانیان و 
پێكاندنی ئامانجەكانیان، كە دەبوو لەڕێی گەیەنگەی دەمارییەوە ئامانجەكانیان 
 Neuron( دەردەر  خانەی  دەم��ارە  دەڵێن  دەمارانە  جۆرە  بەم  بۆیە  بپێكایە، 
Secretory(. هەروەها بەو جۆرە پێكهاتووانەی، كە لە شێوەی پیتیوتەرەدان 
دەوترێت دەماری خوێنی )Neuro Haema( كە بە هاوبەش لەگەڵ خوێندا كار 
دەكەن. ئەم جۆرانە لە دەمارەخانەی دەردەر و هەروەها ئەندامی دەماری خوێنی 
بە زۆری لە بێ  بڕبڕەكاندا باون، بەڵام ئەو نموونە بڵاوە لە كوێرە ڕژێن، كە لە 
بڕبڕەدارەكاندایە لە بێبڕبڕەكاندا نییە، لەبەرئەوە وا دەزانرێت دەردانی دەماری 
نموونەی ڕەسەنایەتییە لە فرمانی كوێرە ڕژێنەكان، واتە پەیدا بوونی كوێرە 
ڕژێن لە بنچینەدا بۆ دەزگاكانی دەمارە دەردان و دەماری خوێنی دەگەڕێتەوە. 
لە  كە  دەستنیشانكرد،  هۆڕمۆنمان  جۆر  دوو  لەوەوبەر  هەروەك  بەهەرحاڵ 
لایەن ڕژێنەی پیتیوتەرەی دواوە دەردەدرێن یەكێكیانمان بە هۆڕمۆنی دژە میز 

ناساند، ئەوی تریشیان بە هۆڕمۆنی خێراكەری منداڵبوون.

ڤاسۆپریسین   -  (Antidiuretic Hormone)- میز  دژە  هۆڕمۆنی 
)Vasopressin)

چونكە  دێ��ت،  گوشەر  لوولە  مانای  بە   )Vasopressin( ڤاسۆپریسین   
خوێنی  ناو  بكرێتە  دواوە  پیتیوتەرەی  رژێنەی  وەرگیراوێكی  هاتوو  ئەگەر 
و  خوێنەكان  ل��وول��ە  تەسكبوونەوەی  ه��ۆی  دەبێتە  ئ��ەوا  گ��ی��ان��ەوەرێ��ك��ەوە، 
بەرزبوونەوەی پەستانی خوێن لەو گیانەوەرەدا، بەڵام بوونی ئەم هۆڕمۆنە بە 
ڕێژەی ئاسایی خۆی لە خوێندا نابێتە هۆی ڕوودانی ئەم دیاردەیە، بەڵكو بە 
ئاسایی كاردەكاتە سەر گورچیلە و هانیدەدات بۆ مژینەوەی ئاو لە میزدا، بەمە 

كاریگەریی لەسەر خەستكردنەوەی میز دەبێت، ئەویش بە كەمكردنەوەی ئاو 
تێیدا، لەم نمونەیەدا بۆمان دەردەكەوێت چۆن ئەم كارە ئەنجام دەدرێت، واتە 
لە ژێر چ كاریگەرییەكدا و چۆن ئەو هۆڕمۆنە دەردەدرێت و كارەكەی ئەنجام 

دەدات.
سڕبوونەوە  خوێنبەری  نا  بكەینە  خوێ  لە  گیراوەیەك  لەسەرخۆ  ئەگەر   
ڕێژەی  ئاستی  دەبینین  دەم��اخ(  دەگەنێتە  )خوێن  كە   ،)Carotid Artery(
پێش  دەبێتەوە،  ب��ەرز  بەخێرایی  دەم��اخ  بۆ  دەچێت  كە  خوێنەدا،  لەو  خوێكە 
ئەوەی كاریگەریی لەسەر خوێی لەش بكات بەگشتی، بەڵام دوای دوو خولەك 
خوار،  دێتە  زۆر  دەرەوە  دەریدەداتە  گورچیلە  میزەی  ئەو  قەبارەی  دەبینین 
ئەم  دەرئەنجامی  لە  دەبێتەوە.  بەرز  خوێكە  خەستیی  بەڵام  كەمدەكات،  واتە 

ڕووداوانەدا، كە بینراون توانرا ئەم بیرۆكەیە بنیاد بنرێت. 
 لە دەماخدا خانەی دیاریكراو هەن بەرپرسن لەهەست كردن بە خەستی 
ب��ەرزب��وون��ەوەی��ەك لەئاستی  ن��او خوێن و دەم���اخ. ه��ەر  ت��واوەك��ان��ی  م���اددە 
ڕێژەی خوێ و تێكچوونی خەستیی خوێن ڕاستەوخۆ ڕژێنەی ژێر ڕاخەری 
)Hypothalamus( لێ ئاگاداردەكرێتەوە، تا ئەویش بە دەوری خۆی كۆتایی 
لە  زیاتر  بەشێكی  دەردان��ی  بۆ  بدات  پیتیوتەرە هان  ناو ڕژێنەی  دەمارەكانی 
هۆڕمۆنی دژەمیز )A.D.H( بۆ ناو خوێن، ئەوسا بەهۆی خوێنەوە ئەم بەشە 
زۆرە لە هۆڕمۆنی دژەمیز دەگەیەنرێتە گورچیلە، كە ئامانجی سەرەكی بەشە 
پێچاوپێچە  )بۆریچكە  بە  كە  گورچیلەن،  ناو  میزی  بۆریچكەی  دوورەك��ان��ی 
دوورەك��ان-Distal convoluted Tubule( ناسراون، لەوێدا بە كاریگەری 
ئەم هۆڕمۆنە، میكانیزمی مژینەوەی ئاو لە میزەوە بۆ ناو خوێن بەرزدەبێتەوە. 
ئاستی بەرهەمهێنان و هەستیاریی هۆڕمۆنی)A.D.H( ڕۆڵێكی بەرچاو دەبینێت 
نموونە  بۆ  ژینگەدا،  جیاوازەكانی  بارودۆخە  لە  گیانەوەران  خۆڕاهێنانی  لە 
بۆ  دروستدەكات  هەناسەكانی  ڕیشووە  لەسەر  گەورە  گۆڕانێكی  ماسیدا  لە 

ڕیشووەكان  چونكە  خەستییەكەی.  و  خ��وێ  ڕێ��ژەی  گرتنی  دەستبەسەردا 
ب��ەڵام   ،)A.D.H(دژەم���ی���ز هۆڕمۆنی  ڕێ���ژەی  گۆڕینی  ب��ەرام��ب��ەر  هەستیارن 
بۆیە  ڕوودەدات،  پێستدا  لە  زیاتر  ئاڵوگۆڕكردن  كاری  بۆقدا  لە  لەبەرئەوەی 
دەبینین خانەكانی پێست هەڵدەستن بەو وەڵامدانەوەیە و دەربڕینی هەستیاری 
لە  زۆرت��ر  بەشێكی  وەرگرتنەوەی  بۆ   )A.D.H(دژەم��ی��ز هۆڕمۆنی  بەرامبەر 
ئاو. یەكێك لە هۆكانی سەركەوتنی حوشتر بۆ ژیان و خۆڕاهێنان لە بیاباندا 
دەگەڕێتەوە بۆ ئەو هەستیارییەی، كە بۆریچكەكانی میز هەیانە بۆ هۆڕمۆنی 
دژەمیز)A.D.H( كە بە پێی ئاستی هۆڕمۆنەكە لە گورچیلەدا ڕۆڵ دەبینن، ئەمە 
و زۆر نموونەی تر لە گیانەوەرە بیابانییەكانی تردا هەن، هەروەها گیانەوەرانی 
تریش، كە بە هەمان شێوە بەپێی گۆڕانكاری لە بەرهەمهێنانی ڕێژەی هۆڕمۆنی 
دژەمیز دەتوانن گۆڕانكاری لە خۆیاندا بكەن بەپێی گۆڕانی بارودۆخی ژینگەكە.
لە  بریتییە  كیمیایی  ئاوێتەیەكی  پێكهاتنەوە وەك  لە ڕووی  ئەم هۆڕمۆنە   
 Amino( بچووك كە لە نۆ ترشی ئەمینی )Peptide( )پیپتایدێكی )پڕۆتینی
acid( پێكهاتووە و فرمانەكەشی هەروەك لەوە و پێش باسمانكرد، كاركردنە 
بۆ ڕێكخستنی ئاوی ناو لەش لە ڕێی ئەو كاریگەرییەوە لەسەر بۆریچكەكانی 
میز هەیەتی بۆ مژینەوەی ئاو لە گورچیلەدا، چونكە دەردانی ئەم هۆڕمۆنە بە 
ئاستێكی بەرز كاریگەری دەبێت لەسەر گوشرانی لوولە خوێنەكان و هێنانەوە 
 Vasopressor( گوشەر  لوولە  م���اددەی  بە  ئ��ەوەش��ە  لەبەر  ه��ەر  یەكیان 
ئەم  دەردان��ی   .)Vasopressin(گ��وش��ەر لوولە  یان  ناسراوە   )Substance
هۆڕمۆنە لە مرۆڤدا بەندە بە ڕێژەی ئاوەوە لە خوێندا، كاتێك ڕێژەی ئاو لە 
خوێندا كەم دەكات، ئەوا پەستانی دەڵاندن بەرزدەبێتەوە، كە كاریگەریی هەیە 
خوێنبەرانەی  ئەو  ناوچەی  دەكەونە  كە  پەستان  وەرگرەكانی  هەست  لەسەر 
كە كەوتوونەتە دەرووبەری ژێر ڕاخەرەوە )Hypothalamus(، لێرەدا ئەو 
پەستانی دەڵاندنە دەپێورێت، كە لە خوێندایە هەروەها بە پێی ڕادەی بەرزی و 

نزمیی ئەو پەستانی دەڵاندنە، وەڵام دەدرێتەوە بە ناردنی فرمان لەڕێی ترپەی 
دەمارییەوە)شەپۆلی دەماری( بۆ ناوكەكانی سەر بینین لە ژێر ڕاخەرەدا، لێرەدا 
ئەو دەمارانەی كە هەڵدەستن بە وەرگرتنی ڕادەی پەستانی دەڵاندنەكە چالاكی 
دەخەنە گەڕ، بۆ بەگەڕ خستن و ڕێكخستنی چالاكیی ئەو دەمارە ڕیشاڵانەی كە 
لە ژێر ڕاخەرەوە بەرەو خوار دەچن تا دەگەنە پیتیوتەرە گرێی دواوە)ڕێڕەوی 
ژێر ڕاخەرەی پیتیوتەرە(. ئەگەر لێرەدا ئاوی ناو لەش هاتبووە كەمبوون، ئەوا 
هۆڕمۆنی  لە  زۆرتر  ڕێژەیەكی  ئەوەی  بۆ  دەدرێ��ت  دواوە  پیتیوتەرەی  هانی 
دژەمیز دەربدرێت، كە ئەمەش دەبێتە هۆی مژینەوەی بەشێكی زۆرتر لە ئاو 
بەهۆی بۆریچكەكانی میزەوە لە گەرچیلەدا، كە بەمە ڕێژەی میز كەمدەكات.
بە پێچەوانەشەوە ئەگەر هاتوو ڕێژەی ئاو لە لەشدا زۆر بوو، یان لە پێویست 
زیاتر بوو، ئەوا فرمانی دەمارە ڕیشاڵەكان بۆ پیتیوتەرەی دواوە بە شێوەیەك 
دەبێت، كە كار بكات بۆ كەمكردنەوەی ئاستی دەردانی هۆڕمۆنی دژە میز تا 
كاریگەریی كەم بێتەوە لەسەر بۆریچكەكانی میز لە گورچیلەدا تا مژینەوەی ئاو 

كەمبكەنەوە، كە بەهۆیەوە ڕێژەیەكی زیاتر لە میز بەرهەمدێت.
 ئەگەر هاتوو بە هەر هۆیەك بوو پیتیوتەرەی دواوە كەمتەرخەم بوو یان 
كەم و كوڕی هەبوو لە بەرهەمهێنان و دەردانی هۆڕمۆنی دژەمیزدا، ئەوا دەبێتە 
 )Diabetes Insipidus(هۆی سەرهەڵدانی ئەو دیاردەیەی كە بە میزی بێ تام
ناسراوە. ئەم ناوە كۆنە بۆ سەدەكانی پێشوو دەگەڕێتەوە، كە پشكنینی میز لە 
ڕێی تامكردنەوە ئەنجام دەدرا، لەم دیاردەی نەخۆشییەدا میزەكە هێندە ڕوون 
دەبوو تا دەگەیشتە ڕادەی بێتامی)Insipid(، لێرەدا كەسەكە بەردەوام هەست 
بە تینویەتی دەكات و خێرا خێراش میزدەكات بەشێوەیەك، كە لە هەندێك جاردا 
ئەوەیە  لێرەدا  سەیرە  ئەوەی  )20لیتر(،  دەگاتە  ڕۆژێكدا  لە  میزكردن  ڕادەی 
ئەگەر هاتوو ڕژێنەی پیتیوتەرە )Pituitary Gland( لێكرایەوە واتە ئەو بەشە 
لە ڕژێنەكە لابرا یان بڕینی ڕژێنەی پیتیوتەرە بە هەردوو بەشەكەی پێشەوە 

دەبینین   .)Hypophysectomy( پیتیوتەرە  بڕینی  پێیدەڵێن  كە  دواوەی  و 
ئەو  كردنەوەی هەموو  قەرەبوو  بۆ  هەیە  بە چارەسەر  پێویستی  نەخۆشەكە 
هۆڕمۆنانەی كە پیتیوتەرەی پێشەوە دەریان دەدات، بەڵام نەخۆشەكە توشی 
دیاردەی میزی بێ تام نایەت، ئەویش لەبەرئەوەی چونكە هۆڕمۆنی دژەمیز 
بەردەوام دەبێت لە بەرهەمهێنان كە لەلایەن ژێر ڕاخەرەوە دروست دەكرێت و 
بە قەدۆكەی پیتیوتەرەدا دێتە خوارەوە بۆ ناو خوێن، واتە ئەو نەشتەرگەری و 

بڕینە كارێكی ئەوتۆ ناكاتە سەر دەردانی هۆڕمۆنی دژەمیز.

 Rate of Tubular میز  بۆریچكەكانی  لە  ئ��او  مژینەوەی  ڕادەی 
Reabsorption of Water

 خێرایی دەڵاندن لە گرمۆڵە خوێنەكانی ناو تورەكەی بۆمان لە گورچیلەدا 
هەر  لە  ئاو  مژینەوەی  هەروەها  خولەكێكدا.  هەر  لە  )120سم3(یە  و  نەگۆڕە 
گورچیلەدا  لە  میزەوە  بۆریچكەكانی  بەهۆی  كە  یە،  )119س��م3(  خولەكێكدا 
ڕوودەدات، لە كاتێكدا ئاستی هۆڕمۆنی دژەمیز لە خوێندا ئاسایی بێت. واتە 
ئاستی  بەرزترین  میزەڵدان.  دەگاتە  میز  لە  )1سم3(  تەنها  هەر خولەكێكدا  لە 
لە خوێندا بە ئاستێكی هێندە  لەو كاتانەدایە كە هۆڕمۆنی دژە میز  میزكردن 
كەمە، كە لە سفر نزیك دەبێتەوە، هەر لەو كاتەدا مژینەوەی ئاو لە بۆریچكەكاندا 
دێتە خوارەوە بۆ )105سم3( لە خولەكێكدا، چونكە هەرگیز لەو ڕێژەیە واتە 
)105سم3( كەمتر دانابەزێت لە هەر خولەكێكدا، ئەویش لەبەرئەوەیە كە ڕێژەی 
)7/8(ی مژینەوەی ئاو لە بۆریچكە نزیكەكانی میزدا ڕوو دەدات كە بەبۆریچكە 
پێچاوپێچە نزیكەكان )Proximal Convoluted tubules( ناسراون، چونكە 
مژینەوەی ئاو لەم بۆریچكانەدا ناكەوێتە ژێر كاریگەریی هۆڕمۆنی دژە میزەوە. 

7/8*120سم3/خولەكێك= 105سم3/خولەكێك

هۆڕمۆنی خێراكەری منداڵبوون (ئۆكسیتۆسین) 
)Oxytocin Hormone)

 هۆڕمۆنێكی تر لە ڕژێنەی پیتیوتەرەی دواوە دەردەدرێت، كە بە ئۆكسیتۆسین 
دەمارییەكان  هاندانە  بە  پەیوەندیدارە  زیاتر  ئەمەیان  ناسراوە،   )Oxytocin(
مێینەدا  لە  گرێ  دەم��ارە  هاندانی  جووتبووندا  لەكاتی  تایبەتی  بە  مێینەدا  لە 
پەرچدانەوەی دەبێت لەسەر دەردانی ئۆكسیتۆسین، كە دەبێتەهۆی ڕوودانی 
ئارەزووی  لوتكەی  بە  پەیوەندە  لە مەمكەكاندا، كە  لە گرژبوونەوە  شەپۆلێك 
توخمییەوە. هەروەها ئۆكسیتۆسین هاوكاریدەكات لە منداڵبوون و خێراكردنی 
بەڵام  و خاوبوونەوە.  گرژبوون  بۆ  منداڵدان  هاندانی  بە  ئەویش  كردارەكەدا، 
فرمانی سەرەكیی ئەم هۆڕمۆنە دەردان و ڕشتنی شیرە لە مەمكەكاندا. زۆر 
لە گەشە كردن و بەردەوامبوونی شیرە  هۆڕمۆن هەن كە بەشداری دەكەن 
ڕژێنەكان لە فرمانەكانیاندا، بەڵام هۆڕمۆنی ئۆكسیتۆسینە، كە ڕاستەوخۆ دەبێتە 
هۆی دەردان و ڕشتنی شیر لەو خانانەی تێیاندا كۆكراوەتەوە. لە ڕاستیدا ڕێگەی 
سەرەكیی هاندان بۆ دەردانی هۆڕمۆنی ئۆكسیتۆسین هاندانی مەمكەكانە، بەڵام 
دوور نییە هەندێك جار مەرجدار بێت بە هۆكارێكەوە، یان هاندان بە ڕێگەی 
تر كە پەیوەندیدارە بە هاندانی مەمكەكان بە شێوەیەكی ڕێكوپێك. بۆ نموونە 
هەندێك جار مانگا دەست بە شیردان دەكات، كە سەتڵی شیرەكەی لێ نزیك 
دەكرێتەوە. واتە پەیوەندییەكی مەرجدار پەیدابوو لەنێوان هێنانی سەتڵەكە و 
هەست كردن بە دەردانی شیر، هەروەها كاتێك دایك گوێی لە دەنگی گریانی 
منداڵەكی دەبێت، كە برسییەتی و بۆ شیر دەگری. ئەمەش ئەوە دەگەیەنێت ئەو 
فرمانەی كە پیتیوتەرەی دواوە دەیكات لە ڕشتن و دەردانی ئەم هۆڕمۆنەدا وا 
دروستبووە، كە بتوانرێت بە هۆكاری تریش بێت ئەو فرمانە ئەنجام بدرێت، 
كارەیان  ئەو  ژێر ڕاخەرەش  پیتیوتەرە و  هاتوو خانەكانی  ئەگەر  تایبەتی  بە 

پێنەكرا. بڕوانە وێنەی 2

بەشی سێیەم:
Anterior Pituitary (نەخامی) ڕژێنەی پیتیوتەرەی پێشەوە

 ئەم ڕژێنە پێشی دەڵێن پیتیوتەرەی ڕژێنی)Glandular Pituitary( ئەویش 
لەبەرئەوەیە، كە لە شانەیەكی ڕژێنی)Glandular Tissue( پێكهاتووە. ئەگەر 
لە ڕووی شانەگەرییەوە پشكنینی بۆ بكرێت بە بەكارهێنانی ڕەنگەكانی وەك 
ئیۆسین و هیماتۆكسلین، ئەوا سێ جۆر خانەی جیاوازی تێدا بەدی دەكرێت، 
و  وەردەگرێت  ئیۆسین  ترشەكەی  ڕەنگە  كە  خانەیەیە،  جۆرە  ئەو  یەكەمیان 
ڕەنگی سور دەبێت ئەمەیان بەخانەكانی ئەلفا ناسراوە، كە بە ترشە خانەكانی 
دووەم  دەب��رێ��ن.ج��ۆری  ن��او   )Acidophilic Cells( پێشەوە  پیتیوتەرەی 
ڕەنگە  بەكارهێنانی  بە  كە  جۆرەیانە،  ئەو  پێشەوە  پیتیوتەرەی  خانەكانی  لە 
تفتە  پێیاندەوترێت  لەبەرئەوە  دەبێت  شین  ڕەنگیان  هیماتۆكسلین  شینەكەی 
بێتا.  خانەكانی  یان   )Basophilic Cells( پێشەوە  پیتیوتەرەی  خانەكانی 
جۆری سێیەمیش لە خانەكانی پیتیوتەرەی پێشەوە ئەوانەن كە هیچ كام لەو 
ڕەنگانە وەرناگرن بۆیە پێیان دەڵێن خانە ڕەتكەرەوەكانی ڕەنگەكان یان ڕەنگ 

.)Chromophobic Cells(وەرنەگرەكان
 هەرچەندە وا دەردەكەوێت پیتیوتەرە ڕژێنی پێشەوە لە ژێر دەسەڵاتی ژێر 
ڕاخەرەدا بێت، بەڵام هیچ دەمارێك نییە لە ژێر ڕاخەرەوە بچێت بۆ پیتیوتەرەی 
لەژێر  كە  دوواوە،  پیتیوتەرەی  ڕژێنەی  لە  هەیە  كە  ئ��ەوەی،  وەك  پێشەوە 
ئەم دەسەڵاتەی  میكانیزمەی  ئەو  ڕاستیدا  لە  دەچێت،  بۆ  دەماری  ڕاخ��ەرەوە 
ناوی  كە  هەنگارییەوە،  پزیشكی  قوتابییەكی  لەلایەن  دەكرێت،  پێیجێبەجێ 
پوپا)Popa( بوو یەكلایی كرایەوە، لە ساڵی 1930 دا سیستەمێكی دەركەوانی 

بە  ڕاخ��ەرەوە  ژێر  خوێنەكانی  موولوولە  لە  كە  دۆزییەوە،  خوێنی   )Portal(
بۆ  دەبێتەوە،  پیتیوتەرە شۆڕ  قەدۆكەی  بەرەو  خوێنهێنەرێكەوە  دەركە  هۆی 
موولوولە خوێنەكانی پیتیوتەرەی پێشەوە )هەروەك چۆن دەركە خوێنهێنەری 
ئەم  جگەر(.  ناو  بۆ  دێت  هەرسەوە  جۆگەی  خوێنەكانی  موولوولە  لە  جگەر 
دۆزینەوەیە بەڵگەی تاقیكاریی زۆری بۆ پەیدابوو، كە پاڵپشتیان دەكرد، یەكێك 
لەو پاڵپشتیانە ئەوەیە، كە هەریەك لە هۆڕمۆنەكانی پیتیوتەرەی پێشەوە لە ژێر 
یان ڕژێنەردایە، كە ژێر ڕاخەرە دەریدەدات  دەسەڵاتی هۆكارێكی بەرەڵاكەر 
 Hypothalamic Releasing()و پێی دەڵێن )ڕژێنەرە هۆكاری ژێر ڕاخەرە
Factor( كە بەم سیستەمەدا تێدەپەڕێت واتە لە ژێر ڕاخەرەوە -دەركەوانەی 
پیتیوتەرە-پیتیوتەرەی پێشەوە- هەروەها دەردانی هۆڕمۆنێك لە پیتیوتەرەی 

پێشەوە، كە بەهۆی سوڕی خوێنەوە ڕێكدەخرێت.

Human Growth Hormone هۆڕمۆنی گەشەی مرۆیی
 هۆڕمۆنی گەشەی مرۆیی ئەو هۆڕمۆنەیە، كە لەلایەن پیتیوتەرەی پێشەوە 
دەردەدرێت و لەو هۆڕمۆنانەیە، كە ئەندامێكی تایبەتی نییە بیكاتە ئامانج واتە 
تایبەت نییە بە ئەندامێكی تایبەتی لە لەشی مرۆڤدا، بەڵكو كاریگەریی لەسەر 
پیتیوتەرەی  لە  گشت شانەكانی لەش هەیە بە گشتی، دەردانی ئەم هۆڕمۆنە 
پێشەوە دەكەوێتە ژێر دەسەڵاتی یەكێك لە هۆكارە بەرەڵاكەرەكان، كە دەكەوێتە 
ناسراوە.  مرۆیی  گەشەی  هۆڕمۆنی  دەردان��ی  هۆكاری  وبە  ڕاخ��ەرەوە  ژێر 
وەك دەركەوتووە ئەم هۆڕمۆنە دوای جیاكردنەوە و پاككردنەوەی لە ڕووی 
پێكهاتەوە، بریتییە لە پیپتایدێك كە لە ژمارەیەك ترشی ئەمینی پێكهاتووە. ڕۆڵ 
و كاریگەری ئەم هۆڕمۆنە بەزۆری لە تەمەنی گەشەی مرۆڤدایە، بە تایبەتی 
تەمەنی منداڵی تا وەستاندنی لە گەشە، ئەویش بە كاركردنی لەسەر گەشەی 
ئێسك و ماسولكە شانەكان، بەم كارەی باڵای مرۆڤەكە دیاری دەكات، لەبەرئەوە 

فرە دەردان و كەم دەردانی، كاریگەریی تەواوی لەسەر ئەم سیفەتە دەبێت. 
ئەگەر هاتوو چالاكی ئەم هۆڕمۆنە لە سنوری خۆی زۆرتر بوو، ئەوا دەبێتە 
 ) Gigantism-هۆی فرە درێژبوون و باڵای بەرز كە پێی دەڵێن حوچ )عملاق
بە پێچەوانەشەوە سستی و كەم چالاكی ئەم هۆڕمۆنە دەبێتە هۆی دواكەوتنی 
گەشە و هەندێك جار وەستاندنی گەشە لە تەمەنێكی زوودا بەمە دەبێتە هۆی 
لەسەر  كاریگەریی  هۆڕمۆنە  ئەم  لەبەرئەوەی   .)Dwarfism(ب��اڵای��ی كورتە 
گەشەی دەماخ و هۆشی كەسەكە نابێت بۆیە دەبینین ئەم جۆرە كورتە باڵایانە 
مرۆڤی ئاساین لە ڕووی هەڵسوكەوت و بەكارهێنانی مێشكیانەوە بە جیاوازی 
لەگەڵ ئەوانەی كە لە ئەنجامی كەم دەردانی ثايرۆكسینەوە هاتوونەتە كایەوە 
كە بە گرگن )Cretinism( ناسراون، كە لە ڕووی ئەقڵ و هۆشیشەوە كەم 
و كوڕن. لەبەر ئەوە دەبینین كورتە باڵاكان لە جۆری یەكەم بەشداری گشت 
كارە كۆمەڵایەتییەكان دەكەن و لە زۆربەی یارییە وەرزشییەكان و سێركەكاندا 

بەشداری دەكەن و بە كردەوەكانیان دەیڕازێننەوە.
بوو، چونكە  پیتیوتەرە زۆر سنوردار  كورتەباڵایی  كۆندا چارەسەری  لە   
نەبوو،  كیمیاییدا  پێكهاتەی  شێوەی  لە  پڕۆتینێكە  مرۆیی  گەشەی  هۆڕمۆنی 
هۆڕمۆنەكەش تایبەتە بە جۆری گیانەوەرەكەوە واتە تەنها هۆڕمۆنی گەشەی 
تاكە  لەبەرئەوە  نابێت،  بۆ  تری  گیانەوەرانی  هی  و  دەبێت  مرۆڤ  بۆ  مرۆڤ 
ڕژێنەی  بۆ  پەنابردنە  مرۆڤێك،  چارەسەركردنی  بۆ  سەرەكی  سەرچاوەی 
پیتیوتەرەی مرۆڤی تر، كە ئەویش دوای مردنی دەبێت، هەروەها چارەسەركردنی 
منداڵێكی كورتە باڵا بۆ ماوەی هەژدە ساڵ پێویستی بە )400( ڕژێنەی پیتیوتەرە 

دەبێت تایبەت بە كەسێكی پێگەیشتووی تەواو.
 گەشەی ئێسكی مرۆڤ لە باری درێژیدا، ڕۆڵێكی گەورەی لە دیاریكردنی 
 )Epiphysis-باڵای كەسەكاندا هەیە، لە تەمەنی )18-24( ساڵیدا سەری )كەللە
پێكەوە  )ق��ەد-Shaft( یەكدەگرن و  پتەوەكەدا  لەگەڵ بەشە  ئێسكە درێژەكان 

دەنوسێن، ئیتر لەمە بەدوا گەشەی ئێسك لە باری درێژی دەوەستیت، بەمە 
ڕژێنەی  توشبوونی  جار  هەندێك  دیاریدەكرێت.  مرۆڤەكەش  باڵای  گەشەی 
پیتیوتەرەی پێشەوە بە هەوكردن بە تایبەتی دوای تەمەنی كامڵی، یان بڵۆق 
بوون، ئەو كات ئێسكەكان لە گەشەی درێژی دەكەون، بەڵام ئێسكەكانی دەست 
و پێ و كەللەسەر بەردەوام دەبن لە گەشە كردن لە باری پانی، چونكە ئەمانە 
نە  دەسكێش  نە  ئەمانە  دەبینین  بۆیە  دەمێنێت  بەم شێوەیە  گەشەیان  توانای 
پێڵاویان بۆ دەبێت و هەروەها كەللەی سەر و ڕووكاریان دەشێوێت، ئەمجۆرە 
مرۆڤە  لە   .)Acromegaly(پ��ەل��ەك��ان ئەستووربوونی  بە  ناسراوە  دیاردەیە 
ئاساییە كامڵەكاندا، واتە پێگەیشتووەكان دەردانی هۆڕمۆنی گەشەی مرۆیی بە 
شێوەیەكی زۆر كەم دەردەدرێت، ئەویش نەك بۆ گەشەكردن بەڵكو ڕۆڵێك لە 

گۆڕانی چەوریدا دەبینێت.

هۆڕمۆنە هاندەرەكانی سەر بە پیتیوتەرە
Pituitary Trophic Hormone 

لە  بریتین  پێشەوە دەردەدرێ��ن،  پیتیوتەرەی  لە  تر، كە  ئەو هۆڕمۆنانەی   
كوێرە  چالاكی  بەهۆیانەوە  كە   )Trophic Hormone(ه��ان��دەر هۆڕمۆنی 

ڕژێنەكانی تر ڕێكدەخرێت ئەو هۆڕمۆنانەش ئەمانەن:-
هۆڕمۆنی هاندەری ثايرۆید )Thyrotrophic Hormone( هەروەها   -1
 Thyroid Stimulating(ث��اي��رۆی��د وری��اك��ەرەوەی  هۆڕمۆنی  دەڵێن  پێشی 
 Thyroid(ثايرۆیددا ڕژێنەی  بەسەر  دەسەڵاتی  هۆڕمۆنە  ئەم   )Hormone

Gland( هەیە.
)ئەدریناڵە ڕژێن( توێكڵی ڕژێنەی سەر گورچیلە  هاندەری  هۆڕمۆنی   -2
هەیە  دەسەڵاتی  هۆڕمۆنە  ئەم   )Adrenocorticotrophic Hormone(

بەسەر توێكڵی ڕژێنەی سەر گورچیلەدا.

 Gonadotrophic( ڕژێ��ن��ەك��ان  توخمە  ه��ان��دەری  هۆڕمۆنەكانی   -3
Hormones( ئەم هۆڕمۆنانە سیانن:-

)Follicle Stimulating Hormone( ا- هۆڕمۆنی وریا كەرەوەی چیكڵدانە
)Luteinizing Hormone( ب- هۆڕمۆنی زەردە تەن بوون

یان   ،)Luteotrophic Hormone( تەن  زەردە  هاندەری  هۆڕمۆنی  ج- 
.)Prolactin( پڕۆلاكتین

)گ��ۆن��ادەك��ان- ڕژێنەكاندا  توخمە  بەسەر  دەس��ت��دەگ��رن  هۆڕمۆنانە  ئ��ەم 
Gonads(، كە بریتین لە هێلكەدانەكانی مێینە و گونەكان لە نێرینەدا.

هۆڕمۆنی هاندەری ثايرۆید (هۆڕمۆنی ثايرۆیدە هاندەر)
پیتیوتەرەی  ناسراوە، ڕژێنەی  ثايرۆید  بە وریاكەرەوەی  ئەم هۆڕمۆنەی   
پێشەوە دەریدەدات و كاریگەری لەسەر ڕژێنەی ثايرۆید دەبێت، كە دەكەوێتە 
ماددەیەكی  دەردانی  بۆ  ئەویش  قوڕقوڕاگەدا.  لەبەردەم  مل  پێشەوەی  بەشی 
هۆڕمۆنییە، كە پێی دەڵێن ثايرۆكسین)Thyroxine( دەردانی هۆڕمۆنی هاندەری 
دەسەڵات  ژێر  لە  بەڵكو  نییە،  لەخۆوە  پێشەوە  پیتیوتەرەی  لەلایەن  ثايرۆید 
تردایە، كە دەكەوێتە ژێر ڕاخەرەوە، ئەم  و كاریگەریی هۆكارێكی ڕژێنەرنی 
هۆكارە بریتییە لە پیپتایدێكی بچووك، كە لە سێ ترشی ئەمینی پێك دێت و 
دەتوانرێت لە تاقیگەدا دروست بكرێتەوە و لە پشكنین و چارەسەری نەخۆشیدا 

بەكاربهێنرێت.
ڕادەی  لەسەر  هەیە  كاریگەری  خوێندا  لە  ثايرۆكسین  ڕێ��ژەی  و  ئاست   
چالاكی هەریەك لە ڕژێنەی پیتیوتەرەی پێشەوە و هەروەها ژێر ڕاخەرەش، 
كەئەمە ب��ە ك��ردارێ��ك دەب��ێ��ت، ك��ە ن��اس��راوە ب��ە خ���ۆراك دان���ەوە، ی��ان پێچی 
بارێكی  لە خوێندا  ثايرۆكسین  ئاستی  بەهۆیەوە  كاردانەوە)Feedback(، كە 

جێگیری دەبێت، واتە بەردەوام بە نەگۆڕی دەمێنێتەوە.

Thyroid Gland ثايرۆیدە ڕژێن
بەئاگا   )Metabolism(گۆڕانەكان زیندە  ثايرۆكسین  ثايرۆید،  هۆڕمۆنی   
دێنێت، هەروەها كاریگەری هەیە لەسەر گشت خانە و شانەكانی لەش، ڕۆڵی 

گرنگ دەبینێت لە خێراكردنی گۆڕینی خۆراك بۆ وزە و گەرمی.
ئەمینی  ترشێكی  لە  بریتییە  كیمیاییەوە  ڕووی  لە  ثايرۆكسین  هۆڕمۆنی   
)Amino Acid(، كە چوار گەردیلە لە یۆد لەخۆ دەگرێت، لەبەرئەوە كیمیاییەكان 
ئاوێتەیەكی   .)Tetra-iodothyronine(ی������ۆدی چ��وار  ثايرۆنینی  دەڵێن  پێی 
هاوشێوەی ئەم پێكهاتووە هەیە، كە تەنها سێ گەردیلە لە یۆد لەخۆدەگرێت 
 .)Tri-iodothyronine( و چالاكتریشە و پێی دەوترێت ثايرۆنینی سێ یۆدی
ئەم  بۆ  بگۆڕێت  كاركردنی  پێش  ثايرۆكسین  نییە  دوور  دەردەكەوێت  وەك 
وەرگیراوە داتاشراوە سێ یۆدییە كە پێی دەوترێت ثايرۆنینی سێ یۆدی كە 

لەبەشەكانی دواوە بایەخی زیاتری پێدەدەین. 
 ثايرۆیدە ڕژێن تاكە ڕژێنە لە نێوان كوێرە ڕژێنەكانی تردا، كە هۆڕمۆنەكەی 
ناو  بچوكەكانی  چیكڵدانە  ن��او  لە   )Colloid-م��ڵ��دا)م��ڵ گ��ی��راوەی  شێوەی  لە 
لە  هۆڕمۆنەكانیان  تر  ڕژێنەكانی  كوێرە  كاتێكدا  لە  كۆدەكاتەوە،  ڕژێنەكەدا 
ثايرۆیدە  ناو  مڵەی  گیراوە  ئەو  كۆدەكەنەوە.  خۆیدا  ڕژێنەكە  ناوخانەكانی 
ئەنزیمێكی  بەهۆی  كە  ناسراوە،   )Thyroglobulin(ثايرۆگڵۆبیولین بە  ڕژێن 
تێكشكێنەری پڕۆتینییەوە كاری تێدەكرێت و لە ئەنجامدا ثايرۆكسین بەرهەم 
تردا  پڕۆتینێكی  لەگەڵ  لەوێدا  كە  خوێنەوە  ناو  دەكرێتە  هۆڕمۆنە  ئەم  دێت. 

یەكدەگرێت كە بە ئەلفاگڵۆبیۆلین)Alfa Globulin( ناسراوە.
بە یۆد هەیە، كە  پێویستی  ثايرۆیدە ڕژێندا  لە  ثايرۆكسین   دروستكردنی 
ئەمەش بە زۆری لە ئاوی دەریادا هەیە، هەروەها ناوچەكانی كەناری دەریا 
و دەوروپشتی، چونكە لەو ناوچانەدا گیای دەریا وەك پەینی بەپیت بۆ خەلە 
و خەرمان بەكاردەهێنرێت، لەبەرئەوە خواردەمەنی لەو ناوچانەدا كەم و كوڕ 

نییە لە یۆد، بەڵام لەو ناوچانەدا كە دوورە دەستن لە دەریاوە دەبینین كەم و 
كوڕیان لە یۆددا هەیە، بەڵام دەتوانرێت ئەو كەم و كوڕییە نەهێڵریت ئەویش 

بە بەكارهێنانی خوێی یۆد لە خواردەمەنییەكاندا.
 ئاوساندن و ئەستورربوونی ثايرۆیدە ڕژێن ناسراوە بە گۆتە )ئەستوربوون-
Goiter(. خۆ ئەگەر ئەم ئەستور بوونە لە ئەنجامی كەم یۆدی بوو لە خۆراكدا، 
ڕژێنەكە  چالاكی  بەهۆیەوە  كە  دێت،  بەرهەم  لێ  یۆدی  كەم  گۆتەیەكی  ئەوا 
ببێتە هۆكاری دروستبوونی  هەندێك جار هەوكردن  نییە  دوور  دەكات.  كەم 
گۆتە)ئەستوربوون(، خۆ ئەگەر ئەم هەوكردنە بووە هۆی دەردانی ڕێژەیەكی 
زورتر لە ثايرۆكسین كە ئەمەش خۆی لە خۆیدا هۆیەكە بۆ فرە چالاك بوونی 
ڕژێنەكە، واتە بەهۆیەوە ڕژێنەكە چالاك دەبێت، كە ئەمە باری نەخۆشییەكی 
 Thyrotoxic-ثايرۆید بوونی  ژەهراوی  )گۆتەی  بە  كە  دەنوێنێت،  ناهەموار 

Goiter( ناسراوە.

Underactivity of the Thyroid Gland كەم چالاكی ثايرۆیدە ڕژێن
 ئ��ەگ��ەر ه��ات��وو چ��الاك��ی ث��اي��رۆی��دە ڕژێ���ن ك��ەم ب��وو )ك���ەم ث��اي��رۆی��دی-
Hypothyroidism(، ئەوا ئاستی ثايرۆكسینی ناو خوێن لە ئاستی سروشتی 
دێتە خوارەوە، كە ئەنجامەكەی كەمبوونەوەی زیندەگۆڕان دەبێت لە لەشدا، واتە 
هاتنە خوارەوەی میتابۆلیزم )Metabolism( لە لەشدا. ئەم ڕووداوە واتە ئەم 
كەمبوونەوەیە لە منداڵدا كاردانەوەی خراپی دەبێت لەسەر گەشەكردنی، چونكە 
هەنگاوەكانی گەشەی سست دەبن، بەرەو كورتە باڵایەكی بێتوانا و كەم ئەقڵ 
دەچێت، كە ناسراوە بە گرگن )Cretin(. ئەم ڕووداوە لە مرۆڤی پێگەیشتوودا 
پلەی گەرمی دێتە  لینجە ئاوسان، كە كەسەكە  ب��ە)Myxoma( واتە  ناسراوە 
هێواشتر  دەم��اخ  چالاكی  هەروەها  و  دەك��ات  كەم  دڵی  خێرایی  و  خ��وارەوە 
دەبێت ئەمەجگە لەوەی كە ماددەیەكی شێوە شل لە ژێر پێستیدا كۆدەبێتەوە، 

لەبەرئەوە ئەم باری نەخۆشییە بە )Myxodema(، چونكە )Myxa( بە مانای 
لینج و)Odema( بە مانای ئاوسان دێت، كە بە هۆیەوە پێست ئەستور و زبر 
دەبێت و مووی برۆ و برژانگ هەڵدەوەرێت، هەروەها دەم و چاو و پێڵووەكان 

دەئاوسێن و مووی سەر تەنك دەبێت.
 ئەم بارە لە نەخۆشیی لینجە ئاوسان )Myxoma( دەتوانرێت چارەسەربكرێت 
ثايرۆكسینە  ئەو  دەمەوە، چونكە  ڕێگەی  لە  ثايرۆكسین  بە خواردنی  ئەویش 
پێكهاتوویەكی كیمیایی جێگیرە و وەك هۆڕمۆنە پڕۆتینییەكان نییە تا بەهۆی 

ئاوگەكانی گەدەوە كاری تێبكرێت و لەناوبچێت.

Over activity of the Thyroid Gland فرە چالاكی ثايرۆیدە ڕژێن
 ئ��ەگ��ەر ه��ات��وو ث��اي��رۆی��دە ڕژێ���ن چ��الاك��ی زۆر ب��وو )ف���رە ث��اي��رۆی��دی-
زیاددەكات،  گۆڕان)میتابۆلیزم(  زیندە  خێرایی  ئەوا   ،)Hyperthyroidism
بەمە گەرمی بەرهەمهاتوو زۆر دەبێت، ئەو كات پێست گەرم دادێت و ئارەقە 
دەكات، دڵ خێراتر لێدەدات، ئەم بەرزبوونەوەیەی لێدانی دڵ لەكاتی خەویشدا 
بەردەوام دەبێت بە شێوەیەك كە نەتوانرێت لە كاتی خەویشدا خێرایی لێدانی 
دڵ دیاری بكرێت، چونكە لەو بارەدا دەماخ بە هۆی كاریگەریی ثايرۆكسینەوە 
بەردەوام بە ئاگایە و وریایە بە شێوەیەك كەسەكە وا لێدەكات لە بارێكی خەو 
ببێتە هۆی  نییە  ئەم زۆر وروژاندنەی ماسولكەكانی دڵ دوور  بێت.  سوكیدا 
لەرزینی  بەهۆیەوە  كە  لە گوێچكەلەكاندا  بێ سەروبەرە  لێدانی  دروستبوونی 

گوێچكەلە ڕوودەدات.

 Thyrotoxicosis ژەهربوونی ثايرۆید
 ئەم زاراوەیە كاتێك بەكاردەهێنریت، كە كەسەكە لە باری فرە ثايرۆیدیدا 
بێت، نەخۆشێكی سەرجێگای لەم شێوەیە، كە هەمیشە مێشكی بە ئاگا و وریا 

بێت وا دەكات، كە نەخۆشەكە بەردەوام لە بارێكی بێئارامی و توڕەدا بێت و 
هەمیشە لە هەڵچووندا بێت بە شێوەیەك، كە بە ئاسانی نەتوانرێت دابین بكرێت 
یان بایەخی پێ بدرێت، خۆراك لەمانەدا بە خێرایی دەبێتە گەرمی و بەزۆری 

كێشیان ون دەكەن، لەگەڵ ئەوەدا كە بەردەوام ئارەزووی خواردنیان زۆرە.
یان  دەرم��ان،  بە  پزیشكییەوە  ڕێی  لە  ثايرۆید  ژەهربوونی  لە  ب��ارە  ئەم   
نەشتەرگەری چارەسەر دەكرێت. هەندێك جۆری ئەو دەرمانانە، كە بەكاردێن 
وەك ميثمازول)Methimazole(، كاربیمازول )Carbimazole( ڕژێنەكە لە 
ئۆكسجین دائەبڕێت، بەمە دەبێتە هۆی كەمكردنەوەی دروستكردنی ثایرۆكسین. 
بە هەرحاڵ بەهۆی ئەم جۆرە لە چارەسەر دوور نییە قەبارەی ڕژێنەكە گەورە 
ببێت و لە پشتی كۆڵەی سنگەوە بەرەو سنگ درێژ ببێتەوە، ئەم فراوان بوونەی 
ڕژێنەكە دوور نییە پەستان لەسەر بۆری هەوا دروست بكات و ببێتە هۆی 
داخستنی. بۆی هەیە چارەسەری ئەم گرفتە واتە ژەهربوونی ثايرۆید بە تایبەتی 
لە نەخۆشە بەتەمەنەكاندا لە ڕێی بەكارهێنانی یۆدی تیشكدەرەوەوە بكرێت، كە 
لە ڕێی دەمەوە وەردەگیرێت و پاشان دەگوێزرێتەوە بۆ ناو خوێن و لەوێشەوە 

بە ڕێگەی هەڵبژاردن لەلایەن ثايرۆیدە ڕژێنەوە وەردەگیرێت.
 چارەسەری نەشتەرگەریش بە لێكردنەوەی بەشی زۆری ڕژێنەكە دەبێت. 
لە  بەش  كەمترین  نەك  لێبكرێتەوە،  بەشی  زۆرترین  بتوانرێت  تا  ئاسایی  بە 
چارەسەری  دەتوانرێت  ئاوسان  لینجە  بارێكی  هەر  ڕوودانی  ڕژێنكە، چونكە 
ئەوەش  دەبێت  دەم��ەوە.  ڕێگەی  لە  ثایرۆكسین  پێدانی  بە  ئەویش  بكرێت  بۆ 
باش بزانرێت، كە ڕژێنەكە لە باری ژەهری ثايرۆیدەیدا تا بڵێیت چالاك دەبێت 
خوێنبەربوونەكە  وەستاندنەوەی  كردارییەوە  ڕووی  لە  دەك��ات  وا  ئەمەش 
یەجگار گران بێت. بەڵام بە هەر حاڵ دەتوانرێت ئەو چالاكییە كەم بكرێتەوە 
ئەویش بە پێدانی كەسەكە بە چەند ژەمێك لە یۆد ئەویش لە ماوەی هەفتەی 
پێش نەشتەرگەرییەكە، لە ڕاستیدا ڕێگەی كار كردنەكەی نازانرێت بەڵام وەك 

بە  ئەگەر  خۆ  بەكاردەهێنرێت.  ثايرۆیدی  ژەهربوونی  كاتی  خاوكەرەوەیەكی 
هەر هۆیەك بوو نەشتەرگەرییەكە دواخرا، ئەو كات یۆدەكە كاریگەرییەكەی 
نامێنێت بۆیە دەبێت دوای شەش مانگ چاوەڕوانی ئەوكات نەشتەرگەرییەكەی 
بە یۆد چالاك  ئەنجام بدرێت چونكە دوای ئەو ماوەیە چارەسەر كردنی  بۆ 

دەبێت.

Exophthalmic Goiter گۆتەی چاو دەڕپەڕین
 ئەو نەخۆشانەی توشبوون بە ژەهربوونی ثايرۆیدی، زۆربەیان بە چاو 
دەبێت،  دەرپەڕیو  ئەوەیە گۆی چاویان  لەبەر  ئەویش  دەبرێن،  ناو  دەرپەڕیو 
ثايرۆیدی  ژەهربوونی  هاتوو  ئەگەر  تایبەتی  بە  ڕوودەدات  كاتێك  ئەمەش 
بەهۆی فرە چالاك بوونی ڕژێنەی پیتیوتەرەی پێشەوە بوو )دوور نییە هۆكەی 

دەروونی بێت و لە ئەنجامی زۆربوونی چالاكی ژێر ڕاخەرە بێت(.
 لە ڕاستیدا وا دەرناكەوێت هۆكاری چاو دەرپەڕین لە ئەنجامی زۆربوونی 
لە  هەیە  تر  ماددەیەكی  بەڵكو  بێت،  ثايرۆكسینەوە  وریاكەرەوەی  هۆڕمۆنی 
پیتیوتەرەی پێشەوەدا كە تا ئێستا دیاری نەكراوە وپێی دەوترێت ماددەی چاو 

.)Exophthalmic Substance(دەرپەڕاندن

Thyroxine for Slimming ثايرۆكسین بۆ لاوازبوون و باریك بوون
لە  دەم��ەوە  ڕێی  لە   )Thyroid tablets( ثايرۆكسین  )ح��ەب(  خەپلەی   
چارەسەر كردنی قەڵەویدا بەكاردەهێنرێت. ئەگەر كەسێك لە ڕۆژێكدا پێویستی 
بە )2250( كەلۆریی گەورە هەبوو، بەڵام ئەو كەسە )2500( كەلۆریی گەورەی 
بەهۆیەوە  كە  پێویستییەكەی،  لە  دەبێت  زۆرت��ر  وەرگ��ی��راو  ئ��ەوا  وەرگ���رت 
چەورییەكی زۆر دەنیشێت لە ژێر پێستدا و دەبێتە هۆی قەڵەوی، بەڵام ئەگەر 
 )2750( بۆ  كرایەوە  بەرز  لەشی  پێویستییەكانی  ثايرۆكسین  بەكارهێنانی  بە 

بۆیە  پێویست،  لە  دەبێت  كەمتر  ب��ارەدا وەرگیراو  لەم  ئەوا  گ��ەورە،  كەلۆریی 
لەشدا  لە  كە  چەورییەكەی،  بەكارهێنانی  بە  دەك��ات  دەست  كاتەدا  لەم  لەش 
كۆیكردووەتەوە، ئەمەش دەبێتە هۆی لاوازبوون و باریكبوونی لەش. بەڵام لە 
هەموو بارێكدا پێویستە بەئاگا بن لەوەی كە زۆربوونی ثايرۆكسین لە خوێندا 

.Atrial fibrilationدوور نییە ببێتە هۆی گوێچكەلە لەرزینی دڵ

Investigation of Thyroid Activity پێوانی چالاكی ثايرۆید
 هەر وەك لەوە و پێش باسمان كرد چالاكیی ثايرۆیدە ڕژێن كاریگەری 
لەسەر زیندە گۆڕانەكان)میتابۆلیزم( هەیە. دیاری كردنی ڕادەی زیندەگۆڕان 
لە ژێر بارودۆخی ئاساییدا )ڕادەی زیندە گۆڕانی بنەڕەتی( بەڵگەیەكت دەداتێ 
لەسەر چالاكی ثايرۆیدە ڕژێن. بۆ نمونە ئاستی كۆلیسترۆڵ لە توشبووان بە 
لە  ثايرۆید نزمە و دەگاتە )100ملگم لە هەر 100س��م3(دا. بەڵام  ژەهربوونی 
توشبووان بە لینجە ئاوسان بە زۆری دەگاتە)600 ملگم لە هەر 100سم3(دا، 
بەڵام ئاستی سروشتیی كۆلیسترۆڵ لە مرۆڤێكی ئاساییدا دەگاتە )200ملگم لە 
هەر 100سم3(لە خوێندا، چونكە ثايرۆكسین دەبێتە هۆی كەم كردنەوەی ئاستی 
كۆلیسترۆڵ لە خوێندا ئەویش بە ناردنی ڕێژەیەكی زۆرتر لە كۆلیسترۆڵ بۆ 

ناو زراو كە لە جگەردا لەشی لێ ڕزگاردەكرێت.
 پێوانە كردنی ئاستی ثايرۆكسین لەناو پلازمادا كارێكی گرانە، بەتایبەتی 
ئەمە  بۆ  كاتەدا  ل��ەو  نەبوو،  پێشكەوتوو  ت��ەواو  پێوانەكردنی  ك��اڵای  ئەگەر 
بەكاردەهێنرێت،   )Protein Bond Iodine( پڕۆتینەوە  بە  بەستراو  یۆدی 
یۆدی  ڕژێ��ن.  ثايرۆیدە  چالاكی  كردنی  دی��اری  لە  بەڵگەیەك  وەك  ئەویش 
ئاوێتەكانی تری یۆد  ثايرۆكسین و هەروەها  پێوانەی  بەستراو بە پڕۆتینەوە 
 و پڕۆتینیشە.ئەبێت ئەوەمان لەبیرنەچێت كە ئەمە ئەو ثايرۆنینی سێ یۆدییە 
)Tri-iodothyronine( ناگرێتەوە، كە لە ناو خوێندایە، چونكە ئەم دانانرێت بە 

پڕۆتینی بەند كراو. هەروەها ئەبێت ئەوەش بزانین كە ئاستی یۆدی بەندكراو 
لە  بەڵام  هەیە،  ب��ەرزی  ئاستێكی  ثايرۆیدیدا  ژەهربوونی  لە  پڕۆتیندا  لەگەڵ 

ئاوساندنی لینجدا ئاستەكەی نزمە.
ئاسان  ثايرۆیدی  چالاكی  پشكنینی  كاری  تیشكدەر  یۆدی  بەكاهێنانی  بە   
كردووە، كە ئەویش دوو جۆر یۆدە: یەكێكیان یۆدی )132(، كە ژیانێكی زۆر 
تریشیان  ئەوی  تێپەڕناكات(.  كاتژمێر  دوو  لە  ژیانی  و)نیوەی  هەیە  كورتی 
یۆدی )131( كە ژیانی ئەمەیان درێژترە و )نیوەی ژیانی تەنها هەشت ڕۆژە(. 
ئەوەی گرنگە ئەوەیە، كە لەش ئەم دوو شێوە هاوتایە لە یۆدە سروشتییەكە 
ثايرۆكسیندا  لەگەڵ  یەكگرتنیان  بۆ  پێیڕێژەیان  بە  هەموویان  و  جیاناكاتەوە 

بەكاردەهێنێت.
ڕێی  ل��ە  دەت��وان��رێ��ت  ك��ە  دەك��رێ��ن��ەوە،  جیا  ب���ەوە  تیشكدەرەكان  ه��اوت��ا   
تیشكدانەوەكەیانەوە پێوانەبكرێن. ژەمێك لە یۆدی تیشكدەر، كە بەهۆی دەمەوە 
وەربگیرێت خەستییەكی ئەوتۆمان دەداتێ كە بگونجێت بۆئەوەی بتوانرێت لە 
ناوچەی قوڕگدا دوای چوار كاژێر بپێورێت، ئەمەش كارێكی ئاسانە و دەتوانرێت 
بە بەكارهێنانی تۆماركەرێكی تیشكدەرەوەی دەرەكی بپێورێت. ئەنجامەكەشی 
لە باری ژەهربوونی ثايرۆیدیدا جیاوازە لەوەی، كە لە لینجە ئاوساندا دەستمان 
لەوەی  وەك  دەبێت،  بەرزتر  یەكەمیاندا  لەوەی  وەرگیراو  چونكە  دەكەوێت، 
ڕژێنەكە  چالاكی  چونكە  بەكارهێنراوە،  زۆرتر  یەكەمدا  باری  لە  واتە  دووەم 
كەم  بۆ  ئەویش  بەكارهێنراوە  كەمتر  كە  دووەم،  باری  جیاوازی  بە  بەرزترە 

چالاكی ڕژێنەكە دەگەڕێتەوە.

بەشی چوارەم:
The Parathyroid Gland ڕژێنەكانی پاڵ ثايرۆیدە ڕژێن

 هەر چەندە ڕژێنەكانی پاڵ ثايرۆید ناكەونە ژێر دەسەڵاتی ڕاستەوخۆی 
فەسلەجییەوە  و  توێكاری  ڕووی  لە  لەبەرئەوەی  بەڵام  پێشەوە،  پیتیوتەرەی 
پەیوەستە بە ثايرۆیدە ڕژێنەوە، بۆیە بە پێویستمان زانی، كە لەسەری بدوێین 
ثايرۆید چوار  پاڵا  ڕژێنەكانی  لەڕاستیدا  بكەین،  لێوە  باسی  پێویست  وەك  و 
تایبەتن  و  ش��اراوەن  ناویدا  لە  یان  نێژراون،  ڕژێندا  ثايرۆیدە  لە  كە  ڕژێنن، 
)پاراثۆرمۆن- ثايرۆید  لە هۆڕمۆن كە بە هۆڕمۆنی پاڵ  بە دەردانی جۆرێك 
ئاستی  م��ان��ەوەی  بە  دەدات  ب��ەردەوام��ی  كە  ن��اس��راوە،   )Parathormone
كالسیۆم لە ناو پلازمای خوێندا، كە 10 ملگم كالسیۆمە لە هەر 100سم3 لە 
پلازمای  لە  كالسیۆم  ئاستی  پێوانەی  دەبینین  وەك  لێرەدا  خوێندا.  پلازمای 
تەنها  كالسیۆم  گشتی، چونكە  بە  خوێندا  ناو  لە  نەك  دەكرێت  پێوانە  خوێندا 
لە ناو پلازمادایە. خۆ ئەگەر ئاستی كالسیۆم لە خوێندا دیاری بكەین دەبێت 
ڕێژەكەی )5,5ملگم( بێت لە هەر 100سم3 لە خوێندا. پێویستە لێرەدا ئەوەش 
بوترێت، كە ڤیتامین )D( ڕۆڵی گرنگ دەبینێت لە ڕاگرتنی ڕێژەی كالسیۆم لە 
پلازمای خوێندا. بۆئەوەی لە ڕۆڵی ڕژێنەكانی پاڵ ثايرۆید تێبگەین با بزانین لە 

چالاكییە جیاوازەكانیدا چی دەگوزەرێت:

فرەچالاكیی ڕژێنەی پاڵ ثايرۆید
Over activity of the Parathyroid Gland 

و  هات  )ئاوسان(  هەوكردن  تووشی  ثايرۆید  پاڵ  ڕژێنەی  هاتوو  ئەگەر   
چالاك  )فرە  ثايرۆید  پاڵ  هۆڕمۆنی  چالاكبوونی  فرە  هۆی  بووە  ئەنجامدا  لە 

بوونی پاڵ ثايرۆید - Hyperparathyroidism( واتە زۆر دەردانی هۆڕمۆنی 
پاراثۆرمۆن، كە دەبێتە هۆی بەرزكردنەوەی ئاستی كالسیۆم لە ناو پلازمای 
بەرز  خوێن،  پلازمای  لە  100س��م3  هەر  ناو  لە  )20ملگم(  ڕادەی  بۆ  خوێندا 
بوونەوەی ئاستی ئەو كالسیۆمە لە ئێسكەوە دێت و بەهۆی میزیشەوە فڕێ 
ئێسك و كون كون وەك  ناسكبوونی  دەبێتە هۆی  ئەمەش  دەدرێتە دەرەوە، 

بێژەنگ دەربكەوێت، كە ئێسك وا لێدەكات بە ئاسانی و خێرا بشكێت.
تیشكی  هۆی  بە  كە  دەردەكەوێت،  كاتێك  ئێسك  بوونەی  بێژنگ  بە  ئەم   
ئیكسەوە )X-Ray(بەراوردبكرێت لەگەڵ ئێسكێكی ئاسایدا، دەبینین زۆربەی 
پتەوییەكەی لە دەستداوە، ئەویش دەگەڕێتەوە بۆ كەم بوونەوەی چڕی كالسیۆم 
پەلی  لەگەڵ  نەخۆشەكە  پەلێكی  وێنەی  بەراوردكردنە  ئەم  بۆ  ئێسكەكەدا.  لە 
كەسێكی تری سروشتیدا بە تەنیشت یەكەوە وێنە دەگیرێن وپاشان بەراورد 
لەبەرئەوە  سێبەرەكەیانەوە.  هەردوو  و  چڕی  ڕووی  لە  یەكتری  بە  دەكرێن 
ئێكسی  تیشكی  فلیمێكی  لە  ئەگەر  نەبێت  نامۆ  و  نەشیاو  كارێكی  بەلاتەوە 
نەخۆشێكدا دوو پەلی چەپ، یان ڕاستت بە تەنیشت یەكەوە بینی، بەڵام ئەو 
بینینە گومانت لا دروست دەكات بە بوونی هەوكردن لە ڕژێنەی پاڵ ثايرۆیددا.
هایدرۆكسی  كالسیۆم  ئاوێتەی  نیشتنی  بە  وە  پێكدێت  پڕۆتین  لە  ئێسك   
ئاوێتە  ئەم  دەكرێت.  بەهێز  تێیدا   )Calcium Hydroxy apitate( ئەپیتیت 
كیمیاییە بریتیە لە خوێی كالسیۆم، كە لەهایدرۆكسیدی كالسیۆم لەگەڵ فۆسفاتی 
ئێسك دەشكێت و دروست  ب��ەردەوام  باری سروشتیدا  لە  پێكدێت.  كالسیۆم 
دروستكەرەكانی  خانە  بەهۆی  نوێ  ئێسكی  دەبێتەوە.  چاك  واتە  دەكرێتەوە 
ئێسكەوە)Osteoblast Cells( بنیاد دەنرێن، لە هەمان كاتدا ئێسكە كۆنەكە، 
یان ئێسكە زیادەكان بەهۆی خانە تێكدەرەكانی ئێسكەوە )Osteoclast( لەناو 

دەبرێن.

 Underactivity of the ث��اي��رۆی��د  پ��اڵ  ڕژێ��ن��ەی  چ��الاك��ی��ی  ك��ەم 
Parathyroid Gland

 ك���ەم چ��الاك��ی��ی ڕژێ��ن��ەی پ���اڵ ث��اي��رۆی��د)ك��ەم و ك���وڕی پ���اڵ ث��اي��رۆی��د-
كالسیۆم  ئاستی  خ��وارەوەی  هاتنە  هۆی  دەبێتە   )  Hypoparathyroidism
لەپلازمادا، ئەم دابەزینە لە ڕێژەی كالسیۆم وروژاندنی دەمارەكان و شوێنی 
)Neuromuscular Junction( زیاد  بەیەكگەیشتنی دەمار و ماسولكەكان 
دەكات بە شێوەیەك، كە كۆتاییەكەی بە رەقبوونی ماسولكەكان)tetany( دێت، 
بە تایبەتی ئەگەر دابەزینی ڕێژەی كالسیۆم لە 6ملگم بۆ هەر 100سم3 كەمتر 
بوو لە ناو پلازمادا. گرژبوونی دەستەكان و پێیەكان بە )گرژبوونی لەپ و پێ-
Carpopedal Spasm( ناسراوە، هەروەها دوور نییە گرژبوونی قوڕگیشی 
)Laryngeal Spasm( لەگەڵدا بێت. زۆر وروژاندنی خانە دەمارەكانی دەماخ 

 .)Convulsion(دوور نییە ببێتە هۆی هەڵچوون و دەمارگیری
 هەر لە قۆناغەكانی سەرەتادا دەتوانرێت فرە ڕاچڵەكین و وروژانی دەماری 
هەست پێبكرێت، ئەویش بە لێدانی دەماری دەم و چاو، كە دەكەوێتە گۆشەی 
 Chvostek s sign-ڕاچڵەكینی ش��اراوە بۆ  )نیشانەی شفۆزتك  شەویلگەوە 
on Intent Tetany(. خۆ ئەگەر ئاستی كالسیۆم لە پلازمادا نزم بوو، ئەوا 
ماسولكەكانی دەم و چاو لەو ناوچەیەدا بە توندی ڕادەپەڕێن. هەروەها گوشینی 
قۆڵ، یان بەكارهێنانی پێوەری پەستانی خوێن لە قۆڵدا دەبێتە هۆی گرژبوون 
ئەم  دۆش��اوم��ژە،  پەنجەی  و  ن��اوەڕاس��ت  پەنجەی  درێژبوونی  و  ب��ازوودا  لە 
 Trousseau s sign-دیاردەیەش بە )نیشانەی ترۆسۆ بۆ ڕاچڵەكینی شاراوە
of latent Tetany( ناسراوە. كەم و كورتی پاڵ ثايرۆید دوور نییە لە ئەنجامی 
نەشتەرگەریی بڕینی بەشێك لە ثايرۆیدەوە بێت، چونكە بڕینی كەرتێكی ثايرۆید 
لە زۆربەی جاردا سێ بەشی ڕژێنەكانی پاڵ ثايرۆید دەمێنێتەوە، بەڵام دوور 
نییە ڕژێنەی چوارەمیان لە ئەنجامی ئەو نەشتەرگەرییەدا زیانی بەربكەوێت، كە 

ئەمەش دەبێتە هۆی هاتنە خوارەوەی چالاكی پاڵ ثايرۆید.
 دەتوانرێت چارەسەری كەم و كورتی پاڵ ثايرۆید بكرێت، ئەویش بە بەرز 
ڕێی  لە  كالسیۆم  ئەگەر  پلازمای خوێندا. خۆ  لە  كالسیۆم  ئاستی  كردنەوەی 
لەگەڵیدا   D ڤیتامین  لە  باش  ڕێژەیەكی  پێویستە  ئەوا  بەكاربهێنرێت  دەم��ەوە 

وەربگیرێت بۆئەوەی لەلایەن ڕیخۆڵەوە بمژرێت و سوودی لێوەربگیرێت.

 Vitamin D D-ڤیتامین
ئاستی  لەسەر   D ڤیتامین  كاریگەریی  دەرب��ارەی  شتێك  پێویستە  لێرەدا   
كالسیۆمی ناو پلازمای لەش باس بكرێت. ئەم جۆرە لە ڤیتامین بەزۆری لە 
چەوری شیر و كەرە و قەیماغ و زەردێنەی هێلكە و ڕۆنی جگەری نەهەنگ 
خۆر  تیشكی  ك��اری  بە  پێستدا  ڕووپۆشی  لە   D ڤیتامین  هەیە.  دا  ماسی  و 
دروست دەبێت، ئەویش بە خۆدانە بەر تیشكی خۆر، كە بەهۆیەوە ئەو ستیڕۆڵە 
ڕووەكییەی، كە خوراوە و پێی دەوترێت ئەرگەسترۆڵ دەگۆڕێت بۆ جۆرێك لە 
ڤیتامین كە پێی دەڵێن D20 كەمی ڤیتامین D دەبێتە هۆی نەخۆشیی ئیفلیجی 
ئەنجامی  لە  دەژمێردرێت  منداڵی  نەخۆشییەكی  بە  كە   ،)Rickets( گێڕی  و 
ئێسكەكان  بەهۆیەوە  كە  لەلایەن ڕیخۆڵەباریكەوە،  كالسیۆمەوەیە  كەم مژینی 
دروستبووە  كڕكڕاگە  لە  زۆر  بەشێكی  چی  ئەگەر  ناگات،  پێ  كالسیۆمیان 
كەمە.  بەئێسكبوون  ب��ەڵام   ،)Ossification( ئێسكبوونە  بە  چ��اوەڕوان��ی  و 
ئێسكەكاندا  سەری  بەیەكگەیشتنی  شوێنی  لە  هەوكردن  دەبێتەهۆی  ئەمەش 
دەبێتە  ئەمەش  و  دەبن  نەرم  ئێسكەكان  بۆیە   ،)Epiphyseal Junction(
هۆی خواربوونی لاقەكان و تێكچوونی سنگ. هەرچەندە لە پێگەیشتووەكانیشدا 
كە  لە ژنی دووگیاندا  تایبەتی  بە  تێدا ڕوودەدات  دیاردەیەیان  لەم  شێوەیەك 

 .)Osteomalacia( پێیدەڵێن نەرم بوونی ئێسك

بۆ  دەگۆڕێت  لە جگەردا   D ڤیتامین  كە  دەریدەخەن،  نوێكان  لێكۆڵەرەوە   
هایدرۆكسی ڤیتامین D پاشان بۆ دای هایدرۆكسی ڤیتامین D. ئەم ئاوێتەیە 
لە ڤیتامین D بەهێزتر و چالاكترە، لەبەرئەوە زیاتر یارمەتیی مژینی كالسیۆم 
دەدات لە ڕیخۆڵەدا. كاتێك كالسیۆم دەگاتەوە سەر ئاستی سروشتیی خۆی 
لە پلازمادا، واتە 10ملگم كالسیۆم لە هەر 100سم3 لە پلازمادا ئەو كات ئەو 
كردنەوەی  كەم  هۆی  دەبێتە  ئەویش  و  دەوەستێت  ڤیتامیندا  لە  گۆڕانكارییە 
مژینی كالسیۆم لە ڕیخۆڵەدا و ڕاگرتنی ئاستی كالسیۆم لە باری ئاسایی خۆیدا 

لە ناو پلازمای خوێندا.

Calcitonin كالسیتۆنین
پلازمای  ناو  كالسیۆمی  لەسەر  كاریگەری  كە  هەیە،  تریش  هۆڕمۆنێكی   
ثايرۆیدەوە  پاڵ  ڕژێنەكانی  لەلایەن  ڕژێنە  ئەم  دەزانرێت  وا  دەبێت.  خوێن 
بەشێوەیەكی  هۆڕمۆنە  ئەم  كە  دەرك��ەوت  پاشان  ب��ەڵام  بەرهەمدەهێنرێت، 
سەرەكی ئەگەر بە تەواویش نەبێت لەلایەن ثايرۆیدە ڕژێنەوە بەرهەمدەهێنرێت. 
 .)Thyrocalcitonin(ئەم هۆڕمۆنە پێیدەڵێن كالسیتۆنین، یان ثايرۆكالسیتۆنین
كاریگەریی ئەم هۆڕمۆنە بۆ ئەوەیە ڕێژەی كالسیۆم لە پلازمای خوێندا كەم 

بكاتەوە ئەویش لە ڕێی گلدانەوە و دەست بەسەردا گرتنی لە ناو ئێسكدا.

بەشی پێنجەم:
Supra Renal Glands ڕژێنەكانی سەر گورچیلە

لێرەدا كورتە باسێك دەرب��ارەی ئەم ڕژێنە پێشكەش دەكەین،   ئەگەرچی 
پێكهاتن و  لە  بە دوور و درێژیی باس  لە بەشەكانی دواتردا دووبارە  بەڵام 
فەسلەجەی دەكەینەوە و زیاتر دەچینە ناو قوڵایی باسەكە و گرنگییەكانییەوە. 
ڕاستیدا  لە   .)  Adrenal Gland(ڕژێ���ن ئەدریناڵە  پێشیدەوترێت  ڕژێنە  ئەم 
لە  گورچیلە  س��ەرەوەی  بەشی  دەكەوێتە  یەكەیان  هەر  كە  هەن،  ڕژێنە  دوو 
ڕووی پشتەوە هەر ڕژێنەیەكی سەر گورچیلە لە دوو بەش پێكدێت. ناوەندە 

 .)Outer Cortex(و دەرە توێكڵێك ،)Central Medulla(كڕۆكێك

Adrenal Medulla كرۆكی ئەدرینال
 كڕۆكی ڕژێنەی سەر گورچیلە، كە پێشی دەڵێن كڕۆكی ئەدرینالە ڕژێن 
 ،)Catecholamines(مادەیەك دەردەدات، كە پێی دەڵێن كاتیكۆلە ئەمینییەكان
كە بە شێوەیەكی سەرەكی بریتین لە هۆڕمۆنی ئەدرینالین و نۆر ئەدرینالین، 
ئەمانە وەك وەڵامدانەوەیەكی ئەو دەمارە ڕاگەیەندنانەی بە درێژایی دەمارە 
بەسۆزەكانی )سەپەساوی Sympathetic( پێش گرێی ئەم بەشە لە ڕژێنەكەدا 

دەردەدرێن. 
 ئەم كاتیكۆلە ئەمینییانە دەبنە هۆی فرە چالاكبوونی بەسۆزە كۆئەندامی 
گلایكۆجینی  جوڵاندنی  هۆی  دەبێتە  ئەدرینالین  كە  لەوەی  جگە  ئەمە  دەم��ار، 

جگەر.

 Phaeo Chromo Cytoma نەخۆشیی ڕەنگ تۆخی
 ئەم نەخۆشییە بریتییە لە هەوكردنی كڕۆكی ڕژێنەی سەر گورچیلە، كە 
دەبێتە هۆی زۆر بەرهەمهێنانی كاتیكۆلە ئەمینییەكان. دەردانی بەشێكی زۆر 
لە  زۆر  یەكجار  بەرزبوونەوەیەكی  دەبێتەهۆی  ئەدرینالین  نۆر  هۆڕمۆنی  لە 
هەوكردنە  ئەو  لابردنی  و  لێكردنەوە  بە  چارەسەرەكەشی  خوێن،  پەستانی 

دەبێت بە ڕێگەی نەشتەرگەری.

Adrenal Cortex توێكڵی ئەدرینالین
 لە ڕاستیدا توێكڵی ڕژێنەی سەر گورچیلە لە سێ چینی سەرەكی پێكهاتووە، 
 ،)Zona Glomerulosa(ناوچەی گرمۆڵەیی ئەمانەن:  ناوەوە  بۆ  لە دەرەوە  كە 
 ،)Zona Reticularis( ناوچەی تۆڕی ،)Zona Fasciculate(ناوچەی هێشویی
ناوچەی یەكەم، كە گرمۆڵە ناوچەیە هەڵدەستێت بە بەرهەمهێنانی هۆڕمۆنێك كە بە 
هۆڕمۆنی ئەڵدۆستیرۆن)Aldosterone( ناسراوە. گرنگی ئەم هۆڕمۆنە لەوەدایە، 
ئەنجام  گورچیلەدا  بۆریچكەكانی  كەلە  دەك��ات،  ئاسان  سۆدیۆم  مژینەوەی  كە 
سۆدیۆم  گلدانەوەی  هۆی  دەبێتە  خوێندا  لە  هۆڕمۆنە  ئەم  زۆربوونی  دەدرێ��ت. 
میكانیزمی  ئێستا  تا  ڕاستیدا  لە  پۆتاسیۆم.  كەمبوونی  هەروەها  ئاو(  )هەروەها 
ناكەوێتە ژێر دەسەڵاتی  بە تەواوی دیارینەكراوە، چونكە  ئەڵدۆستیرۆن  دەردانی 
دەسەڵاتی  لەژێر  ئەڵدۆستیرۆن  دەردانی  لەوەدەچێت  بەڵام  پێشەوە،  پیتیوتەرەی 

ئەنگیۆتێنسیندا بێت، كە لەو ڕنینەوە دروست دەبێت، كە گورچیلەكان دەریدەدەن.
ستیرۆیدی  لە  زنجیرەیەك  ت��ۆڕی  ن��اوچ��ەی  و  هێشویی  ن��اوچ��ەی  ه���ەردوو   
توێكڵییەكان  دەوترێت  پێشیان  كە  بەرهەمدەهێنن،   )Corticosteroids( توێكڵی 
سەرەكیترین  و  گرنگترین   .)Steroids( ستیرۆیدەكان  ی��ان   )Corticoids(
هایدرۆكۆرتیزۆن  یان   )Cortisol( كۆرتیزۆلە  هەبێت  كە  سروشتیی  ستیرۆیدی 

.)Hydrocortisone(

دەتوانرێت  بەڵام  ئاڵۆزە،  فرە  كۆرتیزۆل  هۆڕمۆنی  چالاكییەكانی  و  كار 
لەمانەدا كۆبكرێنەوە:-

لە پڕۆتین وەربگیرێت بۆ بەرهەمهێنانی  بەهۆیەوە دەتوانرێت سوود   -1
وزە و گەرمی لەجیاتی كاربۆهێدرەیت.

وەك دژە هەستیاریی )Anti-allergic( كار دەكات و بەكاردەهێنرێت.  -2
لە  بەكاردەهێنرێت   )Anti-inflammatory( هەوكردنێكە  دژە  وەك   -3

هەوكردنەكاندا.
هەندێك چالاكی ئەڵدۆستیرۆن دەستەبەر دەكات، چونكە دەبێتە هۆی   -4

گلدانەوەی سۆدیۆم ) ئاو( و ونكردنی پۆتاسیۆم. 
گرژی  فرە  و  ئاوساندن  نییە  دوور  ئاو  و  خوێ  بەندكردنی  و  گلدانەوە   
بۆ  كاربۆهێدرەیت  لە  وەرگرتن  سوود  بهێنێت،  خۆیدا  ب��ەدوای  ئارامی  نا  و 
بەرهەمهێنانی گەرمی و وزە لە ڕێی هۆڕمۆنی ئەنسۆلینەوەیە، كە كارەكە وا 
ئاسان دەكات كە شەكری گلوكۆز بتوانێت بە ئاسانی بچێتە ناو خانەكانەوە. 
ئەمینییەكان  ترشە  بۆ  پێویستە  قۆناغە  ئەم  بگاتە  پڕۆتین  ئەوەی  پێش  بەڵام 
بگۆڕێت، ئەویش بە ڕێگەی لێكردنەوە بەشە نایترۆجینەكەی لێ جیا بكرێتەوە و 
پاشان بەشە بێ نایترۆجینەكەی لەبەرهەمهێنانی گەرمی و ووزەدا بەكاربهێنرێت. 
وەك لە هێڵكاریی )وێنەی 6( دا ڕوونكراوەتەوە. ئەمەش لە ڕێی كۆرتیزۆلەوە 

ئاسان دەكرێت و كۆتایی پێدێت.

بەكارهێنانی  كەم  دەبێتەهۆی  خوێندا  لە  كۆرتیزۆل  ئاستی  زۆرب��وون��ی   
كاربۆهیدرەیت و فرە بەكارهێنانی پڕۆتین لە لەشدا. ئەنجامی ئەمەش زۆربوون 
كە  بەكاربهێنرێت،  ئەوەی  بێ  لە خوێندا  دەبێت  گلوكۆز  مانەوەی شەكری  و 
دەبێتە هۆی بەرزبوونەوەی ئاستی شەكری ناو خوێن. خۆ ئەگەر ئەو ئاستە لە 
سنوری خۆی لایدا و گەیشتە بەرزترین ڕادە لە بۆریچكەكانی گورچیلەدا )واتە 
زیاتر لە 180ملگم گلوكۆز لە هەر 100سم3 لە خوێن( ئەوا ئەوكات شەكرەكە 
نەخۆشیی  بە  توشبوونە  دیاردەیەكی  ئەمەش  كە  دەبینرێت،  میزەكەدا  ناو  لە 
بەرهەڵستكاری  شەكرە  لە  شێوەیە  ئەم   .)Diabetes Mellitus( شەكرە 
ئەنسۆلین دەبێت، چونكە هۆكارەكەی زۆربوونی كۆرتیزۆلە لە هەمان كاتیشدا 
پڕۆتینەكانی لەش دەشكێنرێن بۆ دەسكەوتنی گەرمی و ووزە. ئەم تێكشكاندنە 
لە پڕۆتین زیاتر بەستەرە شانەكان و ڕیشاڵە دروستبووە نوێكان دەگرێتەوە 

بۆیە لەم كاتەدا ساڕێژبوونی برینەكان ئاسان نابێت.
 ئەو ڕەوشتەی كۆرتیزۆل هەیەتی لەگلدانەوەی سۆدیۆم و ئاودا دەبێتەهۆی 
دیاردەی ئاوسان، كە ڕاستەوخۆ لەسەر دەم و چاو بەدیدەكرێت، كە لە شێوەی 
ڕوخسارە  لە  هەروەها  دەردەك��ەوێ��ت،  چ��واردە  مانگی  وەك  بازنەیی  خڕی 
بكەیت  نەخۆشەكە  چاوی  و  دەم  سەیری  پێشەوە  لە  كە  ئەوەیە،  دیارەكانی 

ناتوانیت گوێچكەكانی بەدیبكەیت.
بە  پ��ەرە  ت��وان��راوە  )ستیرۆیدەكان(  توێكڵییەكان  كردنی  دەستكاری  بە   
لە  گلدانەوەیان  سۆدیۆم  توانای  كە،  ئەوانەی  تایبەتی  بە  بدرێت  پێكهێنانیان 
وەك  تریان  فرمانەكانی  لە  كردنیان  پارێزگاری  بە  بەڵام  كەمترە،  كۆرتیزۆل 
دژە  و  هەستیاری  دژە  فرمانەكانی  و  )مێتابۆلیزم(  زی��ن��دەگ��ۆڕان  فرمانی 
كە   ،)Prednisolone( پریدنیزۆڵۆن  وەك  ئەمانەش  هەیانە.  كە  هەوكردن، 
یەكێكە لە داتاشراوەكانی كۆرتیزۆل، هەروەها پریدنیزۆن )Prednisone(، كە 
داتاشراوەی كۆرتیزۆنە، هەروەها بێتامیتازۆن )Betamethasone(. پاشان 

لە  فلۆر  وەك  داتاشراوەكانی  هەوكردنەكانی  بە  دژ  چالاكییە  كە  زانرا  ئەوە 
كۆرتیزۆل خۆی زیاترە.

زۆر  نەخۆشییەكاندا  چارەسەركردنی  لە  ستیرۆیدەكان  بەكارهێنانی   
نەخۆشییەكانی   )Arthritis( جومگەكان  هەوكردنی  وەك  دەگرێتەوە  لایەن 
پێست  هەوكردنی  نەخۆشییەكانی  هەروەها  ڕەبۆ،  نەخۆشی  هەستیاری وەك 
گرفتی  نەخۆشی  بۆ  بەسوودیشە  هەروەها  چ��او،  هەوكردنی  ناویشیاندا  لە 
گورچیلە )Nephrotic Syndrome(، كە بەهۆیەوە بەشێكی زۆر پڕۆتین لە 
ڕێی میزەوە ون دەبێت، هەروەها بەكاردەهێنرێت بۆ هەندێك لە تێكچونەكان، 
كە لە خوێندا ڕوو دەدەن وەك هەست كردن بە كەمبوونی خەپلەكانی خوێن 
بەكاردەهێنرێن  توێكڵینەكان  ستیرۆیدە  هەروەها   ،)Thrombocytopenic(
ئەندامە  بەرامبەر  دەیكات  لەش  كردنەوەیەی  ڕەت  ئەو  ك��ردن��ەوەی  كەم  لە 

چێنراوەكان )پینەكردن(، واتە كاری چاندن و پینە كردن ئاسان دەكات.
 لەبەرئەوەی ستیرۆیدە توێكڵینەكان دەبنە هۆی تێكشكاندنی پڕۆتینەكانی 
لەش بۆیە دەبێت زۆر بە ووریاییەوە لە نەخۆشیی برینی گەدەدا بەكاربهێنرێت، 
چونكە توندوتیژی لێ دەكەوێتەوە، هەروەها لە نەخۆشیی سیلی سیدا، چونكە 
ئەو شانە ڕیشاڵیانە دەوری زیندەوەرە زیانبەخشەكانیان داوە دەتوێنێتەوە و 
هەروەها   ،)Tubercle Bacilli( سیل  چیلكەكانی  بەرەڵابوونی  هۆی  دەبێتە 
دەبێت.  نوێكان  نەشتەرگەرییە  برینەكانی  ساڕێژبوونی  لەسەر  كاریگەری 
بوونی تا دوور نییە كارلێكەكانی هەوكردن كەم بكاتەوە بۆئەمەش پێویستی بە 
ڕێژەیەكی زیاتر لە ستیرۆیدە توێكڵینەكان دەبێت. زۆربوونی ئاستی ستیرۆیدە 
گورچیلە  سەر  توێكڵی  هاندەری  هۆڕمۆنی  دەردان��ی  خوێندا  لە  توێكڵینەكان 
دەوەستێنێت، كە لەلایەن پیتیوتەرەی پێشەوە دەردەدرێت، هەروەها دەردانی 

سروشتی كۆرتیزۆل ناهێڵێت, كە لە توێكڵی سەر گورچیلەوە دەردەدرێت.
 بەكارهێنانی ستیرۆیدە توێكڵینەكان بۆ ماوەیەكی زۆر لە چارەسەركردندا 

پێویستە ژەمەكانی لەسەرخۆكەم بكرێنەوە بۆئەوەی ڕێگەبدرێت بە پیتیوتەرەی 
پێشەوە تا بتوانێت دەستبكاتەوە بە دەردانی هۆڕمۆنی هاندەری توێكڵی سەر 
دەردانی  بە  بكاتەوە  دەست  گورچیلەش  سەر  توێكڵی  تا  هەروەها  گورچیلە، 

كۆرتیزۆل بتوانێت.

Cushing s Disease گرفتی كوشنگ
توێكڵی  ف��رە چ��الاك��ب��وون��ی  ب��ەه��ۆی  ل��ە خوێندا  ك��ۆرت��ی��زۆل   زۆرب��وون��ی 
كوشنگ گرفتی  ب��ە  ك��ە  دەردێ����ك،  ه��ۆی  دەب��ێ��ت��ە  گورچیلە  س��ەر   ڕژێ��ن��ەی 

)Cushing s Disease( ناسراوە.
بە  پەیوەستبوو  بنچینەدا  لە  ڕاستەوخۆ  هۆڕمۆنییە  فرە  ئەم  ئەگەر  جا   
زۆربوونی  ئەنجامی  لە  ئەگەر  یان  خۆیەوە،  گورچیلە  سەر  ڕژێنەی  توێكڵی 
هۆڕمۆنی هاندەری توێكڵی ڕژێنەی سەر گورچیلەوە بوو، كە ئەویش دوور 
نییە بگەڕێتەوە بۆ ڕوودانی هەوكردنی پیتیوتەرە و توشبوونی بە نەخۆشیی 
ناوچەی تفت )Basophil Adenoma(. ئەم بارە ناهەموارەیە كە بە گرفت، 
یان دەردە كوشنگ ناسراوە. لە دیاردەكانی ئەم گرفتە، كە بەهۆی گلدانەوەی 
سۆدیۆم و ئاوەوەیە دەبێتە هۆی ئاوساندن و پنەماوی لەش بەتایبەتی دەم 
هۆی  ببێتە  نییە  دوور  هەروەها  خوێن،  پەستانی  بەرزبوونەوەی  و  چاو،  و 
ڕوودانی شەكرەی بەرهەڵستكاری ئەنسۆلین )وەك لەوەوبەر لێیدواین( لەگەڵ 
میزی شەكریدا )Glycosuria(، هەروەها دەبێتە هۆی زۆر نیشتنی چەوری لە 
ناوقەددا )بێ ئەوەی پەلەكان بگرێتەوە(. هەروەها دەركەوتنی پارچەیەكی دیار 
لە چەوری لەسەر پشتی مل لە شێوەی ئەوەی، كە لەسەر پشت ملی گامێشدا 
ڕەچاو دەكرێت، هەروەها پێست وای لێدێت، كە بە ئاسانی كاری تێدەكرێت و 
تێیدا لەسەر  ئافرەتیشدا هێڵی ئەرخەوانی و مووكردن  لە  شین دەبێتەوە. وە 

پێست دەردەكەوێت لەگەڵ دەركەوتنی گۆڕانی دەروونی تێیاندا.

 بەرزبوونەوەی ئاستی كۆرتیزۆل دەبێتەهۆی فرە دەركردنی پێكهاتەكانی 
)11-ه��ای��درۆك��س��ی(.  پێكهاتەكانی  تایبەتی  بە  م��ی��زەوە،  بەهۆی  كۆرتیزۆل 
)Adrenalectomy( دەبێت،  چارەسەریش بە بڕینی ڕژێنەی سەر گورچیلە 
قەرەبوو  بە  ئەویش  دەبێت،   )Hypophysectomy( پیتیوتەرە  بڕینی  یان 

كردنەوەی هۆڕمۆنەكان دەبێت.

Conn s Disease گرفتی كوون
توشبوونی  ئەنجامی  لە  ئاسایی  كە  ئەڵدۆستیرۆن،  بەرهەمهێنانی  فرە   
ناوچەی گرمۆڵە )كە دەكەوێتە توێكڵی ڕژێنەی سەر گورچیلەوە( بە نەخۆشیی 
هەوكردن )ئاوسان( ڕوودەدات و پێیدەڵێن گرفتی كوون، یان ئەڵدۆستیرۆنی 
سەرەتایی )Primary Aldosteronism(. ئەمە دیاردەیەكی زۆر دەگمەنە و 
ئاو و سۆدیۆم  لەگەڵیدا توشی لاوازبوونی ماسوولكە و كەمبوونی  هاوشان 
دێت لە میزدا. لەبەر ئەوە كەسی توشبوو هەمیشە هەست بە تینویەتی دەكات 
و ئاو بە زۆری دەخواتەوە و پێی دەڵێن تینو )Polydipsia(، بەردەوام میزیش 

دەكات، بۆیە پێی دەڵێن میزكەر )Polyuria( )میزن(.

Addison s Disease گرفتی ئەدیسۆنی
ئەدیسۆنی، كە  بە كەم چالاكیی ڕژێنەی سەر گورچیلە دەوترێت دەردە   
دوور نییە هۆكەی بگەڕێتەوە بۆ پوكانەوەی ڕژێنەكە، یان پەككەوتنی، ئەویش 
و كڕۆكیش  توێكڵ  بەهۆیەوە  كە  نەخۆشیی سیل،  بە  توشبوونیدا  لەئەنجامی 
پێكەوە زیانیان بەركەوتبێت، كە لەئەنجامیدا لەش سۆدیۆم و ئاو وندەكات و 
ماسولكەكان لاواز  و  دادەبەزێت  پەستانی خوێن  هەروەها  كەمدەبێت،  كێشی 
دەبن و كەسەكە توشی دڵ تێكهەڵدان و ڕشانەوە دێت، بەرهەمهێنانی كاتیكۆل 
ئەمین دەوەستێت و بۆیەیەكی تۆخ دروست دەبێت، كە ئەویش بۆیەی میلانینە، 



  عبدالرحمن حمە چاوش .......... هـۆڕمـۆن لەژیانی مرۆڤدا

71

)Melanin( كە لە شوێنی ئەدرینالین و نۆر ئەدرینالین دروست دەبێت. بەمەش 
پێستی لەش لەو شوێنانەدا كە دەردەكەون وەك بۆیە كرابێت وایە. لەبەرئەوەی 
ئەدرینالین ڕۆلێكی گرنگ دەگێڕێت لە جوڵە و گۆڕینی گلایكۆجینی جگەر لەكاتی 
دوور  بارەدا  لەم  بۆیە  خوێندا،  لە  شەكر  ئاستی  بەدەوامبوونی  بۆ  پێویستدا 
نییە ئاستی شەكر لە خوێندا بێتە خوارەوە )خوێنی كەم شەكر(. لەبەرئەوەی 
پێویستە گلوكۆز لە ئاستێكی گونجاودا بێت بۆ ئەنجامدانی كارەكانی دەماخ بە 
شێوەیەكی سروشتی، لەبەر ئەوە كەم شەكریی خوێن دەبێتە هۆی تێكچوونی 

.)Confusion( پەشێوی )Irritability( هۆشداری ئەقڵی و هەڵچوون و

Adrenogenital Syndrome گرفتی ڕژێنەی سەر گورچیلە و زاوزێ
 هەوكردنی توێكڵی ڕژێنەی سەر گورچیلە دوور نییە ببێتە هۆی بەرهەمهێنانی 
سیفەتەكانی  و  )ڕوخسار   )Androgenic Hormone(نێرینە هۆڕمۆنەكانی 
لە   )Virilism(پیاوبوون بە  هۆی  دەبێتە  ئەمەش  هەیە(،  نێرینەیان  هۆڕمۆنی 
مێینەدا و زوو باڵقبوون لە منداڵدا. دوورنییە هەمان ئەو گۆڕانانە ڕوو بدات 
و  دەدات  ڕوو  زكماكییەكانەوە  و  بۆماوەییەكان  هەڵە  ئەجامی  لە  كە  تێیاندا 

دەبێتە هۆی وەستاندنی ڕژێنەكە لە بەرهەمهێنانی كۆرتیزۆل. 

 Melanophore میلانین  ه��ەڵ��گ��ری  وری����اك����ەرەوەی  ه��ۆڕم��ۆن��ی 
Stimulating Hormone

 ئ��ەو ن��اوەن��دە ب��ەش��ەی دەك��ەوێ��ت��ە ن��ێ��وان ه���ەردوو ب��ەش��ەك��ەی ڕژێ��ن��ەی 
كە  دەردەدات،  هۆڕمۆنێك  دەزان��رێ��ت  وا  دواوە  و  پێشەوە  پیتیوتەرەی 
فرمانەكەی وریاكردنەوەی هەڵگرەكانی میلانینە. لە ڕووی كیمیاییەوە هۆڕمۆنی 
وریاكەرەوەی هەڵگری میلانین هەمان زنجیرە لە ترشی ئەمینی تێدایە، كە لە 
هۆڕمۆنی وریاكەرەوەی توێكڵی ڕژێنەی سەر گورچیلەدایە. ئەمە هەڵدەستێت 

بەرهەمهێنانی  بۆ  مرۆڤدا  لە  پێست  ناو  میلانینەكانی  خانە  وریاكردنەوەی  بە 
بۆیە ڕەشەكانی میلانین. گرنگیی هۆڕمۆنی وریاكەرەوەی هەڵگری میلانین لە 
مرۆڤدا تا ئێستا بە تەواوی هەڵسەنگاندنی بۆ نەكراوە، بەڵام زۆربوونی دەبێتە 
هۆی فرە ڕەنگ بوونی كەسی توشبوو بە گرفتی ئەدیسۆنی، هەروەك چۆن 
ثايرۆد و دووگیانیدا هەندێكجار ئەم دیاردەیە سەر  لە دیاردەی ژەهربوونی 

هەڵدەدات.

بەشی شەشەم:
Reproduction زۆربوون

هۆڕمۆنەكانی پیتیوتەرەی هاندەری توخمە ڕژێنەكان 
Pituitary Gonadotrophic Hormone

 پیتیوتەرەی پێشەوە سێ جۆر هۆڕمۆنە هاندەری توخمەڕژێن دەردەدات، 
كە بەهۆیانەوە دەستدەگرێت بەسەر چالاكی

نێرینەدا.  لە   )Testis( گونەكان  و  مێینەدا  لە   )Ovaries( هێلكەدانەكان 
هۆڕمۆنەكان لە مێینەدا ئەمانەن:-

)Follicle Stimulating Hormone( هۆڕمۆنی وریاكەرەوەی چیكڵدانە-
 )Luteinizing Hormone( هۆڕمۆنی زەردكەر-

-هۆڕمۆنە هاندەری زەردە تەن)Leutotrophic Hormone (، كە پێشی 
.)Prolactin( دەڵێن پرۆلاكتین واتە شیرە هۆڕمۆن

زەردك��ەرە  بە  بەڵام  هەن،  مرۆڤیشدا  نێرینەی  لە  هۆڕمۆنانە  ئەو  هەمان   
 Interstitial( خانەكان  نێوانە  وری��اك��ەرەوەی  هۆڕمۆنی  دەوترێت  هۆڕمۆن 
هیچ  زردەتەن  هاندەری  هۆڕمۆنە  بەڵام   ،)Cell Stimulating Hormone

جۆرە فرمانێكی دیاریكراوی نییە.
 جیاوازی سەرەكیش لەوەدایە، كە هۆڕمۆنە هاندەرەكانی توخمە ڕژێن لە 
مێینەدا بە خول )بە سوڕە( دەردەدرێت واتە بەردەوام نییە لە دەردان، بەڵكو 
بەوچانە كە هەموو خولێك بە ئاسایی نزیكەی 28 ڕۆژ دەخایەنێت. بەڵام لە 

نێرینەی مرۆڤدا بەردەوام و بێوچان و خول دەردەدرێت.

Ovarian Hormones هۆڕمۆنەكانی هێلكەدان
تەنها   )Pelvis( ح��ەوزەوە  ناوچەی  دەكەونە  كە  هێلكەدانەكان،  هەردوو   
كوێرە  دوو  ئەمانە  بەڵكو  ناهێنن،  بەرهەم  بەتەنیا  هێلكە  یان  هێلكە،  خانەی 

ڕژێنن، كەچەند هۆڕمۆنێك بەرهەم دەهێنن:-
)Estrogen( )هۆڕمۆنی ئیسترۆجین )تێكەوتن  -1

.)Progesterone( )هۆڕمۆنی پڕۆجیسترۆن )سك پڕبوون  -2
بە  و  دادەن��رێ��ت  مێینە  هۆڕمۆنی  توخمە  ب��ە  ك��ە  یەكەمیان،  هۆڕمۆنی   
ئیتر  كاركردنی  بە  و  باڵقبووندا سەرهەڵدەدات  لەگەڵ  ناسراوە   Kئیسترۆجین
لە مرۆڤدا دەست بە سەرهەڵدان دەكەن  دیاردە دووەمییەكانی توخمی مێینە 
وەك دەركەوتنی مەمكەكان و دابەشبوونی مێ چەوری و توك و مووی لەش.
 ه���ەر ل��ە س���ەرەت���ای دەس��ت��ك��ردن ب��ە ت��ێ��ك��ەوت��ن )ك��ەوت��ن��ە س���ەر خ��وێ��ن( 
)Menarche( هەموو مانگێك تا تەمەنی نائومێدی )Menopause( هەریەك 
 ،)Ovulation( لەو دوو هێلكەدانە لە كاتی خۆیدا كە ناسراوە بە هێلكە كردن
واتە مانگی یەكێك لە هێلكەدانەكان هێلكەیەك دەهاوێتە ناو بۆشایی سكەوە، كە 
ڕاستەوخۆ دەكەوێتە ناو كۆتاییە كراوەكەی ناو دەمی بۆری منداڵدانەوە، كە 
بە بۆری، یان جۆگەی فالوب )Fallopian Tube( ناسراوە هەر بەو بۆرییەدا 

هێلكەكە دەگوێزرێتەوە تا دەگاتە بۆشایی منداڵدان. 

 وێنە 7)ا(: كۆئەندامی زاوزێی مێینەی مرۆڤ لە تەنیشتەوە

 خۆ ئەگەر لەوێدا پیتێن ڕوویدا، ئەویش بە بوونی تۆوی )Sperm( نێرینە، 
ئەوا هێلكەی پیتێنراو دروست دەبێت. بەڵام ئەگەر پیتێن ڕووی نەدا، ئەوا تەنها 
چواردە 14 ڕۆژ لە بۆشایی منداڵداندا ئەو هێلكەیە دەمێنێتەوە پاشان ناوپۆشی 
منداڵدان )Endometrium( هەڵدەوەشێت و لەگەڵ هێلكەكە و بەشێك لە خوێن، 
بە نزیكەی 50سم3 دەبێت دەكرێتە دەرەوە لە شێوەی خوێن لەبەر ڕۆیشتندا، 

كە ماوەی )3-5( ڕۆژ دەخایەنێت، ئەمە بە نیشانەی تێكەوتن دەدرێتە قەڵەم.
 یەكەم ڕۆژی تێكەوتن بە ڕۆژێكی گونجاو دادەنرێت بۆ دیاریكردن، واتە 
یەكەم ڕۆژی سوڕی مانگانە. تێكەوتن بەردەوام دەبێت تا ڕۆژی پێنجەم. هێلكە 
كردنیش )هێلكەدانان( لە چواردەیەمین ڕۆژدا ڕوودەدات، هەروەها تێكەوتنی 
دوای  مانگانە  بە سوڕی  دەستكردنەوە  و  تێكەوتنەوە  دووبارە  واتە  داهاتوو 
كە  شێوەیەك،  بە  دەگۆڕێت  سوڕەكان  م��اوەی  بەڵام  ڕوودەدات.  ڕۆژ   )28(
هەندێك جار ماوەی خولەكە كورتە و لە )23( ڕۆژ زیاتر ناخایەنێت، هەندێك 
جاریش ماوەكە درێژە و زۆر دەخایەنێت، كە دەگاتە نزیكەی )35( ڕۆژ، هەندێك 
جاریش وا ڕێكدەكەوێت، كە خولەكە ڕێكوپێك نەبێت، بە هەرحاڵ هەرچۆنێك 
بێت ماوەی سووڕەكە ئەو ماوەی 14 ڕۆژە، كە دەكەوێتە نێوان هێلكەكردن و 
تێكەوتنەوە تاڕادەیەك جێگیرە، واتە ماوەی نێوان هێلكەدانان و ئەو تێكەوتنەی 

بە دووای یەكدا دێت.
دەسەڵاتی  ژێر  دەكەونە  ڕوودەدەن  مانگانەدا  سوڕی  لە  ڕووداوەك��ان��ی   
ڕژێنەی پیتیوتەرەی پێشەوە، خۆ ئەگەر ئەو ڕژێنەی لێبكرێتەوە ئەوا سوڕەكە 
مانگێك  لەهەر  بۆئەوەی  بەئاگادەهێنیت  ئەو هۆڕمۆنەی چیكڵدانە  دەوەستێت. 
دا   )Ovarian Follicle( چیكڵدانە  هێلكەدانە  ناو  لە  پێبگەیەنێت  هێلكەیەك 
بەشێك  هێلكەكردن  پێش  كەمێك  هەروەها  دەری��دەدات،  پێشەوە  پیتیوتەرەی 
لە زەردكەرە هۆڕمۆن )Luteinizing Hormone( لە سوڕی خوێندا دەست 
بە  چیكڵدانە  كردنەوەی  ئاگادار  هۆڕمۆنی  كاركردنی  دەك��ات.  دەركەوتن  بە 

ڕوودانی  هۆی  دەبێتە  ئەمەیە  زەردكەرەدایە  هۆڕمۆنە  ئەم  لەگەڵ  هاوبەشی 
هێلكەكردن لە چواردەمین ڕۆژدا. پاشان ئەو بەشە لە هێلكەدانە چیكڵدانە كە لە 
هێلكەداندا دەمێنیتەوە دوای دەركردنی هێلكەكە پڕ دەبێت لە خوێن و دەگۆڕێت 
بۆ پێكهاتوویەك پێیدەڵێن زەردەتەن )Corpus Luteum( كە هەڵدەستێت بە 
بەرهەمهێنانی هۆڕمۆنی پڕۆجیسترۆن )Progesterone Hormone(، هەر 
لە ناوەكەیدا دیارە ئەم زاراوەیە چ مانایەك دەبەخشێت، چونكە پڕۆجیستەیشن 
پێش  هۆڕمۆنی  وات��ە  دێ��ت،  سكپڕبوون  پێش  مانای  بە   )Pro-gestation(
دووگیان بوون، ئەویش ئەوە دەگەیەنێت، كە لەش بۆ دوو گیانی و سكپڕبوون 
ئامادە دەكات. تا ئەو كاتەی هێلكەكردن ڕوونەدات، كە ڕۆژی چواردەیەمینە 
زەردە  كە  پڕۆجیسترۆن،  هۆڕمۆنی  لەبەرئەوە  نابێت،  دروس��ت  تەن  زەردە 
تەن دەریدەدات لە نیوەی دووەمی سوڕی مانگانەدا بوونی دەبێت، واتە دوای 

هێلكەدانان.

و  كلسبوون  بە  دەس��ت  تەن  زەردە  ئ��ەوا  نەپیتێنرا،  هێلكەكە  ئەگەر  خۆ   
ڕەقبوون دەكات و لە دەوروبەری ڕۆژی بیست و شەشەمیندا بە تەواوی ڕەق 

دەبێت و ئیتر پڕۆجیسترۆنیش لەناو سوڕی خوێندا وندەبێت.
سوڕەكەدا  كۆتایی  لە  خوێن  ن��او  لە  پرۆجیسترۆن  ونبوونی  و  نەمان   
دەبێتەهۆی هەڵوەشاندنی ناوپۆشی منداڵدان و ڕوودانی خوێن لەبەرڕۆشتن، 
زەردەت��ەن  دروستبوونی  و  هێلكەكردن  لە  هەریەك  تێكەوتن.  بەدوایدا  واتە 
دەردان��ی  پێشەوەدا.  پیتیوتەرەی  لە  زەردك���ەرەوە  دەسەڵاتی  ژێر  دەكەونە 
ب��ووە  دروس���ت  ت��ازە  ك��ە  زەردەت���ەن���ەوە،  ل��ەلای��ەن  پڕۆجیسترۆن  هۆڕمۆنی 
دوورنییە بكەوێتە ژێر دەسەڵاتی هۆڕمۆنێكی سێیەمی پیتیوتەرەوە، كە ئەویش 
هۆڕمۆنی هاندەری زەردەتەنە. دەتوانین دوا بە دوای هاتنی دەردانی هۆڕمۆنی 

وریاكەرەوەی چیكڵدانە و زەردكەرە هۆڕمۆن بەم شێوەیە ڕوونبكەینەوە:
بەرهەمهێنانی  بە  هەڵدەستێت  گەشەكردنیدا  لەكاتی  چیكڵدانە  هێلكەدانە   
هۆڕمۆنی ئیسترۆجین، كە هەوڵدەدات، یان وا دەكات دەردانی هۆڕمۆنی هاندەری 
زەردكەرەكەش  هۆڕمۆنی  دەردان��ی  كاتدا  هەمان  لە  كە  بوەستێت،  چیكڵدانە 

بەئاگادەهێنێت.
دەبێتە  و  دەمێنێتەوە  زەردەت���ەن  ئ��ەوا  پیتێنرا،  هێلكەكە  هاتوو  ئەگەر   
زەردەتەنی سكپڕی )Corpus Luteum Pregnancy(. ئەوەش دەبێتەهۆی 
هیچ  تر  لەبەرئەوە چی  لە خوێندا،  پڕۆجیسترۆن  ئاستی  خ��وارەوەی  نەهاتنە 
خوێن لەبەر ڕۆشتنێكی تێكەوتن ڕوونادات لە ماوەی بیست و هەشت ڕۆژی 

سوڕی مانگانەدا و هیچ تێكەوتنێكی تر ڕوونادات تا دوای منداڵبوون.
 ئەو پڕۆجیسترۆنەی زەردەتەن دەری��دەدات بۆ سكپڕبوون و دووگیانیی 
)دوای ماوەیەك لە سكپڕبوون ئەو هۆڕمۆنە لە وێڵاشەوە دەردەدرێت(، هەر 
لە  كە  دەگرێت،  توخمەڕژێنەكان  هاندەری  هۆڕمۆنە  لە  ڕێ  هۆڕمۆنەیە  ئەو 

پیتیوتەرەی پێشەوەدایە لەبەرئەوە هێلكەكردن دەوەستێنێت.

Oral Contraceptives ڕێگرەكانی سكپڕبوون لە ڕێگەی دەمەوە
 ئەو ڕاستییەی دەیسەلمێنێت پڕۆجیسترۆن و ئیسترۆجین دەتوانن هێلكەكردن 
بوەستینن، وای كردووە كە سوودیان لێوەربگیرێت لە ڕێگرتن لە سكپڕبوون لە 
ڕێی دەمەوە. ئەگەر شێوەیەكی چالاكی پڕۆجیسترۆن لە ڕۆژی پێنجەمی سوڕی 
مانگانەوە ڕۆژانە لە ڕێی دەمەوە وەربگیرێت، ئەوا ئەو هێلكە كردنەی كە پێویستە 
لە ڕۆژی چواردەیەمی خولەكەدا ڕووبدات نایەتەدی، كەوابوو بە هیچ شێوەیەك 
پڕۆجیسترۆن  خولەكەدا  و شەشەمی  بیست  ڕۆژی  لە  ئەگەر  ڕوون��ادات.  پیتێن 
لێهەڵگیرا و نەخورا، ئەوا ئاستی پڕۆجیسترۆنی خوێن  كێشرایەوە، واتە دەستی 
دێتە خوارەوە بەمەش ناوپۆشی منداڵدان شیدەبێتەوە و دوای دوو ڕۆژ كەسەكە 
دەكەوێتە سەر خوێن، هەروەك ئەوەی لە تێكەوتنی سوڕی مانگانەدا ڕوودەدات. 
دوا ئەوە بە هەفتەیەك سەر لەنوێ دەست بە خواردنی پڕۆجیسترۆن دەكرێتەوە لە 
ڕێی دەمەوە، واتە دوای تێپەڕبوونی پێنج ڕۆژ بەسەر سوڕی مانگانەی داهاتوودا. 
خوێن  ئەو  ڕوودان��ی  بۆ  پاكەرەوەیە  ڕێ  پڕۆجیسترۆن  ئاستی  لە  ڕێگرتنە  ئەو 
لەبەر ڕۆشتنە، ئەمەش دڵنیایی دەداتە ژنەكە دووگیان نییە، واتە ئیترپیتێن كارێكی 

مەحاڵە.
 پێویستە ئەوەمان لەبیرنەچێت، كە پڕۆجیسترۆن ئاوێتەیەكە كەمێك ڕەوشتی 
و  دەم  لەسەر  موو)توك(  دەبێتە هۆی گەشەی  هەیە   )Androgenic( نێركاری 
چاو....هتد، لەبەرئەوە بەشێكی كەم لە پێكهاتەی ئیسترۆجین لەگەڵیدا تێكەڵدەكرێت 
بۆ نەهێشتنی ئەو كاریگەرییە. ئەم دوو هۆڕمۆنە پێكەوە بەكاردەهێنرێن، لە بنەڕەتدا 
دەبنە هۆی وەستاندنی زەردكەرە هۆڕمۆن لە دەردان، كە لە پیتیوتەرەی پێشەوەدا 
دەردەدرێ��ت. بەكارهێنانی ئەم ڕێگەیە بۆ ڕێ گرتنی ب��ەردەوام لە سكپڕبوون و 
دەمەوە  لەڕێی  كە  پڕۆجیسترۆن،  ئاستی  بەرزڕاگرتنی  هۆی  دەبێتە  دووگیانی 
پێنجەمی  لە ڕۆژی  ئەویش هەر  ئاوێتە وەردەگیرێت،  لە شێوەی پڕۆجیسترۆنی 
ڕۆژی  )واتە  ڕوودەدات  تێیدا  هێلكەكردنی  ئەوەی  دوای  ڕۆژێك  تا  سوڕەكەوە 

شانزەیەم( ئەمە دەبێتە هۆی بەردەوام ڕاگرتنی پڕۆجیسترۆن لە ئاستێكی بەرزدا، 
بەربوونی  خوێن  ڕۆژ  دوو  دووای  ڕاستەوخۆ  پڕۆجیسترۆن،  بڕینی  بە  پاشان 
سوڕی مانگانە و تێكەوتن دەست پێدەكات بەم ڕێگایە واتە بە بەرز ڕاگرتنی ئاستی 

پڕۆجیسترۆن لە خوێندا، دەردانی هۆڕمۆنی وریاكەرەوەی چیكڵدانە ڕادەگرێت.

Testicular Hormone گونە هۆڕمۆن
نێرینە  ت��ۆوی   )Scrotum( گ��ون��ەوە  ت��ورەك��ەی  ن��او  كەوتونەتە  گونەكان   
بۆ  كاردەكەن  ڕژێن  كوێرە  دوو  وێنەی  كە  ل��ەوەی،  جگە  ئەمە  بەرهەمدەهێنن، 
تێستۆستیرۆن  یان  هۆڕمۆن  گونە  كەبە  نێرینە  هۆڕمۆنی  توخمە  بەرهەمهێنانی 
 Interstitial( ناسراوە. ئەم هۆڕمۆنە لەلایەن نێوانە خانەكانەوە )Testosterone(
ڕێیهاندانی  ل��ە  ئ��ەوی��ش  گ��ون��ەك��ان��ەوە  دەك��ەون��ە  ك��ە  بەرهەدەهێنرێت،   )Cells
هۆڕمۆنێكەوە دەبێت لە پیتیوتەرەی پێشەوەدا كە بە هۆڕمۆنی وریاكەرەوەی خانە 

نێوانییەكان ناسراوە، كە دوور نییە شێوازێك بێت لە زەردكەرە هۆڕمۆن.
 گونە هۆڕمۆن )تێستۆستیرۆن( دوای باڵقبوون دەست دەكات بە دەركەوتن لە 
خوێندا، ئەمەش دەبێتە هۆیەك لە پەرەسەندن و دەركەوتنی خەسڵەتە دووەمییەكانی 
توخم لە نێرینەدا وەك گەشەی ڕیش و دەنگگڕی و دابەشبوونی تووكی نێرینە 
بەسەر لەشدا، هەروەها بەئاگاهێنانی ماسولكەكانی ئێسكەكانی لەش وەك ئەوەی 

پێویستە هەبن لە نێرینەدا بە تایبەتی كاتی باڵقبوون.
بەدیناكرێت،  مرۆڤدا  نێرینەی  لە  نائومێدی  تەمەنی  نە  و  مانگانە  نە سوڕی   
هەروەها دەردانی هۆڕمۆنی ئاگادار كردنەوەی نێوانە خانەكان و تێستۆستیرۆن 
ئاستەكەی  تەمەندا  كۆتاییەكانی  لە  ئەگەرچی  بەردەوامدەبن  تەمەن  درێژایی  بە 

دێتەخوارەوە.
 بە دوور نازانرێت، كە دروست كردنی تۆو لە نێرینەدا بكەوێتە ژێر دەسەڵاتی 
A,B 9 هۆڕمۆنی ئاگاداركردنەوەی چیكڵدانە لە پیتیوتەرەی پێشەوەدا. وێنەی

Conception پیتێن
 كاتی جووتبوون كە ئەندامی نێرینە لەناو زێی مێینەدایە، بەهۆی بەریەككەوتنی 
دەبێتەهۆی  نێرینە  پەرچدانەوەی   )Vagina( زێوە  دیوارەكانی  و  نێرئەندام 
 )Ejaculation( بۆ ناو زێ. لەهەر فڕێدانێكدا )Sperm( كردنەدەرەوەی تۆو
نزیكەی )200 ملیۆن( تۆو لەناو )3سم3( گیراوەی ئاویدا)Semen( دەكرێتە 
ناو زێوە، ئەم تۆوانە بزێوەكلكیان هەیە، كە یارمەتییان دەدات بۆ مەلەكردن و 
جوڵەكردن بەرەو دەمی منداڵدان و بۆشایی منداڵدان و پاشان بەناو جۆگەی 
ئەگەرچی   )  Fallopian Canal( فالوب  بۆری  كۆتایی  دەگەنە  تا  منداڵداندا 

ژمارەی تۆوەكان یەكجار زۆرە، بەڵام تەنها یەك تۆو هێلكە دەپیتێنێت.
كە  دڕكەپەتكییە،  پەرچەكردارێكی   )Ejaculation( فڕێدان  ڕاستیدا  لە   
هاوبەش  تێیدا  و خۆنەویست  دەماری خۆویست  كۆئەندامی  هەردوو  پێكەوە 
دەبن. دەمارە كۆئەندامی هاوسێی بەسۆزە كلێچكە )پاراسەمپەساوی كلێچكە( 
یە، كە دەبێتە هۆی ڕەپبوونی نێر ئەندام ئەویش وەك توخمە وەڵامدانەوەیەكی 
بەسۆز  هاوسێی  ڕێگەی  وات��ە  لەناوبرا،  ڕێگەیە  ئەم  ئەگەر  خۆ  وروژان���دن. 
لە  فراوانبوون  شێوەیەك  هیچ  بە  ئەوا  كلێچكە(  بەسۆزە  هاوسێی  )وروژم��ی 
لە  خ��واردن��ەوەش  پەنگ  و  ڕوون��ادات  ئەندامدا  نێر  خوێنبەرەكانی  بۆریچكە 
هۆی  دەبێتە  ئەمەش  ڕوون��ادات،   )Cavernous Tissue(شانەدا ئەشكەوتە 

ڕوونەدانی ڕەپبوون.
 ئاگاداركردنەوەی دەمارە كۆتاییەكانی نێر ئەندام و توخمە ئەندامەكانی تری 
هاوسێی، ئەمانە پەرچدانەوەیەك دەبن بۆ ئاگاداركردنەوەی وروژمی بەسۆزی 
كەلەكە، ئەمەیە كە دەبێتە هۆی گرژبوونی لووسە ماسوولكەكانی سەرە گون 
)Epididymis( و جۆگەی فڕێدان )هاوێژە جۆگە( )Vas Deferens( و تۆوە 
چیكڵدانەكان )Seminal Vesicles( و هەروەها پڕۆستاتیش )Prostate(. لە 
ئەنجامی ئەمەدا شلاوی تۆو دەكرێتە ناو چوكەوە )Urethra( بەمە گوشەرەی 

ناوەوەی میزەڵدان دادەخرێت بۆ ئەوەی ڕێگەنەدات میز بڕواتە دەرەوە.
نێر  دەوری  ماسوولكەكانی  ڕێكوپێكەی  خاوبوونەوە  و  گرژبوون  ئەو   
ئەندام، كە دەكەونە ژێر دەسەڵاتی خۆویستە كۆئەندامی دەمارەوە دەبێتە هۆی 
كەلەكە  بەسۆزی  دەمارە  نەشتەرگەریی  بە  ئەگەر  خۆ  تۆو.  فڕێدانی شلاوی 
ئیتر فڕێدان ڕوونادات، ئەگەرچی دەتوانرێت  ئەوا  ببڕدرێت،  لە هەردوو لاوە 

ڕەپبوون ڕووبدات.
دەمارەلێدانەكانەوە  بەهۆی  پیاودا  لە  بنەڕەتییانە  پەرچدانەوە  دڕكە  ئەم   
بەهێزدەكرێن، كە لە ناوەندەكانی سەرەوە دێن، ئەویش وەك وەڵامدانەوەیەك بۆ 
توخمە وروژاندنەكان. ئەم دڕكە پەرچدانەوانە كە بەهۆی ناوەندە بەرزەكانەوە 
تری  هۆكاری  و  دڵی  دوو  ئەنجامی  لە  بووەستێنرێن  دوورنییە  ڕوودەدەن، 

دەروونییەوە.
ئەو  لەگەڵ  بەسۆز  هاوسێی  و  دەمار  بەسۆزە  چالاكیی  بەرزبوونەوەی   
بە  دەس��ت  گورچیلە  سەر  ڕژێنەی  كڕۆكی  بەهۆیەوە  توخمیەدا،  وروژان��دن��ە 
دەردانی هۆڕمۆنی ئەدرینالین و نۆر ئەدرینالین دەكات ئەمانەیە، كە دەبنەهۆی 
خێراكردنی لێدانی دڵ و زیادكردنی قەبارەی لێدان و هەروەها بەرزبوونەوەی 
و  دەكات  زیاد  دڵ  كاری  كە  ڕاهێنانەكاندا  لەكاتی  )ه��ەروەك  پەستانی خوێن 
ئەركێكی زیادە دەخاتە سەر دەزگای دڵی لوولەیی نەخۆش، كە بەهۆیەوە كورت 
هێنانی دڵ لە كارەكەیدا و پەنگ خواردنەوە ڕوودەدات( هەروەها هەناسەدان 
بەئاگادەهێنرێتەوە و ئارەق كردنەوەشی لەگەڵدا دەبێت. پێویستە ئەوە بزانین كە 
هەناسەدان بەهۆی ماسولكەی خۆویستەوە )میلدار( ڕوودەدات، بەڵام ئەوەی 

دەستی گرتووە بەسەر لووسە ماسوولكە و دڵدا بەسۆزە كۆئەندامی دەمارە.
 هەمان بەرزبوونەوەی چالاكی لە دڵ و هەناسەدا ڕوودەدات لە مێینەشدا، 
بۆ  خوێن  ڕۆشتنی  وروژاندنەكە.  توخمە  بۆ  وەڵامدانەوەیەك  وەك  ئەویش 
ئەمانە هەموویان بۆ جووت بوون  ئەندامە دەرەكییەكان زۆر دەبێت،  توخمە 

گرنگن، بەڵام هۆكارێكی گرنگ نین لە پیتاندندا.
كاتەیە  ئەو  نێرینە،  تۆوی  بە  هێلكە  پیتاندنی  بۆ  گونجاو  هەلی  باشترین   
تۆو بە درێژایی جۆگەی منداڵداندا بڕوات، هەرلەبەر ئەوەشە، كە ئەو جووت 
بوونەی نزیك لە كاتی هێلكەكردن ڕوودەدات، ڕێتێچوونی یەكجار زۆری هەیە 

بۆ پیتاندن.

گەشەی هێلكەی پیتراو
 هێلكەی پیتراو هەر لەناو جۆگەی منداڵداندا )جۆگەی فالوب( دەستدەكات 
هێلكەكە  منداڵدان،  بۆشایی  ناو  دەگاتە  كاتێك  دابەشبوون،  و  پەرەسەندن  بە 
دەدات  هەوڵ  كاتەدا  لەم   ،)Stage Multi Cell( خانەییدایە  فرە  قۆناغی  لە 
خۆی بخزێنێتە ناو دیواری منداڵدانەوە بۆئەوەی لەوێدا ئەو ماوەی نۆ مانگەی 
ماویەتی لە گەشەكردن و پەرەسەندندا بەسەری بەرێت تا بە تەواوی پێبگات 
و ببێتە كۆرپەلەیەكی پێگەیشتوو. خۆ ئەگەر بە هەر هۆیەك بێت ڕۆشتنەكەی 
لە جۆگەی منداڵداندا وەستێنرا، یان ڕێگری لێكرا، ئەوا ئەو تۆپەڵە خانەیە لە 
 Ruptured( )كۆتاییدا دیواری جۆگەی منداڵدان دەدڕێت )دڕینی كۆچكردوو
Ectopic(. لە هەندێك باری دەگمەن و ناهەمواردا ئەم تۆپەڵە خانەیە دەگاتە 

ناو بۆشایی سك و لەوێدا خۆی دەگیرسێنێتەوە و گەشە دەكات بۆ كۆرپەلە.
 بە هەرحاڵ كۆرپەلە لە هێلكەیەكەوە دەست بە گەشە دەكات، ئەویش دوای 
پیتاندنی بە تۆوی نێرینە، كاتێك ناوچەی سەر دەگاتە ناو هێلكەكە ئیتر كلك 
لێی جیادەبێتەوە و ناوكی تۆوەكە، كە دەكەوێتە ناوچەی سەر لە تۆو لەگەڵ 
نیوەی  و  دایك  كڕۆمۆسۆمەكانی  نیوەی  بەمەش  یەكدەگرێت،  هێلكەدا  ناوكی 
پێكدەهێنن، كە گشت زانیارییە  ناوكێكی نوێ  كڕۆمۆسۆمەكانی باوك پێكەوە 
بۆماوەییەكانی تێدا دەبێت، كە یارمەتیی گەشە و پەرەسەندنی كۆرپەلەكە دەدەن 
و  پێكهاتە  وەك  پێدەبەخشن  مرۆڤیشی  ڕوخسارە سروشتییەكانی  هەموو  و 

ئەندامەكانی لەش و شێوە و ڕەنگی چاو و پێست و قژ و هەموو ڕوخسارە 
بۆماوەییەكانی تریش تا دەیكەنە مرۆڤێكی تەواو. ئەمە جگە لە هەر هەڵەیەكی 
كوڕییەك  و  كەم  لە شێوەی  كە  بۆهێڵەكانیدا  لە  ئەگەر ڕوویدابێت  بۆماوەیی 
نەخۆشیی  وەك  كۆرپەلەدا.  لە  هەڵدەدەن  بۆماوەییدا سەر  نەخۆشییەكی  یان 
میزی فینیلی كیتۆن )Phenylketonuria(، یان نەخۆشیی لاكتۆزی )شەكری 
 Sickle Cell( )Galactosaemia(، یان نەخۆشیی داسە كەمخوێنی  شیر( 
 )Hemophilia( یان نەخۆشیی خوێن نەگیرسانەوەی بۆماوەیی ،)Anemia

و نەخۆشیی تری بۆماوەیی.

Fertilization كرداری پیتێن
 لە ڕاستیدا ئەم كردارە گرنگە دەهێنێت زیاتر هەڵوێستەی لەسەر بكرێت. 
نهێنییەكە، كە تا ئێستا بە داخراوی ماوەتەوە، پرسیارەكە ئەوەیە، كە ئەم تۆوە 
بە شێوەیەكی  فراوانانەدا  تاڕادەیەك  بۆرییە  ئەو  درێژایی  بە  بچكۆلەیە چۆن 
لابەلا و كوێرانە بە مەلەكردن بە ناو جۆگەی فالوبدا دەڕوات تا لە كۆتاییدا 
چۆنیەتیی  وەڵام��ی  بۆ  بۆچوونەكان  لە  یەكێك  بیدۆزێتەوە؟  و  هێلكە  بگاتە 
ڕوودانی ئەم كارە میكانیزمی ڕاكێشانی كیمیاییە، بەڵام لە ڕاستیدا ئەم بۆچونە 
جوڵاندنی  و  شلاوەكە  ڕۆشتنی  بەڵام  ه��ەژارن.  بەڵگەكانی  یان  بەڵگەیە،  بێ 
بەرەو ئاڕاستەی هێلكەدان بەناو بۆرییەكاندا و هەروەها گرژبوونە بەهێزەكەی 
و  هێلكە  گەورەكەی  قەبارە  هەروەها  هێلكەدان،  لە  نزیك  بۆرییەكەی  كۆتایی 
خانە لكاوەكان پێوەی، ئەمانە هەموویان بەگشتی وامان لێدەكات، كە بتوانین 

بڵێین لێكدانەوەیەكی تەواو بەهێزن بۆ گەیشتنی تۆو و پیتاندنی هێلكە. 
 ئەگەر تۆوی چالاك هەبێت لە ناو جۆگەی زاوزێی مێینەدا، ئەوا لە ماوەی 
)48( كاژێر پێش هێلكەكردن و )12( كاژێر دوای هێلكەكردن ڕوودانی پیتێن 
مسۆگەرە، هەر دوای بەیەكگەیشتن و بەركەوتنی سەری تۆوەكە بە هێلكەوە، بە 

چەند چركەیەك هێلكە پیتراوەكە دەست بە پەرچدانەوە دەكات بە شەپۆلە جوڵەی 
بەهێز بۆ ئەوەی ناوكی تۆوەكە بە تەواوی لە ناوكەكەی خۆی نزیك بكاتەوە، 
كرۆمۆسۆمەكان  ژمارەی  و  ببن  تێكەڵ  ناوكەكە  هەردوو  ئەوەیە  بۆ  ئەویش 
ببنەوە بە ژمارەی تەواو واتە )23( جووت كە نموونەی خانەیەكی پیتێنراوی 

جووت كۆمەڵەی كرۆمۆسۆمییە.
 لە زۆربەی گیانەوەراندا، كە مرۆڤیش یەكێكە لەوان، ژمارەیەكی زۆر لە 
تۆوەكانیان لەگەڵ هێلكەدا لێكەوت دەبن، بەڵام تەنها یەكێكیان دەتوانێت پەردەی 

ناوەوەی هێلكە ببڕێت و بیپیتێنێت.
توخمە  یەكێكیان  ك��ە  هەڵدەگرێت،  ك��ڕۆم��ۆس��ۆم   )23( هێلكەیەك  ه��ەر   
كڕۆمۆسۆمی )X( ە، بەڵام تۆوەكان دوو جۆرن نیوەیان )23( تاك كڕۆمۆسۆم 
هەڵدەگرن كە یەكێكیان توخمە كڕۆمۆسۆمی )X( ە، نیوەكەی تریان )23( تاك 

كڕۆمۆسۆم هەڵدەگرن، كە یەكێكیان كڕۆمۆسۆمی )Y( ە. 
 خۆ ئەگەر ئەو تۆوەی كڕۆمۆسۆمی )X( ی تێدایە لەگەڵ هێلكەدا یەكی گرت، 
ئەوا هێلكەیەكی پیتراو پەیدادەبێت، كە )23( جووت كڕۆمۆسۆم هەڵدەگرێت، كە 
دوانیان كڕۆمۆسۆمی توخم )XX( دەبن، كاتێك ئەو هێلكە پیتراوە گەشەدەكات 

كۆرپەلەیەكی مێینە بەرهەم دەهێنێت.
 خۆ ئەگەر ئەو جۆرە تۆوەیان، كە كڕۆمۆسۆمی )Y( ی تێدایە لەگەڵ هێلكەدا 
یەكی گرت ئەوا هێلكەیەكی پیتراو پەیدا دەبێت كە )23( جووت كڕۆمۆسۆمی 
هێلكە  ئەم  ئەگەر  خۆ  دەب��ن.  )XY(ی  كڕۆمۆسۆمی  دوانیان  كە  دەبێت،  تێدا 
پیتراوە گەشەی كرد ئەوا كۆرپەلەیەك بەرهەم دێت، كە توخمەكەی كوڕ دەبێت. 
كەوابوو لە ڕووی بۆماوەوە ڕاستەوخۆ هەر دوای پیتێن توخمی كۆرپەلەكە 
دەنەخشێنرێت. كەواتە دیاریكردنی توخمی منداڵەكە بەندە بە جۆری تۆوەكەوە، 
هەرچەندە  ڕێكەوتەوە،  بەهۆكاری  پەیوەستە  ئەویش  دەپیتێنێت،  هێلكەكە  كە 
مەسەلەیەدا،  لەو  دەك��ەن  تۆو  چالاكی  یان  كێش،  جیاوازی  لە  باس  هەندێك 

هەرچۆنێك بێت لە هەر كۆمەڵەیەكی دانیشتواندا ژمارەی كوڕەكان )106( كوڕە 
بەرامبەر هەر )100( كچ، كە جیاوازییەكی زۆر كەمە.

Multiple Pregnancies (هاوزایی) فرە دووگیانیی
 ئەگەر هاتوو دایكەكە لە یەك كەڕەتدا دوو هێلكەی دانا، واتە لە هێلكەیەك 
پیتێنران، ئەوا دوو كۆرپەلەی  زیاتری كرد و وا ڕوویدا هەردوو هێلكەكەش 
هاوزا بەرهەم دێت و ئەو دوو كۆرپەلەیە لە یەكناچن و دوور نییە لە توخمیشدا 
هاوزایە  جۆرە  ئەم  مێ،  تریان  ئەوی  و  بێت  نێر  یەكێكیان  واتە  بن،  جیاواز 
هەندێك   .)Non Identical Twine( نەچوو  لەیەك  دووان��ەی  بە  ناسراوە 
پیتراوەوە  هێلكەی  یەك  بوونی  داب��ەش  ئەنجامی  لە  هاوزایە  دوو  ئەو  جار 
بە گەشە دەكات  پەیدابووە دەست  لەو دوو هێلكە  پەیدا دەبن، كە هەر یەك 
كۆمەڵە  لەو  هەریەك  پاشان  و  خانە  كۆمەڵێك  بۆ  تریان  ل��ەوی  سەربەست 
خانەیە بەردەوام دەبێت لە گەشە كردن بۆ دروست كردنی كۆرپەلەیەك، بەڵام 
 )Identical Twine( ئەو دوو كۆرپەلەیە پێیان دەوترێت دوانەی لەیەكچوو 
چونكە ئەگەر لەگەڵ یەكتریدا بەراورد كران، ئەوا بە ئاسانی ناتوانیت لە یەكیان 
جیابكەیتەوە تەنانەت لە ڕووی توخمیشەوە لێك دەچن واتە هەردووكیان نێر، 
یان مێ دەبن. چونكە هەریەكەیان هەمان پێكهاتەی بۆماوەیی هەڵگرتووە، واتە 
هەمان كۆمەڵە لە بۆهێڵیان )Genome( تێدا دەبێت، ئەویش دەگەڕێتەوە بۆ 
هێلكە پیتراوەكە، كە لە یەك هێلكە و یەك تۆوەوە پەیدابووە. گرنگی ئەم جۆرە 
لە هاوزا لەیەكچوانە لەوەدایە، كە گشت پێكهاتەی لەشیان بۆ یەكتر دەگونجێت، 
هیچ  ئەوەی  بێ  بگوێزرێتەوە  یەكتر  بۆ  لەشیان  پارچەكانی  دەتوانرێت  واتە 

بەرگری و ڕەتكردنەوەیەك ڕووبدات.

 Placenta and Placenta وێ��اش  هۆڕمۆنەكانی  و  وێ��اش 
Hormones

 هێلكەی پیتراوی پەرەسەندوو )كۆرپەلە( دوو پەردە پێكدەهێنێت. پەردەیەكی 
 .)Amnion( شلاو  پ��ەردەی  یان  ئەمینۆن،  پ��ەردەی  دەڵێن  پێی  كە  ناوەكی، 
وێڵاش.  هاوبەشی   )Chorion( كۆریۆن  دەڵێن  پێی  كە  دەرەكی،  پەردەیەكی 
پەردەی ئەمینۆن كە پاشان دەبێتە تورەكەی ئەمینۆن شلاوێك دەردەدات كە 
لەناویدا گەشەبكات و پەرە بسێنێت.  تا كۆرپەلە  ئەمینۆن  پێی دەڵێن شلاوی 
 Onset( منداڵبووندا  لە سەرەتای   )Amnion Fluid( ئەمینۆنە  ئەم شلاوی 
of Labor( هەر بە تەقینی تورەكەی كۆرپەلە، ئەم ئاوەی ناوی دەڕژێت، كە 
پێی دەڵێن سەراو ئەویش بۆ ڕێ خۆشكردنی كۆرپەلەكەیە لەكاتی زایندا واتە 

بوونیدا.
كردن,  خۆگیر  دوای  هەر  كۆرپەلەدا  گەشەی  سەرەتاییەكانی  قۆناغە  لە   
كۆرپەلە بە تەواوی خۆی دەچەقێنێتە ناو دیواری منداڵدانەوە، بۆیە لەم قۆناغەدا 
خواردن لەو مەمیلە ویڵاشیانەوە وەردەگیرێت، كە دەورەی كۆرپەلەكەیان داوە 
و بەشێكن لە دیواری منداڵدان. بەڵام بە گەشە كردن و پەرەسەندنی كۆرپەلە 
ناوچەیەكی  ئەوسا  دەك��ات  دەرك��ەوت��ن  بە  دەس��ت  منداڵداندا  بۆشایی  لەناو 
بەركەوتن و پێكەوە نوسان واتە ناوچەیەكی پەیوەندی لەگەڵ دیواری منداڵداندا 

پەیدا دەبێت، كە بەشێكی سنوردار دەبێت و پێی دەڵێن ناوچەی وێڵاش.
 ئەوەی كۆرپەلەی سەرئاو كەوتووی ناو ئەمینۆن دەبەستێتەوە بە دیواری 
)Umbilical Cord( ناسراوە.  منداڵدانەوە، ئەو بۆرییەیە كە بە ناوكە پەتك 
واتە وێڵاش دەكەوێتە نێوان دیواری منداڵدان و كۆرپەلەوە، كە ئەمیش بەهۆی 
ناوكە پەتكەوە بەستراوە بە وێڵاشەوە و لەڕێی ئەم پەتكەوە بۆرییە خوێنەكانی 
لە  دەگاتە كۆرپەلە، وە  دایكەوە  لە  پێویست  گاز و خۆراكی  دەبن  تێپەڕ  پێدا 

كۆرپەلەشەوە پاشەڕۆكان بۆ دایك دەگوێزرێنەوە.

وێاش وەك كوێرە ڕژێن
كاتدا  هەمان  لە  كۆرپەلەیە،  خۆراكدەری  ئەندامێكی  ویڵاش  لەوەی  جگە   
و  )تێكەوتن(  ئیسترۆجین  و  پڕۆجیسترۆن  هۆڕمۆنی  كە  ڕژێنێكە،  كوێرە 
هۆڕمۆنی هاندەری توخمە ڕژێنەكانی مرۆڤیش دەردەدات. لەگەڵ دروستبوونی 
بەردەوام  لە  نامێنێت  هێلكەداندا ڕۆڵی  لە  ئیتر زەردەتەنی سكپڕی  دا  وێڵاش 
بڕینی  نەشتەرگەریی  دەتوانرێت  كاتەدا  لەم  بۆیە  دووگیانییەكەدا،  بوونی 

هێلكەدان)Ovariectomy( ئەنجام بدرێت.
لە  بەرز  ڕێژەیەكی  بە  مرۆیی  ڕژێنی  توخمە  هاندەری  هۆڕمۆنی  بوونی   
خوێندا بەهۆی میزەوە دەكرێتە دەرەوە، ئەم دیاردەیە, واتە چوونی هۆڕمۆنی 
بەكار  دووگیانی  پشكنینی  بۆ  میزدا  لە  مرۆیی  ڕژێنی  توخمە  ه��ان��دەرەی 
دەهێنرێت. ئەگەر هاتوو سوڕەكانی مانگانە ڕێكوپێك بێت و لەكاتی هێلكەكردندا 
لە  ڕۆیشتن  خوێن  و  تێكەوتن  وەستاندنی  ئ��ەوا  ڕوویدابێت،  ب��وون  ج��ووت 
سوڕی مانگانەی داهاتوودا بەڵگەی دووگیانی دەسەلمێنێت، هەروەها تەمەنی 
ناڕێكوپێكیی سوڕی  كاتی  لە  بەڵام  ڕۆژە،   )14( تەنها  كاتەدا  لەو  كۆرپەلەكە 

مانگانە و وەستاندنی تێكەوتن، ئەوا پشكنینی دووگیانی گرنگیی خۆی دەبێت.
 ئەو پشكنینی دووگیانییەی كە باوە و كاری پێدەكرێت بریتیە لە پشكنینی 
 .)Agglutination Inhibition Test( ڕێگرتن لە كەڵەكەبوون و پێكەوە نوسان
ئەو گەردیلانەی پێشتر لەگەڵ هاندەری توخمە ڕژێندا مامەڵەیان لەگەڵ پێكراوە 
وەك )لاتێكس ) Latex(، یان هەندێك جار خڕۆكەسوورەكان ( ئەو گەردیلانە 
دەخرێنە ناو میزەوە لەگەڵ زەرداو، یان سیرەمێكی دژ بە كەڵەكەبوون. لە باری 
سروشتیدا كەڵەكەبوون ڕوودەدات, بەڵام لە كاتێكدا ئەگەر هۆڕمۆنی وێڵاشی 
مرۆیی تایبەت بە هاندانی توخمە ڕژێن لە میزەكەدا هەبوو، ئەوا كارلێك دەكات 
ئەمەش  دەوەستێنێت،  گەردیلەكان  كەڵەكەبوونی  و  زەرداوەك��ەدا  دژە  لەگەڵ 

واتای ڕوونەدانی كەڵەكەبوون و دڵنیاییە بۆ هەبوونی سكپڕی و دووگیانی.

گۆڕانەكانی دایكی سكپڕ (دووگیان)
 قەبارەی منداڵدان بەرەبەرە گەورەدەبێت بە شێوەیەك تا دەگاتە گەورەترین 

 .)Xiphisternum( قەبارە
مەمكەكان پەرە دەستینن و گۆی مەمك و چواردەورەكەی بەرەو تۆخبوون 
دەچن، واتە ڕەنگیان دەگۆڕێت، هەروەها هێڵە سپییەكەی سك، ئەویش ڕەنگی 

دەگۆڕێت. 
 لە دوا كاتەكانی دووگیانیدا گلدانەوەی ئاو زۆر دەبێت، بۆیە بە شێوەیەكی 
ڕێكوپێك و بەردەوام پێویستە كێشی ئافرەتی سكپڕ بكرێت بۆ ئەوەی ئاگادار 

بن لە ڕێژەی ئاوی بەندكراوی ناو لەش، نەكا زۆر بێت و زیان بگەیەنێت.
ئیسترۆجین  لە هۆڕمۆنی  بەرز  بوونی ڕێژەیەكی  بە  لەمانە هەست   جگە 
ڕژێنی  توخمە  ه��ان��دەری  هۆڕمۆنی  وێڵاشە  و  پڕۆجیسترۆن  و  )تێكەوتن( 
مرۆیی دەكرێت لە كاتی دووگیانییدا. هەروەها چالاكیی ثايرۆیدە ڕژێن و پارا 
ثايرۆیدە ڕژێن )هاوسێی ثايرۆید( و ڕژێنەی سەر گورچیلە زیاد دەكات. دڵ 
)Morning Sickness( و ئارەزووكردنی  تێكهەڵاتن و ڕشانەوەی بەیانیان 
هەندێك خواردنی ناسروشتیی و زۆر شتی تر, ئەمانە دادەنرێت بە گۆڕانێكی 
بە  تائێستا  كە  سكپڕیدا،  ڕۆژان��ی  سەرەتاكانی  لە  تایبەتی  بە  باو  سروشتیی 

تەواوی هۆكانیان نەزانراوە.

لەدایكبوونی منداڵ
 ئەو كاتەی منداڵ لەدایك دەبێت، گرژبوون و خاوبوونەوەیەكی نائاسایی 
خێرا خێرای یەك لەدوای یەك لە منداڵداندا بەهۆی لووسە ماسوولكەكانییەوە 
ڕوودەدات، ئەم كارە تا بێت بەرەو زیاتر دەچێت تا وای لێدێت دووبارەبوونەوەی 
دوای  هەر  هەر دوو خولەكدا،  لە  یەك جار  دەگاتە  گرژبوونە  ئەو  ڕوودان��ی 
دوو خولەك جارێك، منداڵدان خاو دەبێتەوە، پاشان ملی منداڵدان دەست بە 

فراوانبوون دەكات لە ئەنجامی ئەو پەستانەی كۆرپەلە لە قۆناغی سەرەتاوە 
ئەوكات  دەبێت،  ف��راوان  منداڵدان  ملی  ت��ەواوی  بە  كاتێك  س��ەری.  دەیخاتە 
قۆناغی  لەم  ئیتر  دەنرێت,  پێوە  پاڵ  زێ  ب��ەرەو  منداڵدانەوە  لە  كۆرپەلەكە 

دووەمەی منداڵبوونەكەدا كۆرپەلەكە لەدایك دەبێت. 
كاژێردا،  نیو  م��اوەی  لە  دەرەوە  بۆ  فڕێدانی  و  وی��ڵاش  جیابوونەوەی   
بە قۆناغی سێیەمی منداڵبوون. گرژبوونەوەی بەردەوامی منداڵدان  دادەنرێت 
لەو  ڕۆیشتن  خوێن  كەمكردنەوەی  دەبێتەهۆی  قۆناغە  ئەم  دوای  توندی  بە 
ناوچە ڕووتانەی وێڵاشەكە، كەلە دوای خۆی جێی هێشتوون. واتە ناوچەی 

جیابوونەوەی وێڵاش لە منداڵدان.
منداڵدان  خاوبوونەوەی  و  گرژبوون  كرد  پێویست  وای  هاتوو  ئەگەر   
میترین  ئیرگۆ  ج��ۆری  لە  بكرێت  بۆ  دەرزی  دەتوانرێت  ئ��ەوا  بێت،  زۆرت��ر 
ڕێی  لە  منداڵ  شیردانی  خوێنهێنەرەوە.  بەهۆی  ئەویش   ،)Ergometrine(
بۆ  دواوە  پیتیوتەرەی  ڕژێنەی  بەئاگاهێنانەوەی  دەبێتە هۆی  دایكەوە  مەمكی 
دەردانی هۆڕمۆنی ئۆكسیتۆسین )Oxytocin(، كە دەبێتە هۆی فرە زیادكردنی 
لەو  ئەگەرچی  ڕێكوپێك،  شێوەیەكی  بە  منداڵدان  خاوبوونەوەی  و  گرژبوون 
كاتەدا دوور نییە مەمكەكانی دایكەكە شیری تێدا نەبێت، بەتایبەتی ڕاستەوخۆ 
دووای منداڵبوون، بەڵام وەك دەركەوتووە ڕێگەدان بە كۆرپەلەكە بۆ مژینی 
بوونەوەی  بچووك  و  كەمكردنەوە  لە  گرنگە  هۆیەكی  كاتەدا  لەو  مەمكەكان 
منداڵدانی دایكەكە. پێشبینی كردنی سەرەتای لەدایكبوون تا ئێستا بە تەواوی 
نازانرێت، هەروەها كۆئەندامی دەماریش ڕۆڵێكی كاریگەری تێدا نابینێت چونكە 
ناوقەدیانەوە  لە  بوون  ئیفلیج  كە  دایكانەدا ڕوویداوە،  لەو  منداڵبوون  چەندین 
بەرەو خوار بەهۆی بەركەوتنی زیان بە دڕكە پەتكیان. هاتنە خوارەوەی ئاستی 
وێڵاش  بەسەر  هاتووە  كە  گۆڕانانەی،  ئەو  بەهۆی  خوێندا  لە  پڕۆجیسترۆن 
لە  ئۆكسیتۆسین  هۆڕمۆنی  دەردان��ی  لەگەڵ  پێكەوە  دووگیانی  زەردەتەنی  و 

پیتیوتەرەی دواوە، دوور نییە ئەمانە هەموویان هۆكاری سەرەكی بن لە ڕوودانی 
گرژبوونەوەكانی منداڵدان. هەروەها دەتوانرێت ڕێگەی تر بۆ گرژبوونەوەكانی 
و  كۆرپەلە  دەوری  پ��ەردەی  دڕینی  بەهۆی  ئەویش  بەكاربهێنرێت،  منداڵدان 
ڕژاندنی شلاوەكەی ناوی، یان بە بەكارهێنانی دەرزی لەڕێی خوێنهێنەرەوە بە 
تێكردنی ئۆكسیتۆسین، یان پڕۆستاگلاندین كە دەبێتەهۆی گرژبوونی منداڵدان 

)PGE2 or PGF2Alph(، واتە گرژكەرەوەكانی منداڵدان.

Lactation شیردان
 هەر دوای چەند ڕۆژێكی كەم لە منداڵبوون، شیری دایك ئامادەدەبێت بۆ 
پێدانی لەدایكبووەكە، ئەویش بەهۆی ڕژێنەكانی مەمكیەوە دەبێت، كە لەلایەن 
دایكەكەوە لە پێكهاتووەكانی خوێنییەوە دروستی دەكات. ئەو شیرە بەهۆی شیرە 
ڕژێنەكانی مەمكەوە دروستدەكرێت هەمەجۆر پێكهاتووی گرنگی تێدایە وەك 
پڕۆتین و چەوری و هەروەها كاربۆهێدرەیت، كە پێویستییەكانی لەدایكبووەكە 
لە گەرمی و وزە و هەروەها گەشەكردن و چاككردنەوەی شانەكانی جێبەجێ 

دەكات.
 ئەو منداڵە تازە لەدایكبووە دەتوانێت تەنها بە خواردنی شیری دایكەكەی 
دوو هێندە كێشی زیادبكات، هەرچەندە ڕێگەی نوێ وا بە باش دەزانێت، هەندێك 
جۆر لە ماددەی خۆراكیی تر لەگەڵ خواردنی شیری دایكەكەدا بەكاربهێنرێت.

 شیری مانگا ڕێژەی كاربۆهێدرەیتی لە شیری دایكی ئاسایی كەمترە، بەڵام 
ڕێژەیەكی زیاتر لە پڕۆتینی پەنیر )كازاین(ی تێدایە، كە تۆپەڵێكی تاڕادەیەك 
نەتواوە لە ناو گەدەی تازە بووەكەدا پەیدا دەكات، ئەویش دوای مەینی بەهۆی 

تێكەڵبوونی لەگەڵ ئەنزیمی پەپسین، كە لە ناو گەدەدا دەبێت.
Lacta-(لەلاكتائەلبۆمین سەرەكی  بەشێوەیەكی  مرۆڤ  شیری  پڕۆتینی   
Albumin( پێكهاتووە. بۆئەوەی شیری مانگا بكرێتە جێگرەوەیەكی گونجاو لە 

شوێنی شیری دایك پێویستە ڕوونبكرێتەوە و شەكریشی تێبكرێت.
شیر  بەرهەمهێنەری  دەزگ��ای   )15( نزیكەی  لە  مرۆڤدا  لە  ڕژێ��ن  شیرە   
پێكدێت، كە لە شێوەی تیشكدا لە دەوری گۆی مەمكدا ڕیزبوون. بەرهەمهێنانی 
قوڵایی  كەوتوونەتە  كە  دەبێت،  بەرهەمهێنەكانی شیرەوە  مەمیلە  ناو  لە  شیر 
ناوەوەی مەمكەوە. ئەم مەمیلانە لەڕێی جۆگەی لكدارەوە )لە شێوەی هێشووە 
ترێدا( بە شیرە جۆگەیەكی سەرەكییەوە دەبەسترێنەوە، كە بە دەرچەیەك لە 
دەرچە  یان  كون،   )15( نزیكەی  دەبینین  لەبەرئەوە  دەكرێنەوە،  مەمكدا  گۆی 
كە  بە جۆگەیەكی سەرەكییەوە  بەندە  هەریەكەیان  كە  هەیە،  مەمكدا  گۆی  لە 
شیر لە مەمیلەكانەوە بەرەو گۆی مەمك دەگوێزنەوە. شیرە جۆگەی سەرەكی 
لە شێوەی  لەوێدا  دەرچەكەی،  بە  گەیشتنی  پێش  و  دەرەوە  لە ڕووی  نزیك 
تورەكەیەكدا كە پێی دەڵێن شیرە تورەكە )Lactiferous Sinus( فراواندەبێت. 
بۆ  ئامادەیە  ئەوا  كۆبووەتەوە  تورەكەكەدا  ناو  لە  پێش  ل��ەوەو  شیرەی  ئەو 
منداڵەكە و دەتوانرێت بەهۆی مژینەوە ڕایكێشێت، ئەویش بە توندكردنی دەمی 
لە گۆی مەمك و شانەكانی دەوروبەری، كە بە گاز و مژین دەست پێدەكات. بەم 
كارە منداڵەكە ناتوانێت شیر لە مەمیلە قوڵە بەرهەمهێنەرەكانەوە وەربگیرێت، 
بەڵام دەتوانێت بەردەوامی بە هاتنی شیر لە شوێنە دوورەكانەوە بەرەو شیرە 

تورەكەكان بدات، كە نزیكن لە دەمییەوە. 

دەوروب��ەری گۆی  كرداری شیرخواردن هەست وەرگرەكانی  بەهەرحاڵ   
مەمك بەئاگادێنێت و لەڕێی ژێر ڕاخەرەوە )ژێرلانك( هۆڕمۆنی ئۆكسیتۆسین 
دەبێتە هۆی گرژبوونی ماسولكەكانی  پیتیوتەرەی دواوە دەردەدرێ��ت، كە  لە 
دەوروبەری شیرە مەمیلەكان، كە بە هۆیەوە پەستان دروست دەبێت و پاڵ بە 
شیرەكەوە دەنرێت بەرەو پێشەوە بۆ گۆی مەمك. ئەو دیاردەیە بە دەرپەڕاندنی 

شیر )Milk Ejection(، یان فڕێدانی شیر ناو دەبرێت.
 ئەگەر هاتوو هۆڕمۆنی ئۆكسیتۆسین لە ئاستی پێویستدا نەبوو لە خوێندا، 
تێیاندا،  شیر  بوونی  كەڵەكە  بە  دەبن،  پەنگخواردنەوە  توشی  مەمكەكان  ئەوا 
چونكە منداڵەكەش ناتوانێت بە تەواوی بەشی پێویستی خۆی لە شیر بمژێت. 
دەتوانرێت ئەو كێشەیە چارەسەر بكرێت، ئەویش بە پێدانی ئۆكسیتۆسین بە 
دایكەكە. ئەم دیاردەیە لە كارگەی شیردا ڕوودەدات، كاتێك كە ناتوانرێت مانگا 
كەمبوو،  ناو خوێن  ئۆكسیتۆسینی  ئاستی هۆڕمۆنی  هاتوو  ئەگەر  بدۆشرێت 

لەبەرئەوە پێدانی ئۆكسیتۆسین بە مانگا، دەبێتە هۆی شیردان لە مانگادا.
 گەشەی مەمك لە پیاودا لە شێوەی جێماوەدایە، بەڵام لە مێینەدا هەردوو 
مەمكەكان دەست بە گەورەبوون و پەرەسەندن دەكەن، بەتایبەتی لە تەمەنی 
هەرزەكاری و باڵقبووندا، ئەویش بەهۆی كاریگەری توخمە هۆڕمۆنی مێینەوە 
خوێن،  ناو  بۆ  دەری��دەدەن  هێلكەدانەكان  كە  دەبێت،  )تێكەوتن(  ئیسترۆجین 
هەروەها گەورەبوونی مەمكەكان لە كاتی هەرزەكارییدا )باڵقبووندا( دەگەڕێتەوە 

بۆ نیشتنی بەشێكی باش لە چەوری تێیاندا.
 هەروەك لەوەو بەر باسمانكرد، هۆڕمۆنی پڕۆجیسترۆن لە ماوەی دوو 
هەفتەی كۆتایی هەر سوڕێكی مانگانەدا، لە ناو خوێندا دەست بە دەركەوتن 
دەكات، وە لە ئەنجامی كاریگەریی هاوبەشی هەردوو هۆڕمۆنی ئیسترۆجین 
و پڕۆجیسترۆن، مەمیلە و بۆریچكەكانی شیر دەست بە گەشە دەكەن، هەر 
ئەوەشە دەبێتەهۆی ڕوودانی گەورەبوونێكی كەم لە قەبارەی مەمكەكان، كە 

لە كۆتایی سوڕی مانگانەكاندا هەستی پێدەكرێت. هەندێكجار ئەم گەورەبوونە 
ڕوودەدات بەتایبەتی لەكاتی بەكارهێنانی پڕۆجیسترۆنی ئاوێتە وەك ڕێگرییەك 

لە سكپڕی و دووگیانبوون.
 هەروەها بوونی ئاستێكی بەرز لە ئیسترۆجین و پڕۆجیسترۆن بە بەردەوامی 
مەمیلەكان  لە  بەرچاو  گەشەكردنێكی  فرە  دەبێتەهۆی  سكپڕیدا،  م��اوەی  لە 
لە  چالاك  ئەندامێكی  ببنە  ڕژێنەكان  مەمكە  ئ��ەوەی  بۆ  شیردا،  جۆگەكانی  و 
بەرهەمهێنانی شیر لە كۆتایی دووگیانییەكەدا. دوای منداڵبوون مەمیلەكانی شیر 
ئاگادار   )  Prolactin )پڕۆلاكتین  تەنەوە  زەردە  هاندەری  هۆڕمۆنی  لەلایەن 
دەكرێنەوە، كە لە لایەن پیتیوتەرەی پێشەوە بەرهەم دەهێنرێت بۆ ئامادەبوونی 

شیردان.

منداڵی تازە لەدایكبوو
 منداڵی تازە لەدایكبوو بە تەواوی و لە هەموو ڕوویەكەوە پشت بەخەڵكانی 
دەوروپشتی دەبەستێت بۆ ئەوەی بژی. بۆ ئەم مەبەستەش دەزگایەكی بانگەشەی 
بەتوانا )زۆرە ملێ( ی هەیە، كە لە كاتی پێویستدا سەرنجی پێڕادەكێشێت كە 

ئەویش گریانەكەیەتی.
 منداڵی مرۆڤ پێش پەرەسەندن و تەواوبوونی كۆئەندامی دەماری لەدایك 
دەبێت، لەبەرئەوە منداڵ ناتوانێت جوڵەی هاوسەنگ و تەواو بكات، یان بتوانێت 
بەپێی پێویست باری خۆی بگۆڕێت. هەروەها ناوەندی ڕێكخستنی پلەی گەرمی 
پێویستە  بۆیە  بێتوانایە،  و  لاواز  بەڵكو  نەسەندووە،  پەرەی  تەواوی  بە  تێیدا 
جلوبەرگەكانی بەپێی پلەی گەرمی بۆ ڕێكبخرێت، واتە ڕێگری بكرێت لە زۆر 

ساردبوون، هەروەها زۆر گەرمبوونی منداڵەكە.

بەشی حەوتەم:
هۆڕمۆنەكان چۆن كار دەكەن؟

 لێرەدا پرسیارێك دێتە كایەوە، ئەویش ئەوەیە، كە چۆن كاری ئەم هۆڕمۆنانە 
و دەردانیان ڕێكدەخرێت؟ یان ئایا لە خۆیانەوە كاردەكەن یان بەپێی پێویست، 
یان تۆ بڵێیت بەردەوام لە خوێندا بن، یان لەكاتی تایبەتدا دەردەدرێن و پاشان 

دوای ئەنجامدانی كارەكانیان نامێنن و لەناودەچن.
دەردان��ی��ان  و  دروستبوون  س��ەرچ��اوەی  بەپێی  هۆڕمۆنەكان  دەتوانین   
)ژێرڕاخەر(-هۆڕمۆنەكانی  هایپۆسەلەمەس  هۆڕمۆنەكانی  وەك:  جیابكەینەوە 
ثايرۆیدی- دەماری-هۆڕمۆنی  پیتیوتەرەی  ڕژێنی-هۆڕمۆنەكانی  پیتیوتەرەی 
هۆڕمۆنی هاوسێی ثايرۆید-هۆڕمۆنەكانی توێكڵی ئەدرینالە ڕژێن-هۆڕمۆنەكانی 
هێلكەدان-هۆڕمۆنەكانی  هۆڕمۆنەكان-هۆڕمۆنەكانی  ئەدرینالین-گونە  كڕۆكی 
زەردەتەن-هۆڕمۆنەكانی وێڵاش-هۆڕمۆنەكانی جۆگەی هەرس-هۆڕمۆنەكانی 

گورچیلە-هۆڕمۆنی تیمۆسە ڕژێن-هۆڕمۆنەكانی سنەوبەر)كاژ(....هتد.
گەردیلەییان  كێشی  كە  دەكرێنەوە،  جیا  ب��ەوە  گشتی  بە  هۆڕمۆنەكان   
تێپەڕببن  دەردەرەكانیاندا  خانە  پ��ەردەی  بە  ئاسانی  بە  دەتوانن  بۆیە  كەمە، 
ئێستا  تا  لێ دەك��ەن.  ئەو خانانەی كاریان  بۆ  لە خوێنەوە  یان  ناو خوێن  بۆ 
توانراوە زۆربەی زۆری هۆڕمۆنەكان لە شێوەی ماددەی كیمیاییدا لە تاقیگە 
و كارگەكاندا بەرهەم بهێنرێت كە هەمان كاریگەریی فەسلەجییان هەیە وەك 
هۆڕمۆنە سروشتییەكان. هەروەها توانراوە هەندێك لە ئاوێتەكان بگۆڕدرێت، 
بۆئەوەی كاریگەرییە فەسلەجییەكەی بگۆڕێت لەڕووی ماوەی كاریگەرییەكەی، 
لەسەر  نموونە  دی��اری��ك��راو.  لایەنێكی  ب��ەرەو  كاریگەرییە  ئ��ەو  گۆڕینی  ی��ان 

و  ثايرۆكسین  هەروەها  و  ئەدرینالین  نۆر  و  ئەدرینالین  وەك  زۆرە،  ئەمانە 
بن  هەرزان  تاڕادەیەك  نرخەكانیان  لێهاتووە  وایان  كە  هۆڕمۆنەكان،  توخمە 
و بتوانرێت بە ئاسانی دەستبكەون، هەر ئەوەشە وایكردووە لە چارەسەری 
پزیشكیی مرۆڤیدا بەشێوەیەكی بەربڵاو بەكاربهێنرێن، كەكاری كردووەتە سەر 
بەرهەمهێنان و بەكارهێنانیان. پلەی دەردانی هۆڕمۆن جێگیر نییە، هەندێكیان 
بەردەوام دەردەدرێن لەگەڵ گۆڕینی ڕێژەی دەردانەكەشی بەپێی پێویست و 
بارودۆخی تایبەتی، وەك هۆڕمۆنەكانی ثايرۆیدە ڕژێن و توێكڵی ڕژێنەی سەر 
بەپێی سوڕە وەك هۆڕمۆنە  لەكاتێكدا كە دەردانی هەندێكی تریان  گورچیلە، 
و  نێرینەدا  لە  گ��ون  )هۆڕمۆنەكانی  ڕژێنەكان  توخمە  ئ��اگ��ادارك��ەرەوەك��ان��ی 
هێلكەدان لە مێینەدا(. هەروەك هەندێكیشیان لەكاتی پێویستدا دەردەدرێن، وەك 
دوورگەكانی  هۆڕمۆنەكانی  و  گورچیلە  سەر  ڕژێنەی  كڕۆكی  هۆڕمۆنەكانی 

لانگرهانس لە پەنكریاسدا.
 هۆڕمۆنەكان، نە كەڵەكە دەكرێن و نە كۆش دەكرێنەوە لە لەشدا، چونكە 
بە خێرایی شیدەبنەوە و لەناودەچن و تێكدەچن، كارەكەشی بەردەوام نابێت 
لەبەرئەوە  دەردراوە.  پێناویدا  لە  كە  پێویستییەی  ئەو  ئەجامدانی  دوای  لە 
ئەگەر هاتوو ڕژێنێك سەركەوتوو نەبوو لەكارەكەیدا، یان كەم و كوڕ بوو بە 
لە دەردانی هۆڕمۆنەكەی بكەوێت، لەو كاتانەدا ویسترا ئەو  بەردەوامی، یان 
كەم و كوڕییانە كە ڕوویداوە نەهێڵرێت و جێیان بگیرێتەوە بە هۆڕمۆنی تر، 
ئەوا پێویستە بە ژەمی زۆر بچووك و لە ماوەی درێژخایەندا بەكاربهێنرێن 
و بدرێن بە خاوەن پێداویستییەكە تا دەگاتە چارەسەری بەردەوام. باشترین 
نموونە بۆ ئەمە، ئەو سەرنەكەوتنەی پەنكریاسە لە دەردانی هۆڕمۆنی ئەنسۆلین 
كەوا پێویست دەكات ڕۆژانە بە لێدانی دەرزی ئەنسۆلین قەرەبووی ئەو كەم 

و كوڕییە بكرێتەوە.

ئەو هۆیانەی كاریگەرییان لەسەر كاری هۆڕمۆن هەیە:
 كاری هۆڕمۆن بە گشتی بە چەند هۆكارێكەوە بەندە، كە ئەمانە هەندێكیانن:
كاریگەری  چونكە  ڕژێنەكەوە،  لەلایەن  دەردراو  هۆڕمۆنی  ڕێ��ژەی   -1
تا  وات��ە  دەردانییەوە،  كەم  یان  دەردان��ی،  زۆر  بە  بەندە  هۆڕمۆن  بایۆلۆجی 

ڕێژەكەی تەواو و تێروتەسەل بێت، لە پێچەوانەكەی باشترە.
بوونی هەندێك هۆڕمۆنی تری ڕكابەر، یان یارمەتیدەر، وەك دەزانین   -2
لە  ثايرۆكسین   )Thyrotrophic( ثايرۆید  هاندەری  هۆڕمۆنی  بوونی  بێ 
ثايرۆیدە ڕژێنەوە دەرنادرێت، چونكە دەبێت ئەوە بزانین، كە هیچ هۆڕمۆنێك 
ناتوانێت كار بكاتە سەر ڕژێنەكەی خۆی، كە دەریدەدات نە بە ئاگاداركردنەوە 

و هاندان، نە بە وەستاندن.
بوونی هەندێك جۆر لە ماددەی تایبەتی وەك ڤیتامینەكان، یان هەندێك   -3
بێ  بە  كە  هۆڕمۆنانەی،  لەو  یەكێكە  ثايرۆكسین  هۆڕمۆنی  كانزایی.  توخمی 
بوونی توخمی یۆد دروست نابێت، هەروەك توێكڵی ڕژێنەی سەر گورچیلە، 
زاوزێ  ڕژێنەكانی  هەروەها  كارەكەیدا،  لە  هەیە   C ڤیتامین  بە  پێویستی  كە 
هاوسێی  و  ڕژێن  ثايرۆیدە  لە  هەریەك  و  هەیە   )E( ڤیتامین  بە  پێویستیان 

ثايرۆید لە كارەكانیاندا پێویستیان بە ڤیتامین )B( هەیە.
هەروەها  و  پیۆریا  وەك  هۆڕمۆنەكان،  دژە  نەبوونی  ی��ان  ب��وون،   -4

پیۆراسیل، كە دژ بە هۆڕمۆنی ثايرۆكسینن.
بوونی ئەو شانەیە، یان ئەو ئەندامەی، كە هۆڕمۆنەكە كاریان لەسەر   -5
هیچ  ڕژێنەكان  توخمە  ئ��اگ��ادارك��ەرەوەك��ان��ی  هۆڕمۆنە  نموونە  بۆ  دەك���ات، 
كاریگەرییەكیان لەسەر ئەو گیانەوەرانە نابێت، كە خەسێنراون، یان هێلكەدانیان 

نەماوە و دەرهێنراوە.

Feedback Lupe System دەزگای پێچی كاردانەوە
سەربەخۆ  واتە  لەخۆوە  هۆڕمۆنەكان  باسمانكرد،  پێش  لەوەو  هەروەك   
ڕژێنەكانیانەوە  لەلایەن  خۆیدا  لەكاتی  و  پێویست  بەپێی  بەڵكو  دەرن��ادرێ��ن، 
و  هۆڕمۆنەكە  ج��ۆری  بە  بەندە  كە  دەردەدرێ����ن،  دیاریكراو  ماوەیەكی  بۆ 
كارەكەیەوە. پاشان لەناودەچێت و ڕژێنەكەشی دەوەستێت لە دەردانی تا ئەو 
كاتە، كە سەرلەنوێ لەش پێویستی بە كاری ئەوجۆرە لە هۆڕمۆن دەبێتەوە. 
بەشێوەیەكی  ڕژێنەكان  هۆڕمۆنە  و  لەش  پێویستی  لەنێوان  پەیوەندییە  ئەم 
ئەوتۆ ڕێكدەخرێت، كە بە هیچ شێوەیەك نابێت هەڵەی تێدا ڕووبدات، چونكە 
خاوەنەكەی  س��ەر  بۆ  كارەساتێك  بە  بێت  بچووكیش  چەند  هەڵەیەك  ه��ەر 
لەشدا  لە  كوڕییەك  و  ك��ەم  ی��ان  نەخۆشییەك،  شێوەی  لە  كە  دەگ��ەڕێ��ت��ەوە، 
سەرهەڵدەدات. ڕێكخستنی ئەم كارە دەكەوێتە ژێر كاریگەریی دەزگایەكەوە، 
لە كاری ئەم  ك��اردان��ەوە)Feed Back( ناسراوە. جا بۆئەوەی  بە پێچی  كە 
دەزگایە تێبگەین، هەندێك نموونە دەخەینە ڕوو، كە هەستیاریی ئەم دەزگایە و 
گرنگییەكانیمان بۆ دەردەخەن. ئەم دەزگایە تاڕادەیەك لەسەر بنچینەی كار و 
كاردانەوە ئیشەكەی هەڵدەسوڕێنێت، هەروەك ئەوەی لە ڕێكخەرەكانی گەرمیدا 
بەدیدەكرێت كە بە ثێرمۆستات )Thermostat( ناسراون. بە جیاوازی ئەوەی، 
كە ئەم واتە ڕێكخەری گەرمییەكە دەزگایەكی هەستیاری مردووە، واتە ئامێرێكە 
كارەكە  گەرمی  پلەی  نزمی  و  بەرزی  بەپێی  دروستكراوە  مرۆڤەوە  لەلایەن 
هەڵسوكەوتی  بەڵكو  نییە،  ئامێر  كاردانەوە  پێچی  دەزگ��ای  بەڵام  رێكدەخات، 
ئەندامە زیندووەكانی لەشە لەگەڵ یەكتردا بۆئەوەی بە باشترین شێوە زیندە 

كردارەكانیان لە لەشدا بێ كەم و كوڕیی بەڕێوەببەن.
 *دەزگای پێچی كاردانەوە - واتە لە ئەنجامی گەڕانەوە و پێچكردنەوەی 
هۆڕمۆنەكە بەهۆی خوێنەوە بۆ شوێنی دەردانی، واتە بۆ سەر ڕژێنەكەی یان 
بۆ هاندەری ڕژێنەكەی ئەمە وەك كاردانەوەیەكی لێدێت، كە بەهۆیەوە دەردانی 

ئەو هۆڕمۆنە دەوەستێنێت.لەبەرئەوە ئەو زاراوەیە بە باشترین پێناسەی ئەو 
كارە دەزانرێت. 

رێكخستنی شەكر لە خوێندا
 گیانەوەرە بڕبڕە دارەكان، كە مرۆڤیش یەكێكە لەوان، بە باشترین شێوە 
كاتی  ڕێكدەخەن.  خ��واردن  لە  وەستاندنیان  م��اوەی  و  خواردنیان  ماوەكانی 
خواردن و ڕاستەوخۆش دوای خواردن لەو كاتانەدا گیانەوەرەكە زۆر لەوە 
زیاتر خۆراكی پاشەكەوتی دەبێت، كە پێویستییەتی بۆ دابینكردنی پێویستییەكانی 
لە وزە و وداخوازیەكانی تری لەو كاتەدا. بەڵام دوای دوو كاژێر )شتێك كەمتر، 
یان زیاتر( پاش تەواو بوونی ئەو ژەمە لە خواردن، دەبینین ئەو خواردنانەی 
لە جۆگەی هەرسەوە گەیشتونەتە ناو لەش بۆ ژێر ئاستی پێویست دادەبەزن، 

كە ناتوانێت لەو كاتەدا چالاكییەكانی پێ بەهێز بكات.
چ  و  دەچێت  دەم��اخ  بۆ  خوێنەوە  لە  ئەو شەكرەی  گۆڕانكاریی  لە  بڕوانە 

كاریگەرییەك جێدەهێڵێت. 
 دەماخ یەكێكە لەو ئەندامە زۆر هەستیارانەی بەردەوام پێویستی بە شەكری 
خوێن )گلوكۆز( هەیە. بەڵام لەگەڵ ئەوەشدا ناتوانێت بەرگەی زۆری و كەمی 
شەكر بگرێت، ئەگەر هاتوو ئاستی گلوكۆز لە خوێندا زۆر بەرزبووەوە، یان 
دەماخ توشی  ئەوا  ڕادەی��ەك درێژخایەن،  تا  ماوەیەكی  بۆ  ب��ووەوە  نزم  زۆر 
لەهۆشخۆچوون دێت و زیانی گەورەشی بەردەكەوێت. نامۆ نییە ئەگەر بڵێین 
بژاردە پەستانێك هەیە، كە كاردەكاتە سەر ئەو دەزگایانەی ئاستی شەكر لە 
خوێندا ڕێكدەخەن، وا ڕایاندێنن، كە ئەو ئاستە لە سنورێكی زۆر تەسكدا ڕابگرن، 
لەبەرئەوە  پێدەكرێت.  هەستی  خواردنەكاندا  لە  جیاواز  بەشێوەی  ئەگەرچی 
دەبینین لە تاكێكی ئاساییدا زۆر كەم رێكدەكەوێت، كە ئاستی شەكری خوێن لە 
)160(ملگم لە )100( سم3 لە خوێندا بەرز بێتەوە، لەكاتێكدا شەكر بە خێرایی 

لە جۆگەی هەرسەوە دەمژرێت، هەروەها لەوە دوورتریش ئەوەیە، كە لەكاتی 
بەڕۆژوو بوونیشدا، یان خۆراك نەخواردن بۆ ماوەیەكی درێژخایەن دەبینین 
 )100( هەر  لە  ملگم   )60( لە  خوێن  شەكری  ئاستی  ڕێكدەكەوێت  كەم  زۆر 
تێڕوانینێكی كەم  بە  ئەمە چۆن ڕێكدەخرێت؟  بێتە خوارەوە.  لە خوێندا  سم3 
لە پێكهاتەكانی لەش، كە لەم مەسەلەیەدا بەشداریدەكەن، ئەوا دەتوانین بگەینە 

وەڵامێكی ڕەزامەند.

ڕۆڵی هۆڕمۆنەكان لەم مەسەلەیەدا
 كاتێك خۆراك لە جۆگەی هەرسدا بە كاری ئەنزیمەكان و هەروەها هەرسی 
میكانیكی وایان لێدێت، كە بتوانرێت بمژرێن، ئەوكات دەبینین ئاستی گلوكۆز لە 
خوێندا بەرزدەبێتەوە، ئەو شەكرەی دەگاتە پەنكریاس دوو كاریگەریی دەكاتە 
كە  تایبەتمەندەوە  ناوچەیەكی  كەوتوونەتە  كە  پەنكریاس،  خانانەی  ئەو  سەر 
بە دورگەكانی لانگرهانس )Islet s of Langerhans( ناسراوە، كاریگەریی 
بە  ناسراون  كە  دەبێت  دورگەیە  ئەو  خانەكانی  لە  بەشێك  لەسەر  یەكەمیان 
خانەكانی دورگەی بێتا )β-Islet Cells(، كە هۆڕمۆنی ئەنسۆلین دەردەدەن، 
ئەویش بە كاری بەرزبوونەوەی ڕێژەی شەكری خوێن، كە هانی ئەو خانانە 
دووەمیشیان  كاریگەریی  ئەنسۆلین.  دەردان��ی  بە  هەستن  ئ��ەوەی  بۆ  دەدات 
لانگرهانس،  دورگ��ەی  خانەكانی  لە  دووەم  جۆری  دەیخاتە سەر  كە  ئەوەیە، 
كە بە خانەكانی دورگەی ئەلفا )α-Islet Cells( ناسراون، كە جۆرێكی تر لە 
هۆڕمۆن بەرهەمدەهێنن كە بە هۆڕمۆنی گلوكاگۆن )Glucagon H.( ناسراوە، 
ئەویش هۆڕمۆنێكە دەتوانین بڵێین تاڕادەیەك دژ بە ئەنسۆلینە لە كارەكەیدا، 

واتە پێچەوانەی ئەنسۆلین كاردەكات.
بەهۆی  دەردەدرێ��ت  بێتاوە  دورگەی  خانەكانی  لەلایەن  ئەنسۆلینەی  ئەو   
خوێنەوە بۆ بەشەكانی لەش دەگوێزریتەوە، بە ڕێگەی جیاواز كار لە ژمارەیەكی 
كە  سەرەكییانەی،  ئەندامە  لەو  یەكێك  دەك��ات،  جیاجیا  خانەی  لە  بەرفراوان 

بەشداریدەكات لە ڕێكخستنی ئاستی شەكری خوێن جگەردا.
 ئەنسۆلینی دەردراو هانی خانەكانی جگەر دەدات بۆ بەكارهێنانی شەكری 
گلوكۆز، لەئەنجامدا تێكڕای ئۆكساندنی شەكر كەمێك بەرز دەبێتەوە لە خانەكانی 
جگەردا.هەروەها ئەو وزەیەی كە لەئەنجامی ئۆكساندنی گەردێكی گلوكۆزەوە 
بەدەستدەكەوێت لە جگەردا، بەكاردەهێنرێت بۆ گۆڕینی ئەو شەكرەی كە ماوە 
 )Glycogen( بۆ شێوەیەكی تر لە شەكری كۆكراوە، كە پێی دەڵێن گلایكۆجین
یان نیشاستەی گیانەوەری. دوای خواردنی ژەمێك، جگەر دەتوانێت بەشێكی 
تەواو لە گلوكۆز بەم ڕێگەیە كۆبكاتەوە تا بتوانێت بۆ نزیكەی هەشت كاژێر وزە 
لەشی پێ دەستەبەربكات. ئەمە جگە لەوەی هۆڕمۆنی ئەنسۆلین بە هەمان ڕێگە 
و هەمان بەرزی ڕێژەكەی دەتوانێت كار بكات بۆ پەیكەرە ماسولكەخانەكانیش 

لە كۆكردنەوە و بەكارهێنانی شەكردا.
لە جۆگەی  لە خ��واردن، گواستنەوەی گلوكۆز   دوای نزیكەی دوو كاژێر 
هەرسەوە بۆ خوێن هێواش دەبێتەوە و كەم دەكات، لەبەرئەوە ڕێژەی شەكر 
لە خوێندا دەستبەهاتنە خوارەوە دەكات، ئەگەرچی مژینی گلوكۆز لە جۆگەی 
نزمبوونەوە  لە  خوێن  شەكری  ئاستی  بەڵام  دەوەستێت،  یەكسەر  هەرسەوە 
بەردەوام نابێت، بەڵكو هاتنەخوارەوەكەی تا نزیكەی )60( ملگم شەكر دەبێت لە 
هەر )100( سم3 لە خوێندا، لەوە كەمتر دانابەزێت. ئەگەر چی بەڕۆژوو بوون 

و نەخواردن، كە چەند كاژێرێكیش بخایەنێت.
دەردان��ی  هاندانی  خوێندا،  لە  گلوكۆز  ئاستی  خ���وارەوەی  هاتنە  لەگەڵ   
ئەنسۆلینیش كەم دەكات. لەبەرئەوە ئاستی ئەنسۆلینیش لە خوێندا كەم دەكات. 
دەخ��وازن،  وا  ڕێكدەخەن،  لەش  چالاكییەكانی  كە  هۆڕمۆنانەی،  ئەو  هەموو 
ئەوا  ئەمەوە،  بەپێچەوانەی  بن،  خێرا  و  ڕێكوپێك  تێكشكاندنێكی  ئامادەی  كە 
هۆڕمۆنەكان  لەبەرئەوە  شێواندن.  دەبنەهۆی  و  دەبن  كەڵەكە  خوێندا  لەناو 
بە چالاكیی دەردەدرێنە خوێنەوە،  لەوكاتانەدا كە  بەڵكو  نین،  بەگشتی جێگیر 

لەو كاتانەدا كاریگەرییەكانیان دەسەپێنن. هەر لەبەرئەوەشە دەبینین، كە ئاستی 
ئەنسۆلین ڕوو لە كزبوون دەكات خانەكانی ماسوولكەش تاڕادەیەك لە بەردەم 
پێداڕۆیشتنی شەكر دەبنەڕێگر، بۆیە ئەویش لەو كاتانەدا وەرگرتنی شەكر كەم 

دەكاتەوە.
بەڵكو  شانەكاندا،  لە  ئەنسۆلین  بۆ  هاندەر  نابێتە  گلایكۆجین  بنیاتنانی   
نزمترین  بۆ  گلوكۆز  ئاستی  هاتنەخوارەوەی  و  ب��ەڕۆژووب��وون  ب���ەردەوام 
ئاستی ڕێگە پێدراو لە خوێندا ئەوەیە، كە كاریگەریی گلوكۆز لەسەر خانەكانی 
پەنكریاس كەم دەكات، ئەو كاتە خانەكانی دورگەی ئەلفا لە پەنكریاس دەست بە 
دەردانی هۆڕمۆنی گلوكاگۆن دەكەن، هەروەها كڕۆكی ڕژێنەی سەر گورچیلە 
دەست بە دەردانی هۆڕمۆنی ئیپینفرین )Epinephrine( )ئەدرینالین( دەكات. 
لەسەر  كاردەكەن  گلوكاگۆن  و  )ئەدرینالین(  ئیپینفرین  لە  هەریەك  ئەوساكە 
جگەر بۆئەوەی ئەو چالاكیانەی پێچەوانەبكاتەوە، كە لەوەوپێش بە كاریگەریی 
ئەنسۆلین دەیكرد، ئێستا لە جێیی ئەوەی هەستێت بە بنیادنانی گلایكۆجین، جگەر 
هاندەدرێت بۆ تێكشكاندنی، تا گلوكۆز دروست بێت و بكرێتەوە ناو خوێنەوە، 
 .)Glycogenolysis( بەم كردارە پێچەوانەیە دەوترێت شیكاری گلایكۆجین

وەك لە هێڵكارییەكەدا ڕوون كراوەتەوە.

 ئەوەی ڕابورد وامان بۆ دەردەخات، كە ئاستی شەكری گلوكۆز لە خوێندا 
ئەمەش  كەمە.  زۆر  یان  نییە  ئەنسۆلین  هۆڕمۆنی  كاتێكدا  لە  بەرزدەبێتەوە، 
نەبوونی  یان  بوون،  بە  بەندە  خوێندا  لە  ڕێژەی شەكر  كە  دەگەیەنێت،  ئەوە 
ئەنسۆلینەوە، هەروەها دەردانی ئەنسۆلینیش بەندە بە ڕێژەی شەكرەوە لە ناو 
خوێندا. ئەم ڕێكخستنەش دەكەوێتە ئەستۆی دەزگای پێچی كاردانەوە. كاتێك 
شەكری گلوكۆز لە خوێندا زۆر دەبێت، كار لە پەنكریاس دەكات بۆ دەردانی 
دەك��ات،  كەم  خوێندا  لە  شەكر  كە  پێچەوانەشەوە،  بە  ئەنسۆلین.  هۆڕمۆنی 
ئەنسۆلین دەرنادرێت، واتە ئەم كردارە لە بازنەیەك، یان پێچێكدا ڕێكدەخرێن، 

كە پێی دەڵێن پێچی كاردانەوە.

وێنە -11-وێنەی پەنكریاس لەگەڵ دورگەكانی لانگەرهانس و جۆگەی پەنكریاس

Insulin and Diabetes Mellitus ئەنسۆلین و نەخۆشیی شەكرە
مێژووی نەخۆشیی شەكرە:

ئێمە  ب��ووە،  ناسراو  كۆنەكان  یۆنانییە  لای  ت��ەواوی  بە  نەخۆشییە  ئ��ەم   
سیفۆن  مانای  بە   )Diabetes( دیابێتس  وشەی  ناوەكەی،  بۆ  قەرزداریانین 
)Siphon ( دێت، كە بەردەوام ئاوی پێدا تێپەڕ دەبێت، ئەوەش ئاماژەیەكە بۆ 
ئەو تینوێتییە بەهێزەی، كە توشبووانی نەخۆشیی شەكرە هەیانە لەگەڵ زۆر 
لە  كە  دێت،  حەڵوا  مانای  بە   )Mellitus( میلیتەس  وشەی  بەڵام  میزكردندا. 
هەنگوین دروستدەكرێت. ئەم وەسفە ئاماژەیەكە بۆ شیرینی میزی توشبووەكە 
بە نەخۆشیی شەكرە. دۆزینەوە و ڕوو هەڵماڵین لەسەر تامە شیرینەكەی میزی 
و  )تۆماس  بەریتانی  پزیشكی  بۆ  دەگەڕێتەوە  لەناودایە  كە شەكری  توشبوو 
بلیس( لە ساڵانی )1621-1675( دا. بەڵام دیاریكردنی جۆری شەكرەكە دوای 
چەندین ساڵ بە شەكری گلوكۆز دەستنیشانكرا. بەڵام دۆزینەوەی ئەنسۆلین 
و جیاكردنەوەی بۆ یەكەم جار لە ساڵی )1922( دا لەلایەن زانایان فریدریك 

باندنج و چارلز بست و جۆن ماكڵۆیدەوە بوو.
پەنكریاسەوە  بێتوانایی ڕژێنەی  یان  ئەنجامی سستی،  لە  نەخۆشییە  ئەم   
)Pancreas( سەرهەڵدەدات. پەنكریاس یەكێكە لە ڕژێنە گەورەكان، كە دەكەوێتە 
پێگەیشتوودا  تەواو  كەسی  لە  گەدە.  پشتی  ڕاستەوخۆ  سكەوە  بۆشایی  ناو 
)15( سم، زۆربەی شانە و خانەكانی سەرقاڵی  نزیكەی  دەگاتە  درێژییەكەی 
)Pancreatic Juice(. ئەم شلاوانەی، كە  بەرهەمهێنانی ئاوگی پەنكریاسن 
 Pancreatic( پەنكریاسەوە  جۆگەی  ناو  دەكرێنە  دەریاندەدات  پەنكریاس 
Duct( و لەوێوە بۆ ڕیخۆڵەی دوانزەگرێ)Duodenum(، كە بەگشتی بریتین 

لە چەند جۆرێك لە ئەنزیم، كە ڕۆڵی گرنگ لە كرداری هەرس كردن دەبینن.
بكەین،  پەنكریاس  بۆ  پشكنین  وردبینەوە  بەهۆی  و  وردی  بە  ئەگەر   
بەهۆی  كە  هەرسن،  ئاوگی  دەردان��ی  سەرقاڵی  خانەكانی  زۆرب��ەی  دەبینین 

لەم ڕووەوە  لەبەرئەوە  ناو ڕیخۆڵە،  بۆ  پەنكریاسەوە دەگوێزرێنەوە  جۆگەی 
بە پەنكریاس دەوترێت ڕژێنی دەردانی دەرەكی )Exocrine Gland(. لەگەڵ 
ئەوەشدا دەتوانین لێرە و لەوێ لە هەندێك ناوچەی پەنكریاسدا كۆمەڵە خانەی 
دەڵێن  پێیان  بۆیە  دوورگ���ەدا،  و  گڕۆگڕۆ  شێوەی  لە  ببینین  جیاواز  ت��ەواو 
دوورگەكانی لانگر هانس )Islets of Langerhans( بە ناوی ئەو زانایەی 
بەرهەمهێنانی  بە  هەڵدەستن  دوورگانە  ئەم  خانەكانی  كرد،  دەستنیشانی  كە 
ئەم   .)Glucagon( گلوكاگۆن  هۆڕمۆنی  و   )Insulin( ئەنسۆلین  هۆڕمۆنی 
هۆڕمۆنانە، كە پەنكریاس دەریاندەدات ناكرێنە ناو جۆگەی پەنكریاسەوە، بەڵكو 
شانەكانی  گشت  بۆ  بەهۆیەوە  كە  خوێنەوە،  ناو سوڕی  دەكرێنە  ڕاستەوخۆ 
ڕژێنی  دەوترێت  پەنكریاس  بە  ڕووەوە  لەم  لەبەرئەوە  دەگوێزرێنەوە،  لەش 
دوو  ڕژێنێكی  پەنكریاس  كەواتە   .)Endocrine Gland( ناوەكی  دەردەری 

سەرەیە، واتە ڕژێنێكی دەردانی دەرەكییە و هەروەها دەردانی ناوەكیشە.
زۆر  لەوێدا  دەپەڕێتەوە،  خانەكان  ناو  بۆ  ئەنسۆلین  لەشدا  شانەكانی  لە   
بە وردی دەست بەسەر زیندە كردارە كیمیاییەكاندا دەگرێت، كە بەشداری لە 
بەكارهێنان و بەكاربردنی شەكری گلوكۆزدا )Glucose( دەكەن. لەئەنجامی 
بەكارهێنانی ئەم دەسەڵاتەیدا، ئەنسۆلین دەتوانێت ئەو خێراییە ڕێكبخات، كە 
خانەكانی  بەهۆی  كە  ئەویش  دەخرێتەوە  دوور  خوێن  لە  گلوكۆز  بەهۆیەوە 
لەشەوە دەبێت، واتە ڕێژەی ئەو شەكرە ڕێكدەخات، كە لە خوێندا جێدەمێنێت.

 كاریگەریی كەمی ئەنسۆلین لەوەدایە، كە جگەر و ماسولكەكان ناتوانن بە 
تەواوی گلوكۆز لە شێوەی گلایكۆجیندا كۆ بكەنەوە، ماسوولكەكان ئەو ڕێژەیە 
لە شەكریان بەدەستناكەوێت كە بۆ بەدەستهێنانی وزەی پێویست بیئۆكسێنن، 
ئەمەش وا دەكات خێرایی لابردنی گلوكۆز لە خوێندا كەم بكات. لەبەرئەوەی 
ئەو خواردنانەی كە دەخورێن ڕێژەیەكی باش لە شەكریان تێدایە بۆیە ڕێژەی 
شەكر لە خوێندا بەرز دەبێتەوە، وە لە كاتێكدا ڕێژەی شەكر لە خوێندا بووە 

دوو هێندەی ڕێژەی سروشتی كە نزیكەی )80( ملگم لە هەر 100سم3 لە خوێن 
واتە )160( ملگم لە هەر )100( سم3 ئەوسا گورچیلەكان بێتوانا دەبن لە ئاست 
ئەو ڕێژە زۆرەی شەكر لە ناو خوێندا، بۆیە ناتوانن ڕێگەنەدەن بەو شەكرە 
لەگەڵ میزدا نەچێتە دەرەوە، لەبەرئەوە ڕێژەیەكی باش لە شەكر لەڕێی میزەوە 
بەردەوامی  تینویەتی  دەبێتەهۆی  ئەوەیە  لەش،  دەرەوەی  دەكرێتە   )Urine(
دەركەوتنی  ه��ەروەه��ا  لاوازب��وون��ی،  و  كێشی  خ���وارەوەی  هاتنە  و  كەسەكە 
هەمەجۆر دیاردەی نەخوازراوی وەك نەگیرسانەوەی خوێن بەئاسانی لە كاتی 
كارلێكە  ئەو  ڕوودان��ی  لە  ڕێگریكردن  ئەنجامی  لە  ئەویش  بەربووندا،  خوێن 
كیمیاییانەی، كە پێویستە بۆ مەینی خوێنەكە و وەستاندنی خوێن بەربوونەكە 

ڕوو بدەن.
 یەكێك لە دیاردە هەرە مەترسیدارەكانی نەخۆشی شەكرە دروستبوونی تەنە 
كیتۆنییەكانە، كە پێیدەڵێن كیتۆس )Ketosis(. ئەویش لە كاتێكدایە، كە چەوری 
كاربۆهێدرەیتی  م��اددەی  بێئەوەی  بەكاربهێنرێت  زیندەگۆڕانەكاندا  لە   )Fat(
تەواو هەبێت بۆ ئەنجامدانی زیندەگۆڕانەكان، واتە بێ بوونی كاربۆهێدرەیتی 
تەواو لە خانەكاندا. چونكە لەكاتی پێویستدا چەوری بۆ دەستكەوتنی گەرمی و 
وزە بەكاردەهێنرێت، ئەویش لەكاتێكدا دەبێت، كە زیندەگۆڕانی كاربۆهێدرەیت 
ئەسیتایەل  بۆ  دەگۆڕێت  تێكدەشكێنرێت  ئەو چەورییە  بێت، چونكە  بەردەوام 
كۆ- ئەی )Acetyl Co-A(، كە ئەوكات دەتوانێت بچێتە ناو سوڕی كریپسەوە 
بۆئەوەی لە سوڕەكەدا بۆ وزە و گەرمی بگۆڕێت. بەڵام ئەگەر زیندەگۆڕانی 
ئەوسا  و  نابێت  كریپس  س��وڕی  ئ��ەوا  نەبێت،  ب����ەردەوام  ك��ارب��ۆه��ێ��درەی��ت 
)ئەسیتایەل-كۆ-ئەی( چەورییەكە دەمێنێتەوە و بەكارناهێنرێت، لە جێی ئەوە 
بۆ تەنە كیتۆنییەكان دەگۆڕێت، و لەناو خوێندا كەڵەكە دەبن، لەكاتێكدا كە ئەم 
بەرزبووەوە،  لە خوێندا زۆر  ئەگەر ڕێژەكەیان  تەنانە ماددەی ژەهرینن، خۆ 
ئەوا دەبنەهۆی سڕبوون بە تەنە كیتۆنییەكان )Ketotic Coma(، كە دەتوانین 

سێ جۆریان لێ جیابكەینەوە ئەوانیش:-
هایدرۆكسی  بێتا   ،)Aceto-Acetic Acid( ئەسید  ئەسیتیك  ئەسیتۆ 
 .)Acetone( ئەسیتۆن ،)Beta Hydroxy Butyric Acid( بیوتریك ئەسید
 هەروەك لەوەو پێش باسمانكرد ڕوودانی دیاردەی دروست بوونی تەنە 
كیتۆنییەكان بۆ خواردنی بەشێكی زۆر لە مادە چەورییەكان دەگەڕێتەوە، بێ 
خواردنی ڕێژەی پێویست لە كاربۆهێدرەیت، یان نەبوونی ماددەی كاربۆهێدرەیت 

لە خواردندا و هەڵسانی لەش بە بەكارهێنانی چەورییەكەی ناو خۆی. 
و  جگەر  خانەكانی  ل��ەس��ەر  ك��ار  چ��ۆن  ه���ەروەك  ئەنسۆلین  هۆڕمۆنی   
دەڵێن  كەپێیان  دەك��ات،  لەوانەش  كار  شێوە  هەمان  بە  دەك��ات،  ماسولكەكان 
چەورییە شانەكان )Adipose Tissues (. ئاستی بەرزی ئەنسۆلین یەكەم 
جار خانە چەورییەكان وا لێدەكات، كە چالاكتر بن لە شیكردنەوەدا، هەروەها لە 
وەرگرتن و كۆكردنەوەی ئەو چەوریانەی كە لەو ژەمەدا مژراون، ئەو چەورییە 
ڕێكخستنی  لە  دەبێت  گرنگیی خۆی  خواردن  لە  دابڕین  لەكاتی  كۆكراوەیەی 
شەكری خوێندا. جگە لەوەی، كە ئەنسۆلین هانی گۆڕینی گلوكۆز دەدات بۆ 
چەوری لە ڕێی خانە چەورییەكانەوە كە خاوەنی وزەیەكی بەرزن. هەروەها 
ئەنسۆلین هانی بنیادنانی چەوری دەدات و كۆكردنەوەشی لەلایەن خانەكانی 
لەوەی كە چەورییە خانەكان  ئەم كۆكردنەوەیە كەمترە  ئەگەرچی  جگەرەوە، 
كۆیدەكەنەوە. كاریگەرییە هاوبەشەكانی ئەنسۆلین لەسەر وەرگرتنی گلوكۆز 
لە شانەی چەوری و ماسولكە و جگەر و خانەكانی  و لەسەر زیندە گۆڕان 
تردا بەگشتی، لابردن و پەناخستنی بە خێرایی گلوكۆز دەردەخات لە خوێندا، 
بەهۆی  دەگەیەنن  خوێن  ناو  گلوكۆزی  ڕێكخستنی  هەموویان  ئەمانە  گشت 

پێچی كاردانەوەی نەرێنییەوە، كە ئەنسۆلین ڕۆڵی سەرەكی تێدا دەبینێت.
 هەروەها ئەنسۆلین كار لەسەر ئەو ترشە ئەمینییانە دەكات، كە لە ژەمە 
خۆراكەكەوە وەرگیراون. هانی جگەر دەدات بۆ وەرگرتنی ترشە ئەمینییەكان 

و بنیادنانی پڕۆتین لێیان، هەروەها هانی ماسوولكە و خانەكانی تریش دەدات 
بەخێرایی  پێویستە  بنیادبنرێت،  كە  هەرپڕۆتینێك  بەڵام  مەبەست،  هەمان  بۆ 
كاری پێبكرێت، چونكە ئەنسۆلین هانی ئەوە دەدات كە ترشە ئەمینییە زیادەكان 
بگۆڕدرێن بۆ گلوكۆز )كە لە شێوەی گلایكۆجیندا كۆ دەكرێنەوە(، یان دەكرێن 

بە ترشە چەورییەكان و لە شێوەی چەوریدا كۆدەكرێنەوە.
 لەم ماوەیەدا هۆڕمۆنی ئەنسۆلین كاریگەریی گرنگی داناوە لەسەر زۆر 
هیچ  بە  دەم��ار  كۆئەندامی  ناوەندە  بەڵام  لەش،  خانەكانی  لە  جیاواز  جۆری 
لە  بەشێكن  كە  دەم��اخ،  خانەكانی  تێنەكردووە.  ك��اری  ئەنسۆلین  شێوەیەك 
ناوەندە كۆئەندامی دەمار، بە هەمان ڕێگە گلوكۆز وەردەگرن و بەكاریدەهێنن، 
بۆ  گرنگە  ئەنسۆلین  فرمانی  ئەگەرچی  نا،  یان  هەبێت،  ئەنسۆلین  ئەگەر  ئیتر 
كاركردنی دەماخ بە شێوەیەكی سروشتی، هەرورها بە شێوەیەكی ناڕاستەوخۆ 
ئەنسۆلین كار دەكات تا نەهێڵێت دەماخ بە گلوكۆز دابپۆشرێت، یان نقوم بێت 

لە شەكر.

ژێر ڕاخەر (هایپۆتەلەمەس) و پیتیوتەرەی پێشەوە لە پێچی كاردانەوەدا:
كاریگەری  و  ك��اردان��ەوە  پێچی  ك��اری  سەلماندنی  بۆ  زۆرن  تر  نمونەی   
لەپێناو  دەردان  لە  ڕژێنەكان  وەستاندنی  یان  چالاكیی،  لەسەر  هۆڕمۆنەكان 
شێوەیەكی  بە  ی��ان  ڕێكوپێك،  بەشێوەیەكی  ل��ەش  فرمانەكانی  ڕێكخستنی 
ڕوونتر كاریگەریی كار و كاردانەوە زیندەگییەكان لەنێوان ئەندامەكانی لەش و 

چالاكییەكانیاندا.
 یەكێك لەو نموونانە دەمانەوێت باسی لێبكەین، ئەو پێچی كاردانەوەیەیە، 
كە لەنێوان ژێر ڕاخەرە و پیتیوتەرەی پێشەوەدا هەیە و بە چی شێوەیەكیش 
لەگەڵ ڕژێنەكانی تردا ڕەفتاردەكەن بەهۆی ئەو پێچەوە. ئەگەرچی لە بەشەكانی 

دواتردا زۆر بە وردی باس لەمانە دەكەینەوە.
 ڕژێنەی پیتیوتەرەی پێشەوە بە گرنگترین كوێرە ڕژێن دادەنرێت لەڕووی 
ڕێكخستنی  لە  بەشداری  گرنگییەوە  بە  ناسراوەكانییەوە.  هۆڕمۆنە  و  فرمان 
بە  كە  گەشەیە،  هۆڕمۆنی  هۆڕمۆنانە  لەو  یەكێك  دەكات،  لەشدا  فرمانەكانی 
ئەم  كەمبوونی  و  زیادبوون  هەیە.  بەرفراوانی  كاریگەریی  دی��ارە  ناوەكەیدا 
یان   ،)Gigantism( )ح��وچ(  كەتەیی  فرە  هۆی  دەبێتە  گەشەیە،  هۆڕمۆنی 
كورتە باڵایی )Dwarfism(. پێنج لە هۆڕمۆنەكانی پیتیوتەرەی پێشەوە، پێنج 
كوێرە ڕژێنیان هەیە وەك ئامانج كە بە گرنگییەوە كار لە فرمانی ئەو ڕژێنانە 
دەكەن، لەبەرئەوە مەیلێكی فراوان هەیە بۆئەوەی ڕژێنەی پیتیوتەرەی پێشەوە 
ناوبنرێن بە شای ڕژێنەكان، بەڵام ئەمە بە داوایەكی دوور دەزانرێت دەربارەی 

ئەم ڕژێنە.
هۆڕمۆنێكی  كاریگەریی  ژێر  دەكەوێتە  هۆڕمۆنانە  لەم  هەریەك  دەردانی   
ترەوە، كە پێیدەڵێن هۆكاری ڕژێنەر، یان دەردەر، كە لەلایەن ژێر ڕاخەرەوە 
بەرهەمدەهێنرێت و دەریشدەدرێت. پەیوەندی نێوان ژێر ڕاخەرە و پیتیوتەرەی 

پێشەوە جیاوازە لەوەی، كە لە پیتیوتەرەی دواوە ڕەچاودەكرێت.

 پیتیوتەرەی پێشەوە داتاشراو نییە لە دەمارە شانە، واتە لە دەمارە شانەوە 
وەرنەگیراوە، هەروەها بەهۆی تەوەرەوە )Axon( بە ژێر ڕاخەرەوە نەبەستراوە، 
وەك ئەوەی كە لە پلی دواوە دەبینرێت، ئەمە جگە لەوەی كە پەیوەندییەكانی 
پیتیوتەرەی پێشەوە و ژێر ڕاخەرە لەڕێی خوێنەوەیە، زۆربەی ئەو خوێنەی 
دەچێت بۆ پلی پێشەوە پێشتر بەو موولوولە خوێنانەی ژێر ڕاخەرەدا تێپەڕبوون. 
دەمارەوە  دەردەرەكانی  خانە  لەلایەن  ڕژاندن  هۆكارەكانی  كاتێك  لەبەرئەوە 
دەردەدرێن )ژێر ڕاخەرە(، ئەم هۆكارانە واتە دەردراوەكان تێدەپەڕن بۆ ناو 
خوێن و بەهۆیەوە ڕاستەوخۆ بۆ پلی پێشەوەی پیتیوتەرە دەگوێزرێنەوە، بەڵام 
كێ دەسەڵاتی هەیە بەسەر ژێر ڕاخەرەی دەماریدا؟ لە كاتێكدا كە ژێر ڕاخەرە 
ناویشیاندا  لە  فرمانەكانی  زۆرب��ەی  و  دەمار  كۆئەندامی  ناوەندە  لە  بەشێكە 
دەردانی هۆكارەكانی ڕژاندنە، كە دەكەونە ژێر دەسەڵاتێكی دەماری دیارەوە، 
بەڵام دەبێت ئەوەمان لەبیرنەچێت، كە خانە دەردەرە دەمارییەكان هەستیارن 
ئەم  گرنگترینی  خوێن،  ناو  كیمیاییەكانی  هاندەرە  لە  جۆرێك  چەند  بەرامبەر 
پیتیوتەرە  ڕژێنەی  كە  هۆڕمۆنانەن،  ئەو  ڕاخ��ەرە  ژێر  كیمیاییانەی  هاندەرە 
خۆی  ڕۆڵی  كاردانەوە  پێچی  ئەوە  لەبەر  دەردانیاندا.  بەسەر  دەستدەگرێت 
تێدا دەبینێت بەكار كردن لەسەر چالاكبوون یان سستبوونی ژێر ڕاخەرە لە 
بەرهەمهێنان و دەردانی هۆڕمۆنە كارتێكەرەكاندا، هەروەك لە وێنەی 14 دا 
بۆماندەردەكەوێت ڕۆڵی ژێر ڕاخەرە و ڕژێنەی پیتیوتەرە، كە چۆن لە چەند 
بازنەیەكی ڕێكوپێكی هاوسەنگدا پێچی كاردانەوە ئەنجام دەدەن لەپێناو دەست 

بەسەرداگرتن و ڕێكخستنی هاوسەنگیی زیندە چالاكییەكانی ناوەوەی لەش.

پێچی  دەزگ��ای  تێیاندا  كە  دەك��ات��ەوە،  ڕوون  خولێك  چەند  وێنەكەدا  لە   
كاردانەوە ڕۆڵی خۆی دەبینێت لە ڕێكخستنی ئاستی هۆڕمۆنی ثايرۆكسین و 
ثايرۆنین لە خوێندا. ناوچەیەك لە هایپۆتەلەمەس واتە ژێر ڕاخەرە هۆڕمۆنێك 
دەردەدات، كە پێی دەڵێن هۆكاری )هۆڕمۆنی( بزوێنەری هۆڕمۆنی چالاككەری 
ثايرۆید )TRF Thyrotropin Releasing Factor (. ئەم هۆكارە هۆڕمۆنییە 
دەگوێزرێتەوە  دەركەوانی خوێن(  )سوڕێكی  بەهۆی خوێنەوە  دەردانی  دوای 
بۆئەوەی  ه��ان��دەدات  پلە  ئەم  خانەكانی  لەوێدا  كە  پێشەوە،  پیتیوتەرەی  بۆ 
 Thyroid Stimulating( هۆڕمۆنی هاندەری ڕژێنەی ثايرۆید دەربدەن واتە
Hormone)TSH((، ئەم هۆڕمۆنی )TSH( ە بەهۆی خوێنەوە دەگوێزرێتەوە 
بۆ ثايرۆیدە ڕژێن، كە لەوێدا كاردەكاتە سەر ئەنزیمی ئەدینیلەیت سایكڵەیس و 
بەرز بوونەوەی ئاستی )c-AMP( لە خانەكانی ثايرۆیدە ڕژێن دا، لە ئەنجامدا 
ئاستی  بەرزبوونەوەی  بە  دەك��ات،  دەردان  بە  دەست  ثايرۆكسین  هۆڕمۆنی 
ثايرۆكسین لە خوێندا و گەیشتنی بۆ دەماخ، دەبێتە هۆی وەستاندنی هەریەك 
 .)TSH( و )TRF( لە ژێر ڕاخەرە و پیتیوتەرەی پێشەوە لە دەردانی هۆڕمۆنی
دەست  سەرلەنوێ  ئەوا  خوێندا،  لە  كەمبووەوە  ئاستی  ثايرۆكسین  هەركات 

پێدەكرێتەوە، واتە سوڕەكە بەردەوام دەبێت.
 هەر لە وێنەكەدا ئەوەش ڕوون كراوەتەوە، كە چۆن دەزگای پێچی كاردانەوە 
ڕۆڵدەبینێت لە ڕێكخستنی ئاستی هۆڕمۆنی هایدرۆكۆرتیزۆن لە خوێندا. وەك 
دەبینین كە چۆن لە كاتی پێویستدا دەماخ بەهۆی ژێر ڕاخەرەوە ڕۆڵی خۆی 
هۆكاری  بە  ناسراوە  كە  هۆڕمۆنێكەوە،  دەردان��ی  بەهۆی  ئەویش  دەبینێت، 
بزوێنەری هۆڕمۆنی چالاككەری توێكڵی ڕژێنەی سەر گورچیلە )CRF(، یان 
)CRH( )Corticotrophin Releasing Hormone(. ئەم هۆڕمۆنە بەهۆی 
لەڕێی  ئەویش  تا  پێشەوە  پیتیوتەرەی  ڕژێنەی  بۆ  دەگوێزرێتەوە  خوێنەوە 
خۆیەوە هۆڕمۆنی چالاككەری توێكڵی ڕژێنەی سەر گورچیلە دەربدات، واتە 

هۆڕمۆنە  ئەم  كاتێك   )ACTH()Adreno Corticotrophin Hormone(
دەردەدرێتە دەرەوە دەگوێزرێتەوە بۆ خوێن و لەوێشەوە بۆ توێكڵی ڕژێنەی 
سەر گورچیلە بۆ دەردانی هۆڕمۆنی كۆرتیزۆن و ئەلدۆستیرۆن، بەرزبوونەوەی 
ئاستی ئەم هۆڕمۆنانە لە خوێندا و گەیشتنیان بە دەماخ بەتایبەتی ژێر ڕاخەرە 
بوەستێت  ئەوەی  بۆ  دەكرێتەوە  ئاگادار  ڕاخەرە  ژێر  ئەوا  تەلەمەس(،  )هایپۆ 
لە دەردانی )CRF(، بەمەش سوڕەكە دەوەستێت، بە پێچەوانەشەوە هەركات 
سەرلەنوێ  ك��ردن��ەوەوە  ئاگادار  پێچی  دەزگ��ای  بەهۆی  ئ��ەوا  بكات  پێویست 
كە  ئەوەیە،  بوترێت  لێرەدا  پێویستە  ئەوەی  بەڵام  دەستپێدەكاتەوە،  سوڕەكە 
هایدرۆكۆرتیزۆن زۆربەی دەسەڵاتەكەی لە پێچی كاردانەوەكەدا دەخاتە سەر 

هایپۆتەلەمەس واتە كەمتر كاردانەوەی لەسەر ڕژێنەی پیتیوتەرە دەبێت.

سوڕی مانگانە (تێكەوتن) جۆرێكە لە پێچی كاردانەوەی هێواش
بۆ  بێت.  بێئۆقرە  و  ناجێگیر  كارەكەی  دەیەوێت  كاردانەوە  پێچێكی  هەر   
نمونە لەو كاتەی ڕێكخەری گەرمی سۆپای ژوورەكە دادەخرێت، دەبینین پلەی 
گەرمی ژوورەكە زۆر بە كەمی لە ئاستی پێویست بەرزتر دەبێتەوە بۆ سەر 
ئاستی خواست و ئارەزوو. هەروەها پێش كردنەوەشی، بۆ جارێكی تر دەبینین 

پلەی گەرمی زۆر بە كەمی دێتە خوار ئاستی پێویستەوە. 

 مەودای ئۆقرە لەو ئامێرەدا و ماوەی پێویست بۆ تەواو كردنی سوڕەكە 
بەندە بە دوو هۆكارەوە، كە ئەمانەن:- 

)دەس��ت  دەس���ەڵات  هێنانی  ب��ەدەس��ت  بۆ  پێدەچێت  چەندی  م��اوەی  تێكڕا 
بەسەرداگرتن(. ڕادەی هەستیاری كلیلی هەستكردنەكە.

بنەمایەك  ل��ەس��ەر  هۆڕمۆنی  ك��اردان��ەوەی  پێچەكانی  زۆری  زۆرب���ەی   
دروستبوون كە نائۆقرەیی )باری شلۆق( تێیاندا خێرایە، واتە وەڵامدانەوەكان 
خێرا و بەپەلەن، بەڵام سوڕی تێكەوتنی مانگانەی مێینەی مرۆڤ ئەو نموونەیەیە 
كە لەسەر بنچینەی هەڵبژاردنی سروشتی بنیات نراوە، كە تێكڕایی لە هۆڕمۆن 
هەستیارە  دەزگا  ئەم  كلیلەكانی  لەسەرخۆیە،  و  هێواش  تێیاندا  بەرهەمهێنان 
ئەوەندە هەستیارە، كە بتوانێت دیاردەی سوڕێك بەگەڕبخات كە لە كاریگەرییە 
بەرهەمهێنانی  لە  بەشداریبكات  ب��ەرف��راوان  شلۆقییەكی  و  درێژخایەنەكاندا 
هۆڕمۆن. بۆئەوەی زیاتر لەو مەسەلەیە بگەین، دەبێت شتێك زیاتر دەربارەی 
باری ناجێگیر و ماوەكەی ڕوونبكەینەوە. هاوتای زاراوەی ناجێگیر زۆرە، وەك 
نا ئۆقرە -شلۆق- لەرەلەر و زۆری تر. گرنگ ئەوەیە لێرەدا بزانین مەبەست لە 
باری ناجێگیر چییە. ئەو بارەیە دەكەوێتە نێوان هاندان و كاردانەوەكەوە، واتە 
ماوەی وەڵامدانەوەی ڕژێنەكە، یان ئەندامەكە، یان شانەكە، یان هۆڕمۆنەكە. 
ئەو ماوەیەیە كە بە ڕووبەری )مەودای( شلۆق ناسراوە، كە لە هەندێكدا ئەو 
وەڵامەكەشی  ڕاستەوخۆ  هاندانەكە  بەگەیشتنی  بەڵكو  تەسكە،  زۆر  ڕووبەرە 
دەدرێتەوە، ئەمە لە زۆربەی هۆڕمۆنەكاندا بەم شێوەیەیە، بەڵام لە هەندێكدا 
ماوەیەك  )ك��اردان��ەوە(،  وەڵام��دان��ەوە  و  هاندەر  نێوان  پانتایی  یان  م��ەودای، 
چەند  یان  خولەكێك،  چەند  یان  چركەیەك،  چەند  نییە  دوور  كە  دەخایەنێت، 
ڕۆژ و هەفتەش بخایەنێت وەك لە هۆڕمۆنەكانی ڕێكخستنی سوڕی مانگانەدا 
بەدیدەكرێت. ئەمجۆرە مەودای شلۆقییە ڕووبەرێكی فراوان داگیردەكات تا بە 
تەواوی ئامادەی وەڵامدانەوەكە دەبێت. فرمانی ئەم ڕووداوانەی سوڕی مانگانە، 

واتە ڕووداوەكانی خولەكە لە پێناو ئامادەكردنی ناوپۆشی دیواری منداڵداندایە، 
كە پێیدەڵێن ناوپۆشی ناوەوە )Endometrium(، كە ئەمە هەموو مانگێك بۆ 
وەرگرتنی كۆرپەلە دووبارە دەبێتەوە. خۆ ئەگەر ئەم ناوپۆشە هێلكەی پیتراوی 
سوڕەكە  سەرلەنوێ  ئەوسا  و  دادەماڵرێت  زۆری  زۆرب��ەی  ئەوا  نەهات،  بۆ 
ئامادەكردنی  لەپێناو  هۆڕمۆن  بەرهەمهێنانی  لەبەرئەوەی  دەستپێدەكاتەوە. 
منداڵداندا متمانە دەكاتە سەر بەرهەمهێنان و دەركردنی هێلكە، بۆیە ئەو دوو 
كردارە هاوجووتدەبن، لەو كاتەدا كە منداڵدان لە باری گونجاودایە بۆ دووگیانی 
ڕاخ��ەروە  ژێ��ر  لەلایەن  هۆڕمۆنێك  س��وڕەدا  ل��ەم  كۆرپەلە.  دروستبوونی  و 
)ڕزگاركەر(ی  بزوێنەری  هۆڕمۆنی  پێیدەڵێن  كە  دەردەدرێ��ت  )هاپۆتەلەمەس( 
یان   ،)Gonadotropin Releasing Hormone( زێ  ناو  هۆڕمۆنەكانی 
پیتیوتەرەی  ڕژێنەی  بۆ  س��وڕ(  )دەرك��ەوان��ە  خوێنەوە  بەهۆی  كە   )GnRH(
پێشەوە دەگوێزرێتەوە، بۆئەوەی ئەم ڕژێنەچالاك ببێت و دەستبكات بە بەردانی 
ئەو هۆڕمۆنانەی، كە بۆ ئەم مەسەلەیە بەرهەمدەهێنرێن، كە ئەوانیش یەكێكیان 
 FSH( )Follicle( پێیدەڵێن  كە  چیكڵدانەیە،  گەشەی  چالاككەری  هۆڕمۆنی 
)زەردك��ەرە  زەردك��ەر  هۆڕمۆنی  تریان  ئەوی   .)Stimulating Hormone
 .)  L.H( )Luteinizing Hormone( هێلكەكردن  هۆڕمۆنی  یان  هۆڕمۆن(، 
هۆڕمۆنی )FSH( ئاگاداری هێلكەدان دەكاتەوە و هانی گەشەكردنی هێلكەدانە 
چیكڵدانە دەدات بۆ گەشەكردن و پێگەیشتن، لە هەمان كاتدا ئاگاداری هێلكەدان و 
هێلكەدانە چیكڵدانە دەكاتەوە بۆ بەرهەمهێنانی هەردوو هۆڕمۆنی پڕۆجیسترۆن 
و ئیسترۆجین.ئەمە لەكاتێكدایە، كە هۆڕمۆنی زەردكەر هەمان ڕۆڵدەبینێت جگە 
دوای  كە  تەن،  زەردە  بۆ  گۆڕینی  و  چیكڵدانە  پاشماوەی  هاوكاریكردنی  لە 

هێلكەكردن دەست بە دەردانی هۆڕمۆنی پڕۆجیسترۆن دەكات بۆ ناو خوێن.
 بوونی هۆڕمۆنی پڕۆجیسترۆن و هەروەها ئیسترۆجین بە ئاستێكی بەرز 
وەستاندنی  و  ژێرڕاخەرە  كاردەكەنە سەر  دەماخ،  بۆ  گەیشتنی  و  لە خوێندا 

لە  پێشەوە  پیتیوتەرەی  وەستاندنی  هەروەها  و   )GnRH(هۆڕمۆنی دەردانی  لە 
ئاستێكی  بە  پڕۆجیسترۆن  هۆڕمۆنی  تا   .)L.H( و   )FSH( هۆڕمۆنی  دەردان��ی 
بەرز لە خوێندا بێت ئەوا هێلكەكردن ڕوونادات، بەڵام وەستاندن و كەمبوونەوەی 
لە  ئەمەیە دەبێتە هۆی دەستهەڵگرتن  لە خوێندا  ئاستی هۆڕمۆنی پڕۆجیسترۆن 
وەستاندنی ژێر ڕاخەرە لە دەردانی هۆڕمۆنی )GnRH( بەمە سەرلەنوێ سوڕەكە 
هێلكەدانە  و  تر  هێلكەیەكی  تا  دەخایەنێت  ڕۆژ   14 م��اوەی  كە  دەستپێدەكاتەوە 
چیكڵدانەیەكی تر پێدەگات و هێلكەدانان ڕوودەدات، لێرەشەوە تا ڕۆژی تێكەوتن، 
واتە داماڵینی ناوپۆشی منداڵدان و كەوتنە سەر خوێن 14 ڕۆژی تری پێدەچێت، 
كە ماوەی سوڕەكە بە گشتی لە 28 ڕۆژدا تەواو دەبێت. خۆ ئەگەر لەو ماوەیەدا 
دەبێت و  ب��ەردەوام  نیوەیدا  لە  ئەوا سوڕەكە  پیترا،  هێلكە  واتە  پیتاندن ڕووی��دا، 
هۆڕمۆنی  هەبوونی  بەردەوام  بۆ  دەگەڕێتەوە  ئەویش  ڕوونادات،  تری  نیوەكەی 
پڕۆجیسترۆن لە خوێندا بە ڕێژەیەكی زۆر، كە دەست بەسەر ژێر ڕاخەرەدا بگرێت 

و نەهێڵێت هۆڕمۆنی )GnRH( دەربدات.
)28( ڕۆژ  كاردانەوە ماوەی  پێچی  لەڕاستیدا دوو هۆكار هەیە، كە وادەكات 

بخایەنێت بۆئەوەی سووڕەكە تەواوبێت.
كە  كاردانەوە،  پێچی  وەستێنەری  هۆكاری  بەرهەمهێنانی  ئەوەیە  یەكەمیان   
دەستپێكردنی  دوای  ڕاستەوخۆ   ).Progesterone H( پرۆجسترۆنە  هۆرمۆنی 
گۆنادۆترۆپین )GnRH( دەست بە جوڵاندن و كاركردن ناكات، چونكە ئەو پێویستی 
بە ڕێكخستنە وە و ڕوودانی گەشە هەیە تێیدا تا پێكهاتوویەكی چالاك بەرهەمبێنێت 
كە ئەویش زەردەتەنە، بەڵام هۆكاری دووەمیان لایەنە بەهێزەكەیە ئەوەیە، كاتێك 
پڕۆجیسترۆن نەگەیشتووەتە ئەو ئاستەی كە پێویستە بۆئەوەی ژێرڕاخەرە دابخات، 
لەو كاتەدا ماوەی هەفتەیەكی پێویستە بۆ ئەو داخستنە، هەروەك دەبینین لە پێچی 
كاتەیە،  ئەو  تا  تەنها  ئەوەش  لە مەسەلەكەوە،  كاردانەوەكەدا ژێرڕاخەرە دوورە 
لەبەرئەوە  دەكات،  هاتنەخوارەوە  بە  دەست  پڕۆجیسترۆن  هۆڕمۆنی  ئاستی  كە 

گۆنادۆترۆپین  ئاستی  تر  جارێكی  هاتوو  ئەگەر  ڕوون���ادات،  تێكەوتن  س��ووڕی 
بەرزبووەوە ئەویش بە بەردەوام هاتنەخوارەوەی ئاستی هۆرمۆنی پرۆجیسترۆن، 
ئەوا زەردەتەن هەر دەمێنێت و هاندەرەكان وەردەگرێت، لەبەئەوە ئێمە كار لەسەر 
شلۆقییەكی فراوان دەكەین بۆ ئاستەكانی پرۆجیسترۆن، لێرەدا پرسیار ئەوەیە، 
ئەو هۆكارە چییە وای كردووە، كە ژێرڕاخەرە ئەو ڕەفتارە خاووخلیچكە بنوێنێت؟ 
توانای وەرگرتنی  تا زەردەتەنیش  لە دەردان دەستپێناكاتەوە  تر  بۆچی خولێكی 
تاقیگە  گیانەوەرەكانی  لەسەر  كە  تاقیكردنەوانەدا،  بەو  نەمێنێت؟  هاندەرەكانی 
كراون، وادەردەكەوێت ئەم نهێنییە شاراوەیە لای ژێر ڕاخەرەیە، چونكە دەیەوێت 
كۆرپەلەییدا  گەشەی  ماوەی  لە  كە  بدات،  تایبەتیانە  ڕەگەزییە  گۆڕانە  بەو  بایەخ 

ڕوویانداوە و گرنگی زۆری لەسەر هەڵچنیوە بۆ ئەو كاتە دیاریكراوە.
هۆرمۆنی  هەردوو  واتە   )GnRH( گۆنادۆترۆپین  مێینە  هەروەك  نێرینەش   
)FSH( و )LH( دەردەدات، هەروەها هۆرمۆنێكی ستیرۆیدیش كە بە گونەهۆرمۆن 
مێینە  پرۆجیسترۆنی  هۆرمۆنی  لە  هۆرمۆنە  ئەم   ،)Testosterone( ناسراوە 
لەسەر  كاردانەوەی  بە  چونكە  ك��اردان��ەوەدا،  پێچی  لەناو  كاركردنیدا  لە  دەچێت 
ژێرڕاخەرە دەبێتە هۆی وەستاندنی ژێرڕاخەر، بەڵام نەك بەو شێوازە كۆنە لە 
ڕەفتار، بەڵكو بە ئۆقرەیەكی كەم و خێرا لە ئاستەكانی گونەهۆرمۆندا دەگاتەئەنجام، 
نەك بەو نائۆقرەییە بەرفراوان و هێواشەی، كە لە توخمە هۆرمۆنەكانی مێینەدا 
لە  جیاوازییەكە  دەڵێین  سەرلەنوێ  و  دەگەڕێینەوە  لێرەدا  بەرچاومانكەوت، 
ژێرڕاخەرەدایە نەك لەنێوان تێستۆستیرۆن و پرۆجیسرۆندا. ئەگەر گیانەوەرێكی 
مێینە لە تاقیگەدا خرایە بەر كاریگەریی هۆرمۆنی گونەهۆرمۆن )تێستۆستیرۆن( 
كاریگەرییەدا  ئەم  كاردانەوەی  لە  ناجێگیردا،  كۆرپەلەیی  گەشەی  قۆناغێكی  لە 
مێینەیە  گیانەوەرە  ئ��ەم  كاتێك  دەك��ات.  نێرینە  شێوە  گەشەیەكی  ژێ��رڕاخ��ەرە 
هێلكەدان  چالاكیی  لە  یەكەم  سووڕی  دەبینین  توخمەپێگەیشتن،  قۆناغی  دەگاتە 
ئاسایی  و  ت��ەواوی  بە  سووڕەكە  ب��ەڵام  دەستپێدەكات،  ئاسایی  شێوەیەكی  بە 

پرۆجیسترۆنیش  هۆرمۆنی  و  دروستدەبێت  زەردەت��ەن  دەبینین  نایەت.  كۆتایی 
بەرهەم دێنێت و دەردانی ژێرڕاخەرەش دادەخات و دەیوەستێنێت، بەڵام لەكاتێكدا 
هۆرمۆنی پرۆجیسترۆن بەرەو كەمبوون دەچێت و ئاستی نزمدەبێتەوە لە خوێندا، 
هۆرمۆنی  دەردان���ی  بە  دەس��ت  و  چالاكدەبێتەوە  ژێ��رڕاخ��ەرە  ڕاستەوخۆ  ئ��ەوا 
گۆنادۆترۆپین دەكاتەوە، ئەمە وا دەكات زەردەتەن بەردەوام بێت و وای لێدەكات 
بەردەوام بێت لە هاندان، لەبەرئەوە سووڕێكی پێگەیشتنی باش بەرهەمنایەت و 
گیانەوەرەكەش بە شێوەیەكی هەمیشەیی بێپیت دەبێت. پێگەیشتن و تەواوكردنی 
سووڕ و دانانی هێلكە )هێلكەكردن( پێویستی بە ڕێكخستن هەیە بۆ بەردەوامی لە 
بنیاتنانی دواكەوتنی ژێرڕاخەرە و هەروەها لەو گۆڕاكارییانەی توخمەسووڕدا لە 
گیانەوەرە جیاوازەكاندا، كە ئەمانە بە زۆری متمانە دەكەنە سەر جیاوازییەكانی 
ئەو كاتەی ژێرڕاخەرەی تێدا بنیاتنراوە، هەروەها بوونی هۆكارە ناهۆرمۆنییەكان، 
)بزوێنەرەكانی(  بەرەڵاكەرەكانی  هۆكارە  دەردان���ی  بۆ  ڕێكدەخەن  كاتەكە  كە 
دەریدەدەن.  جیاجیاكاندا  گیانەوەرە  لە  ژێرڕاخەرە  خانەكانی  كە  گۆنادۆترۆپین، 
لەو گیانەوەرانەدا، كە لە ساڵێكدا یەك جار زاووزێ  دەكەن ژێرڕاخەرە تێیاندا بۆ 
دووەم جار ناكرێتەوە تا ئاماژە وەرزییەكە دێت )درێژی ڕۆژ(، كە نیشانەیەكی 
تردا  باری  هەندێك  لە  وەستاندنە.  لەو  بەرەڵاكردنی  و  ژێرڕاخەرە  بۆ  دەمارییە 
وەك ئەوەی، كە لە كەروێشكدا دەبینرێت، هاندانی جۆگەی زاووزێی مێیینە بەهۆی 
جووتبوونەوە هاندانێك دەبێت بۆ ژێرڕاخەرە و كردنەوەی. بەڵام لە گشت بارەكاندا 
ئەنجام هەر یەكە، چونكە دیواری منداڵدان كاتێك ئامادەدەبێت بۆ دووگیانی، كە 

توانای سكپڕبوون لە ئارادابێت. 
 دیاردەی سووڕی زۆربوون لە گشت شیردەرە نزمەكاندا هەیە، دەگەڕێتەوە 
بۆ بوونی ماوەی حەز و ئارەزوو )كە ناو دەبرێت بە گەرم بوون (، ئەویش تەنها 
لەو ماوەیەدایە، كە هێلكەدان ئامادەیە بۆ بەرهەمهێنانی هێلكەیەك، یان زیاتر- لەو 

كاتەدا مێیینەكە ئامادەی جووتبوونە.

بەشی هەشتەم:
ڕێكخستنی فرمانەكانی لەش:

ئەندامە  فرمانەكانی  و  كار  لە  كردووە  لێكۆڵینەوەیان  ب��ەردەوام  ئەوانەی   
بە  ئەندامێك  هەر  چالاكیی  كە  دەركەوتووە،  بۆ  ئەوەیان  لەش  جیاوازەكانی 
درێژایی ژیانی گیانەوەرەكە لەسەر ڕەوتێكی دیاریكراو نەبووە، بەڵكو هەندێك 
جار چالاكی ئەو ئەندامانە لە ماوەی تەمەنی گیانەوەرەكەدا بەرزدەبێتەوە و 
زیاددەكات، بەڵام ئەو چالاكییە لە ماوەیەكی تردا كەمدەكات. دەتوانین جیاوازی 
ئەو دوو پلەیە لە چالاكی بگێڕینەوە بۆ پێویستی لەش بە چالاكیی ئەو ئەندامە 
لە قۆناغە جیاوازەكانی ژیاندا. باشترین نموونەی ئاشكرا و  بە پێی خواست 
دیار لەسەر ئەمە ئەو جیاوازییەیە، كە دەیبینین لە چالاكیی توخمە ئەندامەكاندا. 
تاڕادەیەك سست و ناچالاكن، بەڵام  لە قۆناغەكانی سەرەتای ژیاندا  دەبینین 
و  بەرزبوونەوە  بەرەو  چالاكییەكانیان  باڵقبوون  قۆناغی  و  پێگەیشتن  دوای 
قۆناغی  تا  ئەوە  دوای  پێگەشتن،  توخمە  قۆناغی  دەگاتە  تا  دەچن  زیادبوون 
جێگیردەبێت،  ت��اڕادەی��ەك  و  ب��ەردەوام��ە  ه��ەر  تەمەنداچوون  بە  و  پیربوون 
و  دەچێت  نزمبوونەوە  بەرەو  قۆناغە  ئەو  دوای  چالاكییە  ئەو  دەبینین  بەڵام 
ئ��ارەزووی  پلەی  دەبینین  ه��ەروەك  هەنگاودەنێت.  وەستان  بەرەو  بەرەبەرە 
توخم دوای گەیشتنی گیانەوەر بە قۆناغی توخمەپێگەیشتن بەیەك ڕەوت نییە، 
ئەمە  لاوازە،  جاریتریش  هەندێك  و  بەهێزە  زۆر  دەبینین  هەندێكجار  بەڵكو 
زۆربوونیان  توخمە  كە  دەبینرێت،  گیانەوەرانەدا  لەو  ئاشكرایی  و  ڕوون  بە 
وەرزییە وەك مەڕ و ماڵات و هەندێك لە باڵندەكان. ئەمە جگە لەوەی تاكەكان 

بەرهەمهێنان  لە ڕووی  لە ڕووی توخمە چالاكییەوە جیاوازن،  لەناو خۆیاندا 
و چالاكیی فەسلەجییەوە، لەڕووی توانای ئەندامەكانیانەوە، هەیانە توانایەكی 
بەرزی هەیە و هەشیانە توانای لاوازە لە ڕووی فەسلەجییەوە، هۆكاری ئەوەی 

كە باسمانكرد دەگەڕێتەوە بۆ دوو كۆموڵە لە كاریگەریی:

كۆمەڵەی دەمارە كاریگەر:  .1
بەستراون، جا  دەم��ارەوە  بە كۆئەندامی  كاریگەریانەن  ئەو جۆرە  ئەمانە   
ئەگەر ناوەند بێت، یان خۆیی. كاریگەریی ئەم كۆمەڵەیە بۆ ئاگاداركردنەوەی 
ئەندامەكانە بۆ ئەوەی فرمانەكانیان چالاكتر بكەن، یان ئەو چالاكییە بوەستێنن، 
ژیانی  ب��ارودۆخ��ی  خواستی  و  كاریگەرییەكە  سروشتیی  بەپێی  ئ��ەوی��ش 
زیندەوەرەكە، كە بەردەوام لە گۆڕاندایە، بۆئەوەی خۆی بگونجێنێت لەگەڵ ئەو 
ئەوپەیوەندییەوە  لەڕێی  تا  لە شوێنەوارەكەدا ڕوودەدەن  كە  گۆڕانكارییانەی، 
بتوانێت خۆی ڕابێنێت لە پێناو مانەوەی و بەردەوام بوونیدا لە ژیان. ژینگە 
)شوێنەوار(ی ناوەوەی بوونەوەر خۆڕسكانە بەردەوام لە ڕێكخستندایە لەگەڵ 
ئەوەیە كە بەردەوام بوونی ژیانی  گۆڕانە بەردەوامەكانی ژینگەی دەرەوەدا. 

گیانەوەر دیاری دەكات.

كۆمەڵەی هۆرمۆنە كاریگەر:  .2
 ئەم كاریگەرییانە دەگەڕێنەوە بۆ كۆمەڵێك دەردراوی كوێرە ڕژێنەكان، كە 
كاریگەریی دیاریكراویان هەیە لەسەر ئەندامێك، یان چەند ئەندامێكی دیاریكراو 
بۆئەوەی پاڵیانپێوەبنێن بۆ ئەنجادانی جۆرێك لە چالاكیی، كە بگونجێت لەگەڵ 
بوونەوەرەكە  پێویستی  ب��ۆئ��ەوەی  و  هۆڕمۆنەكەدا  كاریگەریی  سروشتی 
بێنێتەدی كە ئەویش دەگەڕێتەوە بۆ كاری هۆڕمۆنەكە وەك وەڵامدانەوەیەك 
ئەگەر شوێنەواری  ڕووی��داوە، جا  لە شوێنەوارەكەدا  كە  گۆڕانكارییەكان،  بۆ 

دەرەوە بێت، یان ناوەوەی لەش.

 لێكۆڵینەوە نوێكان ئەوەیان سەلماندووە، كە هەریەكە لەو دوو كۆمەڵەیە 
سەربەست، یان بێ  یەكتر كارناكات، بەڵكوهەردووكیان پێكەوە بە هاوكارییەكتر 
كاردەكەن و كاریگەریی هاوتایان لەسەر یەكتر هەیە، بۆئەوەی فرمانێك بێننە 

دی، كە ئەویش پاراستنی باری فەسلەجەی لەشە.
بە وردی-  بە خێرایی و  ئەو هاوسەنگییەی، كە مەبەستە -ب��ەردەوام و   
هاوتایە لەگەڵ ئەو گۆڕانە فەسلەجییانەی ناوەوەی لەش، كە بە هۆی كاریگەرییە 
جیاوازەكانی شوێنەوارەوە ڕوودەدەن. تا لەش بتوانێت پارێزگاری لە جێگیری 
خودی )Homeostasis( خۆی بكات، بۆئەوەی پێكهاتەكانی لەش نەگۆڕێن، 
بەهۆی گۆڕانەكانی شوێنەوارەوە وەك  تێكنەچن  فەسلەجییەكانی  فرمانە  یان 
دەوروب��ەر  گەرمی  پلەی  لە  زۆر  هاتنەخوارەوەی  یان  زۆر،  بەرزبوونەوەی 
گیانەوەرەكە  لەشی  گەرمی  پلەی  لە  گ��ۆڕان  هەمان  ڕوودان���ی  ه��ۆی  نەبێتە 
بەتایبەتی پلەگەرمی نەگۆڕەكان )خوێن گەرمەكان(، بەڵكو دەبینین پلەی گەرمی 
لەشیان بە جێگیری دەمێنێتەوە، ئەویش دەگەڕێتەوە بۆ ئەو كاری ڕێكخستنەی، 

كە هەردوو كۆمەڵەی كاریگەرییەكە پێكەوە بە هاوكاری ئەنجامیدەدەن.
 لەبەر ئەوەی هەر كۆمەڵێك لەو دوو كۆمەڵەیە كاریگەریی تایبەتی خۆی هەیە 
لەسەر ئەندامە جیاوازەكانی لەش، هەر كۆمەڵەیەكش كار لەوی تریان دەكات و 
بەهەمان پلەش كاریگەرییان دەبێت لەسەر شانەكانی لەش. گرنگترین نمونەش 
بۆ ئەمە ونكردنی چالاكیی دەردانە لەلایەن هەریەك لە كڕۆكی ڕژێنەی سەر 
گورچیلە و هەروەها پیتیوتەری پێشەوە )ڕژێنی(، ئەگەر هاتو ئەو دەمارانەی 
بۆیان دەچن پچڕێنران. هەروەك دەبینین دەردراوی ثايرۆیدەڕژێن گرنگییەكی 
گیانەوەر،  هۆشی  و  دەم��اخ  چالاكییەكانی  ڕێكخستنی  لەسەر  هەیە  گ��ەورەی 
هەروەها كاریگەریی تایبەتی هەیە لەسەر بەسۆزەكۆئەندامی دەمار )دەزگای 
سمپەساوی(. ڕژێنەكان كاریگەرییەكی ناڕاستەوخۆیان هەیە لەسەر كۆئەندامی 
دەمار بەهۆی ئەو كاری ڕێكخستنەی، كە دەیكەن بۆ ڕاگرتنی خەستیی خوێ 

 Osmotic( نائەندامییەكان و شەكری گلوكۆز و هەروەها پەستانی دەڵاندن 
 .)Pressure

گیانەوەرەكان  و  مرۆڤ  لەسەر  كاریگەرییانەوە  ل��ەڕووی  هۆڕمۆنەكان   
لە  و  ئامادەدەكرێت  گیانەوەر  لە  ئەنسۆلین  هۆڕمۆنی  نمونە-  بۆ  لێكدەچن، 
چارەسەركردنی نەخۆشیی میزی شەكرین لە مرۆڤدا بەكاردەهێنرێت. هەروەها 
ئەو هۆڕمۆنانەی، كە لە كارگە و تاقیگەكاندا ئامادەدەكرێن بۆ مرۆڤ پێشتر 

لەسەر گیانەوەری وەك مشك و سەگ و پشیلە و هی تر تاقیدەكرێنەوە.
 لێرەدا وا پێویست دەكات ئاماژە بەوە بكەین، كە ڕووەكەكانیش هۆڕمۆنیان 
هەیە، لە ساڵی )1934( دا بۆیەكەمجار لەلایەن زانا كۆگال )kogl( جیاكرایەوە 
بۆ  پێویستە  ئەمە  كە  بۆیدەركەوت  نان،  ناوی   )Auxin( )A( ئۆكسین  بە  و 
بەكاریان  توانی  هەروەها  ڕوون��ادات.  گەشە  نەبوونی  بە  و  ڕووەك  گەشەی 
بهێنێت لە چاندنی هەندێك بەروبووم دا لەكاتێكدا كە وەرزی چاندیان نەبوو، 
هەروەها بەكاریهێنان بۆ بەرهەمهێنانی هەندێك میوەی بێ  تۆو )بێ  دەنك(ی 
 B(( قەبارە گەورە. پاشان جۆری تر لە هۆڕمۆن دۆزرای��ەوە كە بە ئۆكسین
Auxin(( ناسراوە. هەروەها هۆڕمۆنی )IAA( )Indole Acetic Acid(، سەیر 
لەوەش  هەیە.  مرۆڤیشدا  میزی  لە   )IAA( دواییان  هۆڕمۆنەی  ئەم  لەوەدایە 
ساڵی  لە  تێدایە،  گیانەوەریان  هۆڕمۆنی  ڕووەك  هەندێك  ئەوەیە  سەیرتر 
لە  ئەوجۆرە  دارخورما  كە چوزی  بیسەلمێنێت،  توانی  ڕیری  زانا  دا   )1952(
هۆڕمۆنی تێدایە، كە لە مرۆڤدا هەیە و توخمە ڕژێنەكان ئاگاداردەكاتەوە، واتە 
لێكۆڵینەوەی هۆڕمۆنەكان لە  )Gonadotrophic Hormone( بایەخدان بە 
ئەمریكا لە ساڵی )1945( دا دەستیپێكرد، كاتێك كۆمەڵەیەك دامەزرا بە ناوی 
كۆمەڵەی زانستی كوێرەڕژێن، كوێرەڕژێن زانی )Endocrinology( هەروەها 
لە ئینگلترەش )بریتانیا( كۆمەڵەیەكی هاوشێوە لە ساڵی )1946( دا دامەزرا، كە 
ئەدینبرەیان كردە بارەگا و خرایە ژێرچاودێری و ئاگاداری كۆمەڵەی توێژینەوە 

پزیشكییەكانەوە، پاشان لە هەریەك لە جنێڤ پایتەختی سویسرا و ستۆكهۆڵم 
لە سوید و كۆڵن لە ئەڵمانیا، یەكەی گەورە گەورە بۆ توێژینەوەی هۆڕمۆنەكان 
بنیاتنران. هاوكاری لەنێوان ئەمانەدا هاتەكایەوە، بۆیە هەستان بە دامەزراندنی 
كۆمەڵەیەكی توێژینەوە بۆ كوێرە ڕژێنەكان لەژێر چاودێری ڕێكخراوی سیبا 
 )Colloquia Endocrinology( ی سویسری، كە ناسرا بە ناوی )CIBA(
یەكەم  ساڵدا  لەهەمان  )1953(دا  ساڵی  لە  بنیاتنا  بۆ  یانەیەكیشیان  هەروەها 

كۆبوونەوەیان لە شاری جنیف تێدا ئەنجامدا. 

گرنگیی لێكۆڵینەوەی زانستیی كوێرەڕژێن 
لەڕووی بەرهەمهێنانەوە:

 ئ��ەوی ڕاب���ورد ئ��ەوەم��ان ب��ۆ دەردەخ����ات، ه��ۆڕم��ۆن��ەك��ان چ گرنگییەكی 
لەشی  ن��اوەوەی  جیاوازەكانی  زیندەچالاكییە  ڕێكخستنی  لە  هەیە  گەورەیان 
بونەوەران بەگشتی و ڕێكخستنی كارە بەرهەمهێنەرەكان و زاووزێ  بەتایبەتی. 
لەبەرئەوەی هەموو وێنە بەرهەمییەكان لە گیانەوەرە كشتوكاڵییەكان، هەر لە 
شیر و هێلكە و گۆشتەوە هەموویان بەرهەمی كاری زاووزێ  و زۆربوونن، كە 
هەموو ئەمانە گرنگیی چالاكیی هۆڕمۆن دەگەیەنن بۆ بەخێوكەرانی گیانەوەرە 
مریشك  كە  مێینە،  گەمیتێكی  لە  بریتییە  مریشكدا  لە  هێلكە  كشتوكاڵییەكان. 
بەرهەمیدەهێنێت كە پەیوەندییەكی ڕاستەوخۆی هەیە بە ڕێكخستنی هۆڕمۆنی 
زاووزێوە لە باڵندەدا. هەروەها بەرهەمهێنانی شیر لە مانگا و گامێش و مەڕدا 
هەیە  زایینەوە  و  بە سكپڕبوون  پەیوەندییان  ئەوانیش  ڕاستەوخۆ  هەموویان 
كە هەردوو ئەم كردارە دەكەونە ژێر كاریگەریی ڕێكخستنی هۆڕمۆنەكان، كە 
بایۆلۆجییەكانی  بە هاوكاری كاریگەرییە  ئەگەر  بە هیچ شێوەیەك ڕوونادەن 

هەندێك لە هۆڕمۆنەكان نەبێت.
نەوە  تاكی  لەنێوان  هەیە  جیاوازی  كە  دەكرێت،  ئ��ەوە  تێبینیی  هەمیشە   
جیاوازەكاندا لەڕووی توانای بەرهەمهێنانیانەوە، لەبەرئەوە لێرەوە لێكۆڵینەوەی 
لەنێوان  پەیوەندی  تاچەند  بزانرێت  بۆئەوەی  سەرهەڵدەدەن  كوێرەڕژێنەكان 
ئەویش  هەیە،  گیانەوەراندا  لە  بەرهەمهێنان  ئاستی  و  هۆڕمۆنی  چالاكیی 
گەورەترین  هێنانەدی  و  بەرهەمهێنان  ئاستی  ب��ەرزك��ردن��ەوەی  ئامانجی  بە 
پاشەكەوتی ئابووری، كە بتوانرێت لە بەخێوكردنی گیانەوەرە كشتوكاڵییەكاندا 
بەپێی جیاوازی توخمیان لە پێناو دەستكەوتنی بەرزترین بەرهەم لێیان، هەروەها 
كە  جیاوازەكاندا،  ڕژێنە  لەنێوان  هاوسەنگی  باری  باشترین  لێكۆڵینەوەی  بە 
بەهۆیەوە بتوانرێت بەرزترین دەستكەوت بیهنرێتەدی لە بەرهەمەدا. هەروەها 

هاوسەنگییەكی  كە  گیانەوەرانەدا  ئەو  لەنێوان  بكرێت  هەڵبژاردن  دەتوانرێت 
ئەو  چونكە  چاككردنیان،  بۆ  كاربكرێت  هەروەها  هەیە،  نمونەییان  هۆڕمۆنی 
بەرهەمهێنانی  توانای  و  بۆماوەیی  پێكهاتنی  بە  هەیە  پەیوەندییان  خەسڵەتانە 

تاكەوە.

كوێرەڕژێن چییە؟
 )Glandular( كوێرەڕژێن بریتییە لە كۆمەڵێك ئەندام، كە چالاكی ڕژێنی 
ئەنجام دەدەن و هەروەها كاریگەریی سنوورداریان هەیە لەسەر هەندێك لە 
كارەكان، یان كارلێكە زیندەگییەكانی ئەندامە تایبەتەكانی لەش. دەردراوەكانی 
ئەندامەی، كە  لەڕێی خوێنەوە دەگوێزرێنەوە بۆ ئەو  ئەم ڕژێنانە ڕاستەوخۆ 
ئامانج و مەبەستە، ئەویش لەبەرئەوەیە ئەم ڕژێنانە هیچ جۆرە جۆگەیەكیان 
نییە بۆ گواستنەوەی دەردراوەكانیان، بۆیە هەندێكجار لە هەندێك سەرچاوەی 

تردا بە بێجۆگەكان )Ductless Glands( ناودەبرێن، كە ئامرازە بۆ ناوی 
 .(Endocrine Glands) كوێرەڕژێن، یان ڕژێنەی دەردەری ناوەكی

 دەبێت لێرەدا ئەوەمان لەبیر نەچێت، كە جگە لە كوێرەڕژێنەكان ڕژێنی تر 
لە لەشدا زۆرن، بەڵام ئەوان جۆگەی تایبەتییان هەیە بۆ گواستنەوەی ئاوگ و 
شلاو و ئەنزیمەكانی لەش، كە هەندێك لەوانە ڕاستەوخۆ دەكرێنە دەرەوەی 
بۆ  دەردراوەكانیان  هەندێكیشیان  فرمێسكەڕژێن.  و  ئارەقەڕژێن  وەك  لەش 
ناوەوەی لەشە، وەك ڕژێنەی پەنكریاس، كە ئەنزیم دروستدەكات و دەینێرێت 
لەوەو  تایبەتییەوە هەروەك  لەڕێی جۆگەی گوێزەرەوەی  بۆ جۆگەی هەرس 

پێش ئاماژەمان بۆ كردووە.
 ئەوەی شایەنی باسە لێرەدا ئەوەیە، كە كوێرەڕژێنەكان ئەو دەردراوەی 
دەیڕێژن بە هۆڕمۆن )Hormone( ناسراوە، كە بە مانای هاندەر دێت لە لاتینیدا، 
هۆڕمۆنی  وەك   ،)Inhibitory( وەستاندن  هۆكاری  دەبنە  هەندێكییان  بەڵام 

 ،)Urogastrone( یورۆگاسترین  و   )Enterogastrone( ئینترۆگاسترین 
ڕیخۆڵە  جووڵەی  و  گ��ەدە  ئاوگی  وەستاندنی  هۆی  دەبنە  هەردووكیان  كە 
بەراوردبكرین  ئەگەر  وەستێنەرەكان  هۆڕمۆنە  بەگشتی  بەڵام  یەكدا،  بەدوای 
بە هۆڕمۆنە هاندەرەكان، یان چالاككەرەكان دەبینین زۆر كەمترن، هەرلەبەر 
وەك  با  ن��اوە  ئ��ەو  وات��ە  ن��ادرێ��ت،  ناوەكە  بەردەوامبوونی  بە  گ��وێ   ئەوەشە 
لەجێی  و  ورد  زۆر  باسمانكرد  وەك  ئەگەرچی  بمێنێتەوە  گ��ۆڕان  بێ   خۆی 
خۆیدا نییە، دەردانی هۆڕمۆن هەر پەیوەند نییە بە كوێرەڕژێنەكانەوە، ئەوەتا 
لەلایەن  ناو خوێن  ڕێكخستنی شەكری  بۆ  پێویستە  كە  ئەنسولین،  هۆڕمۆنی 
ئەسیتایەلكۆڵین،  و  ئەدریناڵین  هۆڕمۆنی  هەروەها  دەردەدرێت،  پەنكریاسەوە 
كە لەلایەن كۆتایی دەمارەكانەوە دەردەدرێن لە ئەنجامی كاریگەریی دەماریدا 
بۆ بەردەوامبوونی دەمارە تەزووەكان و باش ئەنجامدانی كارەكانیان بەخێرایی 
شیدەبنەوە و لە كاردەكەون، ئەگەر چی هەندێكجار دزەدەكەنە ناوخوێنەوە و 

لە ناوچەی تری لەشدا كاریگەری بەجێدێڵن.

میكانیزمی كاریگەریی هۆڕمۆن و پێكهێنانی نامەی دووەم:
بە  دەبەسترێتەوە  ك��ە  دەستپێدەكات،  ه��ۆڕم��ۆن  كاریگەریی  ئ��ەوك��ات��ە   
یان  بەئامانجكراوەكە،  خانە  پ���ەردەی  س��ەر  دەكەوێتە  كە  وەرگ��رەك��ەی��ەوە، 
پەیوەندییەك  بەستنەوەیەدا  ئەم  ئەنجامی  لە  خانەكە.  ناوەوەی  سایتۆپلازمی 
)Second Messenger( كە وابوو  نامەی دووەم  پێیدەڵێن  دێتەئاراوە، كە 
نامەی دووەم بریتییە لەو ماددەیەی كە وەڵامدانەوەی دەبێت لەناو خانەكەدا 
بۆ كاری هۆڕمۆنە دیاریكراوەكە دوای بەستنەوەی بە وەرگرەكەیەوە لەسەر 
بە زۆركردنێكی  ئەو وەڵامدانەوەیەش  ناو سایتۆپلازم.  یان  پەردەی خانەكە، 
بەئامانجكراوەكەدا. فرمانی  لەناو خانە  دێتەدی  ئەو ماددەیە  ڕێژەیی خەستی 
یەكەمەكە  هۆڕمۆنە  ئ��ام��اژەی  كە  دەبینێتەوە،  خ��ۆی  ل��ەوەدا  دووەم  نامەی 

خانە  لەناو  بنیاتنان  و  گۆڕانكاری  بۆ  وەریدەگرێت  هەروەها  و  دەگوێزێتەوە 
بەئامانجكراوەكەدا ئەویش بەهۆی كاری هۆڕمۆنەكەوە. واتە كاریگەریی ئەو 
هۆڕمۆنە بەهۆی نامەی دووەمەوەیە لەناو خانەكەدا، كە زیندەگۆڕان تێیدا دێتە 

ئاراوە.

)Mechanism of Hormone Action) میكانیزمی كاری هۆڕمۆن
هەروەها  ئاشكرابین،  هۆڕمۆن  كاركردنی  چۆنیەتی  لە  زیاتر  ئەوەی  بۆ   
لەسەر  كاریگەرییان  بەپێی  هۆڕمۆنەكان  لێكۆڵینەوەكەدا،  ئاسانكردنی  لەپێناو 

خانە، دەكەین بە دوو جۆرەوە:
ئەو هۆڕمۆنانەی لەڕێی وەرگرەكانی سەر پەردەی خانەوە )وەرگرە  أ - 
ڕووكارێكان( )Surface Receptors( كارەكانیان ئەنجامدەدەن، بێ ئەوەی 
هۆڕمۆنە  و  پێپتیدییەكان  هۆڕمۆنە  وەك  خانەوە،  سایتۆپلازمی  ناو  بچنە 

پڕۆتینییەكان و هۆڕمۆنی ئیپینێفرین و پڕۆستاگلاندین.
ئەو هۆڕمۆنانەی خۆیان دەگەیەننە ناوەوەی خانە و خۆیان دەنوسێنن  ب - 
بە وەرگرەكانیانەوە لەناو سایتۆپلازمدا و بەهۆیەوە كارەكەیان ئەنجامدەدەن. 
 وەك ه��ۆڕم��ۆن��ە س��ت��ی��رۆی��دی��ەك��ان و ه��ۆڕم��ۆن��ەك��ان��ی ث��اي��رۆی��د و ه��ەروەه��ا 

.)D( ڤیتامین

ا- هۆڕمۆنەكان كە وەرگری ڕووكارییان هەیە: 
پڕۆتینییەكان  هۆڕمۆنە  لە  ژمارەیەك  باسمانكرد،  لەوەوپێش  ه��ەروەك   
فرمانەكانیان  پڕۆستاگلاندین  و  ئیپینێفرین  هۆڕمۆنی  و  فرەبەستەرەكان  و 
لەسەر وەرگرە ڕووكارییەكانیان،  بە كاركردنی ڕاستەوخۆیان  جێبەجێدەكەن 
 )Second Messenger Theory( لەو ڕێیەوە بە بیردۆزی نامەی دووەم
 Cyclic( بازنەیی  فۆسفێتی  ی��ەك  ئەدینۆسینی  ب��ی��ردۆزی  ی��ان  ن��اس��راوە، 



هـۆڕمـۆن لەژیانی مرۆڤدا .......... عبدالرحمن حمە چاوش

136

ڕوودان��ی  دوای  ئەویش   ،)Adenosine Monophosphate( )c-AMP
زنجیرەیەك كارلێكی ئەنزیمی، كە لەكۆتاییدا بەرهەمەكەی بنیاتنانی پڕۆتینێك، 
تایبەتی دەبێت، كە لەش وەك بەرهەمێكی دووەمی  لە جۆری  ئەنزیمێك  یان 
پێویستی پێی هەیە، ئەویش بەهۆی كاریگەریی هۆڕمۆنە دەردراوەكە و جۆری 

وەرگرەكەوە دەبێت.
 كەوابوو كاریگەریی هۆڕمۆن لەسەر خانە لێرەدا متمانە دەكاتە سەر جۆری 
وەرگری  واتە  خانەكە  پەردەی  دەكەوێتە سەر  كە   ،)Receptor( وەرگرەكە 
بەشێوەیەكی  ل��ەڕادەب��ەدەرە،  تایبەتمەندییەكەیان  وەرگ��ران��ە  ئەم  ڕووك���اری، 
ئەوتۆ كە پێشوازی لە هیچ هۆڕمۆنێكی تر ناكەن، ئەوەی خۆیان نەبێت. هەر 
وەرگرێك ئاسایی پێكدێت لە سێ  )3( پێكهاتووی پڕۆتینی-وەرگر )پێشوازی 
پێشوازی  دەگاتە  هۆڕمۆنەكە  كاتێك  گوێزەرەوە.  یاریدەدەر،  هۆكاری  كەر(، 
و  خانەكە  دەرەوەی  ڕووك���اری  س��ەر  دەكەوێتە  كە  )وەرگ��رەك��ە(،  ك��ەرەك��ە 
تایبەتە بەو هۆڕمۆنە، لێرەدا كاری ئەو هۆڕمۆنە كۆتاییدێت و بەمە هۆكاری 
یاریدەدەری هاندەدرێت، كە لەم بارەدا بریتییە لە ئەنزیمی ئەدینیلەیت سایكڵێز 
)Adenylate Cyclase( كە كەوتووەتە سەر دیوی ناوەوەی پەردەی خانە، 
 ATP( )Adenosine( ئەم ئەنزیمە لەڕێی خۆیەوە ئەدینۆسینی سێ  فۆسفێتی
Tri-Phosphate(، چالاكدەكات و دەگۆڕێت بۆ ئەدینۆسینی یەك فۆسفێتی 
بازنەیی )c-AMP( كە كاردەكات بۆ گۆڕینی باری پڕۆتینەكە لە باری سستیەوە 

)ناچالاك( بۆ چالاك.
كە  بنیاتدەنرێن،  و  پەیدادەبن  تەواوكەرەكانەوە  پڕۆتینە  لە  ئەم وەرگرانە   
لەم ناوچانەدا جێگیر  )Integral( ئاسایی لەسەر یەكێك  ئینتیگراڵ  پێیاندەڵێن 
دەبن-دەرەوەی خانە )Extracellular(، كە دەكەوێتە سەر ڕووكاری دەرەوەی 
دەكەوێتە  یان   ،)Transmembrane( خانە  پەردەی  ناو  یان  خانە،  پەردەی 

 .)Cytoplasm( سەر دیوی ناوەوەی پەردەی خانە، واتە ناو سایتۆپلازم

 دەتوانین بیردۆزی نامەی دووەم بۆ هۆڕمۆنە پڕۆتینییەكان، بەم شێوەیەی 
خوارەوە كورتبكەینەوە:

هۆڕمۆنەكە )نامەی یەكەم( خۆی دەنوسێنێت بە وەرگرە تایبەتییەكەی   •
خۆیەوە لەسەر ڕووكاری دەرەوەی پەردەی خانەكە.

یەك  ئەدینۆسینی  بە  دەكرێت   )ATP( فۆسفێتی  سێ   ئەدینۆسینی   •
فۆسفێتی بازنەیی )c-AMP(، ئەویش بەهۆی كاریگەریی ڕاستەوخۆی ئەنزیمی 
ئایۆنی  بوونی  بە  ئەویش   ،)Adenylate Cyclase( سایكڵێز  ئەدینیلەیت 

.)GTP( فۆسفێتی )( و گوانۆسینی سێ  )3Ca( كالسیۆم
دووەم  نامەی  وەك   )c-AMP( بازنەیی  فۆسفێتی  یەك  ئەدینۆسینی   •
پێكهاتوویەكی  لەئەنجامدا  كە  ناوخۆییەكان،  كارلێكە  هاندانی  بە  هەڵدەستێت 
پڕۆتینی بەرهەمدێت پێیدەڵێن پڕۆتین كاینێز )Protein Kinase( )PK( بەڵام 
بە زۆربوونی )c-AMP( پڕۆتین كاینێز زۆر دەبێت و هەروەها سروشتیی لە 

.)PKa( دەگۆڕێت بۆ )PK( دەگۆڕێت، واتە )Active( ناچالاكەوە بۆ چالاك
 كاتێك )PKa( چالاكبوو، دەتوانێت كۆمەڵێك فۆسفێت بە كاری فۆسفۆركردن 
كە  خانەكەدا،  لەناو  پڕۆتین  ژمارەیەك  سەر  بخاتە   )Phosphorylation(
دوورنییە هەندێكییان ببنە ئەنزیم، كە لەش بۆ ڕایكردنی كارەكانی پێویستییەتی، 
وەك ئەوەی هۆڕمۆنە دەردراوەكە دەیەوێت، یان دوورنییە پڕۆتینێك بێت كە 

لەش لە گەشەكردنیدا پێویستی پێیدەبێت.

 وێنەی- 16-میكانیزمی كاری هۆڕمۆنەكان كە وەرگرەكانیان ڕوكارین

 بەم دوواییانە سەلمێنرا، كە چوار جۆری جیاواز لە ڕژێمی نامەی دووەم 
هەیە، كە هۆڕمۆنەكان دەتوانن بۆ بەجێهێنانی كارەكانیان لەسەر خانە سوودی 
لێوەربگرن. كە ئەمانە ئەو چوار جۆرەن لە نامەی دووەم، هەروەها هەندێك 

لەو هۆڕمۆنانەی سوودیان لێوەردەگرن:

 
 هەروەها دەتوانین هەندێك نمونە كورت بكەینەوە لەسەر ئەو زیندەگۆڕانانەی، 
 ،)c-AMP( كە ڕوودەدەن وەك وەڵامدانەوەیەك بۆ بەرزبوونەوەی خەستی
كە بەهۆی كاریگەری هۆڕمۆنە دەردراوەكانەوە ڕوودەدەن، لەگەڵ جیاوازی 

سروشتی وەرگرەكان، وەك لە خوارەوە ڕوونكراوەتەوە.

Zãòìì†@õóàbä@ @Z@ç‹ ò†ŠòíŽïÜ@çbïî†ìí�@ôäbØóäüàŠüè@ @
c-AMP@ @-E-NE-FSH- TSH-PTH- ADH- LH@çü bØíÝ M@Nµäünï�ÜbØ@ @

PKa @ @
(Protein Kinase activity) @ @

µÜü�äó÷M@µnØýû‹qM@µ�ünï�Øü÷M@Šó÷‹rîµmüîbiûM@GHM@N‡nè@ @

Ca 
(Phosphoinositide)@ @

E- NE- ADH- GnRH- TSH- ACTH- ANF- AnogN@ @

c-GMP     @ @@óÜ@õóäaìó÷@Ûòì@çbØóäüàŠüè@õóiŠûŒ(c-AMP)@a†@Nçóè@ @

óäb“ïä@ @ŠóîŠbØ@ôäüàŠüè@ @çaŠü ò‡åîŒ@õòìóäa†@ãłòì@ @

QN õŠìóš@ @E- ACTH@–@
çü bØíÝ @ @

@NçbØò‡îa‹�ïÝ @õŠbÙï’@ôn�b÷@õòìóäìíiŒŠói
@ õòìóäìíjàóØ@ó’‹m@ óÜ@ æm‹ ŠòíŽïÜ†ìí�
NçbØóïïåïàó÷@ @

سایتۆپلازمی  ن��او  دەكەوێتە  وەرگرەكانیان  هۆڕمۆنانەی  ئ��ەو  ب- 
خانەكەوە:

 لەنموونەی ئەو هۆڕمۆنانەی، كە بەم ڕێگەیە فرمانەكانیان ئەنجام دەدەن، 
هەروەها  و  ثايرۆید  ڕژێنەی  هۆڕمۆنەكانی  لەگەڵ  چەورییەكانن  هۆڕمۆنە 

ڤیتامین )D3( كە بەم شێوەیەی خوارەوە ڕوودەدات.
هۆڕمۆنەكە لەڕێی چینە چەورییەكەی پەردەی خانەوە خۆی دەگەیەنێتە   -
ناو سایتۆپلازم و لەوێدا دەنوسێت بە وەرگرە تایبەتیەكەیەوە لەناو سایتۆپلازم، 
یان لەسەر پەردەی ناوك، بەو هۆیەوە ئاوێتەیەكی كیمیایی لەنێوان هۆڕمۆن و 

وەرگرەكەیەوە بنیاتدەنرێت )هۆڕمۆن و وەرگر(.
هۆڕمۆن و وەرگرەكەی پێكەوە دەچنە ناو ناوكەوە.  -

لە ئەنجامی ئەمەدا كاری لەبەرگرتنەوەی جینە تایبەتەكە ڕوودەدات،   -
 mRNA( )Messenger( ن��ێ��رەر  ڕای��ب��ۆزی  ترشی  ن��اوك��ە  ب��ەه��ۆی��ەوە  ك��ە 

Ribonucleic Acid( بەرهەمدێت.
بۆلای  سایتۆپلازم  ن��او  بۆ  دەگوێزرێتەوە   )mRNA( ناوكەترشی   -
بەپێی  پڕۆتین  دروستكردنی  بۆ  ئیندۆپلازمی  تۆڕی  لەسەر  ڕایبۆسۆمەكان 
چالاكییەكاندا  لە  و  ئەنزیم  ببنە  هەندێكیان  دوورنییە  كە  خانەكە،  پێویستی 
و  گەشە  لە  بەشداری  و  بمێننەوە  پڕۆتیندا  شێوەی  لە  یان  بەكاربهێنرێن، 

پەرەسەندنی لەشدا بكەن.
 بەهەرحاڵ ئەگەر كاریگەریی هۆڕمۆن لەڕێی وەرگری ڕووكارییەوە بێت، 
واتە دیوی دەرەوەی پەردەی خانە )پڕۆتینییەكان(، یان لەڕێی وەرگری ناوەوە 
بەخۆی  تایبەت  وەرگرێكی  چەند  هۆڕمۆنێك  دوورنییە  )چەورییەكان(،  بێت 
هەبێت، بەڵام دوورنییە وەڵامدانەوەكە بەپێی ئەندامە بەئامانجكراوەكە و جۆری 

وەرگرەكە بگۆڕێت، كە هەڵیدەگرێت.

میكانیزمەكانی ڕێكخستنی دەردانی هۆڕمۆن:
 لەبەر گرنگی ئەم باسە دەهێنێت زیاتر بایەخی پێبدرێت و لێكۆڵینەوەی لەسەر 
بكرێت، هەر لەبەر ئەوەشە دەبینین لە چەند شوێنێكدا بەشێوەیەكی تایبەتی و 
هاوسەنگ  بەشێوەیەكی  لەش  زیندەچالاكییەكانی  دەبێتەوە،  دووبارە  جیاواز 
ڕێكدەخرێن لە سنوورێكی فەسلەجی دیاریكراودا لەلایەن هۆڕمۆنەكانەوە، زۆر 
دەردان��ی هۆڕمۆن، یان كەم دەردان��ی دەبێتە، هۆی ڕوودان��ی ناهەمواری، كە 
ڕێگردەبێت لەبەردەم زیندەكردارەكانی لەش دا. بۆ نموونە لە باری سروشتیدا 
هۆڕمۆنەكانی ثايرۆیدەڕژێن بەشێوەیەكی ڕێك و پێك ڕۆڵی خۆیان دەبینن لە 
لەشدا، هۆڕمۆنەكانی بە ڕێژەیەكی جێگیر و بۆ ماوەیەكی درێژخایەن )چەند 
ڕۆژێك( دەردەدرێن، ڕوودانی هەر گۆڕانێك لە ڕێژە و خەستی ئەم هۆڕمۆنانەدا 
نالەبارەوە،  بە توشی دۆخێكی  توشهاتنی  گیانەوەرەكە و  بەركەوتنی  بەهۆی 
و  خێرا  بەشێوەیەكی  ئەگەر  تێكدەچێت  پێكییە  ڕێكو  و  هاوسەنگی  ئەو  ئەوا 
ئەو هاوسەنگییە  پارێزگاریكردنی  بە  پێویستی  نەبێت. چونكە لەش  كتوپڕیش 
هەیە، كە بە جێگیری بمێنێتەوە، ئەویش بە پارێزگاریكردن دەبێت لە جێگیریی 
ڕێژەی هۆڕمۆن لە لەشدا بەشێوەیەك، كە دەبێت هەمیشە ڕێژەی هۆڕمۆنی 

دەردراو یەكسان بێت بە ڕێژەی هۆڕمۆنی بەكارهاتوو.
 هۆڕمۆنی ئەپینێفرین لەو هۆڕمۆنانەیە، كە لەش پێویستی پێی دەبێت بە 
ڕێژەیەكی بەرز و ماوەیەكی كورت )چەند خولەكێك( بەتایبەتی لەو كاتەدا، كە 
دەبێتەوە. كەوابوو  ماندووبوون  ئەرك و  بەرەو ڕووی هەوڵدان و  گیانەوەر 
لێرەدا لەش پێویستی بە میكانیزمێكی فیسیۆلۆجی دەبێت بۆ بەرەوڕووبوونەوەی 
ئەو دۆخە نالەبارە كتوپڕە و هەروەها ئەو بەرزبوونەوەیە لە ئاستی ڕێژەی 
فیسیۆلۆجی  ناهەمواری  تووشی  گیانەوەرەكە  بۆئەوەی  لەشدا  لە  هۆڕمۆن 
نەبێتەوە. هۆڕمۆنی هێلكەكردن لەو هۆڕمۆنانەیە، كە مێینە بۆ ماوەیەكی كورت 
نەبێت پێویستی پێی نییە، كە ئەویش كاتی هێلكەكردنە، دەبینین ئەو هۆڕمۆنە 

كاری خۆی ناگێڕێت تا خەستییەكەی نەگاتە ئاستێكی دیاریكراو.
ئاستی  و  خۆراكەكە  جۆری  كە  هۆڕمۆنانەیە،  لەو  ئەنسولین  هۆڕمۆنی   
یان  هۆڕمۆنە،  ئ��ەو  ڕێ��ژەی  دابەزینی  تێدەكەن،  ك��اری  ڕاستەوخۆ  گلوكۆز 
فرمانی  كوڕی  و  كەم  و  كورتهێنان  ڕووی  بەرەو  گیانەوەرەكە  فرەدەردانی، 

دەكاتەوە، كە لە كۆتاییدا دەبێتە هۆی مردنی.
 ئاستی كالسیۆم لە لەشدا ئەویش پێویستی بەوە هەیە، كە لە هاوسەنگییەكی 
جێبەجێیبكات،  فرمانەكەی  ئاسایی  شێوەیەكی  بە  بتوانێت  تا  بێت  فەسلەجیدا 
و  كالسیتۆنین  و  ثايرۆید  هاوسێی  هۆڕمۆنی  دەردانی  ڕێكخستنی  لەبەرئەوە 
ڤیتامین )D( دەبێت بە شێوەیەكی هاوتا و تەواوكەر بن بۆئەوەی هاوسەنگی 

كالسیۆم لە خوێندا تێكنەچێت.
هۆڕمۆن  دەردان���ی  كە  دەگەیەنن،  ئ��ەوە  تریش  زۆری  و  نموونانە  ئ��ەم   
لەپێناو  ئ��ەوی��ش  دەب��ێ��ت،  ڕێكخراو  و  ورد  زۆر  بەشێوەیەكی  ل��ەش  ب��ۆن��او 
لە  لەش  كە  ئەوتۆ،  بەشێوەیەكی  فیسیۆلۆجی  هاوسەنگی  لە  پارێزگاریكردنە 
هەموو بەرەنگاربوونەوەیەكی نالەبار بپارێزێت، بەتایبەتی ئەوانەی دەبنە هۆی 
تەواوی فرمانە جیاوازەكانی لەش.  پەككەوتنی  ئەندامەكان و  تێكدانی فرمانی 
ئێستا دوای ئەوەی فرمانی هۆڕمۆنە جیاوازەكانمان زانی، دەتوانین گرنگترین 
هۆڕمۆنانە  ئەم  دەردانی  لەسەر  كاریگەرییان  كە  ڕوو،  بخەینە  هۆكارانە  ئەو 

هەیە

 (Feedback Mechanism) -میكانیزمی پێچی كاردانەوە أ - 
 لێرەدا مەبەست لە پێچی كاردانەوە ئەوەیە، كە ڕێژەی هۆڕمۆنی دەردراو 
)پێچی  نەرێنی  كاریگەری  یان  ئەرێنی(،  )پێچی  ئەرێنی  كاریگەری  هەیە  بۆی 
ئەو  بۆ  میكانیزمە  ئەم  دەردان��ەك��ەی.  ڕێكخستنی  میكانیزمی  لەسەر  نەرێنی( 
تەنی  كە  تەوەرەییەوەیە،  پەیوەندییەكی  لەڕێی  دەردانیان  كە  هۆڕمۆنانەیە، 

ژێرڕاخەرە دەبەستێتەوە بە پلی پێشەوەی پتوتەرە و ئەو ڕژێنەی، كە دەكرێتە 
ئامانج. باشترین نموونەش بۆ ئەمە ئەو پەیوەندییە تەوەرەییەیە لەنێوان تەنی 
ژێرڕاخەرە و ڕژێنەری پتیوتەرە و ثايرۆیدەڕژێن، ئەو پەیوەندییە تەوەرەییەی، 
كە هەیە لەنێوان تەنی ژێرڕاخەرە و پتیوتەری پێشەوە و توێكڵی ڕژێنەی سەر 

گورچیلە دا، هەروەها دەربارەی ڕژێنەكانی زاووزێش.
 دەتوانین پەیوەندی تەوەرەیی نێوان تەنی ژێرڕاخەرە و پتیوتەرە و ثايرۆیدە 
ڕژێن بكەینە نموونە بۆ ڕوونكردنەوەی میكانیزمی پێچی كاردانەوەی ئەرێنی و 
 )T3- T4- TSH- TRH( نەرێنی، كە لە دەردانی هۆڕمۆنەكانی ثايرۆیدە ڕژێندا
تەوەرەیی  پەیوەندی  بەسەر  جێبەجێدەبێت  شێوازەیە  ئەم  هەر  بەدیدەكرێت. 
GnRH- LH- -.نێوان تەنی ژێرڕاخەرە و ڕژێنەی پتیوتەرە و هێلكەدانەكان
FSH(-ئیسترۆجین و پڕۆجیسترۆن) دا. هەروەها پەیوەندی تەوەرەیی نێوان 
--CRH( ACTH ژێرڕاخەرە و پتیوتەرە و توێكڵی ڕژێنەی سەر گورچیلە

كۆرتیزۆڵ ) دا.
شێوەی  بە  ثايرۆكسین  هۆڕمۆنی  خەستی  هاتنەخوارەوەی  و  كەمبوون   
هۆڕمۆنی  دەردانی  زیادكردنی  بۆ  ژێرڕاخەرە  تەنی  سەر  كاردەكاتە  ئەرێنی، 
 ،)TSH( كە ئەمیش لەڕێی خۆیەوە هانی پتیوتەرە دەدات بۆ دەردانی ،)TRH(
 T3,( كە ئەمیش لەڕێی خۆیەوە ثايرۆیدەڕژێن هاندەدات بۆ دەردانی زیاتر لە
 )T3( یان ثايرۆنینی سێ  یۆدی ،)T4( زۆربوونی هۆڕمۆنی ثايرۆكسین .)T4
بۆیان هەیە كاریگەری نەرێنی بكەنە سەر تەنی ژێرڕاخەرە بۆ كەمكردنەوەی 
پێشەوە  پتیوتەری  ڕژێنەی  سەر  بكەنە  كاریش  هەروەها   .)TRH( دەردان��ی 
دوورنییە  كە   ،)TSH( هۆڕمۆنی  دەردان��ی  كەمكردنەوەی  بۆ  بەڕاستەوخۆ 
)TSH(ەوە بێت، كە لەڕێی پێچی  ڕێكخستنەكە ڕاستەوخۆ بەهۆی هۆڕمۆنی 

كاردانەوەی نەرێنییەوە ڕاستەوخۆ كاردەكاتە سەر تەنی ژێرڕاخەرە.
بەشێوەیەكی  ثايرۆیدەڕژێن،  دەردانی هۆڕمۆنەكانی  تێكڕای  بەم شێوەیە   

سەرەكی متمانە دەكەنە سەر ڕادەی خەستییەكەیان لە خوێندا، كە بەپێی ئاستی 
زیندەگیی گیانەوەرەكە دەبێت لەژێر دوخێكی فەسلەجی ئاساییدا، ئەم میكانیزمە 
ئەویش  دەبێت،  جێبەجێ   پڕۆجیسترۆنیشدا  و  ئیسترۆجین  هۆڕمۆنی  بەسەر 
لەڕێی ڕێكخستنی )GnRH( لەسەر ئاستی تەنی ژێرڕاخەرە، یان لەسەر ئاستی 
پێچی  لەڕێی  خۆی  كارەكەی  ئیسترۆجین   )FSH- LH( پێشەوە  پتیوتەری 
كاردانەوەی ئەرێنی و نەرێنییەوە ئەنجام دەدات. بەڵام هۆڕمۆنی پڕۆجیسترۆن 
متمانەدەكاتە سەر تەنها پێچی كاردانەوەی نەرینی، هەروەها سەبارەت بە ڕێژە 
و خەستی هۆڕمۆنی كۆرتیزۆڵ لە خوێندا، ئەمیش متمانە دەكاتە سەر پێچی 
كاردانەوەی ئەرێنی و نەرێنی لەسەر ئاستی تەنی ژێرڕاخەرە )CRH(و ئاستی 

 .)ACTH( پتیوتەرە

خەستی پێكهاتەی خۆراكیی لە خوێندا: ب - 
 زۆر ڕژێن هەن لە لەشدا ملكەچی ئەو پەیوەندییە تەوەرەییەی لەش نین، 
بەڵكو  پێوەی.  نابن  پابەندیش  و  پتیوتەرەوە،  و  ژێرڕاخەرە  تەنی  بە  كەبەندە 
كە  خۆراكییەی،  پێكهاتە  ئەو  خەستی  كاریگەریی  ژێر  دەكەونە  ڕاستەوخۆ 
هۆڕمۆنەكە خەستییەكەی لە لەشدا ڕێكدەخات. بۆ نموونە لە دۆخی ئاساییدا 
هۆڕمۆنی  ڕێكدەخرێت.  هۆڕمۆنەوە  دوو  لەلایەن  خوێندا  لە  گلوكۆز  خەستی 
دەبێتەوە  بەرز  خوێندا  لە  گلوكۆز  ئاستی  كە  دەردەدرێ��ت،  كاتێك  ئەنسولین 
بۆسەر ئاستی ئاسایی خۆی و پێویستە بهێنرێتەوە بۆ سەر ئاستی سروشتی 
خۆی، هۆڕمۆنی گلوكاگۆن ئەمیش كاتێك دەردەدرێت كە ئاستی گلوكۆزی خوێن 
بەرزبكرێتەوە  خەستییە  ئەو  بۆئەوەی  ئاسایی،  ئاستی  ژێر  بۆ  دێتەخوارەوە 
لەشدا  لە  كالسیۆم  خەستی  كاتێك  ه��ەروەه��ا  خ��ۆی.  سروشتیی  ئاستی  بۆ 
دێتەخوارەوە هۆڕمۆنی )PTH( دەردەدرێت بۆ بەرزكردنەوەی خەستییەكەی 
لە خوێندا.كاتێك كالسیۆم زۆر دەبێت، ئەوا هۆڕمۆنی كالسیتۆنین دەردەدرێت 

بۆ هێنانە خوارەوەی خەستییەكەی لە خوێندا.

ح- جیاوازی پەستان و قەبارەی خوێن لەناو بۆرییە خوێنەكاندا:
دەهێنرێتەوە،  هۆڕمۆن  دەردان��ی  ڕێكخستنی  لەسەر  كە  نموونانەی  لەو   
ڕوودەدات،  خوێنەكاندا  بۆرییە  لە  كە  خوێن،  پەستانی  جیاوازی  دەرب��ارەی 
دەردانی هۆڕمۆنی ئەڵدۆستیرۆنە لە شیردەرەكاندا. هاتنەخوارەوەی پەستانی 
لە لەشدا ڕوودەدات هانی وەرگرەكانی  ئاوەوە  خوێن، كە بەهۆی وونكردنی 
لولەخوێنەكان دەدات، كە كەوتوونەتە سەر خوێنبەرە هاتووەكانی ناو گرمۆڵەی 
خوێنەوە )نیفرۆن(، یان گورچیلەی بچووك، لەوێدا خانەكانی جاكستا هەڵدەستن 
بە دەردانی )ڕێنین( )Renin(، كە لەناو سووڕی خوێندا هەڵدەستێت بە گۆڕینی 
 ،)Aldosterone( بۆ هۆڕمۆنی ئەڵدۆستیرۆن )Angiotensin( ئەجیۆتێنسین
هەروەها هۆڕمۆنی نۆرئیپینێفرین دەكەوێتە ژێر كاریگەری هەمان ڕێكخستنەوە 
سەر  ڕژێنەی  و  بەسۆز  دەزگ��ای  بە  كە  ڕێكخراوەیەی  ئەو  لەڕێی  ئەویش 
هۆڕمۆنی  هەروەها  ناسراوە،   )Sympatho-Adrenal System( گورچیلە 
دەڵاندنی  پەستانی  كاریگەریی  ژێر  دەكەوێتە  دەردانیدا  لە   )ADH( دژەمیز 
خوێنەوە )ئاستی ئاو(، لەكاتی بەرزبوونەوەی پەستانی دەڵاندندا وەرگرەكانی 
دەڵاندن چالاكدەبن و هانی ژێرڕاخەرە دەدەن بۆ زیادكردنی دەردانی هۆڕمۆنی 
)ADH(، پێچەوانەكەشی ڕاستە، ئەگەر پەستانی دەڵاندن و لینجی خوێن هاتە 
هۆڕمۆنی  دەردانی  وەستاندنی  بۆ  ئەوا  ئاو(،  پەستانی  )زۆربوونی  خوارەوە 

)ADH( كاردەكات.

د- پەرچدانەوەی دەمار و هۆڕمۆن:
 هۆڕمۆنی ئۆكسیتۆسین لەلایەن تەنی ژێرڕاخەرەوە دەردەدرێت، بەهۆی 
دەگوێزرێتەوە،  خوێن  ناو  بۆ  دواوە(  )پتیوتەری  پتیوتەرەوە  دواوەی  پلی 
ئەمە لە كاتێكدا ڕوودەدات، كە ڕژێنەكانی شیر )مەمكەكان( لەكاتی شیرداندا 
ئاگاداركراونەتەوە، ئەویش لەڕێی دڕكە دەمارەوە )بۆ نموونە لە مانگادا(، هەروەها 

لەڕێی دەمارەكانی سنگەوە لە ژندا، ئەم دەمارە ڕاگەیاندنە دەگوێزرێتەوە بۆ 
ناوكە تایبەتمەندەكانی ناو تەنی ژێرڕاخەرە تا هانبدرێن بۆ دەردانی هۆڕمۆنی 
ئۆكسیتۆسین بۆ ناو خوێن بۆ ئەوەی بگەیەنرێتە چیكڵدانەكانی شیر بۆئەوەی 
بگوشرێن و شیر بە ئاسانی دەربچێت بۆ ناو دەمی شیرەخۆرەكە یان ئامێری 

شیرەكە لە كارگەی شیردا.

ڕێگەی كاری هۆڕمۆن:
 هۆڕمۆنەكان بۆ ئەنجامدانی كارەكانیان ڕێگەی جیاواز دەگرنەبەر. دەتوانین 
پەیوەندییەكانی  دەمارە  لە  و  هەیە  دەمارییان  چالاكیی  كە  هۆڕمۆنانەی،  ئەو 
ناوبنێین  دەدەن  ئەنجام  كارەكانیان  دەمارەكاندا  خانە  نێوان   )Synapsis(
ئەم  دەردان(،  )تەنیشتە   )Paracrine( تەنیشت  دەەدەرەك��ان��ی  هۆڕمۆنە  بە 
كوێرە  لە  كە  دەردەدرێ����ن،  تر  هۆڕمۆنەكانی  ڕێگەی  بەهەمان  هۆڕمۆنانە 
ڕژێنەكانەوە دەردەدرێن، بەڵام تەنها ئەوەیە، كە ماوەیەكی كەم یان سنوردار 

دەبڕن تا بگەنە شوێنی مەبەست و كاركردنیان.
 هەروەها پێویستە جۆرێكی تر لە هۆڕمۆن جیابكەینەوە، كە تازەن و دەتوانرێت 
لە ژێر ناوی هۆڕمۆنی دەردەری خۆیی دا)Autocrine( دابنرێن. ئەمانە بریتین 
لەو هۆڕمۆنانەی، كە لەلایەن هەمان خانەوە بنیاتدەنرێن و دەریش دەدرێن بۆ 
ناو هەمان خانە و كاریگەریی خۆیان دەنوێنن لەسەر خانەكەو دوورنییە لەسەر 
پڕۆستاگلاندینەكانە  هۆڕمۆن  لە  جۆرە  ئەم  نموونەی  تەنیشتیشی.  خانەكانی 
)Prostaglandins( هەروەها ثرۆمبۆكسەینەكانە )Thromboxane( زۆری 
و  باوتر  هەموویان  لە  كە  هەیە،  هۆڕمۆن  لە  تریش  جۆرێكی  هەروەها  تر. 
بڵاوترە، ئەویش ئەو جۆرەیە كە بە هۆڕمۆنی ناوەكی )Endocrine( ناسراوە، 
ناو  دەكرێنە  و  بنیاتدەنرێت  كوێرەڕژێنەكانەوە  ڕژێنەكانی  خانە  لەلایەن  كە 
تا  دەگوێزرێتەوە،  لەش  جیاجیاكانی  شوێنە  بۆ  خوێنەوە  بەهۆی  و  خوێنەوە 

دەگاتە شانە و ئەندامە بەئامانجكراوەكان. لە نموونەی ئەم هۆڕمۆنانە زۆرن، 
وەك ئەدریناڵین و ثايرۆكسین و ئەوانی تر.

 پێویستە ئەوە بوترێت، كە سروشت جۆرێك لە میكانیزمی بنیاتناوە بە پاڵ 
وەرگرەكانی هۆڕمۆنەكانەوە بۆ تەواو دڵنیابوون لە گەیشتنی هۆڕمۆنەكە )كە 
كاریگەریی خۆی  بۆئەوەی  بەئامانجكراوەكە  بۆ خانە  دەردەدرێ��ت(  بە كەمی 
هەریەك  دەبینین  خوێنەوە،  س��ووڕی  بەهۆی  گواستنەوەیدا  كاتی  لە  هەبێت 
دەردانی  هۆڕمۆنەكانی  و   )Paracrine( تەنیشتی  دەردانی  هۆڕمۆنەكانی  لە 
بەهۆی  وادەكات  كە  هەیە،  زگماكییان  جیاكەرەوەیەكی   )Autocrine( خۆیی 
هۆڕمۆنەكانی  وەك  بگوێزرێنەوە،  داخ��راوەوە  دەركەوانی  خوێنی  سووڕێكی 
كە   ،)Hypothalamic Releasing Hormone( دەردەر  ژێ��رڕاخ��ەرەی 
پتیوتەرەی ڕژێنی، كە  بۆ  بەرهەمدەهێنرێن و دەگوێزرێنەوە  لەژێر ڕاخەرەدا 
خانە بەئامانجكراوەكانی تێدایە بۆ ئەوەی لەڕێی سووڕی خوێنی دەركەوانی 
 )Hypophyseal-Hypothalamoportal Circulation( ژێرڕاخەرەوە 

كاریانتێبكرێ، وەك لە وێنەكەدا ڕوونكراوەتەوە.

بەشی نۆیەم:
:Hypothalamus (ژێر ڕاخەرە) تەنی ژێر ڕاخەر

گرنگە  بەشە  لە  تەنۆچكەیە  ئەم  دەبرێت،  ناو  لانك  ژێر  بە  هەندێكجار   
لەو  بنیاتدەنرێت  دەماخەوە  لە  دەم��ارە،  كۆئەندامی  ناوەندە  تەواوكەرەكانی 
پاشان  دەماخ،  لە   )3rd Ventricle( سێیەم  سكۆڵەی  پێیدەڵێن  كە  بەشەوە، 
 Optic( بینین  )خ��اچ(ی  یەكتربڕ  ناوچەی  بۆ  درێژدەبێتەوە  پێشەوە  ب��ەرەو 
chiasma(، كە لەوێدا دەماری بینین )Optic Nerve( هەیە. ئەم تەنۆچكەیە 
ژێر ڕاخەرە دەبەستێتەوە بە ڕژێنەی پیتیوتەرەوە لە ڕێی پارچەیەكی درێژەوە 

بووەوە كە بە ملەگەیەنەر )قەدۆكە( )Stalk( ناسراوە )وێنەی 13(.
 ئەم تەنەی ژێر ڕاخەرە ژمارەیەك خانەی تایبەتمەندی تێدایە بۆ دەردانی 
كاری  وەستێنەرەكانی  ه��ەروەه��ا  و  ەك��ان  )بزوێنەر(  ك��ەر  ب��ەرەڵا  هۆڕمۆنە 
كە  دەردەدات،  هۆڕمۆنانە  ئەو  واتە  پیتیوتەرە،  پێشەوەی  پلی  هۆڕمۆنەكانی 
دەست دەگرن بەسەر دەردانی هۆڕمۆنە جیاوازەكان، كە پیتیوتەرەی پێشەوە 
دەریاندەدات. هەروەها ئەم تەنە چەندین ناوك لەخۆ دەگرێت بۆ دروستكردن 
كۆ  پیتیوتەرەدا  ڕژێنەی  دواوەی  پلی  لە  كە  هۆڕمۆنانەی  ئ��ەو  دەردان���ی  و 
دەكرێنەوە)ئەم ناوكانە بریتین لە كۆمەڵێك لەشە خانەی دەماری كە هەڵدەستن 
بە فرمانی تایبەتی وەك دروستكردنی هۆرمۆن كە بە پێی شوێن و جۆریان 
سەرەكی  ڕێكخەری  بە  دادەنرێت  تەنە  ئەم  كە  جگەلەوەی  ئەمە  دەگۆڕێن(، 
 Autonomic Nervous( دم��ار  كۆئەندامی  خۆییە  لە  هەریەك  كارەكانی 
System( و دەزگای كوێرە ڕژێنەكان، ئەویش لە ڕێی ڕێكخستنی: 1- خواردن 
و خواردنەوە. 2-پلەی گەرمی لەش. 3-كاركردنی دڵ و لوولەكانی خوێن. 4- 

دەردانی هۆڕمۆن. 5- نوستن و بەخەبەربوون و. 6- جوڵە.

ڕەفتارە بەئاگاكان:
 تەنی ژێر ڕاخەرە بە بەشێك لە ناو دەزگای كوێرە ڕژێنەكان دادەنرێت، 
ئەویش لەبەرئەوەی ژمارەیەك دەمارە ناوكی تێدایە، كە هەڵدەستن بە دەردانی 
بەشی  دەردراوەكانی  ڕێكخستنی  بۆ  پێویستن  كە  هۆڕمۆنانەی،  لەو  هەندێك 
پێشەوەی ڕژێنەی پیتیوتەرە ) هۆڕمۆنی بەشی ناوەند لە تەمەنی منداڵیدا ( ئەویش 
پیتیوتەرەوە  بە  ڕاخەرە  ژێر  تەنی  كە  كۆئەندامی خوێنەوە  دەركەوانە  لەڕێی 
ئەمە  )Hypothalamo-Hypophyseal Portal System( دەبەستێتەوە، 
و  بە دروستكردن  هەڵدەستن  كە  ناوی،  تری  تایبەتمەندانەی  ناوكە  لەو  جگە 
دەردانی ئەو هۆڕمۆنانەی كە لەڕێی دەمارەكانەوە بۆ پلی دواوەی پیتیوتەرە 
دەگوێزرێنەوە بۆئەوەی لەوێدا كۆبكرێنەوە، ئەو هۆڕمۆنانەش وەك هۆڕمۆنی 
 ADH() Antidiuretic( میز  دژە  هۆڕمۆنی  و   )Oxytocin( ئۆكسیتۆسین 
دەمارییەكان  هۆڕمۆنە  دەوترێت  هۆڕمۆنانە  بەم  لەبەرئەوە   )Hormone

 .)Neuro Hormones(
 ئەو دەردراوانەی سەلمێنراوە، كە گوایە كاریگەریان لەسەر پلی پێشەوەی 
یان  )ب��زوێ��ن��ەرەك��ان(  ب��ەرەڵاك��ەرەك��ان  ه��ۆك��ارە  پێیاندەڵێن  هەیە،  پیتیوتەرە 
پێكهاتنی  چونكە  هۆكار،  پێیاندەوترا  كە  كاتەدا،  لەو  ئەمانە  وەستێنەرەكان، 
كیمیاییان نەدەزانرا بەهۆی نەبوونی تەكنیكی پێویست بۆ ئەو مەبەستە، بەڵام 
بە پێشكەوتنی كات توانرا پێكهاتەی كیمیایی زۆربەیان بزانرێت، بەڵكو توانرا 
شیكاریشیان بۆ بكرێت و خەستییان دیاری بكرێت، ئەویش بەهۆی شیكاری 
بەرگری و تیشكی )RIA( تا وای لێهات ئێستا پێیاندەڵێن هۆڕمۆنە بەرەڵاكەرەكان 
)بزوێنەرەكان( یان هۆڕمۆنە وەستێنەرەكانی دەردانی هۆڕمۆنەكانی پیتیوتەرە، 

ئەوانەی تا ئێستا هەر بە نەزانراویی ماونەتەوە، پێیاندەڵێن هۆكارەكان. 
ئەو هۆڕمۆنانەی تەنی ژێر ڕاخەرە دەریان دەدات

 دەتوانین دەردراوە هۆڕمۆنییەكانی ژێر ڕاخەرە بەم شێوەیە پۆلێنیكەین:
 )RH( )Releasing Hormone( )4 هۆڕمۆنی بەرەڵاكەر )بزوێنەر  -1

كە ئەمانەن: 
 TRH(( ا- هۆڕمۆنی بەرەڵاكەر بۆ دەردانی هۆڕمۆنی چالاككەری ثايرۆید

.))Thyrotropin Releasing Hormone
توخمە  چالاككەرەكانی  هۆڕمۆنە  دەردان���ی  بۆ  ب��ەرەڵاك��ەر  ب-هۆڕمۆنی 

.)GnRH( )Gonadotropin Releasing Hormone( ئەندامەكان
 GHRH( )Growth( ج- هۆڕمۆنی بەرەڵاكەر بۆ دەردانی هۆڕمۆنی گەشە

.)Hormone Releasing
د-هۆڕمۆنی بەرەڵاكەر بۆ دەردانی هۆڕمۆنی چالاككەری توێكڵی ڕژێنەی 

.) CRH( )Corticotrophin Releasing Hormone( سەر گورچیلە
 PRF( )Prolactin Releasing( ؟  ب���ەرەڵاك���ەر  ه��ۆك��اری   1  -2

.)Hormone
2 هۆكاری وەستێنەر )Inhibiting Factors-2(، كە ئەمانەن:  -3

 Prolactin Inhibiting پڕۆلاكتین  دەردان���ی  وەستێنەری  هۆكاری  ا- 
.Factor

ب-ه��ۆك��اری وەس��ت��ێ��ن��ەری دەردان����ی ه��ۆڕم��ۆن��ی گ��ەش��ە، ی��ان هۆڕمۆنی 
.)SRIF( )Somatotropin Releasing Inhibiting Factor( لەشەخانەكان
ئەمەی خوارەوە خشتەیەكی ڕوونكردنەوەی دەردراوە هۆڕمۆنییەكانی ژێر 

ڕاخەرەیە:

دەماخ ناوەندی دەسەڵات:

 هەمووان كۆكن لەسەر ئەوەی، كە دەماخ دوو جۆر فرمانی هەیە- یەكەمیان 
و  ت��ەواودەك��ات  دەرچ��ووەك��ان  و  هاتووەكان  ڕاگەیاندنە  دەم��ارە  كە  ئەوەیە، 
ڕێكییاندەخات، ئەوانەی كە لە هەستە ئەندامە ئاڵۆزەكانەوە هاتوون و هەروەها 
لە ئەندامە وەڵامدەرەوەكانیشەوە دەردەچن، بەڵام لەوە گرنگتر دووەمیانە و 
ئەوەیە، كە دەماخ ڕۆڵێكی گرنگی بێ وێنە دەگێڕێت لە تەواوكاری و ڕێكخستنی 
ڕەفتارە  ئەم  لەش.  بەشەكانی  گشت  خۆنەویستەكانی  و  خۆویست  چالاكییە 
ناوچە   )21 )وێنەی  دەگرێتەوە  دەم��اخ  جیاوازی  ناوچەی  زۆر  تەواوكارییە 

سەرەكییەكان لە دەماخی مرۆڤدا دەردەخات.

ŠbØüè@çbî@çüàŠüè@ @@õóØóäbà‹Ð@ @@ôåmbéÙŽïq
@ôîbïáïØ@ @

 TRH@ @@ ôäa†Šò†@ ôä†‹ÙØýbš(TSH)@@ì
NµnØýû‹q@ @

S@@ôåïàó÷@ô’‹m@ @

 CRH@ @@ ôäa†Šò†@ ôä†‹ÙØýbš(ACTH)@@ì
NHµmû‹qürïÜI@µÐŠû‡åï÷bnŽïi@ @

TQ@@ôåïàó÷@ô’‹m@ @

 GnRH @ó½ím@ Šó�óÜ@ óîóè@ õŠóîŠbØ
ôäa†Šò†@ üi@ óïŽïà@ ì@ ò‹Žïä@ ôäbØóåŽîˆŠ 

(FSH) @ì(LH) N@ @

QP@ôåïàó÷@ô’‹m@ @

 PRF NµnØýû‹q@ôäa†Šò†@ôä†‹ØŠûŒ@ @_@ @
 PIF NµnØýû‹q@ôäa†Šò†@ôä‡äbn�òì@ @_@ @
 GHRH Nó’ó @ôäüàŠüè@ôä†‹ÙØýbš@ @TPMTQ@ô’‹m

ôåïàó÷@ @
 GIF@@çbîSRIF @ó’ó @ ôäüàŠüè@ ôäa†Šò†@ ôä‡äbn�òì

(STH)@ôäa†Šò†@ôä‡äbn�òì@L(TSH)N@ @
QTMRXô’‹m@

ôåïàó÷@ @
 MRH @ ôäüàŠüè@ ôäa†Šò†@ ôäbè(MSH)@

Na†òìó“Žïq@ôÝq@óÜ@pa†ò†@ @
_@ @

با لەو ناوچەیەوە لە دەماخ دەستپێبكەین، كە لە دڕكەپەتكەوە نزیكە، بەتایبەتی 
ئەو بەشانەی پەیوەندی ڕاستەوەخۆ، یان ناڕاستەوخۆیان بە باسەكەی ئێمەوە 
دەماخدا لاكێشەمۆخ  لە  كوێرەڕژێنەكان و هۆڕمۆنەكان.  لە  بریتییە  كە  هەیە، 
 Spinal( دڕكەپەتك  كە  دەك��ەن،  كارە  ئەو  هەمان   )Pons( )پ��رد(  بەندەر  و 
Cord( پێیهەڵدەستێت، لاكێشەمۆخ )Medulla( لە هەموو ڕوویەكەوە )پێكهاتن 

و فرمانەوە( هاوشێوەی دڕكەپەتكە.
 ه��ەس��ت��ەدەم��ارەك��ان و ب��زوێ��ن��ەدەم��ارەك��ان��ی، ك��ە ل��ە خ��زم��ەت��ی پێست و 
ئەو  هەروەها  بەستراونەتەوە.  لاكێشەمۆخەوە  بە  س��ەردان  ماسوولكەكانی 
خانەدەمارانەشی پێوەبەستراوە، كە لە هەستەئەندامەكانی وەك هاوسەنگی و 
چەشتن و بیستنەوە هاتوون، ئەمە جگە لەوەی، كە لاكێشەمۆخ دەستدەگرێت 
بەسەر زۆر لە چالاكییە خۆییە )ڕاستەوخۆ( گرنگەكاندا، وەك چالاكی هەناسەدان 

و سووڕی خوێن.
دەمارەخانەی  و  لاكێشەمۆخە  درێژبوونەوەیەكی   )Pons( )پرد(  بەندەر   
تێدایە، كە بەرپرسیارن لە جویین، هەروەها دەمارەخانەی تێدایە هاوبەشیدەكات 
بزوێنەدەمارەخانەكانی  وەستاندنی  و  پەكخستن  و  بیستن  و  هەناسەدان  لە 
دڕكەپەتك و هەڵچوونیان دا، هەروەها نێوانگری هەندێك ناوچەی دیاریكراو 
لەنێوان دەماخی  نێوانگری كاری گواستنەوە  )پرد(، وەك  بەندەردا  لە  دەكات 
پێشەوە و مێشكۆلە )Cerebellum( لەنێوان مێشكۆلە و دڕكەپەتكدا، هەروەها 
 )Cerebellum( لەگەڵ مێشكۆلەدا تەواوكاری جووڵەی لەش دەكات. مێشكۆلە
بەندەرەوە  سەرو  دەكەوێتە  و  پێكهاتووە  چین  دوو  لە  پلدارە  پێكهاتوویەكی 
ماددەیەكی  لە  بریتییە  كە   ،)Cortex( توێكل  دەوترێت  دەرەوەی��ان  چینی  بە 
گەیەنگە  لە  پڕە  دڕكەپەتك  ه��ەروەك  ئەمیش   .)Grey Matter( خۆڵەمێشی 
دەمارییەكان و گزگلەخانەكان )Neuroglia( و هەروەها لەشەخانەی دەماری. 
 White( سپی  م��اددەی  لە  پانتاییەك  بە  دەورەدراوە  خۆڵەمێشی  م��اددەی 

گەشەیكردووە،  باشی  بە  زۆر  مێشكۆلە  باڵاكاندا  ب��ڕب��ڕەدارە  لە   .)Matter
بەشێوەیەكی ناڕاستەوخۆ بە هەموو هەستەئەندامەكانی لەشەوە بەستراوەتەوە. 
بەڵام  ڕ وح.  شوێنی  بە  دادەن���ا  مێشكۆلەیان  ن��اوەڕاس��ت  س��ەدەی  زاناكانی 
زیاتر  لەوە  زۆر  دنیایی  كاری  كە  وادادەنێن  توێكاری  سەردەمییەكانی  زانا 
لەش  بار و هاوسەنگی  لەشە و هەروەها  ڕێكخەری جوڵەی  دەك��ات، چونكە 
لەژێر  وایلێدێت  لەش  جوڵەكانی  لێبكرێتەوە  مێشكۆلە  ئەگەر  خۆ  دەپارێزێت، 
ك��اردان��ەوەی  پێچی  ژم��ارەی��ەك  مێشكۆلە  دەچێت  ل��ەوە  نەمێنن.  دەس��ەڵات��دا 
زۆری لەخۆگرتبێت، كە بەهۆیەوە بەردەوام ڕەفتارەكان بگۆڕن بەپێی هەستە 
یەكێكە  مێشكۆلە  هەرحاڵ  بە  چالاكییەكان.  بەرەوپێشچوونی  و  زانیارییەكان 
لە بەشە هەرە گرنگەكانی دەماخ، زۆری تر دێنێت، كە لەسەری بدوێین، بەڵام 
لێرەدا بە بۆچوونەكانی هەندێك كۆتایی بە مێشكۆلە دێنین بۆئەوەی بێینە سەر 
بەشێكی تری گرنگ لە دەماخ، كە پەیوەندی ڕاستەوخۆی بە باسەكەمانەوە هەیە 
ئەویش بریتییە لە ڕاخەر )Thalamus(. بۆچوونەكانیش ئەوەیە، كە هەندێك 
وا دەزانن مێشكۆلە هاوبەشیدەكات لە هەستپێكردنی كاتەكان و بەردەوام بوون 
و هەڵوێست وەرگرتن لە جێ  و شوێنی تایبەتی خۆیدا، هەروەها دەستی هەیە 
بە  بەرامبەر  خۆگونجاندن  بۆ  دەستكەوتووەكان  ڕفتارە  شێوازی  گۆڕینی  لە 

گۆڕانكارییە زۆر وردەكان، كە لە بارودۆخدا ڕوودەدەن.

:)Thalamus) (لانك) ڕاخەر
 ئەمە دەروازەی چوونەناوەوەیە بۆ ناو مێشك- ڕوونترین و ئاشكراترین 
پێكهاتنی ڕاخەر )Thalamus( بریتییە لە ژمارەیەكی زۆر لە هێشووی پاڵیەكی 
لەشە دەمارەخانە و گزگلەخانەكانی ئاوەڵیان. هەر هێشوویەك كۆمەڵێك خانەی 
تێدایە، كە بەندن بە پانتاییە هاوشێوەكانی ترەوە، كە تاڕادەیەك فرمانەكانیان 
لێكدەچن چونكە فرمانەكانیان نزیكی یەكن. خانە دەمارەكان، كە ڕاگەیاندنەكان لە 

گوێچكە و چاوەوە دەگەیەننە دەماخ لەڕێی ناوچەی دیاریكراوەوەی ڕاخەرەوە 
هاندەرانە  ئەو  پاشان  و  دەكرێت  لەگەڵ  مامەڵەیان  لەوێدا  چونكە  تێپەڕدەبن، 
دەنێردرێن بۆ مێشك، هەندێك ناوچەی تری ڕاخەر ئەو هاتووانە دەگرن، كە لە 
ناوچەیەكی تری مێشكەوە هاتوون، پاش مامەڵە كردن لەگەڵ ئەمانیشدا، ئەوسا 
دەنێردرێن بۆ شوێنی تر لە مێشك، كە پێویستە. هەروەها ناوچەی تریش هەن 
لە ڕاخەر، كە مامەڵە لەگەڵ ئەو زانیارییانەدا دەكەن، كە لە مێشكەوە هاتوون و 
پاشان بەپێی پێویست دەیاننێرن بۆ مێشكۆلە، یان لاكێشەمۆخ. ئەم جیاوازییە 
ئاڵوگۆڕكردنی  پێیبوترێت وێستگەی  لە كاركردنی ڕاخەردا وایكردووە،  زۆرە 

دەماخ.

:)Hypothalamus) ژێرڕاخەر
 بەشێكی تری بچوك لە دەماخ كە دەكەوێتە خوار ڕاخەرەوە و ڕاستەوخۆ 
پێكەوە بەستراون، ناسراوە بە ژێرڕاخەر ئەویش دادەنرێت بە تەنی پەیوەندی 
واتە  كوێرەڕژێندا،  دەزگ��ای  و  دەم��اخ(  )بەتایبەتی  دەم��ار  كۆئەندامی  لەنێوان 
هەردوو كۆئەندامی دەمار و ڕژێنەكانی دەردانی ناوەكی پێكەوە دەبەستێتەوە. 
ژێرڕاخەر هەرچەندە لە قەبارەدا زۆر بچووكە، بەڵام لە فرماندا یەكجار گەورە 
بچكۆلەكەی  قەبارە  ڕێكدەخات.  سەرەكییەكان  ڕەفتارە  لە  زۆر  گرنگە-  و 
ژێرڕاخەر و هێشووە تاڕادەیەك كەمەكانی ئاوەڵی )كە بریتین لە لەشی خانە 
بنەڕەتییەكەی  ڕۆڵە  لەسەر  هەڵە  باوەڕێكی  كە  ك��ردووە،  وای  دەمارییەكان( 
لەبیر  لە زیندەكردارە گرنگەكانی لەشدا كە هەیەتی. دەبێت ئەوە  دروستبێت، 
نەكرێت، كە بەشێكی تەواوكەری گرنگە لە دەماخ، وەك خانەدەمار ڕەفتار دەكات 
لە ڕێكخستنی كارە زۆر هەستیارەكاندا، بەتایبەتی ڕژێمی پاڵپشتكردنی ژیان 
ڕێكدەخەن،  لەش  گەرمی  پلەی  ژێرڕاخەرە  ناوچەی  هەندێك  گیانەوەراندا.  لە 
هەروەها تێكڕای لێدانی دڵ و پەستانی خوێن دەپارێزن، ناوچەی تری تێدایە، 

كە بەرپرسە لە هەوڵە سەرەكییەكان بۆ بەدەستهێنانی خواردن و خواردنەوە 
و هەروەها ئارەزووی سێكسی. تاقیكردنەوەكان ئەوەیان سەلماندووە ئەگەر 
هاتوو ناوچەیەكی بچووك لە ژێرڕاخەری مشكدا لەناوببرێت، ئەوا دەبێتە هۆی 
بێت،  تێر  بێئەوەی  بخوات  بەردەوام  كە  بەشێوەیەك،  برسیبوونی هەمیشەیی 
كێشی  هێندەی  چ��وار  تا  سێ   بگاتە  كێشەكەی  كە  بەشێوەیەك،  ببێت  قەڵەو 

سروشتی خۆی.
 ج��گ��ە ل����ەوەی ك��ە ب��اس��م��ان��ك��رد، ه��ەن��دێ��ك خ��ان��ەی دی��اری��ك��راو ه���ەن لە 
ژێرڕاخەردا وەك خانەی دەردەر كاردەكەن، هۆڕمۆنی دیاریكراو دەكەنە ناو 
لوولەخوێنەكانەوە، كە دەچن بۆ ڕژێنەری پتیوتەرە )Pituitary Gland( ی 
هاوسێ. ئەم هۆڕمۆنانە دەبنەهۆی بەربوونی بژاردەیی هۆڕمۆنی دیاریكراو لە 
پتیوتەرە، واتە ئەو هۆڕمۆنەی ژێرڕاخەر، كە دەگاتە ڕژێنەی پتیوتەرە كاریگەری 
دەستپێدەكات،  پتیوتەرەدا  لە  دەردانی هۆڕمۆن  بەهۆیەوە  و  لەسەری  دەبێت 
و  گەشە  لەسەر  دەبێت  م��ەودای��ان  دوور  ئەنجامی  پتیوتەرە  هۆڕمۆنەكانی 
ژێرڕاخەر وەك  واتە  لەشدا،  لە  بەشە دوورەكان  ڕێكخستن و دروستكردنی 
ناوچەیەكی پەیوەندكار لەنێوان هەردوو دەزگای تەواوكار و دەست بەسەردا 
چۆنیەتی  بۆ  با  لەشدا.  لە  گرنگن  ڕێكخراوی  دوو  كە  دەبینێت،  ڕۆڵ  گرتن 
ڕوودانی ئەم پەیوەندییە، ئەم نموونەیە باس بكەین، كاریگەریی جووت بوون 
دەدرێت  هان  زێی  جووتبوونەكەوە  كاری  بەهۆی  كەروێشك،  مێیەی  لەسەر 
دڕكەپەتك  بۆ  بنێرن  كارە  ئەو  ئەركی  ی  )هەستییەكان(  دەمارەخانەكان  كە 
)دڕكەمۆخ( )Spinal Cord( و هەروەها بۆ دەماخ. لەوێدا خانەی دیاریكراو 
بگەیەنرێتە  تا  خوێن  بۆناو  دەردەدەن  ب��ەڕەڵاك��ەر  هۆڕمۆنی  ژێ��رڕاخ��ەر  لە 
جۆر  دوو  دەك��ات  پتیوتەرە  ڕژێنەی  لە  وا  هۆڕمۆنە  ئەم  پتیوتەرە،  ڕژێنەی 
هۆڕمۆن دەربدات )FSH( و )LH( واتە هۆڕمۆنی هاندەری هێلكەدانە چیكڵدانە 
بە  لە هێلكەداندا  ئامانج كراوەكانیان  بە  و هەروەها زەردكەرەهۆڕمۆن. خانە 

دوو ڕێگە وەڵامدەدەنەوە )1( یەكسەر توخمە هۆڕمۆنەكانی مێینە دەست بە 
جوڵە و ڕۆیشتن دەكەن، بۆ ئەوەی منداڵدان ئامادەبكەن بۆ پێشوازیكردن لە 
بێچووی چاوەڕوانكراو )2( دوای ئەمە بە چەند كاتژمێرێك هێلكەدان دەست 
لە كاتی  بە تۆوەكان، كە  بۆ گەیشتن  لە هێلكە دەكات  دانانی زنجیرەیەك  بە 
جووت بوونەكەدا هاتوون و لەو كاتەدا گەیشتونەتە بەرزترین ناوچەی جۆگەی 

زاووزێ .
 زۆر شیردەر هەن هێلكەكانیان لەخۆوە دادەنێن بێ ئەوەی پێویستیان بە 
جووت بوون هەبێت، بەڵام ژێرڕاخەر بەردەوام هەمان ڕۆڵدەبینێت بێ  جیاوازی, 
تەنها ئەوە نەبێت، كە هەمان ڕێگەی پێشووناگرێتە بەر بۆ دەردانی هۆڕمۆنی 
بەڕەڵاكەری سەرەكی بۆ دەستپێكردنی كارەكە، بەڵكو ڕاستەوخۆ كاری خۆی 
دەكات.لە هەندێك جۆر گیانەوەردا كە ساڵی جارێك زاووزێ  دەكەن، درێژی 
لە  هەستیار  بەڕەڵاكەری  هۆڕمۆنی  و  ڕووب��دات  گۆڕانكاری  دەك��ات  وا  ڕۆژ 
كە  گیانەوەردا،  لە  تر  جۆری  هەندێك  و  مرۆڤ  لە  ببزوێنێت.  ژێ��رڕاخ��ەرەدا 
سووڕی پیتاندنی ڕێك و پێكییان هەیە، توخمە هۆڕمۆنەكان خۆیان كاردەكەنە 

سەر ژێرڕاخەر بۆ چالاكی بینین.

:)Cerebrum) مێشك 
دەمەوێت شتێك  بێنین،   )Brain( دەم��اخ  بەشی  بە  كۆتایی  ئ��ەوەی  پێش   

ئەگەر كەمیش بێت لەسەر مێشك، كە لێرەدا نەختێك دواكەوت، باس بكەین.
یان  لوتكە،  دوورت��ری��ن  دەك��ەوێ��ت��ە  ك��ە  دەم���اخ  ل��ە  بەشەیە  ئ��ەو  مێشك   
پێكدێت،  جیاواز  ناوچەی  دوو  لە  مێشكۆلە  هەروەك  مێشك  لەش.  پێشەوەی 
هەروەها   ،)White Matter( سپی(  )م��اددەی  سپی  ن��اوەوەی  )چین(  ناوچە 
ناوچەیەكی دەرەوەی دەوری ماددەی سپی، كە پێی دەڵێن ناوچەی خۆڵەمێشی 

لەشی  كۆبوونەوەی  كە شوێنی   )Grey Matter( )ماددەی خۆڵەمێشی(  یان 
لە  بریتییە  كە  ناوەوە،  دیوی  سپییەكەی  بەشە  بەپێچەوانەی  خانەدەمارەكانە 
سپی  ڕەنگ  چەوری  بەرگی  بە  كە  خانەدەمارەكان،  ت��ەوەرەی  كۆبوونەوەی 
داپۆشراون. بە دیوی دەرەوەی مێشك واتە ڕەنگ خۆڵەمێشییەكە دەڵێن توێكڵی 

مێشك )Cerebral Cortex( كە گرنگترین پەرەسەندن تێیدا ڕوویداوە.
مێشكدا  توێكڵی  جیاوازەكانی  ناوچە  بەسەر  چ��ۆن  ك��ارەك��ان  بزانین  با   
دابەشدەكرێن و چۆنیش مامەڵەیان لەگەڵدا دەكرێن؟ جێی سەرسووڕمانە، كە 
زۆربەی زانیارییەكانمان )بەهەرحاڵ هەمووی نا( لەسەر ئەم باسە ڕاستەوخۆ 
ناوەڕاستی  لە  هۆشدار(.  )مرۆڤی  مرۆڤەوەیە  دەماخی  لێكۆڵینەوەی  لەڕێی 
سەدەی نۆزدەیەمدا زانا بیر بوركا، كە زانایەكی فەڕەنسی بوو، دەریخست كە 
هەر ڕووداوێك ببێتە هۆی لەناوبردنی ناوچەیەكی دیاریكراوی توێكڵی مێشك، 
ئەوا دەبێتەهۆی لاوازبوونێكی قورسی زمانەوانی، بۆیە ئەو ناوچە دیاریكراوە 

بە ناوی زاناكەوە بە ڕووبەری برۆكا )Broca s Area( ناونرا. 

مێشك  توێكڵی  جیاوازەكانی  ناوچە  كە  ب��وو،  ئ��ەوە  بەڵگەی  یەكەم  ئەمە   
بەرپرسن لە فرمانی جیاواز لە مرۆڤدا. دوای ئەمە نەشتەرگەرەكان ئەوەیان 
بەیانكرد كە هەندێك جار پێویستە ئەوە بكرێت، كە ناسراوە بە نەشتەرگەری لە 
پێناوی شارەزا بوون لە دەماخ، لە زۆربەی جاردا ئەمە كراوە بۆ دیاریكردنی 
شێرپەنجەی دەماخ، كە بوونی هەبووە، بەڵام بە تەواوی شوێنەكەی نەزانراوە. 
پۆشەری  ك��ردن��ەوەی  و  نەخۆشەكە  س��ەری  پێستی  هۆشكردنی  ب��ێ   پ��اش 
كەللەی سەر بە وردی، بەهۆی ئامێری كارەباییەوە نەشتەرگەر هانی ناوچەی 
دیاریكراو دەدات لە ڕووی دەرەوەی دەماخ، بۆ ئەوەی بزانێت كام ناوچەیە 
بە تەواوی كار دەكات و كام ناوچەیەش كاری سروشتی ناكات. لەبەر ئەوەی 
ئازار  بە  هەست  كە  دەمارانەوە،  كۆتاییە  ئەو  بوونی  لەڕووی  هەژارە  دەماخ 
ئازار  )بەتەواوی هۆشیارە( بە هیچ شێوەیەك هەست بە  دەكەن، نەخۆشەكە 
لە  پل  لە لاجانە  دیاریكراو  ناوچەیەكی  هاندەرەكە خرایە سەر  ئەگەر  ناكات، 
ئاڵۆز  بیستنی  ژاوەژاوێ��ك��ی  بە  هەست  نەخۆشەكە  دەبینین  مێشك،  توێكڵی 
دەكات، خۆ ئەگەر ناوچەیەكی تر لە هەمان پل هاندرا، ئەوا نەخۆشەكە دەست 
هاندەرەكە  ئەگەر  خۆ  دەكات.  ڕابردوو  ڕووداوی  زنجیرەیەك  گێڕانەوەی  بە 
خرایە سەر ناوچەیەكی دیاریكراو لە دیوارەپل، ئەوا نەخۆشەكە لە ناوچەیەكی 
دیاریكراوی لەشدا هەست بە ئاژنین دەكات. خۆ ئەگەر جەمسەری هاندەرەكە 
پەنجەكان  لە  یەكێك  ئەوا  پل  ناوچەوانە  لە  كرایەوە  ناوچەیەك  ب��ەرەوڕووی 
دەست بە لەرینەوە دەكات، لەكاتێكدا ئەگەر ناوچەیەكی هاوسێی ئەوەی پێشوو 

هاندرا، ئەوا مەچەك دەنوشتێتەوە )وێنە-22(
ئەوە دەسەلمێنێنێت، كە كارە دیاریكراوەكانی  لێكۆڵینەوەیە  ئەم  ئەنجامی   

مێشك لە ناوچەیەكی زۆر سنورداردایە و لە هەموو تاكەكانیشدا وەكیەكە.

:Autonomic Nervous System خۆییە كۆئەندامی دەمار
 ئەگەر لە خانە دەمارەكانی لەش بڕوانین، دەبینین هەندێكیان لە ژێر دەسەڵاتی 
مرۆڤدا كاردەكەن واتە ژێر دەستن و خۆیی نین، وەك ئەو دەمارانەی، كە دەبنە 
هۆی جوڵاندنی بەشەكانی لەش، كە بە فرمانی كەسەكە خۆی دەجوڵێنرێن. وەك 
جوڵەی سەر و چاو و دەست و مل و....هتد. كە بەگشتی بە لەشە كۆئەندامی 
دەمار )Somatic Nervous System( ناودەبرێن. لەگەڵ ئەمانەدا كۆمەڵێكی 
زۆر لە خانە دەمار هەن لە لەشدا، كە بە بێ ئاگاداری خودی كەسەكە كارەكانیان 
لەوانە جوڵەی دڵ و ڕیخۆڵە و  لەش،  ن��اوەوەی  فرمانەكانی  ڕاییدەكەن وەك 
بۆرییە خوێنەكان و....هتد ڕێكدەخەن، ئەمانە بە گشتی كۆئەندامێكی تر لە دەمار 
پێكدەهێنن، كە لە ژێر دەسەڵاتی تاكدا نییە و لە كاركردنیاندا سەربەستن، بۆیە 

بە خۆییە كۆئەندامی دەمار )Autonomic Nervous System( ناسراون.
بەسۆزە  بە  یەكێكیان  پێكدێت،  سەرەكی  بەشی  دوو  لە  كۆئەندامە  ئەم   
كۆئەندامی دەمار )Sympathetic Nervous System(.ناسراوە، ئەوەیتریان 
 Parasympathetic( دەم��ار  كۆئەندامی  ب��ەس��ۆزە  هاوسێی  بە  ن��اس��راوە 
Nervous System(. ئەم دوو كۆئەندامە كارەكانیان بە شێوەیەك ڕێكدەخەن، 
نێوان شانە و  فرمانەكانی  لە جێبەجێكردنی  تەواو هەبێت  كە هاوسەنگییەكی 
ئەندامەكانی لەشدا، بۆ نموونە لەكاتێكدا یەكێكیان كاردەكات بۆ گرژ كردنەوەی 
شانە ماسوولكەیەك، ئەوی تریان بۆ هاوكاریكردنی شانە ماسولكەكە هەوڵ 
بۆ خاوبوونەوەی دەدات بۆ ئەوەی زیان نەگات بە شانە و ئەندامەكانی لەش، 
واتە لە كاتێكدا ئەو دوو كۆئەندامی دەمارە كارەكانیان پێچەوانەی یەكن، بەڵام 
لە هەوڵی ئەوەدان، كە هەمیشە لەگەڵ یەكدا هاوكار بن. بۆ نموونە لە كاتێكدا، 
كاتدا  هەمان  لە  هەر  دەك��ات،  خێرا  دڵ  لێدانی  دەمار  كۆئەندامی  بەسۆزە  كە 
هاوسێی بەسۆز هەوڵ دەدات بۆ خاوبوونەوەی، كە ئەمە لە هەندێك شوێندا 
پێچەوانە دەبێتەوە وەك لە جۆگەی هەرسدا دەبینین لە كاتێكدا هاوسێی بەسۆز 

خاوبوونەوەی  بۆ  هەوڵدەدات  بەسۆز  دەزگای  بەڵام  گرژبوون،  هۆی  دەبێتە 
خێراكردنی  دەبێتەهۆی  هەرسدا  جۆگەی  لە  بەسۆز  هاوسێی  هاندانی  واتە 
خاوكردنەوەی  هۆی  دەبێتە  بۆی  بەسۆز  هاندانەكەی  بەڵام  هەرس،  جۆگەی 
جوڵەی جۆگەكە. خۆییە كۆئەندامی دەمار ڕۆڵێكی گرنگ لە گۆڕینی شێواز و 
ڕەفتاری گیانەوەراندا دەبینێت، بەگشتی و هەروەها مرۆڤیش بەتایبەتی، وەك 
وەڵامدانەوەیەك بۆ ئەو گۆڕانە كتوپڕانەی، كە لە دەوروبەردا ڕوودەدەن. لە 
كاتێكدا گیانەوەرەكە ژەمێك خواردنی خواردووە وچۆتە بارێكی پشوودان و 
حەسانەوەوە لەو كاتەدا دڵ لەسەرخۆ لێدەدات، ئەو بۆرییە خوێنانەی خوێن 
دەگەیەنن بە دەماخ و ماسوولكەكان تاڕادەیەك وەك داخراو وان، واتە سست و 
تەمەڵ و خاون و گیانەوەرەكە خەو دەیباتەوە، بەڵام لوولە خوێنەكان كە دەچن 
چالاكی  بە  هەرس  چونكە  كراونەتەوە،  فراوان  شێوەیەكی  بە  ڕیخۆڵەكان  بۆ 
ڕوودەدات، ئەگەر كتوپڕ گیانەوەرێكی دڕندە بەدەربكەوێت ئەوا گوێ و چاو 
كاردەكەن بۆ هاندانی دەماخ، كە وەك هاندانێكی هەڕەشە ئامێز لێكدەدرێتەوە و 
پێویستە وەڵام هەبێت، جا ئەگەر بۆ شەڕكردن بێت، یان ڕاكردن، هەر لەو كاتەدا 
بەسۆز  دەوەستێت وە چالاكی  لە جۆگەی هەرسدا  بەسۆز  هاوسێی  چالاكی 
بەرز دەبێتەوە و دڵ و ڕژێنەكان وەڵامی ئەم بەرزبوونەوەیە دەدەنەوە. بەمە 
هەموویان وەك یەك ئەندامیان لێدێت لە كاردانەوەكەیاندا. لێدانی دڵ زیاددەكات 
و پەستانی خوێن بەرزدەبێتەوە، هەروەها شەكری خوێن زیاددەكات، ئەو لوولە 
خوێنانە، كە دەچن بۆ دەماخ و ماسوولكەكان هەموویان دەكرێنەوە فراواندەبن، 
بەڵام ئەو لوولە خوێنانەی بەرەو ڕیخۆڵە دەچن تاڕادەیەك دادەخرێن و هەرس 
كەم دەكات، گیانەوەرەكە ڕا ئەپەڕێت بەرەو كاركردن. دوای ئەمە واتە دوای 
نەمانی مەترسییەكە دەزگای بەسۆز خاودەبێتەوە و دووبارە چالاكی هاوسێی 

بەسۆز بۆ كرداری هەرسكردن دەست پێدەكاتەوە.



  عبدالرحمن حمە چاوش .......... هـۆڕمـۆن لەژیانی مرۆڤدا

169

 لێرەدا كۆتایی بەم كورتە باسە دەهێنین دەربارەی كۆئەندامی دەمار بە گشتی 
و چۆنیەتی ڕاییكردنی كار و فرمانەكانی، بەڵام نابێت ئەوەمان لەبیر بچێت، كە 
كۆئەندامی دەمار و هۆڕمۆنەكان هاوكاری یەكن لە زیندەچالاكییەكاندا، واتە بە 
هاوكاری یەكتر ئەو زیندەچالاكییانە بەڕێوەدەبەن، چونكە كۆتایی دەمارەخانەكان 
ڕاستەوخۆ پێكەوە نەنوساون، واتە پەیوەندی ڕاستەوخۆ لەنێوان خانەدەمارەكان 
خۆیان و هەروەها خانەدەمارەكان و ماسولكەكاندا نییە، بەڵكو ماوەیەكی نێوانی 
گەیەنگەكەلێن  یان   ،)Synapse( گەیەنگە  پێیدەڵێن  كە  لەنێوانیاندایە،  تەسك 
واتە  تەزووەكاندا  دەم��ارە  گواستنەوەی  لەكاتی  بەڵام   ،)Synaptic Cleft(
دەمارە ڕاگەیاندن، پێویستە بۆ گەیشتنی ئەو تەزووە لە خانەیەكی دەمارییەوە 
بۆ خانەیەكی تری دەماری، یان بۆ گەیشتنی بە ماسوولكەخانە و شانەكانی 
لەش ئەو كەلێنە پڕبكرێتەوە تا ئەو بۆشاییە نێوانییە نەمێنێت، لێرەدا وا پێویست 
ئەویش  كە  كارەكەدا،  تەواوكردنی  لە  بەشداریبكەن  هۆڕمۆنەكان  كە  دەكات 
گەیاندنی دەمارە تەزووەكەیە، بۆیە لێرەدا دەبینین بە زۆری هۆڕمۆنی ئەسیتایل 
كۆلین و هەروەها نۆرئەدرینالین ڕۆڵی سەرەكی دەبینن. ئەمانە بەگشتی ئەوە 
دەردەخەن، كە ئەم دوو دەزگایە- كۆئەندامی دەمار و هۆڕمۆن )كوێرەڕژێن( 
ەكان تەواوكەری یەكن لە ڕێكخستن و جێ  بەجێكردنی فرمانەكانی لەش دا. هەر 
لەبەرئەوەش بوو بەشێكی كەممان لە كۆئەندامی دەمار دەرخست، ئەویش بۆ 
زیاتر ڕوونكردنەوەی ئەو هاوپەیوەندییەی نێوان ئەو دوو كۆئەندامە گرنگەی 

لەش.

بەشی دەیەم:
ڕژێنە جیاوازەكانی لەش

بەڵام  داوە،  لەسەری  كورتەیەكمان  سەرەتاوە  لە  باسە  ئەم  چی  ئەگەر   
لەمەودوا بە تێروتەسەلی سەرلەنوێ  دێینەوە سەر شەنكردنی.

لە لەشدا هەمەجۆر ڕژێن هەیە وەك ئەمانە، كە دەتوانین ڕوونیانبكەینەوە:
كۆمەڵێكن  ئەمانە   -  )Exocrine Gland(دەرەوە ڕژێنی  دەردەرە   -1
ببێت  ڕزگاریان  دەتوانن  جۆگانەیانەوە  ئەو  بەهۆی  و  جۆگەدارن  كە  ڕژێن،  لە 
دەردراوانە  لەو  هەندێك  بەرهەمیدێنن،  كە  ئاوگەكانیان،  یان  دەردراوەكانیان،  لە 
ڕاستەوخۆ فڕێدەدرێنە دەرەوەی لەش، وەك دەردراوەكانی ئارەقە ڕژێن و هەروەها 
فرمێسكە ڕژێن. هەندێك دەردراویش هەن بەسوودن بۆ لەش و دەمێننەوە تێیدا، 

وەك دەردراوەكانی لیكەڕژێن و پەنكریاس و پڕۆستات و هی تر.
كۆمەڵێك  ئەمانە   -  )Endocrine Gland( ناوەكی  ڕژێنی  دەردەرە   -2
ڕژێنن، كە جۆگەیان نییە و دەردراوەكانیان ڕاستەوخۆ دەكرێنە ناو خوێنەوە، 
ئەمجۆرە ڕژێنانە بە كوێرەڕژێنەكان یان ناوەكییەكان ناسراون، دەردراوەكانی 
پێیاندەوترێت  كە  تایبەتی،  كیمیایی  پێكهاتووی  لە  بریتین  ڕژێنە  كۆمەڵە  ئەم 
هۆڕمۆنانە  ئەم  باسمانكردوون.  دوورودرێ��ژی  بە  پێش  لەوەو  هۆڕمۆنەكان، 
گرنگییەكەیان لەوەدایە، كە زۆر بە وریاییەوە لەگەڵ كۆئەندامی دەماردا كار و 
فرمانەكانی لەش بەشێوەیەكی ڕێكوپێك ڕێكدەخەن، ئەویش بە پێی جۆری خانە 
ئامانجكراوەكە و هەروەها جۆری ئەو وەرگرەی كە هەڵیدەگرێت. وەك ڕژێنەی 

پتیوتەرە و ثايرۆیدە ڕژێن و هەروەها ڕژێنەی سەر گورچیلە و زۆری تر.

 نابێت ئەوەمان لەبیربچێت، كە جگە لەم كۆمەڵە ڕژێنە تایبەتی و دیاریكراوە 
شانە  یان  خانە،  لە  ژمارەیەك  دەبینین  فەسلەجییەوە،  و  توێكاری  ڕووی  لە 
وەك  دەبێت،  جێبەجێ  ب��ەس��ەردا  كوێرەڕژێنیان  پێناسەی  هەمان  كە  ه��ەن، 
نیفرۆنەكان  جاكستای  خانەكانی  و   )C-Cells( ثايرۆید  سینییەكانی  خانە 
هۆڕمۆنی  كە  گەدە،  دیواری  زایمۆجینەكانی  خانە  هەروەها  و  گورچیلەدا  لە 

گاسترین دەردەدەن و زۆری تر.
كە  ڕژێنێكن،  كۆمەڵە   -  )Mixed Gland( تێكەڵ  ڕژێنی  دەردەرە   -3
بەوە جیادەكرێنەوە خانەی تایبەتیان تێدایە بۆ دەردانی ئاوگ و شلاو لەڕێی 
جۆگەی دەردانەوە، ئەمە جگە لەوەی، كە خانەشی تێدایە بۆ دەردانی ناوەكی 
كە هۆڕمۆنەكان بەرهەم دێنن و ڕاستەوخۆ دەیكەنە خوێنەوە، وەك ڕژێنەی 

پەنكریاس و گونەكان و هێلكەدان.

پۆڵێنكردنی هۆڕمۆنەكان:
پۆڵێنەكە  هەندێكجار  هۆڕمۆنەكان،  پۆڵێنكردنی  بۆ  هەن  جیاواز  بنەمای   
یان لەسەر  پێكهاتنی كیمیایی هۆڕمۆنەكە دەكرێت،  بنەمای سروشتی  لەسەر 
بنەمای سەرچاوەی دەردانەكەی، یان لەسەر بنەمای مەودای نێوان سەرچاوەی 
لە خوارەوە  بایۆلۆجییەكەی. ئەمەش  دەردان و شوێنی ڕوودانی كاریگەرییە 

چەند نموونەیەكی پۆڵێنە:
یەكەم: پۆڵێنی هۆڕمۆن لەسەر بنەمای پێكهاتنە كیمیاییەكەی: 

لێرەدا هۆڕمۆنەكان دەكرێن بە چەند كۆمەڵەیەكەوە لەسەر بنەمای پێكهاتنی 
كیمیاییان، ئەو كۆمەڵانەش وەك:

.)Proteins & Peptides( هۆڕمۆنە پڕۆتینییەكان و پێپتایدییەكان  -1
.)Steroids( هۆڕمۆنە ستیرۆیدییەكان  -2

 Amino Acid( ئەمینییەكان  ترشە  ل��ە  دات��اش��راوەك��ان  هۆڕمۆنە   -3
.)Derivatives



هـۆڕمـۆن لەژیانی مرۆڤدا .......... عبدالرحمن حمە چاوش

172

 Fatty-Acid Derived( هۆڕمۆنە داتاشراوەكان لە ترشەچەورییەكان  -4
.)Hormones

هۆڕمۆنە پڕۆتینی و پێپتایدییەكان:  -1
ترشە  ژمارەی  بەپێی  پێكدێن،  ئەمینییەكان  ترشە  لە  هۆڕمۆنن  كۆمەڵێك   

ئەمینییەكانی ناویان دەتوانین چەند جۆرێكییان لێجیابكەینەوە:
سێ   ئەمانە   -  )Oligopeptides( ترشەئەمینییەكان  كەم  هۆڕمۆنە  أ - 
هۆڕمۆنی  ئازادكەرەكەی  هۆڕمۆنە  وەك  تێدایە  زیاتریان  یان  ئەمینی،  ترشی 
دژەمیز  هۆڕمۆنی  و  ئۆكسیتۆسین  هۆڕمۆنی  )TRH(و  ثايرۆید  چالاككەری 
)ADH( و ئەنجیۆتێنسین )AGI( و هۆڕمۆنی ئازادكەری هۆڕمۆنی چالاككەری 

.)GnRH( - توخمەڕژێنەكان

 - (Polypeptides) هۆڕمۆنە فرەترشەئەمینییەكان ب - 
ژمارەی ترشەئەمینییەكانی ناو ئەمانە لەنێوان )14-199( ترشی ئەمینیدایە. 
 )ACTH( وەك هۆڕمۆنی چالاككەری هۆڕمۆنی توێكڵی ڕژێنەی سەرگورچیلە

و هۆرمۆنی گەشە )GH( و پڕۆلاكتین )Prolactin( و هتد.
هۆڕمۆنە پڕۆتینییە شەكرییەكان )Glycoprotein H.s( - ئەمانە دوو  ج - 
زنجیرەیان لەخۆگرتووە: زنجیرەیەكی ئەلفا)α( )a( كە لە )92( ترشی ئەمینی 
ئەمینی  ترشی   )118-112( لە  كە   )β( بێتا  زنجیرەیەكی  هەروەها  پێكهاتووە، 
پێكهاتووە. وەك هۆڕمۆنی چالاككەری گەشەی چیكڵدانە )FSH( و هۆڕمۆنی 
هێلكەكردن )LH( و هۆڕمۆنی وێڵاشی مێینە )HCG( و هۆڕمۆنی چالاككەری 

ثايرۆیدەڕژێن )TSH( و هتد.
بە گشتی هۆڕمۆنە پڕۆتینییەكان بەم سیفەتانەی خوارەوە جیادەكرێنەوە:
ژمارەی ترشە ئەمینییەكانی ناوی لەنێوان سێ  )3( بۆ فرە پەیوەندی.  -

زۆربەی هۆڕمۆنەكان وەك ئاوێتەی هۆڕمۆنی سست دروستدەكرێن،   -
كە پێیاندەڵێن هۆڕمۆنی سەرەتایی )Prohormones(، ئەمانە سەرەتا لەناو 
 RER( )Rough Endoplasmic( بنیاتدەنرێن  زبردا  ئیندۆپلازمی  تۆڕی 
لەناو  و  گۆڵجی  دەزگ���ای  ن��او  بۆ  دەگ��وێ��زرێ��ن��ەوە  پاشان  و   )Reticulum

چیكڵدانەكاندا كۆدەكرێنەوە تا كاتی دەردانیان.
هەموویان لە ئاودا دەتوێنەوە.  -

زۆربەیان لە شێوەی نەبەستراودا دەردەدرێن، ئەگەر چی هەندێكجار   -
 Insulin Like( بە هۆكاری گەشەوە دەبەسترێنەوە، كە لە ئەنسولین دەچێت

.)Growth Factor( )IGF-1
خانەدا  پەردەی  بەناو  ناتوانێت  گەردییەبەرزەكەیەوە،  كێشە  بەهۆی   -
تێپەڕێت، لەبەرئەوە گواستنەوەی بۆ ناو خوێن كارێكی ئاسان نابێت، بەتایبەتی 
بوونی  بەهۆی  ب��ەڵام  وردەك��ان��دا.  خوێنە  مولوولە  دی��واری  بە  تێپەڕبوونی 
بوونی كونیلە  یان  ئەم مولوولە خوێنانە  دیواری  لەسەر  تەنك  ناوچەی زۆر 
)Fenestration( ڕێگەی پێدەدرێت بە تێپەڕبوون بۆ ناو خوێن تا بگاتە ئەو 

شوێنە یان خانە بەئامانجكراوەكان بۆ ئەنجامدانی كاریگەرییەكەی.

هۆڕمۆنە ستیرۆیدییەكان:  -2
داتاشراون )وەرگیراون(  لە چەورییەوە  لە هۆڕمۆن، كە  ئەمانە جۆرێكن   
وەك ئەڵدۆستیرۆن و ئیسترۆجین پڕۆجیسترۆن و كۆرتیزۆڵ و تێستۆستیرۆن. 
نیوەی تەمەنی ئەمانە لەناو خوێندا )t1/2( لە چەند ڕۆژێك تێپەڕناكات. گرنگترین 
كۆلیسترۆڵی  كە  ئەوەیە،  ستیرۆیدەكان  هۆڕمۆنە  دروستكردنی  هەنگاوەكانی 
پەردەی  لە  كە   ،)Pregnenolone( پریگنینۆلۆن  ئاوێتەی  بۆ  دەگۆڕێت  تێدا 
ناوەوەی مایتۆكۆندریاوە بنیاتدەنرێت. لە سیفەتكانی ئەم هۆڕمۆنانە ئەوەیە، كە 
لە چەوریدا دەتوێنەوە بە ئاسانی دەتوانێت لە ڕێی چینە چەورییەكەی پەردەی 

خانەوە خۆی بگەیەنێتە ناو خانەكان.
پڕۆتینە  بە  دەبەسترێنەوە  دەردەدرێ����ن،  كە  چەورییانە  هۆڕمۆنە  ئ��ەم   
پڕۆتینە  ئەم  خوێندا.  سوڕی  ناو  لە   )Carrier Proteins( هەڵگرەكانیانەوە 
هۆڕمۆنی  هەڵگری  پڕۆتینی  وەك  هۆڕمۆنەكە  ج��ۆری  بە  تایبەتن  هەڵگرانە 
هەروەها   .)SSBG( )Sex Steroid Binding Globulin( پڕۆجیسترۆن 
لەم  بوون  ڕزگار   .)Transcortin( كۆرتیزۆل  هۆڕمۆنی  هەڵگری  هۆڕمۆنی 
هۆڕمۆنە چەورییانە دوای ئەوە دێت، كە كار و فرمانەكانیان كۆتاییپێدێنن و 

پاشان لەڕێی كۆئەندامی میزەوە فڕێ دەدرێنە دەرەوەی لەش.

هۆڕمۆنە داتاشراوەكان لە ترشە ئەمینییەكان:  -3
وەك  پێكدێن،  تاكەكان  ئەمینییە  ترشە  لە  بنەڕەتدا  لە  هۆڕمۆنانە  ئ��ەم   
هۆڕمۆنەكانی ثايرۆیدە ڕژێن و هۆڕمۆنەكانی كڕۆكی ڕژێنەی سەر گورچیلە 
)ئیپینفرین و نۆر ئیپینفرین(، كە لە ترشی ئەمینی تایرۆسن بنیاتدەنرێن. ماوەی 
مانەوەیان لەناو لەشدا دەگۆڕێت، وەك دەبینین لە هۆڕمۆنی ثايرۆیددا نیوەی 
هۆڕمۆنی  لە  بەڵام  تێپەڕناكات،  ڕۆژێك  چەند  لە   )t1/2( هۆڕمۆنەكە  تەمەنی 
شێوەیە  لەم  تر  هۆڕمۆنی  هەندێك  تێناپەڕێت.  خولەكێك  چەند  لە  ئیپینفریندا 
هەن كە پێیاندەوترێت كاتیكۆل ئەمینەكان )Catechol amines( یان ئەمینە 
دۆپامین  و   )Dopa( دۆپ��ا  وەك   )Biogenic amines( بایۆجینییەكان 

)Dopamine( و سیراتۆنین )ST( و هتد.
چەورییەكان  ترشە  لە  )وەرگ��ی��راوەك��ان(  دات��اش��راوەك��ان  هۆڕمۆنە   -4

)Eicosanoids( )Fatty Acid-Derived Hormones(
 )Prostaglandins( لە نموونەی ئەم هۆڕمۆنانە وەك: پڕۆستاگلاندینەكان 
 )Leukotrienes( و لیۆكۆترینەكان )Prostacyclin( و پڕۆستاسایكڵینەكان
و ثرۆمبۆكسینەكان )Thromboxanes(، كە بە ئاسانی لە چەورییە پەردەدا 

چەورییەكان(  )ف��رە  لایپزەكان  فرە  ئەنزیمە  كاریگەری  بە  و  كۆدەكرێنەوە 
زیندەگۆڕانیان  كە  جیادەكرێنەوە،  بەوە  پێكهاتووانە  ئەمجۆرە  دەردەدرێ���ن. 

خێرایە و بۆ ماوەی چەند چركەیەك بە چالاكی دەمێننەوە.
هەروەها دەتوانرێت هۆڕمۆنەكان بەپێی فرمانەكانیان لە لەشدا پۆلێنبكەین 

بۆ:
.)Homoeostasis( هۆڕمۆنە ڕێكخەرەكانی ژینگەی ناوەوەی لەش  -1

هۆڕمۆنە ڕێكخەرەكانی گەشە و پەرەسەندن.  -2
هۆڕمۆنە ڕێكخەرەكانی زاوزێ و زۆربوون.  -3

وس��وود  ك��ۆك��ردن��ەوەی  و  وزە  بەرهەمهێنانی  ه��ۆڕم��ۆن��ان��ەی  ئ��ەو   -4
لێوەرگرتنی ڕێكدەخەن.

هۆڕمۆنەكانی ڕێكخستنی ڕەفتار.  -5
وەك لەو خشتەیەی، كە دەكەوێتە كۆتایی باسەكەمانەوە ڕوون كراوەتەوە.
نێوان شوێنی  مەودای  بنەمای  لەسەر  هۆڕمۆنەكان  پۆلێنكردنی   - دووەم 

بنیاتنان و شوێنی كاریگەرییەكەیان.
 بە تیپەڕبوونی كات ئەو باوەڕە زیادیكرد، كە دەڵێت پێویستە پێداچوونەوە 
لەسەر  هۆڕمۆنیان  كردنی  دی��اری  یان  پێناسە،  كە  بنەمایانەدا،  بەو  بكرێت 
و  بایەخ  جێی  كە  بەدیاركەوتووە  ئەوتۆ  زانستی  بەڵگەی  چونكە  داڕێ��ژراوە. 
هۆڕمۆنانەی  لەو  هەریەك  كە  ب��ەوەی،  باوەڕكردن  نموونە  بۆ  هەڵوێستەیە. 
ئاوێتەی  ناسراون،   )Neurotransmitters( دەمارییەكان  گ��وێ��زەرەوە  بە 
لەیەكچوون زیاترە لەوەی، كە لەیەك جیاواز بن. بۆ ئەم مەبەستە كار لەگەڵ 
سەر  ڕژێنەی  كڕۆكی  هۆڕمۆنی  وەك  دەكەین   )Epinephrine( ئیپینفرین 
كە   ،)Norepinephrine( نۆرئیپینفرین  و   )Adrenal Medulla( گورچیلە 
گوێزەرەوەیەكی دەمارییە )Neurotransmitter(، ئەگەرچی هەردووكیان لە 
بەیەكداچوونی  ڕووی  لە  هەروەها  هاوشێوەن،  كیمیاییانەوە  پێكهاتنی  ڕووی 

چالاكییە بایۆلۆجییەكانیانەوە لەسەر لوولە خانەكان. وەك لە خوارەوە پێكهاتنی 
كیمیاییان ڕوونكراوەتەوە.

 

ئیپینفرین-ئەدرینالین             نۆرئیپینفرین-نۆرئەدرینالین

بەراورد لەنێوان پێكهاتنی كیمیایی هۆڕمۆنی ئیپینفرین و بەرهەمی دەماری 
نۆر ئیپینفرین.

هەیە  دەمارییان  چالاكیی  كە  بكەین،  هۆڕمۆنانە  ئەو  پێناسەی  دەتوانین   
بەوەی  ئەنجامدەدەن،  كارەكانیان   )Synapsis( دەمارییەكاندا  گەیەنگە  لە  و 
ئەم   )Paracrine Hormone( تەنیشتی  لە هۆڕمۆنی دەردانی  كە جۆرێكن 
هۆڕمۆنانە بە هەمان ئەو ڕێگایە دەردەدرێن، كە هۆڕمۆنە ئاساییەكانی تری 
لە كوێرە ڕژێنەكانیانەوە )Endocrine( پێ دەردەدرێت، تەنها ئەوە نەبێت كە 
ئەمانە ماوەیەكی كورتی سنوردار دەبڕن و دەگەنە شوێنی مەبەست وەك لە 

وێنەكەدا ڕوونكراوەتەوە.

 )Beta-endorphin( بێتائیندورفین  كە  بوترێت،  ئ��ەوەش  پێویستە   
باردا  هەندێك  لە  كە  نموونەن،  نوێترین   )Enkephalins( ئینكیفالینەكان 
ناوەكی  باری تریشدا دەردەری  لە هەندێك  تەنیشتی،  بە دەردەری  دادەنرێن 

.)Endocrine(
 هەروەها جۆرێكی تری نوێش هەیە لە هۆڕمۆنە دەستنیشانكراوەكان كە 
پۆلێنكرێن.   )Autocrine( ناوی هۆڕمۆنی دەردەری خۆیدا  لەژێر  دەتوانرێت 
هەروەك لەوەو پێش واتە لە باسەكانی پێشوودا ڕوونمانكردەوە ئەم هۆڕمۆنانە لە 
هەمان ئەو خانانەدا بەرهەمدەهێنرێن و هەروەها دەردەدرێن، كە كاریگەرییەكەیانی 
 )Prostaglandins( تێدا ئەنجامدەدەن، وەك هۆڕمۆنەكانی پڕۆستاگلاندینەكان
و هاوشێوەكانی وەك ثرۆمبۆكسۆنەكان )Thromboxanes( و لیوكۆترینەكان 
)Leukotrienes( و پڕۆستاسایكلینەكان )Prostacyclin(، ئەوەیان هەندیك 

جار وەك هۆڕمۆنێكی دەردەری ناوەكیی ڕەفتاردەكات.

بنەمای  لەسەر  هۆڕمۆن  لە  سەرەكی  كۆمەڵەی  سێ   دەتوانین  كەوابوو   
بازنەی كاریگەرییەكانیان دەستنیشان بكەین، كە ئەمانەن:

.(Endocrine Hormones) هۆڕمۆنە دەردراوە ناوەكییەكان  -1
.)Paracrine Hormones( هۆڕمۆنە دەردراوە تەنیشتییەكان  -2

.)Autocrine Hormones( هۆڕمۆنە دەردراوە خۆییەكان  -3
 مەبەست لە زاراوەی ناوەكی )Endocrine( ئەوەیە- هەندێك هۆڕمۆن هەن 
لەو خانانەی تێیدا بنیاتدەنرێن دەكرێنەدەرەوە )Exocytosis( بۆ ناو خوێن، كە 
بەهۆی سووڕی خوێنەوە بۆ شوێنە تاڕادەیەك دوورەكان دەگوێزرێنەوە، كە 
بەئامانجكراوەكەی لێیە تا كاری لەسەر بكەن )Target Cells( بەڵام زاراوەی 
دەردراوی تەنیشتی )Paracrine( ئەوە دەگەیەنێت كە خانە بنیاتنەرەكانی ئەم 
جۆرە هۆڕمۆنانە ڕاستەوخۆ دەیانكەنە دەرەوەی خۆیان بەرەو خانە نزیكەكانی 
هاوسێیان، كە بە ئاماجكراون. زاراوەی دەردراوی خۆیی )Autocrine( واتە 
ئەو خانانەی ئەمجۆرە بنیاتدەنێن لە هەمان كاتدا دەبنە خانە بەئامانجكراوەكان، 
دەبێت،  خۆیان  لەسەر  كاریگەرییەكەشیان  و  بنیاتدەنرێن  خۆیاندا  لەناو  واتە 
ئەویش لەبەر ئەوەیە، كە وەرگری هۆڕمۆنەكە لەسەر پەردەی خانە بنیاتنەرەكان 

خۆیانن، هەروەك لە وێنەكەی ڕابردوودا ڕوونكراوەتەوە.
سێیەم: پۆلێنكردنی هۆڕمۆنەكان بەپێی سەرچاوەی بنیاتنانیان و دەردانیان:
بنەمای  لەسەر  پۆلێنكردنی هۆڕمۆنەكان هەیە، ئەویش  بۆ   ڕێگەی تریش 
ژێ��رڕاخ��ەرە-  هۆڕمۆنەكانی  وەك:  دەردان��ی��ان��ە  و  پێكهێنانیان  س��ەرچ��اوەی 
دەم���اری-  پتیوتەرەی  هۆڕمۆنەكانی  ڕژێ��ن��ی-  پتیوتەرەی  هۆڕمۆنەكانی 
هۆڕمۆنەكانی  ثايرۆید-  هاوسێی  هۆڕمۆنەكانی  ثايرۆید-  هۆڕمۆنەكانی 
ڕژێنەی  كڕۆكی  هۆڕمۆنەكانی  )ئەدریناڵ(-  گورچیلە  سەر  ڕژێنەی  توێكڵی 
هێلكەدان-  هۆڕمۆنەكانی  هۆڕمۆنەكان-  گونە  )ئەدریناڵ(-  گورچیلە  سەر 

هۆڕمۆنەكانی زەردەتەن- وێڵاشە هۆڕمۆنەكان- هۆڕمۆنەكانی جۆگەی هەرس- 
هۆڕمۆنەكانی گورچیلە- هۆڕمۆنەكانی تیموس- هۆڕمۆنەكانی كاژەڕژێن و......
هتد. ئەم باسە لێرەدا كۆتایی پێدێنین چونكە لەوەو پێش بە دوورودرێژی و بە 

وردی لەسەری دواوین.

بەشی یانزەیەم: 
میكانیزمی گوژمی دوابەدوای هۆڕمۆن

:)Cascade Mechanism) 
 میكانیزمی گوژمی دوابەدوا بەوە پێناسە دەكرێت، كە بریتییە لە دەزگایەك 
كە  بەشێوەیەك،  هۆڕمۆنەكانی  كاریگەرییە  گ��ەورەك��ردن��ی  ب��ۆ  ك��اردەك��ات 
كاریگەریی،  لە  تر  یەكەمییەكانی هۆڕمۆنەكە كۆمەڵێكی  بنەڕەتییە  كاریگەرییە 
لە  سێیەم  كۆمەڵەی  لەوانەش  هەریەك  پاشان  و  دروستبكەن  كارلێك  یان 
كارلێك، یان كاردانەوە بەدوای خۆیدا بێنێت بەردەوام بەم شێوەیە. میكانیزمی 
لە ئەنجامی كاریگەریی  تەوژمی كاریگەرییە هۆڕمۆنییە بایۆكیمیاییە باوەكان 
بەستنەوەی هۆڕمۆنەكەوە )نمونەكەمان گلوكاگۆنە( بە وەرگرەكەیەوە لەسەر 
پەردەی خانە بەئاماجكراوەكەوە دەستپێدەكات، كە ئەمە دەبێتەهۆی زۆربوونی 
)c-AMP( هەروەك لەوەو پێش ڕوونكراوەتەوە. دوور نییە كاریگەریی ئەم 
تەوژمە )گوژم( لەسەر شێوەی گۆڕانكاری بێت لە ڕێڕەوی كارەكانی بنیاتنانی 
ئەویش  كە  دێت،  خانەیی  وەڵامدانەوەیەكی  دوای��دا  بە  كە  خانەدا،  لە  خۆراك 

بریتی دەبێت لە شیكردنەوەی گلایكۆجین و دروستبوونی گلوكۆز.

نیشانەی  چۆن  كە  ڕوونكراوەتەوە،   )25 )وێنەی  وێنەكەدا  لە  ه��ەروەك   
وەڵام��دان��ەوەی��ەك��ی  بۆ  دەگ��ۆڕێ��ت  خانەكەوە  پ���ەردەی  لە  هۆڕمۆنی  گوژمی 
شیكاركردنی  و  گلوكاگۆن  لە  بریتییە  ئەویش  كە  خانەكەدا،  لە  زیندەگۆڕان 
وێ��ن��ەك��ەدا  ل��ە   )Glucagon and Glycogenolysis( گ��لای��ك��ۆج��ی��ن 
خانە  پ��ەردەی  لەسەر  وەرگرەكەیەوە  بە  دەبەسترێتەوە  گلوكاگۆن  دەبینین 
بە   )Adenylate Cyclase( ئەنزیمی  بەمە   )1 )هەنگاوی  بەئامانجكراوەكە 
ئاگادەهێنرێت. ڕێكخستنی ئەوەش لە ڕێگەی هۆكارێكی نێوانییەوە دەبێت، كە 
بە  بەرامبەر  ن��اوەوەی پەردەی خانەكە، واتە ڕووك��اری  دەكەوێتە ڕووك��اری 
كە   )c-AMP( ئاستی پتربوونی  دەبێتەهۆی  ئەمە   .)2 )هەنگاوی  سایتۆپلازم 
دەبێتە هۆی چالاكبوونی ئەنزیمی )Protein kinase( )هەنگاوی 3( بە هەمان 
هانی   )Protein Kinase( باسمانكردووە.  پێش  لەوەو  كە  میكانیزمەی،  ئەو 
)هەنگاوی 5( هەروەها  )Phosphorylase Kinase( دەدات  فۆسفۆركردن 
ئەنزیمی )Glycogen Synthase( چالاك )هەنگاوی 4( هانی ئەوە دەدات لەو 
بارە چالاكەیەوە بیگۆڕێت بۆ بارێكی ناچالاك )هەنگاوی 6(، ئەمەش دەبێتەهۆی 
دروستبوونی   )7 )هەنگاوی   )Glycogenolysis( گلایكۆجین  شیبوونەوەی 
گلوكۆزی 1 فۆسفۆری )Glucose-1-P( كە دەگۆڕێت بۆ گلوكۆز )هەنگاوی 
8(. ئەو گلوكۆزە دەگوێزرێتەوە بۆ دەرەوەی خانە و لەوێشەوە بۆ ناو سوڕی 
خوێن. بەم شێوەیە بینیمان چۆن گوژمی كاریگەرییە بایۆلۆجییەكان ئاگاداری 
هاتنی  ب��ەدوا  پاشان  وەرگرەكەیەوە،  بە  خۆبەستنەوە  بۆ  دەك��ات  گلوكاگۆن 
چەندین كارلێكی دوابەدوا، كە كۆتاییەكەی بە دروستبوونی گلوكۆز دێت لەڕێی 
شیكردنەوەی گلایكۆجینەوە بۆ قەرەبووكردنەوەی ئەو كەم شەكرییەی كە لە 

خوێندا ڕوویداوە.
 ئەمە جگە لەوەی، كە تێگەیشتنێكی گرنگی تر هەیە بۆ گوژمی دوابەدوای 
كاریگەرییە هۆڕمۆنییەكان، كە ئەویش بە گوژمی كاریگەرییە بایۆكیمیاییەكان 

دەبێت لەڕێی نیشانەیەكەوە، كە لە ناوەندە كۆئەندامی دەمارەوە )CNS( ەوە 
دەردەچێت بە ناو ژێر ڕاخەردا تێپەڕ دەبێت تا دەگاتە كۆتا دەردانی هۆڕمۆن.

 كاریگەرییەكانی وروژم )گوژم( ی هۆڕمۆنی بە نیشانێك دەست پێدەكات 
لە ناوەندە كۆئەندامی دەمارەوە وەك وەڵامدانەوەیەك بۆ هەر گۆڕانكارییەك، 
كە لە ناوەوەی لەش )بارێكی نائارامی لە ژینگەی ناوەوەی لەش( ڕوویدابێت، 
یان لە دەرەوەی لەش )گۆڕانكارییەك لە ژینگەی دەرەوەی لەش( ڕوویدابێت و 
پێویستی بە وەڵامدانەوە هەبێت. ئەو نیشانەیە لە ڕێی گوێزەرەوەی كارەباییەوە، 
 ،)Limbic System( یان كیمیاییەوە دەگوێزرێتەوە بۆ چێوە كۆئەندامی دەمار
گونجاو  هۆڕمۆنێكی  ژێ��رڕاخ��ەر  ئەمەدا  لەئەنجامی  ڕاخ��ەر،  ژێ��ر  بۆ  پاشان 
دەردەدات بۆ ناو دەركەوانە سوڕی خوێن، كە دەكەوێتە نێوان ژێر ڕاخەرە 
نێوان  لە  تەمەنی  نیوەی  كە  دەردراو  هۆڕمۆنی  ڕژێنییەوە،  پیتیوتەرەی  و 
ڕژێنی  پیتیوتەرەی  دەخەمڵێنرێت،  گرام  بەنانۆ  ڕێژەكەی  و  )3-7( خولەكدایە 
 20 لە  تەمەنی  نیوەی  كە  تایبەتی  هۆڕمۆنێكی  دەردان��ی  بۆ  ئاگاداردەكاتەوە 
خولەك، یان زیاتر تێپەڕناكات، بە ڕێژەیەك، كە بە مایكرۆ گرام دەخەمڵێنرێت، 
دەردان  بۆ  دەكاتەوە  كۆتایی  هۆڕمۆنی  ئاگاداری  پیتیوتەرە  هۆڕمۆنەی  ئەم 
)Ultimate Hormone( بە ڕێژەیەك كە بە میلیگرام دەخەمڵێنرێت، هەروەها 
بە  خۆی  هۆڕمۆنە  كۆتا  ئەم  درێژخایەن.  جێگیری  تاڕادەیەك  ماوەیەكی  بۆ 
وەرگرەكەیەوە دەبەستێتەوە، كە لە چەندین جۆری خانەدا هەن و بەهۆیەوە 

كۆمەڵێك كاریگەریی زیندەگۆڕانى ئاسای جیاواز لە خانەكاندا ڕوودەدەن.

بەشی دووانزەیەم:
The Hypophysis or The Pituitary gland ڕژێنەی پیتیوتەرە

كوێرە  گرنگترین  بە  پیتیوتەرە  ڕژێنەی  باسمانكرد  بەر  لەوەو  ه��ەروەك   
ڕژێنەكانی لەش دادەنرێت، چونكە هەڵدەستێت بە ڕیكخستنی كاری هۆڕمۆنەكانی 
دەردان��ی  لە  هەیەتی  كە  توانایەی  ئ��ەو  بۆ  دەگەڕێتەوە  ئەویش  ل��ەش،  ت��ری 
تایبەتمەند بۆ ڕێكخستنی چالاكی هەر ڕژێنێك لە كوێرە ڕژێنەكانی تر كە هەن. 
 )Master gland( هەر لەبەرئەو هۆیەش بوو، كە هەندێك بە شای ڕژێنەكان
گرنگییەكی  و  بایەخ  لێرەدا  ئێمەش  هۆ  هەمان  لەبەر  ناویدەبەن.  مایترۆ  یان 

تایبەتی پێ دەدەین بۆئەوەی زیاتر بیناسین و لێی شارەزابین.

شوێنەكەی:
زینی  شێوەی  لە  كە  چاڵاییەكەوە،  ن��او  دەكەوێتە  پیتیوتەرە  ڕژێ��ن��ەی   
دەكەوێتە  كە   ،)Sella Turcica( پیتیوتەرە  چاڵی  پێیدەڵێن  كە  توركیدایە 
سێیەمی  سكۆڵەی  بنكی  بە  و   )Sphenoid bone( سفینییەوە  ئێسكی  ناو 
مێشكەوە )Third Ventricle( بەستراوەتەوە، ئەویش بەهۆی قەدۆكەیەكەوە 

.)Stalk( كە پێیدەڵێن
ڕژێنەی پیتیوتەرە لەڕووی هەڵكەوتن و فرمانەوە دەكرێت بە دوو بەشەوە:
ئیكتۆدێرمی  چینی  لە  كە   ،Adenohypophysis ڕژێنی  1-پیتیوتەرەی 

دەمەوە پەیدا دەبێت، كە لە سێ بەشی جیا جیا پێكهاتووە:
Pars Distalis یەكەم-پیتیوتەرەی بنك 

Pars Intermedia دووەم-پیتیوتەرەی ناوەند 
Pars Tuberalis سێیەم-پیتیوتەرەی لوولەیی 

دەرەتوێی  لە  ئەمەیان   Neuro hypophysis دەم��اری  پیتیوتەرەی   -2
)ئێكۆدێرم( دەمارییەوە )Neural Ectoderm( پەیدادەبێت لە بنكی ڕاخەری 
مێشك، یان مێشكی ناوەند )Diencephalon(، كە دەتوانین بیكەین بە دوو 

بەشەوە:
 یەكەم- ڕەحەتی Infundibulum، كە ئەمیش دەكرێت بە دوو بەشەوە:

Infundibular Stalk ا-قەدۆكەی ڕەحەتی
Median eminence ب-چوكڵەی ناوەند
Pars Nervosa دووەم-بەشی دەماری 

 پیتیوتەرەی بنك )Pars Distalis( ئەو بەشە پێكدێنێت، كە پێیدەڵێن پلی 
 Pars( لە كاتێكدا پیتیوتەرەی ناوەند ،)Anterior lobe( پێشەوەی ڕژێنەكە
پیتیوتەرەی   )Pars Nervosa( دەمارییەكەی  بەشە  لەگەڵ   )intermedia
دەماری )Neuro hypophysis( ئەو بەشە پێكدێنن، كە پێیدەڵێن پلی دواوەی 
لە ڕەحەتی، واتە قەدۆكەی  )Posterior lobe(، هەروەها هەریەك  ڕژێنەكە 
 )Median eminence( و چوكڵەی ناوەند )Infundibular Stalk( ڕەحەتی

پێكەوە قەدۆكەی پیتیوتەرە )Hypophyseal Stalk( پێكدێنن.

پێكهاتنی خانەیی
 ئێستا با بزانین هەر بەشێك لەو بەشانەی پیتیوتەرە لە ڕووی خانەییەوە 

لە چی پێكهاتووە:

 Pars Distalis یەكەم- پیتیوتەرەی بنك 
 بە گەورەترین بەشی ڕژێنەی پیتیوتەرە دادەنرێت لە ڕووی قەبارەوە. لە 
چەندین پێكهاتووی شێوە پەتك پێكهاتووە، كە لە ڕووپۆشە خانەی پاڵپشتكراو بە 
ڕیشاڵی تۆڕی )Reticular Fibers( بنیادنراون، بە شێوەیەك كە لەنێوان ئەو 

پەتكانە و خانە ڕووپۆشەكان گیرفانە ڕژێنییەكان )Sinusoids( لەخۆدەگرن. 
ئەم ڕووپۆشە خانانە بۆ دوو جۆری جیاواز جیادەكرێنەوە:

Empty Looking Chromophobes خانەی بەتاڵی بۆیە وەرنەگر  -1
 Granule Containing وەرگ�����ر  ب��ۆی��ە  دەن����ك����داری  خ���ان���ەی   -2

 Chromophiles
بۆیە  كە  ناچالاك،  یەكەمی سستی  لە خانەی  پێكهاتووە  ئەمجۆرەیان   -1
دروستكردنی  بە  هەڵدەستن  بەشە  ئەم  خانەكانی  دەزانرێت  وا  و  وەرناگرن 
بە  یان   ،)Precursors or Prohormones( هۆڕمۆنەكان  سەرەتاكانی 
شێوەیەكی تر دادەنرێن بە خۆراكدەری سەرەكی بۆ جۆری دووەم لە خانەكان.
وەرگرتنیان  بۆیە  توانای  دەنكۆڵەكان  و  دەنكدارە  كە  ئەمجۆرەیان   -2
هەیە، دەكرێن بە دوو كۆمەڵەوە، ئەویش بە پێی توانای وەرگرتنیان بۆ جۆری 

بۆیەكان و فرمانەكانیان.
ا-ترشە خانەكان Acidophilic، كە هەریەك لە هۆڕمۆنی گەشە و هۆڕمۆنی 

پڕۆلاكتین دەردەدەن.
LHو و   FSH لە هۆڕمۆنی  كە هەریەك   Basophilic ب-تفتە خانەكان 

TSH و ACTHوMSH دەردەدات.

Pars intermedia دووەم-پیتیوتەرەی ناوەند 
 پیتیوتەرەی ناوەند دەكەوێتە نێوان بەشە دەمارییەكە )Pars Nervosa( و 
پیتیوتەرەی بنكەوە )Pars Distalis(، بەشێكی تاڕادەیەك بچوك پێكدەهێنێت 
لە ڕژێنەی پیتیوتەرە و هەروەها بە ئاسانی ناتوانرێت جیابكرێتەوە و بەشێكی 
كەم لە خوێنی بۆ دەچێت لە پیتیوتەرەی بنكەوە. خانەكانی تەڵخ و بێدەنكۆكەن، 
وەك  وەردەگرێت.  تفت  بۆیەی  بە  ڕەنگ  كە  تێدایە،  تەنكی  دەنكۆكەی  بەڵام 
دەركەوتووە خانەكانی پیتیوتەرەی ناوەند دەتوانن هۆڕمۆنێك دروستبكەن و 

 MSH( )Melanocyte( دەریشیبدەن بۆ هاندانی دروستكردنی بۆیەی میلانین
Stimulating Hormone(. ئەوەی پێویستە لێرەدا بوترێت ئەوەیە، ئەم بەشە 
لە ڕژێنەی پیتیوتەرە لە قۆناغە سەرەتاییەكانی كۆرپەلەدا بنیاددەنرێت و پاشان 
ون دەبێت، بەڵام دوای منداڵبوون بە چەند هەفتەیەك دەست بە سەرهەڵدانەوە 

دەكات.

Pars Tuberalis (سەلكی) سێیەم-پیتیوتەرەی لوولەیی 
 ئەم بەشە بەوە جیادەكرێتەوە، كە پڕ خوێنە، ئەویش بەهۆی ئەوەوەیە، كە 
لە چوكڵەی ناوەندەوە خوێنی دەركە خوێنهێنەری ڕژێنەی پیتیوتەرە هەڵدەگرێت 
بۆ پیتیوتەرەی ناوەند.خانەكانی ئەم بەشە دەنكۆڵەدار نین و لە هەندێك باردا 
بە بۆشایی ناڕێكوپێك دەورە دەدرێن، كە ماددەی مڵیان تێدایە. تا ئێستا ڕۆڵی 

ئەم بەشە لە ڕووی دەردانی هۆڕمۆنییەوە دیاری نەكراوە.

Neurohypophysis 2-پیتیوتەرەی دەماری
 پێكهێنەرە سەرەكییەكانی ئەم بەشە بریتییە لە كۆمەڵێك تەوەرەی دەمارە 
خانە ڕژێنییەكان، كە لەشەكانیان دەكەونە ناو ناوكە دیاریكراوەكانی ناو تەنی 
خانەكانیانەوە  لەشە  لە  كە  تەوەرانە  ئەم  )Hypophysis(وە.  ڕاخ��ەرە  ژێر 
دەردەچن، بەرەو خوارووی خانەكانی قەدۆكەی ڕەحەتی شۆڕ دەبنەوە تا لە 
 ،)Pars Nervosa( كۆتاییدا دەگەنە بەشە دەمارییەكەی پیتیوتەرەی دەماری
 Granular Neurosecretory( دەردەرەك��ان  دەمارییە  دەنكۆڵە  لەوێدا  كە 
Materials( دەست بە دەركەوتن دەكەن لە هەریەك لە خانە دەمارەكان و 

تەوەرەكانیشیان، كە توانای بۆیە وەرگرتنیان هەیە بە بۆیەی تایبەتی.
 ئەم دەنكۆڵانە دوو جۆر هۆڕمۆنی جیاواز هەڵدەگرن، یەكێكیان بە هۆڕمۆنی 
دژەمیز )ADH( )Antidiuretic Hormone ( ناو دەبرێت. ئەوەی تریان بە 

وایە،  باوەڕ  دەبرێت.  ناو   )Oxytocin Hormone( ئۆكسیتۆسین  هۆڕمۆنی 
كە ئەم دوو هۆڕمۆنە دوای دروستبوونیان لە دەمارەخانە دەردەرەك��ان )كە 
كەوتوونەتە ناو ناوكەكانی سەر بینینەوە Supra Optic Nuclei و هەروەها 
ناوكەكانی هاوسێی سكۆڵە، یان سەلكەكانی Paraventricular Nuclei ژێر 

ڕاخەرە( لە بەشە دەمارییەكەی پیتیوتەرەی دەماریدا كۆدەكرێنەوە.
 The blood supply of the پیتیوتەرە  ڕژێنەی  بۆ  خوێن  گەیاندنی 

Pituitary
 لە ڕێی دوو خوێنبەری پیتیوتەرەوە خوێن دەگەیەنرێتە ڕژێنەی پیتیوتەرە 

كە ئەمانەن:
 SHA( Superior( پێشەوە  یان  س��ەروو،  پیتیوتەرەی  خوێنبەری   -1

hypophyseal artery
 Internal Carotid( ن��اوەوە  خوێنبەری  سڕبوونە  لقەكانی  لە  لقێكە  كە 
Artery ( و هەڵدەستێت بە گەیاندنی خوێن بۆ پلی پێشەوەی ڕژێنەكە و لەوێدا 
لكی زۆری لێدەبێتەوە و لكەكانیش تا بێت ورد و باریكدەبنەوە و هەندێكیان 
پیتیوتەرەی  بە  تریان  كاتێكدا هەندێكی  لە  بنك،  پیتیوتەرەی  خوێن دەگەیەننە 
 Primary( لوولیدا تێپەڕدەبن و یەكەم گورزەی خوێنی دەركەوان پێكدەهێنن

 .)Ported Plexus
 HHPC(( ڕاخ���ەرەوە  ژێر  و  پیتیوتەرە  س��وڕەی  دەرك��ەوان��ە  ئەم  لەڕێی 
خوێن   ،))Hypothalamo- Hypophyseal Portal Circulation

.)Venous Plexus( دەگەیەنرێتە خوێنهێنەرە گورزە
 IHA( Inferior Hypophyseal( خواروو  پیتیوتەرەی  خوێنبەری   -2

Artery
ئەمیش هەر لە سڕبوونە خوێنبەری ناوەوە پەیدادەبێت و خوێن بە بەشە 

دەمارییەكە دەدات.

ئەویش  دەڕوات،  پیتیوتەرە  بەرەو  ڕاخەرە  ژێر  خوێنهێنەرەكانی  خوێنی   
بە  دەبەسترێتەوە  كە  پیتیوتەرەوە،  دەركەوانی  )كۆئەندام(ی  دەزگ��ا  ڕێی  لە 
 Anterior پیتیوتەرەی پێشەوە  لەڕێی خوێنهێنەرەكانی  خوێنهێنەرە سوڕەوە 
ڕژێنەی  پێشەوەی  پلی  ب��ە  دەبەسترێنەوە  ك��ە   hypophyseal Veins
پیتیوتەرەوە هەروەها دەشبەسترێنەوە بە خوێنهێنەرەكانی پیتیوتەرەی دواوە 
بەشی  بە  دەبەسترێنەوە  ئەمانیش  كە   Posterior hypophyseal Veins
دەماری لە ڕژێنەكە. پاشان ئەم هەموو خوێنهێنەرانە لە خوێنهێنەرێكی هاوبەش، 
یان كۆكەرەوەدا )Collecting Vein( كۆدەكرێنەوە، هەروەك لە وێنەی 27 

دا ڕوونكراوەتەوە.

 The Nerve Supply of the پیتیوتەرە ڕژێنەی  بۆ  گەیاندنی دەمار 
Pituitary

پیتیوتەرەی ڕژێنی: هاندەرە دەمارییەكان )هۆكارەكانی دەردان لە ژێر   -1
ڕاخەرە( لە ڕێی خوێنەوە وروژمدەكەن بەرەو پیتیوتەرەی ڕژێنی، لە كاتێكدا 
لوولەییەكە  بەشە  بەڵام  نییە.  تێدا  خۆراكدەری  دەم��اری  لە  جۆرێك  هیچ  كە 
سڕبوونەوە  گ��ورزەی  لە  دەچێت  بۆ  )بەسۆز(  سەمپەساوی  دەمارەكانی  لە 

.)Carotid Plexus(
لەڕێی  پیتیوتەرەی دەماری  بۆ  پیتیوتەرەی دەماری: گەیشتنی دەمار   -2
دەمارە تەوەرەكانەوە دەبێت، كە دەمارە ڕیشاڵی بێ بەرگ دروستدەكەن و لە 
هەردوو ناوكەكانی هایپۆسەلەمەسەوە )ژێر ڕاخەر( دەردەچن، كە دەكەونە سەر 
 )Para Ventricular( و هەروەها تەنیشت سكۆڵەوە )Supra Optic( بینینەوە
بۆئەوەی بە ملی ژێر ڕژێنەكەدا تێپەڕببن و دوو كەناڵ پێكبهێنن، یەكەمیان ناوكی 
سەر بینین لە ژێر ڕاخەرەدا دەبەستێتەوە بە پیتیوتەرەی دەمارییەوە پێیدەڵێن 
)Supra Optic Hypophyseal Tract( بەڵام ئەوەی دووەمیان پەیوەندی 
لە نێوان ناوكی هاوسێی سكۆڵە لە هایپۆسەلەمەس )ژێر ڕاخەرە( و پیتیوتەرەی 
 Para Ventricular Hypophyseal( دەمارییدا دروستدەكات، كە پێیدەڵێن
Tract(. ئەم كەناڵانە وەك بۆری گەیاندن كاردەكەن بۆ گواستنەوەی هەردوو 
هۆڕمۆنی ئۆكسیتۆسین و ڤاسۆپرسین )دژەمیز( لە شوێنی دروستكردنیانەوە 
لە ژێر ڕاخەرەوە )هایپۆسەلەمەس( بۆ شوێنی كۆكردنەوەیان لە پیتیوتەرەی 
دەماریدا. بۆئەوەی لە كاتی پێویستدا بەهۆی هاندانی تایبەتییەوە لە پیتیوتەرەی 

دەمارییەوە دەربدرێن.

بەشی سیانزەیەم:
كاریگەریی هۆڕمۆنەكان لەسەر یەكتر

 ئەوەمان زانی، كە هەر ڕژێنێك لە كوێرە ڕژێنەكان لەڕێی ئەو هۆڕمۆنانەی 
بەڕێوەبردنی  و  ڕێكخستن  لەسەر  هەبێت  كاریگەری  دەیەوێت  دەری���دەدات 
فرمان و زیندەگۆڕانەكانی لەش بە باشترین شێوە، بەڵام ئەگەر هاتوو یەكێك 
لەو ڕژێنانە تووشی ناهەمووارییەك یان گیروگرفتێك هات، ئەوا كاردانەوەی 
ڕاستەوخۆی لەسەر زیندە چالاكییەكان دەبێت، جا ئەگەر بە پتربوونی دەردانی 
هۆڕمۆنەكانی بێت، یان بە كەمبوونی، هەروەك ئەوەی، كە بە دوور و درێژی 
لە ڕژێنەی ثايرۆیددا باسمانكرد، كە بە دەركەوتنی دیاردەی نەخۆشی لەسەر 
خاوەنەكەی سەر هەڵدەدات، ئەویش بەهۆی هەوكردنی ڕژێنەكەوە، یان كەمی 
توخمی یۆدەوە دەبێت. ئەوەی لێرەدا و هەروەها لەوەو پێش باسمانكرد لەو 
كە  لەسەر هۆڕمۆنەكان  ڕژێنێك  تێكچوونی  كاریگەریی  لە  وێنەیەكە  ڕووەوە 
دەریدەدات و پاشان دەركەوتنی كاریگەرییان لەسەر خاوەنەكەی. بەڵام ئەوەی 
لێرەدا دەمانەوێت لێی بدوێین ئەوەیە، كە هەندێكجار ئەو دیاردانە ڕاستەوخۆ 
پەیوەندیان بە گرفتی ڕژێنەكە خۆیەوە نییە، بەڵكو ئەو تێكچوونانە دەگەڕێنەوە 
بۆ كاریگەریی ئەو هۆڕمۆنانەی، كە لە ڕژێنێكی پەیوەندیداری ترەوە دەردراون، 
 Feedback( ك��اردان��ەوەدا  لە دەزگ��ای پێچی  ل��ەوەو پێش  ئ��ەوەی كە  وەك 
Lupe( باسمانكرد، كە ڕژێنەكان لەو پێچەدا چۆن بەستراونەتەوە بەیەكەوە 
پەیوەستە  بەڵكو  كارناكات  لەخۆوە  ڕژێنانە  لەو  هەریەك  كە  شێوەیەك،  بە 
لەو  هەندێك  لە  ب��اس  دەمانەوێت  ئێستا  ت��رەوە،  ڕژێنەكانی  كاریگەریی  بە 
كار  چۆن  و  كاردانەوە  پێچێكی  ناو  دەكەونە  كە  بكەین،  هۆڕمۆنانە  و  ڕژێن 

لە یەكتر دەكەن. باشترین نمونەش لێرەدا ڕژێنەی پیتیوتەرەیە كە كاریگەریی 
ڕاستەوخۆی لەسەر زۆربەی ڕژێنەكانی تر هەیە بەهۆی ئەو هۆڕمۆنانەی كە 

دەریدەدات و كاردەكەنە سەر ڕژێنەكانی تر وەك: 
 Thyroid هۆڕمۆنی چالاككەر بۆ دەردانی هۆڕمۆنەكانی ثايرۆید  -1

Stimulating Hormone (TSH) or Thyrotropin Hormone

پێكهاتنی كیمیایی:
 ئەم هۆڕمۆنە لەلایەن تفتە خانەكانی پیتیوتەرەوە دەردەدرێت، بە هاندەرانی 
پڕۆتینی شەكری  هۆڕمۆنی  لە  جۆرێكە  ناسراون،   )Thyrotrophs( ثايرۆید 
كیمیاییەكەیدا  پێكهاتنە  لە  ی%8-7  نزیكە  شەكرەكان  كە   )Glycoproteins(
داڵتۆن   28000 نزیكەی  هۆڕمۆنە  ئ��ەم  گەردیلەیی  كێشی  بەشداریدەكەن. 
دەبێت و پێكدێت لە دوو زنجیرەی )ئەلفا و بێتا(، وەك دەركەوتووە زۆربەی 

زیندەچالاكییەكانی هۆڕمۆنەكە لە زنجیرەی بیتا )β( دایە.
فرمانەكەی:

گەشەی  هاندانی  لە  دەگێڕێت  گرنگ  سەرەكی  فرمانێكی  هۆڕمۆنە  ئەم   
ثايرۆیدە ڕژێندا و هەروەها لە چالاككردنیدا بۆ دەردانی هۆڕمۆنی ثايرۆكسین 
)T4( وثايرۆنینی سێ یۆدی )T3( و تەواو گەیشتنی خوێن بۆ ثايرۆیدە ڕژێن.
 ئەم فرمانە كورتدەكرێتەوە بەوەی، كە هۆڕمۆنەكە هەڵدەستێت بەپتركردنی 
چالاكی خانە سەرەكییەكانی )Chief Cells(ی ثايرۆیدە ڕژێن لە پێنج قۆناغی 

دیاریكراودا:
 ا- فرە ڕاكێشانی یۆد لە خانەكاندا ئەویش بەهۆی كارێكەوە بە ترومپای 

یۆد )Iodine Pump( ناسراوە.
 ب-بەرهەمهێنان و دەردانی هۆڕمۆنی ثايرۆكسین )T4( و هۆڕمۆنەكانی 

تری ئاوەڵی.

ثايرۆكسین  ب��ە  ب��ەس��ت��راوەك��ە  پڕۆتینە  ش��ی��ك��ردن��ەوەی  ج-خ��ێ��راك��ردن��ی   
Thyroxine Binding Globulin )TBG( ەوە

 لە قۆناغی دروستكردنی ثايرۆیدە هۆڕمۆنی )T4 , T3( دا دەركەوت كە 
و   )Iodine( یۆد  ئۆكساندنی  سەر  كاردەكاتە  ڕاستەوخۆ   )TSH( هۆڕمۆنی 
بەیۆد كردنی تایرۆسین لە ئاوێتەی گڵۆبیۆلینە بەستراوەكە بە ثايرۆكسینەوە 
ڕۆڵی  كە  ل��ەوەی،  جگە  ئەمە   )TBG( )Thyroxine Binding Globulin(
گرنگ دەبینێت لەتەواوكردنی گەردیلە تایرۆسینە بەیۆدكراوەكان لەگەڵ خستنە 
ناوەوەی ترشە ئەمینییەكان بۆ ناو ثايرۆیدە ڕژێن. بەڵام دەربارەی كرداری 
 )TBG( خواردنی  هانی   )TSH( هۆڕمۆنی  هۆڕمۆنەكان،  ثايرۆیدە  دەردان��ی 
دەدات لە ناو خانەكاندا لەگەڵ هاندانی كاری لایسۆسۆمەكان بۆ شیكردنەوەی 

)TBG( و ڕزگار كردنی ثايرۆیدە هۆڕمۆنەكان لێی لە ناو خوێندا.
 د-قەبارە و چالاكیی دەردان لە خانەكانی ثايرۆیدە ڕژێندا پتردەكات.

 ه-ژمارەی ڕووپۆشە خانە ثايرۆیدییەكان پتردەكات و شێوەیان لە شەش 
پاڵوەوە بۆ ستوونی دەگۆڕێت.

)TSH) بارە ناسروشتییەكانی ئەم هۆڕمۆنە
 لە هەندێك باردا بەهۆی پتر دەردان، یان كەم دەردانی ئەم هۆڕمۆنەوە، 
هەندێك دیاردە دەردەكەون، دەركەوتنیان دەگەڕێتەوە بۆ بوونی كەم و كوڕی 
لەو هۆكارانەدا، كە دەردانی )TRH( ڕێكدەخەن، یان كەم و كوڕی لە دەردانی 
هۆڕمۆنی ثايرۆیدە ڕژێن خۆیدا، هەروەك لەوەو پێش باسمانكردووە. ئەوەی 
ڕۆڵی هۆڕمۆنی )TSH( لە لەشدا دیاری دەكات، فرمانی تەنۆچكەی ژێر ڕاخەرە 
و تواناكەیەتی بۆ دەردانی هۆڕمۆنی )TRH( و ڕادەی وەڵامدانەوەی ثايرۆیدە 
ڕژێن بۆی. لێرەدا سێ بار دیاری دەكەین، كە بەهۆی تێكچوون لە هۆڕمۆنی 

)TSH( و هەروەها ثايرۆیدە ڕژێن دا ڕوودەدات.

یان   ،(Hypothyroidism) دەردان)  (كەم  ثايرۆیدی  كورتهێنانی   -1
)Myxodema) ئاوسان

 وەك ئەوەی لەوەو پێش باسمانكردووە. بریتییە لە نەخۆشییەكی پێست، كە 
هۆكەی دەگەڕێتەوە بۆ كورتهێنانی ثايرۆیدە ڕژێن لە فرمانەكەی و لە دەردانی 
كە   ،)TSH( هۆڕمۆنی  دەردانی  لە  پیتیوتەرە  كورتهێنانی  یان  هۆڕمۆنەكانی، 

ئەمانە گرنگترین دیاردەكانیەتی:
.)Basal Metabolism( كەمبوونەوەی بنكەی زیندەگۆڕان-

-وشكبوونەوەی پێست و زەردهەڵگەڕانی.
-كەمبوونەوەی توانای بەرگری لە ساردی.

-دروستبوونی قرخە لە دەنگدا و هەروەها لاوازبوون.
-دەركەوتنی دیاردەی دواكەوتنی ئەقڵ و هۆش.

)Cretinism) گرگنی  -2
كورتهێنانی  بۆ  دەگەڕێتەوە  هۆكەی  كە  نەخۆشییەكەیە،  ت��ری  بارێكی   
لە  ڕژێن  ثايرۆیدە  كورتهێنانی  یان   ،)TSH( دەردانی هۆڕمۆنی  لە  پیتیوتەرە 
دەردانەكانیدا. بە ئاسایی ئەم دیاردەیە منداڵان دەپێكێت، كە بەهۆیەوە شێوەی 
لەش تێكدەچێت و باڵای كورت و گێل و كەمئەقڵ دەبێت لەگەڵ دەرپەڕاندنی 
كە  هەستیێدەكرێت،  شوێنانەدا  لەو  ب��ەزۆری  نەخۆشییە  ئەم  زمانی.  و  سنگ 

توخمی یۆد تێیدا كەمە لە خۆراكەكانیاندا.

)Hyperthyroidism) فرە ثايرۆیدی  -3
هەروەها   ،)Thyrotoxicosis( ثايرۆید  بەژەهربوونی  پێشیدەوترێت   
پێشیدەڵێن نەخۆشیی كوشندە )Graves  disease( كە ئەمانە دەركەوتەكانیەتی:

هەڵچوونی دەماری و هاندانی دەروونی.  -

ونكردنی كێش.  -
بەرگەنەگرتنی گەرمی.  -

بەرزبوونەوەی پەستانی خوێن.  -
.)Basal Metabolism( بەرزبوونەوەی بنكەی زیندەگۆڕانەكان  -

دەركەوتەی  پێیدەڵێن  كە  ثايرۆیدەڕژێن،  ئاوساندنی  و  گەورەبوون   -
گەردن  ئەستوربوونی  و  چاوەكان  دەرپەڕاندنی  بە  كە   )Goiter( گۆیتەر 

جیادەكرێتەوە.

بەشی چواردەیەم:
 هۆڕمۆنی چالاككەر بۆ دەردانی هۆڕمۆنەكانی توێكڵی ڕژێنەی سەر 

)Adenocorticotropin Hormone) (ACTH) گورچیلە
پێكهاتنی كیمیایی:

 ئەم هۆڕمۆنە لەلایەن تفتەخانەكانی پتیوتەرەوە دەردەدرێت، كە پێیاندەڵێن 
نزیكەی  گەردیلەییەكەی  كێشی   .)Corticotrophs( توێكڵ  هاندەرەكانی 
)4500( داڵتۆن دەبێت لە مرۆڤ و مەڕ و مانگا و بەرازدا. زنجیرەیەك ترشی 
ئەمینی لەخۆدەگرێت كە لە )39( ترشی ئەمینی پێكدێت. ئەم هۆڕمۆنە و هەندێك 
هۆڕمۆنی تریش لە سەرچاوەیەكی پڕۆتینی سەرەتاییەوە لەناو پلی ناوەندی 
 .)POMC( )Pro-opiomelanocortin( پتیوتەرەوە پەیدادەبێت كە پێیدەڵێن
ئەمە جگە لەوەی، كە ئەم پێكهاتووە لە هەندێك ناوچەی تایبەتمەند لە دەماخ 
و كۆئەندامی دەمار و سییەكان و جۆگەی هەرس و وێڵاشدا دروستدەكرێت، 
بۆیە  هۆڕمۆنە،  لە  ژم��ارەی��ەك  س��ەرچ��اوەی  پێكهاتووە  ئ��ەم  ئ��ەوەی  لەبەر 
پێكهاتووە  ئەم  خەسڵەتی  لە   .)Big Mamma( گ��ەورە(  )دایكە  پێیدەوترێت 
)POMC( ئەوەیە كە بەهۆی ئەنزیمەوە پارچە پارچە دەبێت بۆ ژمارەیەك لە 
 )β-Endorphin( بێتائیندۆرفین ،)Lipoprotein( هۆڕمۆنی وەك لیپۆپڕۆتین
 Melanocyte Stimulating( و هەروەها هۆڕمۆنی چالاككەری بۆیەی پێست

.)H.( )MSH



هـۆڕمـۆن لەژیانی مرۆڤدا .......... عبدالرحمن حمە چاوش

200

:)ACTH) فرمانی
دەردانی )ACTH( و ڕێكخستنی ڕاستەوخۆ دەكەوێتە ژێر دەسەڵاتی   -1
و  دەردەدرێ���ت  ژێ��رڕاخ��ەرەوە  لەلایەن  كە   ،)CRH( ب��ەرەڵاك��ەر  هۆڕمۆنێكی 
ڕاستەوخۆ كاردەكاتە سەر بەشە توێكڵینەكەی ڕژێنەی سەر گورچیلە بۆئەوەی 
 )Glucocorticoids( توێكڵ  شەكرییەكانی  هۆڕمۆنە  دەردان��ی  بە  هەستێت 
بەتایبەتی كۆرتیزۆل. ئەمەش ئەوە دەگەیەنێت، كە هەڵدەستێت بە ڕێكخستنی 
دەردان��ی  هەروەها  چ��ەوری.  و  پڕۆتین  و  لە شەكر  هەریەك  لە  زیندەگۆڕان 
هۆڕمۆنە خوێینەكانی توێكڵ )Mineralocorticoids( ڕێكدەخات. ئەمە جگە 
بەتایبەتی كاتێك  لە شیردەرەكاندا  لەوەی، كە دەبێتەهۆی بەخێراكردنی زاین 

لەلایەن كۆرپەلەكەوە بە ڕێژەیەكی زۆر دەدرێن.
بۆ  ك��ە  ئ���ەوەی،  بەتایبەتی  دەدات  پڕۆتین  دروستكردنی  یارمەتی   -2

دروستكردنی سترۆیدە توێكڵییەكان پێویستە.
یارمەتی كردنە ناوەوەی گلوكۆز دەدات بۆ ناو خانەكان، جگە لەوەی   -3
بۆ  پێویست  وزەی  بەرهەمهێنانی  بۆ  دەدات  گلایكۆجین  شیكردنەوەی  هانی 
دروستكردنی هۆڕمۆنەكان. هەروەها یارمەتی دروستبوونی گلوكۆز دەدات لە 

سەرچاوەكانی وەك شەكر و پڕۆتینەكان.
فرە دەردانی )ACTH( كار دەكات بۆ هاندانی دەردانی كۆرتیزۆل، كە   -4
ڕۆڵێكی گرنگ دەگێڕێت لە چالاككردن و دروستكردنی ئەو ئەنزیمانەی، كە بۆ 

گۆڕینی هۆڕمۆنی نۆر ئیپینفرین و ئیپینفرین پێویستن.

بەشی پانزەیەم:
 Growth Hormone (GH) or Somatotropin هۆڕمۆنی گەشە

 (Hormone (STH
كە  داڵتۆن،   )21500( دەگاتە  مرۆڤدا  لە  هۆڕمۆنە  ئەم  گەردیلەیی  كێشی   
)191( ترشی ئەمینی تێدا بەشداریدەكات. نیوەی تەمەنی لە خوێندا دەگاتە )30( 
پڕۆتینییە  پێكهاتوویەكی  دەردەدرێ��ن.  پێشەوە  پیتیوتەرەی  لایەن  لە  خولەك. 
و كاریگەری هەیە لەسەر گەشەی ئێسك و گشت شانەكانی لەش، لە زیندە 
گۆڕانی چەوری و پڕۆتیندا ڕۆڵی گرنگ دەبینێت، هەروەها كار دەكات بۆ زیاتر 

مژینی كالسیۆم لە ڕیخۆڵەوە.

 Prolactin Hormone (PH) or Luteotropic هۆڕمۆنی پڕۆلاكتین
)Hormone (LTH

 ئەم هۆڕمۆنە لەلایەن پلی پێشەوەی پیتیوتەرەوە دەردەدرێت. بریتییە لە 
كاریگەری  داڵتۆنە.   )23000( گەردیلەییەكەی  كێشی  كە  پڕۆتینی،  ماددەیەكی 
دەردان��ی شیر،  و  دروستكردن  بۆ  گونەكان  و  ڕژێنەكان  لەسەر شیرە  هەیە 
)LH(.دەبێتەهۆی پتر دەردانی گونە  هەستیاركردنی گون بەرامبەر هۆڕمۆنی 

هۆڕمۆن، لە قرتێنەرەكاندا )LTH( پارێزگاری زەردە تەن دەكات. 

 FSH) (Follicular) چیكڵدانە  گ��ەش��ەی  چ��الاك��ك��ەری  ه��ۆڕم��ۆن��ی 
)Stimulating Hormone

 ئەگەر چی ناونانی ئەم هۆڕمۆنە ئاماژەیە بۆ ئەو ڕۆڵەی، كە لە چالاككردنی 
گرنگ  و  سەرەكی  ڕۆڵ��ی  ب��ەڵام  هەیەتی،  دا  چیكڵدانەكان  هێلكەدانە  گەشەی 
دەكەوێتە  هۆڕمۆنە  ئەم  دەردان��ی  مێینەدا.  و  نێرینە  لە  یەك  هەر  لە  دەبینێت 
چیكڵدانە  هاندەرەكانی  بە  پیتیوتەرە،  پێشەوەی  پلی  خانەكانی  تفتە  ئەستۆی 
)Folliculotrophs( ناسراون ئەویش لە ژێر كاریگەریی هۆڕمۆنی ڕزگاركەری 
دەردەدرێ��ن.  ڕاخ��ەرەوە  ژێر  لەلایەن  كە   )GnRH( زاوزێدایە  هۆڕمۆنەكانی 
كێشی گەردیلەیی دەگاتە نزیكەی )30000( داڵتۆن. ڕێژەی شەكر تێیدا نزیكەی 
)%26,7( دەبێت ئەم هۆڕمۆنەش وەك هۆڕمۆنی )LH( و )TSH( لە دوو یەكەی 

ئەلفا )α( و بێتا )β( پێكهاتووە. 

 LH) Luteinizing) زەردەت���ەن  دروستبوونی  ه��ان��دەری  هۆڕمۆنی 
Hormone

 كێشی گەردیلەیی ئەم هۆڕمۆنە لە مرۆڤدا نزیكەی )28500( داڵتۆنە. ئەمیش 
ئەمینی  ترشی   204 نزیكەی   .)β( بێتا  و   )α( ئەلفا  پێكهاتووە.  یەكە  دوو  لە 
لەخۆ دەگرێت. پێكهاتوویەكی پڕۆتینییە و كاریگەریی تەواوی لەسەر هێلكەدانە 
چیكڵدانە و گونەكان هەیە، بەتایبەتی نێوانە خانەكان. لە كاریگەرییەكانی تری 
وەك تەواو كردنی گەشەی چیكڵدانەكان، دەردانی ئیسترۆجین، هێلكە كردن، 
دروستكردنی زەردەتەن، دەردانی پڕۆجیسترۆن، هەروەها كاریگەریی لەسەر 

دروستكردن و دەردانی تێستۆستیرۆن )گونە هۆڕمۆن( هەیە.



  عبدالرحمن حمە چاوش .......... هـۆڕمـۆن لەژیانی مرۆڤدا

203

 MSH) Melanocyte) خ��ان��ەك��ان  ب��ۆی��ە  ه���ان���دەری  ه��ۆڕم��ۆن��ی 
Stimulating Hormone

 ئەم هۆڕمۆنە لەلایەن پلی ناوەندی پیتیوتەرەوە دەردەدرێت. ئەمیش لە دوو 
یەكەی ئەلفا )α( و بێتا )β( پێكدێت و كاریگەریی لەسەر بۆیە خانەكانی پێست و 
كۆئەندامی دەمار هەیە. كێشی گەردیلەیی یەكەی )α( )1500( داڵتۆنە و كێشی 
گەردیلەیی یەكەی )β( )2600( داڵتۆنە. لە یەكەی )α( دا 13 ترشی ئەمینی و لە 

یەكەی )β(دا 22 ترشی ئەمینی بەشداریدەكات.

 LPHβ) β-Beta Lipoprotein-) بێتالیپۆپڕۆتین  ه��ۆڕم��ۆن��ی 
 Hormone

 ئەم هۆڕمۆنە لەلایەن ڕژێنەی پیتیوتەرە و مێشكەوە دەردەدرێت. كێشی 
چەورییە  و  دەماخ  لەسەر  هەیە  كاریگەری  داڵتۆنە.   )9500( گەردیلەییەكەی 
شانەكان. ئەم هۆڕمۆنە لە زنجیرەیەك ترشی ئەمینی پێكدێت، كە دەگاتە )91( 
ترشی ئەمینی. یەكێك لە سیفەتە گرنگەكانی ئەم هۆڕمۆنە ئەوەیە، كە لە شوێنی 
دیاریكراودا شەقدەبێت )Cleavage( بەهۆی كاری ئەنزیمییەوە بۆ ئاوێتەی 

هۆڕمۆنی جیاجیا، كە هەریەكەیان كاریگەریی تایبەتی خۆی هەیە.

 Beta-Endorphin هۆڕمۆنی بێتا ئیندۆرفین
 ئەم هۆڕمۆنە یەكێكە لەو ئاوێتە هۆڕمۆنیانەی، كە لە شەقبوونی گەردیلەی 
بێتالیپۆترۆپینەوە پەیدادەبێت لەگەڵ ئاوێتەیەكی هۆڕمۆنی تر كە پێیدەڵێن گاما 
لیپۆترۆپین. لەم ساڵانەی دواییدا بایەخێكی تایبەی گرنگ دەدرێت بەم هۆڕمۆنە 
لەم  پەیدادەبن.  شیبوونەوەیەوە  ئەنجامی  لە  كە  ئاوێتانەی  ئەو  هەروەها  و 
دواییانەدا ئەوە سەلمێنرا، كە هەردوو هۆڕمۆنی بێتالیپۆترۆپین و بێتائیندۆرفین 
كە  پڕۆلاكتین،  دەردانی  كردنەوەی  ئاگادار  بۆ  كاردەكەن  ڕاستەوخۆ  پێكەوە 
كاریگەریی ئاشكرای هەیە لەسەر خۆڕاهێنان بەرامبەر هەر كاریگەرییەك، كە 
پڕۆلاكتین  دیارە  وا  بوونەوە ڕووب��دات، چونكە  ماندوو  ئەرك و  ئەنجامی  لە 

هەندێك كاریگەری هەیە لەسەر زۆربوونی گلوكۆز لە جگەردا.
بەشی شانزەیەم:

Growth Hormone هۆڕمۆنی گەشە
ل��ەش  خ��ان��ەك��ان��ی  چ��الاك��ك��ەری  ه��ۆڕم��ۆن��ە  پێشیدەڵێن  ه��ۆڕم��ۆن��ە  ئ���ەم   
 .)Somatotropic H( )STH( ی��ان   ،)Somatotropin Hormone(
باسكردنی ئەم هۆڕمۆنە لێرەدا و گرنگیپێدانی دەگەڕێتەوە بۆ ئەو ڕۆڵەی، كە 
لە گەشەی خانە و شانەكانی لەشدا دەیگێڕێت بە گشتی واتە ئەو كاریگەرییە 
مرۆڤ  و  هەیەتی  گشتی  بە  گیانەوەران  لەشی  لەسەر  كە  ڕاستەوخۆیەی، 
بەتایبەتی، ئەمە جگە لەوەی، كە پەیوەندی هەیە بە هەموو زیندە گۆڕانەكانی 

لەشەوە، واتە میتابۆلیزم كە لە ناوەخنی باسەكەماندا لێیان دەدوێین.

پێكهاتنی كیمیایی:
دەردەدرێت  پێشەوە  پیتیوتەرەی  خانەكانی  ترشە  لەلایەن  هۆڕمۆنە  ئەم   
لەژێر  ئ��ەوی��ش  ل��ەش��ەه��ان��دەرەك��ان،  وات��ە  ن��اس��راوە   )Somatotrophs( ب��ە 
كاریگەریی ڕاستەوخۆی هۆڕمۆنە ڕزگاركەری هۆڕمۆنی گەشەدا كە لەلایەن 
پڕۆتینییەكان،  لە هۆڕمۆنە  یەكێكە  ئەم هۆڕمۆنە  ژێر ڕاخەرەوە دەردەدرێت. 
كە كێشی گەردیلەییەكەی دەگاتە نزیكەی )22000( و لە ناویدا نزیكەی )191( 
ترشی ئەمینی هەیە بە ڕەچاوكردنی جیاوازی لە پێكهاتنی ئەو ترشە ئەمینییانە 

لە گیانەوەرە جیاوازەكاندا. 
 ئەم هۆڕمۆنە واتە هۆڕمۆنی گەشە لە زۆر ڕووەوە لە هۆڕمۆنی پڕۆلاكتین 
دەچێت و لە زۆر لە زیندە فرمانەكانیدا هاوبەشیدەكات، ئەمە جگە لە بوونی 

ئەم  كیمیاییانەوە. هەروەها  پێكهاتنی  لە ڕووی  نێوانیاندا  لە  تەواو  نزیكییەكی 
دیاردەیە بۆ ویڵاشە هۆڕمۆنیش هەر ڕاستە كە لە كاتی دووگیانیدا واتە سكپڕی 
لە مرۆڤدا دەردەدرێت و پێیدەڵێن هۆڕمۆنی هاندەری لەش و مەمك لە مرۆڤدا 

.) Human Somato-mammo trophin(

فرمانەكەی:
 هۆڕمۆنی گەشە ڕاستەوخۆ لەلایەن پلی پێشەوەی پیتیوتەرەوە دەردەدرێت 
ئەم  ڕاخ��ەرەوە،  ژێر  تەنۆچكەی  لە  ڕزگاركەر  هۆڕمۆنی  كاریگەریی  ژێر  لە 
بێئەوەی  لەش  خانەكانی  سەر  لە  دەك��ات  خۆی  كاری  ڕاستەوخۆ  هۆڕمۆنە 
ڕژێنێكی بە ئامانجكراوی هەبێت، یان ڕژێنێك هەبێت ئەم هۆڕمۆنەی كردبێتە 
زۆر  هۆڕمۆنە  ئەم  باسمانكردن.  پێش  لەوەو  هۆڕمۆنانەی  ئەو  وەك  ئامانج 
و  زۆرب���وون  لە  دەیبینێت  كە  ڕۆڵ��ەی  ئ��ەو  ل��ەوان��ە  دەبینێت،  گرنگ  فرمانی 
گەشەی  كاتی  لە   )Somatic Cells( لەش  خانەكانی  قەبارەی  گەورەبوونی 
لەشدا لە قۆناغە یەك لە دوای یەكەكانی گەشەدا، ئەمە جگە لە چەندین زیندە 
فرمانی تر، كە تایبەتن بە گۆڕانی هەریەك لە پڕۆتین و شەكر و چەورییەكان، 

كە ئەمانە گرنگەكانیانن:
أ- زۆركردنی ڕادەی دروستبوونی پڕۆتین لە هەموو خانەكانی لەش دا.

چەورییە  ل��ە  چەورییەكان  ترشە  پاڵاوتنی  ئاستی  ب-ب��ەرزك��ردن��ەوەی 
شانەكاندا و بەرزكردنەوەی توانایان بۆ بەكارهێنانیان وەك سەرچاوەیەك بۆ 

.)Ketogenic Action( وزە
لەشدا  خانەكانی  لە  گلوكۆز  لە  وەرگرتن  سوود  ڕادەی  ج-كەمكردنەوەی 
گەشەی  هانی  كە  دەگەیەنێت،  ئ��ەوە  ئەمەش   ،)Diabetogenic Action(
لەش دەدات بە پێكهێنانی پڕۆتین و كەم كردنەوەی كۆگەی چەوری و بەرز 

كردنەوەی ئاستی كۆگەی شەكری لەش )گلوكۆز(.



هـۆڕمـۆن لەژیانی مرۆڤدا .......... عبدالرحمن حمە چاوش

206

كاریگەریی هۆڕمۆنی گەشە لەسەر هاندانی دروستكردنی پڕۆتین:
هۆڕمۆنی گەشە لەم ڕێگایانەوە ئەم فرمانانە جێبەجێ  دەكات:

پ��ەردەی  لەڕێی  خانە  ن��او  ئەمینییەكانی  ترشە  گواستنەوەی  خێرا   -1
خانەكەوە.

كاردەكاتە سەر ئیندو پلازمە تۆڕی زبر بۆ زیاتر دروستكردنی پڕۆتین.  -2
 )RNA( خێراتر كاربكات لە دروستكردنی )DNA( كار دەكات بۆئەوەی  -3

)كە ئەمەش گرنگترینی فرمانەكانیەتی(.
ترشە  بۆ  گۆڕینیان  و  پڕۆتین  شیبوونەوەی  كەمتر  بۆ  دەك��ات  كار   -4

ئەمینییەكان.
ڕۆڵێكی گرنگ دەبینێت لە ڕیكخستنی هاوسەنگی ئایۆنیدا، ئەویش بە   -5
بەرزكردنەوەی توانای گورچیلە بۆ پاراستنی توخمەكانی سۆدیۆم و پۆتاسیۆم 

و كلۆر، هەروەها بەرزكردنوەی توانای ڕیخۆڵە باریكە لە مژینی كالسیۆمدا.
لە چەورییەكان وەك  كاریگەریی هۆڕمۆنی گەشە لەسەر سوودوەرگرتن 

سەرچاوەیەكی وزە:
شانەكان  چەورییە  لە  س��وود  ل��ەوەدای��ە  هۆڕمۆنە  ئ��ەم  ڕۆڵ��ی  ئەگەرچی   
وەردەگرێت بۆئەوەی چەورییەكانیان بگۆڕێت بۆ ترشی چەوری، بەڵام ئەگەر 
ئەم فرمانە بەراوردبكەین بە فرمانی هۆڕمۆنەكانی تر، دەبینین ئەم فرمانە كەمێك 
كاتی دەوێت. ئەمە جگە لەوەی ئەم هۆڕمۆنە ترشە چەورییەكان دەگۆڕێت بۆ 
)Acetyl Co- A( كە بریتییە لە ئاوێتەیەكی سەرەكی بۆ دەرپەڕاندنی وزە لە 
ناو مایتۆكۆندریادا بۆئەوەی خانەكان بەكاریبهێنن لە دروستكردنی پڕۆتیندا بە 

پشتبەستن بە كاری ئەم هۆڕمۆنە لە جێبەجێكردنیدا.
خەستی  زۆربوونی  لەسەر  هەیە  كاریگەری  هۆڕمۆنە  ئەم  ف��رەدەردان��ی   
جگەردا  لەناو  كە  ئەسیتەیتەكانە،  ئەسیتۆ  گرنگترینیان  كە  كیتۆنییەكان،  تەنە 

دروستدەكرێن و بەهۆی خوێنەوە دەگوێزرێنەوە بۆ ناو گشت شلەكانی لەش كە 
 )Ketosis( بە هۆیەوە ئەو دیاردانە بەدەر دەكەون كە بە نەخۆشی كیتۆسیس
ناسراون، كە ئەمیش ڕووداوێك بەدوای خۆیدا دەهێنێت، كە پێیدەڵێن جگەری 

.)Fatty Liver( چەور

كاریگەریی هۆڕمۆنی گەشە لەسەر زیندەگۆڕانی شەكر:
 ئەم هۆڕمۆنە كاردەكات بۆ كەم بەكارهێنانی گلوكۆز و سوود لێوەرگرتنی 
لە بەدەستهێنانی وزەدا، واتە بەكارنەهێنانی شەكر وەك سەرچاوەیەكی وزە، 
ئەویش دەگەرێتەوە بۆ ئەو توانایەی، كە هەیەتی لە گۆڕینی ترشە چەورییەكان 
بۆ ئاوێتەی ئەسیتایەل كۆ ئەی )Acetyl Co- A( كە وا دەزانرێت كاریگەریی 

نەرێنی هەبێت لەسەر سوود وەرگرتن لە گلایكۆجین و گلوكۆز.
زۆر  و  گلایكۆجین  بۆ  گلوكۆز  فرەگۆڕینی  بۆ  ك��اردەك��ات  هۆڕمۆنە  ئەم 

كۆكردنەوەی لەناو خانەكاندا.
سوود  لە  خانەكان  توانای  كەمكردنەوەی  بۆ  ه��ەوڵ��دەدات  هۆڕمۆنە  ئەم 
وەرگرتن لە گلوكۆز، كە ئەمە دەبێتە هۆی زۆربوونی خەستی شەكر )گلوكۆز( 

لە خوێندا.

پەیوەندی هۆڕمۆنی گەشە بە ئەنسۆلینەوە:
 لەگەڵ ئەوەدا، كە هۆڕمۆنی گەشە كاریگەری ڕاستەوخۆی هەیە لەسەر 
بەئامانجیان  خانانەی  ئەو  كەوتوونەتە سەر  كە  تایبەتییەكانی خۆی،  وەرگرە 
دەگرێت و تازەگەریدەكات بۆ پتر بەكارهێنانی ترشە ئەمینییەكان و گۆڕینی 
كاریگەریی  گ��ەش��ە  ه��ۆڕم��ۆن��ی  دەبینین  چ��ەوری��ی��ەك��ان.  ت��رش��ە  ب��ۆ  چ���ەوری 
نێوانگیری  ڕۆڵێكی  كە  بەوەی،  لەش  خانەكانی  لەسەر  هەیە  ناڕاستەوخۆشی 
گەشە-هاوشێوەی  )هۆكاری  بە  كە  شەكرەكاندا  زیندەگۆڕانی  لە  دەگێڕێت 

بە  ك��ە  ن���اس���راوە،   )Insulin-Like Growth Factor-1(  ئەنسۆلین( 
)IGF-1( هێما دەكرێت، كە لە خانەكانی جگەر و دوور نییە لە خانەكانی تری 
لەشەوە دەربدرێت. لەبەر ئەوە وا مەزندەدەكرێت كە زۆربەی ئەو فرمانانەی 
ژێر  دەك��ەون��ە  ڕاستەوخۆ  خانەكانەوە،  گەشەی  ك��رداری  بە  پەیوەندیدارن 

كاریگەریی ئەو پەیوەندییەوە.
ناو  لە  كە  دەژمێردرێت،  كردارەكان  ئاڵۆزترین  بە  گەشەكردن  ك��رداری   
خانەكانی لەشدا ڕوودەدەن، چونكە چەندین ئەندامی جۆراوجۆر لە ئەنجامدانیدا 
هاندانی  لە  دەگێڕێت  چالاك  كاریگەری  ڕۆڵێكی  گەشە  هۆڕمۆنی  بەشدارن. 
گەشەی لەشدا، ئەویش لەڕێی هاندانی خانەكانی جگەر و شانە تایبەتمەندەكانی 
خۆی  سەرەكی  ڕۆڵ��ی  ئ��ەوەی  بۆ   )IGF-1( هۆڕمۆنی  دەردان���ی  بۆ  ت��رەوە 
ببینێت لە گەشەكردنی ئێسك و كڕكڕاگە و بەستەرەكاندا، هەروەها گەشەی 
ماسوولكەكانیش. تێبینی ئەوە كراوە، كە هۆڕمۆنی گەشە لە نەبوونی ڕژێنەی 
پەنكریاس و هەروەها كەمی ئاستی وزە لە خۆراكدا سەركەوتوو نابێت لە بەرز 

كردنەوە و بەرەوپێش بردنی گەشەی لەش.

هۆڕمۆنی گەشە و كاریگەری شەكرە:
 فرە دەردانی هۆڕمۆنی گەشە بەهۆی هەندێك باری خۆراكی، یان بەهۆی 
هەندێك تێكچوونی فەسلەجییەوە، دەبێتەهۆی فرە زۆربوونی ئاستی گلوكۆز 
)β( لە پەنكریاسدا بەرزببێتەوە بۆ  لە خوێندا، كە وادەكات چالاكی خانەكانی 
گلوكۆز  ئاستی  كەمكردنەوەی  بۆ  كاربكات  تا  ئەنسۆلین  هۆڕمۆنی  دەردان��ی 
زۆرب��وون��ی  ف��رە  دەبێتەهۆی  گلوكۆز  ئاستی  ب��ەرزب��وون��ەوەی  زۆر  چونكە 
خانەكانی  لە  دەبێت  فرمانی  تێكچوونی  ڕوودانی  ئەنجامەكەی  كە  ئەنسۆلین، 
)β(دا، كە بەهۆیەوە لەش توانای نامێنێت پاریزگاری لە ئاستی گلوكۆز بكات، 
دەست   )Diabetes Mellitus( شەكرە  نەخۆشیی  دیاردەكانی  لەبەرئەوە 

كە  هەن،  تر  هۆڕمۆنی  ژمارەیەك  دەركەوتووە  وەك  دەك��ەن.  دەركەوتن  بە 
دوور نییە لەگەڵ هۆڕمۆنی گەشەدا لەم كارەدا بەشداری بكەن، گرنگترینیان 

)ACTH( و )TSH( و پڕۆلاكتینە. 

ڕۆڵی هۆڕمۆنی گەشە لە گەشەی ئێسك و كڕكڕاگەدا:
 هێندەی هۆڕمۆنی گەشە كاریگەریی ڕاستەوخۆی هەیە لەسەر خانە و شانە 
ماسوولكەكان ئەوەندە ڕۆڵی فیسیۆلۆجی ڕاستەوخۆی لەسەر گەشەی ئێسك و 
كڕكڕاگەكان نییە، بەڵكو ڕۆڵەكەی لەوەدایە، كە كاریگەری ناڕاستەوخۆ دەكات 
لەسەر دەردانی هۆڕمۆنی )HGF-1( هەروەك لەوەوبەر باسمانكرد، هەروەها 
پێیدەڵێن سۆماتۆمیدین  لە جگەردا، كە  تر  هاندانی دروستكردنی هۆڕمۆنێكی 

.)Somatomedin(

Somatomedin سۆماتۆمیدین
 بریتییە لە هۆڕمۆنێكی پڕۆتینی )فرە پەیوەندی(، كە كێشی گەردیلەییەكەی 
نزیكەی )4500-7500( دەبێت، ئەگەرچی ئەم هۆڕمۆنە ژمارەیەك گەردیلەشی 
لیبكرێتەوە هەر دەتوانێت هەمان زیندە فرمان بنوێنێت. ئەم هۆڕمۆنە ماددەی 
پێویست  كۆلاجینی  و   )Chondroitin Sulfate( سەلفەیت  كۆندریۆتن 
دەبەخشێتە ئێسك و كڕكڕاگە بۆ گەشەكردنیان. گرنگی ئەم سۆماتۆمیدینانە 
لەوەدایە وەك نێوانگرێكی یاریدەدەر كاریگەریی لەسەر گەشە كردنی خانەكانی 
لەش دەنوێنن، لەبەرئەوە پێیاندەوترێت نێوانكاری گەشە. بە سۆماتۆمیدینەكان 
 NSILAs(( ماددە چڕنەبووەكان كە هەمان چالاكی ئەنسۆلینیان هەیە )SM(
Non Suppressible Insulin- like Activities(( دەوترێت هۆكارەكانی 
 ،)IGFs( )Insulin-like Growth Factors( گەشەی هاوشێوەی ئەنسۆلین
كەوابوو SM+NSILAs=IGFs هۆڕمۆنی گەشە دوای دەردانی لە خانەكانی 

)Somatotroph( ناسراون، دەبەسترێتەوە بە  پیتیوتەرەی ڕژێنییەوە كە بە 
وەرگرەكەیەوە لەسەر خانەكانی جگەر و دەبێتەهۆی دەردانی سۆماتۆمیدینەكان 
لەم خانانەدا. لە مرۆڤدا توانرا ئەوە بسەلمێنرێت، كە سێ جۆر لە سۆماتۆمیدین 
دروستدەكرێت )A,B and C(، وە )SM-c( لە هۆكاری )IGF-1( دەچێت، كە 
دوای دەردانی دەبەسترێتەوە بە وەرگركەیەوە لەسەر دیواری خانەكانی جگەر 
 ،)Tyrosine Kinase( بۆ ئاگاداركردنەوەی چالاكی ئەنزیمی تیرۆزین كاینێز

كە دوور نییە بەشێك بێت لەم وەرگرە.
 وای دادەنێین فۆسفۆركردن لە جۆرێكی دیاریكراو لە پڕۆتین ڕوودەدات، 
بۆ نموونە با ئەو پڕۆتینە جۆری )X( )Protein X( بێت لە ئەنجامدا ئاوێتەیەك 
دروستدەبێت كە بریتییە لە )Protein X-P( ئەویش بە شێوەیەكی ڕاستەوخۆ، 
 Growth( گەشە  لە  وەڵام��دان��ەوەی��ەك  دەبێتە  ك��ارەك��ەی  ناڕاستەوخۆ  ی��ان 

.)Response
لە  زۆر  پ��ەردەی  بە  ببەسترێتەوە  هەیە  ب��ۆی   )SM( ل��ەوەی  جگە  ئەمە   
خانەی  وەك  جگەر،  خانەكانی  تەنها  بە  هەر  نەك  لەشەوە،  تری  خانەكانی 
چەورییە شانەكان و لیمفە خانەكان و ئێسكە خانەكان و هەروەها خانەكانی 
وێڵاش و زۆری تر لە خانە، كە لەسەر پەردەكانیان وەرگری )SM( هەیە، كە لە 
وەرگرەكانی ئەنسۆلین جیاوازن. بەستنەوەی سۆماتیدینەكان بە وەرگرەكانیان، 
تائێستا  ئاماژەیەك كە  دەبێتەهۆی دروستبوونی  ئەو خانانە،  پەردەی  لەسەر 
نەزانراوە، دەبێتە هۆی ڕوودانی دابەشبوون لە خانەكەدا، كە دوور نییە ئەم 
 Tyrosine( ئاماژەیە لە كاتی ئاگادار كردنەوەی ئەنزیمی تایرۆزین كانیزەوە
نابێت  ەوە.   )IGF( بە وەرگری  بەسترابێتەوە  هەیە  بۆی  كە  بێت،   )Kinase
ئەوەشمان لەبیر بچێت، كە لەیەكچوونێكی گەورە هەیە لە نێوان ئەنسۆلین و 

)SM-C( دا.
)IGF( لە ئەنجامی بوونی ئەم لەیەكچوونە گەورەیە لەنێوان ئەنسۆلین و 

جینییەوە  پ��ەڕل��ەی  ی��ەك  لە  هۆڕمۆنەكە  ئ��ەم  ه���ەردوو  كە  دەزان��رێ��ت  وا  دا، 
بەرهەمدەهێنرێت. هەروەها ئەو چالاكییەی، كە ئەنسۆلین هەیەتی لە هاندانی 
گەشەدا دەگەڕێتەوە بۆ توانا سنووردارەكەی كە دەیبەستێتەوە بە )IGF( ەوە.
لە ڕووی كاریگەریی فەسلەجی ڕاستەوخۆی هۆڕمۆنی گەشەوە لەسەر   
ئێسك  گەشەی  یارمەتی  ناڕاستەوخۆ  شێوەیەكی  بە  كە  ئەوەیە  تەنها  لەش، 
ئێسكە  بە   )Epiphysis( ئێسكەكە  سەری  كاتەی  ئەو  تا  دەدات  كڕكڕاگە  و 
لوولەییەكەوە دەبەسترێتەوە، واتە بە قەدەوە )Shaft( لەو قۆناغەدا، كە ئێسك 

لە گەشە دەوەستێت و ئیتر لە باری درێژی زیادناكات.

میكانیزمی كاری هۆڕمۆن:
 لەبەرئەوەی فرمانی ئەم هۆڕمۆنە گشتییە و بۆ سەرجەم خانەكانی لەشە 
پێكهاتنییەوە  لە ڕووی  بەئامانجكراوی هەیە و  و هەروەها هەمەجۆر خانەی 
لە گیانەوەرە جۆربەجۆرەكاندا جیاوازە، هەروەها هاوبەشی هۆڕمۆنەكانی تر 
دەكات لە ئەنجامدانی ئەم كارانەدا، ئەمانە هەموویان وایانكردووە كە نەتوانرێت 
تەواوی  بە  هۆڕمۆنە  ئەم  دیاری  میكانیزمی  و  شێوە  لە  تەواو  تێگەیشتنێكی 
هۆڕمۆنە  هەموو  وەك  هۆڕمۆنە  ئەم  گشتی  شێوەیەكی  بە  ب��ەڵام  بزانرێت، 
بازنەییەوە  ئەدینیلەیتی  ئەنزیمی  هاندانی  لەڕێی  فرمانەكەی  تر  پڕۆتینییەكانی 
بە  ڕێیەوە  لەو  پەردەییەكان  وەرگ��رە  سەر  دەكەوێتە  كە  دەك��ات،  جێبەجێ 
بۆ  هاندەرێك  دەبێتە  كە  ناسراوە،   )c-AMP( پەیوەندی  دووەم  بیردۆزی 
دروستكردنی پڕۆتین لەناو خانەكاندا یان دروستكردنی ئەنزیمی پێویست بۆ 

ئەنجامدانی فرمانەكانی ئەم هۆڕمۆنە.

میكانیزمی ڕێكخستنی دەردانی هۆڕمۆن:
 دەردانی ئەم هۆڕمۆنە لە قوناغە جیاوازەكانی ژیاندا بەردەوامە بە پیریشەوە 
)Adolescence(، بەڵام لەبەرئەوەی فرمانێكی گشتگیری هەیە ئەم دەردانە 

بەرەوڕووی هەڵبەزین و دابەزین دەبێتەوە، ئەویش لەبەر چەند هۆكارێك، كە 
گرنگترینیان ئەمانەن: 

هۆكاری گشتی وەك:  -1
-برسێتی

-دابەزینی ئاستی گلوكۆز لە خوێندا
-دابەزینی ئاستی ترشە چەورییەكان لە خوێندا

-هیلاككردنی ماسوولكە
-هەژاندن و ورووژاندنی دەروونی

-تووشبوون بە نەخۆشیی
)Biological Clock( جیاوازی بەهۆی كاتژمێری بایۆلۆجییەوە-

پەیوەندی نێوان تەنۆچكەی ژێر ڕاخەرە و پیتیوتەرە:  -2
 دەردانی ئەم هۆڕمۆنە دەكەوێتە ژێر دەسەڵاتی سێ هۆكاری سەرەكییەوە:
ا-هۆڕمۆنی ڕزگاركەری هۆڕمۆنی گەشە )GHRH( كە لەلایەن ژێر ڕاخەرەوە 
دەردەدرێت و دەبێتەهۆی پتر دەردانی هۆڕمۆنی گەشە. كە توانایەكی بەرزی 

هەیە لە ڕیكخستنی دەردانەكانیدا بە بەراورد لەگەڵ كاریگەریی وەستاندنیدا.
پێشیدەڵێن  ك��ە   )GHIF( گ��ەش��ە  ه��ۆڕم��ۆن��ی  وەس��ت��ان��دن��ی  ب-ه��ۆڕم��ۆن��ی 
ژێر  لەلایەن  سۆماتۆستاتین  هۆڕمۆنی   .)Somatostatin( سۆماتۆستاتین 
لە پەنكریاس دەریدەدەن  ڕاخەرەوە دەردەدرێت، هەروەها خانەكانی دەلتاش 
لە  كە  ل��ەوەی،  جگە  ئەمە  بوووەستێنن،  گەشە  هۆڕمۆنی  دەردان��ی  بۆئەوەی 
هەمان كاتدا دەردانی هەردوو هۆڕمۆنی ئەنسۆلین و گلوكاگۆنیش دەوەستێنن.
دەردان��ی  كردنەوەی  كەم  بۆ  كار  كە   )IGF-1( ئاوێتەی  دەردان��ی  ج-ف��رە 
لەسەر  نەرێنی  ك��اردان��ەوەی  پێچی  لەڕێی  ئەویش  دەك��ات،  گەشە  هۆڕمۆنی 

ئاستی پیتیوتەرە.
هۆڕمۆنە  ئ��ەم  كە  هەیە،  گشتی  هەمەلایەنەی  فرمانێكی  ئ��ەوەی  لەبەر   

ل��ەوەوپ��ێ��ش  ه����ەروەك  ل���ەش،  خ��ان��ەك��ان��ی  ئ��اس��ت��ی  ل��ەس��ەر  پێیهەڵدەستێت 
ناڕوونی  بە  ه��ەروا  هۆڕمۆنە  ئ��ەم  ك��اری  میكانیزمی  ڕوون��م��ان��ك��ردووەت��ەوە 
بۆ  پێویست  خۆراكی  بوونی  ب��ەڵام  نییە  ئاشكرا  و  ڕوون  وات��ە  دەمێنێتەوە، 
گەشەكردن و بە تایبەتی جۆری پڕۆتینەكان و هەبوونی ترشە ئەمینییەكان بە 
ئاستی پێویست لەناو خانە و شانەكانی لەشدا، ئەمانە دەبنە هۆكاری دیاریكەری 

سەرەكی بۆ دەردانی هۆڕمۆنی گەشە.
فرە دەردان و كەم دەردانی هۆڕمۆنی گەشە:

 فرمانی هۆڕمۆنی گەشە لە هاندانی خانەكانی لەش و ئێسك و كڕكڕاگەدایە 
پڕۆتین و شەكر  لە  زیندەگۆڕان  ڕێكخستنی ڕوودان��ی  لەگەڵ  بۆ گەشەكردن 
كە  ئەوتۆ،  فەسلەجی  هاوسەنگییەكی  و  بە شێوەیەكی سروشتی  چەوریدا  و 
بگونجێت لەگەڵ ڕادەی پێویست لە گەشەكردن لە قۆناغە جیاوازەكانی تەمەندا، 
و  خۆراكی  و  نەخۆشیی  یان  )بۆماوەیی،  هۆكاردا  ژم��ارەی��ەك  ئەنجامی  لە 
چارەسەركردن و....هتد( دوور نییە كەم دەردان، یان فرە دەردان لە هۆڕمۆنی 
ناسروشتیی  ب��اری  و  دی���اردە  هەندێك  ه��ۆی��ەوە  بە  كە  ڕووب���دات،  گ��ەش��ەدا 

دەردەكەون، كە دەتوانین ڕوونیان بكەینەوە:

)Dwarfism) كورتە باڵایی  (1
 هۆی كورتهێنانی لەش )كورتەباڵا( دەگەڕێتەوە بۆ كەم و كوڕی ڕژێنەی 
پتیوتەرە لە دەردانی هۆڕمۆنی گەشە لە قۆناغە سەرەتاییەكانی تەمەندا )منداڵی( 
بە شێوەیەك، كە ڕادەی گەشەی منداڵەكە لە تەمەنی دە )10( ساڵیدا لە ڕادەی 
ئەم  تووشی  منداڵەی  ئەو  ساڵیدا.   )5( پێنج  تەمەنی  لە  دەچێت  گەشەكردنی 
پێكانە دێت، هیچ نیشانەیەكی كەم و كوڕی لە فرمانەكانی ثايرۆیدە ڕژێن و 
ڕژێنەی سەر گورچیلەدا لێدەرناكەوێت، هەروەها توشی ئەو پێكانانە نەبووە، 
كە دەبنەهۆی دواخستنی هۆش )ئەقڵ(، ئەمە جگە لەوەی، كە توانای چالاكییە 

توخمییەكانی وەك كەسێكی ئاسایی بە شێوەیەكی ئاسایی و سروشتی دەبێت.
 هەندێك دیاردەی كورتەباڵایی تر هەن، كە لە ئەنجامی پێكاندنی ڕژێنەی 
پتیوتەرە  ڕژێنەی  دەردانی  كەم  نەخۆشیی  پێیدەوترێت  و  دەبێت  پتیوتەرەوە 
)Panhypopituterism(، لەگەڵ ئەوەدا ئەم مرۆڤە كورتەباڵایانە نیشانەكانی 
هۆڕمۆنەكانی  دەردان��ی  لە  ك��وڕی  و  كەم  ب��ەڵام  دی��ارە،  لەسەر  پێگەیشتنیان 
نەتوانن  كە  ئەوەی،  دەبێتەهۆی  باردا  زۆربەی  لە   )LH, FSH( زاووزێیاندا 
جۆرانە  ئەم  چارەسەری  كۆندا  لە  ئاساییەكان.  چالاكییە  توخمە  بە  هەڵسن 
شێوەی  لە  هۆڕمۆنەكەوە  نەبوونی  ه��ۆی  بە  ئەویش  ب��وو،  گ��ران  كارێكی 
تەكنیكی  زانستی  پێشكەوتنی  هۆی  بە  ئێستادا  لە  بەڵام  بازرگانیدا،  دەرمانی 
ژیانیەوە بە تایبەتی لە ڕووی بەرهەمهێنانی هۆڕمۆنی گەشەی بازرگانییەوە 
یان  ،))Recombinant-DNA )rDNA( تەكنیكی  بەكارهێنانی   ل��ەڕێ��ی 
)Recombinant-GH )rGH((، یان )r-TSH( دەتوانرێت ئێستا لە قۆناغەكانی 

سەرەتای تەمەنیدا، واتە لە تەمەنێكی زوودا چارەسەریان بۆ بكرێت.

)Gigantism) (زەبەلاح) (حوچ) كەتەیی  (2
 بریتییە لە پتربوونێكی ناسروشتی لە قەبارەی لەش لە ڕووی درێژبوون 
و گەورەبوونێكی دەگمەنەوە. ئەم دیاردەیە لە قۆناغەكانی منداڵی، یان قۆناغی 
پیریدا دەردەكەوێت، كە لە ئەنجامی فرە چالاكبوونی ترشەخانەكانی پتیوتەرەوە 
بەهۆی  دوورنییە  كە  بەرپرسن،  گەشە  هۆڕمۆنی  دەردان���ی  لە  كە  دەبێت، 
هەوكردنییەوە بێت، یان هۆكاری تر. ئەم دیاردەیە لە قۆناغەكانی منداڵی پێش 
باڵقبوون ) پێش یەكگرتن و پێكەوەنوساندنی تەنی ئێسك و سەری ئێسك، واتە 
ئێسكی ئیسفنجی و ئێسكی پتەو( كە كەسەكە لەو قۆناغەدا زیاتر بەرەو ڕووی 
فرە درێژبوون دەبێتەوە و بەرەو حوچێتی ) كەتەیی ( دەچێت، كە درێژییەكەی 
ئاستی  بەرزكردنەوەی  بە  پێویستی  ئەم گۆڕانە  مەتر.   )5-3( نزیكەی  دەگاتە 

زیندەگۆڕانەكان هەیە، كە ئەویش پێویستی بە گەورەبوونی قەبارەی جگەر و 
گورچیلە و خوێن و ئەوانی تریش هەیە.

گلوكۆزی  زۆری  دەردانێكی  توشی  حوچەكە  كەسە  ب��اردا  زۆرب��ەی  لە   
زۆر  ئەنجامی  لە  كە  پاشماوەیەوە،  ئەو  هۆی  بە   )Hyperglycemia( دێت 
سەر  دەكاتە  نەرێنی  كاریگەرییەكی  پەیدادەبێت  گەشەوە  هۆرمۆنی  دەردان��ی 
چالاكیی خانەكانی )β( لە پەنكریاس، كە بە هۆیەوە ناتوانێت ڕێژەی پێویست لە 

ئەنسۆلین دەربدات تا ڕێژەی گلوكۆز لە خوێندا بێنێتە خوارێ .
دووچ��اری  دەژی��ن،  ب��ارەدا  لەم  كە  توشبووانەی،  لەم  هەندێك  هەروەها   
ب��ەل��وو )ت������ەوەڕم( ب���وون و ك���ەم دەردان�����ی ڕژێ��ن��ەی پ��ت��ی��وت��ەرە دەب��ن��ەوە 
)Panhypopitutarism(، بەتایبەتی ئەگەر بێ  چارەسەر بمێننەوە. ئەم پێكاندنە 
دەبێتە هۆی تێكچوون و سەرنەكەوتنی تەواوی پتیوتەرە لە كار و فرمانەكانیدا، 
كە دوور نییە ببێتەهۆی مردنی خاوەنەكەی. دەتوانرێت سنوورێك دابنرێت بۆ 
دەركەتنی ئەو دیاردە نەخۆشییانەی كە بەسیفەتی حوچییەوە بەندن، ئەویش 
بەكارهێنانی  بە  یان  )ئاوسان(،  لووەكە  لابردنی  بۆ  نەشتەرگەرییەوە  لەڕێی 

چارەسەری تیشكی بۆ ڕژێنەی پتیوتەرە.

:)Acromegaly) بەئێسكبوونی پەلەكان و ئەستووربوونیان  (3
 تووشبوونی مرۆڤ بە لووی )ئاوسان( ی پتیوتەرە لە دوای بلۆقبوونەوە 
)ڕاستەوخۆ دوای پێكەوەنووسانی ئێسكەتەن و كۆتایی )سەری ئێسك( كە ئیتر 
ئێسك ناتوانێت لە باری درێژی گەشەبكات بەڵام قەبارەی ئێسكی پەلەكان و 
ئەستووربوونیان بۆی هەیە بەردەوام بن لە گەشە لەگەڵ گەشەكردنی شانە 
نەرمەكاندا، ئەم دیاردەیە بە تەواوی لە ئێسكە بچوكەكاندا بەدیدەكرێت وەك 
ئێسكی پەنجەكانی دەست و پێ  و هەروەها ئێسكە پەردەییەكانی وەك ئێسكی 
پەراسووەكان و لووت، ئەمە جگە لە دەرپەڕاندنی پێشەوەی ئێسكی سەر و 

ئێسكی شەویلگەی خوارەوە لەگەڵ هەندێك لە بڕبڕەكانی پشت. دووریش نییە 
لە  هەندێك  هەروەها  و  بكات   )Kyphosis( كوڕبوون  پشت  تووشی  مرۆڤ 

شانە نەرمەكانی وەك جگەر و گورچیلە و زمانیش ئەستوور ببن.
 هۆڕمۆنی گەشە كاریگەرییەكی ئاشكرای هەیە لەسەر وەستاندنی شانەكان 
ئاستی  بەرزبوونەوەی  لەكاتی  بەتایبەتی  گلوكۆز  لە  سوودوەرگرتنیان  لە 
ئەنسۆلین لە خوێندا. ئەو سەگ و پشیلانە تووشی نەخۆشیی میزی شەكرین 
دەبن، كە دەردانی هۆڕمۆنی گەشە تێیاندا بەردەوام ڕوو لە زۆربوونە، لامان 
سەیرنەبێت، ئەگەر بڵێین ئەوانەی تووشی نەخۆشیی كەتەیی و ئەستوربوونی 
پەلەكان بوون )Acromegaly(، نەخۆشیی میزی شەكرینیشیان لەسەر دیارە، 
بە گشتی دەتوانین بڵێین هۆڕمۆنی ئەنسۆلین و هۆڕمۆنی گەشە دوو هۆكاری 
ڕێكدەخات.  لەش  شانەكانی  بۆ  وزە  هەریەكەیان  چونكە  یەكن،  تەواوكەری 
لەو  لەكاتێكدا ڕاستەوخۆ دوای خواردن هۆڕمۆنی ئەنسۆلین چالاكدەبێت كە 
كاتەدا گلوكۆز گرنگترین سەرچاوەی وزەیە لە لەشدا، دەبینین هۆڕمۆنی گەشە 

لەكاتی برسێتی و ڕۆژوگرتندا چالاكدەبێت. 
گیانەوەرە  لە  گەشە  هۆڕمۆنی  دەبینین  ڕۆژێكدا  كاژێری   24 م��اوەی  لە   
پێگەیشتووەكاندا خەستییەكەی وەك یەك نییە، بەڵكو ڕاستەوخۆ پاش خواردن 
ئاستەكەی لە خوێندا بە شێوەیەك دادەبەزێت، كە نەتوانرێت بە ئاسانی مەزندە 
ڕاستەوخۆ  لە شەودا  پێش خواردن و هەروەها  بەڵام  بپێورێت،  یان  بكرێت، 

پلەی خەستییەكەی لە خوێندا بەرز دەبێتەوە.

بەكارهێنانی هۆڕمۆنی گەشە لە زیندە تەكنیكدا:
 بەهۆی سەركەوتنی زیندە تەكنیك و پێشكەوتنییەوە )تەكنیكی DNA( لە 
 )Recombinant Growth Hormone, r-GH or RSTH( پوختەكردنی
بە ڕێگەی بازرگانی، توانرا لە چەندین زیندە تەكنیكی دەرمانسازیدا بۆ مرۆڤ و 

گیانەوەرانیش سوودی لێوەربگیرێت. گرنگترین بەكارهێنان، كە جێی سەرنج و 
 )r-STH( ستایشێكی گەورە بوو، بەكارهێنانی ئەم هۆڕمۆنە وەرگیراوە جینیی
پێیدەوترێت  كە  مانگادا،  لە  شیر  بەرهەمهێنانی  ئاستی  بەرزكردنەوەی  لە  یە 
هۆڕمۆنی گەشەی مانگا )b-STH( لە كاریگەرییە ئەرێنییەكانی ئەم هۆڕمۆنە 
بەرزكردنەوەی ئاستی بەرهەمهێنانی شیرە بە ڕێژەی )2,5-5,5( لیتر/ڕۆژێك، 
هەروەها بەرزبوونەوەی توانای گۆڕینی خۆراكییە )Metabolism( لە )2,7-
9,3(، ئەگەر چی لەگەڵ بەكارهێنانی ئەم هۆڕمۆنەدا هەندێك گومان هاتەئاراوە 
بەڵام  مرۆڤیش،  و  گیانەوەر  تەندروستی  لەسەر  كاریگەرییەوە  ل���ەڕووی 
ئەم هۆڕمۆنی گەشەیەیان سەلماند  لێكۆڵینەوەكان بێ زیانی  زۆربەی زۆری 
بە  زیان  شیرەكانیان  گوایە  كە  شیردەرەكان،  گیانەوەرە  بۆ  بەكارهێنانیدا  لە 
كاریگەرییەكی  یان  دی��اردەی��ەك،  هیچ  چونكە  بگەیەنێت،  مرۆڤ  تەندروستی 
نەرێنی لەم بەكارهێنانەدا لەسەر مرۆڤ دەرنەكەوتووە و هەروەها بەكارهێنانی 
متمانەی تەواوی وەرگرتووە لەلایەن ئەو ڕێكخراوە جیهانییانەی، كە گرنگی بە 

خۆراك و تەندروستی دەدەن.

بەشی حەڤدەیەم:
Thyroid gland ثايرۆیدە ڕژێن

 ئەم ڕژێنە هەروەك لەوەو پێش لێی دواین، بە یەكێك لە ڕژێنە گرنگەكانی 
لەش دادەنرێت بەهۆی ئەو فرمانە زیندەگییەی، كە هەیەتی، دەردراوەكانیشی 
و  ڕاخ��ەرە  ژێر  تەنۆچكەی  لە  هەریەك  دەسەڵاتی  ژێر  دەكەونە  ڕاستەوخۆ 
تەوەرەیی  پەیوەندی  بە  ناسراوە  كە   ،)TSH( پێشەوە  پیتیوتەرەی   )TRH(
Hypothalamo-( ثايرۆیدی  پیتیوتەرەی  و  ڕاخەرە  ژێر  تەنۆچكەی  نێوان 
دەردانی  ڕێكخستنی  بە  هەڵدەستێت  كە   )Hypophyseal-Thyroid Axis
 )Thyroxin,T4( هەردوو هۆڕمۆنە سەرەكییەكەی ثايرۆیدە ڕژێن ثايرۆكسین

.)Tri Iodothyronine, T3( و ثايرۆنینی سێ یۆدی
 ثايرۆیدە ڕژێن لە گیانەوەرە بڕبڕەدارەكاندا دەكەوێتە ئەملا و ئەولای بۆری 
لە بنكی قوڕقوڕاگەوە وەك دەرچوویەكی شانەیی پەیدادەبێت و  هەواوە، كە 
دوو لۆچی ڕژێنی پێكدەهێنێت. ثايرۆیدە ڕژێن بە پێی چالاكییەكەی خۆراكی 
لە خوێنەوە پێدەگات، ئەمە جگە لەو پەیوەندییە ڕاستەوخۆیەی لەگەڵ دەمارە 

بەسۆزەكاندا هەیەتی.
پێیاندەوترێت  كە  پێكدێت،  تایبەتمەند  ژوورۆچكەی  لە  ثايرۆید  ڕژێنەی   
چیكڵدانەكان )Follicles(، ئەوانیش بە چینێك خانەی ڕووپۆشی شەش پاڵوو 
دەورەدراون پڕن لە شلە، كە پڕۆتینی مڵ )Colloid(، كاتێك ئەو چیكڵدانانە 
و  دەك��ات  فراوانبوون  بە  دەست  شلەكە  كاتەدا  لەم  دەبن  ناچالاكدا  باری  لە 
بەڵام  فراواندەبن.  خانەكانیش  چێوە  و  گەورەدەبن  چیكڵدانەكانیش  قەبارەی 
لەكاتی چالاكبووندا قەبارەی چیكڵدانەكان بچووكدەبنەوە و شێوەی خانەكانیش 

لە شەش پاڵووەوە بۆ ستونی دەگۆڕێت.
هۆڕمۆنەكانی  دەردان��ی  بە  تایبەتمەندن  كە  ثايرۆید،  شانانەی  لەو  جگە   
هۆڕمۆنی  خانەكانی  كە  تێدایە،  تریشی  شانەی  ڕژێ��ن  ثايرۆیدە  ثايرۆید، 
هاوسێی  ڕژێنەی  ه��ەروەه��ا  دەردەدەن.   )Calcitonin, CT( كالسیتۆنین 
 )Parathyroid Hormone, PTH( ثايرۆید، كە هۆڕمۆنی هاوسێی ثايرۆید
دەردەدات، ئەم دوو هۆڕمۆنە پەیوەندییان بە ڕێكخستنی ئاستی كالسیۆمەوە 

هەیە لە خوێندا.
بە شێوەیەكی سەرەكی  پێی هەڵدەستێت،  ثايرۆیدە ڕژێن  ئەم فرمانانەی   
پشت بە جیاكاری خانە و گەشەی لەش و ڕێكخستنی بنكەی زیندەگۆڕانەوە 
ثايرۆیدە  دەردانی  لەڕێی  ئەویش  دەبەستن،   )Basal Metabolism, BM(
وزە  بەرهەمهێنانی  و  دەرپ��ەڕان��دن  ك��رداری  هاندانی  بۆ  پێویست  هۆڕمۆنی 
 Caloregenic( لەخانەكاندا، بە واتایەكی تر پێیاندەوترێت هۆڕمۆنەكانی وزە

Hormone(، كە ئەمانە گرنگترینیانن:
 )L-T4( بە  كە   ،)tetra iodothyronine  ( ثايرۆكسین  هۆڕمۆنی   -1

هێمادەكرێت.
L-( بە  كە   ،)Tri-iodothyronineT 2

T3( هێمادەكرێت.
دروستكردنی هۆڕمۆنەكانی ثايرۆید

 چیكڵدانەكانی ثايرۆیدە ڕژێن هەڵدەستن بە دروستكردنی دوو هۆڕمۆنی 
سەرەكی، كە ئەمانەن: ثايرۆكسین و ثايرۆنینی سێ یۆدی لەگەڵ ژمارەیەك 
)Metabolites( بە سێ قۆناغی سەرەكی، وەك لە  گەردیلەی هۆڕمۆنی تر 

خوارەوە ڕوونكراوەتەوە: 
ا- پاڵاوتنی یۆد لە خوێنەوە )ترومپای یۆد(:

بەڵام  دەیخۆن،  كە  دەستدەكەوێت  خ��ۆراك��ەوە  لەو  یۆدیان  گیانەوەران   

لەبەرئەوەی گورچیلە توانایەكی باشی هەیە لە ڕزگاربوون لە گەردیلەی یۆد، 
بۆیە ڕێژەیەكی باش لەو یۆدەی كە لە ڕیخۆڵە باریكەوە مژراوە، ڕێی خۆی 
بەرەو گورچیلە دەگرێتە بەر، ئەوەشی دەمێنێتەوە دەگوێزرێتەوە بۆ ثايرۆیدە 
یۆد  ڕاوك��ەری  بوونی  بەهۆی  ئەویش  دا،   )iodide( یۆدید  لە شێوەی  شانە 
)ترومپای یۆد( لەسەر پەردەی پلازما. پاش ئەوە یۆدەكە دەگوێزرێتەوە بۆ ناو 

سایتۆپلازم لەگەڵ پڕۆتینەكەی كە پێوەی بەستراوە.
 ڕادەی خەستی یۆد لەناو ثايرۆیدە خانەكاندا لە باری سروشتیدا ئەگەر بە 
خوێن بەراورد بكرێت دەگاتە نزیكەی )20-1:25(، هەندێكجار لەكاتی كەم یۆدی 
لە لەشدا، یان بە زۆربوونی لە ڕادەبەدەری )TSH( نزیكەی نزیكەی )1:300(.

بۆ   )I2( یۆدی  گەردیلەی  كۆكردنەوەی  بە  هەڵدەستێت  ڕژێن  ثايرۆیدە   
ئەوەی بیانبەستێتەوە بە گەردیلەكانی ترشی ئەمینی ثايرۆسینەوە )Tyr( وەك 
هەنگاوێك بۆ دروستكردنی هۆڕمۆنەكانی ثايرۆید، ئەویش بە بوونی كاریگەریی 

ڕاستەوخۆی هۆڕمۆنی )TSH( وەك لە خوارەوە ڕوونكراوەتەوە:
یۆدی ناو خوێن )I( بە گواستنەوەی چالاك بۆ ناو ثايرۆیدە خانە      -1

 )I2( )Peroxidase(     بە ئۆكسیدی یۆد )I(یۆدیدی ثايرۆید     

ثايرۆسینی یەك یۆدی  -2

 

هۆڕمۆنی ثايرۆسینی دوو یۆدی  -3

)T4(ثايرۆكسین         DIT+DIT  -4

 

)T3( ثايرۆسینی سێ  یۆدی       MIT+DIT  -5

 

دروست  ئەنزیمەوە  لەڕێی  ڕێگەیە  بەم   )T3( هۆڕمۆنی  ئ��ەوەدا  لەگەڵ   
دەكرێت بەڵام بەشی زۆری بە گۆڕینی )T4( بۆ )T3( چنگدەكەوێت، ئەویش 
و  جگەر  وەك  شانەكانی  لە  هەندێك  لە  یۆد  گەردیلەیەك  لێكردنەوەی  دوای 

گورچیلە دا.

ثايرۆید  هۆڕمۆنەكانی  بەستنەوەی  پڕۆتینی  ب-دروس��ت��ك��ردن��ی 
 (Thyroglobulins-TG)

 پڕۆتینی ثايرۆگڵۆبیولین )TG( دادەنرێت بە سەرچاوەی سەرەكی ترشی 
یۆدكردنی  بە  ك��رداری  باسكرا(،  پێش  ل��ەوەو  )ه��ەروەك  ثايرۆسین  ئەمینی 
دروستكردنی  بۆ  دەبێت  خانەكاندا  ثايرۆیدە  لەناو  ثايرۆسین  ئەمینیی  ترشی 
بەستنەوەیەوە  و  كۆكردنەوەی  بە  ئەویش   ،)T3-T4( ثايرۆید  هۆڕمۆنەكانی 
پڕۆتینە  ئ��ەم   .)TG( ث��اي��رۆی��دەوە  ه��ۆڕم��ۆن��ەك��ان��ی  ب��ەس��ت��ەری  پڕۆتینی  ب��ە 
ئاوێتەكە،  گشتی  كێشی  10%ی  ڕێژەی  بە  لەخۆدەگرێت  شەكر  گەردیلەكانی 
كێشی گەردیلەییەكەیشی دەگاتە نزیكەی )660000(، هەروەها نزیكەی 30 لە 
پاشماوە  لەم   8 بۆ   4 تەنها  تێدایە.  ثايرۆسینی  ئەمینی  ترشی  پاشماوەكانی 

ئەمینییانە بەشداریدەكەن لە دروستكردنی ثايرۆیدە هۆڕمۆنەكاندا. ئەم پڕۆتینە 
بەستەرانە لەناو ثايرۆیدە خانەكاندا دروستدەكرێن پاشان دەنێردرێن بۆ ناو 
پڕۆتینییەكانەوە،  دەنكۆكە  هاویشتنی  لەڕێگەی  ئەویش  چیكڵدانەكان،  بۆشایی 
كە پڕۆتینی بەستراویان تێدایە بە ثايرۆیدە هۆڕمۆنەكانەوە، كە بە كۆكراوەیی 

لەناویدا دەمێننەوە تا كاتی دەردانی دێت.

ج-بەرەڵاكردنی ثايرۆیدە هۆڕمۆنەكان لە پڕۆتینە پێوە بەستراوەكانیان 
و میكانیزمی گواستنەوەی لە خوێندا:

 كاتێك لەش پێویستی بە ثايرۆیدە هۆڕمۆنەكان، بەهۆی ئەنزیمە شیكارەكانی 
پێوەی  هەڵواسراوەكانی  هۆڕمۆنە  لە  بەستراوەكان  پڕۆتینە  لایسۆسۆمەوە 
ڕزگاردەكرێن، ئەوكات ئەم هۆڕمۆنانە بەرەڵادەكرێنە ناو سوڕی خوێنەوە، كە 
لە  ناو پلازماوە، هەندێكی تریشیان  زۆربەیان دەبەسترێنەوە بە پڕۆتینەكانی 
ثايرۆسینی بەیۆدكراو لەناو ثايرۆیدە خانەكاندا وەك كۆكراوەیەك دەهێڵرێنەوە 
بۆ سوود لێوەرگرتنیان لە كاتی پێویستدا بۆ دروستكردنی ثايرۆیدە هۆڕمۆنی 
زیاتر. لە 90%ی ثايرۆیدە هۆڕمۆنەكان، كە ڕزگاردەكرێن لە ناو سوڕی خوێندا 
لە شێوەی هۆڕمۆنی ثايرۆكسین )T4( دایە، بەڵام تەنها لە %10 ی لە شێوەی 
هۆڕمۆنی ثايرۆنینی سێ  یۆدی )T3( دایە. كاتێك هۆڕمۆنەكانی ثايرۆید دەگەنە 
لەگەڵ  2\3ی  نزیكەی  پلازماوە،  پرۆتینەكانی  بە  دەبەسترێنەوە  خوێن  ناو 
 Thyroxine Binding Globulin,( ثايرۆكسینەوە  بە  بەستراو  پڕۆتینی 
ثايرۆكسینەوە  ئەلبۆمینی بەستراو بە  TBG( دەبێت و نزیكەی 1\4ی لەگەڵ 
)Thyroxine Binding Pro-Albumin, TBPA( دەبێت وە نزیكەی 1\10ی 

لەگەڵ پڕۆتینی ئەڵبۆمین )Albumin( دەبێت.
 هۆڕمۆنی ثايرۆكسین )T4( و هۆڕمۆنی ثايرۆنینی سێ  یۆدی )T3( لە ڕووی 
بەستنەوەیان بەم پڕۆتینانەوە لە یەكترجیان، نزیكەی لە 75% لە ثايرۆكسینی 

 )TBPA( یەوە، نزیكەی 10-15% لەگەڵ )TBG( ناو خوێن دەبەسترێتەوە بە
دا دەبێت و ڕێژەیەكی كەمیش لەگەڵ ئەلبۆمین، ئەوەی دەمێنێتەوە )بەشێكی 

كەمە( بە سەربەستی لەناو خوێندا دەمێنێتەوە.
 هۆڕمۆنی ثايرۆنینی سێ  یۆدی )T3( ئەگەر بە ثايرۆكسین بەراورد بكەین، 
دەبینین بە ڕێژەیەكی كەم لەگەڵ ئەم پڕۆتینانەدا دەبەسترێنەوە و بە ئاسانیش 
لەناو  یۆدی سەربەستە  ثايرۆنینی سێ   هۆڕمۆنی  زۆربەی  واتە  جیادەبنەوە، 
خوێندا، ڕاستەوخۆش كاریگەری دەبێت لەسەر شانە بەئامانجكراوەكان چونكە 
لەگەڵ  ڕاستەوخۆ  فرمانی  زیندە  كە  ئەمانن،  بەرەڵاكان  سەربەستە  گەردیلە 

خۆیاندا هەڵدەگرن.
جگە لە ثايرۆكسین )T4( و ثايرۆنینی سێ  یۆدی )T3(، ئاوێتەی داتاشراوی 

تر هەن، كە پەیوەندی دارن وەك:
كیمیاییەوە  پێكهاتنی  لەڕووی  هۆڕمۆنێكە   )D-Thyroxine )D-T4:  -1
لە )L-T4( دەچێت، بەڵام لەڕووی چالاكیی ڕێكخستنی بنكەی زیندەگۆڕانەوە 
ئاستی  هێنانەخوارەوەی  لە  بەڵام   ،)L-T4( لە %10 ی چالاكی زیاتر  ناگاتە 

كۆلیسترۆڵ لە خوێندا بە نزیكەی 5 هێندەی )L-T4( چالاكترە.
 Tri-iodothyroacetic Acid )Triac(, Tetra-iodo Thyroacetic  -2
لە  نابینن  زیاتر   )L-T4( چالاكیی  ی  لە 9%  هەردووكیان   :)Acid )tetrac
هێنانەخوارەوەی  لەسەر  كاریگەرییان  بەڵام  زیندەگۆڕاندا،  بنكەی  ڕێكخستنی 
زیاتر   L-T4 كاریگەریی  لە  ج��ار   5,2 نزیكەی  بە  خوێن  ن��او  كۆلیستڕۆڵی 

دادەنرێت.
بەڵام  دەچ��ێ��ت،   L-T3 لە  هۆڕمۆنە  ئ��ەم   :)Reverse-T3 )r-T3(  -3
گەردیلەی یۆد تێیدا دەكەوێتە ناوچەی 5ی بازنەكەوە لە جێی ناوچەی 3، كە 
لە ڕووی فەسلەجییەوە ئەگەر بە هۆڕمۆنی L-T3 بەراوردبكرێت بە ناچالاك 

دادەنرێت.

فرمانی هۆڕمۆنەكانی ثايرۆید:
 بەهۆی فرمانە گرنگەكانی هۆڕمۆنەكانی ثايرۆیدەوە لە بەرهەمهێنانی وزەی 
)Metabolism(پێكهاتووە  گۆڕانی  بە  پەیوەندییان  هەروەها  و  خانەكان  ناو 
خۆراكییەكانەوە، كاریگەرییان لەسەر لەش )جگە لە دەماخ و تۆڕە و سپڵ و 
گون و سییەكان( شێوازێكی گشتی )درێژخایەن( وەردەگرێت و ڕەنگدانەوەشی 
و  پەرەسەندن  و  خانەكان  جیاكاری  لەكاری  كە  ڕۆڵ��ەی،  ئەو  لەسەر  هەیە 

گەشەیاندا بەدیدەكرێت، هەروەها لەسەر بنكەی زیندەگۆڕانەكانیش.

فرمانە سەرەكییەكانی ثايرۆیدە هۆڕمۆنەكان
ئەمیش   )Basal Metabolism( زیندەگۆڕان  بنكەی  ڕێكخستنی    -1
ئەوكارەیە،  ئەویش  )وزە(.  گەرمی  بەرهەمی  تێكڕایی  بەرزكردنەوەی  ڕێی  لە 
لە زۆربەی  لەوەی، كە  دەبێت  لە ئۆكسجین  بەرز  ڕادەیەكی  بە  پێویستی  كە 
گەرمی  كاریگەریی  دەوترێت  ك��ارە  بەم  بەكاردەهێنرێت.  چالاكەكاندا  شانە 
هۆڕمۆن )Caloregenic Effects(، دەتوانرێت ئەم فرمانە لەڕێی یەكێك لەم 

بیردۆزانەوە جێبەجێ بكرێت:
ا- كاركردنی ڕاستەوخۆ لەسەر مایتۆكۆندریا بۆ هاندانی ئەو ئەنزیمانەی، 
كە پێویستن بۆ ئەنجامدانی ئۆكساندنی فۆسفۆڕی بە بوونی ئۆكسجین لەڕێی 

سوڕی كریبسەوە )Kriebs Cycle( بۆ دەرپەڕاندنی وزە. 
ناو  ی   )DNA( بۆهێڵی  بەگەڕخستنی  لەسەر  ڕاستەوخۆ  ب-كاركردنی 
یان  پڕۆتین،  بۆ دروستكردنی  پێویست   )RNA( پێناو دەستكەوتنی  لە  ناوك 
ئەنزیم، كە مایتۆكۆندریا پێویستی پێیدەبێت لە كاری بەرهەمهێنانی وزە لەڕێی 

باهەناسەوە.
شیكردنەوەی  بۆ  ك��اردەك��ات  ثايرۆید  هۆڕمۆنەكانی  دەردان���ی  زی��اد   -2
لەوەی، كە  ئەمە جگە  ناو خوێن،  زیادبوونی ترشە چەورییەكانی  چەوری و 

یارمەتی ئۆكساندنی ترشە چەورییەكان دەدات لە زۆربەی شانەكاندا. ئاسایی 
ئاستی  پێچەوانەی  خوێندا  لە  سیانییەكان  گلیسریدە  و  كۆلیسترۆڵ  ئاستی 
هۆڕمۆنەكانی  دەردان���ی  ك��ەم  كاتی  لە  لەبەرئەوە  ثايرۆیدن،  هۆڕمۆنەكانی 
ثايرۆیددا، واتە كەم ثايرۆیدی )Hypothyroidism( ئەوا ئاستی كۆلیسترۆڵ 

لە پلازمادا بەرزدەبێتەوە.
بە لایەنی كەمەوە هۆڕمۆنەكانی ثايرۆید لە گشت ئەو زیندە كردارانەدا   -3
بەشداری دەكەن كە بەندن بە گۆڕانەكانی شەكری لەشەوە )شەكرە شیكار(، لە 
ناویاندا خێراكردن لە مژینەوەی ئەو شەكری گلوكۆزەی، كە بە كاری ئەنسۆلین 
گلوكۆز  دروستكردنی  زۆر  ك��رداری  هەروەها  خانەكانەوە،  دەخزێنرێتەناو 
 )Glycogenolysis( گلایكۆجین  شیكردنەوەی  و   )Gluconeogensis(

لەپێناو بەرزكردنەوەی ئاستی گلوكۆز لە خوێندا.
گەشەی  ك��رداری  لە  سەرەكی  بەشێوەیەكی  هۆڕمۆنەكان  ثايرۆیدە   -4
هاندانی  بە  ئەویش  دەكەن،  بەشداری  تەمەندا  قۆناغەكانی سەرەتای  لە  لەش 
لەسەر  هۆڕمۆنەكانەوە  ڕاستەوخۆی  ك��اری  ڕێی  لە  پڕۆتین  دروستكردنی 
)DNA( بۆ دروستكردنی )RNA(، كە یارمەتی دروستكردنی پڕۆتین دەدات 

لەسەر ئیندۆ پلازمی زبر.
هۆڕمۆنەكانی ثايرۆید ڕۆڵێكی گرنگ دەگێڕن لە ڕێكخستنی كۆئەندامە   -5
لوولەی دڵ )Cardio Vascular System(، چونكە كاردەكات بۆ زیادكردنی 
ڕادەی لێدانی دڵ و گرژبوونەوەی لەگەڵ كاركردن بۆ بەرزكردنەوەی توانای 
لوولە خوێنەكان بۆ فراوانبوون لەپێناو فراوانبوونی قەبارەی ئەو خوێنەی كە 

بۆ شانەكانی لەش دەنێردرێت.
ئاستی هۆڕمۆنەكانی ثايرۆید بەشێوەیەكی ڕاستەوخۆ كاردەكاتە سەر   -6
هۆڕمۆنانە،  ئەم  خەستی  هاتنەخوارەوەی  زۆر  كۆئەندام.  دەمارە  فرمانەكانی 
هەڵچوونی  هۆی  دەبێتە  زۆربوونی  فرە  كاتێكدا  لە  ژی��ری،  كەم  دەبێتەهۆی 

دەمارە كۆئەندام و بزواندنی.
خەستی هۆڕمۆنەكانی ثايرۆید بەشێوەیەكی ئاسایی پارێزگاریدەكات   -7
لە چالاكی زاوزێ و باشكردنی بەپیتبوون، بەڵام هاتنەخوارەوەی خەستییەكەی 

دەبێتەهۆی تێكچوونی توانای زاوزێ و توخمە چالاكییەكان.
ثايرۆید كاریگەرییان هەیە لەسەر  لەمانە دەبینین هۆڕمۆنەكانی  جگە   -8
كۆئەندامی  و  هەرس  جۆگەی  ترو  ڕژێنەكانی  كوێرە  و  ماسولكەكان  فرمانی 

هەناسە.

میكانیزمی كاركردنی هۆڕمۆنەكانی ثايرۆید
كارەكانی  ه��ۆڕم��ۆن��ەك��ان  چ��ەوری��ی��ە  ه���ەروەك  ث��اي��رۆی��د  هۆڕمۆنەكانی   
ناو  بۆ  ژوورەوەی���ەوە  چوونە  ڕێی  لە  ڕاستەوخۆ  ئەویش  هەڵدەسوڕێنێت، 
لەسەر  )ئەگەر  خۆیەوە  وەرگرەكەی  بە  ببەسترێتەوە  بۆئەوەی  سایتۆپلازم، 
لەپێناو   )DNA( بەگەڕخستنی  بۆ  ك��اردەك��ات  ئیتر  چونكە  بێت(،  ناوكیش 
بەرهەم  بهێنێتە  بۆ  پێویستی  ئەنزیمی  تا  پێویست  )mRNA(ی  دەستكەوتنی 
بۆ تەواوكردنی فرمانی هۆڕمۆنەكان كە پەیوەستن بە بەرهەمهێنانی وزە، یان 
لەناویاندا گۆڕینی پڕۆتین و چەوری و شەكریش  بنكەی زیندەگۆڕانەوە، كە 
دەگرێتەوە، هەروەها دوور نییە جۆرێك لە پڕۆتینی پێویست بهێنێتە ئاراوە، كە 
بۆ هاندانی گەشە و پەرەسەندنی خانەكانی لەش دەستبدات لە قۆناغە كاڵ و 

كرچەكانی تەمەندا.

میكانیزمی ڕیكخستن لە دەردانی هۆڕمۆنەكانی ثايرۆیددا:
پەیوەندی تەوەرەیی نێوان ژێر ڕاخەرە و پلی پێشەوەی پیتیوتەرە   -1

و ثايرۆید:
 ئەم باسە بە دوورودرێژی لەوەو پێش باسكراوە و هەروەها بە وێنەوە 
ڕوونكراوەتەوە، ئەویش لەڕێی ئەو كارەوە، كە ناساندمان بە پێچی كاردانەوەی 
ئەرێنی و نەرێنی لەڕێی ئەو پەیوەندییەی، كە هەیە لەسەر ئاستی ژێر ڕاخەرە 
هۆڕمۆنی  خەستی  بە  پشتبەستن  بە  ڕژێن  ثايرۆیدە  و  پیتیوتەرە  ڕژێنەی  و 
ثايرۆید )T4( و )T3( لە خوێندا. بەهەرحاڵ ڕیكخستنی هۆڕمۆنەكانی ثايرۆید 
لەرێی  بەكارهێنانیدا.  و  دەردان  نێوان  لە  دەخوازێت  هاوسەنگ  دەردانێكی 
ڕاستەوخۆ  دیاریكەری  هۆكاری  بە   )TSH( هۆڕمۆنەكانی  پەیوەندییەوە  ئەم 

دادەنرێت لە ڕێكخستنی دەردانی هۆڕمۆنەكانی ثايرۆیددا.

ئەركی گەرمی (كاریگەری گەرمی):  -2
 )TSH( و )TRH( گرنگترین هۆكار، كە كاربكات بۆ فرە دەردانی هۆڕمۆنی 
یان  دەوروب���ەرە،  گەرمی  پلەی  هاتنەخوارەوەی  ثايرۆید،  هۆڕمۆنەكانی  و 
گیانەوەرەكە تووشی ساردییەكی زۆر بێت و لەش پێویستی بە بەرهەمهێنانی 
گەرمی هەبێت بۆ بەرەنگاربوونەوەی ئەو ئەركە. بەڵام بەرزبوونەوەی گەرمی 
دەبێتەهۆی  گەرمییەوە(  بەرزبوونەوەی  بەهۆی  نواندن  )ئ��ەرك  دەوروب���ەر 
چونكە  درێژ(،  ماوەیەكی  )بۆ  ثايرۆید  هۆڕمۆنەكانی  ئاستی  هاتنەخوارەوەی 
لەگەڵ  هەیە  وزە  بەرهەمی  ه��ێ��ن��ان��ەخ��وارەوەی  ب��ە  پێویستی  گ��ی��ان��ەوەرەك��ە 

ڕزگاربوون لە زیادەكەشی.

كەمی توخمی یۆد:  -3
 كاتێك ئاستی بەهۆی كەمییەوە لە خۆراكەكاندا یۆد كەمدەكات، یان ڕژێنەكە 
 ،)T4( نەتوانێت سوودی لێوەربگرێت، ئەوا دەبێتەهۆی هاتنەخوارەوەی بنیادنانی

 )TSH( ئەمەش دەبێتەهۆی ئەوەی، كە پیتیوتەرە هەوڵبدات بۆ زیاتر دەردانی
بۆ پڕكردنەوە و نەهێشتنی كەم و كوڕی لە بنیادنانی )T4(. بەردەوام دەردانی 
)TSH( ثايرۆیدە چیكڵدانەكان هیلاكدەكات بەهۆی نەبوونی یۆدەوە كە ئەمەش 
دەبێتە هۆی زۆربوونی ژمارە و قەبارەی ثايرۆیدەخانەكان لەگەڵ زۆربوونی 
خوێن كە لەئەنجامدا ثايرۆیدە ڕژێنەكە دەست بە ئاوسان دەكات و تووشی 
ئەو دیاردەیە دێت، كە بە گۆتە )Goiter( ناسراوە، كە لە شێوەی ئاوسانێكی 
دیاردا لەبەردەم ملەوە ئاشكرا دەردەكەوێت لەگەڵ دیاردەی چاودەرپەڕانیشدا.

هۆكاری تر:  -4
لابردنی ثايرۆیدەڕژێن.  -1

 لە زۆربەی باردا وەك كارێكی خێرا ڕژێنەی ثايرۆید لادەبرێت، كە دوور 
بە  بێت  توشبوونییەوە  یان  بێت،  خانەكانییەوە  لەناوچوونی  هۆی  بە  نییە 
لەگەڵدا  دیاردانەی  ئەم  ئەوا  ڕوویدا  بارە  ئەم  هاتوو  ئەگەر  تیشكدەر.  یۆدی 

دەردەكەوێت:
هاتنەخوارەوەی تێكڕای بنكەی زیندەگۆڕانەكان بە ڕێژەی لە 30% ی   •

باری ئاسایی.
هاتنەخوارەوەی ڕادەی لێدانی دڵ.  •

دواكەتنی گەشە و ئەستوربوونی قەبارە.  •
كەم خواردن.  •

هاتنەخوارەوەی ئاستی پڕۆتین لە جگەر و گورچیلەكاندا.  •
هاتنەخوارەوەی پڕۆتینەكانی پلازما و زیادبوونی چەوری و كۆلیسرۆڵ   •

و گڵایكۆجین.
هاتنەخوارەوەی توانای توخمەزۆربوون.  •

دواكەوتنی گەشەی هەست و ژیری لە قۆناغە سەرەتاییەكانی تەمەندا.  •

پ���وك���ان���ەوە و ك��ورت��ه��ێ��ن��ان��ی ث���اي���رۆی���دە ڕژێ����ن ل���ە ف��رم��ان��ەك��ەی��دا   -2
:Hypothyroidism

ئەمە بە ئاوسان )Myxedema( یان )Calls Disease( ناسراوە، وەك 
لە هۆڕمۆنی )TSH(دا.

:Hyperthyroidism فرە دەردانی ثايرۆید  -3
ئەمە بە ژەهربوونی ثايرۆید )Thyrotoxicosis(، یان نەخۆشیی كوشندە 

)Grave Disease( ناسراوە، وەك لە هۆڕمۆنی )TSH(دا.
دەردان  لە  ثايرۆید  هۆڕمۆنی  وەستاندنی  دەبنەهۆی  كە  ئاوێتەكان،   -4
هەندێك  یان  پزیشكی،  یان  نەخۆشیی،  باری  هەندێك  لە   )Goiterogens(
خۆراكدا ثايرۆیدە ڕژێن توشی هاتنەخوارەوەیەكی تونددەبێت لە دەردانەكانیدا، 
ئەویش بەهۆی ژمارەیەك ئاوێتەی كیمیایی بەكارهێنراو، كە دوور نییە بچنەناو 
كە  نەرێنییەكەیەوە،  كاریگەرییە  لەڕێی  زیندەگۆڕانەوە  بنكەی  میكانیزمی 
هانیدەدات لە ڕزگاركردنی هۆڕمۆنە ثايرۆیدەكانیدا كە دوورنییە ئەمە لەسەر 
وەستێنەرەكان  كیمیاییە  ئاوێتە  ڕووب��دات.  بەئامانجكراوەكانیش  خانە  ئاستی 

دەردانی ثايرۆید بەپێی كاریگەرییان ئەمانەن:
وەك  خانەكانەوە  ثايرۆیدە  ن��او  بچێتە  ی��ۆد  ناهێڵن  كە  ئاوێتانەی  ا-ئ��ەو 

.)Thiocyanates Perchlorates(
ب-ئاوێتە هەیەكە ناهێلێت ثايرۆكسین دروستبكرێت )یۆدكردنی ثايرۆسین( 

.)Thiouracil,Methimazal( وەك
ژەمی  بەكارهێنانی  وەك  دەدەن  تێك  شانەكان  ثايرۆیدە  هەن  ج-ئاوێتە 

خەست لە یۆدی تیشكدەرەوە.
 د-دانی ژەمی خەست لە یۆد )100 هێندەی خەستی ئاسایی( بە گیانەوەر.

 ئەمە جگە لە بوونی ژمارەیەك لە سەوزە، كە وەستێنەری فرمانی ثايرۆید، 
بەڵام   )Progoiterin( پێیدەوترێت  كە  قەڕنابیت  و  توور  وەك  تێیدایە،  یان 

خواردنیان بە ڕێژەی ئاسایی هیچ كاریگەریی نەرێنی لەسەر ثايرۆید نابێت.

میتابۆلیزمی ثايرۆیدە هۆرمۆنەكان:
 هۆڕمۆنەكانی ثايرۆیدە ڕژێن لە هۆڕمۆنە تەمەن درێژەكانە، دوای دەردانی 
لە ڕژێنەكەیەوە تەمەنی نزیكەی )t1/2(ی ثايرۆكسین دەگاتە نزیكەی )6( ڕۆژ، 
بەڵام ثايرۆنینی سێ  یۆدی نزیكەی )1-2( ڕۆژە، ئەگەر بە هۆڕمۆنە پڕۆتینیەكان 
بەراورد بكرێن، كە تەمەنیان لە چەند خولەكێك تێپەڕناكات. دوای تەواوبوون 

لە فرمانەكەی، بەم شێوەیە كۆتایی پێدەهێنرێت و لەشی لێڕزگار دەكرێت:
ثايرۆیدە  لە  یۆدەكە  شانەكان  لە  زۆر  دەكرێتەوە:  لێجیا  یۆدەكەی   -1

هۆڕمۆنەكان جیادەكەنەوە، وای لێدەكەن سست و تەمەڵ بن.
جگەر هۆڕمۆنەكانی )T3,T4( دەبەستێتەوە بە ترشی گلوكۆرۆنیكەوە   -2
)Glucuronic Acid( و بە شێوەیەكی كەمیش دەیانبەستێتەوە بە گۆگردەكانەوە 
وە  زراوەوە  ئاوگی  لەڕێی  دەبێت  ڕزگ��اری  تریش  هەندێكی  لە   )Sulfates(
هەندێكی كەشیان دووبارە دەمژرێتەوە ئەوەشی دەمێنێتەەوە لەڕێی پاشەڕۆ، 
مەمك  خانەكانی  بەرەو  هەندێكیشی  دوورنییە  دەرەوە،  دەكرێنە  میزەوە  یان 

بڕۆن لەوێوە لەگەڵ شیردا بكرێنەدەرەوە.

بەشی هەژدەیەم:
Supra Renal Gland ڕژێنەی سەر گورچیلە

.(Adrenal Gland) پێشی دەوترێت ڕژێنەی ئەدرینالین
پێكهاتەی توێكاری:

 ڕژێنەی سەر گورچیلە بریتییە لە جۆرێك كوێرە ڕژێن، كە هەریەكەیان 
چەقیوەتە ناو چینە چەورییەكەی سەر گورچیلە )ڕژێنێكیان لەسەر گورچیلەی 
ڕاست و ئەوی تریان لەسەر گورچیلەی چەپ(. لە ڕووی توێكاریییەوە ڕژێنەی 
سەر گورچیلە دەكرێت بە دوو بەشەوە: توێكڵی ڕژێن )Cortex(، كە هۆڕمۆنە 
كاتیكۆلە  كە   ،)Medulla( ڕژێن  كڕۆكی  هەروەها  دەردەدات،  سترۆیدەكان 
)Catecholamines( دەردەدات. لەگەڵ ئەوەدا ئەم دوو بەشە  ئەمینییەكان 
لە هەمان ڕژێندا پێكەوە نووساون و لە یەك سەرچاوەوە خوێن و دەماریان 
بۆ دێت، بەڵام لە فرماندا پێكەوە نەبەستراونەتەوە. بەشی توێكڵی ئەم ڕژێنە 
چونكە  ژیان،  بەردەوامی  بۆ  پێویست  و  ڕاستەوخۆ  بەرپرسی  بە  دادەنرێت 
ڕۆڵێكی  ڕژێنە  ئەم  كڕۆكی  بەشی  مردن.  هۆی  دەبێتە  لەش  لە  لێكردنەوەی 
كۆئەندامی  بەسۆزە  بە  هەیەتی  كە  پەیوەندیەی  ئەو  لەڕێی  دەگێڕێت  گرنگ 
دەمارەوە )Sympathetic NS.(. لەگەڵ ئەوەشدا زۆر پێویست نییە لە زیندە 
فرمانەكاندا، چونكە دەتوانرێت بەهۆی هۆڕمۆنی ترەوە شوێنی بگیرێتەوە، واتە 
بەكارهێنانی سەرچاوەی تر لە هۆڕمۆن. بۆ ئاشنا بوون بە فرمانی ئەم ڕژێنە، 
پێویستە یەكەم جار لەو كاریگەرییە فەسلەجییانە بگەین، كە لێكردنەوەی ئەم 

ڕژێنە دوای خۆی جێیاندەهێڵێت )Adrenal actomy( وەك:

كاریگەرییە فەسلەجییەكانی سەر كرداری هەرس:  -1
نەمانی ئارەزووی خواردن، هاتنەخوارەوەی ئاستی مژین هەروەها گێژبوون 

و ڕشانەوە لەگەڵیدا سكچوون.
كاریگەریی فەسلەجی لەسەر سوڕی خوێن:  -2

كەمبوونەوەی  خوێن،  پەستانی  نزمبوونەوەی  خوێن،  خەستبوونەوەی 
ڕۆشتنی خوێن، هاتنە خوارەوەی ئاستی سۆدیۆم و كلۆر و بیكاربۆنەكان و 
گلوكۆز لە خوێندا، بەرزبوونەوەی ئاستی پۆتاسیۆم و نایترۆجینە ناپڕۆتینییەكان 

)Non-Protein Nitrogen( لە خوێندا.
كاریگەریی فەسلەجی لەسەر شانەكان:  -3

 ،)Muscular Asthenia( پ��وك��ان��ەوە  م��اس��وول��ك��ە  ب��ە  ت��ووش��ب��وون 
هاتنەخوارەوەی ئاستی سۆدیۆم لە شانە ماسولكەكاندا، بەرزبوونەوەی ئاستی 
ناو  دابەزینی گلایكۆجینی كۆكراوەی  لە ماسوولكە شانەدا،  پۆتاسیۆم  و  ئاو 

ماسولكە شانە و جگەر.
كاریگەریی فەسلەجی لەسەر كۆئەندامی میز:  -4

ونكردنی  ك��ەم  ئ��او،  و  بیكاربۆنەكان  و  كلۆر  و  سۆدیۆم  ونكردنی  زۆر 
پۆتاسیۆم و نایترۆجین.

كاریگەریی فەسلەجی لەسەر گەشە:  -5
وەستاندنی گەشە و ونكردنی كێشی لەش.

كاریگەریی فەسلەجی لەسەر بەرگری:  -6
كەمبوونەوەی توانای بەرگەگرتنی هیلاكبوون.

 (Adrenal Cortex) 1-بەشی توێكڵی ڕژێنەی سەر گورچیلە
 بەشی توێكڵ لە ڕژێنەی سەر گورچیلە ئەو بەشەیە، كە دەكەوێتە دیوی 
دەرەوەی قاوغی ڕژێنەكە و بەشێكی گرنگە، كە ژیانی پێوە بەستراوە جگە لەو 
ڕۆڵانەی، كە لە ڕێكخستنی زیندە كردارەكانی ناو لەش دا دەیگێڕێت، یەكەم 

كەس كە دیاردەكانی كەم و كوڕی فرمانەكانی ئەم بەشەی ڕوونكردەوە زانا 
تۆماس ئەدیسۆن بوو لە ساڵی) 1844( دا لەبەرئەوە بە ناوی خۆیەوە ناونرا 
ڕژێنەی  لەم  توێكڵ  بەشی   )  Addisson s disease( ئەدیسۆن  نەخۆشیی 

سەر گورچیلە لە 3 چینی جیا پێكهاتووە:
گرمۆڵەیی(  )ن��اوچ��ەی  گلۆمیریولۆسا  پێیدەڵێن  ك��ە  دەرەوە،  ا-چینی 
دەردان��ی  لە  و  ڕژێنەكەوە  قاوغی  نزیك  دەكەوێتە  كە   ،)Glomerulosa(

هۆڕمۆنە ستیرۆیدە توێكڵییە خوێدارەكان بەرپرسە.
لە  ئەمەیان  ناسراوە:   )Fasculata( )فاسكیولاتا(  بە  كە  ناوەند،  ب-چینی 

دەردانی هۆڕمۆنە ستیرۆیدییە توێكڵییە شەكرییەكان بەرپرسە.
بەرپرسە:   )Reticularis( )ریتیكیولارس(  بە  بەرپرسە  كە  ناوەوە،  ج-چینی 
ئەمەیان لە دەردانی هۆڕمۆنە ستیرۆیدە توخمییەكان بەرپرسە. لە باڵندەكاندا ئەم 
ئەم چینە  بەڵكو  لە شیردەرەكانداهەیە،  ئەوەی  دیاریكراوی، وەك  بە  نییە  چینە 

لەگەڵ شانە كرۆماتینییەكاندا بە تێكەڵی هەیە.
 زیاتر لە 50 جۆر لە ستیرۆیدەكان هەن، كە دەتوانرێت لە توێكڵی ڕژێنەی 
لە هێلكەدان و گونەكان و ویڵاش(، كە  بكرێن )وەك  سەر گورچیلەدا دروست 

گرنگەكانیان لەو سێ كۆمەڵە ستیرۆیدەدا خۆیان دەبیننەوە:
-ستیرۆیدە توێكڵییە شەكرییەكان )Glucocorticoids( بەشێوەیەكی سەرەكی 
بەشداریدەكەن لە زیندەگۆڕانەكانی هەریەك لە پڕۆتین و شەكر و چەورییەكا، 
 )Anti-inflammatory( هەوكردن  دژە  ڕۆڵی  بە  هەڵدەستن  كە  لەوەی،  جگە 
گرنگترینیان كۆرتیزۆل و كۆرتیكۆستیرۆن و 11 هایدرۆكۆرتیكۆستیرۆنی لێكراوە 

هەروەها كۆرتیزۆن.
-ستیرۆیدە توێكڵییە خوێییەكان )Mineral Corticoids(: بەشداری هاوسەنگی 
ئاو و خوێی لەش دەكەن، گرنگترینیان: كۆتیكۆستیرۆنی ئۆكسجین لێدەرهێنراو 

)Doc( و 11 كۆرتیزۆلی ئۆكسجین لێدەرهێنراو، هەروەها ئەڵدۆستیرۆن.

بریتین   :)Adrenal Sex Hormone( توخمییەكان  توێكڵییە  -ستیرۆیدە 
لە هۆڕمۆنە توخمییە چەورییەكان لەكاتی دروستكردنی هۆڕمۆنە توێكڵییەكاندا 
بریتین  گرنگترینیشیان  دروستدەكرێن،  سەرەتایی  لێوەرگیراوەیەكی  وەك 
كەم  ڕێژەیەكی  بە  بەڵام  تێستۆستیرۆن،  و  ئیسترۆجین  و  پڕۆجیسترۆن  لە 

دەردەدرێن

زیندە بەرهەمهێنانی ستیرۆیدەكان:
ڕژێنانەی  ئ��ەو  دەزان���را  وا  دۆزران���ەوە،  ستیرۆیدەكان  هۆڕمۆنە  كاتێك   
وێڵاش....هتد(،  و  گورچیلە  سەر  ڕژێنەی  و  ڕژێنەكان  )توخمە  دەریاندەدەن 
هۆكاری تایبەتیان بۆ دروستكردنی ئەم هۆڕمۆنانە هەیە، بەڵام بە پێشكەوتنی 
ڕژێنانەدا  لەم  كە  دروستكردن،  هەنگاوەكانی  زۆربەی  كە  دەرك��ەوت  زانست 

ڕوودەدات، لە زۆربەی كارلێكە ئەنزیمییەكاندا هاوشێوەیە.
دروستكردنی هۆڕمۆنە ستیرۆیدەكان سێ هەنگاوی سەرەكی دەبڕن، كە 

ئەمانەن:
زیندە بەرهەمهێنانی كۆلیسترۆڵ لە ئەسیتێیتەكان.  -1

بەرهەهێنانی ئاوێتەی سەرەتایی پێویست بۆ دروستكردنی هۆڕمۆنە   -2
خوازراوەكان.

 OH(( هایدرۆكسیل  )كیتۆن(  كۆمەڵەی  )زی��ادك��ردن��ی(  وەسەرنانی   -3
Hydroxylation(( بۆ دەستكەوتنی ئاوێتەی خوازراو ) ئەم هەنگاوە بەندە بە 

چالاكیی ئەنزیمی هەریەك لەو ڕژێنانەی، كە ئاماژەیان بۆ كراوە(.
هۆڕمۆنە ستیرۆیدە توێكڵییەكانی ڕژێنەی سەر گورچیلە

كاتی  لە  خوێییەكان  و  شەكرییەكان  ستیرۆیدە  هۆڕمۆنە  ئ��ەوەدا  لەگەڵ   
دەگرنەبەر،  یەكگرتوو  هەنگاوی  ڕژێنەكە  توێكڵی  ن��او  لە  دروستكردنیاندا 
هەروەها بە فرمانی فەسلەجی هاوشێوە هەڵدەستن، بەڵام لە ڕووی پێكهاتنی 

كیمیاییانەوە كەمێك جیاوازن، بۆ ئەوەی ڕۆڵی ئەم دوو پێكهاتەیە لە فرمانەكانی 
لەشدا دەربخەین، هەریەكەیان بە جیا باسدەكەین.

)Glucocorticoids) ا-هۆڕمۆنە توێكڵییە شەكرییەكان
 فرمان

 هایدرۆكسی كۆرتیزۆن و كۆرتیزۆل بە گرنگترین هۆڕمۆنە شەكرییەكان 
دادەنرێن، كە لەلایەن توێكڵی ڕژێنەی سەر گورچیلەوە دەردەدرێن. هایدرۆكسی 
كۆرتیزۆن بەزۆری لە قرتێنەرەكاندا هەیە، بەڵام كۆرتیزۆل لە مرۆڤ و بەراز و 
سەگدا زۆرە. بەڵام گیانەوەرە كاوێژكەرەكان دەتوانن بەشی پێویست لە هەردوو 
هۆڕمۆنەكە دەربدەن. بەهەرحاڵ هۆڕمۆنی كۆرتیزۆل زیاتر كاریگەری هەیە 
لەسەر زیندە فرمانەكانی لەش، لە ناویشیاندا زیندەگۆڕانی ماددە خۆراكییەكان 
)شەكر و پڕۆتین و چەورییەكان(، هەروەها دەستبەسەرداگرتنی هەوكردنەكان 
لە لەشدا، جگەلەو ڕۆڵەی كە دەتوانێت لە هەندێك زیندەگۆڕانی تردا بیگێڕێت، 
بەتایبەتی لەو كاتانەدا، كە لەش تووشی ئەرك و ماندوو بوون دەبێت، واتە 
هۆڕمۆنی كۆرتیزۆل بووەتە ئەو هۆڕمۆنەی، كە بەردەوام وەڵامدانەوەی بۆ 
بارەسەختەكان  هۆڕمۆنی  پێشیدەڵێن  لەبەرئەوە  هەیە،  ئەركەكان  زۆرب��ەی 

)Stress Hormone(. دەتوانین فرمانەكانی لەمانەدا كورتبكەینەوە: 

گۆڕینی شەكر:
- هانی دروستكردنی گلوكۆز )Gluconeogensis( دەدات، بەتایبەتی لە 

جگەردا لە سەرچاوە نا شەكرییەكانی وەك چەوری ترشە چەورییەكان.
-سوود وەرگرتنی لەش لە گلوكۆز كەمدەكاتەوە واتە كۆكردنەوەی گلوكۆز 

زۆر دەكات.
-بنیادنانی گلایكۆجین لە شانەكاندا زۆر دەكات، بەتایبەتی جگەر.

و   )Hyperglycemia( ف��رەش��ەك��ری  دی��اردەك��ان��ی  دەرك��ەوت��ن��ی  -ه��ان��ی 
نیشانەی  دوورنییە  كە  دەدات،   )Glucose Urea( میزدا  لە  گلوكۆزی  فرە 
نەخۆشیی شەكرە بن. لەبەرئەوە هۆڕمۆنی كۆرتیزۆل لە زۆربەی باردا وا لە 

قەڵەمدەدرێت كە دژ بە فرمانەكانی هۆڕمۆنی ئەنسۆلینە.

گۆڕینی پڕۆتین:
 هۆڕمۆنی كۆرتیزۆل كاریگەری نەرێنی دەكاتە سەر دروستكردنی پڕۆتین 
لە لەشدا، لەو پێكهاتوانە دادەنرێت، كە لە ڕووخاندنی پڕۆتیندا بەشداری دەكات، 
كە دەبێتەهۆی هاوسەنگییەكی نەرێنی بۆ نایترۆجین لەبەر چوونە دەرەوەی 
بەشێكی زۆر لە نایترۆجین لەگەڵ میزدا هەروەها ترشی یۆریا. ئەنجامی ئەم 
ماسولكەكانی  لاوازبوونی  و  گەشە  ڕادەی  هاتنەخوارەوەی  كاریگەرییەش، 
لەدوایە، هەروەها توانای گیانەوەر بۆ بەرگری لە نەخۆشییەكان كەم دەكاتەوە، 
دەركەوتنی  لە  جگە  دێتەخوارەوە  دژەتەنەكان  بەرهەمهێنانی  ڕادەی  چونكە 

بەشێكی زۆر لە ترشی ئەمینی، كە ئاسایی بۆ گلوكۆز دەگۆڕێت.

گۆڕینی چەوری
 ڕۆڵی هۆڕمۆنی كۆرتیزۆل لە گۆڕینی چەوریدایە، بۆ ترشی چەوری ئەوەش 
دەبێتەهۆی كەم كردنەوەی چەوری كۆكراوەی لەش، ئەمە جگە لە كاریگەرییە 
نەرێنییەكەی بۆ سەر دروستكردنی چەوری نوێ. لە هەندێك لە خانەكانی لەشدا 
بەرزبوونەوەی خەستی ترشە چەورییەكان یارمەتی دەرپەڕاندنی وزە دەدات، 
بەڵام كاریگەریی نەرێنی دەكاتە سەر توانای پەردەی خانەكان، كە بتوانن لە 
خوێنەوە گلوكۆز وەربگرن، كە ئەمەش دوورنییە ببێتەهۆی دەركەوتنی تەنە 

.)Ketosis( كیتۆنییەكان واتە تووشبون بە نەخۆشیی كیتۆسس

دژ بە هەوكردن
كاریگەرییەكانی  ك��ردن��ەوەی  ك��ەم  بۆ  ك��اردەك��ات  كۆرتیزۆل  هۆڕمۆنی   
بە  ئازار  و  برینداربوون  و  بڕین  لەئەنجامی  هەوكردن  بە  لەش  تووشبوونی 
هۆكاری كیمیایی، یان فەسلەجییەوە بێت ئەویش بە كەم كردنەوەی دیاردەكانی 
لەڕێی  ئازار  و  ئاوساندن  و  گەرمی  پلەی  بەرزبوونەوەی  وەك  هەوكردنەكە 
بەرەنگاربوونەوە و وەستاندنی وەڵامدانەوەی بەستەرە شانەكان بەم ڕێگایانەی 

خوارەوە:
و   )Fibroblasts( دروس��ت��ك��ەرەك��ان  ڕی��ش��اڵ  چ��الاك��ی��ی  -وەس��ت��ان��دن��ی 

.)Granulomas( دروستكردنی گرانیۆلۆماس
-پاڵنان بە خڕۆكە سپییە هاوتا و تاكەكانەوە بەرەو ناوچەی پێكانەكە.

شانە  لە  لایسۆسۆمەكان  ناو  ئەنزیمییەكانی  چالاكییە  لە  -پارێزگاریكردن 
پێكراوەكاندا و پاراستنیان لە لەناوچوون.

-كەمكردنەوەی بەرهەمهێنانی دژە تەنەكان و هەروەها لیمفە خانە و ترشە 
خانەكان.

لە  لێهاتووە  وای  ك��ۆرت��ی��زۆل  هۆڕمۆنی  ك��ە  دەگەیەنێت،  ئ��ەوە  ئ��ەم��ەش 
چارەسەركردنی زۆر لە هەوكردنەكانی جومگە و پێستدا بەكاربهێنرێت.

 جگە لەم فرمانانە، هۆڕمۆنی كۆرتیزۆل زۆر فرمانی تری گشتی دەبینێت، 
هاوكاری دەكات لە ڕێكخستنی هاوسەنگی ئایۆنی و دژەتەنەكان و جێگیركردنی 
سوڕی  نەخۆشییەكانی  لە  بەكاردەهێنرێت  هەروەها  دا،  چێنراوەكان  ئەندامە 
)زۆر  گ��ەدە  هەرسكەرەكانی  ئاوگە  ڕێكخستنی  و  )لوولەخوێنەكان(  خوێن 
ڕێكخستنی  لە  دەس��ت��وەردەدات  هەروەها   ،)HCL ترشی  و  پیپسین  دەردان��ی 

هەندێك گۆڕانكاری ڕەفتاری، كە لە زیندەوەردا ڕوودەدات.
قۆناغەكانی  لە  دەیكات  شەكری  توێكڵی  هۆڕمۆنی  كە  فرمان،  گرنگترین   
كۆرپەلەییدا، بریتییە لە یارمەتیدانی لە پەرەسەندنی سییەكان و بەرهەمهێنانی 

سییەكان  جوڵەی  ئاسانكردنی  بۆ  كە   )Surfactant( ڕووتەختەكان  م��اددە 
پێویستن لەناو قەفەزەی سنگدا لەدوای لەدایكبوون.

میكانیزمی كاری هۆڕمۆنە توێكڵییە شەكرییەكان:
چەورییەوە  لە  كە  هۆڕمۆنانەن،  ل��ەو  شەكرییەكان  توێكڵییە  هۆڕمۆنە   
وەرگیراون، لەبەرئەوە فرمانەكەی جێبەجێدەكات لەڕێی یەكگرتنییەوە بە وەرگرە 
تایبەتەكەیەوە لەناو سایتۆپلازمی خانەكەدا، كە زنجیرەیەك زیندە كارلێك بە 
دوای خۆیدا دەهێنێت و بەهۆیەوە ناوك دەخرێتە گەڕ بۆ بنیادنانی ناوكە ترشی 
ڕایبۆزی )RNA( بۆ دروستكردنی ئەو ئەنزیمانەی، كە بۆ تەواو كردنی فرمانی 

هۆڕمۆنەكە پێویستن، بە پێی جۆری كاریگەری و جۆری وەڵامدانەوەكە.
میكانیزمی ڕێكخستنی دەردانی هۆڕمۆنەكانی توێكڵە شەكرییەكان:

توێكڵی  پیتیوتەرە و  و  ڕاخەر  ژێر  تەنۆچكەی  نێوان  تەوەرەیی  پەیوەندی 
ڕژێنەی سەر گورچیلە:

 هەرچەندە لە سەرەتاوە زۆر بە كورتی لە چوارچێوەی پێچی كاردانەوەدا 
ئاماژەمان بەم باسە كردووە، بەڵام باسەكە پێویستی بە ڕوونكردنەوەی زیاتر 

هەیە.
ژێر  دەكەوێتە  سەرەكی،  شێوەیەكی  بە  كۆرتیزۆل  هۆڕمۆنی  دەردان��ی   
كە   ،)ACTH( هۆڕمۆنی  دەردان��ی  و  پیتیوتەرە  ڕژێنەی  چالاكیی  كاریگەریی 
ئەویش ملكەچی هۆڕمۆنی )CRH( لە تەنۆچكەی ژێر ڕاخەرەوە. لە نەبوونی 
)ACTH(دا ڕژێنەی سەر گورچیلە دەتوانێت ڕێژەیەكی دیاریكراو  هۆڕمۆنی 
لە هۆڕمۆنی كۆرتیزۆل دەربدات، بەڵام لە كاتێكدا گیانەوەرەكە بەرەو ڕووی 
)نەخۆشی,  ناوەكی  یان  كیمیایی(،  یان  )ژینگەیی، خۆراكی،  دەرەكی  ئەركێكی 

هەوكردن....هتد( دەبێتەوە. 

سەر  ڕژێنەی  توێكڵی  لە  كۆرتیزۆل  هۆڕمۆنی  دەردان��ی  كات  ئەو  ئ��ەوا   
گورچیلەوە بە شێوەیەكی سەرەكی پشت بە )ACTH( دەبەستێت.

 ،)ACTH( زۆر هۆ هەن، كە كاریگەرییان هەیە لەسەر دەردانی هۆڕمۆنی 
كۆرتیزۆل،  هۆڕمۆنی  دەردان��ی  سەر  كاردەكاتە  خۆیەوە  لەڕێی  ئەویش  كە 
لەوانە گرنگترینیان پەیوەندی نێوان ئاستی هۆڕمۆنی كۆرتیزۆل لە خوێندا و 
ئاستی دەردانی )ACTH( لە ڕژێنەی پیتیوتەرەدا. بەڵگەی ڕوون هەیە ئاماژە 
بەوە دەكات، كە ئاستی كۆرتیزۆل لە خوێندا كاریگەریی ئەرێنی یان نەرێنی 
كۆرتیزۆل  هۆڕمۆنی  زۆربوونی   )ACTH( و   )CRH( چالاكی  لەسەر  هەیە 
كاریگەریی نەرێنی دەبێت لەسەر ئاستی تەنۆچكەی ژێر ڕاخەرە، یان لەسەر 
 )ACTH( وە )CRH( ئاستی پیتیوتەرە و دەبێتە هۆی كەم دەردانی هۆڕمۆنی
لەكاتێكدا هاتنەخوارەوەی ئاستی كۆرتیزۆل لە خوێندا كاریگەریی ئەرێنی دەبێت، 
لەسەر هەردوو ئاستەكە. جگە لە هۆكارەكانی شوێنەوار، كە كاریگەرییان هەیە 
كاتژمێریش  زیندە  هەروەها  گورچیلە،  سەر  ڕژێنەی  توێكڵی  فرمانی  لەسەر 
)Biological Clock( ڕۆڵی خۆی هەیە، ئەویش لەڕووی درێژی و كورتی 
دەردان��ی  چالاكی  لەسەر  بەهێز  كاریگەریی  كە  ڕۆژدا،  لە  ڕووناكی  و  خۆر 
كۆرتیزۆل جێدەهێڵێت. چونكە لە گیانەوەرە شەوگەڕەكاندا وەك قرتێنەرەكان، 
كە چالاكییان لە شەودایە )Nocturnal( خەستی كۆرتیزۆل تێیاندا لە سەرەتای 
تاریكبوونەوە دەست بە بەرزبوونەوە دەكات، پاشان دێتەخوارەوە بۆ نزمترین 
لە ڕۆژدایە  ئاست پێش خۆر هەڵهاتن. بەڵام لەو گیانەوەرانەدا كە چالاكییان 
)Diurnal( خەستی ئەم هۆڕمۆنە تێیاندا لە كاتژمێرەكانی سەر لە بەیانییەوە 
دەگاتە بەرزترین ئاست، پاشان دێتەوە نزمترین ئاست لە سەرەتای شەودا. لەو 
هۆڕمۆنانەی تر، كە كاریگەرییان هەیە لەسەر دەردانی هۆڕمۆنی كۆرتیزۆل و 
هەروەها بە ئەرێنی كاردەكەنە سەر دەردانی هۆڕمۆنی )ACTH( لە پیتیوتەرە، 

بریتییە لە هیستامین و ئەنگیۆتینسین 2. 

زیندەگۆڕانی هۆڕمۆنە توێكڵییە شەكرییەكان:
كە  )ك��ۆرت��ی��زۆل(،  شەكرییەكان  توێكڵییە  هۆڕمۆنە  ی   %10 لە  نزیكەی   
دەردەدرێتە خوێنەوە لە شێوەی بەرەڵای نەبەستراودا دەمێننەوە. بەڵام ئەوەی 
دەمێنێتەوە لە هۆڕمۆنەكە بە پڕۆتینەكانی پلازماوە دەبەسترێتەوە، بەتایبەتی 
 Cortico Steroid Binding( گڵۆبیولینی بەستنەوەی ستیرۆیدە توێكڵییەكان
 )1t/2( هۆڕمۆنەكە  تەمەنی  نیوەی   .)Globulin, CBG or Transcortin
شەكرییانە  توێكڵییە  هۆڕمۆنە  لەم  ڕزگاربوون  كاژێرە.   2 نزیكەی  خوێندا  لە 
بەشێوەیەكی سەرەكی دوای تەواوبوونی فرمانەكانیان لەڕێی جگەرەوە دەبێت، 
ئەویش دوای یەكگرتنی لەگەڵا ترشی گڵۆكۆڕۆنیك )Glucuronic(، یان لەگەڵ 
 ،)%75( میزەوە  بەهۆی  و  دەتوێنەوە  ئ��اودا  لە  ئاوێتەیەكن  كە  گۆگردییەكان 
یان پیساییەوە )25%( دەكرێتە دەرەوە ئەمە جگە لەوەی كە جۆگەی هەرس 

دەتوانێت هەندێك لەم هۆڕمۆنە بمژێتەوە.

)Mineral Corticoids) ب-هۆڕمۆنە توێكڵییە خوێییەكان
 جگە لە هۆڕمۆنە توێكڵییە شەكرییەكان، ڕژێنەی سەر گورچیلە هۆڕمۆنی 
تریش دەردەدات، كە بۆ ژیانی گیانەوەران پێویستە. ئەم جۆرەیان بە هۆڕمۆنە 
ئەڵدۆستیرۆنە.  هۆڕمۆنی  گرنگنرینیان  كە  ن��اس��راوە،  خوێییەكان  توێكڵییە 
سەلمێنراوە،  گیانەوەران  ژیانی  بۆ  گورچیلە  سەر  ڕژێنەی  توێكڵی  گرنگی 
چونكە لێكردنەوەی بەشی توێكڵ لە ڕژێنەی سەر گورچیلە بووەهۆی مردنی 
تێكچوونی  بە  ژیان  بۆ  بەشە  ئەم  گرنگی  ڕۆژ.   10-5 پاش  لە  گیانەوەرەكە 

فرمانەكاندا دەردەكەوێت، دوای لێكردنەوەی وەك:
زۆربوونی پۆتاسیۆم لە ناو شلەكانی دەرەوەی خانەدا.  -1

هۆی  دەبێتە  كە  م��ی��زەوە،  لەڕێی  سۆدیۆم  دەرەوەی  زۆرك��ردن��ەوە   -2

هاتنەخوارەوەیەكی بەرچاو لە خەستی سۆدیۆم لە شلەكانی دەرەوەی خانەدا.
زۆربوونی قەبارەی خوێ و شلەكان لە دەرەوەی خانەكاندا.  -3

كەم وكوڕییەكی ئاشكرا لە فرمانی دڵدا، كە لە هەندێك باردا بووەتە   -4
.)Heart Shock( هۆی ڕوودانی وەستانی دڵ

فرمانی هۆڕمۆنە توێكڵییە خوێییەكان:
گرنگ  ڕۆڵێكی  ئەڵدۆستیرۆن  بەتایبەتی  خوێییەكان  توێكڵییە  هۆڕمۆنە   
دەرەوەی  بەشی  لە  پۆتاسیۆم  و  خوێكانی سۆدیۆم  ڕێكخستنی  لە  دەگێڕێت 
لەسەر  دەبینێت  ڕۆڵە  ئەم  ئاشكرا  بەشێوەیەكی  هۆڕمۆنە  ئەم  دا.  خانەكان 
بۆریچكە پێچاوپێچە دوورەكان و بە كەمیش لەسەر كۆبۆریچكە وپێچی هینلی 
)Loop of Henle(، جگە لە كاریگەرییەكەی لەسەر ئارەقە ڕژێن و لیكە ڕژێن 
و كۆڵۆن و هی تریش لەڕێی چالاككردنی ئاڵوگۆڕی سۆدیۆم و پۆتاسیۆم لە 

نێوان ناوەند و دەرەوەی خانەكان دا بەم شێوەیەی خوارەوە:
كە  خ��وێ��ن،  ن��او  ب��ۆ  بۆریچكەكانەوە  ل��ە  س��ۆدی��ۆم  م��ژی��ن��ەوەی  زۆر   -1
مژینەوەی  لەگەڵیدا  كە  سۆدیۆم،  ونكردنی  ڕادەی  كەمكردنەوەی  دەبێتەهۆی 

كلۆر و بیكاربۆنەكان بەرزدەبێتەوە
زۆر مژینەوەی ئاو لە بۆریچكەكانەوە بۆ ناو خوێن لەگەڵ زۆربوونی   -2
قەبارەی شلەكان لە دەرەوەی خانەدا، ئەویش بەهۆی ئەو جیاوازییە لە پەستانی 
ئەزمۆزییەوە، كە لە ئەنجامی مژینی سۆدیۆمەوە دێتە ئاراوە، كە دوور نییە 

ئەمە ببێتە هۆی تێكچوونی سوڕی خوێن و لوولە كۆئەندام.
 زۆربوونی ئایۆنەكانی سۆدیۆم و كلۆر و بیكاربۆنەكان وە هاتنەخوارەوەی 
ئاسایی  خانە  دەرەوەی  شلەكانی  لەناو  هایدرۆجین  و  پۆتاسیۆم  ئایۆنەكانی 
زۆربوونی قەباەی ئاو بەدوای خۆیدا دێنێت. هەروەها بەرزبوونەوەی قەبارەی 
ئاو دەبێتە هۆی دەركەوتنی ئەو دیاردانەی كە پێیدەڵێن ئاوبەنگ، یان ئۆدیما 



  عبدالرحمن حمە چاوش .......... هـۆڕمـۆن لەژیانی مرۆڤدا

243

پاڵنانی خوێن و  ڕادەی  بەرزبوونەوەی  كاتدا  لەهەمان   )Odema( )ئاوسان( 
پەستانی خوێنبەر.

میكانیزمێكی  بە  كە  میزەوە،  لەڕێی  پۆتاسیۆم  ك��ردن��ەدەرەوەی  زۆر   -3
هاوسەنگی  دروستكردنی  بۆ  سۆدیۆم  گێڕانەوەی  بۆ  دادەن��رێ��ت  پێچەوانە 
لەنێوانیاندا لە هەردوو دیوی پەردەی خانەكە بە بوونی ترومپای سۆدیۆم و 

پۆتاسیۆم.
دیاردەكانی  دەركەوتنی  دەبێتەهۆی  ئەڵدۆستیرۆن  فرەدەردانی هۆڕمۆنی   
تفتی )Alkalosis( ئەویش بەهۆی گێڕانەوەی سۆدیۆمی ناو شلەكانی دەرەوەی 
وەسەرنانی  و  دەردان  بۆ  نیفرۆن  خانەكانی  هاندانی  لەبەرامبەر  خانەكان 
ئەو  جێگرتنەوەی  بۆ  میز  ن��او  بۆ  هایدرۆجینەكان  ئایۆنە  ی  )زی��ادك��ردن( 
سۆدیۆمەی بۆ ناو خوێن گەڕێنراوەتەوە. ئایۆنەكانی هایدرۆجین ڕاستەوخۆ 
ئاوێتە  دروستبوونی  هۆی  دەبێتە  ئەمە  كە  دەكرێنەوە،  كاربۆنیك  ترشی  لە 
بیكاربۆنییەكان، كە لەگەڵ ئایۆنەكانی سۆدیۆمدا بۆ دروستكردنی بیكاربۆناتی 
سۆدیۆم یەكدەگرن، كە دەبێتەهۆی بەرزبوونەوەی )PH(ی خوێن، لەبەرئەوە 
زۆربوونی ئەڵدۆستیرۆن بە ئاسایی دەبێتەهۆی دەركەوتنی دیاردەكانی تفتی، 

بەڵام كەمی ئەم هۆڕمۆنە دەبێتەهۆی دەركەوتنی دیاردەكانی ترشی.
 كەمی ئەڵدۆستیرۆن مەترسیدارترە لەسەر ژیانی گیانەوەر، كە دوور نییە 
ببێتە هۆی مردنی. هۆكەشی دەگەڕێتەوە بۆ ونبوونی ئایۆنەكانی سۆدیۆم و 
كلۆر و بیكاربۆنەكان و ئاو لە لەشدا، ئەمە جگە لە هاتنەخوارەوەی قەبارەی 
و وەستاندنی سوڕی خوێن  پەستانی خوێن  و  دڵ  پاڵنانی  تێكڕایی  و  خوێن 
لەگەڵیاندا ودەركەوتنی دیاردەی ترشەڵۆكی كە دوورنییە بۆ گیان لەدەستدانی 
گیانەوەرەكە بەس بێت. لەسەر ئەوەشەوە زۆربوونی خەستی پۆتاسیۆم لەناو 

خانەكاندا، ئەویش دەبێتەهۆی روودانی بەژەهربوون لەو خانانەدا.
گواستنەوەی  لە  بكەین  ئەڵدۆستیرۆن  ڕۆڵ��ی  بە  ئاماژە  لێرەدا  پێویستە   

سۆدیۆمدا، كە زۆر لە ڕۆڵی هۆڕمۆنی )ADH( دەچێت و هەروەها دادەنرێت 
بە پاڵپشتێكیش بۆی تەنها ئەوە نەبێت، كە خانەی بەئامانجكراوی هەردووكیان 
جیاوازن و وەك یەك نین، بەڵكو هاوتەریب و تەواوكەری یەكن لە بۆریچكە 

لوولە دوورەكانی نیفرۆنی گورچیلەدا.

:)Angiotensin) ئەنگیۆتینسین ،(Renin) میكانیزمی كاری رنین
دەبینین  )گورچیلۆك(،  نیفرۆن  توێكاری  پێكهاتنی  بۆ  بگەڕێینەوە  ئەگەر   
لە شوێنی گەیشتنی خوێنبەری هاتوو بۆ ناو نیفرۆن و گەیشتنی بە گرمۆڵە 
بە  هەن  دەنكۆڵەیی  ی  )ورد(  نەرمی  ماسوولكەیی  خانەی   )glomerulus(
ناسراون،   )Juxta glomerulus Apparatus-JGA( جاكستا  دەزگ��ای 
 ،)Renin( ئەمەیە سەرچاوەی سەرەكی پێكهاتووی پڕۆتینی ناسراو بە رنین
كە پێویستە بۆ بنیادنانی پێكهاتووی ئەنگیۆتینسین، كە بەرپرسی ڕاستەوخۆیە 

بۆ دەردانی هۆمۆنی ئەڵدۆستیرۆن.
 زۆر هۆ هەن هانی دەردانی هۆڕمۆنی ئەڵدۆستیرۆن دەدەن و چالاكی دەكەن، 
وەك هاتنە خوارەوەی پەستانی ئەو خوێنەی كە دێت بۆ تورەكەی بۆمان لە 
نیفرۆندا، هاتنە خوارەوەی ئاستی گلوكۆز، یان سۆدیۆم، یان پۆتاسیۆم و ئاو، 
كە دەبێتە هۆی زۆر دەردانی رنینی پێویست بۆ دروستكردنی ئەنگیۆتینسینی 
2، كە لەڕێی خۆیەوە هانی دەردانی هۆڕمۆنی ئەڵدۆستیرۆن دەدات لە توێكڵی 
ڕژێنەی سەر گورچیلەوە. زۆربوونی خەستی ئەنگیۆتینسین 2 كاردەكات بۆ 
گلوكۆز  ئاستی  زۆربوونی  هەروەها  ئەڵدۆستیرۆن،  هۆڕمۆنی  دەردانی  زۆر 
ڕاستەوخۆ، یان لەڕێی چالاككردنی فرمانی هەریەك لە )NE( و )E(، ئەمەجگە 
لە ڕۆڵە وەستێنەرەكەی بۆ رنین هۆڕمۆنی ئەڵدۆستیرۆن كاردەكات بۆ زوو 
لە  جگە  ئاو،  و  لە سۆدیۆم  هەریەك  مژینەوەی  و  پۆتاسیۆم  لە  ڕزگاربوون 
زۆر گرژكردنەوەی ماسوولكەكانی دڵ و بەرزكردنەوەی خوێنبەرە پەستان. 

زۆربوونی  و  پۆتاسیۆم  خەستی  دابەزینی  و  سۆدیۆم  خەستی  زۆربوونی 
ئەڵدۆستیرۆن  هۆڕمۆنی  دەردانی  وەستاندنی  بۆ  هەموویان  خوێن،  قەبارەی 

كاردەكەن.

)Adrenal Medulla) 2-بەشی كڕۆكی ڕژێنەی سەر گورچیلە
پێكهاتنی توێكاری:

 كڕۆكی ڕژێنەی سەر گورچیلە و بەسۆزە كۆئەندامی دەمار )سەمپەساوی(، 
هەردووكیان پێكەوە لە چینی دەرەتوێی كۆرپەلەییەوە )Ectoderm( پەیدادەبن. 
ئەم بەشە بریتییە لە دەمارە گرێی گۆڕاو، كە پێیاندەوترێت خانەكانی كڕۆمالفین 
)Chromalfin(، چونكە دەتوانێت بە كڕۆم ڕەنگ بكرێت. ئەم خانانە بەزۆری 
كە   ،)Postganglionic( دواوە  دەم��اری  گرێ  دوای  دەكەونە  كە  ئەوانەن، 
 )Preganglionic( بەردەوام لە پەیوەندیدان لەگەڵ خانەكانی پێش گرێ دەمار
ئەویش بە پێی جۆری ئاگادار كردنەوەكە، كە دەیانگاتێ. كڕۆكی ڕژێنەی سەر 
گورچیلە دادەنرێت بە بەشە فرمانییەكەی بەسۆزە كۆئەندامی دەمار، چونكە 
كۆئەندامەوە  ڕژێنە  كوێرە  بە  دەم��ار  كۆئەندامی  كە  پێكدەهێنێت  تەوەرێك 
بە كۆئەندامی بەسۆز و ڕژێنەی سەر گورچیلە  تەوەرەیە  ئەم  دەبەستێتەوە. 
)ئەدرینال( )Sympatho-Adrenal system( ناو دەبرێت.هەروەك لە وێنەی 

)5( دا ڕوونكراوەتەوە.

هۆڕمۆنەكانی كڕۆكی ڕژێنەی سەر گورچیلە:
 كڕۆكی ڕژێنەی سەر گورچیلە هەڵدەستێت بە دەردانی هۆڕمۆنەكانی كاتیكۆل 
ئەمینەكان )Catechol amines(، ئەمانە بریتین لە پێكهاتووە هۆڕمۆنییەكان، 
كە كۆمەڵەی )بەنزین( لەخۆدەگرن بە بەستراوەیی لەگەڵ كۆمەڵەی )ئەمین( كە 

هەستی سۆز و خۆشەویستی دەدەن بە لەش، كە گرنگترینیان ئەمانەن:

ا-ئیپینێفرین، یان ئەدرینالین، كە بە )E( هێما دەكرێت.
ب-نۆرئیپینێفرین، یان نۆر ئەدرینالین، كە بە )NE( هێما دەكرێت.

 )CH3( )Methyl( میثایە  كۆمەڵەی  كە  جیادەكرێتەوە،  بەوە  ئیپینێفرین   
ئەم  دروستكردنی  لەكاتی  نییە.  دا   )NE( نۆرئیپینێفرین  لە  كە  لەخۆدەگرێت 
 )Dopa( دوپا  پێیدەڵێن  كە  بەرهەمدێت  كیمیایی  ئاوێتەیەكی  دوو هۆڕمۆنەدا 
وەك پێكهاتوویەكی نێوانی كە لە زۆربەی باردا وەك گوێزەرەوەیەكی كیمیایی 
دەماری )Neurotransmitter( ڕۆڵ دەبینێت نەك وەك هۆڕمۆن. دەبینین لە 
گیانەوەرە دڕندەكانی وەك پشیلەدا، نۆرئیپینێفرینیان )NE( تێدایە بە ڕێژەیەكی 
خەستتر لەوەی، كە لە گیانەوەرە هێمنەكاندا هەیە. ڕێژەی دەردانی هۆڕمۆنی 
لەو  بەتایبەتی  ئەوەندە،   4 نزیكەی  دەگاتە  مرۆڤدا  لە  هەندێكجار  ئیپینێفرین 

كاتانەدا، كە بەرەو ڕووی دۆخی نائاسایی دەبێتەوە.
 ئەم دوو هۆڕمۆنە دەردەدرێنەناو خوێنەوە و پێكەوە كاردەكەن لە پێناو 
ڕاهێنانی گیانەوەرەكە و ڕووبەڕووبوونەوەی دۆخە كتوپڕە ناهەموارەكان، كە 
دەبنە هۆی تێكدانی هاوسەنگی فیسیۆلۆجی، وەك ئەو دیاردانەی كە لەكاتی 
بەرگریكردن و ڕاكردندا )Fight or Flight( سەرهەڵدەدەن، وەڵامدانەوەكانیش 

ئەمانەن:
گۆڕینی ڕێڕەوی سوڕی خوێن بەرەو ماسولكەكان لەبری ئەوەی بۆ   -1

كۆئەندامی هەرس و زاوزێ و مەمكەكان بڕوات.
زۆركردنی ڕادەی لێدانی دڵ و هەناسە.  -2

گۆڕینی گلایكۆجین بۆ گلوكۆز.  -3
گۆڕینی چەوری بۆ ترشە چەورییەكان.  -4

كاركردن بۆ دەردانی هۆڕمۆنی )ACTH(، كە ئەمیش لەڕێی خۆیەوە   -5
هانی چالاكبوونی هۆڕمۆنەكانی توێكڵییە شەكرییەكان دەدات.

بەهەرحاڵ دەتوانین فرمانی هەریەك لە )E( و )NE( بە جیا ڕوونبكەینەوە:



  عبدالرحمن حمە چاوش .......... هـۆڕمـۆن لەژیانی مرۆڤدا

247

هۆڕمۆنی )E( ئەم كارانە دەكات:
لەڕێی  كتوپڕدا  لە ڕووداوی  لە كۆئەندامی سوڕاندا  پێویست  -گۆڕانكاری 

زیادكردنی پاڵنانی خوێن و پەستانی خوێنبەرەوە.
گۆڕینی  وەك  شەكرەكان  گۆڕینی  بەتایبەتی  میتابۆلیزمدا  لە  -گۆڕانكاری 
گلایكۆجین بۆ گلوكۆز لە جگەردا و هەروەها گلایكۆجین بۆ ترشی لاكتیك لە 

ماسولكەدا لە بارە كتوپڕەكاندا.
-هاندانی دەردانی هۆڕمۆنی )ACTH( و )TSH( و دوور نییە )FSH( و 

)LH(یش.
بەسۆزە  كۆتایی  لە  هۆڕمۆنێك  دەم��ارە  وەك   )NE( هۆڕمۆنی  كەچی   
ڕێكخستنی  ب��ۆ  پێویستیشە  ه���ەروەك  دەبینێت،  خ��ۆی  ڕۆڵ��ی  دەم��ارەك��ان��دا 
كۆئەندامە سوڕ و بەرزكردنەوەی بەرگری كۆتاییەكانی سوڕی خوێن لەكاتی 
ڕووداوەكاندا. كاتێك لەش بەرەنگاری جۆرێك لە ئەرك )ساردی و ئازار یان 
كەم ئۆكسجینی و كەم شەكری، یان تێكچوونی دەروونی....هتد( دەبێتەوە، خانە 
تایبەتمەندەكانی بەشی دواوەی تەنۆچكەی ژێر ڕاخەرە ئاگادار دەكرێتەوە بۆ 
بۆ  گرێوە  دەم��ارە  پێش  خانەكانی  لەڕێی  )ڕاگەیاندن(  لێشاو  دەم��ارە  ناردنی 
كڕۆكە بەش )خانە كڕۆماتینەكان لە خانەكانی پێش دەمارە گرێ( بۆ دەردانی 
)NE( ڕاستەوخۆ بە ناو سوڕی خوێن دا بەم  )E( و  لە هۆڕمۆنی  هەریەك 

شێوەیە:
دەردان������ی  ئاگاداركەر      ژێر ڕاخەر      بەسۆزەدەماری پێش گرێ   
دوای  خانەكانی  لە  كالسیۆم  ئایۆنی  بوونی  بە   )Ach( كۆلین  ئەسیتایەل 

دەمارەگرێ 
 

دەردان������ی  دەردان������ی ئاگاداركەر      ژێر ڕاخەر      بەسۆزەدەماری پێش گرێ    دەردان������ی ئاگاداركەر      ژێر ڕاخەر      بەسۆزەدەماری پێش گرێ    ئاگاداركەر      ژێر ڕاخەر      بەسۆزەدەماری پێش گرێ   

 (NE) خانە تایبەتەكانی هۆڕمۆنی 
 ڕێژە و جۆری ئەو هۆڕمۆنەی دەردەدرێ��ت )NE( و )E(، ناتوانرێت بە 
و  كاریگەرییەكەی  و  ئاگاداركەرەوەكە  جۆری  بەڵام  بكرێت،  دیاری  ئاسانی 
هۆڕمۆن  كام  ئەوەی  دیاریكردنی  لە  ڕۆڵدەبینن  وەرگرەكان  و  خانە  جۆری 
دەردەدرێت و بەچ خەستییەكیش، بۆ نموونە دابەزینی ئاستی شەكر لە خوێندا 
بەهۆی زۆربوونی هۆڕمۆنی ئەنسۆلین لە خوێندان كە دەبێتە هۆی زۆر دەردانی 
هۆڕمۆنی ئیپینێفرین، لە كاتێكدا زۆربوونی شەكر كار بۆ وەستاندنی دەكات. 
بەسۆزە دەمارەكان كە دەچن بۆ لوولە خوێنەكان لە كۆتاییەكانیاندا، هۆڕمۆنی 
)NE( دەردەدەن ئەویش دەبێتەهۆی تەسكبوونەوەی لوولە خوێنەكان. كاتێك 
دەروون��ی  تێكچوونی  ی��ان  هەڵسڵەمینەوە،  و  ت��رس  ڕووی  ب��ەرەو  گیانەوەر 
دەبێتەوە بەشێوەیەكی سەرەكی پشتدەبەستێت بە چالاكی هۆڕمۆنی ئیپینێفرین 

لەبەرئەوە پێیدەڵێن هۆڕمۆنی ترس.

زیندە بنیادنانی هۆڕمۆنەكانی كڕۆكی ڕژێنەی سەر گورچیلە:
و  دەم��اخ  خانەكانی  لە   )E( و   )NE( ئەمینەكان  كاتیكۆل  دروستكردنی   
دەمارەخانە بەسۆزەكان و ناو دەمارە گرێكانی كڕۆكی سەر گورچیلە )خانە 
یان  ئەویش  ثايرۆسین،  ئەمینی  ترشی  لە  ئەنجامدەدرێت  دا  كڕۆماتینەكان( 
 Phenyl( ئەلەنینەوە  فینال  ئەمینی  ترشی  لە  یان  خۆراكەوە  لە  ڕاستەوخۆ 

Alanine( لەڕێی ئەم هەنگاوانەی خوارەوە:

)Tyrosin Tyrosin Hydrolysis Di-hydroxy Phenyl Alanine )DOPA 1- تایرۆسین

DOPA(    decarboxylase Dopamine( -2

NE نۆر ئیپینێفرین     Dopamine B-hydroxylase -3

E ئیپینێفرین     NE Methyltransferase -4

تا  كۆدەكرێنەوە  دەنكۆڵەكاندا  لەناو   )E( و   )NE( هۆڕمۆنە  دوو  ئ��ەم   
كە   ،)Ach( كۆلینەوە  ئەسیتایەل  كیمیایی  گ��وێ��زەرەوەی  بەهۆی  كاتەی  ئەو 
كەوتوونەتە كۆتایی خانەكانی دوای دەمارە گرێكان ڕزگاردەكرێن. هۆڕمۆنی 
وەرگیراون،  ثايرۆسین  ئەمینی  ترشی  لە  كە  هۆڕمۆنانەن،  لەو   )E( و   )NE(
خانە  لەسەر  كاركردنی  چۆنیەتی  ب��ەڵام  ثايرۆید،  هۆڕمۆنەكانی  ه��ەروەك 
كەوتوونەتە  كە  ئەنجامدەدرێت،  دیاریكراوەوە  وەرگری  بەهۆی  ئامانجەكانی 
سەر دیوی دەرەوەی پەردەی ئەو خانانە. واتە وەك هۆڕمۆنە پڕۆتینییەكانی 
یەك  ئەدینۆسینی  یان  دووەم��ەوە،  هەوڵدانی  بیردۆزی  ڕێی  لە  كاردەكات  تر 

.)c-AMP( فۆسفێتی بازنەیی

سەر  ڕژێنەی  كڕۆكی  هۆڕمۆنەكانی  دەردان��ی  ڕێكخستنی  میكانیزمی 
گورچیلە:

)تایبەت  گورچیلە  توێكڵی سەر  بەشی  هۆڕمۆنەكانی  دەردانی  هەرچەندە   
 )CRH( ڕاخەرە  ژێر  تەنی  لەنێوان  تەوەرەییە  پابەندی ڕێكخەری  شەكرێكە( 
ئەم  نییە  پەیوەندییەك  هیچ  بەڵام  دا،   )ACTH( پیتیوتەرە  پێشەوەی  پلی  و 
ڕێڕەوە تەوەرەییە ببەستێتەوە بە دەردانی هۆڕمۆنەكانی كڕۆكی ڕژێنەی سەر 
دەمارەوە  كۆئەندامی  ناوەندە  بە  پەیوەندییە  ئەم  دەبینین  گورچیلەوە، چونكە 
دەبەسترێتەوە، ئەویش لەڕێی دەمارە ناوكی تایبەتمەندەوە لە تەنۆچكەی ژێر 
ڕاخەرە، كە ڕاستەوخۆ پەیوەندن بەو دەمارەخانە بەسۆزانەی )سەمپەساوی(، 
كە بۆ كڕۆكی ڕژێنەی سەر گورچیلە دەچن. لەبەرئەوە ئەم پەیوەندییە ناودەبرێت 
بە دەزگای بەسۆز و ڕژێنەی سەرگورچیلە، كە بە دەردانی گوێزەرەوەی كیمیایی 
شوێنەوار  هۆكارانەی  ئەو  گشت  واتە  كۆتاییدێت.   )Ach( كۆلین  ئەسیتایەل 
)ژینگە(، كە ڕوودەكەنە گیانەوەرەكە وەڵامدانەوەی خێرای لێوە بەرهەمدێت بە 
دەردانی هۆڕمۆنەكانی كڕۆكی سەرگورچیلە بەهۆی ئەو پەیوەندییانەوە هەن. 

هۆكارەكانیش زۆرن، كە دەبنە هۆی دەردانی هۆڕمۆنەكانی كڕۆكی ڕژێنەی 
سەرگورچیلە:

گۆڕانە  وەڵامی  خێرایی  بە  گیانەوەر  )ژینگە(:  هۆكارەكانی شوێنەوار   -1
كە   ،)E( و   )NE( هۆڕمۆنی  دەردان���ی  بە  دەدات���ەوە  شوێنەوار  كتوپڕەكانی 
هەردووكیان كاردەكەن بۆ هەڵكشانی ئاستی گلوكۆز لە خوێندا بۆ دەستكەوتنی 
بەرەنگاربوونەوەی  بۆ  خوێن  س��ووڕی  ك��اری  ڕێكخستنی  ه��ەروەه��ا  وزە، 

هەڵكشانی ڕادەی پاڵنانی خوێن و لێدانی دڵ.
دەردان��ی   )Hypoglycemia( خوێندا  لە  گلوكۆز  ئاستی  ڕاكێشانی   -2
هۆڕمۆنی )E( پێ  بەرزدەبێتەوە لەبەرئەوە هۆڕمۆنی )E( دادەنرێت بە هۆڕمۆنی 

پەرچدانەوەی هۆڕمۆنی ئەنسولین لە فرماندا.
تێكچوونە  و  كافین(  و  )نیكۆتین  بەئاگاهێنەكان  وەك  تری  هۆكاری   -3
دەروونییەكان و هەوكردنەكان و هی تریش بەشێوەیەك لە شێوەكان كار لە 

فرمانی كڕۆكی ڕژێنەی سەر گورچیلە دەكەن. 
س��وڕی  ڕێكخستنی  ب��ە  هەیە  پەیوەندییان  ك��ە  ت��ر،  هۆڕمۆنەكانی   -4
نا  یان  ئەنگیۆتینسین 2 و هیستامین، كە ڕۆڵێكی ڕاستەوخۆ،  خوێنەوە وەك 
لوولەخوێنەكان، وەك  فراوانبوونەوەی  و  تەسكبوونەوە  لە  ڕستەوخۆدەگێرن 
وەڵامدانەوەیەك بۆ ئەو گۆڕانەی، كە ڕوویداوە لە تێكڕایی پاڵنانی خوێن لەو 

كاتانەدا كە گیانەوەرەكە بەرەوڕووی دۆخی كتوپڕ بووەتەوەز

لەناوبردنی هۆڕمۆنەكانی كڕۆكی ڕژێنەی سەرگورچیلە:
 بەرهەمهێنان و كۆكردنەوەی هۆڕمۆنەكانی كڕۆكی ڕژێنەی سەر گورچیلە 
لە چیكڵدانە دەنكدارەكاندا ئەنجامدەدرێت بۆ پاراستنیان تا كاتی دەردانیان و 
لەناو سووڕی خوێندا   )t1/2( تەمەنیان  نیوەی  سوودلێ  وەرگرتنیان، چونكە 
زۆر كورتە و لە چەند خولەكێك تێپەڕناكات. دوای كۆتایی هاتنی فرمانەكەی 

لەڕێی میزەوە بە بەستراوەیی لەگەڵا ترشی گلوكۆرۆنیك یان گۆگردیكەكاندا 
دەست بە لەناوبردنیان دەكرێت، ئەویش بە گۆڕینیان بۆ ترشی میتانیفرین و 

فینایەڵا ماندلیك و نۆرمیتانفرین وەك لە هێڵكارییەكەدا دیارە.

 
 هێڵكاری لەناوبردنی هۆڕمۆنەكانی كڕۆكی ڕژێنەی سەرگورچیلە 

 بەشی نۆزدەیەم:
The Gonads (نەوەخەرەوەكان)  ڕژێنەكانی زاووزێ

 ڕژێنەكانی زاووزێ  هەروەك لەوەوپێش باسمانكردن، لە نێرینەدا گونەكانن 
توخمی  پاراستنی  لە  دەگێڕن  گرنگ  ڕۆڵی  كە  هێلكەدانەكان،  مێینەشدا  لە  و 
مرۆڤ و مانەوەی جۆری لەڕێی ڕێكخستنی توخمە كردارەكان و زۆربوونەوە، 
ئەویش بەهۆی دەردانی هۆڕمۆنەكانی زاوزێی نێرینە )ئەندرۆجینەكان( و مێینە 
)ئیسترۆجین و پڕۆجیسترۆن(، كە دەستی باڵایان هەیە لە بەرهەمهێنانی توخمە 

خانەی نێرینە )تۆو( و توخمە خانەی مێینە )هێلكە( دا.
و  )ك��ۆرت��ی��زۆل  ستیرۆیدەكان  ه��ۆڕم��ۆن��ە  وەك  زاوزێ  هۆڕمۆنەكانی   
چەورییە  ئاوێتەیەكی  ك��ە  پ��ەی��دادەب��ن،  كۆلیسترۆلەوە  ل��ە  ئەڵدۆستیرۆن( 
سترۆیدەكان  دروستكردنی  ب��ە  ك��ە  ئەنزیمییەوە  كارلێكی  ل��ەڕێ��ی  ئ��ەوی��ش 
)Steroidogensis( ناسراوە، وەك لەوەو پێش باسكراوە و لەم هێڵكارییەی 

خوارەوەشدا ڕوونكراوەتەوە.

هۆڕمۆنەكانی نێرینە:
 هۆڕمۆنەكانی نێرینە بە شێوەیەكی سەرەكی لە لایدگە )Leygdig( خانەكانەوە، 
كە پێیاندەوترێت نێوانە خانەكان )Interstitial Cells( دەردەدرێن، كە كەوتوونەتە 
سێرتۆلییەوە  خانەكانی  لە  كەمیش  ڕێژەیەكی  بە  نییە  دوور  گونەكانەوە،  ناو 
تێستۆستیرۆن  هۆڕمۆنی  دروستكردنی  ڕێگەی  دەربدرێن.   )Sertoli-Cells(
هۆڕمۆنە  بایۆلۆجی  دروستكردنی  ك��رداری  لە  ت��ەواو  خانەكاندا  لایدگە  ناو  لە 
نێوانییەوە،  ئەڵقەیەكی  لەڕێی  دەچێت  گورچیلە  سەر  ڕژێنەی  ستیرۆیدییەكانی 
گرتنی  لەبەرچاو  بە  پێكدێنێت   )Pregnenolone( پریگنینۆلۆن  ئاوێتەی  كە 
پشتنابەستێت  دروستكردنیدا  لە  سەرەكی  شێوەیەكی  بە  تێستۆستیرۆن  ئەوەی، 
ترشە  ئەو  خەستی  بە  دەبەستێت  پشت  بەڵكو  خوێنەوە،  ناو  كۆلیسترۆڵی  بە 
 )Acetyl-COA( چەورییانەی، كە یەكەمجار دەگۆڕدرێن بۆ ئەسیتایەل كۆ ئەی

.)Pregnenolone( پا شان بۆ كۆلیسترۆڵ و دوایش بۆ پریگنینۆلۆن
ب��ەس��ت��راوەوە  پڕۆتینێكی  ب��ە  دەب��ەس��ت��رێ��ت��ەوە  تێستۆستیرۆن  ه��ۆڕم��ۆن��ی   
خانە  لە  كە   ،)Androgen Binding Protein-ABP( ئەندرۆجینەوە  بە 
گواستنەوە  و  پاراستن  بۆ  كاردەكات  پڕۆتینە  ئەم  بنیاددەنرێن  سێرتۆلییەكاندا 
هۆڕمۆنی  خوێندا.  سوڕی  لەناو  هۆڕمۆنەكە  فرمانی  توانای  بەرزكردنەوەی  و 
توخمە  بەستەرەوەی  پڕۆتینی  بە  دەبەسترێتەوە  پلازمادا  لەناو  تێستۆستیرۆن 
نییە  دوور   .)Sex Steroid Binding Globulin-SSBG( هۆڕمۆنەكانەوە 
شێوە  ئاوێتەی  هەندێك  بۆ  بگۆڕێت  ئەنزیم  هەندێك  ك��اری  بە  تێستۆستیرۆن 
 Di Hydro Testosterone-( هایدرۆتێستۆستیرۆن  وەك  تێستۆستیرۆنی 
DHT ( كە هەڵدەستن بە پاڵپشتیكردنی ڕووپۆشە خانەكانی سەرەگون )بوربوخ( 

لە فرمانەكانیدا.
 كاركردنی هۆڕمۆنی تێستۆستیرۆن لەسەر خانە بە ئامانجكراوەكانی بە هەمان 
ئەو ڕێگایەیە، كە هۆڕمۆنە ستیرۆیدەكانی تر پێی هەڵدەستن لەڕێی بەستنەوەی 

دەبێتەهۆی  ئەمە  ك��ە  سایتۆپلازمەوە،  ن��او  وەرگ��رەك��ان��ی  ب��ە  ڕاس��ت��ەوخ��ۆی��ەوە 
.)mRNA( ئاگاداركردنەوەی ناوك بۆ دروستكردن و بەرهەمهێنانی

وەك  لەشدا،  لە  هەیە  زۆری  فرمانی  تێستۆستیرۆن  هۆڕمۆنی  لەبەرئەوەی   
گەشەی  هەروەها  كۆرپەلەدا  قۆناغەكانی  لە  خانە  جیاكاری  لەسەر  كاریگەری 
توخمە  و  دووەم��ی��ی��ەك��ان  ڕژێ��ن��ە  توخمە  دەردان���ی  و  كۆرپەلە  ماسوولكەكانی 
ئامانجكراوەكاندا  بە  خانە  لەگەڵ  كاركردنی  دەبینین  نێرینەدا،  لە  ڕەفتارەكان 
ئەنزیمەكان  دروستكردنی  لە   )RNA( كە  ڕۆڵ��ەی  ئەو  لەڕێی  ئەویش  جیاوازە، 
ئەم  كە  ئەندامێك  هەر  وەڵامدانەوەی  بۆ  پێویستن  كە  دەیگێڕێت،  پڕۆتینەكان  و 
هۆڕمۆنە بەئامانجی دەگرێت. دەردانی هۆڕمۆنی تێستۆستیرۆن بە شێوەیەكی توند 
 ،)GnRH( بەندە بەو پەیوەندییە تەوەرەییەوە، كە هەیە لە نێوان تەنی ژێر ڕاخەر
ڕژێنەی پیتیوتەرە )LH( و گونەكان )تێستۆستیرۆن(دایە ئەویش لەڕێی میكانیزمی 
كاردانەوەی پێچی ئەرێنی و نەرێنییەوە. هۆڕمۆنی )LH(، یان )ICSH( فرمانێكی 
سەرەكی دەبینێت لە ڕێكخستنی فرمانی لایدگە خانەكان لە قۆناغەكانی كۆرپەلەدا و 
پێكهێنانی توخمە ئەندامەكانی نێرینە و هەروەها ڕۆڵی ڕاستەوخۆی لە ڕێكخستنی 
 )LH( هۆڕمۆنی  دوایش.  و  پێگەیشتن  قۆناغەكانی  لە  نێرینە  ڕەفتارەكانی  توخمە 
هەڵدەستێت بە فرمانەكەی لەڕێی چالاككردنی گۆڕینی كۆلیسترۆلەوە بۆ پریگنینالۆن.
تا  دەكات  دەردان  بە  دەست  باڵقبوونەوە  دوای  لە  تێستۆستیرۆن  هۆڕمۆنی   
 40 تەمەنی  دوای  و  ساڵیدا   20 تەمەنی  دەوروب��ەری  لە  ئاست  بەرزترین  دەگاتە 
دەردانی  زۆر  دەكات.  هاتنەخوارەوە  و  داكشان  بە  دەست  تا 80 ساڵی  ساڵییەوە 
هۆڕمۆنەكانی كاژە ڕژێن و پڕۆلاكتین و پڕۆجیسترۆن و ئیسترۆجین و پریگنینالۆن 
لە خوێندا، كاریگەریی نەرێنییان دەبێت لەسەر دەردانی هۆڕمۆنی تێستۆستیرۆن لە 

لایدگە خانەكانەوە.
هۆكارەكانی شوێنەوار و تێكچوونە دەروونییەكان و تووشبوون بە ئەركی 

گەرمی و..... هتد، دەبنە هۆی وەستاندنی هۆڕمۆنی تێستۆستیرۆن.

 هۆڕمۆنە مێینەكان (ئیسترۆجین و پڕۆجیسترۆن)
مێینەیی،  لە  بەرپرسن  كە  دەردەدەن،  هۆڕمۆنانە  ئ��ەو  هێلكەدانەكان   
بریتین  هۆڕمۆنانە  ئەم  گرنگترینی  چالاكییەكان  توخمە  ڕێكخستنی  هەروەها 
توخمییەكانی  ستیرۆیدییە  هۆڕمۆنە  بە  كە  ئیسترۆجین  و  پڕۆجیسترۆن  لە 
سەرچاوە  لە  ستیرۆیدیانە  هۆڕمۆنە  ئ��ەم  دروستكردنی  ن��اس��راون.  مێینە 
ئەو  لەگەڵ  كۆلیسترۆل.  لە  بریتییە  كە  دەن��رێ��ن،  بنیاد  سەرەكییەكانیانەوە 
ئیسترۆجین و پرۆجیسترۆندا  لە  پێكهاتنی هەریەك  نێوان  لە  جیاوازییەی كە 
دەبینرێت، هەروەها جیاوازی لە فرمانیاندا بەدی دەكرێت، هەردووكیان ڕۆڵێكی 
مێینەدا،  چالاكییەكانی  توخمە  ڕێكخستنی  لە  دەگێڕن  هاوتەریب  و  تەواوكەر 
ئەوی  بەسەر  یەكێكیان  فرمانی  تێبینیدەكرێت  قۆناغدا  هەندێك  لە  ئەگەر چی 
تریاندا زاڵە، بەڵام ڕۆڵی ئەویەكەیان چەند كەمیش بێت، هەروەك ئەویتریان 
هێلكەدانە  دروستكردنی  كاتی  لە  نموونە  بۆ  دەبێت.  تەواوكەر  و  سەرەكی 
كەمەی  خەستییە  ئەو  بەسەر  زاڵە  ئیسترۆجین  ڕۆڵی  دەبینین  چیكڵدانەكاندا 
هۆڕمۆنی پڕۆجیسترۆندا، بەڵام لە قۆناغی زەردەتەندا دەبینین پێچەوانەدەبێتەوە 
ئیسترۆجیندا،  هۆڕمۆنی  كەمەی  خەستییە  ئەو  بەسەر  زاڵە  پڕۆجیسترۆن  و 
ئەمەش ئەوە دەگەیەنێت كە یەكێكیان چەند بە خەستی كەمیش بێت، بەڵام بۆ 

تەواوكردنی فرمانی ئەویتریان پێویستە. 
ن��اوەوەی  بەرگی  لە  سەرەكی  بەشێوەیەكی  ئیسترۆجین  دروستكردنی   
ئەنجام دەدرێت، ئەویش  )Theca interna( هێلكەدانە چیكڵدانە خانەكانەوە 
لەژێر كاریگەریی هۆڕمۆنەكانی پیتیوتەرە، كە هاندەری چالاكییەكانی زاوزێن. 
ئەگەرچی خانە دەنكۆڵەدارەكانیش )گرانیولوسا( )Granulosa( دەتوانن ئەم 
هۆڕمۆنە دروستبكەن، بەڵام ڕۆڵیان زۆر نییە. هۆڕمۆنی ئیسترۆجین دەكرێتە 
ناو خوێنەوە لە سەرەتای قۆناغی سیكڵدانۆچكەییدا تا دەگاتە بەرزترین ئاستی 
لە  بەڵام  پێگەیشتوو،  بە چیكڵدانەیەكی  لە گەیشتن  نزیكدەبێتەوە  كە  خەستی، 

خوێندا  لەناو  ئیسترۆجین  كاتێك  دەك��ات.  كەم  دەردان��ی  زەردەتەندا  قۆناغی 
دەبێت، بەزۆری دەبەسترێتەوە بە پڕۆتینی بەستنەوەی هۆڕمۆنە ستیرۆیدەكان 

)SSBG( و بە كەمیش بە ئەلبۆمینەوە.
تەواوبوونی  دوای  ستیرۆیدەكان،  گشت  وەك  ئیسترۆجین  هۆڕمۆنی   
فرمانەكەی لەناو جگەردا شیدەكرێتەوە و دەبەسترێتەوە بە ترشی گلوكۆرۆنیك 
لە  گورچیلەش  ڕۆڵی  لە  جگە  ئەمە  لێی،  ڕزگاربوون  بۆ  گۆگردیكەكانەوە  و 

ڕزگاربوون و فڕێدانی هەموو شیكراوە هاوشێوەكانی ئیسترۆجین.

فرمانی ئیسرۆجین:
 ڕاستە ئیسترۆجین ڕۆڵی گرنگی لەسەر توخمە ئەندامەكان هەیە، بەڵام گرنگی 
تریشی زۆرە لە جێبەجێكردنی فرمانەكانی تری وەك دەستخستنەناو ڕێكخستنی 
زیندەگۆڕانەكانی شەكر و چەوری و ئاو و خوێ  و ڕادەی خواردن و دەردانی 
هۆڕمۆنەكانی پتیوتەرە، جگە لەو ڕۆڵەی، كە دەیگێڕێت لە ڕێكخستنی دەردانی 
هەندێك لە ئەنزیمەكان و دروستكردنی پڕۆتین لە جگەردا و دابەشكردنی چەوری 
دەرخستنی  و  ڕژێنەكان  مەمكە  گەشەی  بە  پەیوەستن  كە  تر،  فرمانی  زۆر  و 

ڕوخسارە مێینەكانی وەك نەرمی پێست و قژ و زۆری تر.

هۆڕمۆنی ئیسترۆجین كاریگەریی گەورەی هەیە لەسەر:
هێلكەدان   -1
2-  منداڵدان 

3-  ملی منداڵدان بە هاندانی ڕژێنەكانی ئەو ناوچەیە بۆ دەردانی شلاوی 
خانەكاندا  تۆوە  چالاكی  لەگەڵ  كە  ناوچەیە،  ئەو  سروشتیی  گۆڕینی  و  لینج 
بگونجێت، هەروەها فراوانكردنی ماسوولكەكانی ئەم ناوچەیە لە كاتی زایین و 

منداڵبووندا. 



  عبدالرحمن حمە چاوش .......... هـۆڕمـۆن لەژیانی مرۆڤدا

259

زێ ، ئەویش بە هاندانی بۆ گەشە و پێگەیشتن و زیادكردنی دەردانی   -4
ترشەڵۆك لە زێدا بۆ پاراستنی كۆئەندامی زاووزێ  لە بەكتریا زیان بەخشەكان. 
5-  جۆگەی هێلكەدان ئەویش بە ئامادەكردن و ڕەخساندنی خانەكانی ئەو 

ناوچەیە لە پێناو ڕوودانی پیتێن بە شێوەیەكی سروشتی.
لە  كە  لە خانەكانی زەردەتەنەوە دروستدەكرێت  پڕۆجیسرۆن   هۆڕمۆنی 
بە  بەرهەمهاتوون  هێلكەدانەچیكڵدانەوە  دەنكۆڵەدارەكانی  خانە  لە  بنچینەوە 
كە  دۆزرای��ەوە،  هەروەها  ئیسترۆجین.  زیندەپەیدابوونی  هەنگاوەكانی  هەمان 
خانەی تریش هەن لەناو هێلكەداندا لە چیكڵدانە پێگەیشتووەكاندا وە هەروەها 
لە دەرەوەی هێلكەدان وەك لە ڕژێنەی سەر گورچیلە و وێڵاشدا لە قۆناغەكانی 

كۆتایی دووگیانیدا دەتوانن پڕۆجیسترۆن دەربدەن.
 كاتێك هۆڕمۆنی پڕۆجیسترۆن دەردەدرێتەناو خوێنەوە، بەشی زۆری بە 
توێكڵییەكانەوە  ستیرۆیدە  بەستەرەوەی  گڵۆبیولینی  بە  دەبەسترێتەوە  توندی 
)CBG(، نەك بە پڕۆتینی بەستەرەوەی هۆڕمۆنە ستیرۆیدییە توخمییەكانەوە 
)SSBG( وەك ئەوەی لە ئیسرۆجینەكاندا بەدیمانكرد. هەروەها كەمێكیش بە 
ئەلبۆمینی پلازماوە دەبەسترێتەوە. دوای كۆتاییهاتنی فرمانەكەی لەناو جگەردا، 
بۆ  زراو  تورەكەی  ب��ەرەو  دەنێردرێن  كە  تر،  پەیدابووی  زۆر  بۆ  دەگۆڕێت 
ئەوەی دووبارە سوودیان لێوەربگیرێتەوە، یان لەڕێی میز و پاشەڕۆی ترەوە 

لەشیان لێیڕزگار بكرێت.
 گرنگی پڕۆجیسترۆن هەروەك لەوەو پێش باسمانكرد، لە ئامادە كردنی 
خانەكانی مندڵداندایە بۆ پێشوازیكردن لە كۆرپەلە و چاندنی لە كۆتایی هەموو 

سوڕێكی مانگانەدا، جا ئەگەر سكپڕبوون ڕووبدات یان نا.

فرمانی پڕۆجیسترۆن:
هەبێت  ڕاستەوخۆی  كاریگەریی  ناتوانێت  پڕۆجیسترۆن  زان��راوە  وەك   
ئیسترۆجین  كاریگەری  تووش  خانانە  ئەو  تا  بەئامانجكراوەكان  خانە  لەسەر 
نەهاتبن، چونكە كاریگەریی ئەو دوو هۆڕمۆنە لە شێوەی تەواوكەری یەكتردا 
شانەكە  ئیسترۆجین  هۆڕمۆنی  تر  مانایەكی  بە  كاردەكەن   )Synergism(
ئامادە دەكات بۆ كاركردن، لەگەڵ پڕۆجیسترۆندا )Priming Effect(، ئەمە 
بۆ زۆربەی شانەكان وایە، جگەلە میتابۆلیزمی ئاو و خوێ نەبێت، كە هۆڕمۆنی 
لە هی  پڕۆتین و دوورنییە  پێویستە، هەروەها زیندەگۆڕانی  ئەڵدۆستیرۆنیان 

تریشدا. گرنگترین توخمە فرمانەكانی لەمانەدایە:
قۆناغی  لە  هۆڕمۆنە  ئەم  دەركەوتنی  توخمانە:  س��وڕی  ڕیكخستنی   -1
ڕۆڵدەگێڕێت  ئیسترۆجیندا  هۆڕمۆنی  لەگەڵ  كە  دەگەیەنێت،  ئەوە  زەردەتەندا 
سروشتی  بەشێوەیەكی  زاوزێ  سوڕی  دووبارەبوونەوەی  و  ڕێكخستن  لە 
هۆڕمۆنی  ك��ارەدا  لەم  ن���ەدەدات.  ڕوو  كەپیتێن  لەكاتێكدا  ئەمە  ڕێكخراو،  و 
هێنان  كۆتایی  لەپێناو  زەردەت��ەن  پووكانەوەی  بۆ  كاردەكات  پڕۆستاگلاندین 
قۆناغێكی  سەرەتای  بۆ  ڕێخۆشكردن  و  پڕۆجیسترۆن  هۆڕمۆنی  ڕۆڵ��ی  بە 
نوێ لە گەشەی چیكڵدانە، ئەمە جگە لەو گرنگییەی كە پڕۆجیسترۆن هەیەتی 
و   )GnRH( زاوزێ  هۆڕمۆنەكانی  ئازادكەرەكەی  هۆڕمۆنە  ڕێكخستنی  لە 
هۆڕمۆنی هێلكەكردن )LH(، كە لە پیتیوتەرەوە دەردەدرێن، كە ڕاستەوخۆ لە 

ڕێكخستنی توخمە سوڕ لە مێینەدا بەرپرسن.
پاراستنی دووگیانی: گرنگی پڕۆجیسترۆن بە شێوەیەكی ئاشكرا دیارە   -2
لە قۆناغە سەرەتاییەكانی سكپڕیدا، چونكە پێویستی  لەم قۆناغەدا، بەتایبەتی 
بە پێشوازییە لە كۆرپەلە و هەروەها ئامادەكردنی منداڵدان بۆ چەكەرەكردنی 
كۆرپەلەكە، هەروەها كاردەكات بۆ جێگیركردنی ماسولكە خانەكانی منداڵدان و 
وەستاندنی كارلێكەكانی لیمفە خانەكانی )T( كە هاوكاری دەكەن لە نەویستنی 

كۆرپەلە  دوورنییە  كە  لەبەرئەوەیە  ئەویش  بەدەرنانی،  و  كۆرپەلەكە  شانەی 
هەندێك پێكهاتووی ئایۆنی تێدابێت كە لەگەڵ پێكهاتووەكانی دایكدا ڕێكنەكەون 

یان نەگونجێن.
كاریگەریی لەسەر كۆئەندامی زاوزێ:  -3

-كاریگەریی لەسەر منداڵدان: 
- یارمەتی جێگیربوون و چاندنی كۆرپەلە دەدات، ئەویش بە كاری پێشتری 

ئیسترۆجین.
ڕەخساندنی شوێنەوارێكی  بۆ  دەكات  زۆر  منداڵدان  ڕژێنەكانی  - چالاكی 

لەبار بۆ كۆرپەلە.
پیتێن و سكپڕبوون ڕووینەدا،  ئەگەر  لە مرۆڤدا،  قۆناغی زەردەت��ەن  لە   -
ئەوا ئەو قۆناغە كۆتاییدێت، بەڵام گەشەیەكی زۆر لە بۆریچكەی خوێنبەر لەو 
بەهۆیەوە خوێنبەربوونی  و  لەناودەچن  هەموویان  كە  بەدیدەكرێت،  قۆناغەدا 
تێكەوتن ڕوودەدات لە مێینەدا، ئەم دۆخە لە كۆتا ڕۆژەكانی قۆناغی زەردەتەندا 
بەهۆی  دێ��ت  وشكبوونەوە  ب���ەرەوڕووی  منداڵدان  كە  ئەویش  ڕوودەدات، 
ئەوەوە كە پێیدەڵێن پاشەكشەی كاریگەری هەردوو هۆڕمۆنی ئیسترۆجین و 

)Estrogen Progesterone Withdrawal( پڕۆجیسترۆن
- كاریگەریی لە سەر ملی منداڵدان و زێ: هانی لینجە خانەكانی ناوپۆشی 
ئەم دوو بەشە دەدات بۆ دەردانی شلاوی لینج كە لەكاتی سوڕەكەدا لەسەر 

كونی زاوزێ دەردەكەوێت، یان دوای جووتبوون.
نەرێنی  پڕۆجیسترۆن  هۆڕمۆنی  جۆگە:  هێلكەدانە  لەسەر  -كاریگەریی 
بەڵكو  پیتێن،  ڕوودان��ی  بۆ  خانەكان  تۆوە  دۆخی  ئامادەكردنی  لە  كاردەكات 
كرداری پیتێن لە زۆربەی باردا لەباردەبات. دوای ڕوودانی پێتێن كە ئاسایی 
خەستی هۆڕمۆنەكە كەم دەكات، لەوكاتەدا یارمەتی گواستنەوەی گەمیتە خانە 

یەكەمییەكانی دەدات بۆ ناو منداڵدان تا چەكەرەكردن ڕووبدات.

لە زۆربەی گیانەوەرەكاندا هەردوو  لەسەر مەمكە ڕژێنەكان:  -كاریگەری 
هۆڕمۆنەكە پێكەوە ڕۆڵی گرنگ دەگێڕن لە دروستكردنی پلەكەن و جۆگەكانی 
مەمكە ڕژێندا، هەروەها دوور نییە ڕۆڵیشیان هەبێت لە هاندانی دەردانی شیر 

لە سەرەتادا.
میكانیزمی كاركردنی ئیسترۆجین و پڕۆجیسترۆن:

 وەك هەموو هۆڕمۆنە چەورییەكانی تر، ئەم دوو هۆڕمۆنەش ئیسترۆجین 
ژوورەوەی  چ��وون��ە  ل��ەڕێ��ی  جێبەجێدەكەن  ك��ارەك��ان��ی��ان  پڕۆجیسترۆن  و 
لە  هەریەك  بە  خۆنووساندنیان  و  ئامانجكراوەكە  خانە  بۆناو  ڕاستەوخۆیان 
پێشوازیكەرە تایبەتییەكەی خۆیانەوە لەناو سایتۆپلازمادا بۆ تەواوكردنی كاری 
خۆناساندن و هەستانی )RNA( بە هاندان بۆ دروستكردنی پڕۆتین وەك لە 

وێنەی 33 دا ڕوونكراوەتەوە.

میكانیزمی دەردانی هۆڕمۆنی ئیسترۆجین و پڕۆجیسترۆن:
پەیوەندی تەوەرەیی نێوان تەنۆچكەی ژێرڕاخەرە)GnRH( و پیتیوتەرە   -1
بەرزبوونەوەی  پڕۆجیسترۆن(  )ئیسترۆجین  و  هێلكەدان  و   )LH( و   )FSH(
خەستی هۆڕمۆنی ئیسترۆجین و پڕۆجیسترۆن دوای هێلكەكردن، كاریگەریی 
نەرێنی دەبێت لەسەر دەردانی هۆڕمۆنی ڕزگاركەر لە تەنۆچكەی ژێر ڕاخەرە 
 ،)LH( و )FSH( هەروەها لەسەر هۆڕمۆنەكانی زاوزێی پیتیوتەرە )GnRH(
هەروەك لەوەو پێش باسمانكردووە، زۆربوونی خەستی هۆڕمۆنی ئیسترۆجین 
هۆڕمۆنی  ك��اردان��ەوەی  پێچی  دەزگ��ای  لەلایەن  كەمبوونی  ی��ان  خوێندا،  لە 
پلی  یان  ژێرڕاخەرە،  تەنۆچكەی  ئاستی  لەسەر  دیاریدەكرێت  ئیسترۆجینەوە 
 )GnRh( پێشەوەی پیتیوتەرە، جا ئەگەر بە ئەرێنی بێت، واتە زۆر دەردانی
نەرێنی  یان  دێت،  دوادا  بە  ئیسترۆجینی  خەستی  زۆربوونی  كە   )FSH( و 
دەبینین  بەرامبەریدا  لە  پەیوەندییەكە.  وەستاندنی  مانای  بە  ئەویش  دەبێت، 
پڕۆحیسترۆن لەڕێی پێچی كاردانەوەی نەرێنییەوە كاریگەریی دەبێت لەسەر 
تەنۆچكەی  نێوان  تەوەرەیی  34-پەیوەندی  وێنەی  بڕوانە  پەیوەندییە.  ئەم 

ژێرڕاخەرە و پیتیوتەرە و هێلكەدان.

هەندێك بەڵگە هەن، كە ئاماژە بەوە دەكەن، گوایا ئەو پڕۆتینانەی وەك   -2
ئەكتیڤن )Activin( و فۆلیستاتین)Follistatin(، كە لە ناو هێلكەدانە چیكڵدانەدا 
 )Inhibin( بەرزدەكەنەوە لەكاتێكدا ئینهیبین )FSH( دروستدەكرێن، لە چالاكی

بۆ وەستاندنی لە دەردان كار دەكات.
پڕۆلاكتین لەو هۆڕمۆنانەیە كە گرنگە لە بنیادنانی زەردەتەن لە گیانەوەرە   -3
قرتێنەرەكاندا، هەروەها گرنگە لەو كاریگەرییە نەرێنییەی، كە دەینوێنێت لەسەر 

چالاكی هێلكەدان لە گیانەوەرە شیردەرەكاندا لە دوای زاینیان.
دەردانی  ڕادەی  لەسەر  هەیە  كاریگەرییان  كە  هەن،  تریش  هۆكاری   -4
پێگەیشتن و  ئیسترۆجین و پڕۆجیسترۆن، كە گرنگترینیان توخمە  هۆڕمۆنی 
قۆناغەكانی سوڕی زاوزێ و دووگیانی و گەشەی مەمكە ڕژێن و شیردان و 
هۆكارەكانی ژینگەی وەك پلەی گەرمی و ئاستی خۆراك و توخمی گیانەوەر 

و زۆری تر.

توخمە سوڕ (سوڕی توخمانە):
كە  دەك��ات،  نواندن  چالاكی  بە  دەس��ت  كاتێك  مێینە  زاوزێ��ی  كۆئەندامی   
گیانەوەرەكە لەڕووی توخمەوە باڵقبووبێت، واتە پێگەیشتبێت، كە ئەو تەمەنە 
قۆناغە،  ئ��ەم  گرنگەكانی  دی��اردە  لە  دەگ��ۆڕێ��ت.  گیانەوەرەكە  ج��ۆری  بەپێی 
بۆ  دەگەڕێتەوە  ئەویش  ڕوواڵەتییە  و  فەسلەجی  گۆڕانی  هەندێك  دەركەوتنی 
 ،)LH( و )FSH( دەستپێكردنی چالاكییە هۆڕمۆنییەكانی زاوزێ لە پیتیوتەرەدا
خانەكانی  گەشەی  و  چالاكی  سەر  كاردەكەنە  ڕاستەوخۆ  بەشێوەیەكی  كە 
پڕۆجیسترۆن.  و  ئیسترۆجین  هۆڕمۆنەكانی  دەردان��ی  سەرەتای  و  هێلكەدان 
لەگەڵ دەستپێكردنی ئەم گۆڕانانە لە گیانەوەرەكەدا، ئیتر ئەم دیاردە زیندەگییە 
لەشێوەی سوڕدا بەردەوام دەبێت تا ئەوكاتەی گیانەوەرەكە بتوانێت بەردەوام 
ماوەیەی،  لەو  بریتییە  كە  سوڕ،  توخمە  پێیدەڵین  كە  ئەمەیە  لەسەری،  بێت 

توخمە  لەلایەن  كە  تێپەڕدەبێت،  دیاریكراودا  قۆناغی  بە  تێیدا  هێلكەدان  كە 
كە  دووبارەدەبێتەوە،  ڕۆژێ��ك  چەند  دوای  و  ڕێكدەخرێت  هۆڕمۆنەكانەوە 
بەپێی جۆری گیانەوەرەكە دەگۆڕێت. بۆ نموونە لە مێینەی مرۆڤدا )28( ڕۆژ 
تردا  گیانەوەرەكانی  لە  تێكەوتن،  یان  مانگانە،  دەڵێن سوڕی  پێی  دەخایەنێت 
ناودەبرێت بە سوڕی بەبابوون، یان كەڵگرتن لە قرتێنەرەكاندا لە)5( ڕۆژەوە 

بۆ نزیكەی )90( ڕۆژ دەخایەنێت وەك لە ڕێویدا.

سوڕی مانگانە یان (تێكەوتن) لە مێینەی مرۆڤدا:
 هەروەك لەوەو پێش باسمانكرد، درێژی ئەم سوڕە لە مێینەی مرۆڤدا لە )28( 
ڕۆژدا بە ئاسایی ڕوودەدات، كە هەر لە باڵقبوونەوە دەستپێدەكات تا ئەوكاتەی 
تەمەنی  تێپەڕبوونی  بەزۆری دوای  تێیدا دەوەستێت، كە  توخمە چالاكییەكان 
ژمارەی  لەسەر  جێدەهێڵن  كاریگەریی  كە  زۆرن  هۆكار  دەبێت،  ساڵی   )50(
و  ژینگەیی  و  دەروون��ی  كاریگەری  دیاردەكانی، وەك  و  ڕۆژەكانی سوڕەكە 
ڕێژە و جۆری خ��واردن و تەمەن و نەخۆشی و هی تریش. هەرچەندە ئەم 
بابەتە لەكاتی باسكردن لە زۆربوون ڕوونكراوەتەوە، بەڵام لەبەر گرنگییەكەی 
دووبارە دێینەوە سەری، بۆ زیاتر ڕوونكردنەوە و دیاریكردنی قۆناغەكانی بە 

شێوەیەكی تێر و تەسەلتر. ئەم سوڕە بە )3( قۆناغی جیاوازدا دەڕوات:
واتە  هێلكەكردن  دوای  ڕاستەوخۆ  قۆناغە  ئ��ەم  زەردەت���ەن:  قۆناغی  ا- 
چواردەیەمین ڕۆژی خولەكە دەستپێدەكات و بەردەوام دەبێت تا ماوەی )13( 
ڕۆژ )كە درێژترین قۆناغە( كە لە ڕۆژی )15( وە بۆ ڕۆژی )18( ی خولەكە 
دەخایەنێت كە ئەو ڕۆژەیە سەرەتای سوڕێكی نوێ لە سوڕی مانگانەی تری 
تێدا دیاریدەكرێت. ئەم قۆناغە بەوە جیادەكرێتەوە كە تێیدا زەردەتەن زاڵە لەگەڵ 
بەرزبوونەوەی خەستی هۆڕمۆنی پڕۆجیسترۆن و كەمی خەستی هۆڕمۆنی 
پەرەسەندنی  و  گەشە  هاندانی  بۆ  پێویستن  هۆڕمۆنە  دوو  ئەم  ئیسترۆجین. 



هـۆڕمـۆن لەژیانی مرۆڤدا .......... عبدالرحمن حمە چاوش

268

موولوولە  چونكە  تێیدا،  خوێنەكان  موولوولە  زۆربوونی  و  ناوپۆش  چینی 
فراواندەبن  هەروەها  و  دەبێت  گەورەتر  قەبارەیان  و  خوێنەكان گەشەدەكەن 
پیتێن  ئەگەر  كۆرپەلە،  لە  كردن  پێشوازی  بۆ  منداڵداندا  ئامادەكردنی  لەپێناو 
ڕوویدا. بەڵام ئەگەر پیتێن ڕووینەدا، ئەوا زەردەتەن دەپووكێتەوە و دەردانی 
دەكەن،  دابەزین  بە  دەست  ئیسترۆجین  و  پڕۆجیسترۆن  هۆڕمۆنی  هەردوو 
لەئەنجامی ئەم دابەزینەشدا، چینی ناوپۆشی منداڵدان هۆكاری گەشەكردنەكەی 
دەبێتەهۆی  كە  دێ��ت،  ش��لاوەك��ان  كەمبوونەوەی  تووشی  و  دەس��ت��دەدات  لە 
وشكهەڵهاتنی شانەكان و برینداربوونیان و تێكشكاندنی لوولەخوێنەكانیان و 
دەرچوونی خوێن لێیانەوە كە لەگەڵ هەندێك لە خانە تێكشكاوەكاندا لە كونی 
زاوزێوە دەكرێنەدەرەوە لە شێوەی خوێنبەربووندا، كە بەمە كۆتایی قۆناغی 

یەكەم لە سووڕەكە و سەرەتای قۆناغێكی نوێ دیاریدەكرێت.
ڕۆژ   )5-3( قۆناغە  ئ��ەم  خ��وێ��ن(:  س��ەر  )ك��ەوت��ن��ە  تێكەوتن  ب-ق��ۆن��اغ��ی 
قۆناغەدا  لەم  ژنەكە.  دۆخی  بەپێی  بێت  زیاتریش  دوورنییە  كە  دەخایەنێت، 
دادەبەزێن و خوێنبەربوون،  ئیسترۆجین  و  پڕۆجیسترۆن  خەستی هۆڕمۆنی 
ئەستوورییان  و  دەگۆڕێن  منداڵدان  خانەكانی  و  دەستپێدەكات  تێكەوتن  یان 
ئەم  كۆتایی  لە  دەردەكەوێت.  لەسەر  خانەیان  ڕژێنە  هەندێك  و  دەكات  كەم 
كەمبوونەوەی  بۆ  وەڵامدانەوەیەك  وەك  ژێ��رڕاخ��ەرە  تەنۆچكەی  قۆناغەدا، 
 )GnRH( خەستی هەردوو هۆڕمۆنی پڕۆجیسترۆن و ئیسترۆجین، هۆڕمۆنی
هەروەهاپلی پێشەوەی پیتیوتەرەش هۆڕمۆنی )FSH( دەردەدەن بۆ گەشەكردن 
و پەرەسەندنی هێلكەدانە چیكڵدانەی نوێ، كە ڕاگەیاندنی سەرەتای قۆناغێكی 

نوێیە.
قۆناغە  ئەم  ماوەی  نوێژەنكردنەوە:  قۆناغی  یان  چیكڵدانەكان،   ج-قۆناغی 
هێلكەدانە  هەفتەیەك(  ب��ە  تێكەوتن  دوای  )وات���ە  دەخایەنێت  ڕۆژ   )9-7(
چیكڵدانەكان لە ژێر كاریگەریی هۆڕمۆنی )FSH(دا دەست بە گەشە دەكەن 

و وایان لێدێت، كە بتوانن دەست بە دەردانی هۆڕمۆنی ئیسترۆجین بكەن بۆ 
گەشە كردنی ناوپۆشە خانەكانی منداڵدان و ئەستوربوونیان و چالاككردنیان 
و هەروەها هاندانیان بۆ دەردانی شلەی لینج، ئەمە جگەلە ڕێكخستنی دۆخەكە 
بەردەوام  چیكڵدانەكان  هێلكەدانە  گەشەی  لوولە خوێنەكان.  نوێكردنەوەی  بۆ 
دەبێت بەشێوەیەكی بەرەبەرەیی دوابەدوا، یەكێكیان پێش ئەوانی تر دەكەوێت 
یان  پێگەیشتوو،  )چیكڵدانەی  پێگەیشتن  قۆناغی  دەگاتە  تا  گەشەكردندا  لە 
چیكڵدانەی گرافی پێگەیشتوو(، لەوكاتەدا ئەم چیكڵدانەیە وایلێدێت، كە بتوانێت 
بەشە  ئەم  كە  باوەڕدەكرێت،  وا  دەرب��دات.  زۆر  خەستییەكی  بە  ئیسترۆجین 
زۆرە لە هۆڕمۆنی ئیسترۆجین دەبێتە هاندەر بۆ دەردانی هۆڕمۆنی هێلكەكردن 
)LH( كە بەرپرسە لە ڕوودانی دەردانی هێلكە لە چیكڵدانە پێگەیشتووەكەوە، كە 

ئەوەش دەكەوێتە ڕۆژی )12-14( ی سوڕەكە.

هۆڕمۆنە نا پیتیوتەرەییەكان، كە پەیوەندیان بە توخمەوە هەیە
 ( HCG)(Human Chorionic Gonadotropin) ا-وێاشە هۆڕمۆنی ژن

(جیاكەرەوەكانی):
 هۆڕمۆنێكی پڕۆتینی شەكرییە بە كێشی گەردیلەیی 30000 لە دوو یەكەی 
α و β پێكهاتووە، كە یەكەی β تێیدا هەڵگری چالاكی هۆڕمۆنەكەیە. لە زۆر ڕووی 
زیندە چالاكییەكانەوە لە هۆڕمۆنی )LH( دەچێت و هەمان وەرگر )پێشوازیكەر( 
دەتوانێت  لەبەرئەوە  دەك��ات،  لەگەڵدا  بەشداری  چیكڵدانە  هێلكەدانە  لەسەر 
جگەلە  ئەمە  پێگەیشتووەكەدا،  چیكڵدانە  لە  هێلكەكردن  ڕوودان��ی  ببێتەهۆی 
بوونی بەشێكی كەم لە زیندەگی هۆڕمۆنی FSH تێیدا. خانە ترۆفۆبلاستەكانی 
)خۆراكدەركان( وێڵاشی ژن لە قۆناغە زووەكاندا و دوورنییە پێش چەكەرەكردن 
ئەم هۆڕمۆنە دەربدەن و تا كۆتایی مانگی دووەمی دووگیانی دەگاتە بەرزترین 
لووتكەی دەردان و پاشان دەست بە كەمبوون و دابەزین دەكات. دەتوانرێت بە 

ئاسانی بپێۆرێت و هەر لە زووەوە سكپڕی لە ژندا پێ دیاریبكرێت.

فرمانەكانی ئەم هۆڕمۆنەش ئەمانەن:
وەك جێگرەوەی هۆڕمۆنی )LH( بەكاردهێنرێت لە هاندانی هێلكەكردن   -1
بە بەردەوامی، هەروەها چارەسەركردنی نەخۆشییەكانی زاوزێ، كە پەیوەندییان 
بە هێلكەدانە چیكڵدانەوە هەیە، ئەمە جگەلە بەكارهێنانی تەكنیكی گواستنەوەی 

كۆرپەلە و چاككردنی توانای زاوزێ.
لە  هەروەها  ویڵاشدا،  لە  دەدات  ستیرۆیدەكان  دروستكردنی  هانی   -2

گونەكان و ڕژێنەی سەر گورچیلەدا.
یارمەتی كۆكردنەوەی توخم )كانزا( خۆراكییەكان دەدات لە خانەكانی   -3
منداڵداندا بۆ ئەو كاتەی دایكەكە پێویستی پێی دەبێت لەكاتی دووگیانییەكەیدا 

یان لە كاتی شیردان دا.

)PG)Prostaglandins ب-پڕۆستاگلاندینەكان
لەش  شوێنێكی  چەند  لە  كە  چ��ەوری،  پێكهاتووی  لە  كۆمەڵێكن  ئەمانە   
بڵاودەبنەوە.  شانەكاندا  زۆرب��ەی  بە  بەرفراوان  بەشێوەیەكی  و  بنیاددەنرێن 
)ت��ۆواو(  تۆو  ش��لاوی  لە  یان   )13( كە  جۆر   )14( نزیكەی  دەگاتە  ژمارەیان 
نێرەدا،  پرۆستاتی  لە  جۆرێكیان  دەردان��ی  بۆ  دەگەڕێتەوە  ناوەشی  ئەم  دایە 
پێیدەوترێت  لێوەی وەرگیراوە،  ناتێرەی، كە  ئەو ترشە چەورییە  بەهۆی  یان 
ترشە  لە  پڕۆستاگلاندینەكان  دروستكردنی   .)Prostanoic( پڕۆستانۆیك 
ترشی  وەك  تێدایە،  كاربۆنیان  گەردیلە   )20( كە  ناتێرەكانەوەیە،  چەورییە 

ئەراكیدۆنیك و لینۆلیا.
 لێرەدا دوو جۆر لە پڕۆستاگلاندین جیادەكەینەوە، كە یەكێكیان پێیدەوترێت 
كە  لەخۆدەگرێت،  هایدرۆكسیل  كۆمەڵێك  كە   ،)PGF2( F2 پڕۆستاگلاندین 
گەردیلەی كاربۆنی نۆیەم )9( بە پیتیF تێیدا هێمادەكرێت، چونكە لە فۆسفەیتدا 
دەتوێتەوە، هەروەها ژمارەی 2 ئاماژەیە بۆ بوونی دوو بەستەری دوانی تێیدا. 

وە ئەوی تریان ناو دەبرێت بە پڕۆستاگلاندین E واتە )PGE( كە كۆمەڵێك 
كیتۆن لەخۆ دەگرێت، وە گەردیلەی كاربۆن )9( بە پیتی E تێیدا هێمادەكرێت، 

چونكە لە ئیپه ردا دەتوێتەوە.

لە فرمانەكانی پڕۆستاگلاندین:
 شیكردنەوەی زەردەت��ەن دوای كۆتایی هاتنی قۆناغی زەردەت��ەن )ئەگەر 
پیتێن ڕووینەدا( و دەست تێوەردانی ڕاستەوخۆ لە دروستكردنی پڕۆجیسترۆندا. 
هاندانی  هەروەها  بەكاردەهێنرێت،  لەباربردندا  هاندانی  لە  گلاندین  پڕۆستا 
لە چالاككردنی  بەكاردەهێنرێت  قۆناغە كۆتاییەكانی دووگیانیدا.  لە  منداڵبوون 
بەرهەم لە گیانەوەرانی كێڵگەدا بە چارەسەركردنی نەخۆشییەكانی زاوزێ و 
جۆرەكەی،  بەپێی  پڕۆستاگلاندین  كەڵكردن.  و  بەبابوون  بۆ  هاندان  تەكنیكی 
بەرزدەكاتەوە  خوێن  پەستانی   )F2( پڕۆستاگلاندین  دەنوێنێت،  كاریگەری 
كاریگەریی   )E2  ( پڕۆستاگلاندین  لەكاتێكدا  تەسكدەكاتەوە،  خوێنبەرەكان  و 
وەستێنەرێكی  زی��ن��دە  ب��ە  دادەن���رێ���ت  پ��ڕۆس��ت��اگ��لان��دی��ن  ه��ەی��ە.  پ��ێ��چ��ەوان��ەی 
گوێزەرەوەی كیمیایی )NE( لە بەسۆزە كۆئەندامی دەماردا. جگە لەو ڕۆڵەی، 
كە ئەم هۆڕمۆنە دەیگێڕێت لەكاتی هەوكردن و ئازار و تا و نەخۆشییەكاندا، 
كە تووشی گیانەوەر دێن، هەروەها ڕۆڵێكی گرنگی هەیە لە ڕێكحستنی زیندە 

گۆڕانەكاندا )میتابۆلیزم( بەتایبەتی زیندەگۆڕانی چەوری.

 Relaxing ج-هۆڕمۆنی ڕیلاكسین
پێكهاتنی  ڕووی  لە  پڕۆتینییەكانە،  هۆڕمۆنە  لە  ڕیلاكسین  هۆڕمۆنی   
كیمیایی و ڕێگەی بنیادنان و دەردانییەوە لە هۆڕمۆنی ئەنسۆلین دەچێت، لەو 
هۆڕمۆنانەیە، كە پەیوەندی بە سكپڕی و دووگیانییەوە هەیە، چونكە لە مێینەی 
سكپڕدا نەبێت، نابینرێت، بەتایبەتی پێش منداڵبوون. لە خانە دەنكۆڵەدارەكان 

لە هێلكەدان و منداڵداندا دەردەدرێت و هەروەها لە ویڵاشەوە. لە گرنگرترین 
فرمانەكانی:

 فراوانكردنی جۆگەی منداڵبوون لەكاتی زایندا، ئەویش بە بوونی هۆڕمۆنی 
زۆر  بەستەرەكانی حەوز  و  منداڵدان  ملی  ماسولكەكانی  نەرمی  ئیسترۆجین. 
دەكات، هەروەها كاریگەریی دەخاتە سەر كۆلاجین بۆئەوەی ئێسكەكانی حەوز 
شل بكات. كاریگەری دەكاتە سەر ماسوولكەكانی منداڵدان بۆ ئەوەی تەڕوبڕو 

شل و مل بن لە كاتی منداڵبووندا.
لەڕێی  بەئامانجكراوەكاندا  خانە  لە  دەكات  جێبەجێ  كارەكەی  ڕیلاكسین   
بۆ   )C-AMP( هاندانی  بە  ئەویش  خانەكانەوە،  پ��ەردەی  سەر  وەرگرەكانی 
ڕیلاكسین  هۆڕمۆنی  تر.  پڕۆتینییەكانی  هۆڕمۆنە  ه��ەروەك  نواندنی  چالاكی 
دەردەدرێتەناو خوێنەوە، بەڵام بۆ ماوەیەكی كەم دەمێنێتەوە، كە )1t=1/2كاژێر( 
تێپەڕدەكات. هەروەها ڕزگاربوون لێشی وەك هەموو پڕۆتینەكانی تر دەبێت و 

دوورنییە تووشی وەستاندنی چالاكی بێت لە ناو جگەر و گورچیلەدا.

)LH) Luteinizing Hormone هۆڕمۆنی هێلكەكردن
كە  ب��ەولاوە،  هۆڕمۆنە  لەم  چونكە  هێلكەكردن،  هۆڕمۆنی  دەوترێت  پێی   
ئەم كارە گرنگە دەبینێت، هیچ هۆڕمۆنێكی تر نییە ئەو ڕۆڵەبگێڕێت، هەروەها 
بە ناوەكەشیا دیارە، كە ئەو هۆڕمۆنەیە دەبێتەهۆی دروستكردنی زەردەتەن، 
وشەی )Lutein( هەر ئەوە دەگەیەنێت، لەبەرئەوەی ڕۆڵێكی زیندوو دەگێڕێت 
لە ڕێكخستنی توخمە چالاكی لە نێرینەدا بۆیە پێشیدەوترێت هۆڕمۆنی هاندەری 

 )ICSH()Interstitial Cell Stimulating Hormone( نێوانە خانەكان

پێكهاتنی كیمیایی: 
بە  ك��ە  دەردەدرێ�����ت،  پ��ی��ت��ی��وت��ەرەوە  خانەكانی  تفتە  ل��ە  ه��ۆڕم��ۆن��ە  ئ��ەم   
 )GNRH( هۆڕمۆنی  كاریگەری  ژێر  لە  ئەویش  ناسراون،   )Luteotrophs(
هۆڕمۆنە  لە  دەردەدرێ���ت،  ژێ��رڕاخ��ەرەوە  تەنۆچكەی  لە  كە  دا،   )LHRH( و 
نزیكەی )30,000( دەبێت و  پڕۆتینیە شەكریەكانە، كە كێشی گەردیلەییەكەی 
)214( ترشی ئەمینی لەخۆدەگرێت بەتایبەتی لە مەڕ و مانگادا، هەروەها ئەم 
هۆڕمۆنە هەروەك هۆڕمۆنی )FSH( پێكدێت لە دوو زنجیرەی α و β كە زیندە 
چالاكیەكەی لە زنجیرەی β دا خۆیدەنوێنێت، بەپێچەوانەی هۆڕمۆنی )FSH( ە 

توانراوە پێكهاتنە كیمیاییەكەی لە زۆربەی گیانەوەراندا بزانرێت 

فرمانەكەی: 
 هۆڕمۆنی )LH( ڕۆڵی گرنگ لە توخمە چالاكی نێرینە و مێینەدا دەگێڕێت، 

كە لەمانەدا كورتی دەكەینەوە:
لە مێینەدا:  -1

هۆڕمۆنی  و   )Synergize( جووتگرتن  پاڵپشتی   )LH( هۆڕمۆنی   •
هێلكەدانە  پەرەسەندنی  پێگەیشتن و  لە خێرا كردنی كرداری  )FSH( دەكات 

چیكڵدانەكان و هەروەها هێلكۆكەش دا.
ڕۆڵێكی بنەڕەتی دەگێڕێت لە چالاككردنی دەردانی هۆڕمۆنی ئیسترۆجین   •
لە خانەكانی چینی ناوەوە )Theca interna( و هەروەها خانەكانی گرانیولوسا 

 .)Granulosa(
بە بوونی هۆڕمۆنی )FSH( یارمەتی چیكڵدانە گەشەكردووەكان دەدات   •
بۆ پێگەیشتن، ئەویش بۆئەوەی یارمەتیبدات لە ڕودانی كرداری هێلكەكردنەكەدا.
كە  كاتێك  دادەنرێت،  هێلكەكردن  كرداری  ڕاستەوخۆی  بەرپرسی  بە   •
خەستی یەكەی دەگاتە ئاستێكی بەرز Surge لە ماوەیەكی كورت دا بەتایبەتی 

ئەم ڕووداوە دەكەوێتە پێش هێلكەكردن بە چەند كاژێرێكی كەم.
هەڵدەستێت بە دروستكردنی زەردەتەن لەو پاشماوە خانانەی هێلكەدانە   •
چیكڵدانەكان، كە هێلكەكانیان لێبووەتەوە واتە دوای هێلكەكردن، ئەمەش ئەوە 
دەگەیەنێت كە ڕۆڵێكی گرنگ لە پاراستنی بەردەوام بونی زەردەتەندا دەگێڕێت.

لە نێرینەدا:   -2
 ئەم هۆڕمۆنە كاردەكات بۆ پەرەپێدان و گەشەی نێوانە خانەكان لە گوندا 
دەردان��ی  لە  كە   )Leydig( لایدگەخانەكان  بۆ  گۆڕینیان  و   )Interstitial(
هۆڕمۆنی تێستۆستیرۆن بەرپرسن، هەروەها دادەنرێت بە كاڵایەكی بنەڕەتی لە 
گۆڕینی كۆلیسترۆڵ دا بۆ هۆڕمۆنی پڕۆجیسترۆن كە هەنگاوێكی دیاریكەری 

بنەڕەتیە لە دروستكردنی هۆڕمۆنی تێستۆستیرۆندا.

میكانیزمی كاركردنی هۆڕمۆن:   •
 )C-AMP( فرمانەكەی لەڕێی دەزگای گەیەنەری دووەمەوە )LH( هۆڕمۆنی 
جێبەجێدەكات هەروەك چۆن لە هۆڕمۆنە پڕۆتینییەكانی تردا ئەنجام دەدرێت، 
چونكە بەشێوەیەكی بنەڕەتی كاردەكات بۆ هاندانی لایدگە خانەكان لە گوندا 
گونە  بۆ  كۆلیسترۆڵ  گۆڕینی  لەپێناو  پێویستەكان  ئەنزیمە  بەرهەمهێنانی  بۆ 

هۆڕمۆن )تێستۆستیرۆن(.

میكانیزمی ڕیكخستنی دەردانی هۆڕمۆن:   •
1/ پەیوەندییە تەوەرەییەكەی نێوان تەنۆچكەی ژێر ڕاخەرە و پیتیوتەرە و 
گونەكان، گرنگیەكی تایبەتی گەورەی هەیە لە ڕێكخستنی دەردانی هۆڕمۆنی 
)LH( دا، ئەویش لەڕێی ئەو كاریگەرییە نەرێنییەی كە هۆڕمۆنی تێستۆستیرۆن 
دەیخاتە سەر تەنۆچكەی ژێر ڕاخەرە )GNRH( و هەروەها سەر پیتیوتەرە 

.)LH(

 ئەوەی جێی سەرنجە ئەوەیە، كە پێویستبوون بە هۆڕمۆنی )LH( لە ماوەی 
پێش  ئەویش  نەبێت  كورتدا  ماوەیەكی  لە  تەنها  كەمە،  زۆر  زاوزێ��دا  سوڕی 
 )LH Surge( ڕوودانی هێلكەكردنە كە لەوكاتەدا و بۆ ماوەیەكی زۆر كورت
كە  ئەم هۆڕمۆنەیە،  ئەمەش سیفەتێكی جیاكەرەوەی  دەبێت،  پێویست  زۆری 

لەوانەی تری جیادەكاتەوە بۆ ڕودانی هێلكەكردن.
2/ زۆربونی هۆڕمۆنی ئیسترۆجین و پڕۆجیسترۆن كاریگەریەكی نەرێنی و 
وەستێنەری هەیە لەسەر دەردانی هۆڕمۆنی )LH(، دابەزینی ئاستی هۆڕمۆنی 
ئیسترۆجین هانی زیاد دەردانی )GNRH( و )FSH( و )LH( دەدات، ئەویش 
لەڕێی پێچی كاردانەوەی ئەرێنی یەوە، لەكاتێكدا كە بەرزبوونەوەی ئاستیان كار 
بۆ هێنانەخوارەوەی دەكەن لەڕێی پێچی كاردانەوەی نەرێنیەوە، پڕۆجیسترۆن 
كاردەكات تەنها لە ڕێی پێچی كاردانەوەی نەرێنیەوە بۆ سەر تەنۆچكەی ژێر 

ڕاخەرە و هەروەها پیتیوتەرە.
3/ كەم و كوڕی گیانەوەر لە دەردانی هۆڕمۆنەكانی زاوزێ  دا )FSH( و 
)LH(، هۆیەك دەبێت بۆ لاوازبوونی بەرهەمهێنانی تۆو لە نێرینەدا، هەروەها 

وەستاندنی سوڕی توخمانە لە مێینەدا. 

بەشی بیستەم: 
:Posterior Pituitary پلی دواوەی پیتیوتەرە

پیتیوتەرە  دەماری  بەشی  دەوترێت  پێشی  پیتیوتەرە،  دواوەی  پلەی  ئەم   
ئەو  ب��ەه��ۆی  ئ��ەوی��ش   )Neuro Hypophysis(  ) دەم���اری  )پیتیوتەرەی 
تەنۆچكەی  ناوكییەكانی  دەمارە  بە  دەیبەستێتەوە  كە  دەمارییەی،  پەیوەندییە 
ژێرڕاخەرەوە، كە دادەنرێن بە شوێنی دەمارە كۆتاییەكانی ئەم خانانە. ئەم بەشە 
لە پیتیوتەرە هەڵدەسێت بە كۆكردنەوەی هەریەك لە هۆڕمۆنی ئۆكسیتۆسین 
)OT( و هۆڕمۆنی دژە میز )ADH( كە لە دەمارە ناوكییە تایبەتمەندەكانی ژێر 
پیتیوتەرە  دواوەی  پلی  بۆ  تەوەرەكانیانەوە  بەهۆی  دروستكراون،  ڕاخەرەوە 
گوێزراونەتەوە، ئەم دوو هۆڕمۆنە بە هەڵگیراوەیی لە ناویاندا دەمێننەوە، تا ئەو 

كاتەی لەش پێویستی پێیان دەبێت.

خەسڵەتە گشتی یەكانی هەردوو هۆڕمۆنی پلی دواوە: 
1. یەكێكیان بە ئۆكسیتۆسین )OT( ناودەبرێت واتە هۆڕمۆنی خێراكەری 
یان   ،)ADH( میز  دژە  هۆڕمۆنی  بە  دەبرێت  ناو  تریان  ئ��ەوەی  منداڵبوون، 
ئەو  هۆی  بە  ئەویش   ،)Vasopressin( خوێنەكان  لوولە  تەسككەرەوەی 
توانایەی، كە لە تەسك كردنەوەی لوولە خوێنەكاندا هەیەتی، هەردوكیشیان بە 
هۆڕمۆنە دەمارییەكان ناودەبرێن، ئەویش بەهۆی شوێنی دروستكردنەكەیان و 

ڕێگەی گواستنەوەیان بۆ پلی دواوە.
بوونی  لەگەڵ  لەخۆدەگرێت  ئەمینی  ترشی  هەشت   )8( هەریەكەیان   .2
بەستەرێكی گۆگردیی دوانیدا، ئەم دوو هۆڕمۆنە یەكەم هۆڕمۆن بوون، كەدیاری 
كران لە ڕووی كیمیاییەوە، و دروستكران لەڕووی بازرگانییەوە، هەریەكەیان 

هەشت بەستەری پڕۆتینیشی هەیە، لەبەرئەوە پێیاندەوترێت هۆڕمۆنە هەشت 
.)Octapeptide( بەستەرەكان

كە  ی��ەی،  ئەمینی  ترشە  ئەو  ل��ەڕووی  لێكجیاوازن  هۆڕمۆنە  دوو  ئەم   .3
دەكەوێتە ناوچەی ژمارە )3( و ناوچەی ژمارە )8( هەروەك لە وێنەی داهاتودا 

ڕوون كراوەتەوە.)وێنەی پێكهاتنە كیمیاییەكانیان(
4. زۆربەی گیانەوەران هۆڕمۆنی )ADH( بەرهەمدەهێنن، كە ترشی ئەمینی 
ئەرگنینی )ARG( تێدایە و پێی دەوترێت )ARG-ADH( هەندێك گیانەوەری 
ئەمینی لایسین  ترشی  كە  بەرهەمدەهێنن   )ADH( كە هۆڕمۆنی  تریش هەن، 
ARG-( ەوە زیندەگی كەمترە لە )( ی تێدایە و دەكەوێتە ناوچەی )8LYS(

.)LYS-ADH( و پێشیدەوترێت )ADH
5. تێبینی كراوە، كە )ADH( دەتوانێت هەندێك لە فرمانەكانی ئۆكسیتۆسین 

ئەنجام بدات، بەڵام پێچەوانەكەی نابێت.
6. جیاوازی هەیە لەنێوان گیانەوەراندا لەڕووی دەردانی ئەم دوو هۆڕمۆنەوە 

وەك: 
لە  دژەمیز  هۆڕمۆنی  مرۆڤیش  هەروەها  و  شیردەرەكان  گیانەوەرە   -1

جۆری )ARG-ADH( دەردەدەن.
گیانەوەرە شیردەرەكان هۆڕمۆنی ئۆكسیتۆسین دەردەدەن.  -2

باڵندەكان ئۆكسیتۆسین دەردەدەن بۆ كەمكردنەوەی پەستانی خوێن،   -3
هەروەها ڤاسۆتۆسین )Vasotocin( بۆ زیادكردنی جوڵەی جۆگەی هێلكە لە 

مێینەی كۆتردا.
وشكاوەكیەكان و خشۆكەكان بەگشتی ڤاسۆتۆسین و ئۆكسیتۆسین   -4

دەردەدەن.
5-  ماسییەكان هۆڕمۆنی ئایزۆتۆسین دەردەدەن.

لەگەڵ  دروستدەكرێت،  خانەكانەوە  دەم��ارە  لەلایەن  هۆڕمۆنەی  ئەو   .7

پڕۆتینی  پێیدەوترا  كە  یەكدەگرێت،  دا  تایبەتی  بەستەری  پڕۆتینی  لە  جۆرێك 
ڤان دایك )Van Dyke( كە وای لێهات لەم دواییانەدا ناوببرێت بە نیورۆفاسین 
نزیكەی  بە  مەزەنەدەكرێت  كە  گەردیلەییەوە،  كێشێكی  بە   )Neurophysin(
و  بناسرێتەوە  بەستەرانە  پڕۆتینە  لەم  توانراوە دوو جۆر  تائێستا   ،)20,000(
هۆڕمۆنی  بەستەری  دەركەوت  كە   1 نیورۆفایسین  یەكێكیان  جیاشبكرێنەوە، 
 )ADH( ئۆكسیتۆسینە، دووەمیشیان نیورۆفایسین 2 كە بەستەری هۆڕمۆنی
ە. ئەم دوو جۆرە هەردوكیان دروستدەكرێن و دەگوێزرێنەوە و هەروەها وەك 
هەموو هۆڕمۆنەكانی تر بە هەمان ڕێگەی ئەوان بەڕەڵادەكرێن. لە فرمانەكانی 

نیورۆفایسین: 
لەناوچوونی  لە  دووریدەخاتەوە  و  دەكات  هۆڕمۆنەكە  لە  پارێزگاری   -1

خانەیی، كە بەهۆی هەندێك لە ئەنزیمەكانەوە ڕودەدات.
2- وەك گوێزەرەوەیەكی هۆڕمۆنی لەناو سوڕی خوێن دا كاردەكات. 

.)Synergism( 3- یارمەنی هۆڕمۆنەكە دەدات لە جێبەجێكردنی فرمانەكەیدا
4- یارمەتی بەستنەوەی هۆڕمۆنەكە دەدات بە وەرگرەكەیەوە لەسەر خانە 

بەئامانجكراوەكە.
5-دوورنییە هەندێك زیندە فرمانی تریش ببینێت، كە تائێستا دیاری نەكراون. 

)ADH) Antidiuretic Hormone هۆڕمۆنی دژەمیز
 ئەم هۆڕمۆنە خوێنەكان )Vasopressin(، كە لەلایەن ناوكە تایبەتمەندەكانی 
 )Supra-Optic Nuclei( تەنۆچكەی ژێرڕاخەرەوە، كە بە ناوكەكانی سەر بینین
دەگوێزرێتەوە،  خانەكانەوە  دەمارە  تەوەرەی  بەهۆی  دەردەدرێ��ت،  ناسراون، 
Hypothalamo-( پیتیوتەرە  و  ڕاخ��ەرە  ژێر  جۆگەی  بە  كە  ڕێیەوە  لەو 
كاتی  تا  كۆدەكرێتەوە  كۆتاییەكاندا  لە  وە  ناسراوە،   )Hypophyseal tract

بەڕەڵاكردنی دێت، لەكاتی پێویست دا بۆ ناو ئەو لولەخوێنانەی كە دەكەونە 
.)Pars Nervosa( دەوروبەری بەشە دەماریەكەی پیتیوتەرەوە

پێكهاتنی كیمیایی:
هۆڕمۆنی )ADH( لە )9( ترشی ئەمینی پێكهاتووە، بەڵام پێیدەڵێن پیپتایدی 
 )Cysteine( هەشتی ئەویش لەبەر دووبارەبونەوەی ترشی ئەمینی سیستاین

تێیدا لە ناوچەی )1( و )6( لە زنجیرەكەدا. 

 بە ئاسایی، دوو جۆر هۆڕمۆنی )ADH( هەن لە گیانەوەرەكاندا، ئەویش 
بە پێی جۆری ئەو ترشە ئەمینیەی، كە دەكەوێتە ناوچەی )8( لە زنجیرەكەدا، 
زۆربەی زۆری شیردەرەكان ترشی ئەمینی ئەرگنین )ARG( تێیاندا دەكەوێتە 
لە  بەرازەكان  بەڵام   ،)ARG-ADH( دەوترێت  پێی  لەبەرئەوە   ،)8( ناوچەی 
شوێنی ئەرگنین )ARG(، ترشی ئەمینی لایسین )LYS( دەكەوێتە ناوچەی )8(

تێیاندا، لەبەرئەوە بە )LYS-ADH( ناودەبرێت 

فرمانەكەی:
)Antidiuresis) :1/ دژبەمیزبوون

بەرپرسیارێتی  سەرپەرشتی  كە  میزە،  كۆئەندامی  دەزان��رێ��ت  ه��ەروەك   
خەسڵەتە  ئەو  بەهۆی  ئەویش  لەشدا،  لە  دەك��ات  ئاو  هاوسەنگی  ڕێكخستنی 
وردە  ئ��ەو  بوونی  بە  پێیدەناسرێتەوە  كە  توێكارییەوەیە،  و  فیسیۆلۆجی 
ئەم  كاری  ناسراون،  نیفرۆنەكان  یان  گورچیلۆكەكان  بە  كە  پێكهاتووانەی، 
نیفرۆنانە پاڵاوتن و پاككردنەوەی خوێنە، كە لە هەر خولەكێكدا نزیكەی )130( 
سم سێجا دەگرێتە خۆی )180لیتر لە ڕۆژێكدا ( لە هەمان كاتدا لەڕێی بۆریچكە 
-65( نزیكەی  دەتوانرێت   )Proximal Tubules( نزیكەكانەوە  پێچاوپێچە 
80%( لە شلە و خوێ  پاڵێوراوەكان دووبارە بگێڕێتەوە بۆ ناو خوێن، ئەمەش 
ئەوە دەگەیەنێت، كە نزیكەی )30( لیتر میز لە ڕۆژێكدا ونكراوە ئەویش ئەگەر 

میكانیزمێك نەبوو بۆ دووبارە كردنەوەی مژین.
باری ئەو  لەگەڵ  لە مامەڵەكردنیدا  نیفرۆن هەیەتی  توانایەی  ئەو   بەهۆی 
بەرەوڕووبونەوەی  هەروەها  تێدەپەڕێت،  جیاوازەكانیدا  ناوچە  بە  كە  ئاوەی، 
ئەو قەبارەیە لە ئاو بە بەرزبوونەوە، یان كەمبوونەوەی پەستانی ئۆزمۆزی، 
ئەویش كەمتمانە دەكاتە سەر بڕی ئاوەكە و ڕێژەی خوێكەی، كە لە خوێنەوە 
یان  بپارێزێت،  ئاوە  ئەو  دەتوانێت  لەش  لێیدەردەهێنرێت،  یان  ناوی،  دەكرێتە 

ڕزگاری بێت لێی بەپێی پێویست، ئەگەر هاتوو لەش بەرەو ڕووی دۆخێكبووەوە 
كە پێویستی بەو ئاوە بوو، واتە دەبێت پارێزگاری لەو ئاوە بكات، ئەوا دەبێت 
ڕزگاری ببێت لە میزەكە، بەڵام لە شێوەی خەستدا )Hypertonic(، یان كە 
بیەوێت ڕزگاری بێت لە ئاوی زیادە، ئەوا ئاو زیاتر وندەكات لەڕێی میزەوە، 
بەڵام بە شێوەیەكی ڕوونتر )Hypotonic(. بەهەر شێوەیەكیان بێت، ئەوا ئەو 
ڕێكخستنە فەسلەجی دەبێت لەڕێی كاری هۆڕمۆنی دژەمیزەوە )ADH( ئەنجام 

دەدرێت.
ڕێكخستنی  لە  دەگێڕێت  زیندەگی  ڕۆڵێكی   )ADH( دژەمیز  هۆڕمۆنی   
كە  ڕاستەوخۆكەی،  كاریگەریە  ڕێ��ی  لە  ئەویش  لەشدا،  لە  ئ��او  هاوسەنگی 
لەسەر خانە ناوپۆشەكان و بۆریچكە پێچاوپێچە دوورەكان هەیەتی، هەروەها 
كۆبۆریچكە )جۆگە( ی نیفرۆنەكان لەكاتێكدا كە پێویستی بە ئاو دەبێت )وەك 
كاتی وشكبونەوە و تینوێتی( توانای ئەم خانانە بەرزدەبێتەوە بۆ مژینەوەی ئاو 
 ،)Reabsorption( لە میزەكەی، كە دروستبووە و گێڕانەوەی بۆ ناو خوێن
پێیدەڵێن دووەم  ئەو ڕژێمەی كە  لەڕێی  كارە  بەم  ئەم هۆڕمۆنە هەڵدەستێت 
كە  بەرهەمدەهێنرێت،  ئەنزیمانە  ئ��ەو  بەهۆیەوە  كە   )C-AMP( گەیاندن 
جۆگە  زۆركردنی   ( ئاو  هاتوچۆكردنی  بۆ  پێویستن،  دەڵان��دن  زیادكردنی  بۆ 
ئاوی  گێڕانەوەی  بە  ئاویانە هەڵدەستن  ئەم جۆگە   )Aquaporin( ئاوییەكان 
ڕوونی خاڵی لە خڵتە تواوەكانی تر بۆ ناو خوێن، كە دەبێتەهۆی هاتنەخوارەوەی 
لەگەڵ بەرزكردنەوەی دەڵاندنی   )Osmolarity( دەڵاندن )ئۆزمۆز( ی خوێن 
)ئۆزمۆزی(میزدا، وا دەزانرێت دوو جۆر جۆگەی ئاوی هەن، كە لەم فرمانەدا 
سەر  كەوتونەتە  كە   )Aquaporine-2( ئ��اوی  جۆگەی  دەك��ەن،  بەشداری 
 ،)ADH( پەردەی كۆجۆگەكە و كاردەكەن بۆ ئاسانكردنی كارەكەی هۆڕمۆنی
هەروەها جۆگەی ئاوی )Aquaporine-3( كە دەكەوێتە سەر هەمان جێگە، 
كە  ل��ەوەدای��ە،  ئەویش  یەكەم  جۆگەی  بۆ  هەیە  ت��ەواوك��اری  فرمانێكی  ب��ەڵام 

دەتوانێت مژینەوەی ئاو و گێڕانەوەی بۆ ناو خوێن زیاد بكات.
ناتوانن  ژێ��رڕاخ��ەرە  ناوكیەكانی  دەم���ارە  ك��ە  ب��ارودۆخ��دا،  هەندێك  ل��ە   
دێت،  پێكان  توشی  پیتیوتەرە  دواوەی  پلی  یان  جێبەجێبكەن،  فرمانەكانیان 
ئەوا ئەوكات دەردانی هۆڕمۆنی )ADH( دێتەخوارەوە و گیانەوەرەكە توشی 
 Diabetes Insipidus( دیاردەی نەخۆشییەك دێت، كە پێیدەڵێن شەكرەی درۆ
DI(، بەم ناوە ناودەبرێت، چونكە میزەكە شەكری تێدا نییە، واتا بێ  گڵۆكۆزە 
لە ئەنجامی  )Diabetes Mellitus DM( كە  بە جیاوازی شەكرەی ڕاستی 
بەرزبوونەوەیەكی  جگەلە  ئەمە  ئەنسۆلینەوەیە.  هۆڕمۆنی  دەردان��ی  كەمی 
 )Polydipsia( ئاو  بەكارهێنانی  زۆر  و   )Diuresis( میز  قەبارەی  لە  زۆر 
بەپێچەوانەی شەكرەی ڕاستی، كە لە ئەنجامی چوونە دەرەوەی ئاوەوە دەبێت، 
ئەویش بەهۆی جیاوازی ئەو پەستانی دەڵاندنە )ئۆزمۆز( ی، كە بەهۆی خەستی 

گڵۆكۆزی )Hyper glycaemia( ناو میزەوە دروست دەبێت.
 دوور نییە نەخۆشیی شەكرەی درۆزن ڕووبدات، ئەویش بەهۆی هۆكاری 
هۆڕمۆنی  دەردان��ی  لە  دروستبكات  كەموكوڕی  هەیە  بۆی  كە  بۆماوەییەوە، 
گوشرانی  و  هاتنەوەیەك  توانای  هاتنەخوارەوەی  ئەنجامی  لە  یان   ،)ADH(

لوولە خوێنەكانی سەر بۆریچكەكانی میز.

2/تەسك كەرەوەی لوولەی خوێن: 
 ئەم فرمانە بە فرمانێكی دووەمی دادەنرێت، ئەگەر بە فرمانە سەرەكییەكەی 
هۆڕمۆنەكە بەراوردی بكەین، كە بریتی یە لە پارێزگاری كردن لە ئاوی لەش، 
لوولە  تەسككردنەوەی  بۆ  كاردەكات  هۆڕمۆنەكە  باوەڕدەكرێت،  وا  هەروەها 
نیفرۆنەكان،  ن��اوەوەی  ناوەخنی  بەشی  لە   )Vasoconstrictor( خوێنەكان 
ئەمە جگەلە  دەكاتەوە،  كەم  ناوەوە  لە  ڕۆیشتنی خوێن  وروژم  بە  كاری  كە 

بەشداریكردنی لە پاراستنی هاوسەنگی ئایۆنی سۆدیۆم و كلۆر دا.

 لەسەر ئەم دوو فرمانەوە، هۆڕمۆنی)ADH( دەتوانێت هەستێت بە هەندێك 
ماسوولكە  هاتنەوەیەكی  وەك  ئۆكسیتۆسینە  هۆڕمۆنی  كاری  كە  تر،  فرمانی 
بۆ  دەگەڕێتەوە  ئ��ەوەش  زراو،  تورەكەی  و  ڕیخۆڵە  و  منداڵدان  نەرمەكانی 

لەیەكچونیان لەڕووی پێكهاتنی كیمیاییانەوە.

3/ ڕێكخستنی خەستی ئایۆنی سۆدیۆم لە دەرەوەی خانە:
ئایۆنی  بە خەستی  بەستراوە  ئۆزمۆزی  پەستانی  كۆی  95% ی  نزیكەی   
سۆدیۆمەوە لە دەرەوەی خانە، ئەمەش ئەوە دەگەیەنێت، كە فرمانی هۆڕمۆنی 
ئایۆنی  ڕێكخستنی  بە  لەسەری،  ئۆزمۆزی  پەستانی  كاریگەریی  و   )ADH(

سۆدیۆم نەبێت نایەتەدی.

میكانیزمی كاركردنی هۆڕمۆن: 
 هۆڕمۆنی )ADH( لەو هۆڕمۆنە پڕۆتینیانەیە، كە فرمانەكەی جێبەجێدەكات 
لەڕێی كاركردنیەوە لەسەر هەوڵدەری دووەم )C-AMP(و چالاككردنییەوە بۆ 
پێداڕۆیشتن  پتركردنی  لە  پێیاندەبێت  پێویستی  ئەنزیمانەی  ئەو  دروستكردنی 
نیفرۆنەوە،  كۆجۆگەكانی  لە  ئاو  مژینەوەی  لە  بەرپرسن  كە  خانانەی،  لەو 
ئایۆنی  گواستنەوەی  بۆ  هاوبەشیكردنیدا  لەكاتی  كاربكات  هەمان  دوورنییە 

سۆدیۆم لەڕێی بۆریچكەكانی گورچیلەوە.

میكانیزمی ڕێكخستنی دەردانی هۆڕمۆن:
سەر  كاردەكەنە  كە  ڕوونكراونەتەوە،  هۆكارانە  ئەو  داهاتودا  خشتەی  لە 

ئاستی دەردانی هۆڕمۆن، كە لێرەدا دەتوانین بە مانە كورتیانبكەینەوە:
سەرەكییەكانە،  هۆكارە  لە  لەشدا  لە  ئاو  ئاستی  لەشدا:  لە  ئاو  ئاستی   /1
سەرەكی  بەشێوەیەكی  ئەمەش  ڕێكدەخات،   )ADH( هۆڕمۆنی  دەردان��ی  كە 

بەستراوە بە خەستی ماددە تواوەكان لە شلەكانی ناو لەشدا )پەستانی دەڵاندن 
(، بەتایبەتی شلاوی پلازمای خوێن.

بێ  وەك   ( لەشدا  لە  ئاو  ئاستی  كەمبوونەوەی  بە  گیانەوەر  توشبوونی   
هۆی  دەبێتە  تر(،  هۆكاری  و  وشكبوونەوەی  و  تینوكردنی  یان  كردنی،  ئاو 
 Extra( خانەكان  دەك��ەون��ەدەرەوەی  شلانەی  ئەو  قەبارەی  كەمبوونەوەی 
لە  ئایۆنی سۆدیۆم، كە  Cellular Fluids( هەروەها بەرزبونەوەی خەستی 
ئۆزمۆزی(  )پەستانی  دەڵاندنی  پەستانی  بەرزبوونەوەی  دەبێتەهۆی  كۆتایدا 
دەهەژێنێت  دەڵان��دن  وەرگرەكانی  دەڵان��دن،  پەستانی  بەرزبوونەوەی  خوێن. 
تەنۆچكەی ژێر ڕاخەر  تایبەتمەندەكانی  ناوكییە  كە كەوتوونەتە سەر دەمارە 
)Supra-Optic Nucleus(و وایان لێدەكات كە زۆر هەستیار بن بەرامبەر 
بەو گۆڕانە تا كاربكەن بۆ پتر دەردانی هۆڕمۆنی )ADH( ڕاستەوخۆ بۆ ناو 
خوێن بۆئەوەی هەڵسێت بە مژینەوەی ئەو ئاوەی لە میزدایە، ئەویش لەڕێی 
كۆئەندامی  بەهۆی  ئاو  ونكردنی  كەم  دەبێتەهۆی  ئەمەش  كە  كۆجۆگەكانەوە 

میزەوە.
2/ پلەی گەرمی لەش: بە بەرزبوونەوەی پلەی گەرمی دەوروبەر دەردانی 
گەرمی  پلەی  كاتێك  بەپێچەوانەشەوە  ب��ەرزدەب��ێ��ت��ەوە،   )ADH( هۆڕمۆنی 
كەمدەكات،  لەشدا  لە  ئەم هۆڕمۆنە  دەردانی  ئاستی  دەبێتەوە  نزم  دەوروبەر 
ئەمەش بەپلەی یەكەم بەستراوە بە ئاستی ئەركی گەرمی )فرە بەرزبونەوەی 
گەرمی ( و ئاستی ونكردنی ئاو لە لەشدا و هۆڕمۆنەكە هەڵدەسێت بەم فرمانە 
لەڕێی كاریگەریی ڕاستەوخۆی ئەو ناوكانەوە، كە پلەی گەرمی لەش ڕێكدەخەن 
وەڵام��دان��ەوەی  دەتوانین  كە  ژێ��رڕاخ��ەرەوە،  تەنۆچكەی  ناو  كەوتوونەتە  و 

گیانەوەر بۆ ئەو بارە لەمانەدا كورتبكەینەوە:
1-ك��ات��ی ف��رە گ��ەرم ب���وون:- زۆر ب��ەرزب��وون��ەوەی پلەی گ��ەرم��ی ژینگە 
دەبێتەهۆی  بوونی  ب��ەردەوام  كە  لەش،  گەرمی  بەرزبوونەوەی  دەبێتەهۆی 

ونكردنی بەشێك لە ئاوی لەش لەڕێی ئارەقكردنەوە و بەهەڵم بوونەوە، لەم 
كە  ئاوەی،  ئەو  بۆئەوەی  دەربدرێت  زیاد   )ADH( پێویستە هۆڕمۆنی  بارەدا 
لەڕێی میزەوە دەردەكرێت كەمبكرێتەوە و قەبارەی شلەكانی لەش زۆر بكرێت، 
كە ئەمە دەبێتە هۆی پتر بوونی تیرەی لوولە خوێنەكان )Vasodilation( و 
ئارەقكردنەوە و دەم كردنەوە، كە دەبنەهۆی ڕزگار  بەرز بوونەوەی ڕادەی 

بوون لەو پلە گەرمییە بەرزەی لەشی گیانەوەرەكە.
2-كاتی فرە ساردبوون:- فرە هاتنەخوارەوەی پلەی گەرمی ژینگە، دەبێتەهۆی 
بەرزبونەوەی دەستكەوتنی گەرمی بۆ بەرگریكردن لە هاتنە خوارەوەی پلەی 
كەمبكرێتەوە   )ADH( هۆڕمۆنی  دەردان��ی  پێویستە  بارەدا  لەم  لەش،  گەرمی 
بۆئەوەی قەبارەی ئەو خوێنەی دەچێت بۆ دەوروب��ەری لەش، واتە نزیك لە 
پێست كەمبكرێتەوە، كەوابو میكانیزمی تەسكبوونەوەی لوولە خوێنەكان چالاك 
بكرێت )Vasoconstriction( بۆئەوەی بەدەستهێنانی گەرمی پتر بكرێت تا 

بەرگری لە هاتنەخوارەوەی پلەی گەرمی لەش بكرێت.
3-ڕاهێنانی وەرزشی:- لەئەنجامی ئەم كارەدا بە هۆی ئارەقكردنەوە وە، 
 )ADH( دەبینین دەردانی هۆڕمۆنی  لەبەرئەوە  دەبێت  ئاو ون  لە  قەبارەیەك 

بەرز دەبێتەوە بۆ كەم كردنەوەی ئاوی ون بوو.
4-وشیار كەرەوەكان:- زۆر لە وشیاركەرەوەكان كاریگەرییەكی نەرێنییان 
هەیە لەسەر دەردانی هۆڕمۆنی )ADH( و كاردەكەن بۆ بەرزكردنەوەی ڕادەی 
میزكردن ) فرە میزكار (، كە گرنگترینیان ئەمانەن: ئازار، شڵەژاندنی دەروونی، 

نیكۆتین، كافین ) قاوە و چا(، كهولەكان، .....هی تر.
5-پێكاندن، یان لەناوچوون ) سروشتی، یان بۆماوەیی، یان چارەسەری( 
ی تەنۆچكەی ژێر ڕاخەر، یان پیتیوتەرە، یان ئەوەی دەیانبەستێت بەیەكەوە 

.)DI( دەبنەهۆی دەركەوتنی دیاردە نەخۆشییەكانی وەك شەكرەی درۆزن
ه��ەن��دێ��ك  ب���ەه���ۆی���ەوە  ك���ە   ،)ADH( ه���ۆڕم���ۆن���ی  دەردان��������ی  6-ف������رە 

 دی�����اردە دەردەك������ەون ك��ە پ��ێ��ی��ان��دەڵ��ی��ن دەردان�����ی ن��اس��روش��ت��ی ه��ۆڕم��ۆن��ی 
 )ADH( )Syndrome of inappropriate ADH secretion - SIADHS(
ئەویش بەهۆی پێكاندنی لەش و تووشبوونی ) بەتایبەتی سییەكان و دەماغ ( 
 .)Bronchogenic tumors( بە هەندێك جۆری دیاری كراو لە شێرپەنجە 
و  ناوەند  لە  قەبارەی شلەكان  بەرزبوونەوەی  نەخۆشییە  ئەم  دیاردەكانی  لە 

دەرەوەی خانەكاندا و هاتنەخوارەوەی خەستی سۆدیۆم تێیاندا. 

هۆڕمۆنی  دەردان��ی  ئاستی  لەسەر  كاریگەریی  هۆكارانەی  ئەو  خشتەی 
)ADH( دروستدەكەن.

IADHH@ @

I@ôäüàŠüè@ôäa†Šò†@�q@ôäbØòŠbØüèADHH@ @

Q@M @bàŒþq@õòŠbióÔ@ôäíi�q 
R@M I@ôäa†Šò†@�qMSHI@LHACTH@LH
ITSHíjï’@L@Hì@õòìóäíjï’@LõŠìóš@õòìóä

UM •ŒŠòì 

)Oxytocin , OT) :هۆڕمۆنی ئۆكسیتۆسین 
 بە هۆڕمۆنی خێراكەری منداڵبوون ناسراوە، لەلایەن ناوكە تایبەتمەندەكانەوە 
پێیاندەوترێت  و  ڕاخ��ەرەوە  ژێر  تەنۆچكەی  كەوتوونەتەناو  كە  دەردەدرێ��ت، 
ناوكەكانی هاوسێی سكۆڵە )Paraventricular Nucleus(، بە بەستراوەیی 
دەمارە  ت��ەوەرەی  لەڕێی  دەگوێزرێتەوە  دا   1 نیورۆڤایسین  پڕۆتینی  لەگەڵ 
خانەوە بۆ پلی دواوەی پیتیوتەرە بۆ كۆكردنەوەی لەوێدا تائەو كاتەی پێویستی 

.)ADH( پێیدەبێت هەروەك هۆڕمۆنی

پێكهاتنی كیمیایی:
 هەروەك هۆڕمۆنی )ADH( هۆڕمۆنی ئۆكسیتۆسینیش لە نۆ )9( ترشی 
ئەمینی پێك دێت و پێشیدەوترێت پیپتایدی هەشتی، چونكە دوو گەردی سیستاین 
جیادەكرێتەوە  بەوە   )ADH( لە  ئۆكسیتۆسین  ەوە.  )1و6(  ناوچەی  دەكەونە 
)هەروەك لە وێنەی 30 دا ڕوون كراوەتەوە (، كە ئۆكسیتۆسین ترشی ئەمینی 
ئایزۆلیۆسین )ILEU( و لیۆسین )LEU( تێیدا دەكەونە سەر هەردوو ناوچەی 
)3 و 8( بەدوای یەكدا، لەكاتێكدا )ADH( هەردوو ترشی ئەمینی فینایەل ئەلەنین 

)PHE( و ئەرگنین )ARG( لەسەر ئەو دوو ناوچەیە هەڵدەگرێت.

فرمانەكەی:
 )ADH( لەگەڵ ئەوەدا لێكچوون هەیە لە نێوان پێكهاتنی كیمیایی هۆڕمۆنی 
و  ڕوونمانكردوەتەوە  لەوەوپێش  ه��ەروەك  دا،  ئۆكسیتۆسین  هۆڕمۆنی  و 
ئاماژەمان بۆ كردوە، دەبینین فرمانی هۆڕمۆنی ئۆكسیتۆسین لە مێینەدا تەنها 
بریتییە لە گرژكردنەوەی لووسە ماسوولكەكانی منداڵدان و ناوپۆشە خانەكانی 
دەوری شیرە چیكڵدانەكانی سەر بە شیرە ڕژێنەكان، بەڵام لە نێرینەدا یارمەتی 
گواستنەوەی تۆو دەدات بەناو جۆگەی زاوزێی مێینەدا لە كاتی جوتبوون و 
هاویشتندا، بەڵام لە باڵندەدا هۆڕمۆنی ئۆكسیتۆسین كاردەكات بۆ هاتنەوەیەكی 
لوولە خوێنەكان. دەتوانین گرنگترین فرمانەكانی ئەم هۆڕمۆنە لە شیردەرەكاندا 

بەم شێوەیە ڕوونبكەینەوە: 

 (Milk Let – down or ejection) :ا/ هاندانی هاتنەخوارەوەی شیر
و  دەبێت  دا  )چیكڵدانەكان(  خانەكان  شیرە  لەناو  شیر  دروستكردنی   
لەڕێی  ئ��ەوك��ات��ەی  ت��ا  ك��ۆدەك��رێ��ت��ەوە  مەمكدا  بۆشایی  ل��ەن��او  و  ل��ەوێ��دا  ه��ەر 
شیردانەوە دەهێنرێتەخوارەوە، ئەم چیكڵدانانە بە ناوپۆشە خانەی ماسولكەیی 
ئۆكسیتۆسین  هۆڕمۆنی  ك��اری  بە  كە  دەورەدراون،   )Myoepithelial(
دێنەوەیەك و دەبنە هۆی هاتنەخوارەوەی شیر بۆ دەرەوەی مەمك، كرداری 
دەم��اری  پەرچەكرداری  بەڕێگەی  ڕژێنەوە  شیرە  لە  شیر  هاتنەخوارەوەی 
پێشیدەوترێت  كە  دەب��ێ��ت،   )Neuro hormonal Reflex( هۆڕمۆنی  و 
پەرچەكرداری مەرجی )Conditional Reflex(، یان پەرچدانەوەی دەروونی 

)Psychic Reflex( وەك لە خوارەوە ڕوونكراوەتەوە: 
یان  دۆشین،  یان  شیردانەوە،  لەڕێی  گیانەوەرەكە  ئاگاداركردنەوەی   -1
هەستكردن بە شیردان و دۆشین، یان شۆردنی شیرە ڕژێنەكان و دەست لێدان 

و شتی تریش.

لە شوێنی ئاگاداركردنەوەكە )مەمك( دەمارە تەزوو دەگاتە دڕكە مۆخ   -2
و لەوێشەوە بۆ دەماغ، پاشان بۆ تەنۆچكەی ژێرڕاخەر، یان لە ڕێی هەستەكانی 

بینین، یان بیستنەوە ڕاستە وخۆ دەگاتە دەماغ و تەنۆچكەی ژێرڕاخەر.
كەوتونەتە  كە  هۆڕمۆنە،  ئەم  دەردان��ی  لە  بەرپرسەكان  خانە  دەمارە   -3
ژێر ڕاخەرەوە هاندەدرێن بۆئەوەی لە پلی دواوەی پیتیوتەرەوە بڕژێنرێنە ناو 

خوێنەوە.
هۆڕمۆنی ئۆكسیتۆسین بەهۆی خوێنەوە دەگوێزرێتەوە بۆ ماسوولكە   -4
خانە ناو پۆشەكانی دەوری چیكڵدانەكان تا بگوشرێن و پاڵ بە شیرەوە بنرێت 

بۆ دەرەوە.
دۆشین(  یان  )شیردان  ڕاستەوخۆ  ئاگاداركردنەوەكەدا  بەدوای  هەر   -5
خولەك   )10-5( لە  هۆڕمۆنەكە  تەمەنی  نیوەی  چونكە  دادەبەزێت،  شیرەكە 
تێپەڕناكات، چونكە دوای ئەوكاتە دابەزینی هەموو شیرەكە لە شیرە خانەكانەوە 

كارێكی ئاسان نابێت.
یان  لەكاتی شیردان،  یان تێكچوونی دەروونی  بێزاركەر،  هەركارێكی   -6
ئیپینیفرین  هۆڕمۆنی  دەردان��ی  هۆی  دەبێتە  بێت،  هۆیەك  بەهەر  دا  دۆشین 
بۆ  كاردەكات  كە  گورچیلەوە  سەر  ڕژێنەی  كڕۆكی  لە   ) ترس  هۆڕمۆنی   (

وەستاندنی فرمانی ئۆكسیتۆسین، واتە وەستاندنی دابەزینی شیرەكە.

:Fetus Expulsion ب/ پاڵنان بە كۆرپەلەوە لەكاتی منداڵبوون دا
پاڵنەر  هێزێكی  بە  پێویستی  كۆرپەلە  دووگیانیدا،  قۆناغی  كۆتاییەكانی  لە   
دەبێت تا لە منداڵدانەوە بەرەو دەرەوەی جۆگەی زاوزێ  دەریبكات، لە قۆناغی 
كۆتایی سكپڕیدا ژمارەی وەرگرەكانی تایبەت بە ئۆكسیتۆسین لەسەر لووسە 

ماسوولكەكانی منداڵدان زۆردەبن. 
ئاگاداردەكاتەوە، دەردانی هۆڕمۆنی   كاتێك كۆرپەلە ملی منداڵدان و زێ  

دەبێتەهۆی  و  وەرگرەكانەوە  بە  دەبەسترێتەوە  و  دەبێت  زۆر  ئۆكسیتۆسین 
گرژبوونەوەیەكی توند، كە یارمەتی پاڵنانی كۆرپەلە دەدەن بەرەو دەرەوە.

 لە هەندێك باردا بە تایبەتی، كە خەستی هۆڕمۆنی ئۆكسیتۆسین هێندە نییە بۆ 
ڕوودانی ئەو گرژبوونەوەیەی، كە بۆ منداڵبوون پێویستە، هەروەها لەكاتێكدا، كە 
هەموو ڕێگاكانی منداڵبوونی سروشتی سەركەوتوو نابن، دەتوانرێت هۆڕمۆنی 
ئۆكسیتۆسین لە شێوەی دەرزیدا بۆ خێرا كردنی منداڵبوونەكە بەكاربهێنرێت.

میكانیزمی كاری هۆڕمۆن:
 هۆڕمۆنی ئۆكسیتۆسین لەو هۆڕمۆنە پڕۆتینیانەیە، كە كاریگەریی دەنوێنێت 
لەسەر خانە بەئامانجكراوەكان لەڕێی پەیوەندیكردن ڕاستەوخۆكەیەوە بە ئەو 
وەرگرانەی، كە دەكەونە سەر ڕووپۆشە خانەكانی شیرە ڕژێنەكە، یان لووسە 
تا   )C-AMP( دروستكردنی  بۆ  هاندانییەوە  لەڕێی  منداڵدان  ماسوولكەكانی 
هەستێت بە دروستكردنی ئەو ئەنزیمانەی، كە پێویستن بۆ ڕوودانی گرژبوون 

لە شانە نەرمەكانی ئەندامە بەئامانجكراوەكەدا.

میكانیزمی ڕێكخستنی دەردانی هۆڕمۆن:
 لەكاتی شیردان و دۆشین دا و هەروەها كاتی جووتبوون و منداڵبون دا، 
تێكچوونی  و  بێزووكردن  لەكاتی  بەڵام  دەبێت،  زۆر  هۆڕمۆنە  ئەم  دەردان��ی 

دەرونییەوە خەستیەكەی كەم دەكات.
هۆڕمۆنی  ئاستی  دا،  زەردەت��ەن  قۆناغی  تەواوبونی  لەكاتی  تێبینیكراوە   
بەرزدەبێتەوە،  ئیسترۆجین  هۆڕمۆنی  ئاستی  و  دێتەخوار  پڕۆجیسترۆن 
ئیسترۆجین  خەستی  ئاستی  لە  بەرزبوونەوەیە  ئەم  دەرك��ەوت��ووە  هەروەها 
تایبەتییەكانی  وەرگ��رە  ژم��ارەی  زۆربوونی  لە  دەگێڕێت  كاریگەر  ڕۆڵێكی  دا 
دەردان��ی  هاندانی  بۆ  دەبینێت  گرنگ  ڕۆڵێكی  كە  ئۆكسیتۆسین،  هۆڕمۆنی 

هۆڕمۆنی پڕۆستاگلاندین، كە بەرپرسە لە پوكانەوەی زەردەتەن.

دواوە  پ�������ی�������ت�������ی�������وت�������ەرەی   ه��������ۆڕم��������ۆن��������ەك��������ان��������ی 
:Posterior Pituitary Hormones

 لە باسەكانی ڕابردوودا ئەم بابەتەمان تاڕادەیەك بە وردی ڕونكردووەتەوە، 
بەڵام لەبەر گرنگیەكەی سەرلەنوێ  دێینەوە سەر باس و لێكۆڵینەوەی، چونكە 
ڕێكخەری  ه��ەردوو  دەتوانێت  كە  دەگمەنە  پێكهاتوویەكی  دواوە  پیتیوتەرەی 

هۆڕمۆنی و دەماری پێكەوە گرێبدات.
هەروەها  و  م��رۆڤ  مێینەی  و  نێرینە  لە  لەهەریەك  دواوە  پیتیوتەرەی 

گیانەوەرە باڵاكانیشدا دوو جۆر هۆڕمۆنی گرنگ دەردەدات:
ڤازۆپرسین )VP( Vasopressin(، یان هۆڕمۆنی دژەمیز   -1

)ADH( Antidiuretic Hormone.
ئۆكسیتۆسینOT( Oxytocin(، كە لە مێینەدا كاریگەری لەسەر شیر   -2

دابەزین هەیە.
 ئەم دوو هۆڕمۆنە پیپتایدی نین )Non Peptides(، لەڕووی پێكهاتنیانەوە 
لەیەك سسترۆنەوە  لێكدەچن، بەشێوەیەك كە وادەزانرێت هەردووكیان   زۆر 
) زنجیرەی DNA ( پەیدابووبن، كاریگەریە بنەڕەتیە جیاكەرەوەكەی هۆڕمۆنی 
)VP( لە ئاگاداركردنەوەكەیدایە بۆ مژینەوەی ئاو بەهۆی بۆریچكە پێچاوپێچە 
وردەكانی گورچیلەوە )Distal tubular kidney (، ئەم كاریگەرییە سەلمێنراوە، 
زۆر  ڕۆژێكدا  لە  میزكردن  ڕێژەی  هۆڕمۆنەدا،  ئەم  نەبوونی  لەكاتی  چونكە 
لە  زیاتر  كاژێردا   )24( م��اوەی  لە  دەتوانرێت  كە  بەشێوەیەك  بەرزدەبێتەوە 
)25( لیتر ئاوی زۆر ڕوونی لێكۆبكرێتەوە، واتە ئەو ئاوەی كە بەهۆی میزەوە 
هۆڕمۆنە  ئەم  دەردانی  ڕادەی  كە  دەگەیەنێت،  ئەوە  ئەمەش  دەكرێتەدەرەوە. 
خوێن  پلازمای  دەڵاندنی  لە  پارێزگاری  پێویستە  چەند  تا  كە  ب��ەوەی،  بەندە 
بكرێت لە سنوری دیاری كراودا، كە ئەویش بریتی یە لە سنوری جێگیربوونی 
هاوسەنگی )Homeostasis(، بەتایبەتی لەكاتی بەرزبونەوەی خەستی ئایۆنی 

سۆدیۆمەوە  كلۆریدی  ڕادەب��ەدەری  لە  مژینی  زور  لەئەنجامی  كە  سۆدیۆم، 
پەستانیدا،  یان  خوێن،  قەبارەی  كەمبوونەوەی  لەكاتی  هەروەها  پەیدادەبیت، 
ئەم هۆڕمۆنە  بەرهەمهێنانی  بەرزدەبیتەوە، شوینی   )VP( دەردانی هۆڕمۆنی 
توندی  پەیوەندیەكی  دەردەك��ەوێ��ت  وەك  بەستراوەتەوە،  ژێ��رڕاخ��ەرەوە  بە 
 )Osmopreseptor Sites( هەیە بەو شوێنانەی، كە وەرگرەكانی دەڵاندنی
لە هەرگۆڕانێك كە ڕوو بدات لە خەستی ئەلكترولیتەكانی  ئاگادارن  تێدایە و 
ناوخوێن، كە دەتوانن ئاماژەبكەن بۆ دەردانی هۆڕمۆن لە دەمارە كۆتاییەكانی 
ناوەندی  بە  بەستراونەتەوە  دەڵاندن  وەرگرانەی  ئەم  دواوە.  پیتیوتەرەی  ناو 
تینوێتییەوە لە ژێرڕاخەرەدا، ئەوكات هۆڕمۆنەكە كارلێكدەكات لەگەڵ ئەوەی، كە 
 )Renin-angiotensin system( پێیدەڵێن دەزگای ڕینین و ئەنگیۆتینسین
هەموو ئەمانەش بریتین لە پەیڕەوكردنی لەش بۆ ڕێكخستنی هاوسەنگی ئاو 

)Water balance( لە لەشدا.
 لەلایەكی ترەوە، دەبینین ڕۆڵی )OT( بەوە جیا دەكرێتەوە، كە زۆر ڕوون 
و دیار نییە، لە مێینەدا ڕۆڵێكی گرنگ دەبینێت لە دابەزینی شیر لە مەمكەكاندا 
زایین  كاتی  و  گیانی  دوو  كۆتایی  لە  هەروەها  كۆرپەلەدا،  شیردانی  كاتی  لە 
كاری  یارمەتیدانی  بۆ  منداڵدان،  ماسوولكەكانی  یەكی  هاتنەوە  دەبێتەهۆی  دا 

لەدایكبونەكە.
 دەبێت ئاماژە بەوە بكەین، كە هەندێك هۆكاری نەهێڵ هەن، كە لە كاتی 
دووگیانی دا كاریگەری هۆڕمۆنی )OT( لەسەر ماسوولكەكانی منداڵدان ناهێڵن.
هۆڕمۆنی  هەردوو  نێوان  لە  كراوە  تێبینی  هاوبەش  كاریگەریی  هەندێك   
)VP( و )OT( دا، هۆڕمۆنی )VP( بۆی هەیە ئاگاداری ماسولكەكانی منداڵدان 
بكاتەوە لەمرۆڤدا بۆ هاتنەوەیەك، هەروەها بۆی هەیە ئاگاداری هاتنەخوارەوەی 
شیر تاڕادەیەك بكات لە مەمكەكاندا، سروشتی ئەو ئاگاداركردنەوەیە، كە ئەم 
دوو هۆڕمۆنە هاندەدات بۆ دەردان دەگۆڕێت، بەڵام وادەزانرێت دەردانی هەر 

دیاری  پێویستییەكی  بۆ  وەڵامدانەوەیەوە  بە  بەندە  تاڕادەیەك  هۆڕمۆنێكیان 
كراو، وادەزانرێت ئەم لەیەكچوونە لە چالاكی بایۆلۆجی ئەم دوو هۆڕمۆنەدا 
دەگەڕێتەوە بۆ ئەو لەیەكچوونە گەورەیەی كە لە پێكهاتنە گەردیلەییەكەیاندا 
لە  هەندێك  بۆ  كە  وایكردووە  پێكهاتنەیان  لەیەكچوونی  ئەم  هەروەها  هەیە، 
ئەمەدا  لەبەرامبەر  هەبێت،  هاوشێوەیان  وەڵام��دان��ەوەی  ئاگاداركەرەوەكان 
دوو  ئەم  كاریگەرییەكانی  لە  هەندێك  لەنێوان  دەكرێت  دژایەتیكردنێك  تێبینی 
هۆڕمۆنەدا، لە كاتێكدا ژەمەكانی )VP( لە چارەسەركردنا بۆ بەرزكردنەوەی 
پەستانی خوێن   )OT( كاتەدا هۆڕمۆنی  لەو  بەكاردەهێنرێت،  پەستانی خوێن 
كاریگەری  ئاڕاستەی  هەمان  هەروەها  خ��وارەوە،  دەهێنێتە  كەم  پلەیەكی  بە 
 )VP( هۆڕمۆنی لەسەر هاتنەوەیەكی خوێنبەری تاجی تێبینیدەكرێت، لەكاتێكدا
دەبێتە   )OT( دەبینین هۆڕمۆنی  تاجی،  هاتنەوەیەكی خوێنبەری  دەبێتە هۆی 
هۆی خاوبوونەوەی، ئەگەرچی كاریگەرییە بنەڕەتییە سەرەكییەكەی هۆڕمۆنی 
هەمان  دەتوانێت   )OT( هۆڕمۆنی  دەبینین  میزكردنە،  وەستاندنی   )VP(
 )OT( كاریگەری بنوێنێت، ئەوەی پێویستە لێرەدا بوترێت ئەوەیە، كە هۆڕمۆنی
ڕاگەیەندكارێكی باڵایە لە پێكهێنانی هەندێك پیپتایددا، كە چالاكی بایۆلۆجیان 
هۆڕمۆنی  كە  دەركەوتووە،  هەروەها  دەم��اردا،  كۆئەندامی  ناوەندە  لە  دەبێت 
 )OT( دا، بەڵام هۆڕمۆنی )ACTH( ڕۆڵی هەیە لە دەردانی هۆڕمۆنی )VP(
هۆكاری  ه��ەردوو  پێكهێنانی  لە  هەیە  ڕۆڵی  گیانەوەراندا  جۆری  هەندێك  لە 
خانە  ئاگاداركەرەوەی  و   )MIH( هۆڕمۆنی  وەستاندنی  و   )MSH( دەردان��ی 
تایبەتی  میكانیزمێكی  كە  دەگەیەنێت،  ئەوە  ئەمەش  بۆیەكان،  بەرهەمهێنەكانی 
هەبێت بۆ دابەشكردنی ڕۆڵەكان لەنێوان هەریەك لە هۆڕمۆنی )VP( و هۆڕمۆنی 
)OT( بۆ دروستكردنی هۆكارەكانی دەردان و هەندێك لە بەرهەمە بایۆلۆجییە 
كۆتاییە  لە  كۆكردنەوەیان  هەروەها  و  دەمار  كۆئەندامی  ناوەندە  چالاكەكانی 
دەمارەكانی ژێرڕاخەرە لە پیتیوتەرەی دەماریدا. لە كۆتاییدا دەتوانین بڵێین، لە 

نێرینەی گیانەوەراندا هۆڕمۆنی )OT( تائێستا ڕۆڵێكی دیار و بەرچاوی نییە، 
واتە ڕۆڵێكی ڕوون و ئاشكرای نییە، بەڵام لەكاتێكدا كاریگەرییە نوێكانی ئەم 
هۆڕمۆنە لەسەر شانە هاوبەشەكان لەنێوان نێرینە و مێینەدا دیاری دەكرێت 

ئەوكات ڕۆڵی ئەم هۆڕمۆنە لە نێرینەدا ڕوون دەبێتەوە.
پێكهاتنی كیمیایی هۆڕمۆنەكانی پیتیوتەرەی دواوە )دەماری(:

 هەردوو هۆڕمۆنی ئۆكسیتۆسین )OT( و ڤازۆپرسین )VP( بە گرنگترین 
بە  كە  دادەنرێن،  دەم��اری  پیتیوتەرەی  دەردراوەك��ان��ی  سەرەكییە  پێكهاتووە 
پیتیوترین )Pituitrin( ناسراون، ئەم دوو هۆڕمۆنەی كە لەوە و پێش باسكران 
لە ڕووی پێكهاتنی كیمیاییانەوە زۆر لەیەك دەچن بەشێوەیەك، كە هەریەكەیان 
پێكدێت لە بازنەیەكی شەش ترشی ئەمینی و كلكێكی سێ  ترشی ئەمینی، وەك 

لە خوارەوە ڕوونكراوەتەوە:

 

پێكهاتنی كیمیایی هۆڕمۆنەكانی پیتیوتەرەی دواوە



هـۆڕمـۆن لەژیانی مرۆڤدا .......... عبدالرحمن حمە چاوش

296

ناو  دەكەوێتە   )50mu( ڕادەی  بە  ئۆكسیتۆسین  هۆڕمۆنی  بەهەرحاڵ   
 Para( هاوسێی سكۆڵەوە   )Supra Optic( و  بینینەوە  ناوكەكانی سەروو 
بە  ڤازۆپرسین  لایسین   / ئەرگنین  هۆڕمۆنی  كە  كاتێكدا  لە   ،)Ventricular
 )80mu( ڕادەی  بە  و  بینینەوە،  سەروو  ناوكی  دەكەوێتە   )200mu( ڕادەی 

دەكەوێتە ناوكی هاوسێی سكۆڵەوە. 
 پێویستە لێرەدا ئەم تێبینییانەی خوارەوە دەربارەی ئەو پەیوەندییە فرمانی 

و پێكهاتنەی نێوان ئەم ئاوێتە هۆڕمۆنیانەوە دەربخەین:
ئەم ترشە ئەمینییەی، كە كەوتووەتە كۆتاییە بەرەڵاكەی ئۆكسیتۆسینەوە،   -1
كە ترشی ئەمینی ژمارە )1( ە، هیچ گرنگییەكی نییە لە ڕووی چالاكی زیندەگی 
لە   )  Deaminooxytocin( ئاوێتەی  كە  تێبینیكراوە  چونكە  هۆڕمۆنییەوە، 

ئۆكسیتۆسین خۆی چالاكی زیندەگی زیاترە.
ژمارە  ناوچەی  دەكەوێتە  كە   ،)Leu( )Leucine( لیۆسین  گۆڕینی   -2
ئۆكسیتۆسیندا  هۆڕمۆنی  لە   )ILe( )Isoleucine( ئایزۆلیوسین  بە  ەوە   )8(

دەبێتەهۆی هاتنە خوارەوەی چالاكی بایۆلۆجی هۆڕمۆنەكە.
دەدات،  لەدەست  ت��ەواوی  بە  زیندەگییەكەی  چالاكییە  ئۆكسیتۆسین   -3
بە  تێیدا   )4( ژمارە  ناوچەی   )Glu( )Glutamine( گڵۆتامینی  هاتوو  ئەگەر 

ترشی گڵۆتامیك )Glutamic Acid( بگۆڕێت.
زنجیرە  س��ەر  دەك��ەوێ��ت��ە  ك��ە   )8( ژم���ارە  ئەرگنینی  ئەمینی  ترشی   -4
 Arg-Vasopressin(( ڤاسۆپرسین  ئەرگنین  هۆڕمۆنی  تەنیشتییەكەی 
AVP(( بنەمای توانای هۆڕمۆنەكەیە لە كاركردنیدا بەتایبەتی چالاكی ڕێگرتن 
لە میزكردن. ئەمەیە لێكدانەوەی ئەو جیاوازییە، كە هەیە لە سروشتی چالاكی 

زیندەگی نێوان ئەم و ئۆكسیتۆسیندا.
هۆڕمۆنەدا  دوو  لەو   )3( ژم��ارە  ناوچەی  ئەمیینی  ترشی  جیاوازی   -5

بنەمایەكی ترە بۆ جیاوازی كاریگەریی بایۆلۆجییان.

كە  بدۆزرێتەوە،  ڕژێندا  كاژە  لە  پێكهاتوو  دوو  توانراوە  دواییانەدا  لەم   
لە  بریتین  كە  ن��راون،  ناو   )Neurophysines()NPS( نیورۆفسینەكان  بە 
پێكهاتووی پڕۆتینی، كە بە زۆری لە پێكهاتنێكی جینییەوە )بۆهێڵی( پەیدابوون 
وەك ڤاسۆپرسین و ئۆكسیتۆسین، كە هەردووكیان لە ژێرڕاخەرەوە پەیدابوون.
هەریەك  گواستنەوەی  كاتی  لە  دەگێرن  گرنگ  ڕۆڵێكی  پێكهاتووانە  ئەم   
ناوكەكانی  لە  دروستكردنیانەوە  شوێنی  لە  ئۆكسیتۆسین  و  ڤاسۆپرسین  لە 
ژێرڕاخەرەدا بۆ پیتیوتەرەی دەماری و پاشان بۆ خانە ئامانجەكانیان بەهۆی 

سوڕی خوێنەوە.

بەشی بیست ویەكەم:
پەیوەندی ڕژێنەی پیتیوتەرە بە كۆئەندامی دەمارەوە: 

Neuro –Hypophyseal relationship
لە  بریتییە  پیتیوتەرە  ڕژێ��ن��ەی  فرمانی  كە  زان��ی  ئ��ەوەم��ان  لەوەوپێش   
ڕێكخستنی دەردانی هۆڕمۆنەكان لە گشت كوێرە ڕژێنەكانی لەش دا، ئامانجی 
هەماهەنگی  و  هاوسەنگی  لە  ئەوەیە، جۆرێك  بۆ  بنەڕەتدا  لە  ڕێكخستنە  ئەم 
فرمانی ڕووبدات لەناو دەزگا هۆڕمۆنییەكەخۆیدا بۆئەوەی هۆڕمۆنێكی گونجاو 
بۆ ئەو دۆخە تایبەتییە دەربدرێت، كە دەخوازێت. بۆ نموونە ئەگەر وا پێویست 
بكات ڕژێنەی ثايرۆید هۆڕمۆنی ثايرۆكسین دەربدات، ئەوا ڕژێنەی پیتیوتەرە 
هۆڕمۆنی  دەردانی  بۆ  دەردەدات  ڕژێن  ثايرۆیدە  ئاگاداركەرەوەی  هۆڕمۆنی 

ثايرۆكسین.
كە  ئاگاداركردنەوانەی،  ئەو  ئەوەیە،  بیڵێین  دەمانەوێت  لێرەدا  ئ��ەوەی   
ڕژێنەی پیتیوتەرە بۆ هەر ڕژێنێك لە ڕژێنەكان دەریدەكات لابەلا و لەخۆوە 
نییە، بەڵكو لە ئەنجامی ئەو گۆڕانانەوە دەبێت، كە لە ژینگەی ناوەوە )گۆڕان 
ب��ارودۆخ��ەی  )ئ��ەو  دەرەوەدا  ی��ان  ل��ەش(،  جیاوازەكانی  ش��لاوە  جێگیری  لە 
زیندەوەرەكەی تێدا دەژی( ڕوویداوە، ئەو گۆڕانانەی كە هێماكان )ئاماژەكان( 
یان، لەڕێگەی كۆئەندامی دەمارەوە )ئەگەر ناوەندە كۆئەندامی دەمار بێت، یان 
پیتیوتەرە، كۆئەندامی دەمار لەڕێی  خۆییە كۆئەندامی دەمار( دەگاتە ڕژێنەی 
ڕادەی  و  كاریگەریەكە  سروشتی  لەگەڵ  بگونجێت  )كە  تایبەتییەوە  ئاماژەی 
بە  ناوبراوەكاندا ڕوویداوە( دەیگەیەنێت  لە ژینگە  لە هەریەك  گۆڕانەكان، كە 
ڕژێنەی پیتیوتەرە بۆ ئەوەی بە ڕۆڵی خۆی هەڵسێت لە ئاگاداركردنەوە، یان 

وەستاندنی ڕژێنەكە بێت، كە ڕۆڵی كاریگەری دەبێت لە گێڕانەوەی هاوسەنگی 
ناوەوە بۆ لەش یان بە دەردانی هۆڕمۆنێكی تایبەتی كە هەمان ڕۆڵ ببینێت، ئەم 

ڕۆڵگێڕانە بە سێ  ڕێگە دەبێت: 
1/ دەماری: ئەگەرهاتوو بەشێكی زۆر لە شلاوی لەش ونبوو )بەهۆی زۆر 
پەستانی  بەرزبوونەوەی  دەبێتەهۆی  ئەمەش  كە   ) سكچوون  یان  ڕشانەوە، 
دەڵاندن )ئۆزمۆزی( و هەروەها مڵی خوێن، ئەوا هێماكانی ئەم بەرزبوونەوەیە 
هۆڕمۆنی  بۆئەوەی  پیتیوتەرە  دەگاتە  دەم���ارەوە  كۆئەندامی  خۆییە  لەڕێی 
)ADH( )Antidiuretic Hormone( دەربدات كە مژینەوەی ئاو لە میزەوە 
بەرزدەكاتەوە، ئەویش لەڕێی میزە بۆریچكەكانەوە، بۆئەوەی هەردوو پەستانی 

مڵ و دەڵاندنی خوێن بگێڕێتەوە سەر بارە سروشتییەكەی خۆی.
2/هۆڕمۆنی: ئەگەر وا ڕێكەوت هۆڕمۆنی ئیسترۆجین زۆر بوو، لە ئەنجامی 
فرە دەردانی هۆڕمۆنی )FSH( دا و گەشەكردنی هێلكەدانە چیكڵدانەی سەر 
هێلكەدان، ئەوا ئەم ڕووداوە كار دەكاتە سەر پیتیوتەرە، بەڵام كارێكی نەرێنییە، 
بۆ ئەوەی كاربكات بۆ وەستاندنی دەردانی هۆڕمۆنی )FSH( تا لەو ڕێیەوە 
فرسەتێك بدات بە دەردانی هۆڕمۆنی )LH( بۆئەوەی هێلكەدانان )هێلكەكردن( 
 Feedback( ك��اردان��ەوە  پێچی  میكانیزمی  پێیدەڵێن  كە  ئ��ەوەی  ڕووب���دات، 
mechanism(، كە دادەنرێت بە ڕێگەیەكی هۆڕمۆنی لە ئەندامەكانی هۆڕمۆنە 
كۆئەندامدا بۆ ڕێكخستنی چۆنیەتی هۆڕمۆن دەردان، دەتوانین بە شێوەیەكی 
دەردان��ی  چالاكی  دەتوانێت  ڕژێنەكان  كوێرە  هۆڕمۆنێكی  هەر  بڵێین،  گشتی 
پیتیوتەرە بۆ دەردانی ئەو هۆڕمۆنە بوەستێنێت، كە كاریگەریی هەیە لەسەری 

لەكاتێكدا، كە ڕێژەی دەردانەكەی لە سنوری خۆی لایدا.
لەسەر  هەیە  پێچەوانەی  كاریگەرییەكی  ئیسترۆجین  هۆڕمۆنی  دەبینین 
دەردانی )FSH( لەكاتێكدا كە پڕۆجیسترۆن كاریگەری پێچەوانەی هەیە لەسەر 

دەردانی )LH( هەروەها ثايرۆكسین دەردانی )TSH( دەوەستێنێت.......هتد.

3/هۆڕمۆنی و دەماری: بۆ نموونە، لەكاتی نزیكبونەوەی زایین دا )منداڵبوون( 
ئاستی پڕۆجیسترۆن لە خوێن دا دادەبەزێت و منداڵدان لە گەورەبووندا دەگاتە 
ئەوپەڕی قەبارەكەی، ئەمانە هەموویان دەبنە جۆرێك لە كاریگەری دەماری، 
وە هێماكانی دەگوێزرێنەوە بۆ ڕژێنەی پیتیوتەرە بۆ زیاتر دەردانی هۆڕمۆنی 
هاتنەوەیەكی  چالاككردنی  بۆ  ك��اردەك��ات  كە   ،)Oxytocin( ئۆكسیتۆسین 

ماسولكەكانی منداڵدان بۆئەوەی دەرپەڕاندن و منداڵبوون ڕووبدات.
لەنێوان  هەیە  توندوتۆڵ  پەیوەندیەكی  باسمانكرد،  پێش  لەوەو  هەروەك   
پیتیوتەرە  ڕژێنەی  ل��ەب��ەرئ��ەوەی  هۆڕمۆندا،  و  دەم��ار  كۆئەندامی  ه��ەردوو 
چالاكیە  گشت  كە  ڕژێنەكان،  كوێرە  هەموو  ڕێكخەری  دایكی  بە  دادەنرێت 
بایۆلۆجیەكان ڕێكدەخات، كەوابوو ئەو پەیوەندییەی نێوان هەردوو كۆئەندامی 
دەمار و هۆڕمۆن لە پەیوەندی نێوان پیتیوتەرە ڕژێن )ڕێكخەری ڕژێنەكان ( 
و ژێرڕاخەرەدا)ئەندامێكی كۆئەندامی دەمار( خۆی دەبینێتەوە، لەڕاستیدا ئەو 
پەیوەندیەكی  یەكەمیان  بەدەردەكەوێت،  پەیوەندیدا  شێوە  دوو  لە  پەیوەندییە 
فرمانییە، واتا هەریەكەیان دەتوانێت كاریگەریی هەبێت لەسەر فرمانی ئەوی 
تریان، بەڵام شێوەی دووەم لە پەیوەندی نێوانیان بریتییە لە پەیوەندی پێكهاتن، 
یان ئەندامی، واتا بوونی هاوبەشی پێكهاتن لەنێوانیان دا. ڕژێنەی پیتیوتەرەی 
دەماری  پیتیوتەرەی  بەڵام  نێوانیاندا،  لە  فرمانییە  پەیوەندی  نموونەی  ڕژێنی 

نموونەی پەیوەندی پێكهاتن، یان ئەندامییە لە نێوانیاندا.

یەكەم: پەیوەندی فرمانی: 
 ژێرڕاخەر ئەو دەردراوان��ە دەردەدات، كە بنەچە دەمارین و سروشتێكی 
لە خانە دەمارییە  )هایپۆتەلەمەس( ئەم ماددانە  هۆڕمۆنیان هەیە، ژێرڕاخەرە 
 )Neuro-Secretory cells of the Hypothalamus( دەردەرەكانەوە 
دەردەدات، كە بە هۆڕمۆنەكان یان هۆكارەكانی ژێر ڕاخەرەی دەردەر ناسراون.

ئەم   )Hypothalamic releasing Hormones or factors(  
ماددانە لەڕێی دەركەوانە سوڕی پیتیوتەرە و هایپۆتەلەمەسەوە )ژێر ڕاخەر( 
)Hypophyseal – Hypothalamoportal circulation ( دەگوێزرێتەوە 
بۆ پیتیوتەرەی ڕژێنی، ئەویش كاردەكات بۆ ئاگاداركردنەوە )Stimulate(، یان 
وەستاندنی )Inhibit( هۆڕمۆنەكانی پیتیوتەرەی ڕژێنی، ئەوەی تا ئێستا ڕوون 
بووەتەوە ئەوەیە كە ژێر ڕاخەرە نزیكەی نۆ ماددە دەردەدات لە نێوان هۆڕمۆن 
و هۆكاری دەرداندا كە هەندێكیان بۆ هاندان و ئاگاداركردنەوەیە و هەندێكی 
تریشیان بۆ وەستاندن و ڕاگرتنە، هەروەك لە خشتەكەی پێشودا پیشاندراوە، 
تا ئێستا میكانیزمی كاریگەریی هۆڕمۆن، یان هۆكار بە تەواوی ڕووننییە لەسەر 
ئەوەیە  ئاشكرایە،  و  ڕوون  ئێستا  تا  ئ��ەوەی  بەڵام  وەستاندن،  یان  دەردان، 
تێیدا  كە   )Adenosine( ئەدینۆسین  بۆ ڕۆڵی  دەگەڕێتەوە  كاریگەرییەكە  كە 
ئەدینۆسین سێ  فۆسفۆری )ATP( دەگۆڕێت بۆ ئەدینۆسین یەك فۆسفۆری 

)AMP( و هەروەها..

دووەم: پەیوەندی ئەندامی:
 ئەم ناونانە دەگەڕێتەوە بۆ بوونی پێكهاتووی تایبەتی لە ژێرڕاخەرەدا، كە 
خانەكانی  دەمارییەوە.  پیتیوتەرەی  بە  هەیە  ئەندامی  ڕاستەوخۆی  پەیوەندی 
تایبەتمەندەكاندا  جیاوازە  ناوكە  لەناو  كە  جیادەكرێنەوە،  بەوە  ژێرڕاخەرە 
توانای ڕێكخستنی چالاكیەكی فرمانی هەیە، كە  كۆبونەتەوە، كە هەریەكەیان 

دیاریكراوە، ئەم ناوكانەش ئەمانەن: 
 )SON( )Supra-Optic Nucleus(  - بینین  س��ەرەوەی  ناوكی   -1

دەكەوێتە بەشی پێشەوەی خاچی بینینەوە.
 )PVN( )Para-Ventricular Nucleus( -ناوكی هاوسێی سكۆڵە  -2

دەكەوێتە نزیك سكۆڵەی سێیەمی مێشكەوە.

دەكەوێتە   )PON( )Pre-Optic Nucleus(- بینین  پێش  ناوكی   -3
پێشەوەی ناوكی سەرو بینینەوە.

- ڕاخ�������������������������ەر  ژێ�����������������ر  دواوەی  ن�������������اوك�������������ی   -4 
)PHN( )Posterior Hypothalamic Nucleus( كە بەشی دواوەی ژێر 

ڕاخەرەی نزیك دیواری سكۆڵەی سێیەمی مێشك داگیردەكات.
لە   )NT( )Nucleus Tuber(- یەكان  خۆڵەمێشی  سەلكییە  ناوكە   -5
كۆمەڵێك خانە پێكهاتوون، كە تەوەرەكانیان لە خوێنبەری پیتیوتەرەدا كۆتاییان 

پێدێت.
لەیەكدەچن، چونكە هەریەكەیان  پێكهاتنەوە  لەڕووی  ناوكانە  ئەم   هەموو 
لە كۆمەڵێك دەمارە خانەی دەردەر پێكهاتووە، كە لەشە خانەكانیان دەكەوێتە 
جۆگەی  و  درێژدەبنەوە  دەرەوە  بەرەو  تەوەرەكانیان  بەڵام  ناوناوكەكانەوە، 
تایبەتی پێكدێنن بۆ گەیاندنی ژێر ڕاخەرە )هایپۆتەلەمس( بە بەشەكانی تری 

لەشەوە.

گرنگترین جۆگە (كەناڵ) كانیش ئەمانەن:
SOHT( )Supra-Optic-T 1
Hypophyseal Tract(، ئەم جۆگەیە پێكهاتووە لە كۆبونەوەی تەوەرەكانی 
ئەو خانە دەمارانەی ناوكی سەر بینین، كە ژێرڕاخەرە بە پیتیوتەرە دەگەیەنێت.
 PVHT( )Para-Ventricular( 2- جۆگەی پیتیوتەرەی هاوسێی سكۆڵە
Hypophyseal Tract( پێكدێت لە كۆبونەوەی تەوەرەی خانە دەمارەكانی 

ناوكی هاوسێی سكۆڵە، كە لە پیتیوتەرەی دەماریدا كۆتاییاندێت.
 PHHT( )Posterior –Hypothalamus( 3-جۆگەی پشتەوەی ژێر ڕاخەر
Hypophyseal Tract( بریتییە لە كۆمەڵێك لە تەوەرەی دەمارە خانەكانی 
دەرچووەكانی  تەنیشتە  و  مۆخ  لاكێشە  لە  كە  دواوە  ڕاخ��ەرەی  ژێر  ناوكی 

دەڕكەمۆخ دا كۆتاییان دێت.
 )THT( )Tuber –Hypophyseal Tract( 4- جۆگەی پیتیوتەرەی سەلكی
لە كۆمەڵێك تەوەرەی دەمارەخانەكانی ناوكە سەلكییە خۆڵەمێشییەكە پێكدێت 

كە لە خوێنبەری پیتیوتەرەدا كۆتاییان دێت.
دوور نییە گرنگترینی ئەم ناوكانە لەڕووی لێكۆڵینەوە هۆڕمۆنییەكانەوە ئەو 

دوو ناوكە بن:
هاوسێی  ناوكی  و   )Supra-Optic Nucleus( بینین  س��ەر  ناوكی   
سكۆڵە )Para-Ventricular Nucleus(، چونكە سەلمێنراوە هۆڕمۆنەكانی 
پیتیوتەرەی دەماری، ئەوانەن كە لەم دوو ناوكەوە دروستدەكرێن و دەردەدرێن 
بۆ  دەگوێزرێنەوە  یەوە   )PVHT( و   )SOHT( جۆگەكانی  بەهۆی  پاشان  و 
پیتیوتەرەی دەماری تا لەوێدا كۆبكرێنەوە بۆئەوەی لەكاتی پێویستدا دەربدرێن. 
لەبەرئەوە هۆڕمۆنەكانی پیتیوتەرەی دەماری )Neuro Hypophysis( بریتین 
لە دەردراوی هۆڕمۆنی دەماری، كە لەشەخانەی دەمارەكانی ئەو دوو ناوكەی 
دروستیدەكەن،   ) سكۆڵە  هاوسێی  ناوكی  و  بینین  سەر  )ناوكی  ژێرڕاخەرە 
هەروەك دەبینین پەیوەندی پیتیوتەرەی دەماری بە ژێر ڕاخەرەوە پەیوەندییەكی 
پێكهێنەری ئەندامییە، بۆیە ئەو پەیوەندییەی نێوان پیتیوتەرەی دەماری و ژێر 

ڕاخەرە بە پەیوەندییەكی ئەندامی لەقەڵەم دەدرێت.

)ADH ) (ڤاسۆپرسین) كاریگەرییە زیندەگییەكانی هۆڕمۆنی دژەمیز
یەكەم: ڕۆڵی هۆڕمۆنی دژەمیز لە ڕێكخستنی شلاوەكانی لەشدا:

)AVP( ڤ��اس��ۆپ��رس��ی��ن  ئ��ەرگ��ن��ی��ن  س����ەرەك����ی  و  ب���ن���ەڕەت���ی  ڕۆڵ�����ی    
)Arginine Vasopressin(، ڕێگرتنە لە میزكردن )كەمكردنەوەی ونكردنی 
ئاو لەڕێی میزەوە( ئەم كاریگەرییە لەڕێی كاركردنی هۆڕمۆنەكەوە دەبێت لەسەر 
وەرگرەكانی پەردەی خانەكانی گورچیلە، هەروەها ئەم هۆڕمۆنە دەبێتەهۆی 
بەرزكردنەوەی پەستانی خوێن و ڕوودانی گرژبوون و هاتنەوەیەكی خوێنبەری 
 )AVP( ئەمە جگەلەوەی، كە ئەم هۆڕمۆنە ،)Coronary Artery( تاجی لە دڵدا
ئاگاداری دەدات بۆ هاتنەوەیەكی ڕیخۆڵە و منداڵدان وە ئاگاداركردنەوەیەكی 
لاوازیش بۆ دابەزین و هاتنەخوارەوەی شیر، كە لە ڕاستیدا ئەم دوو فرمانەی 
دوایی بەیەكداچوونێكە لەگەڵ فرمانە سەرەكییەكانی هۆڕمۆنی ئۆكسیتۆسین، 
ئۆكسیتۆسین  دەردان��ی  هاندانی  دەمارییەكانی  ئاماژە  ب��اردا  زۆرب��ەی  لە  كە 

.AVP جیاوازن لەوانەی، كە دەبنە هۆی دەردانی
لەكاتی  میزەوە  لە  ئ��او  گێرانەوەی  باسمانكرد،  پێش  و  ل��ەوە  ه��ەروەك   
دوورەكانی  بۆریچكە  ناوپۆشەكانی  خانە  بە  كە  كاتێك،  دەبێت  گواستنەوەیدا 
گورچیلەدا )Kidney Distal Tubule( تێپەڕدەبێت، كە ئەو خانانە دوو جۆرن:
 جۆرێكیان بەوە جیا دەكرێنەوە، كە پێدا ڕۆشتنی ئاو تێیاندا زۆرە، بەڵام 
جۆری دووەمیان پێدا ڕۆشتنی ئاو تێیاندا زۆر كەمە، لەبەرئەوە بەمانە دەوترێت 
ژێر  دەكەونە  ئەمانەن  كە   ،)Light Epithelia( خۆڕاگرەكان  خانە  ناوپۆشە 
پێدا  بۆ  ئاگاداركردنەوەیان  بە  ئەویش  ڤاسۆپرسینەوە  هۆڕمۆنی  كاریگەریی 
ڕۆشتنی ئاو سەرلەنوێ، واتە دووبارە هەڵسانیان بە مژینەوەی ئاو لە میزەوە. 
 Small( بچوكەوە  ئ��اوی  كونیلەی  لەڕێی  ب��ەزۆری  خانانەدا  ج��ۆرە  لەم  ئاو 
Aqueous Pores( تێدەپەڕێت، كەلە ئەنجامی كاری هۆڕمۆنی ڤاسۆپرسینەوە 
ئەم  ڕاب��ورد،  كە  لەوەی  ئەمە جگە  دروستدەبن.  خانانە  ئەو  پ��ەردەی  لەسەر 

ئەڵدۆستیرۆن  خانانە هەستیارییەكی زۆر بەرزیان بەرامبەر كاری هۆڕمۆنی 
)Aldosterone( هەیە, كە هانی مژینی سۆدیۆم دەدات.

دووەم: كاریگەرییەكانی ڤاسۆپرسین لەسەر خانەكانی جگەر:
بۆ  جگەر  خانەكانی  لەسەر  هەیە  كاریگەری  دژەم��ی��زە،  هۆڕمۆنی  ئ��ەم   
ئێستا  تا  بەڵام   ،)Glycogenolysis( گلایكۆجین  شیكردنەوەی  چالاككردنی 
دەبێتەهۆی  ڤاسۆپرسین  شاراوەیە،  و  نادیار  ك��ردارە  ئەم  فەسلەجی  گرنگی 
زۆر دروستبوونی گلوكۆز و دەردانی لە جگەردا لەڕێی زۆركردنی ئایۆنەكانی 
كالسیۆم لە سایتۆپلازمی خانەكە و زۆركردنی ڕادەی مژینەوەی پۆتاسیۆم، 
دەتوانرێت  گلایكۆجیندایە،  شیكردنەوەی  لەگەڵ  هەمیشە  گلوكۆز  زۆربوونی 
ئەویش  بكرێت،  قەدەغە  یان  بووەستێنرێت،  ڤاسۆپرسین  كاریگەرییەی  ئەو 
لە هۆكارێكی  بریتییە  كە   ،)Phentolamine( فینتۆلامینەوە  ئاوێتەی  بەهۆی 
وەستاندنی ئەلفا )Alfa Blocking Against(، ئاگاداركردنەوەی شیكاركردنی 
لەڕێی  ئەویش  ڕوودەدات،  ڤاسۆپرسینەوە  بەهۆی  جگەردا  لە  گلایكۆجین 
بزواندنی ئایۆنەكانی كالسیۆم لە كۆگەكان لە ناو خانەكاندا ) لە ماتۆكۆندریا 
ئاگاداركردنەوەی  سایتۆپلازمدا.  لەناو  ب��ەزۆری  و  ت��ۆڕدا(  ئیندۆپلازمە  و 
ئەنزیمی  چالاكبوونی  بۆ  سایتۆپلازمدا  ناو  لە  بەزۆری  كالسیۆم  ئایۆنەكانی 
بۆ  دەكات  كەكار  دەگەڕێتەوە،   )Phosphorylase b kinase( فۆسفۆرلێز 
تێپەڕبوونی كالسیۆم و زۆر مژینەوەی پۆتاسیۆم لەو خانانەدا. ڤاسۆپرسین 
نامەی  و  كارلێكدەكەن  جگەر  خانەكانی  پەردەی  لەسەر  وەرگرەكەیدا  لەگەڵ 
دووەم پێكدێنن )Second Messenger( و دەبنەهۆی بزواندنی )جوڵاندنی( 
ئەمە  دوای  ڕوونمانكردەوە،  پێش  و  لەوە  ئەوەی  وەك  كالسیۆم  ئایۆنەكانی 
ناو خانەكانی  ناو كۆگەكانیدا، كە كەوتوونەتە  لە  كالسیۆمەی جوڵێنراوە  ئەو 
جگەرەوە )لە مایتۆكۆندریا و ئیندۆپلازمە تۆڕدا( بەرەو دەرەوەی ئەو خانانە 

پاڵی پێوە دەنرێت، ئەویش بە میكانیزمێكی تایبەت بە پەردەی خانەكان.
جگەردا  خانەی  ن��او  لە  تر  پڕۆتینی   12 نزیكەی  ڤاسۆپرسین  ه��ەروەه��ا 
هەن  فۆسفۆلێزیش  و  كاینیز  ثايرۆڤێت  نێوانیاندا  لە  كە  ئ��اگ��اداردەك��ات��ەوە، 

.) Pyrovate Kinase and Phosphorylase(

سێیەم: پەیوەندی ڤاسۆپرسین بە دەردانی هۆڕمۆنی ACTH ەوە
 تا ماوەیەكی كەم لەمەوبەر وا دەزانرا، لێدانی ڤاسۆپرسین بە دەرزی لە 
خاڵێكی دیاریكراودا دەتوانێت بە خێرایی ئەو ڕێگەیە بدۆزێتەوە، كە تەوەرەی 
 )Hypothalamic Pituitary Axis( پیتیوتەرەیە  و  ژێرڕاخەرە  كاریگەری 
پیتیوتەرەی  لە   ACTH هۆڕمۆنی  دەردانی  ئاگاداركردنەوەی  دەبێتەهۆی  كە 
پێشەوەدا )پیتیوتەرەی ڕژێنی(. ئەمە ئەوە دەگەیەنێت، كە ڤاسۆپرسین هۆكارێك 
بێت بۆ دەردانی ACTH، ئەمە جگە لە هۆڕمۆنی CRH لە ژێر ڕاخەرەوە. 
ئەمە وادەكات، كە وا بزانرێت كاریگەریی ڤاسۆپرسین لەم بوارەدا ئەوە بێت، كە 
توانای هۆڕمۆنی CRH بەرزبكاتەوە بۆ ئاگاداركردنەوەی دەردانی هۆڕمۆنی 
ACTH ئەویش لەڕێی زۆركردنی ڕادەی دروستبوونی AMP كە بە نامەی 
ڕژێنی.  پیتیوتەرەی  بۆ   CRH كاریگەری  گواستنەوەی  بۆ  دادەنرێت،  دووەم 
ئەم كاریگەرییە دەبێت بە دوو هێندە كاتێك كاریگەری CRH بە كاریگەری 

ڤاسۆپرسینەوە دەبەسترێتەوە.

چوارەم: كاریگەرییە ڕەفتارییەكانی ڤاسۆپرسین
 وا دەردەكەوێت هەریەك لە لیسین، یان ئەرگنین ڤاسۆپرسین كاریگەریی 
پیورۆمایسین  كە  لەكاتێكدا  فێربوون  و  بیركردنەوە  لەسەر  هەبێت  ئەرێنی 
 ،)Amnesia( بیر  ونكردنی  و  لەبیرچوونەوە  دەبێتەهۆی   )Puromycin(
تەواو  كە  بەڕێگەیەك،  دەك��ات  لاواز  پیورۆمایسین  كاریگەریی  ڤاسۆپرسین 



  عبدالرحمن حمە چاوش .......... هـۆڕمـۆن لەژیانی مرۆڤدا

307

جیاوازە لەوەی كە پیورۆمایسین دەیكات بە كاركردنی لەسەر دەمارە خانەكان. 
ئەمە جگە لەوەی، كە بە بەڵگە دۆزراوەتەوە، ئەوە دەگەیەنێت، كە ڤاسۆپرسین 
 Conditional( مەرجییەكان  ڕەفتارە  ك��ردارە  لەسەر  ئەرێنی  كاریگەریی 
Behavior( هەیە. بەڵام توانا كاریگەرییەكەی ئەم هۆڕمۆنە لەم بوارەدا كەمترە 
كە  دەكاتەوە،  پشتڕاست  بۆچوونە  ئەو  ئەمەش  هۆڕمۆنییەكەی،  چالاكییە  لە 
گوایە وەرگرەكانی ئەم هۆڕمۆنە لەسەر خانەكانی جگەر جیاوازن لەوانەی، كە 
كەوتوونەتە سەر دەمارە خانەكانی مێشك. ئەنجامی ئەو لێكۆڵینەوە نوێیانەی، 
دەگەیەنن،  ئەوە  ك��راون  ڤاسۆپرسین  ڕەفتارییەكانی  كاریگەرییە  لەسەر  كە 
كە ئەم هۆڕمۆنە توانای تەكنیككاری گواستنەوەی دەماری هەیە بۆ كاتیكۆل 
ئەمین لە ناوچەی دیاریكراوەوە لە مێشكدا، كە دوورنییە پەیوەندیدار بێت بە 
كاریگەرییە ڕەفتارییەكانی ڤاسۆپرسینەوە جا ئەگەر فێركاری بێت یان تایبەت 

بێت بە بیركردنەوەوە.

بەشی بیست ودووەم:
)Parathyroid gland) :ڕژێنەی پاڵ ثايرۆید

پێكهاتنی توێكاری:
 ئەم ڕژێنە لە زۆربەی شیردەرەكان و خشۆكەكانیشدا هەیە، بەڵام شێوە 
ثايرۆید  پاڵ  ڕژێنەی  دەگ��ۆڕدرێ��ت،  گیانەوەرەكە  ج��ۆری  بەپێی  ژم��ارەی  و 
شوێنەكەی دەكەوێتە تەنیشت یان ناوەوەی ثايرۆیدە ڕژێنەوە، ئەم ڕژێنە دوو 
لە  بنەڕەتدا  لە  كە  هەوایە(  بۆری  لاكانی  لە  لایەك  هەر  لە  جوتێك   ( جووتە 

گیرفانەكانی سێیەم )III( و چوارەمی )IV( قوڕقوڕاگەوە پەیدا دەبن.
ڕژێنەی پاڵ ثايرۆید دوو جۆر خانە لەخۆ دەگرێت:

)Chief Cell) - خانە سەرەكیەكان أ - 
ثايرۆید  پاڵ  هۆڕمۆنی  دەردان��ی  لە  بەرپرسن  و  چالاكن  خانەی  ئەمانە   

)Parathormone( یان پاراپورمۆن )PTH(، )Parathyroid Hormone(
 (Oxyphil) :ب - خانەكانی ئۆكسیفێڵ 

چوار  تەمەنی  لە  مرۆڤیشدا  لە  نییە،  گیانەوەرێكدا  هەموو  لە  خانانە  ئەم   
)4( بۆ حەوت)7( ساڵیدا دەردەكەوێت، ئەم خانانە بەوە جیا دەكرێنەوە كە لە 
ئەم  بەپێی ژمارەی  گیانەوەرەكانیش  بایەخیان كەمترە، و  خانە سەرەكیەكان 

ڕژێنەتیایاندا جیاوازن.

هۆڕمۆنی پاڵ ثايرۆید (پاراثورمۆن) 
)PTH) (Parathyroid Hormone)

گەردیلەییەكەی  كێشی  پڕۆتینیەكانە،  هۆڕمۆنە  لە  ثايرۆید  پاڵ  هۆڕمۆنی   
لەو  یەكێكە  دەگرێت،  لەخۆ  ئەمینی  ترشی   )84( وە   ،)9500( نزیكەی  دەگاتە 
زۆر  لەشدا  لە  فۆسفۆر  و  كالیسیۆم  ئاستی  ڕێكخستنی  بۆ  كە  هۆڕمۆنانەی 
پێویستە، ئەویش بە هاوكاری هۆڕمۆنەكانی تری وەك كالسیتۆنین و ڤیتامین 
)D(، ئەم هۆڕمۆنە لەكاتێكدا دەردەدرێت كە، خەستی كالیسیۆم لە خوێن دا لە 
ئاستی سروشتی خۆی ) كە 10 میلیگرامە لە هەر 100سم3 دا ( دادەبەزێت، بۆ 
ئەوەی ڕۆڵی خۆی ببینێت لە بەرزكردنەوەی ئاستەكەی، و گەڕانەوەی بۆ سەر 

ئاستی سروشتی لە خوێن دا.

 گرنگترین فرمانەكانی هۆڕمۆنی پاڵ ثايرۆید: 
ڕێكدەخرێت،  دا  لە خوێن  كالیسیۆم  ئاستی  ب��ەردەوام  و  وردی  بە  زۆر   
لەسەر  دەبێت،  هۆڕمۆنەوە  ئەم  ڕاستەوخۆكانی  كاریگەریە  لەڕێگەی  ئەویش 
خانەكانی ئێسك و گورچیلە، وە بەشێوەیەكی ناڕاستەوخۆش لەسەر ڕیخۆڵە 

باریكە كەباسیان دەكەین.

أ - كاریگەری هۆڕمۆنەكە لەسەر ئێسك: 
 ئەم هۆڕمۆنە هەڵدەستێت بە لێكردنەوەی كالیسیۆم لە ئێسك و ناردنی بۆ 

شلەكانی دەرەوەی خانەكان، ئەویش بە دوو قۆناغ:-

كاریگەری خێرا:  -1
ئێسك  خانەكانی  چالاكی  ئەنجامی  لە  كە  خێرایە،  وەڵامدانەوەیەكی  ئەمە   
دەبێت،  پەیدا   )Osteoclast( ئێسكەوە  تێكدەرەكانی  خانە  و   )Osteocyte(

سەر  دەكەنە  متمانە  سەرەكی  بەشێوەیەكی  و  ئێسكەوە  ناو  كەوتونەتە  كە 
ئێسك  ن��اوەوەی  قوڵەكانی  خانە  لە  كالیسیۆم  گواستنەوەی  كە  هۆڕمۆنەكە، 
كە  دەزگایەوە  ئەو  لەڕێی  ئەویش  دەرەوە،  ڕووك��اری  بەرەو  دەكات  خێراتر 
ئێسكە خانە و خانە   ( ترومپای ئۆستیۆسایت - ئۆستیۆكڵاست،  بە  ناسراوە 

تێكدەری ئێسك(.

كاریگەری لەسەرخۆ:   -2
چونكە  گرنگیە،  و  بایەخ  جێی  )فەسلەجیەوە(  فرمانیەوە  ل��ەڕووی  ئەمە   
ماوەیەكی  دوای  بەڵكو  هۆڕمۆن  بوونی  سەر  ناكاتە  متمانە  ب��ەردەوام��ی  بە 
درێژخایەن خانە ئۆستیۆكڵاستەكان )خانە تێكدەرەكانی ئێسك( وەڵامدانەوەیان 

دەبێت، لە بەرزكردنەوەی ئاستی لێكردنەوەی كالیسیۆم لە ئێسكدا.

ب - كاریگەری هۆڕمۆنەكە لەسەر گورچیلە:
كاردەكاتە سەر  بەخێرایی  زۆر  و  ڕاستەوخۆ  ثايرۆید  پاڵ  هۆڕمۆنی   -1
لە  نزیك  پێچاوپێچەكانی  بۆریچكە  بەتایبەتی  وە  گورچیلە،  بۆریچكەكانی 
نیفرۆنەكان، كە دەبێتە هۆی كەمكردنەوەی توانای ئەم بۆریچكانە لە مژینەوەی 

فۆسفۆر و ڕێگەدان بە دەركردنی لەڕێی میزەوە.
بۆ  دەكاتەوە،  بەرز  نیفرۆن  دوورەكانی  پێچاوپێچە  بۆریچكە  توانای   -2

مژینەوەی كالیسیۆم.
و  كالیسیۆم  لە  ڕزگاربوون  بۆ  بەرزدەكاتەوە  بۆریچكەكان  توانای   -3
و  مەگنسیۆم  دەركردنی  بەڵام  ئەمینیەكان،  ترشە  و  سۆدیۆم  و  بیكاربۆنات 

ئەمۆنیا و ئەدینۆسینە تاك فۆسفۆریە بازنەییەكان كەم دەكاتەوە.
ج - كاریگەری هۆڕمۆنەكە لەسەر ڕیخۆڵە باریكە:

باریكە، وهاندانی  ثايرۆید كاریگەری هەیە لەسەر ڕیخۆڵە  پاڵ   هۆڕمۆنی 

دەیكاتە  كە  ك��ارەی  ل��ەو  كەمتر  خێراییەكی  بە  ب��ەڵام  كالیسیۆم،  مژینی  بۆ 
سەرنیفرۆنەكان.

 میكانیزمی ئەم كاریگەریە تا ئێستا بە وردی دیاری نەكراوە، بەڵام دەتوانرێت 
بگەڕێنرێتەوە بۆ ئەو ڕۆڵە ڕاستەوخۆیەی كە هۆڕمۆنەكە دەیبێت لەسەر خانە 
مژەرەكانی ڕیخۆڵە باریكە، یان ئەو ڕۆڵە ناڕاستەوخۆیەی كە هەیەتی لەسەر 

.)D( هاندانی دروستكردن و بنیادنانی پێكهاتە یەكەمیەكانی ڤیتامین

میكانیزمی كاركردنی هۆڕمۆن: 
ڕاستەوخۆكەیەوە  كاریگەریە  ڕێی  لە  ثايرۆید  پاڵ  هۆڕمۆنی  كاركردنی   
دەبێت، كە دەیكاتە سەر وەرگرەكانی ئەندامە بەئامانج كراوەكە لەسەر پەردەی 
یە،   C.AMP بیردۆزەكەی هاوكاری دووەم��ەوە كە  لەڕێی  ئەویش  خانەكان، 
ئەوكات خەستی C.AMP بەرز دەبێتەوە، وەك هۆكارێكی یاریدەدەر كاردەكات 
بۆ زیاتر پیداهێڵبونی پەردەی خانەكە و چوونە ناوەوەی كالیسیۆم بە ئاسانی 

بۆ ناو خانەكە.
 كاریگەریی هۆڕمۆنەكە بەپێی جیاوازی ئەندامە بەئامانج كراوەكە دەگۆڕێت 
ئەنجامی  گشتی  شێوەیەكی  بە  ب��ەڵام   ،) باریكە  ڕیخۆڵە  گورچیلە،  ئێسك،   (
كۆتایی كاریگەریی ئەم هۆڕمۆنە لەسەر ئەندامە بەئامانج كراوەكان، دەتوانرێت 

لەمانەدا كورت بكرێتەوە:-
ئاستی كالیسیۆم لە خوێن دا بەرز دەكاتەوە.  -1

ئاستی فۆسفێیت لە خوێن دا كەم دەكات، ئەویش لەڕێی زۆر دەركردنی   -2
فۆسفێتەكان لەڕێی میزەوە، وە هاتنە خوارەوەی توانای بۆریچكەكانی گورچیلە 

لە دووبارە مژینەوەیاندا.
بەرزكردنەوەی توانای بۆریچكەكانی گورچیلە، بۆ دووبارە مژینەوەی   -3

كالیسیۆم وە كەمكردنەوەی ون كردنی بەهۆی میزەوە.

توانای گۆڕینی ئێسكەخانەكان پتردەكات، لەگەڵ بەرزكردنەوەی ئاستی   -4
لێكردنەوەی كالیسیۆم لە ئێسك.

لەگەڵ  دەدات،   )Osteolysis( ئێسكەخانەكان  فرە شیبونەوەی  هانی   -5
زۆركردنی خانە ئۆستیۆكڵاستەكان لەسەر ڕووكاری ئێسكەكە.

ڕادەی ونكردنی هایدرۆكسی بڕۆلین )OH-Proline( بەرزدەكاتەوە.  -6
بەرز  پەردەی خانەكان  لەسەر  بازنەیی  ئەدینیلەیتی  ئەنزیمی  چالاكی   -7

دەكاتەوە.
خێرا  گورچیلەدا  لە   )D( ڤیتامین  یەكەمی  سەرچاوەی  دروستكردنی   -8

دەكات.

میكانیزمی ڕێكخستنی دەردانی هۆڕمۆن:
هاتنەخوارەوەی  ثايرۆید،  پاڵ  دەردانی هۆڕمۆنی  هاندەری  گرنگترین   -1
ئاستی كالیسیۆمی ناو خوێنە، بەڵام بەرزبونەوەی ئاستی كالیسیۆم لە ئاستە 
ئەم  دەردان��ی  لەسەر  دەبێت  نەرێنی  كاریگەریی  ئەوا  خۆی،  سروشتیەكەی 

هۆڕمۆنە.
وەك تێبینی دەكرێت، ئاستی مەگنیسیۆم لە خوێن دا هەمان كاریگەری   -2
كالیسیۆمی لەسەر دەردانی هۆڕمۆنی )PTH( هەیە، بەڵام بەرزبونەوەی خەستی 
فۆسفۆر لە خوێن دا كاریگەریەكی هێواش و لەسەرخۆ و ناڕاستەوخۆی دەبێت 

لەسەر ئەم هۆڕمۆنە. 
هۆڕمۆنی كالسیتۆنین كاریگەری ڕاستەوخۆ یان ناڕاستەوخۆی دەبێت   -3
هێنانە خوارەوەی  لەڕێی  ڕاستەوخۆ  ثايرۆید،  پاڵ  دەردانی هۆڕمۆنی  لەسەر 
ئاستی كالیسیۆمی ناو خوێن، یان ناڕاستەوخۆ لەڕێی بەرزكردنەوەی چالاكی 

ئەنزیمی ئەدینالێیتی بازنەیی لەسەر ئاستی پەردەی خانەكە.
كالیسیۆم  ئاستی  تێكچونی  بەهۆی  جار  هەندێك  نەخۆشیەكان:  بارە   -4

تای  نەخۆشی  وەك  دەردەك���ەون،  نەخۆشی  دی��اردەی  هەندێك  دا،  خوێن  لە 
لەو  )زاین(  )ئیفلیجی زاین( كە ڕاستەوخۆ هەر دوای منداڵبوون  یان  سكپڕی 
لەكاتی  بەرزە، هەروەها  تیایاندا  ڕادەی شیردان  گیانەوەرانەدا ڕوودەدات كە 
كۆرپەلەكانیان،  بۆ  گواستۆتەوە  كالیسیۆم  لە  زۆریان  ڕێژەیەكی  دووگیانیدا 
و  ئیفلیجی  لە  جگە  ئەمە  شیردا،  دروستكردنی  لە  بەكاریانهێناوە  هەروەها 
هەوكردنی منداڵدان، و ئەو نەخۆشیانەی تر كە هۆڕمۆنی كالسیتۆنین و ڤیتامین 

)D3( هاوبەشە لەگەڵیاندا. 



هـۆڕمـۆن لەژیانی مرۆڤدا .......... عبدالرحمن حمە چاوش

314

 Hyper parathyro dism - فرە دەردانی هۆڕمۆنی پاڵ ثايرۆید
فرەدەردانی یەكەمی:

بێت،  ثايرۆیدەوە  پاڵ  ڕژێنەی  ئەنجامی هەوكردنی  لە  ئەمەیان  دوورنییە   
هۆی  دەبێتە  ئەمەش  ڕێكبخات،  بەباشی  هۆڕمۆنەكە  دەردان��ی  نەتوانێت  كە 

زۆربوونێكی ناسروشتی كالیسیۆم و دروستبونی بەردی گورچیلە.
 

فرەدەردانی دووەمی:
 ئەمەیان بە زۆری لەئەنجامی كەموكوڕیەكەوە پەیدا دەبێت، كە پەیوەندە 
لەو  تایبەتی  بە  بێت،  گورچیلەدا  لە  نییە  دوور  كە  ڕژێنەكەوە،  دەرەوەی  بە 
كاتانەدا كە گورچیلە وای لێدێت نەتوانێت كالیسیۆمەكە بمژێتەوە، ئەمەش وا 
دەكات هۆڕمۆنی )PTH( بەردەوام دەربدرێت، و فرە دەردانی لێ  بكەوێتەوە، 
ناهاوسەنگی خۆراكەوە بێت،  نییە ڕوودانی ئەم بارە بەهۆی  هەروەها دوور 
لەوەی كە تیایەتی لە توخمەكانی كالیسیۆم و فۆسفۆر و ڤیتامین )D(، باشترین 
نموونەی ئەم بارە خۆراكی گیانەوەرە گۆشت خۆرەكانە، كە ڕێژەیەكی بەرز لە 
فۆسفۆری تێدایە، بەزۆری كاردەكاتە سەر پتەوی ئێسك و وای لێ  دەكات كە 

خۆنەگر و ناسك و جوڵە لاستیكی بێت. 
 Hypo( ب����ەڵام ك��ورت��ه��ێ��ن��ان ل��ە دەردان������ی ه��ۆڕم��ۆن��ی پ���اڵ ث��اي��رۆی��د 
parathyrodism( دەگەڕێتەوە بۆ دابەزینی ئاستی كالیسیۆم و بەرزبونەوەی 

ئاستی فۆسفۆر، وەك ئەو بارەی كە ڕژێنەكەی تێدا لادەبرێت. 

كالسیتۆنین ( ثايرۆكالسیتۆنین) - 
  (CT) Calcitonine - (TCT) Thyrocalcitonin 

سەرچاوەی دەردانی هۆڕمۆن:
كە  دەردەدرێ����ت،  ی��ەوە   )C( خانەكانی  ل��ەلای��ەن  كالسیتۆنین  هۆڕمۆنی   
ثايرۆیدە  پاڵ  خانەكانی  دەوترێت  پێشیان  ڕژێنەوە،  ثايرۆیدە  ناو  كەوتونەتە 

لە  شیردەرەكاندا  زۆرب��ەی  لە  كە   )Parafollicular cells( چیكڵدانەكان 
لە  ئەم هۆڕمۆنە  دەبن،  پەیدا  قوڕقوڕاگەوە  پێنجەم و شەشەمی  گیرفانەكانی 
ترشی   )32( و  ە   )3000( گەردیلەیی  كێشی  پەیوەندیدارەكانە،  فرە  هۆڕمۆنە 

ئەمینی لەخۆ دەگرێت.

فرمانەكەی:
 بەشێوەیەكی گشتی ئەم هۆڕمۆنە كاردەكات بۆ هێنانە خوارەوەی ئاستی 
بەرز  سروشتیان  ئاستی  كە  كاتانەدا  لەو  تایبەتی  بە  فۆسفۆر،  و  كالیسیۆم 
دەبێتەوە ئەویش بە ڕێگرتن لە كرداری لێكردنەوەی كالیسیۆمی ئێسك، لەڕێی 
نەهێشتنی چالاكی خانە تێكدەرەكانی ئێسكەوە )ئۆستیۆكڵاست(، وە ڕێگرتن لە 
مژینەوەی كالیسیۆم و فۆسفۆر لە بۆریچكەكانی گورچیلەدا، و ڕێگەدان پێیان 

بە چوونە دەرەوەیان لەگەڵ میزدا.

 میكانیزمی كاركردنی هۆڕمۆن: 
دووەم��ەوە  )ه��اوك��اری(  هەوڵی  بیردۆزی  لەڕێی  كالسیتۆنین  هۆڕمۆنی   
ئێسك  لەسەر  ب��ەرزەوە  بەتوانایەكی  دەدات،  ئەنجام  كارەكەی   )C- AMP(
ئاستی  كاتێك  باریكە،  ڕیخۆڵە  لەسەر  كەمیش  پلەیەكی  بە  وە  گورچیلە،  و 
كالیسیۆم لە خوێندا بەرز دەبێتەوە دەردانی هۆڕمۆنی كالسیتۆنین زیاد دەكات، 
بۆئەوەی كاربكاتە سەر چالاكی خانە ئۆستیۆكڵاستەكان تا ڕێگرییان لێ  بكات 

لە لێكردنەوەی كالیسیۆم لە ئێسكدا. 
 )CT( و هۆڕمۆنی )PTH( لە زۆربەی كاتدا دەبینین هەردوو هۆڕمۆنی 
كاریگەری پێچەوانەیان دەبێت لەسەر كرداری لێكردنەوەی كالیسیۆمی ئێسك، 
لەكاتێكدا دەبینین هەردووكیان هاوكارن لە كرداری كەمكردنەوەی مژینەوەی 

فۆسفۆر لە بۆریچكەكانی گورچیلەدا.

 بۆ زانیاری / فرە دەردانی كالسیتۆنین بەشێوەیەكی بەرچاو دەبێتە هۆی 
دەركەوتنی دیاردەی كەم كالیسیۆمی )Hypo calcernia(، وە دیاردەی كەم 

.)Hypo phosphtemia( فۆسفۆری
میكانیزمی ڕێكخستنی دەردانی هۆڕمۆن:

هۆكارەكانی دەردان: 
زۆربوونی كالیسیۆم لە خوێن دا.  -1

زۆربوونی مەگنیسیۆم لە خوێن دا.  -2
زۆربوونی كالیسیۆم لە خۆراكدا.  -3

هۆڕمۆنەكانی كۆئەندامی هەرس وەك )گاسترین - پەنكریۆزایمین -   -4
لە  ڕێگرتن  بۆ  كالسیتۆنین،  هۆڕمۆنی  دەردان��ی  زیاد  هۆی  دەبنە  گڵۆكاگۆن( 

 .)Hyper calcernia( ڕوودانی دیاردەی فرە كالیسیۆمی



  عبدالرحمن حمە چاوش .......... هـۆڕمـۆن لەژیانی مرۆڤدا

317

)D3) (Cholecalciferol Vit – D3) ڤیتامین
)D3) سەرچاوەی دەردانی ڤیتامین

لەش  كە  دادەنرێت،  ناو خۆراك  توخمەكانی  لە  یەكێك  بە   )D3( ڤیتامین   
پێویستی پێی هەیە چونكە فرمانەكەی پەیوەندی هەیە بە ڕێكخستنی هاوسەنگی 

فەسلەجی توخمی كالیسیۆمەوە.
پێناسە  چونكە  ه��ۆڕم��ۆن،  بە  ناوببرێت  كە  لێهاتوە  وای  دوای��ی��ان��ەدا  ل��ەم 

دیاریكراوەكانی هۆڕمۆنی بەسەردا جێ  بەجێ  دەبێت كە ئەمانەن:- 
پێكهاتنی كیمیاییەكەی لە پێكهاتنی هۆڕمۆنە ئەسترۆیدەكان دەچێت.  -1

بەشێكی زۆر كەمی )نانۆگرام ( بەسە بۆ ئەوەی ببێتە هۆی ڕوودانی   -2
گۆڕانی فەسلەجی.

دروستی  ناچالاكەوە  كیمیایی  ئاوێتەیەكی  لە  پێست  ژێر  خانەكانی   -3
دەكەن، كە پەیوەندە بە ڤیتامینەكەوە، ئەویش لەڕێی پێستەوە كە لەبەر تیشكی 

خۆری ژوور وەنەوشەیی بێت.
بۆ  )بەستراو( دەگوێزرێتەوە  بەندكراودا  لە شێوەی  بەهۆی خوێنەوە   -4

خانە بەئامانج كراوەكان لە ڕیخۆڵە باریكە و ئێسكدا.
لەناو خانە بەئامانج كراوەكاندا هانی كارلێكە كیمیاییەكان دەدات.  -5

بەئامانج كراوەكان هەروەك هۆڕمۆنە  لەسەر خانە  كاریگەریی هەیە   -6
ناو  وەرگ��رەك��ان��ی  ب��ە  دەب��ێ��ت،  خۆبەستنەوەیان  ل��ەڕێ��ی  ك��ە  س��ت��رۆی��دەك��ان، 

سایتۆپلازمەوە.
لە ڕیخۆڵە  كالیسیۆمە  ئەم هۆڕمۆنە مژینەوەی  فرمانەكانی  لە گرنگترین   
باریكەدا، ئەویش لەڕێی هاندانی گواستنەوەی چالاكی كالیسیۆم و پاڵپشتی كردنی 
ئەرێنی ئەو فرمانانەی هۆڕمۆنی )PTH( ئەنجامی دەدات، بۆ بەرزكردنەوەی 

ئاستی كالیسیۆم لە خوێن دا.

میكانیزمی كاركردنی ڤیتامین:
 ڤیتامین )D3( فرمانێكی گرنگ جێ  بەجێ  دەكات، ئەویش لە پێناو ڕاگرتنی 
هاوسەنگی خوێكان لەناو خوێن دا لە لایەك، لە لایەكی ترەوە هەڵدەستێت بە 
دابین كردنی كاتی پێویست بۆ ئێسك تا بتوانێت ڕێژەی پێویست لە كالیسیۆم 
بە چنگ بێنێت، لەڕێی ئەو هاندانەوە دەبێت بۆ مژینی كالیسیۆم و فۆسفۆر لە 

ڕیخۆڵە باریكەدا.
ڕاستەوخۆ  سیترۆیدی  چ��ەوری  هۆڕمۆنێكی  هەر  وەك   )D3( ڤیتامین   
خۆی دەگەیەنێتە ناو سایتۆپلازم بەرەو وەرگرە تایبەتیەكانی، تا هەستێت بە 
ڕیخۆڵە  لە  هەریەك  لەسەر  دەدات،  ئەنجامی  كە  فرمانانەی  ئەو  چالاككردنی 

باریكە و ئێسك و گورچیلە لە پێناو ڕاگرتنی ئاستی كالیسیۆم لە خوێن دا.

أ - كاریگەری لەسەر ڕیخۆڵە باریكە:
ڤیتامین )D3( )1.25 di – OH - CC( ڕاستەوخۆ  ئاوێتە چالاكەكەی   
وەرگرە  بە  ببەسترێتەوە  بۆئەوەی  باریكەوە  ڕیخۆڵە  خانەكانی  ناو  دەچێتە 
تایبەتیەكەیەوە لەناو سایتۆپلازم دا، پاشان هۆڕمۆنە بەستراوەكە و وەرگرەكەی 
لە  تایبەتی  جۆرێكی  دروستكردنی  هانی  تا  ن��اوك  ن��او  بۆ  دەگ��وێ��زرێ��ن��ەوە 
)mRNA( بدات بۆ بنیادنانی پڕۆتینێكی نوێ ، كە پێی دەڵێن پڕۆتینی بەستراو 
بە كالیسیۆمەوە، )Ca-binding protein –Ca - BP( كە هەڵدەستێت بە 
ئەم  خەستی  ڕێژەی  مژەرەكانەوە،  خانە  لە  كالیسیۆم  گواستنەوەی  فرمانی 

پڕۆتینە بەپێی توانای خانەكان بۆ مژینی كالیسیۆم ئەرێنی دەبێت.
ب - كاریگەری لەسەر ئێسك:

ڤیتامین )D3( بەشداری دەكات لە گەشەكردنی ئێسك و كڕكڕاگە و   •
بۆیە  تەمەنی منداڵی و زوودا، هەر  لە  ئێسكیە خوێیەكان  دروستكردنی مادە 
ئیفلیجی  نەخۆشی  دی��اردەی  سەرهەڵدانی  هۆی  دەبێتە   )D3( ڤیتامین  كەمی 

.)Rickets(
خانە  بەسەر  ب��وون  زاڵ  لە  دەگێڕێت  گرنگ  ڕۆڵێكی   )D3( ڤیتامین   •

ئۆستیۆكلاستەكاندا و لێكردنەوەی كالیسیۆم لە ئێسكدا.

ج - كاریگەری لەسەر گورچیلە:
 پارێزگاری لە ڕاگرتنی خەستی كالیسیۆم و فۆسفۆر دەكات لە خوێن دا، 
ئەویش لە ڕێی بەرزكردنەوەی توانای مژینەوەی بۆریچكە پێچاوپێچە نزیكەكان.

د - كاریگەری لەسەر ڕژێنەی پاڵ ثايرۆید:
ثايرۆیدا  پ��اڵ  ڕژێ��ن��ەی  سەرەكیەكانی  وخانە   )D3( ڤیتامین  نێوان  لە   
پەیوەندیەكی گێڕانەوەی نەرێنی هەیە، كە دەبێتە هۆی هاتنە خوارەوەی ڕادەی 
ڕادەی  سنورداركردنی  هۆی  دەبێتە  ئەمەش  كە   ،)PTH( هۆڕمۆنی  دەردانی 

.)1.25-di-OH-CC( دروستكردنی

بەشی بیست و سێیەم:
)The Pancreas) :ڕژێنەی پەنكریاس

 ئەم ڕژێنە دادەنرێت بە یەكێك لە پاشكۆكانی كۆئەندامی هەرس، كە ڕۆڵێكی 
گرنگ دەگێڕێت لە كرداری هەرس دا، ئەویش لەڕێی ئەو ئاوگە پەنكریاسیانەی 
كە پڕۆتین و شەكر و چەوری هەرس دەكەن، ئەمە جگە لە ڕۆڵە گرنگەكەی 
پەنكریاس  كە  ئەوەیە  لەبەر  هەر  دەك��ات،  كار  ڕژێنێك  كوێرە  وەك  كە  تری 
ئاوگەكانی  دەرەكیەكانی  دەردەرە  خانە  چونكە  تێكەڵ  ڕژێنێكی  بە  دادەنرێت 
جۆر  دوو  كە  ناوەكیەكان  دەردەرە  خانە  لەگەڵ  دەگرێت،  لەخۆ  پەنكریاس 
هۆڕمۆن دەردەدەن بۆ ڕاگرتنی ڕێژەی شەكر لە خوێن دا، لەم باسەماندا ئەو 

بەشە وەردەگرین كە پەیوەستە بە دەردانی ناوەكی ڕژێنەی پەنكریاسەوە.
جۆر   )3( سێ   لە  لانگرهانز(  )دۆرگەكانی  پەنكریاس  ناوەكیەكەی  ڕژێنە 

خانەی جیاواز پێكهاتووە:- 
خانەكانی ئەلفا ) α ( كە هۆڕمۆنی گڵۆكاگۆن دەردەدەن.  -1

خانەكانی بێتا ) β( كە هۆڕمۆنی ئەنسۆلین دەردەدەن.  -2
خانەكانی دەلتا )D( كە هۆڕمۆنی گاسترین دەردەدەن.  -3

1/ هۆڕمۆنی ئەنسۆلین:
 یەكێكە لە هۆڕمۆنە پڕۆتینی یەكان، كە خانەكانی بێتا ) β( ی پەنكریاس 
 100-80( خوێندا  لە  گلوكۆز  ئاستی  هاوسەنگی  پاراستنی  بۆ  دەدەن  دەری 
ملیگرام / 100 ملیلتر (، ئەویش بە هاوكاری ژمارەیەك لە هۆڕمۆنی تری وەك 
گڵۆكاگۆن و سترۆیدە شەكریەكان و هۆڕمۆنی گەشە و هۆڕمۆنی ئیپینێفرین و 
هی تریش، نیوەی )1/2( تەمەنی هۆڕمۆنی ئەنسۆلین نزیكەی چوار )4( وردكە 

دەبێت.
هێنانە  بۆ  دەك��ات  كار  كە  ئەوەیە  هۆڕمۆنە  ئەم  فرمانەكانی  گرنگترین   
خوارەوەی ئاستی گلوكۆز لە خوێن دا وە بە تایبەتی لەو كاتانەدا كە لە ئاستی 

سروشتی خۆی بەرز دەبێتەوە، ئەویش بە گواستنەوەی گلوكۆزی ناو خوێن 
بۆ ناو جگەر، تا لەوێدا لە شێوەی گلایكۆجین دا كۆبكرێتەوە بۆ كاتی پێویست، 
لە ڕاستیدا ئەم كردارە فرمانێكە تەواو پێچەوانەی ئەو فرمانەیە كە هۆڕمۆنی 

گڵۆكاگۆن دەیكات كە لە دوایدا باسی دەكەین.
 مرۆڤ و گشت گیانەوەرە تاك گەدەكان بەزۆری متمانەیان لەسەر ئەم 
بە سەرچاوەی  دادەنرێت  ئاستی گلوكۆز كە  لە ڕێكخستنی  دوو هۆڕمۆنەیە، 
سەرەكی وزە تێیاندا، لەكاتێكدا ئەم دوو هۆڕمۆنە لە گیانەوەرە كاوێژكەرەكاندا 
ڕۆڵێكی كەم بایەخیان هەیە، چونكە كاوێژكەرەكان متمانە دەكەنە سەر ترشە 

چەوریە فڕیوەكان وەك سەرچاوەیەكی سەرەكی لە بەدەستهێنانی وزەدا.

فرمانی ئەنسۆلین:
 ئەم هۆڕمۆنە توانایەكی زیندەگی زۆر بەرزی هەیە لە كاركردنیدا لەسەر 
لە  هەیەتی،  كە  ڕۆڵ��ەی  ئەو  لەڕێی  ئەویش  لەش،  خانەكانی  زۆری  زۆرب��ەی 

ڕێكخستنی ئاستی شەكر و پڕۆتین و چەوری لە لەش دا.

زیندە گۆڕانی شەكر: أ - 
ك��رداری  چالاككردنی  و  ه��ان��دان  ب��ۆ  ك��اردەك��ات  ئەنسۆلین  ه��ۆڕم��ۆن��ی   
كۆكردنەوەی گلوكۆز لە شێوەی گلایكۆجین دا لەناو جگەر و ماسولكە و شانە 
لێكردنەوەی  لە  دەكات  لێ   كاریان  ئەنسۆلین  كە  خانانەی  لەو  چەوریەكاندا، 

گلوكۆز دا ئەمانەن: 
پەیكەرە ماسولكە خانەكان   •

لوسە ماسولكە خانەكان   •
دڵە ماسولكە خانەكان   •

چەوریە شانەكان   •

خڕۆكە سپی یەكانی خوێن  •
بەڵام ئەو خانانەی كە ئەنسۆلین كاریگەری نییە لەسەریان، لە لێكردنەوەی 

گلوكۆزدا ئەمانەن: 
دەمارە خانەكان   •

ڕوپۆشە خانەكانی ڕیخۆڵە   •
خڕۆكە سورەكانی خوێن  •

بۆریچكە خانەكانی گورچیلە  •
جگەر   •

ب -  زیندە گۆڕانی چەوری:
چەوریە  ترشە  گۆڕینی  هۆی  دەبێتە  دا  خوێن  لە  ئەنسۆلین  زۆربوونی   
ئەمە  دا،  شانەكان  چ��ەوری��ە  لە  هاوتا  چ��ەوری  ترشی  بۆ  سەربەستەكان، 
ترشە  بۆ چەوری و  تێكشكاندنی چەوریە شانەكان  كە كرداری  لەوەی  جگە 
چەوریەكان دەوەستێنێت، هەروەها دروستكردنی ترشە چەوریەكان لە جگەردا 

زیاد دەكات.

ج -  زیندە گۆڕانی پڕۆتین:
 ئەنسۆلین لەو هۆڕمۆنانەیە كە یارمەتی كرداری بنیادنان دەدات، ئەویش 
بە گۆڕین و وەسەرنانی ترشە ئەمینیەكان بۆ پڕۆتین ئەمە جگە لەو ڕۆڵەی كە 

هەیەتی، لە ڕێگە نەدان بە پڕۆتین كە بگۆڕێت بۆ ترشە ئەمینیەكان.
 زۆربونی گلوكۆز لە خوێن دا هۆیەكە بۆ فرە دەردانی هۆڕمۆنی ئەنسۆلین، 
دا  چەوریەكان  شانە  لە  و  چ��ەوری  بۆ  بگۆڕێت  گلوكۆز  شەكری  بۆئەوەی 
كۆبكرێتەوە، هەروەها گلوكۆز دەگۆڕێت بۆ گلایكۆجین تا لە جگەر و ماسولكەكاندا 
كۆبكرێتەوە، بەڵام كەم دەردانی ئەنسۆلین دەبێتە هۆی شیبونەوەی چەوری بۆ 

ترشە چەوریەكان و پڕۆتینیش بۆ ترشە ئەمینیەكان، هەروەها گلایكۆجین بۆ 
گلوكۆز، كە ئەنجامەكەی زۆر دروستبونی تەنە كیتۆنێكانە و كەڵەكە بونیەتی 
لە خوێن دا، ئەو كات گورچیلە بەهۆی میزەوە فرێیان دەداتە دەرەوە لەگەڵ 
نەخۆشی  بە  توشبونە  دی��اردەی  كە   )glucose(گ��ل��وك��ۆزدا لە  زۆر  بەشێكی 

 .)Diabetes Millitus( شەكرە

)Diabetes Millitus) - نەخۆشی شەكرە
 هۆی ئەم نەخۆشیە دەگەڕێتەوە بۆ كەمی ئەنسۆلین لە لەش دا كە دوورنییە 
هۆكەی بۆماوەیی یان خۆراكی یان فەسلەجی )فرمانی( بێت، دەتوانرێت دوو 

جۆر لە نەخۆشی شەكرە دەستنیشان بكرێت:

جۆری یەكەم: نەخۆشی شەكرەی بەستراو بە ئەنسۆلینەوە:   -1
ئەویش  دەردەكەوێت  تەمەندا  سەرەتاكانی  لە  ئاسایی  بە  جۆرەیان  ئەم   
قۆناغە  لە  دەبێت   )β  ( بێتاوە  خانەكانی  پوكانەوەی  و  لەناوچوون  بەهۆی 
سەرەتاییەكانی گەشەدا، هەربۆیە پێیدەوترێت نەخۆشی شەكرەی هەرزەكاری 

.) Juvenilc diabetes(

جۆری دووەم: نەخۆشی شەكرەی نەبەستراو بە ئەنسۆلینەوە:   -2
 ئەم جۆرەیان لە مرۆڤە بەتەمەنەكاندا ڕوودەدات، ئەویش بەهۆی بەرهەڵستی 
ئەنسۆلین  بەرەنگاری  خانەكان  واتە  ئەنسۆلین،  بە  بەرامبەر  خانەكان  كردنی 
دەكەن، كە دوور نییە هۆی بگەڕێتەوە بۆ بێ  توانایی خانەكان لە وەڵامدانەوەی 

ئەنسۆلین دا.

گرنگترین جێماوە نەرێنیەكان كە بەهۆی ئەم نەخۆشیەوە دەردەكەون 
ئەمانەن: 

أ/ بەرزبونەوەی ئاستی گلوكۆز لە خوێن دا و زۆر میز كردن: 
 كەمی ئەنسۆلین كار دەكاتە سەر خانە گیانەوەریەكان و وایان لێ  دەكات 
نەتوانن گلوكۆزەكەی ناو خوێن بەكار بێنن، ئەویش لەبەرئەوەی گەردیلەكانی 
واتە  تێپەڕببن،  خانەكاندا  پ��ەردەی  بە  ئەنسۆلین  بونی  بەبێ   ناتوانن  گلوكۆز 
بێبەشكردنی خانەكان لەم خۆراكە زیندەگیە گرنگە، لە ئەنجامی ئەمەدا ئاستی 
كە  ڕادەی��ەك،  ئەگاتە  دێت  لێ   وای  تا  دەكات  بەرزبونەوە  بە  گڵۆكۆز دەست 
 180-160( نزیكەی  دەگاتە  كە   )Threshold( بیمژنەوە  نەتوانن  نیفرۆنەكان 

ملیگرام / 100سم3( ئەو كات دەست بە دەركەوتنی دەكرێت لە میزدا.
بەرز  زۆر  ئاستێكی  دەگاتە  دا  خوێن  لە  گلوكۆز  ئاستی  ج��ار  هەندێك   
ون  گلوكۆز  لە  زۆر  بەشێكی  بەهۆیەوە  كە  )300ملیگرام/100سم3(  لەسەرو 
دەبێت، ون كردنی ڕێژەیەكی زۆر لە گلوكۆزی لەش، كەم و كوڕیەكی دەڵاندنی 
بە  هەستكردنە  و  میزكردن  زۆر  ئەنجامەكەی  كە  لێدەكەوێتەوە  )ئۆسمۆزی( 

تینوێتی بەردەوام كە ئەمیش بەكاربردنی بەشێكی زۆرە لە ئاو 

ب/ سود وەرگرتن لە شەكر كەم دەكات: 
 هەروەك باسمان كرد توانای خانەكان بۆ سود وەرگرتن لە گلوكۆز كەم 
دەكات، ئەو كات خانەكان ناچار دەبن پەنا بەرن بۆ شیكردنەوەی كۆكراوەی 

چەوری و پڕۆتینی لەش بۆئەوەی سەرچاوەیان دەست بكەوێت بۆ وزە.
ج/ زۆر شیكردنەوەی ئەوەی كە هەیە لە كۆكراوەی چەوری و پڕۆتین: 

 لەبەر نەبونی ئەنسۆلین گۆڕینی چەوری بۆ ترشە چەوریەكان بەردەوام 
 ( ئەمانەن  گرنگترینیان  كە  كیتۆنی  تەنی  بۆ  دەگۆڕدرێن  ئەمانیش  كە  دەبێت، 
(، كاتێك خەستی ئەم  بێتا هایدرۆكسی بیۆترێیت  ئەسیتۆ ئەسیتێت هەروەها 

بە ڕزگاربون دەكرێت  بەرزبونەوە دەچێت دەست  بەرەو  دا  لە خوێن  تەنانە 
لێیان بەهۆی میزەوە، هەر لەبەرئەوەشە كە گیانەوەرە توشبووەكان بۆنی ئەم 

تەنانەیان لێ  دێت.
 هەروەها بۆ دەستكەوتنی وزە پەنا دەبرێتە بەر شیكردنەوەی پڕۆتین و 
گۆڕینیان بۆ ترشە ئەمینیەكان، كە بەشێكی كەمی لێ  بەكاردەهێنرێت و ئەوەی 
دەمێنێتەوە لەگەڵ میزدا دەكرێتە دەرەوە، لەبەرئەوە بەشێكی زۆر لە ئاوێتەی 

نایترۆجینی جیاواز لە میزەكەدا هەیە.
 بەردەوام بونی ئەم كاریگەریە نەرێنیە لەسەر كۆكراوە چەوری و پڕۆتینی 
یەكان لە ئەنجامی نەبونی ئەنسۆلین دەبێتە هۆی بەردەوام هاتنە خوارەوەی 
و  ب��وون  ترشەڵۆكی  هۆی  دەبێتە  ب��ارەدا  لەو  مانەوەشی  زۆر  ل��ەش،  كێشی 
دەركەوتنی دیاردەی وشكهەڵاتن و دڵ تێكهەڵاتن و گێژبوون كە كۆتاییەكەی 

بە مردن دەبێت.

 میكانیزمی كاركردنی هۆڕمۆن: 
ڕێی  لە  پڕۆتینیەكان  هۆڕمۆنە  گشت  كاركردنی  میكانیزمی  ئەگەرچی   
چالاككردنی )C-AMP( ڕوودەدات ئەویش لەڕێی وەرگرەكانەوە كە دەكەونە 
چۆنیەتی  ڕێگەی  بەڵام  گڵۆكاگۆنیشەوە،  هۆڕمۆنی  بە  خانەكە  پەردەی  سەر 
كاركردنی هۆڕمۆنی ئەنسۆلین تا ئێستا بەشێوەیەكی ڕوون و ئاشكرا دیاری 
نەكراوە، لەگەڵ ئەوەشدا سێ  )3( بیردۆزی پێشنیاركراو هەن بۆ لێكدانەوەی 
 )C-AMP( میكانیزمی چۆنیەتی كاركردنی ئەم هۆڕمۆنە كە لە هەموویاندا ڕۆڵی

بەدوور نازانرێت.

بیردۆزی یەكەم:
 )C-AMP( چالاكی  ئەنسۆلین  كە  دەكات  ئەوە  پێشنیاری  بیردۆزە  ئەم   
ئەو  لەڕێی خۆیەوە كاربكات بۆ وەستاندنی  بەرزدەكاتەوە، بۆئەوەی ئەمیش 

چالاككردنی  هەروەها  گڵایكۆجین،  بۆ شیكردنەوەی  هاندەرن  كە  ئەنزیمانەی 
ئەو ئەنزیمانەی تر كە هاندەری بنیادنانی گڵایكۆجینن.

بیردۆزی دووەم:
)ئەلفا   )Subunits( یەكەكانی  لە  یەكێك  كە  دەگەیەنێت  وا  پێشنیارەكە   
لە وەرگێڕانی  هاندەر  ببێتە  و  ناو خانەكە،  بگەیەنێتە  بێتا( دوورنییە خۆی  و 

بنیادنانی ئەو ئەنزیمانەی كە دەبنە هاندەر بۆ بنیادنانی گڵایكۆجین.

بیردۆزی سێیەم:
 ئەم بیردۆزەیان وا پێشنیار دەكات، كە دوور نییە ئەنسۆلین ببێتە هۆیەك 
 )C-AMP( نەك )G-AMP( تری وەك )بۆ دروستكردنی هەوڵێكی )هاوكار

بۆئەوەی كاربكات لەسەر چالاككردنی بنیادنانی گڵایكۆجین.
لە ڕێیەوە میكانیزمی  ئەو وەرگرە دیاری كرا، كە  لەم دواییانەدا جۆری   

كاری ئەنسۆلین لەسەر خانەكان جێ  بەجێ  دەكرێت.
وە بەم شێوەیەی خوارەوە:

وێنەی 34 میكانیزمی كاركردنی هۆڕمۆنی ئەنسۆلین

 )  α  ( ئەلفا  یەكەی  دوو  لە  ئەنسۆلین  هۆڕمۆنی  تایبەتیەكەی  وەرگ��رە   
پێكهاتووە، كە بە دوو بەستەر لە گۆگردی هاوجووت پێكەوە بەستراونەتەوە، 
هەریەكێكیان بە بەستەرێكی گۆگردی هاوجووتی ترەوە بە یەكەیەكی بێتا )β(ی 
پەردەی خانەكەوە بەستراوەتەوە، دوو یەكەی بێتا)β( ش هەن، كە بە پەردەی 
خانەكەدا تێدەپەڕن ) لە دیوی دەرەوە بەرەو دیوی ناوەوە(، كە هەریەكەیان 

بەهۆی بەستەرێكی گۆگردی هاوجوتەوە بەستراوەتەوە بە ئەلفا ) α ( وە.
 ،)Tyrosin-Kinase( ئەنزیمێكیان تێدایە كە ناسراوە بە )β(یەكەكانی بێتا 
ئەلفا یەكەكەی  دوو  لەسەر  وەرگرەكەیەوە  بە  ئەنسۆلین  بەستنەوەی   دوای 

) α ( ئەم ئەنزیمە چالاك دەكرێت.
بە  ه��ۆی  دەبێتە  وە،   )  α  ( ئەلفا  ی��ەك��ەی  ب��ە  ئەنسۆلین  ب��ەس��ت��ن��ەوەی   
بە  هەڵدەستێت  دەوری خۆی  بە  ئەمیش  كە   ،)β( بێتا  یەكەی  فۆسفۆركردنی 
فۆسفۆركردنی كۆمەڵێك لە پڕۆتین، كە كاردەكەن لە تەواو كردنی فرمانەكەی 
ئەنسۆلین لەناو خانەدا، گرنگترین ئەو پڕۆتینانەی كە بنیاد دەنرێن بریتی یە لە 

 IRS-I(  Insuline Recepterate Secretion-I( ئەنزیمی
میكانیزمی ڕێك

میكانیزمی ریكخستنی دەردانی هۆڕمۆن:
كە  ڕێكدەخەن،  ئەنسۆلین  هۆڕمۆنی  دەردان��ی  كە  زۆرن  هۆكارانە  ئەو   

هەندێكیان چالاككەرە، وە هەندێكی تریشیان وەستێنەری دەردانەكەن.

هۆكارە چالاككەرەوەكانی دەردانی هۆڕمۆنەكە:  -1
بەرزبونەوەی ئاستی گلوكۆز لە خوێن دا.  •
زۆربوونی ترشە ئەمینیەكان لە خوێن دا.  •

زۆربوونی ترشە چەوریەكان بەتایبەتی خاوەن زنجیرە درێژەكان.  •

هۆڕمۆنە گەدەیی و ڕیخۆڵەییەكان بەتایبەتی )گاسترین ( و )سكریتین(،   •
هەروەها كولی سیستۆكاینین )CCK( و هی تریش.

گوێزەرەوەی كیمیایی ئەسیتایەك كۆلین.  •
هۆڕمۆنی گڵۆكاگۆن.  •

هۆكارە وەستێنەرەكانی دەردانی هۆڕمۆن:  -2
سۆماتۆستاتین.  •

ئیپینێفرین.  •
نۆرئیپینێفرین.  •

Glucagon :گڵۆكاگۆن
وە  دەردەدرێ����ت  پەنكریاسەوە  ی   )  α )ئەلفا  خانەكانی  لە  گڵۆكاگۆن   
پێچەوانەی  كەواتە  دا،  خوێن  لە  گڵۆكۆزە  ئاستی  بەرزكردنەوەی  كارەكەشی 

كارەكەی هۆڕمۆنی ئەنسۆلینە و هاوشێوەی هۆڕمۆنی ئیپینێفرینە.

پێكهاتنی كیمیایی:
دەگرێت،  لەخۆ  ئەمینی  ترشی   )29( كە  پڕۆتینیەكان  هۆڕمۆنە  لە  یەكێكە   
هۆڕمۆنی  دەچ��ێ��ت،  سكریتین  هۆڕمۆنی  لە  كیمیاییەوە  پێكهاتنی  ل���ەڕووی 
گڵۆكاگۆن لە خانەكانی )ئەلفا α ( وەك هۆڕمۆنێكی ناچالاكی سستی سەرەتایی 
)Pro-Glucagon( بنیاد دەنرێت، و پاشان دەگۆڕێت بۆ گڵۆكاگۆنی چالاك، 
لێكۆڵینەوەكان ئاماژە بەوە دەكەن كە )Pro-Glucagon( لە ڕیخۆڵە باریكەشدا 
هەیە، بەڵام ناگۆڕدرێت بۆ گڵۆكاگۆن، بەڵكو دەكرێت بە پیپتایدێكی هاوشێوەی 

ئەو كە پێی دەوترێت گڵۆكاگۆنی ڕیخۆڵە.
كەم بوونی گڵۆكۆز لە خوێن دا هۆكاری سەرەكیە لە هاندانی ئەم هۆڕمۆنەدا 

بۆ دەردانی.

میكانیزمی كاركردنی هۆڕمۆن:
 بە پێچەوانەی هۆڕمۆنی ئەنسۆلینەوە میكانیزمی گڵۆكاگۆن و كاركردنەكەی 
ڕوون و ئاشكرایە، ئەویش كە لەڕێی هاندانی )C-AMP( دەبێت، كە ئەمیش 
بەدەوری خۆی كاردەكات بۆ چالاككردنی ئەنزیمی فۆسفۆرێز )فۆسفۆركردن(.
پێناو  لە  لێهاتوانە كارەكەی ئەنجام دەدات لە خانەكانی جگەر   گڵۆكاگۆن 
هاندانی  و  گڵایكۆجین  شیكردنەوەی  لەڕێی  ئەمیش  گلوكۆز  دەستكەوتنی 
بنیادنانی گلوكۆز لە سەرچاوەكانی ترەوە )gluconeoyensis( بەپێچەوانەی 
هۆڕمۆنی ئیپینێفرینەوە، كە لەو فرمانەدا متمانە دەكاتە سەر هەریەك لە خانەكانی 
جگەر و خانەكانی ماسولكە، هەروەها گڵۆكاگۆن ڕۆڵێكی ناوەندی دەگێڕێت لە 
بۆ  چەوریەكان  ترشە  دەستكەوتنی  بۆ  چەوریەكان  گلیسریدە  شیكردنەوەی 

خانەكان ئەویش وەك ڕێگەیەك بۆ پارێزگاری كردن لە بوونی گلوكۆز.
میكانیزمی ڕێكخستنی دەردانی هۆڕمۆن:

چەند هۆكارێك هەن كەكاردەكەنە سەر دەردانی هۆڕمۆنی گڵۆكاگۆن كە 
ئەمانەن:

هاتنە خوارەوەی ئاستی گلوكۆز.  -1
هاتنە خوارەوەی ئاستی كالیسیۆم.  -2

زۆر بونی خەستی هەندێك لەو ترشە ئەمینیانەی گلوكۆزیان لێ  بنیاد   -3
دەنرێت.

ئەو هۆڕمۆنە گەدەی و ڕیخۆڵەییانەی، كە پەنكریۆزایمین دەبێتە هۆی   -4
زۆر دەردانیان و سكریتین دەردانیان كەم دەكاتەوە.

چالاكیەكانی ماسولكە بەهۆی ڕاهێنانە وەرزشیەكانەوە.  -5
لەكاتێكدا  دەدات،  هۆڕمۆنەكە  دەردان��ی  هانی  ئیپینێفرین  بونی  زۆر   -6

زۆربونی ئەسیتایەل كۆلین چالاكیەكەی ڕادەگرێت.

بەشی بیست وچوارەم: 
 The Pineal Gland :كاژە ڕژێن

سێیەمی  سكۆڵەی  س���ەرووی  دەكەوێتە  و  بچوكە،  ق��ەب��ارە  ڕژێنەیەكی   
مێشكەوە لە بەشی دواوەیدا، ئەم ڕژێنە دوو هۆڕمۆن دەردەدات ) میلاتۆنین 

و سیراتۆنین (.

)MT) Melatonin :1-  میلاتۆنین
دەبێت  پەیدا  تریپتۆفانەوە  ئەمینی  ترشی  لە  بنەڕەتدا  لە  هۆڕمۆنە  ئەم   
ئەنزیمانەی  ئ��ەو  ه��ەروەه��ا  ه��ۆڕم��ۆن��ەو،  ئ��ەم  ت��وان��راوە   ،)Tryptophan(
یاریدەدەری بنیادنانی دەدەن، لە پلازمای خوێن و شانەكان و میزی هەندێك 

لە بڕبڕەدارەكانەوە بەدەست بهێنرێت.
 هۆڕمۆنی میلاتۆنین بەشێوەیەكی سەرەكی دەكەوێتەژێر كاریگەری ماوەی 
ڕووناكیەوە، ئەویش دەگەڕێتەوە بۆ جیاوازی چالاكی ئەنزیمەكان و كاریگەری 
بە  و  دەبێتەوە  ب��ەرز  تاریكی  بە  خەستیەكەی  چونكە  لەسەریان،  ڕووناكی 

ڕووناكی كەم دەكات.

 5-Hydroxy Tryptamine: :2-  سیراتۆنین: هایدرۆكسی تریپتامین
5-HT

كارلێكی  زنجیرەیەك  لە  نێوانی  بەرهەمێكی  وەك   )5-HT( سیراتۆنین   
ئەنزیمیەوە پەیدا دەبێت كە بۆ دروستكردنی هۆڕمۆنی میلاتۆنین ڕوودەدەن، ئەم 
هۆڕمۆنەش بەندە بە كاریگەریەكانی ماوەی ڕووناكیەوە، چونكە خەستیەكەی 
لە ماوەی ڕووناكیدا بەرز دەبێتەوە و لە ماوەی تاریكیدا )شەو( دێتە خوارەوە.

میكانیزمی ڕێكخستنی هۆڕمۆنەكانی كاژە ڕژێن:
كورت و درێژی ماوەی ڕووناكی: چالاكی ئەو ئەنزیمانەی كە پێكهێنەری   -1
ئەم دوو هۆڕمۆنەن ڕاستەوخۆ بەندە بە درێژی و كورتی ماوەی ڕووناكیەوە، 
 N-Acetyl( بۆ  دەگ��ۆڕێ��ت  خێرایی  بە  تریپتۆفان  ئەمینی  ترشی  ڕۆژدا  لە 
هەروەها  دەبێتەوە،  بەرز  ڕۆژدا  لە  سیراتۆنین  خەستی  واتە   ،)Seratonin
لە شەودا نزم دەبێتەوە، كە ئەمە پێچەوانەی هۆڕمۆنی میلاتۆنینە، دەركەوت 
جیاوازی وەرزی و كاریگەرییەكەی لەسەر دەردانی ئەم دوو هۆڕمۆنە كارێكی 
ڕاستەوخۆی هەیە، لەسەر چالاكی زاوزێ  و پیتێن لە زۆربەی ئەو گیانەوەرانەی 

كە زاوزێیان وەرزیە.
هۆڕمۆنی  كاریگەری  بە  بەندە  هۆڕمۆنەكان  ك��اژە  دروستكردنی   -2
نۆرئیپینێفرینەوە )NE( كەوا دەكات زیاتر سود وەربگیرێت لە ترشی ئەمینی 
TRY-( بەهۆی كاژەخانەكانەوە، ئەویش بە هاندانی یەكەم كارلێكی ئەنزیمی
 )5-HT( بەهۆیەوە  كە  كارلێكەی  ئەو  ئەنزیمی  چالاكی  و   )Hydroxylase

دەگۆڕێت بۆ ئەسیتایەل سیراتۆنین.

 Thymus Gland :ڕژێنەی ثایمەسی
گرنگیەكەشی  دەبێت،  پەیدا  ڕژێنەوە  ثايرۆیدە  نزیك  لە  ثایمەس  ڕژێنەی   
دوای  كورتی  ماوەیەكی  و  كۆرپەلە  گەشەی  قۆناغە سەرەتاییەكانی  لە  تەنها 
لەدایك بوندایە، پاشان دوای بەرەو پێش چوونی تەمەنی منداڵەكە دەست بە 

پوكانەوە و لەناوچون دەكات.
خانەی  لەدروستبونی  س��ەرەك��ی  ب��ەرپ��رس��ی  ب��ە  دادەن��رێ��ت  ڕژێ��ن��ە  ئ��ەم    
)T( )T cell(، كەخانەی بەرگرین و بەرپرسن لە پێكهێنانی دژەتەنی پێویست، 
دژە  دەگوێزرێنەوە، وەك  بۆی  نەخوازراوانەی  لەو  لەش  كردنی  بەرگری  بۆ 
پەیداكەرەكان )Antigene( بە جۆرە جیاوازەكانیەوە، یان لەكاتی چاندنی ئەو 

لەم كارەدا ژمارەیەك هۆڕمۆنی  ئەندامانەی كە بۆی دەگوێزرێتەوە،  شانە و 
پڕۆتینی، كە لەلایەن ئەم ڕژێنەوە دەردەدرێن یارمەتیدەر دەبن وەك هۆڕمۆنی 
چالاككەری  هۆڕمۆنی  هەروەها   ،)Thymic Hormone TH( ثایمۆسین 
دوورنییە   )LSH( )Lymphtic Stimulating hormone( لێمفەخانەكان 
هی تریش هەبێت، ئەم هۆڕمۆنانە كاردەكەن بۆ بەرزكردنەوەی ڕێژەی نێوان 

لێمفەخانەكان و خڕۆكە سپی یە هاوتاكان. 

هۆڕمۆنی تر یان ئاوێتەی تری هاوشێوەی هۆڕمۆنەكان: 
هۆڕمۆنە گەدەییە ڕیخۆڵەییەكان ) هۆڕمۆنەكانی كۆئەندامی هەرس (: أ - 

Gastrin :هۆڕمۆنی گاسترین  -1
 هۆڕمۆنێكی پڕۆتینی یە و خانە دیواریەكانی بۆشایی گەدە دەری دەدەن، 
لەگەڵ خانەكانی )دەڵتا( لە پەنكریاس، ئەو كاتە دەردەدرێت بۆ ناو خوێن، كە 
تفتی ناو گەدە بەرز دەبێتەوە، یان لەو كاتەدا كە گەدە پڕ دەبێت لە خۆراك، 
ئەمانە هانی خانەكانی دیواری گەدە دەدەن بۆ دەردانی ترشی )HCL( واتە 
ترشی هایدرۆكلۆریك بۆ هاوتا كردنی ئەو تفتیە كە ڕووی داوە، زۆر دەردانی 
ترشی هایدرۆكلۆریك گەڕانەوەیەكی نەرێنی دروست دەكات لەسەر دەردانی 
ئەم هۆڕمۆنە، ئەمە جگە لەوەی كە هانی دەردانی هۆكارێكی ناوەكی تر دەدات 
كە پێكهاتنەكەی بەتەواوی ڕوون نییە، بەڵام یارمەتی هۆڕمۆنی گاسترین دەدات 

لە هەرسكردنی پڕۆتین دا.
 گاسترین ئەم كارە ئەنجام دەدات لەڕێی بەرزبونەوەی ڕادەی ترشی پێویست، 
بۆ چالاك بونی گۆڕانی ئەنزیمی پیپسینۆجین )ناچالاك( بۆ پیپسینی )چالاك( 
لە خانە سەرەكیەكاندا، ئەم ئەنزیمە بە بەهێزترین ئەنزیمی هەرسی پڕۆتینەكان 
دادەنرێت، هەروەها گاسترین ڕۆڵێكی تر دەبینێت لە زۆركردنی قەبارەی ئاوگە 

دەردراوەكانی زراودا، هۆڕمۆنی گاسترین وەك هەموو هۆڕمۆنێكی پڕۆتینی 
لەڕێی )C.AMP( فرمانەكەی ئەنجام دەدات، گرنگترین ئەو هۆكارانەی دەبنە 
هۆی زۆر دەردانی، بونی جۆری دیاری كراوە لە پیپتایدەكان و ترشە ئەمینی 

یەكان و هەروەها ئایۆنی كالیسیۆم و ڕاچڵەكێنەرەكان.

 Entero gastrin :هۆڕمۆنی ئینترۆگاسترین  -2
)GIP( دەوت������������رێ������������ت  پ�����ێ�����ش�����ی  ه��������ۆڕم��������ۆن��������ە  ئ������������ەم    
 )Gastric Inhibitory Polypeptide( )فرە پیپتایدی گەدە وەستێنەر( كە 
هۆڕمۆنێكی پڕۆتینی یە و لینجەخانەكانی دوانزەگرێ  دەری دەدەن، ڕاستەوخۆ 
كاردەكاتە سەر گەدە و وەستاندنی دەردانی ترشی )HCL( هایدرۆكلۆریك و 
ڕاگرتنی جووڵەی گەدە، ئەم دوو ڕووداوە هەردووكیان گرنگن بۆ پاراستنی 

گەدە، لەو ترشەڵۆكیە زۆر بەرزەی كە تێیدایە.

 Secretin :هۆڕمۆنی سكریتین  -3
 ئەمەش هۆڕمۆنێكی پڕۆتینی یە و لینجەخانەكانی دووانزەگرێ  یان بەشی 
پێشەوەی ڕیخۆڵە باریكە دەری دەدات، و هانی دەردانی ئەو ئاوگە پەنكریاسیانە 
بونی  بۆ  دەگەڕێتەوە  هۆڕمۆنە  ئەم  دەردان��ی  تێدایە،  سۆدیۆمیان  كە  دەدات 
پارویەكی ترش لە سەرەتای دوانزەگرێ  دا، ئەمە جگە لە چەندین هۆكاری تر 
كە دەردانی زیاد دەكەن، وەك ترشی هایدرۆكلۆریك و ترشە چەوریەكان و 
پیپتایدەكان، و هەروەها هەندێك لە ترشە ئەمینیەكان و مادە كهولیەكان.....هتد، 

هەروەها سكریتین قەبارەی ئاوگە دەردراوەكەی زراو پتر دەكات.

پەنكریۆزایمین: كۆلی سیستۆكاینین  -4
 (PCK): (Pancreozymin – Cholecysto kinin )

 ئەمیش هۆڕمۆنێكی تری پڕۆتینی یە، لەلایەن لینجە خانەكانی دووانزەگرێ ، 
هاندانی  بۆ  كاردەكات  دەردەدرێ��ت،  باریكەوە  ڕیخۆڵە  پێشەوەی  بەشی  یان 

پەنكریاس و دەردانی ئەو ئاوگانەی كە دەوڵەمەندن بە ئەنزیمەكان، هەروەها 
كاریگەری هەیە لەسەر تورەكەی زراو، و كرژبونەوەی بۆ دەركردنی ئاوگی 
زراوی پێویست بۆ تێكهەڵدانی چەوری تا بەهۆی ئەنزیمی لایپێزەوە هەرس 

كردنی ئاسان بێت.
 لەو هۆكارانەی تر كە هاوكاری دەكەن، لە زۆر دەردانی ئەم هۆڕمۆنەدا 
چەوریە  ترشە  ه��ەروەه��ا  و  پیپتایدەكان  و  ئەمینیەكان  ترشە  ل��ە  بریتین 

سەربەستەكان )بەڕەڵاكان(.
 هەریەك لە سكریتین و پەنكریۆزایمین كاریگەرییان هەیە لەسەر گەدە، و 
وەستاندنی جوڵەی، و دەردانە ترشەڵۆكیەكانیشی، ئەویش بۆ كەمكردنەوەی 
كاتدا  لەهەمان  دووانزەگرێ ، هەروەها  بەرەو  ترشەكە  پاروە  خێرایی جوڵەی 
دەردانی بیكاربۆنەكان و ئاوگە ئەنزیمیەكان پتر دەكات، بۆ هاوتا كردنی ئەم 

ترشەڵۆكیە.

Motilin :مۆتیلین  -5
دەدەن  دەری  باریكە  ڕیخۆڵە  لینجەخانەكانی  یە،  پڕۆتینی  هۆڕمۆنێكی   
بۆ هاندان و ڕیكخستنی كرژبونەكانی گەدە و ڕیخۆڵە، وا باوەڕ دەكرێت كە 
 )PH( گرنگترین ئەو هۆكارانەی كە هانی دەردانی دەدەن، بەرزبونەوەی پلەی

بێت لە ڕیخۆڵە باریكەدا.

 Erythropoietin :هۆڕمۆنی ئیریپرۆپایۆتین ب - 
 هۆڕمۆنێكی پڕۆتینی شەكریە، كاتێك دروست دەكرێت كە ئاستی ئۆكسجین 
لە خوێن دا دێتە خوارەوە، ئەویش بۆ بەرهەمهێنانی خانە خڕۆكە سورەكانی 
خوێنە لە مۆخی سوری ئێسكەوە، پێشی دەوترێت هیمۆپایۆتین واتە هۆكاری 

چالاككردنی دروستبونی خڕۆكە سورەكانی خوێن.



هـۆڕمـۆن لەژیانی مرۆڤدا .......... عبدالرحمن حمە چاوش

336

 دروستكردنی ئەم هۆڕمۆنە لە ئەنجامی یەكگرتنی ئەنزیمێكەوە دەبێت، كە 
دروستكردنی  بۆ  گورچیلە  هۆكاری  دەوترێت  پێی  و  دەدات  دەری  گورچیلە 
خانە خڕۆكە سورەكان )REF( )Renal Erythropoietin Factor( لەگەڵ 
پڕۆتینی گڵۆبین لە خوێن دا، ئەویش لەكاتێكدا ڕوودەدات كە ئاستی ئۆكسجین 

لە خوێندا دادەبەزێت.

Renin :ج- ڕنین 
 گورچیلە مادەیەك دەردەدات هاوشێوەی هۆڕمۆنە و ناسراوە بە )ڕنین(، 
دەردانی ئەم مادەیە لەلایەن خانەی تایبەتی ناو نیفرۆنەكانەوە ئەنجام دەدرێت، 
كە پێیان دەوترێت خانەكانی جاكستا، ئەم مادەیە كاتێك دەردەدرێت كە پەستان 
دێتە  لە گورچیلەكاندا  قەبارەی خوێنی دەرچوو  لە خوێنبەرەكان و هەروەها 
دەرەوەی  لە شلاوی  ئایۆنەكانی سۆدیۆم  ئاستی  كاتەی  ئەو  یان  خ��وارەوە، 

خانەكاندا كەم دەكات.
سۆدیۆم،  ئایۆنی  كردنی  پارێزگاری  لە  دەگێڕێت  گرنگ  ڕۆڵێكی  ڕنین   
كە  ئەنگیۆتینین  بۆ  نۆجین  ئەنگیۆتینۆ  گۆڕینی  چالاككردنی  لەڕێی  ئەویش 
دەبێتە هۆی زۆر دەردانی هۆڕمۆنی ئەڵاۆستیرۆن كە ڕاستەوخۆ بەرپرسە لە 
بەرزكردنەوەی توانای نیفرۆنەكان بۆ مژینەوەی سۆدیۆم لە لەش دا، و ڕێگری 

كردن لە چونە دەرەوە و فڕێدانی لەگەڵ میزدا.

Leptin :د- لیپتین 
 هۆڕمۆنێكی پڕۆتینی یە، و لە ناوچە جیاجیاكانی لەشەوە دەردەدرێت، كە 
تایبەتی  وەرگری  هەروەها  وێڵاشە،  و  گەدە  ناوپۆشەخانەكانی  گرنگترینیان 
هەیە لەسەر تەنی ژێر ڕاخەرەوە )T( بە لێمفیەكان و ناوپۆشە خانەكانی لولە 

خوێنەكان.

ئەم هۆڕمۆنە گەلێك فرمانی هەیە گرنگترینیان ئەمانەن:
كاریگەری هەیە لەسەر ڕادەی خواردن و ئاستی وزە و كێشی لەش:  -1
لیپتین كاریگەری هەیە لەسەر كێشی لەش، لەڕێی چالاككردن   هۆڕمۆنی 
و هەروەها وەستاندنی ناوەندەكانی تەنۆچكەی ژێر ڕاخەرە كە پەیوەستن بە 
ڕێكخستنی خواردنەوە ) ناوەندەكانی خواردن و برسێتی (، هەروەها ڕێكخستنی 

پلەی گەرمی و وزەی ونبوو هەروەها دەستكەوتوش.
كاریگەری لەسەر زاوزێ :  -2

هێنانە  و  كردن  برسی  هەروەها  نەخواردنەوە،  و  نەخواردن  ڕاستیدا  لە   
خ��وارەوەی  هاتنە  هۆی  دەبنە  هەمویان  ئەمانە  چ��ەوری  ئاستی  خ��وارەوەی 
بەپیتبون، وەك دەركەوتوە لە گیانەوەرە كەم چەوریەكاندا خەستی هۆڕمۆنی 
لیپتین دێتە خوارەوە، هەروەها هۆڕمۆنی لیپتین لەو كاتانەدا فرمان دەبینێت كە 
توانای زاوزێ  بەرز دەبێتەوە، كە دوور نییە لەڕێی هاندانیەوە بێت، بۆ دەردانی 

.)GnRH(  هۆڕمۆنی ڕزگاركەری هۆڕمۆنەكانی زاوزێ
 ( NPY) (Neuropeptide) :پبپتایدە دەماریەكان  -3

 ئەمە زۆرترین پیپتایدی دەماریە كە لەناو دەماغ دا هەبێت، لە ئاوێتە كیمیاییە 
هاوشێوەكانی هۆڕمۆنی چالاككەری ڕەفتارەكانی خواردنە لە گیانەوەرەكاندا.

:)ANF) Atrial Natriuretic Factor  -4
 لەو هۆڕمۆنانەیە، كە لەلایەن خانەی تایبەتیەوە دەردەدرێت لە دڵدا، هەروەها 
زۆر  بۆ  كاردەكات  و  دەبێتەوە  بەرز  دڵ  پەستانی  كە  دەردەدرێ��ت  لەكاتێكدا 
دەركردنی میز و سۆدیۆم، هەروەها دەست دەخاتە ناو كاری ئەنگیۆتینسینەوە 
لە پێناو هێنانە خوارەوەی ئەو پەستانەی كە لە ماسولكەكانی دڵدا پەیدا بووە.

 Calcitriol :كالسیترۆڵ  -5
لە  كالیسیۆم  ڕێكخستنی  بۆ  ك��اردەك��ات  و  دەردەدرێ���ت،  گورچیلەوە  لە   

گورچیلە و ئێسك و ڕیخۆڵەباریكەدا.

كۆتاییەك، كە دەبێت بوترێت
دوو  لەو  هەریەك  كە  بكەینەوە،  دووپاتی  دەتوانین  ڕاب��ورد،  كە  ب��ەوەدا   
كۆئەندامی دەمار و هۆڕمۆنییە، فرمانی دیاری كراوی خۆیان هەیە، بەڵام لە 
بنەڕەتی فرمانەكانیاندا یەكگرتوون، ئەویش بەهۆی ئەوەوەیە كە هەردووكیان 
ئەو  ئەگەر  جا  ل��ەش،  چالاكییەكانی  ڕێكخستنی  بۆ  ك��اردەك��ەن  هاوكاری  بە 
ڕێكخستنە بۆ چالاكییە بایۆكیمیاییەكان بێت، یان بۆ هاوكاری و هەماهەنگی 
بێت لەنێوان ئەندامە جیاوازەكانی لەشدا، واتە هەریەك لەو كۆئەندامانە بوارێكی 
بۆ ڕەخسێنراوە لە هێنانەدی ئەو ڕێكخستنەی، كە لەوەو پێش باسمانكرد، تا 
فرمانەكانیاندا،  و  كار  بنەڕەتی  لە  هاوبەشبن  دەزگایە  و  كۆئەندام  دوو  ئەم 
وا دەخوازێت كە ڕێگەیەكی پەیوەندی هەبێت لە نێوانیاندا بۆئەوەی كاربكات 
بۆ هەماهەنگی نێوان ئەندامەكانیان لەپێناو گەیاندنی هەموو زیندەفرمانەكانی 
هەروەك  پەیوەندییە  ئەم  لەنێوانیاندا.  هەماهەنگ  و  هاوكار  بارێكی  بۆ  لەش 
لەنێوان  هەیە  كە  دەبینێتەوە،  پەیوەندییەدا  لەو  باسمانكرد، خۆی  پێش  لەوەو 
پیتیوتەرە بە هەردوو بەشەكەیەوە )دەماری و ڕژێنی( و ژێر ڕاخەرە بە گشت 
ناوكەكانییەوە )سەرو بینین و هاوسێی سكۆڵە( و پێكهاتەكانییەوە. ژێر ڕاخەرە 
)هایپۆتەلامەس( دادەنرێت بە خاڵی یەكگرتن، یان خاڵی پەیوەندی نێوان دەمارە 
كۆئەندام و هۆڕمۆنە كۆئەندام، ئەمەش ئەوە دەگەیەنێت، كە نوێنەری كۆئەندامی 
دەمار بێت لای كۆمەڵەی هۆڕمۆنەكان، هەروەها ڕژێنەی پیتیوتەرەش بە خاڵی 
پەیوەندی نێوان هۆڕمۆنە كۆئەندام و دەمارە كۆئەندام دادەنرێت، واتە ئەمیش 
نوێنەری هۆڕمۆنە كۆئەندامە لای كۆمەڵەی دەماری، ژێر ڕاخەرە هەڵدەستێت 

بە گواستنەوەی كاریگەریی دەمارە ئاگاداركەرەكان لە كۆئەندامی دەمارەوە بۆ 
كۆئەندامی هۆڕمۆنی، لە هەمان كاتدا هەڵدەستێت بە گواستنەوەی كاریگەریی 
كارتێكەرە هۆڕمۆنییەكان بۆ دەمارە كۆئەندام، بە هەمان شێوە ڕژێنەی پیتیوتەرە 
ئاماژەكانی كۆئەندامی دەمار لە ژێر ڕاخەرەوە وەردەگرێت بۆئەوەی هەستێت 
بە جۆرێك لە وەڵامدانەوەی هۆڕمۆنی بەپێی كاری ئەو كاریگەرییە دەمارییەی، 
كە پێیگەیشتووە. هەروەها لەڕێی خۆیەوە، جا ئەگەر بەشێوەیەكی ڕاستەوخۆ 
بێت، یان ناڕاستەوخۆ هەڵدەستێت بە گەیاندنی كاریگەرییە هۆڕمۆنییەكان لە 
هۆڕمۆنە كۆئەندامەوە بۆ دەمارە كۆئەندام كە وەڵامدانەوەیەكی تایبەتی دەبێت 

بۆ كاری ئەو كاریگەرییانە.
لێكۆڵینەوە  بۆ  هەیە  پەیوەندی  پێدەڵێن كە سێ   ئەوەمان  بە گشتی  ئەمانە 

لەنێوان كاری ئەو كاریگەرییانەدا، كە ئەمانەن: 
چوارچێوەی  لە  كە  كۆئەندامەوە،  دەم��ارە  بە  ڕاخ��ەرە  ژێ��ر  1/پەیوەندی 

.)Neurology( لێكۆڵینەوەی دەمارزانیدا دەبێت
دەكەوێتە  كە  ڕژێنەكانەوە،  كوێرە  بە  پیتیوتەرە  ڕژێنەی  پەیوەندی   /2

 .)Endocrinology( چوارچێوەی لێكۆڵینەوەی كوێرە ڕژێن زانیەوە
دەكەوێتە  ئەمەش  كە  پیتیوتەرەوە،  ڕژێنەی  بە  ڕاخەرە  ژێر  پەیوەندی   /3
 Neuro( زانیەوە  ڕژێن  كوێرە  و  دەمار  زانستی  لێكۆلینەوەی  چوارچێوەی 

.)endocrinology
 هەریەك لەم پەیوەندییانە لەكاتی خۆیدا باسكراوە و لە ڕوونكردنەوە و 
شیكردنەوەكاندا مافی خۆیان دراوەتێ ، بەڵام بۆ زیاتر تێگەیشتن لە پەیوەندی 
ئەم  ت��رەوە،  ڕژێنەكانی  كوێرە  بە  پیتیوتەرە  ڕژێنەی  پەیوەندی  واتە  دووەم 

وێنەیەی خوارەوە ڕوونكردنەوەی زیاترمان دەداتێ .

 خصتةي يؤزِمؤنةكاى
ضسوشتي  ييَنا يؤزمِؤى

 كينيايي
 فسماى بةئامانجكساو ضةزضاوة

يؤزِمؤنة  -1
زِشطازكةزي 
يؤزمِؤني 

ضالاككةزي 
 يسؤيدثا

TRH 
Thyrotropin 
Releasing H. 

ذيَس  ثسِؤتيني
 زِاخةزة

ثلي ثيَصةوةي 
 ثيتيوتةزة

زِشطازكةزي 
)بةزةلآكةز( 

يؤزمِؤني 
TSH 

يؤزِمؤنة -2
زِشطازكةزي 
يؤزمِؤني 

ضالاككةزي 
تويكَلَي 
زِذيَهةي 

 ضةزطوزضيلة

CRH 
Corticotrophin 

Releasing H. 

ذيَس  ثسِؤتيني
 زِاخةزة

ثلي ثيَصةوةي 
 ثيتيوتةزة

زِشطازكةزي 
ACTH 

يؤزِمؤنة -3
زِشطازكةزي 

يؤزِمؤنةكاني 
 شاوشيَ

GnRH 
Gonadotropin 
Releasing H. 

تةني ذيَس  ثسِؤتيني
 زِاخةزة

ثيَصةوةي  ثلي
 ثيتيوتةزة

زِشطازكةزي 
 يؤزمِؤني
FSH,LH 

يؤكازي -4
زِشطازكةزي 
يؤزمِؤني 
 ثسِؤلاكتين

PRF 
Prolactin 
Releasing 

Factor 

ذيَس  ثسِؤتيني
 زِاخةزة

ثلي ثيَصةوةي 
 ثيتيوتةزة

زِشطازكةزي 
 ثسِؤلاكتين

يؤكازي -5
وةضتيهَةزي 
يؤزمِؤني 
 ثسِؤلاكتين

PIF 
Prolactin 

Inhibitory F. 

ذيَس  ثسِؤتيني
 زِاخةزة

ثلي ثيَصةوةي 
 ثيتيوتةزة

زِاطستو و 
وةضتاندني 

دةزداني 
يؤزمِؤني 
 ثسِؤلاكتين

 خصتةي يؤزِمؤنةكاى
ضسوشتي  ييَنا يؤزمِؤى

 كينيايي
 فسماى بةئامانجكساو ضةزضاوة

يؤزِمؤنة  -1
زِشطازكةزي 
يؤزمِؤني 

ضالاككةزي 
 يسؤيدثا

TRH 
Thyrotropin 
Releasing H. 

ذيَس  ثسِؤتيني
 زِاخةزة

ثلي ثيَصةوةي 
 ثيتيوتةزة

زِشطازكةزي 
)بةزةلآكةز( 

يؤزمِؤني 
TSH 

يؤزِمؤنة -2
زِشطازكةزي 
يؤزمِؤني 

ضالاككةزي 
تويكَلَي 
زِذيَهةي 

 ضةزطوزضيلة

CRH 
Corticotrophin 

Releasing H. 

ذيَس  ثسِؤتيني
 زِاخةزة

ثلي ثيَصةوةي 
 ثيتيوتةزة

زِشطازكةزي 
ACTH 

يؤزِمؤنة -3
زِشطازكةزي 

يؤزِمؤنةكاني 
 شاوشيَ

GnRH 
Gonadotropin 
Releasing H. 

تةني ذيَس  ثسِؤتيني
 زِاخةزة

ثيَصةوةي  ثلي
 ثيتيوتةزة

زِشطازكةزي 
 يؤزمِؤني
FSH,LH 

يؤكازي -4
زِشطازكةزي 
يؤزمِؤني 
 ثسِؤلاكتين

PRF 
Prolactin 
Releasing 

Factor 

ذيَس  ثسِؤتيني
 زِاخةزة

ثلي ثيَصةوةي 
 ثيتيوتةزة

زِشطازكةزي 
 ثسِؤلاكتين

يؤكازي -5
وةضتيهَةزي 
يؤزمِؤني 
 ثسِؤلاكتين

PIF 
Prolactin 

Inhibitory F. 

ذيَس  ثسِؤتيني
 زِاخةزة

ثلي ثيَصةوةي 
 ثيتيوتةزة

زِاطستو و 
وةضتاندني 

دةزداني 
يؤزمِؤني 
 ثسِؤلاكتين

يؤزمِؤنة -6
زِشطازكةزي 

يؤزِمؤني طةشة 
 )ضؤمات(

GHRH 
Growth 

Hormone 
Releasing H. or 
somatotropin 
releasing H. 

(SRH) 

ذيَس  ثسِؤتيني
 زِاخةزة

ثلي ثيَصةوةي 
 ثيتيوتةزة

زِشطازكةزي 
يؤزمِؤني 

 طةشة

يؤكازي -7
ضالاككةزي 

يؤزِمؤني طةشة 
 )ضؤمات(

SIF 
Somatotropin 
Inhibiting F. 

Or 
Growth 

Hormone 
Inhibitory F. 

GHIF 

ذيَس  ثسِؤتيني
 زِاخةزة

ثلي ثيَصةوةي 
 ثيتيوتةزة

زِاطستو و 
وةضتاندني 
يؤزمِؤني 

 طةشة

  
يؤزمِؤنة -8

زِشطازكةزي 
يؤزمِؤني 

 ميلانؤضايت

MRH 
Melanocyte 
Releasing H. 

تةني ذيَس  ثسِؤتيني
 زِاخةزة

نيَوانة ثلي 
 ثيتيوتةزة

دةزداني 
يؤزِمؤني 

Melanocy
te 

Stimulatin
g H. MSH 

يؤزِمؤني -9
ضالاككةزي 

 يسؤيدثا

TSH 
Thyroid 

Stimulating H. 

ثسِؤتيني 
 شةكسي

ثلي 
ثيَصةوةي 
 ثيتيوتةزة

دةزداني  يسؤيدة زِذيَوثا
يسؤكطين ثا

(T4 و )
يسؤنيني ثا

( T3ضياني )
 ضيَ يؤدي

ضالاككةزة -11
يؤزمِؤني 
تويكَلَي 
زِذيَهةي 

 ضةزطوزضيلة

ACTH 
Adreno 

Corticotrophin 
H. 

ثلي  ثسِؤتيني
ثيَصةوةي 
 ثيتيوتةزة

تويكَلَي زِذيَهةي 
 ضةز طوزضيلة

دةزداني 
يؤزِمؤني 

كؤزتيصؤل و 
 ئةلَدؤضتيرؤى

يؤزمِؤنة -11
ضالاككةزي 

طةشةي 
 ضيكلدَانةكاى

FSH 
Follicle 

Stimulating H. 

ثسِؤتيني 
 شةكسي

ثلي 
ثيَصةوةي 
 ثيتيوتةزة

طةشةي  طوى و ييَلكةداى
ييَلكةدانة 

 -ضيكلدَانة
دةزداني 
يؤزمِؤني 
-ئيطترؤجين 

طةشةي تؤوة 
 ضيكلدَانةكاى

يؤزمِؤني -12
ييَلكةكسدى 
)شةزدكةزة 

 يؤزِمؤى(
 

 

LH 
Luteinizing H. 

ثسِؤتيني 
 شةكسي

ثلي 
ثيَصةوةي 
 ثيتيوتةزة

دةزداني  ييَلكةداى و طوى
ئيطترؤجين و 
ثسِؤجيطترؤى

دزوضتكسدني -
-شةزدة تةى

دةزداني طونة 
 يؤزمِؤى

يؤزمِؤني -13
طةشة، 

يؤزِمؤني لةشة 
خانة 

 )ضؤمات(

Growth H. 
(GH) 

Somatotropin 
H. 

STH 

ثلي  ثسِؤتيني
ثيَصةوةي 
 ثيتيوتةزة

طةشة ياندةزي  لةشة خانةكاى
-و ميصكسدى

شيهدةطؤزِاني 
ثسِؤتين و 

 ضةوزي و شةكس

يؤزِمؤني -14
 ثسِؤلاكتين

Prolactin (Prol) 
or Luteotropic 

H. 
LTH 

ثلي  ثسِؤتيني
ثيَصةوةي 
 ثيتيوتةزة

ييَلكةداى و 
 شيرة زذِيَهةكاى

ضالاككسدني 
دةزداني شير لة 

-شيرة زِذيوَ
بةزدةوامبووني 

دةزداني 
-ثسِؤجيطترؤى
ثازاضتني 

شةزدةتةى لة 
 قستيَهةزةكاندا

يؤزمِؤنة -11
ضالاككةزي 

طةشةي 
 ضيكلدَانةكاى

FSH 
Follicle 

Stimulating H. 

ثسِؤتيني 
 شةكسي

ثلي 
ثيَصةوةي 
 ثيتيوتةزة

طةشةي  طوى و ييَلكةداى
ييَلكةدانة 

 -ضيكلدَانة
دةزداني 
يؤزمِؤني 
-ئيطترؤجين 

طةشةي تؤوة 
 ضيكلدَانةكاى

يؤزمِؤني -12
ييَلكةكسدى 
)شةزدكةزة 

 يؤزِمؤى(
 

 

LH 
Luteinizing H. 

ثسِؤتيني 
 شةكسي

ثلي 
ثيَصةوةي 
 ثيتيوتةزة

دةزداني  ييَلكةداى و طوى
ئيطترؤجين و 
ثسِؤجيطترؤى

دزوضتكسدني -
-شةزدة تةى

دةزداني طونة 
 يؤزمِؤى

يؤزمِؤني -13
طةشة، 

يؤزِمؤني لةشة 
خانة 

 )ضؤمات(

Growth H. 
(GH) 

Somatotropin 
H. 

STH 

ثلي  ثسِؤتيني
ثيَصةوةي 
 ثيتيوتةزة

طةشة ياندةزي  لةشة خانةكاى
-و ميصكسدى

شيهدةطؤزِاني 
ثسِؤتين و 

 ضةوزي و شةكس

يؤزِمؤني -14
 ثسِؤلاكتين

Prolactin (Prol) 
or Luteotropic 

H. 
LTH 

ثلي  ثسِؤتيني
ثيَصةوةي 
 ثيتيوتةزة

ييَلكةداى و 
 شيرة زذِيَهةكاى

ضالاككسدني 
دةزداني شير لة 

-شيرة زِذيوَ
بةزدةوامبووني 

دةزداني 
-ثسِؤجيطترؤى
ثازاضتني 

شةزدةتةى لة 
 قستيَهةزةكاندا

ضسوشتي  ييَنا يؤزمِؤى
 كينيايي

 فسمانةكةي بةئامانجكساو ضةزضاوة

15-
 ليجؤثسِؤتين

LPH 
Lepoprotein 

H. 

ثسِؤتيني 
 شةكسي

ثلي ثيَصةوةي 
 ثيتيوتةزة

شياتس  ضةوزيية شانة
شيكسدنةوةي 

ضةوزي بؤ تسشة 
 ضةوزييةكاى 

يؤزِمؤنة -16
ضالاككةزي 
زةِنطكةزي 

 ثيَطت

MSH 
Melanocyte 

Stimulating H. 

نيَوانة ثلي  ثسِؤتيني
 ثيتيوتةزة

خانةكاني 
 ثيَطت

ثازاضتني زةِنطي 
 ثيَطت

يؤزمِؤني -17
 ئؤكطيتؤضين

Oxy 
Oxytocin 

ذيسَ زِاخةزة  ثسِؤتيني
دةزيدةدات لة 
ثلي ثيَصةوةي 

ثيتيوتةزة 
 كؤدةكسيَتةوة

مهدالَداى و 
 مةمكةكاى

ضالاككسدني 
طسذبوونةوةكاني 
مهدالَداى كاتي 

-مهدالَبووى
ثووكانةوةي 

-شةزدةتةى
بصواندني شير لة 

مةمكةكاندا 
 )شيرةخانةكاى(

يؤزمِؤني -18
 دذةميص

ADH 
Antidiuretic 

 .H 

ذيسَ زِاخةزة  ثسِؤتيني
لة زِيَي ثلي 

دواوةي 
 ثيتيوتةزةوة

ثازاضتني ئاضتي  طوزضيلة
مريهةوةي ئاو لة 

ميصة 
 بؤزيضكةكانةوة 

19- 
 يسؤكطينثا

T4 
Thyroxine 

تسشي 
 ئةميني

يسؤيدة ثا
 زِذيَو

 لةشةخانةكاى
)خانةكاني 

 لةط(

ضالاككسدني 
شيهدةطؤزِاى و 

طةشة و 
 ثةزةضةندى

21- 
يسؤنيني ثا

 ضيَ يؤدي

T3 
Tri Iodo 

Thyronine 

تسشي 
 ئةميني

يسؤيدة ثا
 زِذيَو

 لةشةخانةكاى
)خانةكاني 

 لةط(

ضالاككسدني طةشة 
و شيهدةطؤزِانةكاى 

 ىو ثةزةضةند

ضسوشتي  ييَنا يؤزمِؤى
 كينيايي

 فسمانةكةي بةئامانجكساو ضةزضاوة

15-
 ليجؤثسِؤتين

LPH 
Lepoprotein 

H. 

ثسِؤتيني 
 شةكسي

ثلي ثيَصةوةي 
 ثيتيوتةزة

شياتس  ضةوزيية شانة
شيكسدنةوةي 

ضةوزي بؤ تسشة 
 ضةوزييةكاى 

يؤزِمؤنة -16
ضالاككةزي 
زةِنطكةزي 

 ثيَطت

MSH 
Melanocyte 

Stimulating H. 

نيَوانة ثلي  ثسِؤتيني
 ثيتيوتةزة

خانةكاني 
 ثيَطت

ثازاضتني زةِنطي 
 ثيَطت

يؤزمِؤني -17
 ئؤكطيتؤضين

Oxy 
Oxytocin 

ذيسَ زِاخةزة  ثسِؤتيني
دةزيدةدات لة 
ثلي ثيَصةوةي 

ثيتيوتةزة 
 كؤدةكسيَتةوة

مهدالَداى و 
 مةمكةكاى

ضالاككسدني 
طسذبوونةوةكاني 
مهدالَداى كاتي 

-مهدالَبووى
ثووكانةوةي 

-شةزدةتةى
بصواندني شير لة 

مةمكةكاندا 
 )شيرةخانةكاى(

يؤزمِؤني -18
 دذةميص

ADH 
Antidiuretic 

 .H 

ذيسَ زِاخةزة  ثسِؤتيني
لة زِيَي ثلي 

دواوةي 
 ثيتيوتةزةوة

ثازاضتني ئاضتي  طوزضيلة
مريهةوةي ئاو لة 

ميصة 
 بؤزيضكةكانةوة 

19- 
 يسؤكطينثا

T4 
Thyroxine 

تسشي 
 ئةميني

يسؤيدة ثا
 زِذيَو

 لةشةخانةكاى
)خانةكاني 

 لةط(

ضالاككسدني 
شيهدةطؤزِاى و 

طةشة و 
 ثةزةضةندى

21- 
يسؤنيني ثا

 ضيَ يؤدي

T3 
Tri Iodo 

Thyronine 

تسشي 
 ئةميني

يسؤيدة ثا
 زِذيَو

 لةشةخانةكاى
)خانةكاني 

 لةط(

ضالاككسدني طةشة 
و شيهدةطؤزِانةكاى 

 ىو ثةزةضةند

21-
 كالطيتؤنين

CT 
Calcitonin 

خانةكاني  ثسِؤتيني
(C لة )
يسؤيدة ثا

 زِذيَو

نصمكسدنةوةي  ئيَطك
ئاضتي كالطيؤم 

 لة خويهَدا

 

يؤزمِؤني -22
ياوضيَي 

 يسؤيدثا

PTH 
Parathyroid 

H. 

زِذيَهةي  ثسِؤتيني
ياوضيَي 

 يسؤيدثا

ئيَطك و 
طوزضيلة و 

 زِيخؤلَة

بةزشكسدنةوةي 
ئاضتي كالطيؤم 

 خويهَدالة 
23-

 ئةلَدؤضتيرؤى
Ald 

Aldosterone 
تويكَلَي  ضةوزي

زِذيهَةي ضةز 
 طوزضيلة

ثازيصَطازي لة  طوزضيلة
ئاضتي ضؤديؤمي 
 ناو خويوَ دةكات

24-
 كؤزتيصؤل

Cort 
Cortisol 

تويكَلَي  ضةوزي
زِذيهَةي ضةز 

 طوزضيلة

شؤزكسدني  طوزضيلة
 طلوكؤشي خويَو

25-
ئيجيادزؤضتيرؤني 

 ليكَساوة

DHEA 
De Hydroxy 
Epiadroster

one 

زِذيهَةي ضةز  ضةوزي
 طوزضيلة

كؤئةندامي 
 شاوشيَ

بةزشكسدنةوةي 
ئازةشووي 

يانداني -توخمي
 تةقيني ضةزاو

26-
ئيجيهيفسيو، 

ياى 
 ئةدزيهالين

E or A 
Epinephrine 

Or 
Adrenalin 

تسشي 
 ئةميني

كسِؤكي 
زِذيهَةي ضةز 

 طوزضيلة

جطةز و 
 ماضولكةكاى

بةزشكسدنةوةي 
 ئاضتي طلوكؤش

27-
نؤزئيجيهيفسيو 

ياى 
 نؤزئةدزيهالين

 
 
 

Nor 
Epinephrine 

Or 
Nor 

Adrenaline 

تسشي 
 ئةميني

لوولة  مؤخي ئيَطك
 خويهَةكاى

ياتهةوةيةكي 
لوولةخويهَةكاى 

 -شياد دةكات
ليدَاني دلَ 
 شياددةكات.

 ميلانين-28
 
 
 
 

Mil 
Milatonin 

تسشي 
 ئةميني

طؤنادةكاني  كاذة زِذيَو
 شاوشيَ،

 بؤية خانةكاى

كازدةكاتة ضةز 
زِيكَخطتني  -شاوشيَ

فسمانة 
بايؤلؤجييةكاني 

كات 
(Biological 

Clock) 
 

29-
 ضيراتؤنين

S-HT 
Serotonin, 

S.OH-
Tryptamine 

تسشي 
 ئةميني

طؤنادةكاني  كاذة زِذيَو
 شاوشيَ

)طوى و 
 ييلَكةداى(

 بؤية خانةكاى

كازيطةزي يةية 
-لةضةز شاوشيَ

ئةو  زِيكَخطتني
فسمانة 

بايؤلؤجييانةي 
دةكةونة ذيَس 

 كازيطةزي كاتةوة
 Glu طلوكاطؤى-31

Glucagon 
 αخانةكاني  ثسِؤتيني

لة 
 ثةنكسياس

جطةز و 
ضةوزيية 
 خانةكاى

دةبيَتةيؤي 
بةزشبونةوةي 

ئاضتي طلوكؤش لة 
 خويهَدا

31-
 ئةنطؤلين

 
 

 

Insl 
Insulin 

  βخانةكاني  ثسِؤتين
لة 

 ثةنكسياس

نصمكسدنةوةي  لةشة خانةكاى
ئاضتي طلوكؤش لة 

 -خويَهدا
بهيادناني 
 طلايكؤجين

32-
 ضؤماتؤضتاتين

ST 
Somatostatin 

ثيتيوتةزةوة و  ثةنكسياس ثسِؤتيني
 طةدة و....يتد

كاز لةضةز 
وةضتاندني 

دةزداني طلوكاطؤى 
و يؤزِمؤني طةشة 

 -دةكات
دةزدزاوةكاني طةدة 

 دةوةضتيَهيتَ

33-
 ئيطترؤجين

Est 
Estrogen 

كؤئةندامي  ييلَكةداى ضةوزي
 شاوشيَ

ثازاضتني 
زِوخطازة 

دووةمييةكاني 
يازمةتي -مييَهة

طةشةي 
خانةكاني 
مهدالَداى و 

طةشةي شيرة 
جؤطةكاني مةمك 

 دةدات.
34-

 ثسِؤجيطترؤى
Prog 

Progesterone 
كؤئةندامي  ييلَكةداى ضةوزي

 شاوشيَ و مةمك
يازمةتي طةشةي 

خانةكاني 
-دةداتمهدالَداى 

يازمةتي طةشةي 
جؤطةكاني مةمك 

 دةدات
 

يؤزمِؤني -35
ويَلآط لة 
مييَهةي 
 مسؤظدا

HCG 
Human 

Chorionic 
Gonadotrop

in 

ثسِؤتيني 
 شةكسي

ثلي ثيَصةوةي  ويَلآط
 ثيتيوتةزة

لة فسمانيدا 
تةواو لة 

(LH دةضيَت و)
كةميَكيض لة 

(FSHدةضيَت ) 
36-

 زِيلاكطين
 

Rel 
Relaxin 

ييَلكةداى و  ثسِؤتيني
 ويَلآط

بةضتةزةكاني 
 ناوضةي حةوش

لة كاتي 
مهدالبَووندا ياني 

خاوبوونةوةي 
ماضولكةكاني 
ناوضةي حةوش 

 دةدات

33-
 ئيطترؤجين

Est 
Estrogen 

كؤئةندامي  ييلَكةداى ضةوزي
 شاوشيَ

ثازاضتني 
زِوخطازة 

دووةمييةكاني 
يازمةتي -مييَهة

طةشةي 
خانةكاني 
مهدالَداى و 

طةشةي شيرة 
جؤطةكاني مةمك 

 دةدات.
34-

 ثسِؤجيطترؤى
Prog 

Progesterone 
كؤئةندامي  ييلَكةداى ضةوزي

 شاوشيَ و مةمك
يازمةتي طةشةي 

خانةكاني 
-دةداتمهدالَداى 

يازمةتي طةشةي 
جؤطةكاني مةمك 

 دةدات
 

يؤزمِؤني -35
ويَلآط لة 
مييَهةي 
 مسؤظدا

HCG 
Human 

Chorionic 
Gonadotrop

in 

ثسِؤتيني 
 شةكسي

ثلي ثيَصةوةي  ويَلآط
 ثيتيوتةزة

لة فسمانيدا 
تةواو لة 

(LH دةضيَت و)
كةميَكيض لة 

(FSHدةضيَت ) 
36-

 زِيلاكطين
 

Rel 
Relaxin 

ييَلكةداى و  ثسِؤتيني
 ويَلآط

بةضتةزةكاني 
 ناوضةي حةوش

لة كاتي 
مهدالبَووندا ياني 

خاوبوونةوةي 
ماضولكةكاني 
ناوضةي حةوش 

 دةدات

يؤزمِؤني -37
ضكجسِي مايو 

 )ويَلآط(

PMSG 
Pregnant 

Mare Serum 

ثسِؤتيني 
 شةكسي

ثلي ثيَصةوةي  ويَلآط
 ثيتيوتةزة

لة فسمانةكةيدا 
ياوشيَوةي 

(FSH )
لة كةميَكيض 

(LHدةضيَت ) 
يؤزمِؤني -38

تيَطتؤضتيرؤ
ى ياى 

طونةيؤزمِؤى 
 )ئيهدزؤجين(

Test 
Testosterone 

كؤئةندامي  طوى ضةوزي
 شاوشيَ

كازدةكات بؤ 
ثةزةضةندى و 

ثازاضتني توخمة 
زِوخطازةكاى و 

ياني دزوضتبووني 
 تؤو دةدات

يؤزِمؤني -39
نةييلََ 

 )ئيهًيبين(

Inh 
Inhibin 

ثيَصةوةي ثلي  طوى ثسِؤتيني
 ثيتيوتةزة

زِاطستو و 
وةضتاندني 

 (FSHدةزداني )
يؤزمِؤني -41

لاكتؤجيني 
 ويَلآط

PL 
Placental 
Lactogen 

ثلي ثيَصةوةي  ويَلآط ثسِؤتيني
 ثيتيوتةزة

يةماى فسماني 
 ثسِؤلاكتين

يؤزِمؤني -41
 ئةنطيؤتيَهطين

AgI 
Angiotensin 

1 

دةزداني يؤزِمؤني  طوزضيلة جطةز ثسِؤتيني
 ئةلَدؤضتيرؤى

يؤزِمؤني -42
كالطتيريؤلَ 

 (D3)ظيتامين 

Vit D3 ئيَطك و  ذيسَ ثيَطت ضةوزي
زِيخؤلَة و 
 طوزضيلة

زِاطستني 
ياوضةنطي نيوَاى 
 كالطيؤم و فؤضفؤز

 

يؤزمِؤني -43
 ئاتسيؤتيك

 
 
 

ANF 
Atrial 

Natriuretic 
F. 

زِذيهَةي ضةز  دلَ ثسِؤتيني
 طوزضيلة

كةمكسدنةوةي 
دةزداني 

-ئةلَدؤضتيرؤى
خاوكسدنةوةي 

 ماضولكة نةزمةكاى

يؤزمِؤني -44
 طاضتريو

Gast  
Gastrin 

خانةكاني  ثسِؤتيني
ثةنكسياس و 

 طةدة

يانداني دةزداني  طةدة
ئاوطة تسشةكاى و 

ئةنصيمي 
يانداني -ثيجطين

دةزدزاوةكاني 
 ثةنكسياس

 ضكسيتين-45
 

Sec 
Secretin 

يانداني  ثةنكسياس دوانصةطسيَ ثسِؤتيني
ئاوطةكاني 
 ثةنكسياس

46-
ثةنكسيؤشامين

-
 كؤليطيطتؤكانين

PCK 
Pancreozym

in 
Cholecystok

inin  

 ثسِؤتيني
 

ضالاككسدني  توزةكةي شزاو دوانصةطسيَ
طسذبووني توزةكةي 

فسةدةزداني  –شزاو 
ئةنصيمةكاني 

 ثةنكسياس
 Mot مؤتيلين-47 

Motilin 
 زِيَكخطتني جؤطةي يةزس زِيخؤلَةبازيكة ثسِؤتيني

طسذبوونةوةكاني 
ماضولكةكاني 
 جؤطةي يةزس

ثسِؤتيني -48
وةضتيَهةزي 
 لوولةي خويوَ

VIP 
Vessel 

Inhibitory 
Protein 

زِيخؤلَةبازيكة ثسِؤتيني
 ذيَس زِاخةزة-

كاز بؤ  جؤطةي يةزس
دزيَربوونةوةي 
ماضولكةكاني 
-زِيخؤلَة دةكات

زِاطستني دةزداني 
 تسشةلؤَكي طةدة

49-
ثسِؤتيني 
زِاطستني 
 طاضتريو

GIP 
Gastrin 

Inhibitory 
Protein 

زِاطستني دةزداني  طةدة طةدة ثسِؤتيني
 طاضتريو

يؤزمِؤني -37
ضكجسِي مايو 

 )ويَلآط(

PMSG 
Pregnant 

Mare Serum 

ثسِؤتيني 
 شةكسي

ثلي ثيَصةوةي  ويَلآط
 ثيتيوتةزة

لة فسمانةكةيدا 
ياوشيَوةي 

(FSH )
لة كةميَكيض 

(LHدةضيَت ) 
يؤزمِؤني -38

تيَطتؤضتيرؤ
ى ياى 

طونةيؤزمِؤى 
 )ئيهدزؤجين(

Test 
Testosterone 

كؤئةندامي  طوى ضةوزي
 شاوشيَ

كازدةكات بؤ 
ثةزةضةندى و 

ثازاضتني توخمة 
زِوخطازةكاى و 

ياني دزوضتبووني 
 تؤو دةدات

يؤزِمؤني -39
نةييلََ 

 )ئيهًيبين(

Inh 
Inhibin 

ثيَصةوةي ثلي  طوى ثسِؤتيني
 ثيتيوتةزة

زِاطستو و 
وةضتاندني 

 (FSHدةزداني )
يؤزمِؤني -41

لاكتؤجيني 
 ويَلآط

PL 
Placental 
Lactogen 

ثلي ثيَصةوةي  ويَلآط ثسِؤتيني
 ثيتيوتةزة

يةماى فسماني 
 ثسِؤلاكتين

يؤزِمؤني -41
 ئةنطيؤتيَهطين

AgI 
Angiotensin 

1 

دةزداني يؤزِمؤني  طوزضيلة جطةز ثسِؤتيني
 ئةلَدؤضتيرؤى

يؤزِمؤني -42
كالطتيريؤلَ 

 (D3)ظيتامين 

Vit D3 ئيطَك و  ذيسَ ثيَطت ضةوزي
زِيخؤلَة و 
 طوزضيلة

زِاطستني 
ياوضةنطي نيوَاى 
 كالطيؤم و فؤضفؤز

 

يؤزمِؤني -43
 ئاتسيؤتيك

 
 
 

ANF 
Atrial 

Natriuretic 
F. 

زِذيهَةي ضةز  دلَ ثسِؤتيني
 طوزضيلة

كةمكسدنةوةي 
دةزداني 

-ئةلَدؤضتيرؤى
خاوكسدنةوةي 

 ماضولكة نةزمةكاى

يؤزمِؤني -44
 طاضتريو

Gast  
Gastrin 

خانةكاني  ثسِؤتيني
ثةنكسياس و 

 طةدة

يانداني دةزداني  طةدة
ئاوطة تسشةكاى و 

ئةنصيمي 
يانداني -ثيجطين

دةزدزاوةكاني 
 ثةنكسياس

 ضكسيتين-45
 

Sec 
Secretin 

يانداني  ثةنكسياس دوانصةطسيَ ثسِؤتيني
ئاوطةكاني 
 ثةنكسياس

46-
ثةنكسيؤشامين

-
 كؤليطيطتؤكانين

PCK 
Pancreozym

in 
Cholecystok

inin  

 ثسِؤتيني
 

ضالاككسدني  توزةكةي شزاو دوانصةطسيَ
طسذبووني توزةكةي 

فسةدةزداني  –شزاو 
ئةنصيمةكاني 

 ثةنكسياس
 Mot مؤتيلين-47 

Motilin 
 زِيَكخطتني جؤطةي يةزس زِيخؤلَةبازيكة ثسِؤتيني

طسذبوونةوةكاني 
ماضولكةكاني 
 جؤطةي يةزس

ثسِؤتيني -48
وةضتيَهةزي 
 لوولةي خويوَ

VIP 
Vessel 

Inhibitory 
Protein 

زِيخؤلَةبازيكة ثسِؤتيني
 ذيَس زِاخةزة-

كاز بؤ  جؤطةي يةزس
دزيَربوونةوةي 
ماضولكةكاني 
-زِيخؤلَة دةكات

زِاطستني دةزداني 
 تسشةلؤَكي طةدة

49-
ثسِؤتيني 
زِاطستني 
 طاضتريو

GIP 
Gastrin 

Inhibitory 
Protein 

زِاطستني دةزداني  طةدة طةدة ثسِؤتيني
 طاضتريو

 ئەم خشتەیە بەراوردێك دەخاتەڕوو لە نێوان ساڵانی ) 1980-2005(، كە 
تا چەند گۆڕان هاتووە بەسەر زانستی هۆڕمۆنزانیدا لەڕووی جۆر و ژمارەی 
هۆڕمۆنەكانەوە، وەك ئەوەی لە پەرتووكی) علم الحیاە الیوم ( دا هاتووە لە 
ساڵی )1980( دا وە ئەوەی لە پەرتووكی )الغدد الصم و هورموناتها( هاتووە 
لە ساڵی )2005( دا ئەمەش ئەوە دەردەخ��ات، كە ئەم زانستە ب��ەردەوام لە 
پێشكەوتن و برەودایە لە گەڕان بە دوای جۆری نوێ لە هۆڕمۆن و شێوازی 
بۆ  دەگەڕێنەوە  سوود  بە  ئەمانە  هەموو  كە  كاریگەرییەكەی،  و  كاركردندا 

سەر مرۆڤ لە چارەسەركردنی كێشەو گرفتەكانیدا.

تێكچوونی  ئەنجامی  لە  كە  ئاساییانەی،  نا  دی��اردە  لەو  هەندێك  وێنەی   
ڕێژەی خەستی هۆڕمۆنەوە لە مرۆڤدا سەرهەڵدەدەن و زۆرجاریش دەبنەهۆی 
چارەسەریان  كە  ئەوتۆ  تەندروستی  گرفتی  دروستكردنی  و  لەش  شێواندنی 

گرانە، لەوانەی كە دووچاری ئەو دیاردانە بوونەتەوە زۆرن، وەك:
1-قوچی )قوچ( Gigantism: واتە درێژی لەڕادەبەدەری مرۆڤ، كە ئەویش 
بۆ فرەچالاكبوونی هۆڕمۆنی گەشە دەگەڕێتەوە، كە بەرپرسە لە دیاریكردنی 

باڵای مرۆڤەكان بە تایبەتی لە قۆناغە زووەكانی منداڵیدا. 

وێنە-1-قوچ

هەموو  وەك  ئاسایین  م��رۆڤ��ی  ئەمانە   :Dwarfism ب��اڵای��ی  2-ك��ورت��ە 
كەمچالاكی  بۆ  ئەویش  كورتە  باڵایان  كە  نەبێت،  ئەوە  تەنها  تر،  مرۆڤەكانی 
هۆڕمۆنی گەشە دەگەڕێنەوە، كە وایكردووە ئێسكە درێژەكانی لەش زووتر لە 
گەشە بووەستن، و نەگەنە ڕادەی پێویست بەڵام بێئەوەی كاریگەری هەبێت 
لەسەر گەشەی ئێسكەكانی تری لەش، بەتایبەتی ئێسكە پانەكانی وەك كاسەی 
سەر، كە ئەمەش دەبێتەهۆی ئەوەی بواری تەواو بڕەخسێت بە دەماخ، كە وەك 
پێویست گەشەی خۆی بكات بێ كەم و كوڕی بۆیە دەبینین ئەمانە خاوەنی 

كەسێتی تەواوی خۆیانن لە هەموو ڕوویەكەوە.

وێنە-2-كورتەباڵا

دیاردەیە  ئەم   :Acromigaly شێواو(  )پەیكەر  ئێسك  3-ئەستوربوونی 
ئەوەی  دوای  واتە  ڕوودەدات،  ئاساییەوە  گەشەی  تەمەنی  دوای  لە  بەزۆری 
لە  ناسروشتییەوە  ڕووداوێ��ك��ی  بەهۆی  ب��ەڵام  دەوەستێت،  ئێسك  گەشەی 
پیتیوتەرەی پێشەوەدا هۆڕمۆنی گەشە بە شێوەیەكی بەرچاو بەرهەمدەهێنرێت، 
كە ئەمەش وا دەكات هەندێك لە ئێسكەكانی پەیكەری لەش لە هەندێك ناوچەدا 
لە گەشە بەردەوامبن، لە كاتێكدا گەشەی لەش و پەیكەری ئێسك وەستاون لەو 
كارە بۆیە ئەستوربوونی ئێسك لە بەشێك، یان لە هەندێك ناوچەی لەشدا وەك 
پەلەكان و پلە پەنجەكان و ئێسكی ناوچەوان و شەویلگە و پەراسووەكان و 
هەندێك شوێنی تر، شێوەیەكی نائاسایی دەبەخشنە لەشی كەسە تووشبووەكە 

و وای لێدەكەن ناسروشت دەربكەوێت.

 وێنە-3-ئەستوربوونی ئێسك )پەیكەر شێواو(



هـۆڕمـۆن لەژیانی مرۆڤدا .......... عبدالرحمن حمە چاوش

354

هۆڕمۆنی  كەمچالاكی  بۆ  دیاردەیە  ئەم   :Cretinism )گرگن(  4-گرگنی 
دوابەدواكانی  ڕووداوە  بەهۆیەوە  كە  دەگەڕێتەوە  منداڵیدا  لە  سایرۆكسین 
مرۆڤێكی  و  دوادەخ��ات  سروشتی  بەشێوەیەكی  گەورەبوون  و  پەرەسەندن 
كە  بەرهەمدێت،  بیردا  و  لە هۆش  دواكەوتوو  و  پەیكەر شێواو  بنەی  كورتە 
پێیدەوترێت گرگن )Critin(، كە جیاوازن لەو كورتە باڵایانەی، كە لە ئەنجامی 
تێكچوونی هۆڕمۆنی گەشەوە پەیدادەبن و هیچ كەم وكوڕییەكی ئەقڵییان تێدا 

بەدی ناكرێت.

Critinism وێنە-4-گرگن

5-گۆتە Goiter: دیاردەی هەڵئاوسانی ڕژێنەی سایرۆیدە لەبەردەم قوڕگ 
و بۆری هەوادا، كە زۆرجار بە ئاسانی و گەورەیی دەردەكەوێت، ئەویش بۆ 
هەوكردنی ثايرۆیدە ڕژێن دەگەڕێتەوە، جا ئەگەر لەبەر هەر هۆیەك بێت كە لە 

كاتی خۆیدا بە وردی باسكراوە.

 

Goiter وێنە-5-گۆتە

6-گۆتەی چاو دەرپەڕین Exophthalmic Goiter: بەزۆری لەو كەسانەدا 
دەردەكەوێت، كە تووشی ثايرۆیدی ژەهرین بوون، ثايرۆیدە ڕژێن تێیاندا زۆر 
چاوی  گۆی  واتە  دەردەكەوێت  دەرپەڕیو  چاو  وەك  تووشبووەكە  و  چالاكە 

ئەمانە زۆر لەڕوو دەردەكەون.

Goiter Exphthalmicوێنە-6- گۆتەی چاو دەرپەڕین

ڕژێن  ثايرۆیدە  كەمچالاكی  دی��اردەی   :Mexodema ئاوسان  7-لینجە 
بەهۆی  لەش  ئاوسانی  نەخۆشی  بە  تووشبوونیان  بۆ  لە گەورەكاندا هۆیەكە 
نیشتنی ماددەیەكی لینجی شێوە شلەوە لە ژێر پێستدا، كە ئەو ناوە دەبەخشێتە 
یان  بگرێتەوە،  لەش  بەشەكانی  دیاردەیە هەموو  ئەو  ئەگەر  نەخۆشییەكە جا 

تەنها ناوچەیەكی لەش.

Mexodema وێنە-7-لینجە ئاوسان

 صاساوةكاْ و واتاكاُي
  Stimulating                                                              ئاطاداسكشدُةوة                                         

                                                                                Motivationبضواُذْ )جولآُذْ(                  
     Trophic                                                         ٓاُذاْ                                                         

 Toxicosis                                                                                    بةرةٓشبووْ                        
 Cretinism                                                            كوستة بِةي تيلًضووي ُةفاَ               -طشطّ
 Gigantism                                                                          كةتة و دسيزَي هة سِادة بةدةس -حوض

  Dwarfism                                                                          كوستةبالآي ئاطايي                        
  Tetany                                                                             ًاطووهلة سِةقة )سِةقبووُي ًاطووهلة( 

                                                                  Metabolismصيِذةطؤسِاْ )صيِذةطي(  صيِذةضالاكي
                                                                            Goiterئاوطاُذُي طايشؤيذة سِريَّ-طؤتة

                                                          Glandسِريَّ )طلاُذ( شوينَي دسوطتلشدُي ٓؤسًِؤْ و ئةُضيٍ
                                                                                                   Lobe-كوتيمَ-ثى

                                                                                      Releasingئاصادكةس-كةسبةسةلاَ
                                                                       triggeringٓةوهَذاْ بؤ بةطةسِخظتن-وسوراُذْ

         Cascade                                                                                                                      وسورَ-تةورَ
                                                                                          Ejaculationٓاويشتن-فشِيَذاْ

                                                                        Refuseوةسُةطشتّ-ُةويظتن-سِةتلشدُةوة
                                         Feed Back Loopُاسدُي فشًاْ و وةسطشتِةوةي وةلآًةكةي -ثيَضي كاسداُةوة

                                                                          Unstableهةسةهةس-ُائؤقشة -شوؤق -اجيطَيرُ
                                                                                                      Annoyingبيَضاسكةس

                                                                  Synonem ٓاوتا )ضةُذ وشةيةكي ٓةًاْ ًاُا(-ئاًشِاص
                                                                        Secretionكشدُة دةسةوةي ئاو، ياْ شلاو-دةسداْ 

                                                                  Osmosisٓاتوضؤكشدُي ئاو، ياْ تويَِةسةوة -دةلآُذْ 
                                                                      Diffusionٓاتوضؤكشدُي ًاددةي تواوة-ثيَذاسِؤشتن 

                                           Mechanismًيلاُيلي )سِيطَةي تايبةتي بؤ ئةنجاًذاُي كاسيَم(-ًيلاُيضَ 
                                                                             Ptuitaryُةخاًة-سِريَّريشًَيَشلة-ثيتيوتةسة 

                                                   Portalدةسكةواْ )دابةشلشدُي خويَّ بةٓؤي ًووهووهةي خوئَِيَِةسةوة(
                                                          Nerve Cell ضُةوةئةو خاُاُةي دةًاسة تةصوو دةطويَ-دةًاسةخاُة 

                                                           Sympathetic جؤسيلَي خؤيية كؤئةُذاًي دةًاس-بةطؤص 
                                          Parasympatheticجؤسي دووةَ هة خؤيية كؤئةُذاًي دةًاس-اوطيَي بةطؤصٓ
                                                         Autonomicواتة هة ريَش دةطةلآتي طياُةوةسةكةدا ُيية-ؤيي خ

  Thyroid                                                    يشؤيذثاًى( ياْ  -يشؤيذ )سِريَِةي بةس قوسطِثا
                                                                  Menstruationبيَ ُويَزي-ةوتِة طةس خويَّك-يلَةوتّ ت
                                                                    Menopauseتةًةُي وةطتاْ هة تيلَةوتّ-ائوًيذَي ُ
                                          Ovarian Follicleاو ٓيَولةداُذاشوينَي ٓيَولةكاْ هةُ-يَولةداُة ضيلوَذاُةٓ
                                           Corpus Luteousجيٌَاوةي ٓيَولةداُة ضيلوَذاُة دواي ٓيَولةداُاْ-ةسدةتةْص

                                                                 Scortumئةو توسةكةيةي طوُةكاُي تيَذاية-وسةكةي طوْ
                                                                   Androgenicسِوخظاسي ُيَشي ثيَذةبةخشيتَ-يَشكاسُ
                                Epididymousتؤوة بؤسيضلة هوهةكاُي هوتلةي طوْ-كلآفةي هوتلة-ةسةطوْط

                                                            Urethraٓاوبةشي ًيض و صاوصيني ُيَشيِةجؤطةي -ضون
                                               Testosteroneٓؤسًِؤُي ُيَشيِة، كة طوْ دةسيذةدات-طوُة ٓؤسًِؤْ

                                                                    Testisئةُذاًي تؤو دسوطتلشدْ هة ُيَشيِةدا-طوْ
                                        Placentaئةو ئةُذاًةي كؤسثةهة دةبةطتيَتةوة بة ديواسي ًِذاهَذاُةوة-ويَلآش

                  Umbilical cordئةو ثةتلة شيوَة بؤسيةي دةكةويَتة ُيوَاْ كؤسثةهة و ويَلآشةوة-اوكةثةتمُ
                                                                                     Lactationشيرداْ بة كؤسثةهة -يرداْش
                                         Lactiferous Sinusشوينَي كؤكشدُةوةي شير هة ُاو ًةًلذا -يرةتوسةكةش
                                       Convultionطيري( سِاثةسِيّ، ياْ هةسصيني دةًاسيةهَضوُي دةًاسي )دةًاسٓ

                                                  Endocrine glandسِرينَي بيَ جؤطة-سِرينَي ُاوةكي-كويَشة سِريَّ
                                                 Exophthalmicواتة طؤي ضاو صؤس هةسِووة-ضاو صةق-ضاو دةسثةسيِّ

                   Caroted Arteryئةو خويَِبةسةي هة شاخويَِبةس دةسدةضيَت بةسةو دةًاخ-شِبووة خويَِبةسط
                                                                 Chiasmata( واتة سِاطت و ضةثX)-ُيشاُةي هيلَذاْ-خاض

       Optic Chiasmaدوو دةًاسي بيِين هة ضاوةكاُةوة هة شيوَةي ساِطت و ضةثذا دةضّ بؤ دةًاخ-اضي بيِينخ
                                                   Thalamusُاوضةيةكي بضووكة دةكةويَتة بِلي دةًاخةوة-لاُم-اخةسسِ
         Hypothalamusسوطتلشدُي ٓةُذيَم هة ٓؤسًِؤُةكاُةُاوضةيةكة هة ريَشسِاخةسدا و شوينَي د-يَشسِاخةسر

            Receptorثيَلٔاتووي كيٌيايين كة ثيَشواصي هة ٓؤسًِؤُةكاْ دةكةْ-ثيشَواصيلةس-ةسطشو
                                        Lysis طؤسِيني ًاددةي ئاهَؤص بؤ طاكاس-شيلشدُةوة-يلاسش

                                      Targetةو ثيَلٔاتووةي، كة ًةبةطتة كاسي هةطةس بلشيتَئ-ئاًاُج-بة ئاًانجلشاو
                                                                     Genusواتة ُيشَيِةية، ياْ ًيَيِة و...ٓتذ-توخٍ-سِةطةص

                                                   Glandٓةَ ديَِيتَئةو ثيَلٔاتووةي كة ئةُضيٍ، ياْ ٓؤسًِؤْ بةس-ِريَّ
                             Parathyroidئةو سِريَِةي هةطةيَ طايشؤيذة سِريَّ ثيلَةوة ٓاوطيَّ  -اوطيَي طايشؤيذٓ

                                                                                              Pith-Medullaبةشي ُاوةُذ-سؤِن
                                                                                                     Inhibitكجلةس-سِاطش-ةطتيَِةسو
                                                                                        Tractبةشيمَ-ثةهم-لاطم-ةدؤكةق
                                                                   Vibrateُائؤقشة بةسدةواَ دةجوهَيت-شوؤق-ةسةهةسه

                            .Anti Duritic Hٓؤسًِؤُي ٓاُذةسي ًزيِةوةي ئاو هة بؤسيضلةكاُةوة-يضُةٓيىََ-درةًيض
                                                                   Dropingثاكلشدُةوةي ئاو بةسِيطَةي ٓةهٌَلشدْ-هؤَثاُذْ

                    Axonدةسضووي دةصووهةيي دةًاسةخاُة كة دةًاسةتةصوو هة هةشةخاُةوة دةطويَضيَتةوة-ةوةست
                             Dendriteاسةتةصوو دةطويَضُةوة بؤ هةشةخاُةدةسضووةكاُي دةًاسةخاُة كة دةً-هق و ثؤث

                                                  Poleشوينَي دةسضووُي تةوةس و هق و ثؤث هة دةًاسة خاُةكاُةوة-ةًظةسج
  Insipid                                                                            واتة ئاويلَي سِووُي ثالاَوتة         -يَتاَب

     Diabetes Insipidus                                         ئةو ًيضةى كة ٓيض جؤسة تواوةيةكى تيَذا ُيية -ًيضي بيَتاَ
 Diabetes Mellitus                      بووُي شةكشي تواوة هة ًيضدا )ًيضي شيريّ(              -ُةخؤشيي شةكشة

